
 ᑎᑎᕋᖅᓯᒪᓂᖓ 1 

ᐊᖏᕈᑎᐅᑉ ᐱᔾᔪᑖ 
 
1.01 ᐊᖏᕈᑎᐅᑉ ᐱᔾᔪᑖ ᐅᕝᕙᐅᕗᖅ: 

(1) ᐃᖏᕐᕋᑏᓐᓇᕐᓗᒍ ᐱᐅᓯᒋᐊᖅᑎᓪᓗᒍᓗ ᐃᓅᖃᑎᒌᑦᑎᐊᕈᓯᖅ ᐃᖅᑲᓇᐃᔮᒃᓴᓂᒡᓗ ᓴᖅᑭᑎᕆᓗᑕ 
ᐃᖅᑲᓇᐃᔭᕐᕕᐅᔪᓂᒃ, ᐃᖅᑲᓇᐃᔭᖅᑎᓂᒃ, ᐊᒻᒪ ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᓂᒃ, 

(2) ᐃᓕᑕᕆᓗᒍ ᑕᒪᐃᓐᓄᑦ ᐱᒻᒪᕆᐅᒋᔭᐅᔪᖅ ᑲᑐᔾᔨᖃᑎᒌᒡᓗᓂ ᐅᖃᖃᑎᒌᖕᓂᖅ ᐊᒻᒪ ᐋᔩᖃᑎᒌᖕᓂᖅ. 
 
1.02 ᐱᓕᕆᔩᑦ ᐱᔨᑦᑎᕋᕈᒪᑦᑎᐊᖅᐳᑦ ᓄᓇᕗᒥᐅᓂᒃ ᐃᒪᐃᓕᐅᕐᓗᑎᒃ: 

(1) ᐱᐅᓯᒋᐊᖅᑎᓪᓗᒍ ᐃᓕᓐᓂᐊᖅᑐᓕᕆᓂᕐᒥᒃ ᐱᐅᓂᕆᔭᐅᔪᖅ ᓄᓇᕘᒥ, 

(2) ᓄᓇᕗᒥ ᐃᓕᓐᓂᐊᖅᑏᑦ ᐱᔨᑦᑎᕋᑦᑎᐊᖏᓐᓇᕐᓗᒋᑦ 

(3) ᐱᐅᓯᒋᐊᖅᑎᓪᓗᒋᑦ ᐱᓕᕆᔨᒻᒪᕇᑦ ᒪᓕᒐᖏᑦ, 

(4)  ᐃᓕᓐᓂᐊᖅᑕᐅᔪᒃᓴᑦᑎᐊᕙᐅᓂᖅᐹᓂᒃ ᐃᓕᓐᓂᐊᖅᑎᑦᑎᓗᑕ,  

(5)  ᐅᔾᔨᕐᓇᖅᓯᑎᑦᑎᓂᖅ ᑎᒥᒃᑯᑦ, ᐃᓅᖃᑎᖃᖅᐸᖕᓂᒃᑯᑦ ᐃᒃᐱᒋᔭᒃᑯᑦ ᐃᓱᒪᒃᑯᓪᓗ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ 
ᐃᓚᒋᔭᐅᔪᓕᒫᑦ ᓄᓇᕗᒻᒥ ᐃᓕᓴᐃᔩᑦᑲᑐᔾᔨᖃᑎᒌᖏᓐᓄᑦ,  

(6) ᐋᖅᑭᒃᓯᓗᑕ ᒪᓕᒐᓕᕆᔾᔪᑎᓂᒃ ᐱᓕᕆᐊᖑᕙᒃᑐᓂᒃ, ᐱᓕᕆᖃᑎᒌᒍᑎᑦᑎᐊᕙᒻᒪᕆᐊᓗᒃ ᓇᓂᑐᐃᓐᓇᑦᑎᐊᖅ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ, 

(7) ᐃᑲᔪᖅᓱᕐᓗᒍ ᐱᒻᒪᕆᐅᒋᓗᒍᓗ ᐃᓄᐃᑦ ᖃᐅᔨᒪᔭᑐᖃᖏᑦ. 

ᑎᑎᕋᖅᓯᒪᓂᖓ 2 

ᑐᑭᓕᐅᖅᑕᐅᓂᖏᑦ ᑐᑭᖏᓗ 
 

2.01 ᑖᔅᓱᒧᖓ ᐊᖏᕈᑎᒧᑦ, 

(1) “ᓄᖅᑲᖓᓂᖅ ᐊᑭᓕᖅᓱᖅᑕᐅᙱᓪᓗᓂ” ᑐᑭᖃᖅᐳᖅ ᐱᓕᕆᐊᒥᓄᑦ ᐅᐸᒍᑎᙱᓪᓗᓂ ᐱᔾᔪᑎᖃᕐᓗᓂ 
ᑎᑎᕋᖅᓯᒪᔪᑦ 15.12(1) ᐊᒻᒪ 13.01(5) ᐊᓯᖏᓐᓂᒃ ᓯᕗᓂᐊᒍᑦ ᑐᒃᓯᕋᓚᐅᕐᓂᙱᓪᓗᓂ ᐃᖅᑲᓇᐃᔭᕐᕕᒋᔭᒥᓂᑦ. 

(2) “ᐃᑲᔫᓯᐊᑦ” ᑐᑭᖃᖅᐳᖅ ᐊᑭᓕᖅᓱᖅᑕᐅᔾᔪᑏᑦ ᐊᑭᓕᖅᑕᐅᔪᒃᓴᐅᑕᐅᓪᓗᑎᒃ ᐅᑯᓄᖓ: 

(a) ᐱᓕᕆᔾᔪᑎᓄᑦ ᐱᓕᕆᐊᖑᖁᔭᓄᑦ ᐊᓯᒃᑲᓐᓂᖏᓐᓄᓪᓘᓐᓃᑦ ᐱᓕᕆᐊᒃᓴᓄᑦ; ᐊᒻᒪ 

(b) ᐊᔪᙱᑦᑎᐊᖅᐸᑕ ᓇᓗᓇᐃᖅᑕᐅᓯᒪᔪᑐᑦ ᑎᑎᕋᖅᓯᒪᓂᓕᒃ ᐃ4.03.-ᒥ 

(3) “ᑲᑐᔾᔨᖃᑎᒌᑦ” ᑐᑭᖃᖅᐳᖅ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ. 

(4) “ᐋᔩᖃᑎᒌᑦ” ᑐᑭᖃᖅᐳᖅ ᐃᓕᓴᐃᔨᓕᒫᑦ ᐃᓇᖏᖅᑎᓕᒫᖏᓪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐃᖅᑲᓇᐃᔭᖅᑎᐅᖃᑕᐅᔪᑦ. 

(5) (a) “ᑮᓇᐅᔾᔭᒃᓵᑦ” ᑖᒃᑯᐊ ᑮᓇᐅᔾᔭᒃᓵᑦ ᑲᑎᖅᓱᖅᑕᐅᓲᖑᕗᑦ ᓇᓗᓇᐃᖅᑕᐅᓚᐅᖅᑎᓪᓗᒋᑦ 
ᐊᔪᕈᓐᓃᖅᓴᖅᓯᒪᓂᖏᓐᓂᒃ ᐱᓕᕆᓂᑰᓂᖏᓐᓂᒡᓗ ᒪᓕᒃᑕᐅᓪᓗᓂ ᑮᓇᐅᔾᔭᒃᓵᑦ ᐋᖅᑭᒃᓯᒪᓂᖏᑦ 
ᐃᓚᒍᑕᕐᒥ “ᑎ”-ᒥ. 

(b) “ᑮᓇᐅᔾᔭᒃᓵᑦ" ᑲᑎᖅᓱᖅᓯᒪᔪᑦ ᑮᓇᐅᔾᔭᒃᓵᑦ ᐃᑲᔫᑎᒃᓴᓂᒃ ᐃᓚᓕᐅᔾᔨᓯᒪᓪᓗᑎᒃ ᐃᓚᒍᑕᖅ “ᐃ”-ᒥ. 

(6) “ᐃᖅᑲᓇᐃᔭᔅᓲᔭᓕᖅᑐᑦ” ᐊᒻᒪ/ᐅᕝᕙᓘᓐᓃᑦ “ᐱᔨᑦᑎᕋᖅᑎᐅᔅᓲᔭᓕᖅᑐᑦ” ᑐᑭᖃᖅᐳᖅ ᒐᕙᒪᒃᑯᓐᓄᑦ 
ᐃᖅᑲᓇᐃᔮᖃᔅᓲᔭᖅᑐᖅ ᓄᖅᑲᕐᓂᖃᓚᐅᕋᓂ ᐅᑯᓂᖓᓗ ᐃᓚᖃᖅᖢᓂ: 

 (a) ᓯᕗᕐᖓᒍᑦ ᐃᖅᑲᓇᐃᔭᖅᑎᐅᓐᓂᖅᐸᑦ ᐱᔾᔪᑎᖃᕐᓗᓂ ᐃᓱᓕᑎᑕᐅᔪᒧᑦ ᐊᒻᒪ ᑎᒃᑯᐊᖅᑕᐅᒃᑲᓐᓂᕐᓗᓂ 
ᑕᖅᑭᑦ 12 ᐊᑐᖅᑎᓪᓗᒋᑦ, ᐅᕝᕙᓘᓐᓃᑦ ᐊᕐᕌᒎᖕᓄᒃ ᒪᕐᕉᖕᓄᒃ ᐃᖅᑲᓇᐃᔭᕐᕕᒋᔭᖓᑕ ᖃᓄᐃᓕᐅᖁᔭᖏᑦ 
ᒪᓕᒡᓗᓂᒋᑦ; 

(b) ᐃᖅᑲᓇᐃᔭᖅᑎ ᐃᖅᑲᓇᐃᔭᓯᒋᐊᓚᐅᙱᓐᓂᖓᓂᒃ ᐃᖅᑲᓇᐃᔭᖅᑎᐅᔪᓐᓃᓚᐅᖅᑐᖅ ᖃᓄᑐᐃᓐᓇᑦᑎᐊᖅ 
ᐱᔾᔪᑎᖃᖅᖢᓂ ᐊᓂᑕᐅᙱᒃᑲᓗᐊᕐᓗᓂ, ᕿᒪᐃᑐᐃᓐᓇᙱᒃᑲᓗᐊᕐᓗᓂ ᐃᖅᑲᓇᐃᔮᒥᓂᒃ ᐅᕝᕙᓘᓐᓃᑦ 
ᖃᐅᔨᓴᖅᑕᐅᑎᓪᓗᒍ ᓱᖁᑎᒃᓴᙱᒥᐊᕈᓂ, ᐃᒪᐃᓕᐅᖅᓯᒪᒃᐸᑦ: 
(i) ᓯᕗᓂᐊᒍᑦ ᐃᖅᑲᓇᐃᔭᖅᑎᓪᓗᒍ ᓄᖅᑲᙱᓴᐃᓐᓇᕐᓗᓂ ᐃᖅᑲᓇᐃᔭᕐᓂᖅᐸᑦ ᐊᕐᕌᒎᒃ ᒪᕐᕉᒃ (2) 

ᑐᖔᓅᙱᑦᑐᖅ; ᐊᒻᒪ 
(ii) ᐃᖅᑲᓇᐃᔮᒥᓂᒃ ᓄᖅᑲᓚᐅᖅᑎᓪᓗᒍ ᐅᑎᕐᓂᖓᓗ ᑕᖅᑭᑦ 25 ᑐᖔᓃᑉᐸᑦ. 

(c) ᓯᕗᓂᐊᒍᑦ ᐃᖅᑲᓇᐃᔭᓚᐅᖅᓯᒪᒃᐸᑦ ᑎᒃᑯᐊᖅᑕᐅᓯᒪᔪᒧᑦ ᐃᖅᑲᓇᐃᔮᒧᑦ ᐱᖓᓱᓄᑦ ᑕᖅᑭᓄᑦ 
ᓄᖅᑲᓚᐅᖅᑎᓪᓗᒍ ᓄᓇᕗᑦ ᒐᕙᒪᒃᑯᓐᓂᑦ ᐅᑯᓄᖓ ᓄᖅᑲᖅᓯᒪᙱᑐᐊᖅᐸᑦ, ᓄᖅᑲᖁᔭᐅᓗᓂ, 
ᐃᖅᑲᓇᐃᔮᒥᓂᒃ ᕿᒪᐃᓐᓇᐃᓯᒪᒍᓂ ᐅᕝᕙᓘᓐᓃᑦ ᖃᐅᔨᓴᖅᑕᐅᓚᐅᖅᑎᓪᓗᒍ ᓴᒃᑯᑕᐅᒍᓂ. 

(7) “ᖃᐅᑕᒫᑦ ᐊᑭᓕᖅᓲᑎᑦ ᐊᑭᖏᑦ” ᑐᑭᖃᖅᖢᓂ ᐃᖅᑲᓇᐃᔭᖅᑎᒧᑦ ᐊᕐᕌᒍᓕᒫᒧᑦ ᐊᑭᓕᖅᓲᑕᐅᔪᑦ, ᐃᑲᔫᓯᐊᓪᓗ 
ᐱᔭᐅᔪᓐᓇᖅᑎᑕᓂᒃ ᑎᑎᕋᖅᓯᒪᓂᓕᖕᓂᒃ 2.01(2)(a) ᐊᒻᒪ 2.01(2)(b) ᐊᒡᒍᖅᓯᒪᓪᓗᑎᒃ ᐃᓕᓐᓂᐊᕐᓇᐅᑉ 
ᐅᓪᓗᖅᓯᐅᑎᖏᑎᒍᑦ. 

(8) “ᑕᖃᐃᖅᓯᕐᓇᖅ” ᑐᑭᖃᖅᐳᖅ ᓯᕙᑖᕐᕕᒃ ᐊᒻᒪ ᓴᓇᑦᑕᐃᓕ ᐊᒻᒪ ᐊᕐᕌᒍᒥ ᓄᖅᑲᖓᓐᓇᐃᑦ ᓇᓪᓕᕌᖓᑕ 
ᐅᕝᕙᓘᓐᓃᑦ ᐃᖅᑲᓇᐃᔭᙱᔪᒪᓯᒪᒃᐸᑦ ᕿᑲᕐᓗᓂ ᐃᖅᑲᓇᐃᔮᒥᓂᒃ ᐱᓕᕆᐊᖃᙱᓚᐅᑲᒡᓗᓂ. 

(9) “ᐸᖅᑭᔭᖅ" ᑐᑭᖃᖅᐳᖅ 

(a) ᐃᖅᑲᓇᐃᔭᖅᑎᐅᑉ ᐊᐃᑉᐸᖓ ᐃᖅᑲᓇᐃᔭᖅᑎᒥᒃ ᐃᒡᓗᒥᐅᖃᑎᓕᒃ (ᐃᒪᓐᓇᐅᒐᔪᒃᖢᓂ ᑖᓐᓇ 
ᑎᑎᖅᑲᐅᓯᐊᖅᐸᒡᓗᓂ, ᓇᖕᒥᓂᕆᔭᒥᓂᒃ ᐃᒡᓗᒥᓃᑎᑦᑎᓗᓂ ᑖᓐᓇᓗ ᐃᒡᓗ ᓇᔪᐃᓐᓇᕐᓂᖅᐹᕆᓗᒍ). 

(b) ᓄᑕᕋᖅ, ᑎᒍᐊᕆᔭᐅᒐᓗᐊᖅᐸᑦ ᕿᑐᕐᖓᒃᓴᕆᔭᐅᒐᓗᐊᖅᐸᑦ ᐃᖅᑲᓇᐃᔭᖅᑎᒧᑦ 
(i) ᐃᓕᓐᓂᐊᖃᑕᐅᓗᓂ ᐅᕝᕙᓘᓐᓃᑦ ᐃᓕᓐᓂᐊᖅᑎᐅᒃᐸᑦ ᐊᓯᐊᓂ ᐃᓕᓐᓂᐊᕐᕕᖕᒥ, ᐅᑭᐅᖃᕐᓗᓂᓗ 

21 ᑐᖔᓂ, ᐅᕝᕙᓘᓐᓃᑦ 
(ii) 21 ᑐᖔᓂ ᐅᑭᐅᖃᖅᐸᑦ ᐊᒻᒪ ᐃᖅᑲᓇᐃᔭᖅᑎᐅᔪᒧᑦ ᐃᑲᔪᖅᑕᐅᔭᕆᐊᖃᕐᓗᓂ, ᐅᕝᕙᓘᓐᓃᑦ 
(iii)  21-ᓂᒃ ᐅᑭᐅᖃᖅᐸᑦ ᐃᖅᑲᓇᐃᔭᖅᑎᑦ ᐃᑲᔪᖅᑕᐅᔭᕆᐊᖃᖅᐸᑦ ᐃᓱᒪᒥᒍᑦ 

ᐊᔪᓕᖅᑕᐅᑎᖃᕐᓂᖓᓄᑦ ᐅᕝᕙᓘᓐᓃᑦ ᐋᓐᓂᐊᖃᕐᓂᖓᓄᑦ. 

(c)  ᑎᒍᐊᙳᐊᕆᔭᐅᔪᖅ ᐃᖅᑲᓇᐃᔭᑎᐅᑉ ᓇᔪᒐᖓᓃᑦᑐᖅ 21 ᑐᖔᓂ ᐅᑭᐅᖃᕐᓗᓂ ᐃᖅᑲᓇᐃᔭᖅᑎᒧᓪᓗ 
ᐃᑲᔪᖅᑕᐅᔭᕆᐊᖃᕐᓗᓂ. 

(d) ᐃᖅᑲᓇᐃᔭᖅᑎᒧᑦ ᐃᓚᒋᔭᐅᔪᑦ ᐃᖅᑲᓇᐃᔭᖅᑎᒥᒡᓗ ᐃᒡᓗᒥᐅᖃᑎᖃᕐᓗᑎᒃ ᖃᓄᓗᒃᑖᕐᓗ ᑕᑎᒋᔭᐅᓗᓂ 
ᐃᖅᑲᓇᐃᔭᖅᑎ ᐃᓱᒪᒥᒍᑦ ᐊᔪᓕᖅᑕᕈᑎᓕᖕᒧᑦ ᐅᕝᕙᓘᓐᓃᑦ ᐋᓐᓂᐊᖃᖅᑐᒧᑦ.  

(10) “ᒥᓂᔅᑕᐅᑉ ᑐᒡᓕᐊ” ᑐᑭᖃᖅᐳᖅ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᑕ ᑐᒡᓕᐊ ᓄᓇᕗᑦ ᒐᕙᒪᒃᑯᓐᓂ. 

(11) “ᐃᖅᑲᓇᐃᔭᖅᑎ” ᑐᑭᖃᖅᐳᖅ ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᖅᑎᖃᖅᖢᑎᒃ ᒥᓂᔅᑕᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐱᖁᔭᕐᒧᑦ ᑎᒃᑯᐊᖅᑕᐅᓯᒪᔪᕐᓘᓐᓃᑦ.   

(12) “ᓈᒻᒪᒃᓴᙱᓐᓂᖅ” ᑐᑭᖃᖅᐳᖅ ᓈᒻᒪᒋᙱᑕᒥᒃ ᑎᑎᕋᕐᓗᓂ ᐃᖅᑲᓇᐃᔭᖅᑎ, ᐃᖅᑲᓇᐃᔭᖅᑎᐅᖃᑎᒌᑦ, 
ᐅᕝᕙᓘᓐᓃᑦ ᑲᑐᔾᔨᖃᑎᒌᒡᕕᒃ ᑐᓂᓯᒃᐸᑕ ᐃᖅᑲᓇᐃᔭᖅᑎᑦᑎᔨᒧᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑦᑎᔨ 
ᑲᑐᔾᔨᖃᑎᒌᓄᑦ ᑐᓂᓯᖔᕐᓗᓂ, ᐱᓕᕆᐊᖑᔪᒃᓴᒥᒃ ᓈᒻᒪᒃᓴᙱᓐᓂᕐᒧᑦ ᐱᓕᕆᐊᖑᔪᒧᑦ. 

(13) “ᐃᓚᔮᕇᑦ” ᑐᑭᖃᖅᐳᖅ ᐃᖅᑲᓇᐃᔭᖅᑎᐅᑉ ᐊᑖᑕᖓ, ᐊᓈᓇᖓ (ᐅᕝᕙᓘᓐᓃᑦ ᐊᑖᑕᒃᓴᖓ ᐊᓈᓇᒃᓴᖓᓘᓐᓃᑦ) 
ᐊᓂᖓ, ᓇᔭᖓ, ᓄᑲᖓ, ᐊᖓᔪᖓ, ᐊᐃᑉᐸᖓ, ᐊᐃᑉᐸᑐᖃᖓ, ᕿᑐᕐᖓᖓ, ᕿᑐᕐᖓᒃᓴᖓ, ᑎᒍᐊᙳᐊᖓ, 
ᓴᑭᖓ, ᓴᑭᐊᖓ, ᐊᐃᖓ, ᓂᖓᐅᖓ, ᐅᑯᐊᖓ, ᐊᓈᓇᑦᑎᐊᖓ, ᐊᑖᑕᑦᑎᐊᖓ, ᐃᕐᖑᑕᖓ ᐃᓚᓕᒫᖏᓪᓗ 
ᐃᖅᑲᓇᐃᔭᖅᑎᐅᔪᕐᒥᒃ ᐃᒡᓗᖃᖃᑕᐅᔪᑦ. 

(14) “ᐃᖅᑲᓇᐃᔭᕐᕕᖕᒥ ᐃᓕᓐᓂᐊᕐᓂᖅ” ᑐᑭᖃᖅᐳᖅ ᐃᖅᑲᓇᐃᔭᖅᑎᑦᑎᔨᒧᑦ ᐃᓕᓐᓂᐊᖅᑕᐅᖁᔭᐅᔪᖅ.  195 
ᐃᖅᑲᓇᐃᔭᕐᓇᐃᑦ ᐃᓗᐊᓂ ᐃᓕᓐᓂᐊᕈᑕᐅᕙᒡᓗᑎᒃ. 

 (15) “ᐃᓱᓕᑦᑎᑎᑕᐅᓂᖅ” ᑐᑭᖃᖅᐳᖅ ᐃᖅᑲᓇᐃᔭᖅᑎᑉ ᐃᖅᑲᓇᐃᔮᖓ ᐃᓱᒪᓕᐊᕆᔭᐅᔪᓐᓇᕐᓂᖓᓂᒃ ᐊᖏᕈᑎᒦᑦᑐᑦ 
ᒪᓕᒡᓗᒋᑦ ᐊᒻᒪ ᐃᖅᑲᓇᐃᔭᖅᑎ ᐃᓕᓴᐃᔨᐅᙱᑉᐸᑦ ᐃᖅᑲᓇᐃᔮᒃᓴᖅᑕᖃᙱᓐᓂᖓᓄᑦ ᐃᖅᑲᓇᐃᔮᕐᓘᓐᓃᑦ 
ᐃᓱᓕᓐᓂᖓᓄᑦ. 

(16) “ᐃᖅᑲᓇᐃᔮᒧᑦ ᐅᐸᒍᑎᙱᓐᓂᖅ” ᑐᑭᖃᖅᐳᖅ ᐃᖅᑲᓇᐃᔭᕆᐊᙱᑦᑐᖅ ᐃᖅᑲᓇᐃᔭᖅᑎᖓᑕ ᐊᖏᖅᓯᒪᓪᓗᓂᐅᒃ. 

(17) “ᐱᑐᐃᓐᓇᕆᐊᓕᒃ” ᐊᑐᖅᑕᐅᑐᐃᓐᓇᕆᐊᖃᖅᐳᖅ; "ᐱᔭᕆᐊᓕᒃ" ᐊᒻᒪ "ᐱᓂᐊᖅᑐᖅ" 
ᐊᐅᖅᑕᐅᔭᕆᐊᖃᓪᓚᕆᒃᖢᑎᒃ. 

(18) “ᐃᓚᒋᔭᐅᔾᔪᑎᓄᑦ ᐊᑭᓕᖅᓱᕆᐊᓖᑦ” ᑐᑭᖃᖅᐳᖅ ᐊᕐᕌᒍᓕᒫᒧᑦ ᐊᑭᓕᕆᐊᖅᑲᖅᐸᒃᑐᑦ ᐋᖅᑭᒃᑕᐅᓯᒪᓪᓗᑎᒃ 
ᒪᓕᒃᑕᐅᓪᓗᓂ ᑲᑐᔾᔨᖃᑎᒌᓄᑦ ᒪᓕᒐᕋᓛᕆᔭᐅᖃᑕᐅᔪᖅ ᐊᑭᓕᖅᓱᕆᐊᓖᑦ ᐊᑭᓕᒐᒃᓴᓄᑦ 
ᐃᓚᒋᔭᐅᔾᔪᑎᖃᖃᑕᐅᔪᓄᑦ ᑲᑐᔾᔨᖃᑎᒌᒧᑦ, ᐃᓚᓕᐅᔾᔨᓯᒪᑐᐃᓐᓇᕆᐊᖃᖅᖢᓂᓗ ᐱᒋᐊᕈᑎᓄᑦ 
ᐊᑭᓕᕆᐊᓕᖕᓂᒃ, ᓇᓪᓕᐅᒃᑯᒫᓄᑦ, ᐅᕝᕙᓘᓐᓃᑦ ᐃᓚᒋᔭᐅᔪᓄᑦ ᐊᑐᖅᑕᐅᔪᒪᔪᓄᑦ.  

(19) “ᓄᓇᕗᑦ” ᑐᑭᖃᖅᐳᖅ ᓄᓇᕗᒻᒥ ᐊᕕᒃᓯᒪᓂᕆᔭᖓ. 

(20) “ᐊᐅᓪᓚᕐᕕᒋᔭᖓ” ᑐᑭᖃᖅᐳᖅ: 

(a) ᒪᓐᑐᕆᐊᓪ ᐊᒻᒪ ᐋᑐᕚ – ᓄᓇᓕᓕᒫᓄᑦ ᕿᑭᖅᑖᓗᖕᒦᑦᑐᓄᑦ, 

(b) ᐅᐃᓂᐸᐊᒃ – ᓄᓇᓕᓕᒫᓄᑦ ᑭᕙᓪᓕᕐᒦᑦᑐᓄᑦ, 

(c) ᐃᐊᑦᒪᓐᑕᓐ – ᓄᓇᓕᓕᒫᓄᑦ ᕿᑎᕐᒥᐅᓃᑦᑐᓄᑦ. 

(21) “ᐃᖅᑲᓇᐃᔭᖅᑎᑖᕆᕙᐅᕝᕕᒋᔭᖓ” ᑐᑭᖃᖅᐳᖅ ᐃᖅᑲᓇᐃᔭᖅᑎᑉ ᓄᓇᓕᒋᔭᖓ 
ᐃᖅᑲᓇᐃᔭᖅᑎᑖᕆᔭᐅᕐᖓᖅᑎᓪᓗᒍ ᓄᓇᕗᑦ ᒐᕙᒪᒃᑯᓐᓄᑦ. 

(22) “ᐃᓕᓴᐃᔨᓄᑦ ᐱᕚᓪᓕᕈᑎᒃᓴᑦ” ᑐᑭᖃᖅᐳᖅ ᐃᓕᓐᓂᐊᖅᑕᐅᔪᒃᓴᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᓂᓕᖕᒥ 16-ᒥ 
ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᐅᖃᐅᓯᐅᓯᒪᔪᖅ ᒪᓕᒡᓗᒍ. 

(23) “ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ” ᑐᑭᖃᖅᐳᖅ ᓄᓇᕗᒻᒥ ᐊᕕᒃᓯᒪᓂᕐᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. 

(24) “ᐊᕕᒃᓯᒪᓂᕐᒥ ᐃᓕᓐᓂᐊᕐᕕᓕᕆᔨᑦ” ᑐᑭᖃᖅᐳᖅ ᐃᓕᓐᓂᐊᕐᕕᖕᓂᒃ ᐊᐅᓚᑦᑎᕝᕕᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐃᓚᒋᐅᓪᓗᑎᒃ ᐊᐅᓚᑦᑎᔨᐅᑎᑕᐅᓪᓗᑎᒃ ᐊᕕᒃᑕᐅᓯᒪᓂᕐᒥ. 

(25) “ᐃᓕᓐᓂᐊᕐᕕᖕᒥᒃ ᐱᐅᓯᕚᓪᓕᖅᑎᑦᑎᓂᕐᒧᑦ ᐸᕐᓇᐅᑦ” ᑐᑭᖃᖅᐳᖅ ᐃᓕᓐᓂᐊᕐᕕᖕᒥᒃ 
ᐱᐅᓯᕚᓪᓕᖅᑎᑦᑎᓇᓱᖕᓂᕐᒧᑦ ᐸᕐᓇᐅᑎᑦ ᐅᖃᐅᓯᐅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ. 

(26)   “ᐊᐃᑉᐸᖅ” ᑐᑭᖃᖅᐳᖅ 

(a)  ᐃᓄᒃ ᐃᖅᑲᓇᐃᔭᖅᑎᒧᑦ ᑲᑎᑎᑕᐅᓯᒪᔪᖅ; ᐅᕝᕙᓘᓐᓃᑦ 

(b) ᑭᓇᑐᐃᓐᓇᖅ, ᐊᕐᕌᒍᑉ (1) ᑐᖔᓂᐅᙱᑦᑐᖅ ᑲᔪᓯᔪᒥᒃ ᐃᒡᓗᒥᐅᖃᑎᖃᖅᐸᑦ ᐊᒻᒪ ᑭᒃᑯᑐᐃᓐᓇᕐᓄᑦ 
ᐃᓕᓴᕆᔭᐅᓯᒪᓗᓂ ᐃᖅᑲᓇᐃᔭᖅᑎᐅᑉ ᐊᐃᑉᐸᕆᓂᖓᓂᒃ. 

(27) “ᐃᖅᑲᓇᐃᔭᖅᑎᑦ ᐱᕙᓪᓕᐊᓂᖏᑦ” ᑐᑭᑲᖅᐳᖅ ᐃᖅᑲᓇᐃᔮᕆᔭᑉ ᒥᒃᓵᓄᑦ ᐃᓕᓐᓂᐊᒃᑲᓐᓂᖅᑎᑕᐅᔪᑦ 
ᐃᖅᑲᓇᐃᔭᕐᕕᒋᔭᕐᒧᑦ.  195 ᐃᖅᑲᓇᐃᔭᕐᓇᐃᑦ ᐃᓗᐊᓂ ᐃᓕᓐᓂᐊᕈᑕᐅᕙᒡᓗᑎᒃ. 

(28) “ᐊᖓᔪᖅᑳᖅ ᐃᓕᓐᓂᐊᕐᕕᖕᓄᑦ” ᑐᑭᖃᖅᐳᖅ ᐊᖓᔪᖅᑳᕆᔭᖅ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᕐᕖᑦ ᐊᐅᓚᑕᐅᔪᓄᑦ 
ᐊᕕᒃᑐᖅᓯᒪᔪᓂ. 

(29) “ᐃᓕᓴᐃᔨ” ᐊᒻᒪ “ᐃᖅᑲᓇᐃᔭᖅᑎ” ᑐᑭᖃᖅᐳᖅ ᓇᓗᓇᐃᖅᑕᐅᓯᒪᔪᖅ ᐃᓕᓴᐃᔨᐅᓂᖓᓂᒃ 
ᓇᓗᓇᐃᖅᑕᐅᓯᒪᔪᑎᒍᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᕐᒥ ᐃᓚᖃᖅᖢᓂᓗ, ᐅᑯᓄᖓᑑᙱᑦᑐᖅ 
ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓄᑦ ᑐᒡᓕᖏᓐᓄᓪᓗ ᐊᒻᒪ ᐅᑯᐊ ᐃᓚᓕᐅᔾᔭᐅᓪᓗᑎᒃ: 

(a)  “ᐅᓪᓗᓕᒫᒧᑦ ᐃᓕᓴᐃᔨ”, ᐃᓕᓴᐃᔨᐅᓂᕋᖅᑕᐅᕗᑦ ᐃᖅᑲᓇᐃᔭᖅᑎᓪᓚᕆᐅᒃᐸᑦ; 

(b)  “ᐅᓪᓘᑉ ᐃᓚᐃᓐᓇᖓᓄᑦ ᐃᓕᓴᐃᔨ”, ᐃᓕᓴᐃᔨᐅᖏᓐᓇᕋᓗᐊᕐᓗᓂ ᐃᖅᑲᓇᐃᔮᖃᖅᑎᑕᐅᓗᓂ ᐅᓪᓘᑉ 
ᐃᓚᐃᓐᓇᖓᓄᑦ ᐃᓕᓴᐃᕝᕕᒃᓴᖏᑦ ᐋᖅᑭᒃᓱᖅᑕᐅᓯᒪᓪᓗᑎᒃ ᑕᖅᑭᑦ ᐱᖓᓱᑦ (3) ᑐᖔᓅᙱᑦᑐᖅ; 

 (c)  “ᐃᓇᖏᖅᑎ ᐃᓕᓴᐃᔨ”, ᐃᓄᒃ ᐃᖅᑲᓇᐃᔮᖃᖅᑎᑕᐅᔪᖅ ᐃᓕᓴᐃᔨᒥᒃ ᐅᐸᒍᑎᔪᖃᕈᓐᓇᙱᑦᑕᕌᖓᑦ 
ᐃᓇᖏᖅᑎᔨᒋᔭᐅᕙᒃᖢᓂ; 

(d) “ᐃᓕᓴᐃᔨ ᑎᓕᔭᐅᓯᒪᔪᖅ”, ᐃᓄᒃ ᐃᖅᑲᓇᐃᔭᖅᑎᑕᐅᔪᖅ ᑎᓕᔭᐅᓯᒪᓪᓗᓂ ᖃᓄᐃᓕᐅᕆᐊᖃᖅᑐᓄᑦ 
ᓇᓗᓇᐃᖅᑕᐅᓯᒪᔪᓂᑦ ᑎᑎᕋᖅᓯᒪᔪᓂᑦ 12.01 ᐊᒻᒪ 12.02; 

(e) “ᐃᓕᓴᐃᔨ ᐃᓱᓕᕝᕕᒃᓴᐅᑎᖃᖅᑐᖅ”, ᐃᓕᓴᐃᔨ, ᐃᓇᖏᖅᑎᐅᙱᖦᖢᓂ 
ᐃᓕᓴᐃᔨᓪᓚᑦᑖᖑᙱᖦᖢᓂᓘᓐᓃᑦ, ᐃᖅᑲᓇᐃᔭᖅᑎᑕᐅᓪᓗᓂ ᐋᖅᑭᒃᑕᐅᓯᒪᔪᒥᒃ; 

ᑐᑭᓯᓇᖅᓯᑎᒃᑲᓐᓂᕐᓗᒍ ᐃᓚᓕᐅᔾᔭᐅᓯᒪᙱᑦᑐᑦ ᐃᓕᓴᐃᔨᙳᕆᐅᖅᓴᔪᓄᑦ, ᐃᓕᓴᐃᔨᓄᑦ ᐃᑲᔪᖅᑎᓄᑦ 
ᐅᕝᕙᓘᓐᓃᑦ ᓯᓚᑦᑐᖅᓴᕐᕕᖕᒥ ᐃᓕᓴᐃᔨᓄᑦ. 

(30)  ᐅᑯᐊ ᑎᑎᕋᖅᓯᒪᔪᑦ ᑐᑭᖏᑦ “ᐊᕐᕌᒍᒧᑦ” ᐊᑐᖅᑕᐅᓲᑦ: 

(a) “ᐃᓕᓐᓂᐊᕐᓇᖅ ᐊᕐᕌᒍᖓ” ᑐᑭᖃᖅᐳᖅ ᐊᕐᕌᒎᑉ ᐃᓚᖓᓂ ᐃᓕᓐᓂᐊᓯᒋᐊᕐᓂᖏᓐᓂᑦ ᐃᓕᓐᓂᐊᕐᓇᖅ 
ᐃᓱᓕᓐᓂᖓᓄᑦ. 

(b) “ᑕᖅᑭᖅᓯᐅᑦ ᐊᕐᕌᒍᖓ” ᑐᑭᖃᖅᐳᖅ ᔭᓄᐊᕆ 1-ᒥᑦ ᑎᓯᐱᕆ 31-ᒧᑦ ᑕᕝᕙᓂᔅᓴᐃᓐᓇᖅ ᐊᕐᕌᒍᒥ. 

(c) “ᑮᓇᐅᔭᓕᕆᓐᓇᐅᑉ ᐊᕐᕌᒍᖓ” ᑐᑭᖃᖅᐳᖅ ᐱᒋᐊᕐᕕᖃᖅᖢᓂ ᐊᐃᕐᕆᓕ 1-ᒥᑦ ᑕᖅᑭᖅᓯᐅᑦ ᐊᕐᕌᒍᖓᓐᓂᑦ 
ᐃᓱᓕᕝᕕᖃᖅᖢᓂ ᒫᔾᔨ 31 ᐊᕐᕌᒍᒃᑲᓐᓂᖅᑎᓪᓗᒍ. 

(d) “ᐃᓕᓐᓂᐊᕐᓇᖅ ᐊᕐᕌᒍᖓ” ᑐᑭᖃᖅᐳᖅ ᐱᒋᐊᕐᕕᖃᖅᖢᓂ ᔪᓚᐃ 1 ᐊᕐᕌᒍᒥ ᐃᓱᓕᕝᕕᖃᖅᖢᓂ ᔫᓂ 30 
ᐊᕐᕌᒍᒃᑲᓐᓂᖅᑎᓪᓗᒍ. 

 
2.02 ᑭᓯᐊᓂ ᓇᓗᓇᐃᔭᖅᓯᒪᒃᐸᑕ ᑕᕝᕙᓂ ᐊᖏᖃᑎᒌᒍᑎᒥ ᐅᖃᐅᓯᖅᑕᕆᔭᐅᔪᑦ ᐊᑐᖅᑕᐅᔪᑦ ᑕᕝᕙᓂ ᐊᖏᖃᑎᒌᒍᑎᒥ, 

(1) ᓇᓗᓇᐃᔭᖅᓯᒪᒃᐸᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᐊᔾᔨᑦᑎᐊᖏᓐᓂᒃ ᑐᑭᖃᖅᐳᑦ 
ᑐᑭᓕᐅᖅᑕᐅᓚᐅᕐᓂᕆᔭᖏᑕ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ; ᐊᒻᒪ 

(2) ᓇᓗᓇᐃᖅᓯᒪᒃᐸᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ, ᑭᓯᐊᓂ ᓇᓗᓇᐃᖅᓯᒪᙱᓪᓗᓂ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᐊᔾᔨᑦᑎᐊᖏᓐᓂᒃ ᑐᑭᖃᖅᑐᑦ ᑐᑭᓕᐅᖅᑕᐅᓯᒪᓂᖏᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐱᖁᔭᕐᒥ; ᐊᒻᒪ 

(3) ᓇᓗᓇᐃᖅᓯᒪᒃᐸᑦ ᑐᑭᓕᐅᕆᓂᕐᒧᑦ ᐱᖁᔭᕐᒥ, ᑭᓯᐊᓂ ᓇᓗᓇᐃᖅᑕᐅᓯᒪᙱᓪᓗᓂ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᒥ ᐅᕝᕙᓘᓐᓃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᕐᒥ ᐊᔾᔨᑦᑎᐊᖏᓐᓂᒃ ᑐᑭᖃᖅᑐᑦ 
ᑐᑭᓕᐅᖅᑕᐅᓯᒪᓂᖏᑎᒍᑦ ᑐᑭᓕᐅᕆᓂᕐᒧᑦ ᐱᖁᔭᕐᒥ. 

 
2.03 ᐃᖅᑲᓇᐃᔭᖅᑎᑦᑎᔪᖅ ᐃᓕᓴᖅᓯᕗᖅ ᑖᒃᑯᓂᖓ ᑲᑐᔾᔨᖃᑎᒌᓂᒃ ᐋᔩᖅᑎᑐᐊᖑᓂᖏᓐᓂᒃ ᐃᖅᑲᓇᐃᔭᖅᑎᓕᒫᓄᑦ 

ᐋᔩᖃᑎᒌᒃᑐᓂ. 

ᐊᑐᖅᑎᑕᐅᓂᖓ 
 

3.01 ᑖᓐᓇ ᐊᖏᖃᑎᒌᒍᑎ ᐊᑐᖅᐳᖅ ᑕᐃᒪᐃᑦᑕᕆᐊᖃᖅᑎᑦᑎᓪᓗᓂᓗ ᑖᒃᑯᓂᖓ ᑲᑐᔾᔨᖃᑎᒌᓂᒃ, ᐃᓚᒋᔭᐅᔪᓂᒃ 
ᐋᔩᖃᑎᒌᒃᑎᓂᒃ, ᐃᖅᑲᓇᐃᔭᖅᑎᑦᑎᔪᒥᒃ ᑭᖑᓂᐊᒍᓪᓗ ᐃᖅᑲᓇᐃᔭᖅᑎᑦᑎᔨᒃᓴᓂᒃ. 

ᓯᕗᓂᒃᓴᒥ ᒪᓕᒐᓕᐊᖑᔪᒃᓴᑦ ᐊᒻᒪ ᑕᒪᐃᓐᓄᑦ ᐊᖏᖃᑎᒌᒍᑎ 
 

4.01 ᓇᓕᐊᑐᐃᓐᓇᑦᑎᐊᖅ ᐱᖁᔭᕐᒥᒃ ᐊᓂᒍᖅᑎᑕᐅᒃᐸᑦ ᒪᓕᒐᓕᐅᕐᕕᒡᔪᐊᕐᒥ ᓄᓇᕗᒧᓪᓘᓐᓃᑦ ᒪᓕᒐᓕᐅᕐᕕᖕᒥ, 
ᐊᑐᕈᓐᓇᐃᓪᓕᑎᑦᑎᓗᓂᓗ ᓇᓕᐊᖕᓂᑐᐃᓐᓇᖅ ᐊᑐᕈᓐᓇᖅᑐᓂ ᑕᕝᕙᓂ ᐊᖏᖃᑎᒌᒍᑎᒥ, ᐊᒥᐊᒃᑯᒋᔭᐅᔪᑦ ᐊᑐᕆᐊᓖᑦ 
ᑕᕝᕙᓂ ᐊᖏᖃᑎᒌᒍᑎᒥ ᐊᑐᐃᓐᓇᕐᓂᐊᖅᐳᑦ ᑖᓐᓇ ᐊᖏᖃᑎᒌᒍᑕᐅᓯᒪᔪᖅ ᐊᑐᕐᓂᖓᓂ.    

  ᓇᓕᐊᑐᐃᓐᓇᖅ ᐱᓕᕆᔪᑦ ᐊᐱᕆᑐᐃᓐᓇᕆᐊᓕᑦ ᐱᓕᕆᖃᑎᒋᔭᒥᓂᒃ ᐋᔩᖃᑕᐅᖁᓗᒍ ᓈᒻᒪᒃᑐᒧᑦ 
ᐃᓇᖏᖅᓯᔾᔪᑕᐅᔪᓐᓇᖅᑐᒧᑦ ᐊᑐᕈᓐᓇᐃᓪᓕᑎᑕᐅᔪᒧᑦ ᒪᓕᒋᐊᓕᖕᓂᒃ. 

ᑎᑎᕋᖅᓯᒪᓂᖓ 5 

ᐊᖓᔪᖅᑲᐅᑎᖃᕐᕕᖕᒥ ᑲᒪᒋᔭᒃᓴᐃᑦ 
 

5.01 ᑖᓐᓇ ᐊᖏᖃᑎᒌᒍᑎ ᖃᓄᑐᐃᓐᓇᑦᑎᐊᖅ ᐊᔪᖅᑎᑦᑎᙱᓚᖅ ᐱᔪᓐᓇᐅᑎᒋᔭᐅᔪᓂᒃ ᑕᒪᒃᑯᓄᖓ ᐱᑖᖅᑎᑕᐅᓯᒪᔪᓄᑦ 
ᐊᖓᔪᖅᑲᐅᑎᖃᕐᕕᖕᒥ ᑲᒪᒋᔭᒃᓴᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᑭᓯᐊᓂ ᐅᑯᑎᒎᓇᖅ ᓴᖅᑭᑎᑕᐅᓯᒪᔪᑎᒍᑦ.  
ᑕᒪᒃᑯᐊ ᑲᒪᒋᔭᒃᓴᐃᑦ ᐱᓕᕆᐊᖑᖃᑦᑕᕐᓂᐊᖅᐳᑦ ᐊᔾᔨᒌᒃᑎᑕᐅᓗᑎᒃ ᐱᔾᔪᑎᖃᑦᑎᐊᕐᓗᑎᒡᓗ. 

 
5.02 ᐃᓕᓴᕆᔭᐅᖕᒪᑦ ᐊᖏᖃᑎᒌᒍᑕᐅᓪᓗᓂᓗ ᐃᖅᑲᓇᐃᔭᕐᕕᐅᔪᖅ ᐊᑐᓕᖅᑎᑦᑎᔪᓐᓇᙱᓐᓂᖓᓂᒃ ᐊᑐᕐᓗᓂᓘᓐᓃᑦ 

ᐊᑐᐊᒐᓂᒃ ᒪᓕᙱᑦᑐᓂᒃ ᒪᓕᒋᐊᓕᖕᓄᑦ ᑕᕝᕙᓂ ᐊᖏᖃᑎᒌᒍᑎᒥ. 

ᑎᑎᕋᖅᓯᒪᓂᖓ 6 

ᑳᓐᑐᓛᖕᒥ ᓱᕋᐃᓂᖅ 
 

6.01 ᐃᖅᑲᓇᐃᔭᖅᑎᑦᑎᔪᖅ ᖃᐅᔨᒃᑲᐃᓂᐊᖅᐳᖅ ᑲᑐᔾᔨᖃᑎᒌᓂᒃ ᖃᓄᑐᐃᓐᓇᖅ ᓱᕋᐃᔪᖃᖅᐸᑦ ᑖᔅᓱᒥᖓ 
ᐊᖏᖃᑎᒌᒍᑕᐅᓯᒪᔪᒥᒃ ᓱᕋᐃᔪᖃᕐᓂᕐᓗᓂᓗ ᐃᓚᒋᔭᐅᔪᓂᑦ ᐋᔩᖃᑎᒌᒃᑎᑦᑎᔨᓄᑦ. 

ᑎᑎᕋᖅᓯᒪᓂᖓ 7 

ᑐᑭᓯᒋᐊᒐᒃᓴᑦ 
 

7.01 (1)   ᐃᖅᑲᓇᐃᔭᕐᕕᐅᔪᖅ ᒪᓂᒻᒪᐃᔭᕆᐊᖃᖅᐳᖅ ᑲᑐᔾᔨᖃᑎᒌᓄᑦ, ᐊᕐᕌᒍᓕᒫᒥ ᑎᓴᒪᐃᖅᓱᖅᐸᒡᓗᓂ, ᐅᓂᒃᑳᒥᒃ 
ᐅᑯᓂᖓ ᐃᓚᖃᕐᓗᓂ ᑐᑭᓯᒋᐊᒐᒃᓴᓂᒃ: 

(a) ᐃᖅᑲᓇᐃᔭᖅᑎᐅᑉ ᓯᕗᓪᓕᕐᓗ ᑭᖑᓪᓖᓪᓗ ᐊᑎᖏᑦ (ᑭᑉᐹᕆᒃᓯᓕᖅᓯᒪᔪᑦ ᐃᓛᒃᑰᖅᑕᖅᑐᓄᐊᕆᐊᓖᑦ), 

(b) ᐃᖅᑲᓇᐃᔭᖅᑎᐅᑉ ᓈᓴᐅᑖ, 

(c) ᐃᖅᑲᓇᐃᔮᖃᐃᓐᓇᖅᑐᑦ / ᐃᓱᓕᕝᕕᒃᓴᐅᑎᓕᖕᒥᒃ ᐃᖅᑲᓇᐃᔮᓕᑦ, 

(d) ᐃᖅᑲᓇᐃᔭᖅᑎᓪᓗᒍ / ᓄᖅᑲᖅᑎᓪᓗᒍ ᖃᓄᐃᓕᖓᓚᐅᕐᒪᖔᑦ, 

(e) ᐃᖅᑲᓇᐃᔭᓯᒋᐊᓚᐅᖅᑎᓪᓗᒍ ᐃᑲᔫᓯᐊᖅᑖᖅᐸᓪᓕᐊᓗᓂ ᐅᓪᓗᖓ, 

(f) ᐱᓇᓱᐊᕈᓰᖕᓄᑦ ᒪᕐᕉᖕᓄᑦ ᐃᑲᕐᕋᖏᑦ, 

(g) ᑮᓇᐅᔾᔭᒃᓵᑦ, 

(h) ᐊᑭᓕᖅᓱᖅᑕᐅᓂᖓᑕ ᓇᓃᓐᓂᖓ, 

(i) ᐊᑭᓕᖅᓱᖅᑕᐅᓂᖓᑕ ᐊᑭᑦᑐᕆᐊᖅᑕᐅᓂᖓ, 

(j) ᐃᖅᑲᓇᐃᔮᒥᓂᒃ ᓄᖅᑲᖓᒃᐸᑦ, ᑭᓱᒧᑦ ᓄᖅᑲᖓᔾᔪᑎᖃᕐᒪᖔᑦ (ᓲᕐᓗ ᓯᖓᐃᒃᐸ, ᐃᓕᓐᓂᐊᖅᐸᓪᓘᓐᓃᑦ), 

(k) ᑕᒪᕐᒥᒃ ᐊᑭᓕᐅᑎᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᓂᓕᒃ ᐃ4-ᒥ ᑕᕝᕙᓂ ᐊᖏᖃᑎᒌᒍᑎᒥᒃ, 

(l) ᓄᓇᓕᒃ, 

(m) ᓇᓂ ᐃᖅᑲᓇᐃᔭᕐᒪᖔᑦ, 

(n) ᓄᓇᕗᒻᒥ ᐃᓅᖃᑕᐅᓂᖓ (“NI”), 

(o) ᐃᖅᑲᓇᐃᔭᖅᑎᐅᑉ ᓈᓴᐅᑎᒃᑯᑦ ᓇᓗᓇᐃᒃᑯᑖ, 

 (p) ᐃᖅᑲᓇᐃᔮᑉ ᐃᓱᓕᕝᕕᒃᓴᐅᑎᖓ, ᓇᓗᓇᙱᑉᐸᑦ . 

(2)  ᐃᖅᑲᓇᐃᔭᖅᑎ ᐊᖏᕐᓗᓂ ᑲᑐᔾᔨᖃᑎᒌᖕᓂᐊᕐᓂᕋᖅᓯᒪᓪᓗᓂ ᑎᑎᖅᑲᑎᒍᑦ ᑐᓂᐅᖅᑲᐅᑕᐅᓚᐅᙱᓐᓂᖏᓐᓂ, 
ᑕᕐᕋᖏᑦ ᐃᖅᑲᓇᐃᔭᖅᑎᑦᑎᔨᒃᑯᑦ ᑎᓕᓯᔾᔪᑎᒋᓯᒪᔭᖏᑦ ᐊᒃᑐᐃᔪᑦ ᐃᓚᒋᔭᐅᔪᓂᒃ ᐋᔩᖃᑎᒌᒃᑎᑦᑎᔨᓂᒃ. 

 
7.02 ᐃᖅᑲᓇᐃᔭᖅᑎᑦᑎᔪᖅ ᐊᖏᖅᐳᖅ ᖃᕆᓴᐅᔭᒃᑯᑦ ᓴᖅᑭᑦᑎᓂᐊᕐᓂᕋᐃᓪᓗᓂ, ᑐᑭᓯᒋᐊᕐᕕᒃᑯᑦ 

ᐃᖅᑲᓇᐃᔭᖅᑎᓕᒫᓄᑦᐊᑐᖅᑕᐅᔪᓐᓇᕐᓗᓂ, ᑕᒪᐃᓐᓂᒃ ᐃᓐᓄᒃᓯᒪᙱᑦᑐᓂᒃ ᐋᔩᖃᑎᒌᒃᑎᒋᔭᐅᔪᓂ.   ᓯᕗᓪᓕᖅᐹᒥ 
ᓴᖅᑭᑎᑕᐅᔪᓕᒫᑦ ᐃᖅᑲᓇᐃᔮᒃᓴᓄᑦ ᒪᑐᐃᖓᑎᑕᐅᔪᑦ ᒪᑐᕝᕕᒃᓴᖓᓂ ᓇᓗᓇᐃᖅᓯᓯᒪᓂᐊᖅᐳᑦ.  ᐃᖅᑲᓇᐃᔮᒃᓴᖅ 
ᐃᓐᓄᒃᑕᐅᙱᑉᐸᑦ ᓯᕗᓪᓕᕐᒥ ᓴᖅᑭᑎᑕᐅᓚᐅᖅᑎᓪᓗᒍ, ᑭᖑᓂᐊᒍᑦ ᓴᖅᑭᑕᐅᓂᐊᖅᑐᑦ ᑖᔅᓱᒧᖓ ᐃᖅᑲᓇᐃᔮᒃᓴᒧᑦ 
ᒪᑐᕝᕕᒃᓴᖃᖅᑎᑕᐅᔾᔮᙱᑦᑐᖅ. 
 

7.03 ᐃᖅᑲᓇᐃᔭᖅᑎᑕᐅᓯᒋᐊᓵᖅᑎᓪᓗᒍ, ᑖᓐᓇ ᐃᖅᑲᓇᐃᔭᖅᑎ ᑐᓂᓯᓂᐊᖅᐳᖅ ᐃᖅᑲᓇᐃᔭᕐᕕᒋᔭᒥᓂᒃ ᑕᒪᐃᓐᓂᒃ 
ᐱᔭᐅᔭᕆᐊᓕᖕᓂᒃ ᑎᑎᕋᖅᓯᒪᔪᖁᑎᒋᔭᐅᔪᓂᒃ ᓇᓗᓇᐃᖅᑕᐅᖁᓪᓗᒋᑦ ᑎᑎᕋᖅᓯᒪᔪᖁᑎᒋᔭᐅᖃᑕᐅᔪᓄᑦ 
ᖃᔅᓯᓕᐅᕐᓂᐊᕐᒪᖔᓪᓗ ᖃᐅᔨᒪᓕᕈᑎᓄᑦ, ᐅᑯᐊ ᐃᓚᒋᔭᐅᓪᓗᑎᒃ: 

(1) ᐊᑑᑎᖃᖅᑐᑦ ᐃᓕᓴᐃᔨᑦ ᓇᓗᓇᐃᒃᑯᑕᖏᑦ, 

(2) ᐊᑑᑎᖃᖅᑐᑦ ᐃᓕᓴᐃᔨᒧᑦ ᐊᖓᔪᖅᑳᒧᑦ ᓇᓗᓇᐃᒃᑯᑕᑦ, 

(3) ᐃᓕᓐᓂᐊᕈᑎᒋᖃᑦᑕᖅᓯᒪᔭᖏᑕ ᑎᑎᕋᖅᓯᒪᔪᑦ ᑕᕐᕋᖏᑦ, 

(4) ᓇᓗᓇᐃᖅᓯᒪᔪᑦ ᐃᓕᓴᐃᔨᐅᖃᑦᑕᕐᓂᖓᓄᑦ,  

(5) ᐃᓅᕝᕕᐅᑉ ᓇᓕᖅᑲᖓ(ᖏᑦ),  

(6) ᑲᑎᑎᑕᐅᓯᒪᖕᒪᖔᑎᒃ ᓇᓗᓇᐃᒃᑯᑕᕐᒥᒃ ᐅᕝᕙᓘᓐᓃᑦ ᑲᑎᑎᑕᐅᓯᒪᙱᖦᖢᑎᒃ ᐊᐃᑉᐸᕇᒃᑑᒃ ᖃᐅᔨᒪᔾᔪᑎᒥᒃ,  

(7) ᓇᓗᓇᐃᖅᓯᓪᓚᕆᒃᓯᒪᔪᖅ ᑲᓇᑕᒥ ᐃᖅᑲᓇᐃᔭᕈᓐᓇᕐᓂᖓᓂᒃ. 

ᐃᖅᑲᓇᐃᔭᖅᑎ ᐱᑎᑦᑎᓂᐊᖅᐳᖅ ᐃᖅᑲᓇᐃᔭᕐᕕᒋᔭᒥᓂᒃ ᐅᓪᓗᒥᒧᑦ ᐊᖑᒻᒪᑎᔪᓂᒃ ᐱᕋᔭᒃᓯᒪᓂᑰᓂᕐᒧᑦ 
ᑎᑎᖅᑲᖁᑎᖃᕐᓂᕐᒧᑦ ᖃᐅᔨᒋᐊᕐᕕᐅᓂᕐᒥᒃ ᐅᓪᓗᒥᒧᓪᓗ ᐊᖑᒻᒪᑎᔪᒥᒃ ᐊᒃᑐᖅᑕᐅᓴᕋᐃᓐᓂᕐᒧᑦ ᖃᐅᔨᒋᐊᕐᕕᐅᓂᕐᒥᒃ.  
ᐃᓂᑖᖅᑎᑕᐅᓯᒪᓕᕈᓂ ᑖᓐᓇ ᐃᖅᑲᓇᐃᔭᖅᑎ ᐅᖃᐅᓯᖃᓪᓚᕆᖕᓂᐊᖅᐳᖅ ᓇᓗᓇᐃᖅᓯᓪᓚᕆᒡᓗᓂᓘᓐᓃᑦ 
ᓱᓕᓪᓚᕆᒍᓯᕐᒥᒃ ᑎᑎᕋᕐᕕᖕᒧᑦ ᖃᐅᔨᑎᑦᑎᖃᑦᑕᔾᔮᙱᓐᓂᕐᒥᒡᓗ. 

 
7.04 (1) ᑕᒪᑐᒪᓂ ᐊᕐᕌᒍᒥ ᐃᓕᓐᓂᐊᕐᓂᖅ ᐱᒋᐊᓕᓵᖅᑎᓪᓗᒍ, ᐃᖅᑲᓇᐃᔭᕐᕕᐅᔪᖅ ᑐᓂᓯᖃᑦᑕᕐᓂᐊᖅᐳᖅ ᑕᒪᐃᓐᓂᒃ 

ᐃᓕᓐᓂᐊᕐᕕᖕᓂᒃ ᖃᕋᓴᐅᔭᒃᑰᖅᓯᒪᔪᓂᒃ ᑕᒪᐃᓐᓅᖓᔪᒥᒃ ᐊᖏᖃᑎᒌᒍᑎᒥᒃ.  ᐃᖅᑲᓇᐃᔭᕐᕕᐅᔪᖅ 
ᑐᓂᓯᖃᑦᑕᕐᓂᐊᖅᐳᖅ, ᐃᑭᐊᖅᑭᕕᖓᑦᑎᒍᑦ, ᐊᑦᑕᑕᕐᕕᐅᔪᓐᓇᖅᑐᒥᒃ ᑖᔅᓱᒧᖓ ᑕᒪᐃᓐᓅᖓᔪᒥᒃ 
ᐊᖏᖃᑎᒌᒍᑎᒥᒃ.  

(2) ᐃᖅᑲᓇᐃᔭᕐᕕᐅᔪᖅ ᑐᓂᓯᓂᐊᖅᐳᖅ ᑐᑭᓕᐅᖅᓯᒪᔪᓂᒃ ᐊᖏᖃᑎᒌᒍᑎᒥᒃ ᐃᓄᒃᑑᖓᓗᑎᒃ, ᖃᓪᓗᓈᑐᑦ 
ᐅᐃᕖᑐᓪᓗ.   ᐊᑭᕋᖅᑐᖅᑐᖃᖅᐸᑦ ᐱᔾᔪᑎᖃᕐᓗᓂ ᑐᑭᓕᐅᑦᑎᐊᖅᓯᒪᙱᑦᑐᓂᒃ ᓇᓕᐊᖕᓂᑐᐃᓐᓇᖅ ᑎᑎᕋᖅᓯᒪᔪᑦ 
ᐊᖏᖃᑎᒌᒍᑎᒥ ᑖᒃᑯᐊ ᖃᓪᓗᓈᑎᑑᖓᓂᖏᑦ ᐊᑐᖅᑕᐅᖃᑦᑕᕐᓂᐊᖅᐳᑦ. 

(3) ᐃᖅᑲᓇᐃᔭᕐᕕᐅᔪᖅ ᑐᓂᓯᖃᑦᑕᕐᓂᐊᖅᐳᖅ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ ᑎᑎᕋᖅᓯᒪᔪᓂᒃ 
ᑲᑎᑕᐅᕙᓪᓕᐊᓯᒪᔪᓂᒃ ᐋᓐᓂᐊᕐᓗᓂ ᓄᖅᑲᖓᔾᔪᑎᓂᒃ ᐊᒻᒪ ᓂᕆᐅᓇᙱᑦᑐᒃᑯᑦ ᓄᖅᑲᖓᔾᔪᑎᓂᒃ 
ᐊᑕᐅᓯᐊᖅᐸᒡᓗᑎᒃ ᐊᕐᕌᒍᒥ ᐃᓕᓐᓂᐊᕐᓇᒥ. 

(4) ᐃᖅᑲᓇᐃᔭᕐᕕᐅᔪᖅ ᑐᓂᓯᖃᑦᑕᕐᓂᐊᖅᐳᖅ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ ᑐᓴᖅᑕᐅᔭᕆᐊᓕᖕᓂᒃ ᐊᓯᔾᔨᖅᑕᐅᔪᓂᒃ 
ᐱᔾᔪᑎᖃᕐᓗᑎᒃ ᐱᔨᑦᑎᕋᕐᓂᕆᔭᐅᔪᓂ ᐊᓯᖏᓂᓘᓐᓃᑦ ᐃᑲᔫᑎᒋᔭᐅᕙᒃᑐᓂᒃ ᐊᖏᖃᑎᒋᒍᑎᒥ 
ᑎᑎᕋᖅᓯᒪᙱᑦᑐᓂ ᓴᖅᑭᓚᐅᙱᓐᓂᖏᓐᓂᒃ. 

(5) ᐃᓕᓴᐃᔩᑦ ᐱᑎᑕᐅᓂᐊᖅᐳᑦ ᑎᑎᕋᖅᓯᒪᔪᓂᒃ ᐅᓂᒃᑳᖅᓯᒪᔪᓂᒃ ᐊᑭᓕᐅᑎᓕᒫᓂᒃ ᐲᔭᐃᕝᕕᐅᓂᕆᔭᖏᓐᓂᒡᓗ 
ᐊᒃᑐᐊᓂᓕᖕᓄᑦ ᑮᓇᐅᔭᒃᓴᖅᑖᕆᖃᑦᑕᖅᑕᖏᓐᓄᑦ ᓯᕗᓪᓕᖅᐹᒥᒃ ᐊᑭᓕᖅᑕᐅᓕᖅᑎᓪᓗᒋᑦ ᐃᓕᓐᓂᐊᕐᓇᐅᑉ 
ᐊᕐᕌᒍᒥ.  

(6) ᐃᓕᓐᓂᐊᕐᓇᖅ ᐱᒋᐊᓕᓵᕌᖓᑦ ᐃᖅᑲᓇᐃᔭᕐᕕᐅᔪᖅ ᐃᓕᓴᐃᔨᓂᒃ ᑐᓂᓯᖃᑦᑕᕆᐊᖃᖅᐳᖅ ᖃᕋᓴᐅᔭᒃᑰᖅᓯᒪᔪᒥᒃ 
ᓄᓇᕗᒻᒥ ᐃᓕᓴᐃᔨᓄᑦ ᐃᓕᓐᓂᐊᒃᑲᓐᓂᕈᑎᒃᓴᖏᓐᓄᑦ ᓇᖕᒥᓂᖅ ᑎᑎᕋᕐᕕᒋᖃᑦᑕᕐᓂᐊᖅᑕᖏᓐᓂᒃ.    

 7.05 ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᐊᓯᐊᓄᑦ ᓅᓐᓂᐊᖅᑐᖅ ᐃᓕᓴᐃᔨᐅᒃᑲᓐᓂᕆᐊᖅᑐᕐᓗᓂ ᐱᑎᑕᐅᖃᑦᑕᕐᓂᐊᖅᑐᖅ 
ᒫᓐᓇᒃᑯᑦ ᐊᖑᒻᒪᑎᔪᓂᒃ ᐊᑐᖅᑕᐅᖃᑦᑕᖅᑐᓂᒃ ᐊᑭᓕᖅᓱᕆᐊᖃᖅᑎᑕᐅᔪᓂᒃ ᐃᖅᑲᓇᐃᔭᕐᕕᒋᔭᒥᓂᑦ. 

 
7.06 ᐃᖅᑲᓇᐃᔭᕐᕕᒋᔭᐅᔪᖅ ᑐᓂᓯᓂᐊᖅᐳᖅ ᐱᓕᒻᒪᒃᓴᕈᑎᒃᓴᓂᒃ ᑲᑎᖅᓱᖅᓯᒪᔪᓂᒃ ᐃᓕᓴᐃᔨᐅᓂᐊᓕᓵᖅᑐᓄᑦ.  ᐊᑎᖏᑦ 

ᑕᒪᕐᒥᑦᑎᐊᖅ ᐃᖅᑲᓇᐃᔭᖅᑎᑕᐅᓕᓵᖅᑐᑦ ᑐᓂᖅᑯᑕᐅᖃᑦᑕᕐᓂᐊᖅᐳᑦ ᑲᑐᔾᔨᖃᑎᒌᖑᔪᓄᑦ. 

 ᐃᖅᑲᓇᐃᔭᖅᑎᑦᑎᔪᖅ ᐱᓕᒻᒪᒃᓴᖅᑎᑦᑎᔭᕌᖓᑦ, ᑭᒡᒐᖅᑐᐃᔪᖅ ᑲᑐᔾᔨᖃᑎᒌᓄᑦ ᐱᔪᓐᓇᕐᓂᖃᖅᐳᖅ ᐅᓂᒃᑳᕈᓐᓇᕐᓂᕐᒥᒃ 
ᐃᑲᕐᕋᒧᑦ (1) ᐊᑕᐅᓯᕐᒧᑦ ᑎᑭᑦᑐᓇᕐᓗᒍ.  ᑖᓐᓇ ᑭᒡᒐᖅᑐᐃᔪᖅ ᐊᔪᖅᑎᑕᐅᔾᔮᙱᑦᑐᖅ ᓄᖅᑲᖓᑎᑕᐅᓂᕐᒥᒃ 
ᐊᑭᓕᖅᓱᖅᑕᐅᖏᓐᓇᕐᓗᓂ ᐅᓂᒃᑳᕐᓂᐊᕐᓂᕐᒥᓄᑦ. 

 
7.07 ᐃᖅᑲᓇᐃᔭᖅᑏᑦ ᐱᒋᐊᕐᖓᐅᑎᓄᑦ ᐅᐸᒋᐊᖃᖅᑎᑕᐅᔪᑦ ᐃᖅᑲᓇᐃᔭᕐᕕᒋᔭᖓᓂᑦ ᐃᓕᓐᓂᐊᕐᓇᖅ ᐊᕐᕌᒍ 

ᐱᒋᐊᓚᐅᖅᑳᖅᑎᓐᓇᒍ ᐊᑭᓕᖅᑕᐅᖃᑦᑕᕐᓂᐊᖅᐳᑦ ᖃᐅᑕᒫᑦ ᐊᑭᓕᖅᑕᐅᓂᕆᕙᒃᑕᒥᓂᒃ. 
 
7.08 ᓈᒻᒪᒃᑐᒥᒃ ᓇᓗᓇᐃᕐᕕᐅᕌᓪᓚᓚᐅᕐᓗᑎᒃ, ᑖᒃᑯᐊ ᐃᖅᑲᓇᐃᔭᕐᕕᒋᔭᐅᔪᑦ ᐱᔪᓐᓇᖅᑎᑦᑎᓂᐊᕐᐳᑦ ᐃᓯᖅᑎᑦᑎᔪᓐᓇᕐᓗᑎᒃ 

ᐃᓕᓴᐃᔩᑦ ᐃᖅᑲᓇᐃᔭᖃᑎᒌᑦ ᐃᒡᓗᕈᓯᖓᓄᑦ ᐱᔪᓐᓇᖅᑎᑦᑎᑐᐃᓐᓇᕆᐊᖃᖅᖢᑎᒡᓗ ᐅᐸᒃᓯᑎᑦᑎᔪᓐᓇᕐᓂᕐᒥᒃ ᐊᓯᖏᓐᓄᑦ 
ᐃᒡᓗᕈᓯᕐᓄᑦ ᐃᓕᓐᓂᐊᕐᕕᖕᒥ ᐱᔪᓐᓇᐅᑎᑖᖅᑎᑕᐅᓯᒪᔪᒧᑦ ᑭᒡᒐᖅᑐᐃᔨᒧᑦ ᑲᑐᔾᔨᖃᑎᒌᖑᔪᓂ.  ᐱᔪᓐᓇᖅᑎᑦᑎᓂᖅ 
ᐃᓯᕈᓐᓇᖅᑎᑦᑎᓗᓂ ᐃᖅᑲᓇᐃᔭᖅᑎᐅᑉ ᐊᖏᕐᕋᕆᔭᖓᓄᑦ ᐱᔾᔪᑎᖃᑦᑎᐊᓱᖓᖅᐸᑦ ᐋᒃᑳᖅᑕᐅᖃᑦᑕᔾᔮᙱᓚᖅ. 

 
7.09 ᐃᖅᑲᓇᐃᔭᕐᕕᒋᔭᐅᔪᖅ ᑲᑐᔾᔨᖃᑎᒌᓪᓗ ᐊᖏᖃᑎᒌᒃᐳᒃ ᐱᐅᓂᖅᐹᖑᓇᔭᕐᓂᖓᓂᒃ ᑕᒪᐃᓐᓄᑦ ᐱᓕᕆᔨᐅᖃᑎᒌᓄᑦ 

ᑐᓴᐅᒪᑎᑦᑎᔨᒃᓴᒥᒃ ᐃᓚᒋᔭᐅᔪᖃᕆᐊᒃᓴᖅ.  ᐃᓕᓴᐃᔨᓄᑦ ᑎᑎᖅᑲᐅᓯᐊᕆᑎᑕᐅᔪᓕᒫᑦ ᐃᖅᑲᓇᐃᔭᕐᕕᒋᔭᐅᔫᑉ 
ᑲᑐᔾᔨᖃᑎᒌᓪᓗ ᐃᑭᐊᖅᑭᕕᖓᑕ ᑐᕌᕈᑎᖏᓐᓂᒃ ᑎᑎᕋᖅᓯᒪᖃᑦᑕᕐᓂᐊᖅᐳᑦ. 

 ᐃᖅᑲᓇᐃᔭᖅᑎᒋᔭᐅᔪᖅ ᐊᑐᐃᓐᓇᐅᑎᑦᑎᖃᑦᑕᕐᓂᐊᖅᐳᖅ ᓈᒻᒪᒃᑐᒥᒃ ᑐᓴᒐᒃᓴᒃᑯᕕᖕᒥ ᐃᓕᓐᓂᐊᕐᕕᖕᒥ ᐃᓕᓴᐃᔨᑦ 
ᐃᒡᓗᕈᓯᐊᓂ ᑕᒪᐃᓐᓂ ᐃᖅᑲᓇᐃᔭᕕᒋᔭᐅᕙᒃᑐᓂ ᑐᓴᖅᑕᐅᔪᒃᓴᓂᒃ ᓂᕈᐊᖅᑕᐅᔪᑦ ᒥᒃᓵᓄᑦ, ᑎᒃᑯᐊᖅᑕᐅᔪᑦ, ᖃᑯᒍ 
ᑲᑎᒪᓛᕐᒪᖔᑕ, ᑲᑐᔾᔨᖃᑎᒌᑦ ᑲᑎᒪᔾᔪᑎᕕᓂᖏᑦ, ᐱᕙᓪᓕᐊᔪᑦ ᐊᒻᒪ ᐃᓄᖕᓄᑦ ᑐᓴᖅᑕᐅᔪᒃᓴᓂᒃ 
ᐱᙳᐊᖅᑐᓕᕆᔾᔪᑎᓂᒡᓗ. 

 
7.10 ᐃᖅᑲᓇᐃᔭᖅᑎᒋᔭᐅᔪᖅ ᐱᑎᑦᑎᖃᑦᑕᕐᓂᐊᖅᐳᖅ ᑐᑭᓯᓇᑦᑎᐊᖅᑐᓂᒃ ᖃᓄᐃᓕᐅᖁᔨᔪᓂᒃ ᐅᖃᐅᓯᓕᖕᓂᒃ ᓈᒻᒪᒃᑐᒃᑯᑦ 

ᐊᑐᖃᑦᑕᕋᔭᕐᓂᕐᒥᒃ ᖃᕆᑕᐅᔭᓕᕆᔾᔪᑎᓂᒃ ᐃᑭᐊᖅᑭᕕᓕᕆᔾᔪᑎᓂᒡᓗ ᒪᓂᒪᑎᑕᐅᔪᓂᒃ ᐃᖅᑲᓇᐃᔭᕐᕕᒋᔭᒥᓂᑦ. 

ᑲᑐᔾᔨᖃᑎᒌᑦ ᐊᖓᔪᖅᑳᖓᓐᓄᑦ ᓄᖅᑲᖓᔾᔪᑎᑦ 
 
8.01 (1) ᐃᓕᓴᐃᔨ ᓂᕈᐊᖅᑕᐅᓯᒪᔪᖅ ᐊᖓᔪᖅᑳᖑᓂᐊᖅᖢᓂ ᑲᑐᔾᔨᖃᑎᒌᖑᔪᓄᑦ ᐊᔪᙱᑎᑕᐅᓂᐊᖅᐳᖅ 

ᐃᖅᑲᓇᐃᔭᙱᓚᐅᑲᒃᑎᑕᐅᓂᕐᒥᒃ ᐊᖓᔪᖅᑳᕆᔭᐅᓂᕐᒥᓂ. 

(2) ᓄᖅᑲᖓᑎᓪᓗᒍ, ᓇᓕᐊᑐᐃᓐᓇᖅ ᑲᑎᑉᐸᓪᓕᐊᔭᖏᑦ ᐱᔪᓐᓇᐅᑎᒋᔭᖏᑦ ᐱᕚᓪᓕᕈᑎᒋᕙᒃᑕᖏᓪᓗ ᑖᔅᓱᒪ 
ᐊᖓᔪᖅᑳᑉ ᐱᔪᓐᓇᖅᐸᖏᑦ ᑕᕝᕙᓂ ᐊᖏᖃᑎᒌᒍᑎᒥ ᑲᔪᓯᑎᑕᐅᖏᓐᓇᕐᓂᐊᖅᐳᑦ.  ᖄᒃᑲᓐᓂᐊᒍᑦ ᐱᔪᓐᓇᐅᑏᑦ 
ᐱᕚᓪᓕᕈᑕᐅᔪᓐᓇᖅᑐᓪᓗ ᑲᑎᑕᐅᕙᓪᓕᐊᔾᔮᙱᓚᑦ ᐊᖓᔪᖅᑳᖅ ᓄᖅᑲᖔᕐᓂᖓᓂᒃ. 

(3) ᐃᖅᑲᓇᐃᔭᕐᕕᐅᔪᖅ ᐊᑭᓖᖃᑦᑕᕐᓂᐊᖅᐳᖅ ᐊᖓᔪᖅᑳᕐᒧᑦ ᑮᓇᐅᔭᓕᐊᖏᓐᓂᒃ ᑲᑐᔾᔨᖃᑎᒌᓄᑦ ᐅᖃᐅᓯᐅᓯᒪᔪᒥᒃ 
ᒪᓕᒡᓗᓂ. ᑲᑐᔾᔨᖃᑎᒌᑦ ᐊᑭᓕᖅᓯᖃᑦᑕᕐᓂᐊᖅᐳᖅ ᐃᖅᑲᓇᐃᔭᖅᑎᒧᑦ ᑎᓴᒪᐅᓕᖅᑲᖓᓗᒍ ᐊᕐᕌᒍᒥ. 

(4) ᐃᑲᔫᑎᑦ ᓇᓕᐊᓐᓄᑐᐃᓐᓇᖅ ᑲᑐᔾᔨᖃᑎᒌᑦ ᐸᕐᓇᒃᓯᒪᔭᖏᓐᓄᑦ ᑖᔅᓱᒪᓗ ᐊᖓᔪᖅᑳᑉ ᐱᔪᓐᓇᖅᑎᑕᐅᓂᖏᓐᓄᑦ 
ᓄᖅᑲᖓᓯᒋᐊᓚᐅᙱᓐᓂᖓᓂ ᐃᖏᕐᕋᑎᑕᐅᖏᓐᓇᕋᔭᖅᐳᖅ ᓄᖅᑲᖓᓂᐊᓂᒃ. ᑲᑐᔾᔨᖃᑎᒌᑦ 
ᐊᑭᓕᖅᓯᖃᑦᑕᕐᓂᐊᖅᐳᑦ ᐃᖅᑲᓇᐃᔭᖅᑎᒥᒃ ᓇᓕᐊᓐᓄᑐᐃᓐᓇᖅ ᐊᑭᓕᕆᐊᖃᓕᖅᑐᓄᑦ. 

(5) ᑲᑐᔾᔨᖃᑎᒌᑦ ᑲᒪᒋᔭᒃᓴᖃᖅᐳᑦ ᓇᓕᐊᓐᓄᑐᐃᓐᓇᖅ ᐊᑭᓕᕆᐊᓕᖕᓄᑦ ᓴᖅᑭᑦᑐᓄᑦ ᐲᖅᑎᑕᐅᓂᖓᓄᑦ 
ᐅᑎᖅᑎᑕᐅᓛᕐᓂᖓᓄᓪᓗ ᑖᔅᓱᒪ ᐊᖓᔪᖅᑳᑉ ᐊᖓᔪᖅᑳᖑᔪᓐᓃᕈᓂ ᐃᓱᓕᑦᑎᒍᓂ. 

(6) ᐃᓱᓕᑉᐸᑦ ᓄᖅᑲᖓᓂᕆᔭᖓ, ᐊᖓᔪᖅᑳᖅ ᒪᓂᒪᕝᕕᐅᓕᕐᓂᐊᖅᐳᖅ ᐃᓂᒋᓚᐅᖅᑕᒥᓂᒃ, ᐊᔾᔨᑲᓴᖓᓂᒡᓘᓐᓃᑦ 
ᐃᓂᒋᓇᔭᖅᑕᖓᓂᒃ, ᓄᓇᓕᖕᒥ ᐃᓕᓴᐃᔨᐅᕝᕕᒋᓚᐅᖅᑕᖓᓂ ᓄᖅᑲᖓᓯᒋᐊᕐᕕᒋᓚᐅᖅᑕᖓᓂ, ᑭᓯᐊᓂ 
ᐃᖅᑲᓇᐃᔭᕐᕕᒋᔭᐅᔪᖅ ᐊᖓᔪᖅᑳᕐᓗ ᐊᖏᖃᑎᒌᒃᐸᑎᒃ ᐊᓯᐊᒍᖔᖅ.   

 (7) ᐊᖓᔪᖅᑳᖅ ᐊᑐᖅᓯᓯᒪᕙᒌᙱᑦᑐᖅ ᐃᓱᓕᑦᑎᐊᖅᓯᒪᔪᒥᒃ ᐱᓕᕆᖃᑦᑕᖅᓯᒪᓂᑰᓂᕐᒧᑦ ᓇᓗᓇᐃᖅᑕᐅᕝᕕᐅᓲᒥᒃ, 
ᐱᔪᓐᓇᖅᑎᑕᐅᓂᐊᖅᐳᖅ ᐱᓕᕆᖃᑦᑕᖅᓯᒪᓂᑰᓂᕐᒧᑦ ᑐᓂᔭᐅᕙᒃᑐᒥᒃ ᑕᒪᐃᓐᓄᑦ ᐊᕐᕌᒍᓄᑦ ᓄᖅᑲᖓᓂᕆᔭᒥᓂ. 

(8) ᐊᖓᔪᖅᑳᖅ ᐅᖃᐅᔾᔨᖃᑦᑕᕐᓂᐊᖅᐳᖅ ᐃᖅᑲᓇᐃᔭᕐᕕᒋᔭᒥᓂᒃ ᐊᔪᕐᓇᕈᓐᓃᑐᐊᖅᐸᑦ, 
ᐅᖓᕙᕆᐊᖅᑎᑦᑎᔭᕆᐊᖃᕈᓂ ᓂᕈᐊᖅᑕᐅᒃᑲᓐᓂᕐᓂᕐᒥᓄᑦ. 

ᑲᑐᔾᔨᖃᑎᒌᓂᒃ ᐱᓕᕆᖃᑎᖃᕐᓂᐊᕐᓗᓂ ᐃᖅᑲᓇᐃᔮᒥᒃ ᓄᖅᑲᖓᓂᖅ 
 

9.01 ᐃᖅᑲᓇᐃᔭᕐᕕᐅᔪᖅ ᐊᔪᙱᑎᑦᑎᓂᐊᖅᐳᖅ ᐃᖅᑲᓇᐃᔭᙱᑦᑐᓐᓇᕐᓂᕐᒥᒃ ᐊᑭᓕᖅᓱᖅᑕᐅᓗᓂ ᐃᖅᑲᓇᐃᔭᖅᑎᒥᒃ 
(ᐊᒻᒪᓗ/ᐅᕝᕙᓘᓐᓃᑦ ᑭᒡᒐᖅᑐᖅᑎᒋᔭᖓᓂᒃ) ᐅᐸᒃᓯᒪᔪᒧᑦ ᓈᒻᒪᒃᓴᙱᑦᑐᓄᑦ, ᐋᔩᖃᑎᒌᒃᑐᓄᑦ, ᑲᑎᒪᔨᓄᓪᓘᓐᓃᑦ 
ᑐᓴᖅᑎᑦᑎᓂᕐᒧᑦ ᑐᓵᑎᑦᑎᔪᓄᑦ.  

 
9.02 ᐊᐅᓚᓂᕐᒧᑦ ᐊᑐᖅᑕᐅᔭᕆᐊᓖᑦ ᐱᔪᓐᓇᖅᑎᑦᑎᒃᐸᑕ, ᐃᖅᑲᓇᐃᔭᕐᕕᐅᔪᖅ ᐊᔪᖅᑎᑦᑎᔾᔮᙱᓚᖅ ᐃᒪᓐᓇ: 

(1) ᓄᖅᑲᖓᓚᐅᑲᒃᑎᑕᐅᓂᖅ ᐊᑭᓕᖅᓱᖅᑕᐅᓗᓂ ᑎᓴᒪᓄᑦ ᐃᖅᑲᓇᐃᔭᖅᑎᓄᑦ 
ᑲᑎᒪᔭᖅᑐᖃᑕᐅᖁᓗᒋᑦᐱᕙᒌᔭᕐᓂᐊᕐᒪᑕ ᐋᔩᖃᑎᒌᖕᓂᐅᓂᐊᖅᑐᒧᑦ.  ᑖᒃᑯᐊ ᑲᑐᔾᔨᖃᑎᒌᑦ ᐊᑭᓕᖅᓱᐃᓇᔭᖅᑐᑦ 
ᐃᓇᖐᔪᑦ ᐊᑭᓕᖅᓱᖅᑕᐅᔭᕆᐊᖃᕐᓂᖏᓐᓂᒃ, 

(2) ᓄᖅᑲᖓᓚᐅᑲᒃᑎᑕᐅᓂᖅ ᐊᑭᓕᖅᓱᖅᑕᐅᓗᑎᒃ ᑎᓴᒪᓄᑦ ᐃᖅᑲᓇᐃᔭᖅᑎᓄᑦ ᑲᑎᒪᔭᖅᑐᖃᑕᐅᖁᓪᓗᒋᑦ 
ᑳᓐᑐᓛᓕᕆᓂᕐᒧᑦ ᐋᔩᖃᑎᒌᖕᓂᕆᔭᐅᔪᓂ ᑕᒪᓐᓇ ᐋᔩᖃᑎᒌᖕᓂᖅ ᐱᓕᕆᐊᖑᕙᓪᓕᐊᑎᓪᓗᒍ.  ᑖᒃᑯᐊ 
ᑲᑐᔾᔨᖃᑎᒌᑦ ᐊᑭᓕᖅᓱᐃᓇᔭᖅᑐᑦ ᐃᓇᖐᔪᑦ ᐊᑭᓕᖅᓱᖅᑕᐅᔭᕆᐊᖃᕐᓂᖏᓐᓂᒃ, 

(3) ᓄᖅᑲᖓᓚᐅᑲᒃᑎᑕᐅᓂᖅ ᐊᑭᓕᖅᓱᖅᑕᐅᓗᑎᒃ ᐅᓄᕐᓂᖅᐹᖃᕈᓐᓇᖅᑐᖅ ᒪᕐᕉᖕᓂᒃ 
ᐃᖅᑲᓇᐃᔭᖅᑎᓂᒃᑲᑎᒪᔭᖅᑐᖃᑕᐅᖁᓗᒋᑦ ᐊᐅᓚᑦᑎᔨᒋᔭᐅᔪᓂᒃ ᐃᖅᑲᓇᐃᔭᖅᑎ ᐃᓚᐅᓗᓂ ᑭᒡᒐᖅᑐᐃᓗᑎᒃ 
ᑲᑐᔾᔨᖃᑎᒌᖑᔪᓂᒃ.  ᑖᒃᑯᐊ ᑲᑐᔾᔨᖃᑎᒌᑦ ᐊᑭᓕᖅᓱᐃᓇᔭᖅᑐᑦ ᐃᓇᖐᔪᑦ ᐊᑭᓕᖅᓱᖅᑕᐅᔭᕆᐊᖃᕐᓂᖏᓐᓂᒃ, 

(4) ᓄᖅᑲᖓᓚᐅᑲᒃᑎᓪᓗᒋᑦ ᐊᑭᓕᖅᓱᖅᑕᐅᓗᑎᒃ ᓈᒻᒪᒡᓗᑎᑦ ᐃᖅᑲᓇᐃᔭᖅᑎᑦ ᑲᑎᒪᔭᖅᑐᖃᑕᐅᔪᓐᓇᖅᑐᑦ 
ᓯᕗᓕᖅᑏᑦ ᑲᑎᒪᔨᖏᑕ ᑲᑎᒪᓂᕆᔭᖏᓐᓄᑦ, ᑲᑎᒪᕐᔪᐊᕐᓂᕆᔭᖏᓐᓄᑦ ᑖᒃᑯᐊ ᑲᑐᔾᔨᖃᑎᒌᖑᔪᑦ ᐊᓯᖏᓪᓘᓐᓃᑦ 
ᑲᑐᔾᔨᖃᑎᒌᑦ ᐱᓕᕆᑎᑕᖏᓐᓄᑦ ᐊᔪᕐᓇᔾᔮᙱᑉᐸᑦ ᐃᓇᖐᓂᐊᖅᑐᓂᒃ ᐃᓕᓴᐃᔨᑕᖃᕈᓐᓇᕐᓗᓂ. ᑖᒃᑯᐊ 
ᑲᑐᔾᔨᖃᑎᒌᑦ ᐊᑭᓕᖅᓱᐃᓇᔭᖅᑐᑦ ᐃᓇᖐᔪᑦ ᐊᑭᓕᖅᓱᖅᑕᐅᔭᕆᐊᖃᕐᓂᖏᓐᓂᒃ, 

(5) ᓄᖅᑲᖓᓚᐅᑲᒃᑎᑕᐅᓂᖅ ᐊᑭᓕᖅᓱᖅᑕᐅᓗᓂ ᐅᐸᒍᑎᓂᐊᕐᓗᓂ ᓄᓇᕗᒻᒥ ᐃᓕᓴᐃᔨᑦ 
ᐃᓕᓐᓂᐊᒃᑲᓐᓂᕈᑎᒃᓴᖏᓐᓄᑦ ᑲᑎᒪᔨᕋᓛᖏᑦ ᑲᑎᒪᔪᓄᑦ.  ᑖᒃᑯᐊ ᑲᑐᔾᔨᖃᑎᒌᑦ ᐊᑭᓕᖅᓱᐃᓇᔭᖅᑐᑦ ᐃᓇᖐᔪᑦ 
ᐊᑭᓕᖅᓱᖅᑕᐅᔭᕆᐊᖃᕐᓂᖏᓐᓂᒃ, 

(6) ᓄᖅᑲᖓᓚᐅᑲᒃᑎᑕᐅᓂᖅ ᐊᑭᓕᖅᓱᖅᑕᐅᓗᓂ ᐅᐸᒍᑎᓂᐊᕐᓗᓂ ᓄᓇᕗᒻᒥ ᐃᓕᓴᐃᔨᑦ ᑲᑎᒪᔪᓄᑦ.  ᑖᒃᑯᐊ 
ᑲᑐᔾᔨᖃᑎᒌᑦ ᐊᑭᓕᖅᓱᐃᓇᔭᖅᑐᑦ ᐃᓇᖐᔪᑦ ᐊᑭᓕᖅᓱᖅᑕᐅᔭᕆᐊᖃᕐᓂᖏᓐᓂᒃ. 

ᑎᑎᕋᖅᓯᒪᓂᖓ 10 

ᐊᑭᓕᖅᓱᕆᐊᓕᖕᓂᒃ ᐲᔭᐃᕝᕕᐅᓂᖅ 
 

10.01 ᐃᖅᑲᓇᐃᔭᕐᕕᒋᔭᐅᔪᖅ ᐲᖅᓯᖃᑦᑕᕐᓂᐊᖅᐳᖅ ᐃᓚᒋᔭᐅᓂᕐᒧᑦ ᐊᑭᓕᖅᓱᕆᐊᓕᖕᓄᑦ ᐱᓇᓱᐊᕈᓯ ᒪᕐᕉᒃ ᐊᑭᓕᖅᑕᐅᓐᓇᓂ 
ᐃᖅᑲᓇᐃᔭᖅᑎᓕᒫᓂᑦ. 

 
10.02 ᑲᑐᔾᔨᖃᑎᒌᖑᔪᑦ ᑐᓴᖅᑎᑦᑎᓂᐊᖅᐳᑦ ᐃᖅᑲᓇᐃᔭᖅᑎᐅᔪᒥᒃ ᑎᑎᖅᑲᑎᒍᑦ ᐊᖏᖅᑕᐅᓯᒪᔪᓂᑦ ᐱᓇᓱᐊᕈᓯ ᒪᕐᕉᒃ 

ᐲᔭᖅᑕᐅᕙᒃᑐᓂᒃ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ ᐲᔭᐃᕝᕕᐅᖃᑦᑕᕐᓂᐊᖅᐳᑦ. 

 10.03 ᑎᑎᕋᖅᓯᒪᓂᖓ 10.01-ᒧᑦ, ᐲᔭᖅᑕᐅᔪᑦ ᐊᑭᓕᖅᑕᐅᔪᓂᑦ ᑕᒪᐃᓐᓂᒃ ᐃᖅᑲᓇᐃᔭᖅᑎᓂᑦ ᐱᒋᐊᖅᑎᑕᐅᓂᐊᖅᐳᑦ 
ᓯᕗᓪᓕᖅᐹᒥᑦ ᐅᓪᓗᒥᑦ ᐃᖅᑲᓇᐃᔭᓯᒋᐊᕐᕕᒋᔭᖓᓂᑦ, ᒪᓕᒃᑕᐅᓗᑎᒃ ᐃᖅᑲᓇᐃᔭᕐᓂᕐᒧᑦ ᐊᑭᓕᐅᑕᐅᕙᓪᓕᐊᔪᑦ 
ᐊᑐᐃᓐᓇᐅᔪᑦ.  ᐲᔭᖅᑕᐅᔪᑦ ᐅᓄᕐᓂᖏᑦ ᑎᑎᕋᖅᓯᒪᓂᖓ 10.01 ᒪᓕᒃᖢᒍ ᐊᑭᓕᐅᑕᐅᓂᐊᖅᐳᖅ ᓄᓇᕗᒻᒥ ᐃᓕᓴᐃᔨᑦ 
ᑲᑐᔾᔨᖃᑎᒌᓄᑦ ᐅᓪᓗᑦ 45-ᓂᒃ ᑕᖅᑭᐅᑉ ᓄᙳᐊᓂ. 

 
10.04 ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖑᔪᖅ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ ᐊᓯᐊ ᐲᔭᐃᑎᑦᑎᖃᑦᑕᔾᔮᒋᓚᖅ 

ᐃᓚᒋᔭᐅᓂᕐᒧᑦ ᐊᑭᓕᖅᓱᕆᐊᓕᖕᓂᒃ ᑮᓇᐅᔭᓂᒡᓘᓐᓃᑦ ᐃᖅᑲᓇᐃᔭᖅᑎᐅᑉ ᐊᑭᓕᖅᓱᖅᑕᐅᓂᕆᖃᑦᑕᖅᑕᖏᓐᓂᑦ. 
 
10.05 ᑲᑐᔾᔨᖃᑎᒌᖑᔪᑦ ᐊᖏᖅᐳᑦ ᓴᐳᔾᔨᓯᒪᖃᑦᑕᕐᓂᐊᕐᓂᕋᖅᖢᑎᒃ ᐃᖅᑲᓇᐃᔭᖅᑎᒥᒃ ᐸᓯᔭᒃᓴᐅᑎᑦᑐᓐᓇᙱᓪᓗᒍ 

ᖃᓄᑐᐃᓐᓇᖅ ᐱᓕᕆᐊᖑᓇᓱᒃᑐᒥᑦ ᐃᖅᑲᖅᑐᒐᒃᓴᙳᖅᑎᑦᑎᓇᓱᒃᑐᒥᓪᓗ ᓴᖅᑭᑦᑐᒥᑦ ᐊᑐᖅᑐᖃᕐᓂᖓᓄᑦ ᑖᒃᑯᓂᖓ 
ᑎᑎᕋᖅᓯᒪᔪᓂᒃ ᑭᓯᐊᓂ ᓇᓕᐊᓐᓄᑐᐃᓐᓇᖅ ᐱᓇᔪᒃᑕᐅᔪᒧᑦ ᐸᓯᔭᒃᓴᙳᖅᑎᑕᐅᓂᕐᓄᓪᓘᓐᓃᑦ ᓴᖅᑭᑦᑐᒥᑦ ᑕᒻᒪᕐᓂᖓᓄᑦ 
ᐃᖅᑲᓇᐃᔭᖅᑎᑦᑎᔪᖅ. 

 
10.06 ᐃᖅᑲᓇᐃᔭᖅᑎᑦᑎᔪᖅ ᐊᖏᖅᐳᖅ ᐃᓚᓕᐅᔾᔨᖃᑦᑕᕈᒪᓪᓗᓂ ᑕᒪᐃᓐᓂᒃ ᐃᖅᑲᓇᐃᔭᖅᑏᕝᑎᑦ T4-ᖏᓐᓂ 

ᐃᓐᑲᒻᑖᒃᓯᓕᕆᓂᕐᒧᑦ ᑎᑎᕋᖅᓯᒪᔪᖁᑎᑖᕆᓂᐊᖅᑕᖓᓂ ᑲᑐᔾᔨᖃᑎᒌᓄᑦ ᐃᓚᒋᔭᐅᓂᕐᒧᑦ 
ᐊᑭᓕᐅᑎᒋᔭᕆᐊᖃᖃᑦᑕᖅᑕᖏᓐᓂᒃ ᐱᔭᐅᕙᓪᓕᐊᔪᓂᑦ ᑕᕝᕙᙵᑦ ᐃᖅᑲᓇᐃᔭᖅᑎᒥᑦ ᑕᒪᑐᒧᖓ ᐊᕐᕌᒍᒧᑦ 
ᐃᓐᑲᒻᑖᒃᓯᓕᕆᓐᓇᒧᑦ. 

 
10.07 ᐃᓇᖏᖅᓯᓯᒪᔪᑦ ᐃᓕᓴᐃᔩᑦ ᑲᑐᔾᔨᖃᑎᒌᒧᑦ ᐊᑭᓖᖃᑦᑕᕐᒥᔪᑦ ᑲᑐᔾᔨᖃᑎᒌᓂᑦ ᐊᑭᓕᖅᓱᒐᒃᓴᙳᖅᑎᑕᐅᖃᑦᑕᖅᑐᓂᒃ 

ᑐᙵᕕᖃᖅᑎᑕᐅᓪᓗᓂ ᖃᐅᑕᒫᑦ ᐃᖅᑲᓇᐃᔭᕐᓂᕆᔭᐅᔪᓂ ᐃᖅᑲᓇᐃᔭᖅᑎᑦᑎᔪᒧᑦ. ᑖᓐᓇ ᐃᖅᑲᓇᐃᔭᖅᑎᑦᑎᔪᖅ 
ᐲᖅᓯᖃᑦᑕᕐᓂᐊᖅᐳᖅ ᐃᓚᒋᔭᐅᓂᕐᒧᑦ ᐊᑭᓕᕆᐊᓕᖕᓂᒃ ᑐᓂᐅᖅᑲᐃᓚᐅᙱᓐᓂᕐᒥᓂ ᐊᑭᓕᖅᑕᐅᔾᔪᑎᓂᒃ ᑖᒃᑯᐊᓗ 
ᐲᔭᖅᑕᐅᓯᒪᔪᑦ ᑐᓂᔾᔪᑎᒋᓂᐊᕐᓗᒋᑦ ᑲᑐᔾᔨᖃᑎᒌᖑᔪᓄᑦ 45 ᐅᓪᓗᐃᑦ ᐃᓗᐊᓂ ᑕᒪᐃᓐᓂ ᐊᑐᓂᑦ 
ᐃᓱᓂᓐᓂᖏᓐᓂᑦᑕᖅᑮᑦ ᐊᑐᓂᑦ. ᑖᒃᑯᐊ ᑐᓐᓂᖅᑯᑕᐅᔪᑦ ᓇᓗᓇᐃᖅᓯᖃᑦᑕᕐᓂᐊᖅᐳᑦ ᑭᓇᐅᖕᒪᖔᑦ 
ᐃᖅᑲᓇᐃᔭᖅᑎᒋᔭᐅᔪᖅ ᖃᔅᓯᓂᒡᓗ ᐲᖅᓯᔪᖃᕐᒪᖔᑦ ᑭᒡᒐᖅᑐᖅᑕᐅᓪᓗᓂ ᐃᖅᑲᓇᐃᔭᖅᑎᒋᔭᐅᔪᖅ. 

 ᑕᖅᑭᑕᒫᑦᐃᓕᓐᓂᐊᕐᓇᐅᑎᓪᓗᒍ, ᐃᖅᑲᓇᐃᔭᕐᕕᐅᔪᖅ ᐱᑎᑦᑎᖃᑦᑕᕐᓂᐊᖅᐳᖅ ᑲᑐᔾᔨᖃᑎᒌᖑᔪᒥᒃ ᑎᑎᕋᖅᓯᒪᔪᓂᒃ 
ᐃᓇᖐᓯᒪᔪᓂᒃ ᐃᓕᓴᐃᔨᓂᒃ ᐃᓕᓴᐃᓕᓂᒃ ᐃᖅᑲᓇᐃᔭᖅᑎᑕᐅᓚᐅᖅᑐᓂᒃ ᑕᐃᑲᓂ ᑕᖅᑭᒥ, ᖃᔅᓯᐅᓂᖏᓪᓗ ᐅᓪᓗᐃᑦ 
ᐃᓇᖏᖅᑎᐅᑉ ᐃᓕᓴᐃᔨᒧᑦ ᐃᖅᑲᓇᐃᔭᕐᓂᕆᓚᐅᖅᑕᖏᑦ. 

ᑎᑎᕋᖅᓯᒪᓂᖓ 11 

ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 
 

11.01 ᐃᓕᓴᐃᔩᑦ ᑲᒪᒋᔭᖃᖃᑦᑕᕐᓂᐊᖅᐳᑦ ᐱᓕᕆᐊᕆᓗᒋᓪᓗ ᐱᓕᕆᔭᕆᐊᖃᖅᑕᖏᑦ ᑲᒪᒋᔭᒃᓴᖏᓪᓗ ᐱᓕᕆᐊᒃᓴᐅᑎᑕᐅᔪᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ. 

 
11.02 ᐃᓕᓴᐃᔨ ᐃᖅᑲᓇᐃᔭᖅᑎᙳᓲᖅ ᓯᕗᓪᓕᖅᐹᒥ ᐅᓪᓗᒥ ᐋᖅᑭᒃᑕᐅᓯᒪᔪᒥ ᐃᖅᑲᓇᐃᔭᓯᒋᐊᕐᕕᒋᓂᐊᖅᑕᖓ 

ᐃᖅᑲᓇᐃᔭᖅᑎᐅᖏᓐᓇᓕᖅᖢᓂᓗ ᑭᓯᐊᓂ ᓄᖅᑲᖅᑎᒃᑯᓂ ᐃᒻᒥᓂᒃ, ᐃᓱᓕᕝᕕᒃᓴᐅᑎᓕᒃ ᑳᓐᑐᓛᒃ ᐃᓱᓕᑉᐸᑦ 
ᐃᖅᑲᓇᐃᔭᙱᑎᑕᐅᓕᕐᓂᖓᓗ ᐊᑐᓕᖅᐸᑦ. 

 
11.03 ᐃᓕᓴᐃᔨ ᐃᓕᓴᐃᖃᑦᑕᕆᐊᖃᖅᐳᖅ ᐅᓪᓗᓂ ᓇᓗᓇᐃᔭᖅᑕᐅᓯᒪᔪᓂ ᐃᓕᓐᓂᐊᕐᓇᐅᓂᐊᖅᑐᓂ ᐃᓕᓐᓂᐊᕐᕕᐅᑉ 

ᐅᓪᓗᖅᓯᐅᑎᖓ ᐊᑐᕐᓗᒍ, ᑭᓯᐊᓂ ᑕᐃᒪᐃᑕᕆᐊᖃᙱᑎᑕᐅᒃᐸᑦ ᑕᕝᕙᓂ ᐊᖏᖃᑎᒌᒍᑎᒥ.  ᐃᓕᓴᐃᔨᑦ 
ᐱᔪᓐᓇᖅᑎᑕᐅᕗᑦ ᐅᓪᓗᓂ ᓄᖅᑲᖓᓐᓇᓂ ᓇᓗᓇᐃᖅᑕᐅᓯᒪᔪᓂᒡᓗ ᑕᕝᕙᓂ ᐊᖏᖃᑎᒌᒍᑎᒥ ᐊᒻᒪ ᓄᖅᑲᖓᓐᓇᓂ 
ᓇᓗᓇᐃᖅᑕᐅᓯᒪᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥ. ᑖᒃᑯᐊ ᓄᖅᑲᖓᓐᓇᐃᑦ ᓇᓗᓇᐃᖅᑕᐅᓯᒪᔪᓪᓗ 
ᓄᖅᑲᖓᓐᓇᐃᑦ ᐃᓕᓐᓂᐊᕐᓇᐅᙱᑉᐳᑦ. 

  
11.04 ᐃᓕᓴᐃᔨᐅᑉ ᐱᓕᕆᔨᒻᒪᕆᐅᓂᕐᒧᑦ ᑲᒪᒋᔭᒃᓴᖏᑦ ᐃᓕᓴᐃᔨᑐᐃᓐᓇᐅᙱᓐᓂᕐᒥᒃ ᐱᓕᕆᐊᒃᓴᐅᕙᒃᑐᓂ ᐊᓯᖃᒃᑲᓐᓂᕆᕗᑦ. 

ᑕᒪᐃᓐᓂ ᐃᓕᓐᓂᐊᕐᓇᕐᓂᕐᒧᑦ ᐊᕐᕌᒍᒋᔭᐅᔪᑦ ᓴᓂᕐᕙᐃᕝᕕᐅᓂᖏᑦ ᐃᓕᓴᐃᓂᐊᕐᓂᕐᒧᑦ ᐊᓯᖏᓐᓄᓪᓗ 
ᐱᓕᕆᔭᒃᓴᐅᕙᒃᑐᓄᑦ ᐃᓕᓴᐃᔨᓄᑦ ᑲᒪᒋᔭᒃᓴᕆᔭᐅᕗᖅ ᐃᓕᓴᐃᔩᑦ ᐊᖓᔪᖅᑳᖓᓄᑦ.  ᐃᓕᓴᐃᔩᑦ 
ᐱᓕᕆᔭᒃᓴᖃᖃᑦᑕᕐᓂᐊᖅᐳᑦ ᐃᓕᓴᐃᓂᕐᒥᒃ ᐊᓯᖏᓐᓂᒡᓗ ᐱᓕᕆᐊᒃᓴᓂᒃ ᓴᓂᕐᕙᐃᕝᕕᐅᕙᒡᓗᑎᒃ ᐃᓕᓴᐃᔩᑦ 
ᐊᖓᔪᖅᑳᖓᓄᑦ. 

 11.05 ᐃᖅᑲᓇᐃᔭᕐᕕᐅᔪᖅ ᑲᑐᔾᔨᖃᑎᒌᓪᓗ ᑕᐅᑐᒃᐳᑦ ᐃᓕᓐᓂᐊᕐᓂᕐᒧᓪᓗ ᓯᓚᑖᒍᑦ ᐃᓕᓐᓂᐊᒃᑲᓐᓂᕐᓂᕐᒧᑦ 
ᐱᓕᕆᐊᒃᓴᒃᑲᓐᓂᕐᓂᒃ ᐊᑑᑎᖃᓈᖅᓯᒪᓪᓗᑎᒃ ᐊᖏᖃᑎᒌᒃᖢᑎᒡᓗ ᐃᓕᓴᐃᔨᑦ ᐃᓚᐅᓂᕆᔭᖓᑦ ᐃᓕᓐᓂᐊᖅᑕᐅᔪᒃᓴᓄᑦ 
ᐃᓱᒪᖅᓲᑕᐅᓗᓂ ᐱᓕᕆᐊᖑᖃᑦᑕᖁᔭᐅᓪᓗᓂ.  ᐃᓕᓐᓂᐊᖅᑕᐅᔪᒃᓴᑦ ᒪᑯᐊᖑᕗᑦ ᐱᓕᕆᔾᔪᓰᑦ ᐱᓕᕆᐊᖑᓕᕌᖓᑕ: 

(1) ᐃᓕᓐᓂᐊᕐᓇᐅᑉ ᓯᓚᑖᒍᑦ ᐃᓕᓐᓂᐊᕐᓇᐅᔪᓐᓃᕌᖓᑦ,  

(2) ᐱᓕᕆᐊᖏᑦᑕ ᓯᓚᑖᒍᑦ ᑲᒪᒋᔭᒃᓴᖏᑦᑕᓗ ᐃᓕᓴᐃᔨᒧᑦ ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ 
ᒪᓕᒃᖢᒋᑦ. 

 
11.06 ᑕᒪᕐᒥᒃ ᐃᓕᓴᐃᔨᑦ ᐱᔪᓐᓇᖅᑎᑕᐅᕗᑦ ᐃᓕᓴᐃᔨᐅᕝᕕᒋᙱᓪᓗᒍ ᐅᓪᓗᕈᒻᒥᓴᕐᓇᒥ ᐃᑲᕐᕋᖅ ᐊᑕᐅᓯᖅ ᑐᖔᓅᙱᑦᑐᖅ 

11:00-ᒥ ᐅᓪᓛᒃᑯᑦ ᐱᒋᐊᕐᓗᓂ 2:00-ᒧᑦ ᑎᑭᓪᓗᒍ ᐅᓐᓄᒃᓴᒃᑯᑦ. 
 
11.07 ᐃᓕᓴᕆᓗᒋᑦ ᑕᒪᐃᓐᓅᖓᔪᑦ ᐃᓱᒫᓘᑕᐅᔪᑦ ᖃᓄᐃᙱᑦᑎᐊᖁᔨᔾᔪᑏᑦ ᓄᑕᖅᑲᓄᑦ ᐃᓕᓐᓂᐊᖅᑎᓄᑦ, ᐊᖏᖅᑕᐅᓯᒪᖕᒪᑦ 

ᐃᖅᑲᓇᐃᔭᖅᑎᑦᑎᔨ ᒪᓂᒻᒪᐃᖃᑦᑕᕐᓂᐊᕐᓂᖓᓂᒃ ᓈᒻᒪᒋᔭᐅᔪᒥᒃ ᐃᓇᖏᖅᑎᒃᓴᒥᒃ ᐊᑐᐃᓐᓇᐅᔪᓐᓇᖅᑐᓂᒃ 
ᓄᓇᓕᐅᖃᑕᐅᔪᓂᒃ ᐃᓕᓴᐃᔨ ᖃᓄᑐᐃᓐᓇᖅ ᐱᔾᔪᑎᖃᕐᓗᓂ ᐅᐸᒍᑎᔪᓐᓇᙱᑦᑕᕌᖓᑦ ᐃᓇᖏᖅᑎᒃᓴᖏᓐᓂᒃ. 

 
11.08 ᐃᖅᑲᓇᐃᔭᖅᑎᑦᑎᔨ ᐱᔪᓐᓇᕐᓂᓕᒫᒥᓂᒃ ᐱᓇᔪᖃᑦᑕᕐᓂᐊᖅᐳᖅ ᖃᐅᔨᒪᒋᐊᖅᐸᒡᓗᓂ ᐃᓕᓴᐃᔩᑦ 

ᐊᒥᒐᙱᑦᑎᐊᕋᓗᐊᕐᒪᖔᑕ ᐱᕙᒌᔭᖅᐸᓪᓕᐊᓚᐅᙱᓐᓂᖏᓐᓂᒃ ᐃᓕᓐᓂᐊᕐᓂᐊᖅᑐᑦ. 
 
11.09 ᐃᓕᓴᐃᔨ ᑲᒪᒋᔭᒃᓴᖃᕐᔪᐊᕐᒪᑦ ᖃᐅᔨᒃᑲᐃᔭᕆᐊᖃᖅᐸᒃᖢᓂ ᐃᖅᑲᓇᐃᔭᖅᑎᑦᑎᔪᒥᒃ ᕿᓚᒻᒥᐅᓂᖅᐹᒃᑯᑦ 

ᐅᐸᒍᑎᔪᓐᓇᙱᑦᑕᕌᖓᑦ ᑖᔅᓱᒧᖓᓗ ᐃᓕᓴᐃᔨᒧᑦ ᐊᑐᖅᑕᐅᔪᒪᓐᓂᖅᐸᑦ ᒪᓕᒃᑕᐅᓗᑎᒃ ᒪᓕᒋᐊᓖᑦ ᑎᑎᕋᖅᓯᒪᓂᓖᑦ 13, 
14 ᖓᒻᒪ 15-ᒥ.   

ᑎᑎᕋᖅᓯᒪᓂᖓ 12 

ᐃᖅᑲᓇᐃᔭᖅᑎᑖᕐᓂᐊᕐᓗᓂ ᒪᓕᒃᑕᐅᕙᒃᑐᑦ 
 

12.01 ᑭᓇᑐᐃᓐᓇᑦᑎᐊᒥᒃ ᐃᖅᑲᓇᐃᔭᖅᑎᑕᐅᔪᖃᖃᑦᑕᔾᔮᙱᓚᖅ ᑳᓐᑐᓛᒃᑰᖓᓗᓂ ᐃᓕᓴᐃᔨᐅᓂᕐᒧᑦ ᐱᓕᕆᓂᐊᕐᓗᓂ 
ᓄᑲᖅᖠᕐᓄᑦ ᐊᖓᔪᒃᖠᐅᓂᖅᓴᓄᓪᓘᓐᓃᑦ ᐃᓕᓐᓂᐊᕐᕕᖕᓂ ᑲᒪᒋᔭᐅᕙᒃᑐᓂ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 
12.02 ᖁᔭᓈᖅᑕᐅᙱᒃᑲᓗᐊᖅᑎᓪᓗᒍ 12.01, ᐃᖅᑲᓇᐃᔭᖅᑎᑦᑎᔪᖅ ᐃᖅᑲᓇᐃᔭᖅᑎᑦᑎᑐᐃᓐᓇᕆᐊᓕᒃ ᑳᓐᑐᓛᒃᑰᖅᑎᑦᑎᓗᓂ 

ᑭᓇᑐᐃᓐᓇᒥᒃ ᐃᓕᓐᓂᐊᖅᑎᑦᑎᖁᓗᓂᐅᒃ ᐃᓕᖅᑯᓯᑐᖃᕐᓂᑦ, ᐅᒃᐱᕐᓂᕐᒥᒃ ᓄᓇᖃᖅᑳᖅᑐᓪᓘᓐᓃᑦ ᐅᖃᐅᓯᕐᓄᑦ 
ᐱᓕᕆᐊᕆᖃᑦᑕᖅᑕᖏᓐᓄᑦ ᐊᓯᒋᓗᓂᒋᓪᓗ ᐊᑐᖅᑕᐅᒐᔪᒃᐸᒃᑐᑦ ᐃᓕᓐᓂᐊᕈᑕᐅᓪᓗᑎᒃ ᐃᓕᓐᓂᐊᕐᕕᖕᓂ. 

 
12.03 ᐃᓱᓕᕝᕕᒃᓴᐅᑎᓖᑦ ᐃᓕᓴᐃᔩᑦ ᐃᖅᑲᓇᐃᔭᖅᑎᑕᐅᑐᐃᓐᓇᕆᐊᖃᖅᐳᑦ: 

(1) ᐃᓇᖐᑎᑕᐅᓗᑎᒃ ᐃᓕᓴᐃᔨᓄᑦ ᐊᖏᖅᑕᐅᓯᒪᔪᒥᒃ ᓄᖅᑲᖓᔪᓄᑦ, 

(2) ᐊᒃᑐᐊᓂᖃᖅᑐᓄᑦ ᐱᓕᕆᐊᖑᔪᓄᑦ ᐃᓱᓕᕝᕕᒃᓴᐅᑎᓕᖕᓄᑦ, 

(3) ᐊᒃᑐᐊᓂᖃᖅᑐᓄᑦ ᐃᑲᔪᖅᓱᐃᔪᓄᓪᓘᓐᓃᑦ ᐊᔪᕈᓐᓃᖅᓴᖅᑐᓄᑦ ᓲᕐᓗ ᐃᖏᕐᕋᐃᓐᓇᖅᑐᓄᑦ 
ᓄᓇᕗᒻᒥᐃᓕᓴᐃᔨᒃᓴᓂᒃ ᐃᓕᓐᓂᐊᖅᑎᑕᓄᑦ ᐅᕝᕙᓘᓐᓃᑦ ᐃᓄᐃ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᐅᑉ 
ᓴᖅᑭᑕᐅᓂᖓᓄᑦ, 

(4) ᐃᓂᒥᒃ ᐃᓐᓄᒃᓯᒪᙱᑦᑐᖅᑕᖃᖅᐸᑦ ᐃᓄᖃᕈᓐᓃᖅᑐᖃᖅᐸᓪᓘᓐᓃᑦ ᐃᓕᓐᓂᐊᓯᒋᐊᕌᓪᓚᓚᐅᖅᑎᓪᓗᒋᑦ ᑕᒪᑐᒪᓂ 
ᐊᕐᕌᒍᒥ; ᐊᒻᒪᓗ 

(5) ᐊᖏᖅᑕᐅᔪᖃᕐᓗᓂ ᑲᑐᔾᔨᖃᑎᒌᓂᒃ, ᐊᔪᕐᓇᕌᖓᑦ ᐃᓕᓴᐃᔨᒥᒃ ᐃᖅᑲᓇᐃᔭᖅᑎᑖᕆᐊᒃᓴᖅ 
ᐃᖅᑲᓇᐃᔮᖃᓪᓚᑦᑖᖅᑐᓂᒃ. 

ᑎᑎᕋᖅᓯᒪᓂᖓ 13 

 ᓂᕆᐅᓇᙱᑦᑐᒃᑯᑦ ᐃᖅᑲᓇᐃᔭᙱᓚᐅᑲᖕᓂᖅ 
 

ᐱᑖᕐᓇᖅᑐᑦ 

13.01 (1) ᐃᖅᑲᓇᐃᔭᖅᑏᑦ ᐱᔪᓐᓇᖅᐳᑦ ᐅᓪᓘᑉ ᓇᑉᐸᖓᓂᒃ ᓂᕆᐅᓇᙱᑦᑐᒃᑯᑦ ᐃᖅᑲᓇᐃᔭᙱᓚᐅᑲᒋᐊᖃᕈᓂ 
ᐱᑖᕐᓇᖅᑐᓂᒃ ᑕᖅᑭᖅ ᐊᑕᐅᓯᐊᖅᐸᒡᓗᓂ ᐅᓪᓗᖅᓯᐅᑎᒥ ᐊᑭᓕᖅᓱᖅᑕᐅᔾᔪᑎᒋᓗᒍᓗ.  ᐃᖅᑲᓇᐃᔭᖅᑎ 
ᐅᓄᓛᖃᕈᓐᓇᖅᑐᖅ ᐱᑖᕆᔪᓐᓇᖅᑕᖏᓐᓂᒃ 30-ᓂᒃ ᓂᕆᐅᓇᙱᑦᑐᒃᑯᑦ ᐃᖅᑲᓇᐃᔭᙱᓚᐅᑲᒍᑎᓂᒃ 
ᖃᖓᒃᑯᑐᐃᓐᓇᑦᑎᐊᖅ. ᐱᑖᖑᕙᓪᓕᐊᔪᑦ ᐊᑐᖅᑕᐅᓕᕌᖓᑕ, ᐱᑖᖑᕙᓪᓕᐊᖏᓐᓇᓲᖑᕗᑦ ᓱᓕ ᐅᓄᕐᓂᖅᐹᖓᓄᑦ 
ᐱᒋᐊᒃᑲᓐᓂᕐᓗᒍ. 

(2) ᑎᑎᕋᖅᓯᒪᓂᓕᒃ 13.01, ᐃᖅᑲᓇᐃᔭᖅᑎ, ᑭᓯᐊᓂ ᐃᖅᑲᓇᐃᔭᖅᑎᐅᓗᓂ ᓴᓇᓐᓂᖅᐸᑦ ᖁᓕᑦ ᑕᖅᑭᑦ ᑐᖔᓂ 
ᐃᖅᑲᓇᐃᔭᕐᓇᐅᑎᓪᓗᒍ, ᐊᑭᓕᖅᑕᐅᓯᒪᓇᓱᒋᔭᐅᓂᐊᖅᐳᖅ ᐃᒻᒪᖄ ᑕᖅᑭᓄᑦ ᖁᓕᓄᑦ (10) ᑕᖅᑭᕐᓂᒃ 
ᐃᓚᓕᐅᑎᓯᒪᔪᓂᒃ ᐃᓕᓐᓂᐊᕐᓇᖅ ᑕᖅᑭᖅᓯᐅᑖᓂᒃ ᐊᐅᔭᒃᑯᑦ ᕿᑲᕐᓇᓄᑦ ᐋᖅᑭᒃᑕᐅᓯᒪᓗᑎᒃ.  
ᐊᔪᖅᑎᑕᐅᙱᑦᑐᒪᔪᑦ, ᐃᖅᑲᓇᐃᔭᖅᑎ ᐃᖅᑲᓇᐃᔮᖃᐃᓐᓇᕆᐊᖃᖅᐳᖅ ᐃᖅᑲᓇᐃᔭᕐᕕᒋᓯᒋᐊᓚᐅᖅᑕᒥᓂᒃ 
ᐃᓕᓐᓂᐊᖅᐸᓪᓕᐊᓕᓵᖅᑎᓪᓗᒋᑦ. 

(3) ᓈᒻᒪᒃᐸᑕ ᓄᖅᑲᖓᔪᓐᓇᐅᑎᖏᑦ, ᐃᖅᑲᓇᐃᔭᖅᑎᑦᑎᔨ ᐊᖏᕋᔭᖅᐳᖅ ᐃᖅᑲᓇᐃᔭᖅᑎᑦ ᓄᖅᑲᖓᔪᒪᒃᒐᑕ 
ᓂᕆᐅᓇᙱᑦᑐᒃᑯᑦ ᐅᑯᓂᖓ ᐊᑐᕐᓗᑎᒃ, ᑕᐃᒪᐃᑉᐸᑕ ᑭᓯᐊᓂ ᐃᓕᓐᓂᐊᕐᓇᐅᑉ ᐊᕐᕌᒍᖓᑕ ᐃᓗᐊᓂ: 

(a) ᑕᓪᓕᒪᓄᑦ (5) ᐅᓪᓗᓄᑦ ᖃᐅᓕᕇᒃᑐᓄᑦ ᐃᓅᔪᓐᓃᖅᑐᖃᖅᐸᑦ ᐃᖅᑲᓇᐃᔭᖅᑎᐅᑉ ᐃᓚᖓᓐᓂᒃ; 

(b) ᐅᓪᓗᖅ ᓇᑉᐸᖓ (1/2) ᐃᓗᕕᖅᓯᔪᓄᙵᐅᓂᐊᕐᓗᓂ ᐃᖅᑲᓇᐃᔭᖅᑎᐅᑉ ᐊᔭᖓᓂᒃ/ᐊᑦᑕᖓᓂᒃ 
ᐊᖓᖓᓂᒃ/ᐊᒃᑲᖓᓂᒡᓘᓐᓃᑦ ᐃᖅᑲᓇᐃᔭᖅᑎᐅᑉ ᓄᓇᖓᓐᓃᑦᑐᒥᒃ. 

(c) ᐅᓪᓗᓄᑦ ᐱᖓᓱᓄᑦ (3−ᓄᑦ) ᐃᖅᑲᓇᐃᔭᖅᑎ ᐃᕐᓂᓵᖅᓯᒪᑎᓪᓗᒍ ᕿᑐᕐᙵᖅᑖᕐᓂᖅᐸᑦ ᑕᒪᑐᓴᓂ ᐊᕐᕌᒍᒥ 
ᐃᓕᓐᓂᐊᕐᕕᒋᔭᒥᓂ; ᑕᐃᒪᐃᑦᑐᒥᒃ ᓄᖅᖅᑲᖓᓐᓇᒥᒃ ᐊᑐᖅᑐᖃᕈᓐᓇᑐᐃᓐᓇᕆᐊᓕᒃ ᐃᓛᒃᑰᖅᑐᓄᑦ 
ᐃᓪᓗᓄᑦ, ᑕᒪᓐᓇᓗ ᐊᑐᖅᑕᐅᓇᔭᖅᖢᓂ ᐅᓪᓗᐃᑦ ᖁᓕᑦ (10) ᑐᖔᓂ ᑖᓐᓇ ᓄᑕᕋᖅ ᐃᖅᑲᓇᐃᔭᖅᑎᐅᑉ 
ᐊᖏᕐᕋᖓᓄᐊᖅᓯᒪᓕᖅᑎᓪᓗᒍ; 

(d) ᐅᓪᓗᓄᑦ ᐱᖓᓱᓄᑦ ᓄᑕᕋᓛᕐᒥᒃ ᑎᒍᐊᓵᖅᓯᒪᑎᓪᓗᒍ; 

(e) ᐅᓪᓘᖕᓄᑦ ᒪᕐᕉᖕᓄᑦ ᐃᓕᓴᐃᔨ ᑲᑎᑎᑕᐅᓐᓂᖅᐸᑦ ᐃᓕᓐᓂᐊᖅᑕᒥᓂᒡᓘᓐᓃᑦ ᐊᓂᒍᐃᖃᑕᐅᑎᓪᓗᒍ 
ᖁᕕᐊᓲᑎᖃᖅᑐᓂᒃ, ᐃᓕᓴᐃᔨᐅᑉ ᕿᑐᕐᙵᖓᓂᒃ ᑲᑎᑎᑕᐅᔪᖃᖅᑎᓪᓗᒍ, ᐅᕝᕙᓘᓐᓃᑦ ᐃᓕᓴᐃᔨᐅᑉ 
ᐊᐃᑉᐸᖓ ᐃᓕᓐᓂᐊᖅᑕᒥᓂᒃ ᐊᓂᒍᐃᑎᓪᓗᒍ ᖁᕕᐊᓲᑕᐅᒃᐸᑦ ᕿᑐᕐᙵᖓᓂᒡᓘᓐᓃᑦ 

(f) (f) ᓄᒃᑕᐅᑎᓄᑦ ᐊᔪᓕᕈᑎᖃᖅᑐᓄᑦ ᓯᓚ ᐱᔾᔪᑕᐅᓗᓂ ᖃᖓᑕᓲᕐᓘᓐᓃᑦ ᐊᑐᓕᒑᔭᖓ 
ᐊᐅᓚᐅᑎᕐᓗᐊᕿᒃᐸᑦ ᐃᖅᑲᓇᐃᔭᖅᑎ ᐱᓇᔪᒍᓐᓇᕐᓂᓕᒫᒥᓂᒃ ᐃᖅᑲᓇᐃᔭᕐᕕᖕᒥᓄᑦ ᐅᑎᕋᓱᒃᑲᓗᐊᖅᐸᑦ.  
ᐃᖅᑲᓇᐃᔭᖅᑎ ᑐᓴᖅᑎᑦᑎᔭᕆᐊᖃᖅᐳᖅ ᐊᖓᔪᖅᑳᒥᓄᑦ ᐊᔪᕈᓐᓃᑐᐊᖅᐸᑦ ᐃᖏᕐᕋᔪᓕᕆᔨᒃᑯᑎᒍᑦ 
ᐊᔪᓕᕈᑎᖃᕐᓂᖅᐸᑦ ᖃᖓᑕᓲᕐᓘᓐᓃᑦ ᐊᑐᓕᒑᔮ ᐊᐅᓚᐅᑎᕐᓗᐊᕿᒃᐸᑦ.  ᐃᖅᑲᓇᐃᔭᖅᑎ 
ᑐᒃᓯᕋᕐᕕᐅᑐᐃᓐᓇᕆᐊᖃᖅᐳᖅ ᐃᑲᔪᖅᓱᐃᔾᔪᑎᓂᒃ ᑎᑎᖅᑲᓂᒃ ᐃᖏᕐᕋᔾᔪᑎᒋᓂᐊᖅᑕᖓ ᐊᔪᓕᕈᑎᖃᖅᐸᑦ 
ᖃᖓᑕᓲᕐᓘᓐᓃᑦ ᐊᑐᕐᓂᐊᖅᑕᖓ ᐊᐅᓚᐅᑎᕐᓗᐊᕿᒃᐸᑦ. 

(4) ᐊᑐᕐᕕᒋᔪᓐᓇᖅᑕᖏᑦ ᓈᒻᒪᑐᐊᖅᐸᑕ, ᐃᖅᑲᓇᐃᔭᖅᑎᑦᑎᔨ ᐱᑎᑦᑎᔪᓐᓇᑐᐃᓐᓇᕆᐊᖃᖅᐳᖅ ᓂᕆᐅᓇᙱᑦᑐᒃᑯᑦ 
ᓄᖅᑲᖓᔾᔪᑎᒥᒃ ᐃᖅᑲᓇᐃᔭᖅᑎᒥᓄᑦ ᐅᑯᓂᖓ ᐊᖅᑯᓵᖅᑕᐅᑐᐊᖅᐸᑦ: 

(a) (a) ᐱᔾᔪᑕᐅᔪᑦ ᐃᖅᑲᓇᐃᔭᖅᑎᒧᑦ ᐊᒃᑐᐊᑲᐅᑎᒋᙱᑉᐸᑕ, ᐃᓚᒋᔭᐅᓗᓂ ᖃᑕᙳᑎᒥᓂ 
ᖃᓂᒪᔪᖃᖅᑎᓪᓗᒍ, ᐃᖅᑲᓇᐃᔭᕆᐊᙱᔾᔪᑎᒋᒃᐸᒍ;  

(b) ᐃᒡᓗᒥᐅᖃᑎᒌᓂᒃ ᓄᓇᖅᑲᑎᒌᓂᒡᓘᓐᓃᑦ ᑐᐊᕕᕐᓇᖅᑐᖅᑕᖃᖅᐸᑦ; 

(c)   ᐅᐸᒍᑎᓯᒪᔭᕆᐊᖃᖅᐸᑦ ᑲᑎᑎᓯᒪᔫᖕᓂᒃ ᐊᕕᑦᑐᖃᖅᑎᓪᓗᒍ, ᑲᑎᙵᔫᖕᓂᒃ ᐊᕕᑦᑐᖃᖅᑎᓪᓗᒍ, 
ᑎᒍᔭᐅᔪᓄᑦ ᑎᒍᐊᕐᓂᐊᖅᑎᓪᓗᒋᓪᓗ ᐱᓕᕆᐊᖑᑎᓪᓗᒍ ᐃᖅᑲᖅᑐᐃᕕᒃᑯᑎᒍᑦ ᐱᓕᕆᔨᐅᓗᓂ 
ᐱᓕᕆᐊᒧᑦ; 

(d) ᓂᕆᐅᓇᙱᑦᑐᒃᑯᑦ ᓄᖅᑲᖓᔪᖃᖅᐸᑦ, ᕿᒃᓵᒃᑐᓄᑦ ᓄᖅᑲᖓᓂᖅ ᑎᑎᕋᖅᓯᒪᔪᖅ ᑎᑎᕋᖅᓯᒪᓂᓕᖕᒥᒃ 
13.01(3)(a) ᖁᓛᓂ; 

 (e)  ᑎᑎᕋᖅᓯᒪᓂᓕᒃ 13.01(4)(a) ᐊᑐᖅᑕᐅᑎᓪᓗᒍ, ᐃᖅᑲᓇᐃᔭᕐᕕᒋᔭᐅᔪᖅ ᓄᖅᑲᖓᑎᑦᑎᔪᓐᓇᕐᓂᐊᖅᐳᖅ 
ᑐᒃᓯᕋᐅᑕᐅᔪᖅ ᓈᒻᒪᒋᔭᐅᑐᐊᖅᐸᑦ ᐱᔾᔪᑕᐅᔪᖅ. 

(5) ᐅᓪᓗᖅ ᐊᑕᐅᓯᖅ ᓂᕆᐅᓇᙱᑦᑐᒃᑯᑦ ᓄᖅᑲᖓᔪᓐᓇᐅᑎᓄᑦ ᐱᑖᕈᓐᓇᖅᐳᑦ ᐃᓕᓐᓂᐊᕐᓇᐅᑎᓪᓗᒍ 
ᐊᑐᖅᑕᐅᔪᓐᓇᖅᖢᓂᓗ ᐃᖅᑲᓇᐃᔭᖅᑎᐅᑉ ᐊᑐᕈᒪᓕᑐᐊᕐᓂᖅᐸᒍ, ᐊᖓᔪᖅᑳᕆᔭᖅ 
ᖃᐅᔨᒃᑲᖅᑕᐅᑲᐅᑎᒋᒐᓗᐊᖅᐸᑦ ᐅᑯᐊ ᐱᔾᔪᑕᐅᓗᑎᒃ: 

(a)  ᐊᐅᓚᑦᑎᔾᔪᑎᓄᑦ ᐱᔾᔪᑎᖃᑐᐊᖅᐸᑕ; ᐊᒻᒪ 

(b) ᓄᖅᑲᖓᔾᔪᑕᐅᔪᖅ ᐊᑐᖅᑕᐅᔾᔮᙱᑐᐊᖅᐸᑦ ᑲᑎᙵᑎᑕᐅᓗᓂ ᐊᐅᔭᒧᑦ ᓄᖅᑲᖓᓐᓇᒧᑦ, ᖁᕕᐊᓱᒡᕕᖕᒧᑦ, 
ᒪᑭᕝᕕᐊᓄᑦ ᐅᕝᕙᓘᓐᓃᑦ ᐅᐱᕐᖔᒃᑯᑦ ᓄᖅᑲᖓᓐᓇᐅᓂᐊᖅᑐᒧᑦ (ᐊᔾᔨᐸᓗᐊᓄᓪᓘᓐᓃᑦ) ᑭᓯᐊᓂ 
ᐃᖅᑲᓇᐃᔭᕐᕕᒋᔭᐅᔪᒥᑦ ᐊᖏᖅᑕᐅᓚᐅᖅᑎᓪᓗᒍ. 

 
13.02 ᓯᕗᓕᖅᑎᑦ ᑐᑭᒧᐊᒃᑎᑦᑎᔨᖓᑦ ᐊᔪᙱᑎᑦᑎᑐᐃᓐᓇᕆᐊᖃᖅᐳᖅ ᐅᓄᓛᖃᕐᓗᒍ ᐊᕐᕕᓂᓕᖕᓂᒃ (6) ᐅᓪᓗᓂᒃ 

ᓂᕆᐅᓇᙱᑦᑐᒃᑯᑦ ᓄᖅᑲᖓᔪᖃᕆᐊᖃᖅᑎᓪᓗᒍ ᐃᖅᑲᓇᐃᔭᖅᑎᒧᑦ ᐱᔪᓐᓇᕐᓂᖅᑖᕈᑎᖃᑦᑎᐊᙱᑦᑐᒧᑦ.  ᓯᕗᓂᐊᒍᑦ 
ᓄᖅᑲᖓᔾᔪᑎᒋᓚᐅᖅᑖ ᐲᖅᑕᐅᓇᔭᖅᑐᖅ ᓯᕗᓂᒃᓴᒥ ᓂᕆᐅᓇᙱᑦᑐᒃᑯᑦ ᓄᖅᑲᖓᔾᔪᑎᒃᓴᑦ ᐱᔪᓐᓇᕐᓂᖅᑖᕈᑎᓂᒃ. 

ᑎᑎᕋᖅᓯᒪᓂᖓ 14 

ᐋᓐᓂᐊᕐᓗᓂ ᓄᖅᑲᖓᓂᖅ 
 

ᐱᑖᕐᓇᖅᑐᑦ 

14.01 (1) (a) ᐃᖅᑲᓇᐃᔭᖅᑎᓕᒫᑦ ᓯᕗᓂᐊᒍᑦ ᐱᑎᑕᐅᑲᐅᑎᒋᖃᑦᑕᖅᐳᑦ ᐅᓪᓗᓂᒃ 15-ᓂ ᐋᓐᓂᐊᓕᕐᓂᖅᐸᑕ 
ᓄᖅᑲᖓᔾᔪᑎᓂᒃ ᐃᓕᓐᓂᐊᕐᓇᖅ ᐱᒋᐊᓕᓵᕐᓂᖓᓂᒃ.  ᐱᔪᓐᓇᐅᑎᑦ ᐋᖅᑭᒃᑕᐅᓯᒪᕙᒌᕐᓂᐊᖅᑐᑦ 
ᐃᓕᓴᐃᔨᑖᕆᔭᐅᓵᖅᑐᓄᑦ ᐃᓕᓐᓂᐊᕐᓇᖅ ᐱᒋᐊᓵᖅᑎᓪᓗᒍ. 

(b) ᐅᓪᓘᑉ ᐃᓚᐃᓐᓇᖓᓐᓄᑦ ᐃᖅᑲᓇᐃᔭᖅᑎᑦ ᐱᔪᓐᓇᖅᑎᑕᐅᓂᐊᖅᐳᑦ ᐅᓪᓗᓕᒫᖅ ᓇᑉᐸᕐᓗ 
ᐋᓐᓂᐊᓕᕐᓂᖅᐸᑕ ᓄᖅᑲᖓᔾᔪᑎᓂᒃ ᑕᖅᑭᑕᒫᑦ ᐃᖅᑲᓇᔮᕆᓪᓚᕆᒃᐸᒍ ᐊᔾᔨᐸᓗᒋᒃᐸᒍᓘᓐᓃᑦ. 

(2) ᐃᖅᑲᓇᐃᔭᓯᒋᐊᖅᑎᓪᓗᒋᑦ, ᐃᖅᑲᓇᐃᔭᖅᑎᑦ ᐱᑎᑕᐅᖃᑦᑕᕐᓂᐊᖅᐳᑦ ᐊᑐᖅᓯᒪᙱᑕᖏᓐᓂᒃ ᐋᓐᓂᐊᓕᕐᓂᖅᐸᑕ 
ᓄᖅᑲᖓᔾᔪᑎᒃᓴᓂᒃ ᐱᔭᒃᓴᙳᓚᐅᖅᓯᒪᔫᒐᓗᐊᓄᑦ ᑭᖑᓂᑦᑎᓐᓂ ᐃᓕᓴᐃᔨᐅᓚᐅᖅᑐᒧᑦ ᓄᓇᕗᑦ ᒐᕙᒪᒃᑯᓐᓂ. 

(3) ᖁᓛᓂ ᑎᑎᕋᖅᓯᒪᔪᑦ ᑖᒃᑯᐊᖑᒐᓗᐊᖅᑎᓪᓗᒋᑦ, ᐱᔾᔪᑕᐅᔪᖅ ᐱᔭᕆᐊᖃᖅᑎᑦᑎᒃᐸᑦ, ᐃᖅᑲᓇᐃᔭᖅᑎ 
ᐱᑖᖅᐸᒌᖅᑎᑕᐅᓇᔭᖅᐳᖅ ᐅᓪᓗᓄᑦ 15-ᓄᑦ ᐋᓐᓂᐊᓕᕐᓂᖅᐸᑦ ᓄᖃᖓᔾᔪᑎᒃᓴᖏᓐᓄᑦ ᐊᑐᕈᓐᓇᕋᔭᖅᑕᖏᓐᓂᒃ.  
ᓯᕗᕐᖔᒍᑦ ᐃᓕᔭᐅᔪᑦ ᐊᑐᖅᑕᐅᔪᒃᓴᑦ ᓯᕗᓂᒃᓴᒥ ᐊᑐᖅᑕᐅᔪᒃᓴᐅᑕᐅᓛᖅᑐᓄᑦ ᐲᖅᑕᐅᖔᓛᖅᑐᑦ 
ᐊᑐᖅᑕᐅᖃᑦᑕᕐᓂᖏᑦ ᒪᓕᒃᑕᐅᓗᑎᒃ. 

(4) ᐋᓐᓂᐊᕐᓗᓂ ᓄᖅᑲᖓᔾᔪᑎᓄᑦ ᐊᑐᕈᓐᓇᖅᑎᑕᐅᔪᑦ ᐊᑐᖅᑕᐅᓯᒪᙱᑦᑐᑦ ᑲᑎᑕᐅᖃᑦᑕᕐᓂᐊᖅᐳᑦ 
ᐃᖅᑲᓇᐃᔭᖅᑎᒧᑦ ᐊᑐᕈᓐᓇᖅᑕᖏᓐᓄᐊᖅᑕᐅᓗᑎᒃ. 

(5) ᐋᓐᓂᐊᕐᓗᓂ ᓄᖅᑲᖓᔪᖃᕐᓂᖅᐸᑦ ᑭᓯᐊᓂ ᐱᑖᕈᑎᖏᑦ ᖄᖏᐅᑎᓯᒪᒃᐸᑕ ᐅᑎᖅᑎᑕᐅᖃᑦᑕᕐᓂᐊᖅᐳᑦ 
ᐃᖅᑲᓇᐃᔭᖅᑎᑉ ᑮᓇᐅᔭᓕᐊᖏᓐᓂᒃ ᐲᔭᖅᑕᐅᓗᓂ. 

 
14.02 (1) ᐃᖅᑲᓇᐃᔭᖅᑎ ᐋᓐᓂᐊᕐᓗᓂ ᓄᖅᑲᖓᔪᓐᓇᐅᑎᖃᖅᐸᑦ ᐋᓐᓂᐊᓕᖅᐸᑦ ᓄᖅᑲᒐᔪᓐᓇᖅᑎᑕᐅᔪᓐᓇᖅᐳᖅ 

ᐊᑭᓕᖅᓱᖅᑕᐅᓗᓂ ᐃᓱᒪᒃᑯᑦ ᐋᓐᓂᐊᕐᓂᖓᓄᑦ ᑎᒥᒃᑯᓪᓘᓐᓃᒃ ᐋᓐᓂᐊᕐᓂᖓ ᐱᔾᔪᑕᐅᓗᓂ 
ᐃᓕᙵᖕᓂᖅᐸᓪᓘᓐᓃᑦ ᐃᖅᑲᓇᐃᔭᕐᓇᒃᑯᑦ ᐃᓕᙵᖕᓂᖅᐸᑦ.  ᑐᒃᓯᕋᐅᓯᐅᓕᕈᕕᑦ ᐊᑦᑕᑕᖅᑎᑦᑕᕆᐊᖃᕋᔭᖅᑐᖅ 
ᐋᓐᓂᐊᕐᓗᑎᑦ ᓴᓇᔪᓐᓇᓚᐅᙱᓐᓂᕐᓄᑦ ᑎᑎᕋᖅᑕᐅᓯᒪᔪᒥᒃ ᐃᓗᐊᖅᓴᐃᔨᒥᒃ 
ᑐᓐᓂᖅᑯᑕᐅᑲᐅᑎᒋᔭᕆᐊᖃᖅᖢᓂᓗ ᐋᓐᓂᐊᕐᓗᓂ ᓄᖅᑲᖔᓪᓚᓚᐅᕐᓗᓂ ᐅᑎᑐᐊᖅᐸᑦ ᐃᖅᑲᓇᐃᔭᕐᕕᖕᒥᓄᑦ 
ᑐᒃᓯᕋᐅᑕᐅᑐᐊᖅᐸᓪᓘᓐᓃᑦ ᐃᖅᑲᓇᐃᔭᖅᑎᑦᑎᔨᒧᑦ. 

 ᐅᑎᑐᐊᖅᐸᑦ ᐃᖅᑲᓇᐃᔭᕐᕕᖕᒥᓄᑦ ᑐᒃᓯᕋᐅᑕᐅᑐᐊᖅᐸᓪᓘᓐᓃᑦ ᐃᖅᑲᓇᐃᔭᖅᑎᑦᑎᔨᒧᑦ. ᐊᒻᒪᓗ, ᐃᓗᐊᖅᓴᐃᔨᒥᒃ 
ᑎᑎᕋᖅᑕᐅᓯᒪᔪᒥᒃ ᓇᓗᓇᐃᖅᓯᒪᓗᓂ ᐃᖅᑲᓇᐃᔭᖅᑎ ᓴᓇᔪᓐᓇᓚᐅᙱᓐᓂᖓᓂᒃ ᐱᔾᔪᑎᖃᕐᓗᓂ ᐃᓱᒪᒃᑯᑦ 
ᐋᓐᓂᐊᕐᓂᕐᒧᑦ ᑎᒥᒃᑰᖓᒃᐸᓪᓘᓐᓃᑦ ᐋᓐᓂᐊᕐᓂᖓ ᐃᓕᙵᒍᑎᒋᔭᖓᓘᓐᓃᑦ ᐱᔾᔪᑕᐅᓪᓗᑎᒃ 
ᑐᓐᓂᖅᑯᑕᐅᔭᕆᐊᖃᖅᐳᑦ ᐅᑯᐊ ᒪᓕᒃᑕᐅᓗᑎᒃ: 

 (a) ᐋᓐᓂᐊᖅᑐᓄᑦ ᓄᖅᑲᖓᔪᑦ ᐅᓪᓗᑦ ᐱᖓᓱᑦ ᓴᓇᓐᓇᐃᑦ ᐅᖓᑖᓄᑦ; 

(b) ᐋᓐᓂᐊᕐᓗᓂ ᓄᖅᑲᖓᔾᔪᑎᒃᑲᓐᓃᑦ ᐃᓕᓐᓂᐊᕐᓇᐅᑎᓪᓗᒍ, ᑕᕝᕙᓂᔅᓴᐃᓐᓇᖅ ᐃᓕᓐᓂᐊᕐᓇᒥ, 
ᐃᖅᑲᓇᐃᔭᖅᑎ ᐱᑎᑕᐅᓲᖑᕗᖅ ᐅᓪᓗᓄᑦ 9-ᓄᑦ ᐋᓐᓂᐊᕐᓗᓂ ᓄᖅᑲᖓᔾᔪᑎᓂᒃ ᐃᓗᐊᖅᓴᐃᔨᒥᒃ 
ᐊᑎᓕᐅᖅᑕᐅᓯᒪᔭᕆᐊᖃᙱᑦᑐᓂᒃ; 

(c) ᑖᓐᓇ ᐃᖅᑲᓇᐃᔭᖅᑎᑦᑎᔪᖅ ᐊᑐᑐᐃᓐᓇᕆᐊᓕᒃ ᐊᑐᕈᓐᓇᖅᑕᒥᓂᒃ ᐊᐱᕆᔪᓐᓇᕐᓗᓂ ᓱᓕᓪᓚᑦᑖᕐᒪᖔᑦ 
ᑖᓐᓇ ᐃᓗᐊᖅᓴᐃᔨᒥᑦ ᓇᓗᓇᐃᒃᑯᑕᖅᑖᕆᔭᐅᓯᒪᔪᖅ ᑐᓂᔭᐅᓯᒪᓪᓗᓂ ᐃᖅᑲᓇᐃᔭᖅᑎᒥᑦ.  
ᑕᐃᒪᐃᑦᑐᖃᕐᓂᖅᐸᑦ, ᑖᓐᓇ ᐃᖅᑲᓇᐃᔭᕐᕕᐅᔪᖅ ᐊᑐᕆᐊᖃᖅᑎᑦᑎᔪᓐᓇᖅᑐᖅ ᑖᔅᓱᒪ ᐃᖅᑲᓇᐃᔭᖅᑎᐅᑉ 
ᖃᓂᒪᓂᕐᒧᑦ ᖃᓄᐃᓕᖓᓂᕕᓂᖓ ᖃᐅᔨᓴᖅᑕᐅᑎᓪᓗᓂᐅᒃ ᐊᓯᐊᓂᑦ ᐊᔪᙱᔾᔪᑎᑖᖅᓯᒪᔪᒥᑦ 
ᐃᓗᐊᖅᓴᐃᔨᒧᑦ ᐱᓕᕆᕙᒃᑐᒥᑦ ᑕᒪᓐᓇᓗ ᐊᖏᖃᑎᒌᒍᑕᐅᓯᒪᓗᓂ ᐅᓪᓗᓂᒃ 15-ᓂᒃ ᑖᔅᓱᒥᖓ 
ᓇᓗᓇᐃᒃᑯᑕᕐᒥᒃ ᐱᐊᓪᓚᓚᐅᖅᑎᓪᓗᒍ ᓇᓗᓇᐃᖅᓯᓗᓂ ᑖᓐᓇ ᐃᖅᑲᓇᐃᔭᖅᑎ 
ᓴᓇᔪᓐᓇᓚᐅᙱᓐᓂᖓᓂᒃ ᐃᓱᒪᒥᒍᑦ ᐋᓐᓂᐊᕐᓂᕐᒧᑦ ᑎᒥᒥᒍᓪᓘᓐᓃᑦ ᐋᓐᓂᐊᕐᓗᓂ ᐃᓕᙵᒡᓗᓂᓘᓐᓃᑦ.  
ᑕᒪᓐᓇ ᖃᐅᔨᓴᖅᑕᐅᓂᖅ ᐊᑭᓕᖅᑕᐅᓇᔭᖅᑐᖅ ᐃᖅᑲᓇᐃᔭᖅᑎᑦᑎᔪᒥᑦ. 

(2) ᐊᔪᙱᔾᔪᑎᓕᖕᒥᒃ ᐃᓗᐊᖅᓴᐃᔪᓐᓇᖅᑐᒥᒃ ᐃᓗᐊᖅᓴᐃᔨᒥᒡᓘᓐᓃᑦ ᒪᓂᒪᔪᖃᙱᑉᐸᑦ ᓄᓇᓕᖕᓂ, 
ᐱᔪᓐᓇᐅᑎᓕᖕᒥᑦ ᑎᑎᕋᖅᓯᒪᔪᒥᒃ ᓇᓗᓇᐃᖅᓯᓗᓂ ᑖᓐᓇ ᐃᖅᑲᓇᐃᔭᖅᑎ ᓴᓇᔪᓐᓇᙱᓐᓂᖓᓂᒃ 
ᐃᖅᑲᓇᐃᔮᒥᓂᒃ ᐃᓱᒪᒃᑯᑦ ᖃᓂᒪᓂᕐᒥᓄ ᑎᒥᒃᑯᓪᓘᓐᓃᑦ ᖃᓂᒪᓂᕐᒥᓄᑦ ᐃᓕᙵᖕᓂᕐᒥᓄᓪᓘᓐᓃᑦ 
ᐃᓱᒪᒋᔭᐅᓂᐊᖅᑐᖅ ᓈᒻᒪᖕᓂᕋᖅᑕᐅᓗᓂ.   

 ᐱᔪᓐᓇᐅᑎᓕᖕᒥᑦ ᑎᑎᕋᖅᓯᒪᔪᖅ ᐅᖃᖅᓯᒪᕗᖅ ᓱᓕᓪᓚᑦᑖᕐᓂᕋᖅᑕᐅᓯᒪᓪᓗᓂ ᐃᖅᑲᖅᑐᐃᔨᕋᓛᒥᑦ, 
ᐱᔪᓐᓇᐅᑎᑖᖅᓯᒪᔪᒥᑦ ᐊᑎᓕᐅᖅᓯᔪᓐᓇᕐᓗᓂ ᐅᕝᕙᓘᓐᓃᑦ ᑲᒥᓯᓇᒥᒃ ᐊᖏᖅᑎᑦᑎᔨᒥᒃ. 

(3) ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᙱᑦᑐᖅ ᐋᓐᓂᐊᕐᓂᖓ ᐱᔾᔪᑎᒋᓗᓂᐅᒃ ᐃᓱᒪᒃᑯᑦ ᐋᓐᓂᐊᕐᓂᕐᒥᓄᑦ 
ᑎᒥᒃᑯᓪᓘᓐᓃᑦ ᐋᓐᓂᐊᕐᓂᕐᒥᓄᑦ ᐃᓕᙵᒍᑎᒋᔭᖓᓘᓐᓃᑦ ᐅᓪᓘᑦ ᓇᑉᐸᖓᑕ (1/2) ᐅᖓᑖᓄᑦ, ᑭᓯᐊᓂᓗ 
ᐅᓪᓗᓕᒫᙱᓪᓗᓂ ᐅᓪᓗᕐᒥ (1), ᐱᑎᑕᐅᓇᔭᖅᑐᖅ ᐅᓪᓘᑉ ᓇᑉᐸᖓᓂᒃ (1/2) ᐋᓐᓂᐊᖅᑎᓪᓗᒍ 
ᓄᖅᑲᖓᔾᔪᑎᒥᒃ.  ᐊᑐᖅᑎᑕᐅᓇᔭᙱᑦᑐᖅ ᐋᓐᓂᐊᕐᓗᓂ ᓄᖅᑲᖓᔾᔪᑎᓂᒃ ᐊᑐᖅᑕᐅᔪᓐᓇᖅᑐᓂᑦ, ᑕᒪᓐᓇ 
ᐃᖅᑲᓇᐃᔭᕆᐊᙱᓐᓂᕆᔭᐅᔪᖅ ᐅᓪᓘᑉ ᓇᑉᐸᖓᑕ (1/2) ᑐᖔᓃᑉᐸᑦ.  

 
14.03 ᐃᖅᑲᓇᐃᔭᖅᑎ ᐊᔪᖅᑎᑕᐅᓇᔭᖅᐳᖅ ᐋᓐᓂᐊᕐᓗᓂ ᓄᖅᑲᖓᔾᔪᑎᒥᒃ ᐊᑭᓕᖅᓱᖅᑕᐅᓗᓂ ᓄᖅᑲᖓᒃᐸᑦ 

ᐊᑭᓕᖅᓱᖅᑕᐅᙱᓪᓗᓂ ᐅᕝᕙᓘᓐᓃᑦ ᓄᖅᑲᖓᑎᑕᐅᒍᓂ ᐃᖅᑲᓇᐃᔭᕐᕕᖕᒥᓂᑦ. 
 
14.04 ᐃᖅᑲᓇᐃᔭᖅᑎ ᐊᒥᒐᖅᑐᓂᒃ ᐱᔪᓐᓇᐅᑎᖃᙱᑉᐸᑦ ᐅᕝᕙᓘᓐᓃᑦ ᓄᖅᑲᖓᔾᔪᑎᒃᓴᖃᙱᑉᐸᑦ ᐋᓐᓂᐊᕐᓗᓂ 

ᓄᖃᖓᔾᔪᑎᓂᒃ ᐊᑭᓕᖅᓱᖅᑕᐅᓗᓂ, ᐃᒪᐃᓐᓂᐊᖅᐳᖅ, ᐱᔪᓐᓇᖅᑎᑕᐅᒃᐸᑕ, ᐊᖏᖅᑕᐅᓇᔭᖅᑐᖅ 25-ᓄᑦ ᐅᓪᓗᓄᑦ 
ᑎᑭᓪᓗᒍ ᐅᑕᖅᑭᔭᕆᐊᖃᕐᓂᐊᖅᑐᑦ ᐋᖅᑭᒃᑕᐅᓂᐊᖅᑐᑦ ᐃᖅᑲᓇᐃᔭᖅᑏᑦ ᓇᓪᓕᐅᑯᒫᓕᕆᔨᖏᑕ ᑲᑎᒪᔨᖏᓐᓂᑦ 
ᑐᒃᓯᕋᖅᑐᖃᖅᑎᓪᓗᒍ ᐃᓕᙵᒃᑐᖃᕐᓂᖅᐸᑦ ᓴᓇᓐᓇᐅᑎᓪᓗᒍ ᓄᖅᑲᖓᔾᔪᑎᓂᒃ. 

 
14.05 ᐃᖅᑲᓇᐃᔭᖅᑎ ᐋᓐᓂᐊᕐᓗᓂ ᓄᖅᑲᖓᔾᔪᑎᑖᖅᑎᑕᐅᔪᖅ ᐊᑭᓕᖅᓱᖅᑕᐅᓗᓂ ᐊᒻᒪ ᐃᓕᙵᖕᓂᖅᐸᑦ 

ᐃᖅᑲᓇᐃᔭᖅᑎᓪᓗᒍ ᓄᖃᖓᔾᔪᑎᒥᒃ ᑭᖑᓂᐊᒍᑦ ᐊᖏᖅᑕᐅᔭᕆᐊᖃᕋᔭᖅᑐᖅ ᑕᒪᑐᒧᖓᑦᑕᐃᓐᓇᖅ 
ᓄᖅᑲᖓᓂᕆᔭᖓᓄᑦ, ᐅᑎᖅᑎᑦᑎᕝᕕᐅᓇᔭᖅᐳᖅ ᐋᓐᓂᐊᕐᓗᓂ ᓄᖅᑲᖓᔾᔪᑎᒋᔪᓐᓇᖅᑕᖏᓐᓂᒃ ᐊᑐᖅᑕᕕᓂᕐᒥᓂᒃ. 
ᐃᖅᑲᓇᐃᔭᖅᑎ ᐅᑎᖅᑎᑦᑎᓇᔭᖅᐳᖅ ᐃᖅᑲᓇᐃᔭᕐᕕᖕᒥᓄᑦ ᖃᓄᑐᐃᓐᓇᖅ ᐊᑭᓕᖅᑕᐅᓂᕕᓂᕐᒥᓄᑦ 
ᑮᓇᐅᔭᓕᐊᕆᔭᕕᓂᕐᒥᓄᓪᓘᓐᓃᑦ ᐱᓚᐅᖅᑕᒥᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᓂᕐᒧᑦ ᑲᑎᒪᔨᓂᒃ ᐊᑐᖅᑕᕕᓂᕐᒥᓄᑦ 
ᐅᓪᓗᓄᑦ ᐃᖅᑲᓇᐃᔭᖅᑎᐅᑉ ᐋᓐᓂᐊᕐᓗᓂ ᓄᖅᑲᖓᔾᔪᑎᒋᔪᓐᓇᖅᑕᖏᓐᓂᒃ ᐊᑭᓕᖅᓱᖅᑕᐅᓗᓂ ᑎᑎᕋᖅᓯᒪᓂᖓ 14.04 
ᒪᓕᒡᓗᒍ. 

 
14.06 ᐃᖅᑲᓇᐃᔭᖅᑎ ᐋᓐᓂᐊᕐᓗᓂ ᓄᖅᑲᖓᒃᐸᑦ ᐅᑎᕈᓐᓇᐃᓪᓕᓯᒪᓗᓂᓗ ᐃᖅᑲᓇᐃᔮᒥᓄᑦ ᐊᔪᖅᑎᑕᐅᔾᔮᙱᓚᖅ ᑕᒪᐃᓐᓂᒃ 

ᓯᕗᓂᖓᓂᒃ ᑲᑎᑕᕕᓂᕐᒥᓂᒃ ᐋᓐᓂᐊᕐᓗᓂ ᓄᖅᑲᖓᔾᔪᑎᒃᓴᒥᓂᒃ ᐃᖅᑲᓇᐃᔭᕐᕕᒋᓚᐅᖅᑕᖓ ᑐᓂᔭᐅᒃᐸᑦ 
ᐊᖏᖅᑕᐅᔪᓐᓇᖅᑐᒥᒃ ᖃᓂᒪᓂᕐᒧᑦ ᐅᓂᒃᑲᐅᓯᕐᓂᒃ ᐃᖅᑲᓇᐃᔭᖅᑎᐅᑉ ᐃᓗᐊᖅᓴᐃᔨᒋᓚᐅᖅᑕᖓᓂᑦ. 

 
ᐋᓐᓂᐊᕐᕕᓕᕆᐊᖃᖅᑐᑦ ᐃᖏᕐᕋᔾᔪᑎᒃᑯᑦ ᐃᑲᔪᖅᑕᐅᔾᔪᑎᖏᑦ 

14.07 (1) ᐃᖅᑲᓇᐃᔭᖅᑏᑦ ᖃᑕᙳᑎᖏᓪᓗ ᐊᐅᓪᓚᕆᐊᓖᑦ ᓄᓇᒥᓂᑦ ᓄᓇᕗᒻᒥᑦ ᐋᓐᓂᐊᕕᓕᐊᕐᓗᑎᒃ 
ᑭᒍᑎᓕᕆᔨᓕᐊᕐᓗᑎᓪᓘᓐᓃᑦ ᖃᖓᑦᑕᐅᑎᖏᑕ ᐊᑭᓕᐅᑎᖏᑦ ᐅᑎᖅᑎᑕᐅᔭᕆᐊᖃᖅᑐᑦ, ᐅᑯᐊ ᑎᑎᕋᖅᓯᒪᔪᑦ 
ᒪᓕᒃᑕᐅᓗᑎᒃ: 

 (a) ᐊᑭᓕᐅᑕᐅᔪᑦ ᐅᖓᒻᒧᑦ ᐅᑎᒧᓪᓗ ᐊᑭᓕᖅᑕᐅᖃᑦᑕᔾᔮᙱᑦᑐᑦ ᐃᖅᑲᓇᐃᔭᖅᑎᑉ ᐊᐅᓪᓚᕐᕕᒋᔭᖓᓂ 
ᖃᓂᓛᒧᓪᓘᓐᓃᑦ ᓈᒻᒪᒃᑐᓂᒃ ᐃᓗᐊᖅᓴᐅᑎᖃᖅᑐᖅ ᐊᑐᐃᓐᓇᐅᑐᐊᖅᐸᑕ, ᓇᓕᐊᑐᐃᓐᓇᖅ 

 ᐊᑭᑭᓐᓂᖅᓴᒥᐊᖅ, ᐅᓪᓗᓄᓪᓗ 7-ᓄᑦ ᑐᔪᕐᒥᕕᖕᒥᒃ ᑐᔪᒥᑎᑕᐅᔪᓐᓇᕐᓗᓂ ᓂᕆᔭᒃᓴᖏᓪᓗ 
ᐊᑭᓕᖅᓱᖅᑕᐅᓗᑎᒃ ᒪᓕᒃᑕᐅᓗᑎᒃ ᐊᑭᒋᑎᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᐃᖅᑲᓇᐃᔮᒥ ᐊᐅᓪᓚᖅᓯᒪᓂᖅ 
ᐅᐃᒍᖓᓐᓂᒃ ᐱ3 ᐊᖏᖃᑎᒌᒍᑎᒥᒃ.  ᐊᒻᒪᓗ, ᐱᔭᐅᔭᕆᐊᓕᑦ ᑖᒃᓯᒍᓐᓇᐅᑏᑦ ᓄᓇᒃᑰᕈᑎᑯᑖᒃᑯᓪᓘᓐᓃᑦ 
ᐃᑭᒪᔪᓐᓇᐅᑏᑦ ᐊᑭᓕᐅᑎᑦ ᐅᑎᖅᑎᑕᐅᔪᒃᓴᐅᑕᐅᓪᓗᑎᒃ. 

(b) ᐃᖅᑲᓇᐃᔭᖅᑏᑦ ᖃᑕᙳᑎᖏᓪᓗ, ᐱᔾᔪᑎᒋᔭᒥᓄᑦ ᑲᒪᒋᔭᐅᔾᔪᑎᑖᕆᐊᓖᑦ ᐅᑕᖅᑭᕕᖕᒦᓪᓗᑎᒃ, 
ᐅᑎᖅᑎᑦᑎᕕᐅᖃᑦᑕᕐᓂᐊᖅᐳᑦ ᑐᔪᕐᒥᔾᔪᑎᓄᑦ, ᓂᕆᔾᔪᑎᓄᑦ ᐊᒻᒪ ᓄᓇᖓᓐᓂ ᓄᒃᑕᐅᑎᓄᑦ 
ᐊᑭᓕᐅᑎᕕᓂᖏᓐᓄᑦ ᒪᓕᒃᑕᐅᓗᑎᒃ ᐅᓪᓗᕐᒧᑦ ᐊᑕᐅᓯᕐᒧᑦ ᐱᔪᓐᓇᖅᑎᑕᐅᔪᑦ ᐱᓕᕆᔭᖅᑐᖅᖢᑎᒃ 
ᐊᐅᓪᓚᖅᐸᒃᑐᓄᑦ ᐅᐃᒍᖓ ᐱ3 ᑕᕝᕙᓂ ᐊᖏᕈᑎᒦᑦᑐᖅ ᒪᓕᒃᖢᒍ. ᑖᓐᓇ ᐊᑐᖅᑕᐅᔪᓐᓇᖅᑐᖅ ᐅᓪᓗᓄᑦ 
7-ᓄᑦ, 30-ᓄᑦ ᐅᓪᓗᓄᑦ ᖄᖏᐅᑎᔭᕆᐊᖃᙱᖦᖢᓂ. 

(c) ᐊᑭᖓ ᐅᓐᓄᐊᒧᑦ ᑐᔪᕐᒥᕕᖕᒦᑦᑕᕆᐊᖃᕐᓂᖅᐸᑦ ᐅᖓᒻᒧᒃᐸᓪᓕᐊᓗᓂ ᐅᑎᖅᑎᑕᐅᓇᔭᕆᕗᑦ ᑕᒪᓐᓇ 
ᓄᒃᑕᕐᓂᕆᔭᐅᔪᖅ ᐃᓗᐊᖅᓴᖅᑕᐅᕝᕕᐅᓂᐊᖅᑐᒧᑦ ᓯᓚᓗᖕᓂᖓᓄᑦ ᑲᔪᓯᔪᓐᓇᐃᓪᓕᒃᐸᑦ, ᐅᕝᕙᓘᓐᓃᑦ 
ᓴᖅᑭᑦᑐᖃᖅᓯᒪᓕᖅᐸᑦ ᐃᖅᑲᓇᐃᔭᖅᑎᐅᑉ ᐊᐅᓚᔪᓐᓇᙱᑕᖏᓐᓂᒃ. 

(2) ᐊᑭᓕᖅᓯᔪᖃᕋᔭᙱᓚᖅ ᑭᓯᐊᓂ ᑖᓐᓇ ᐱᓇᔫᑕᐅᔪᖅ ᐃᑲᔪᖅᑐᖅᑕᐅᓯᒪᒃᐸᑦ ᓇᓗᓇᐃᒃᑯᑕᒃᑯᑦ ᐊᔪᙱᔾᔪᑎᓕᖕᒥᒃ 
ᐃᓗᐊᖅᓴᐃᔨᒥᑦ ᑭᒍᑎᓕᕆᔨᒥᓪᓘᓐᓃᑦ ᐅᖃᖅᓯᒪᓗᑎᒡᓗ ᑕᒪᓐᓇ ᑲᒪᒋᔭᐅᓂᖅ: 

(a) ᓂᕈᐊᕆᔭᐅᙱᓐᓂᖓᓂᒃ, ᐊᒻᒪ 

(b) ᐋᓐᓂᐊᕐᕕᓕᐊᖅᓯᒪᔪᒧᑦ ᐊᑐᖅᑕᐅᔭᕆᐊᖃᖅᐸᑦ, ᐊᒻᒪ 

(c) ᐱᓕᕆᐊᖑᔪᓐᓇᓚᐅᙱᑉᐸᑦᑕ ᐱᓕᕆᕝᕕᒋᔭᐅᔪᓂᐅᒐᓗᐊᖅ ᐱᔨᑦᑎᕋᐅᑎᓂᒡᓘᓐᓃᑦ ᒪᓂᒪᔪᓂᒃ 
cᐃᖅᑲᓇᐃᔭᖅᑎᐅᑉ ᓄᓇᖃᕐᕕᒋᔭᖓᓂᒃ, ᐊᒻᒪ 

(d) ᑐᐊᕕᕐᓇᖅᑐᒃᑯᑦ ᑭᒍᑎᓕᕆᔭᐅᔭᕆᐊᖃᑐᓄᑦ, ᐊᖏᖅᑕᐅᓯᒪᓗᑎᒃ ᑭᒍᑎᓕᕆᖦᒃᑯᑦ ᑲᑎᒪᔨᖏᓐᓄᑦ, 
ᐋᖅᑭᒃᑕᐅᓯᒪᓪᓗᓂ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐊᑐᕐᓗᑎᒃ ᒪᓕᒃᑕᐅᔭᕆᐊᓕᖕᓂᒃ 
ᐋᖅᑭᒃᑕᐅᓯᒪᔪᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᑲᓇᑕᒧᑦ (ᐅᑭᐅᖅᑕᖅᑐᓯᐅᓄᑦ) NIHB−ᑯᑦ 
ᐱᓕᕆᐊᕆᕙᒃᑕᖓᓄᑦ. 

(3) ᐊᒻᒪᓗ ᐊᑭᓕᖅᓱᒐᒃᓴᓄᑦ ᓇᓗᓇᐃᔭᖅᑕᐅᓯᒪᔪᓄᑦ ᓯᕗᓂᖓᓂ ᑖᒃᑯᐊ ᑎᑎᕋᖅᓯᒪᔪᑦ, ᓄᒃᑕᕐᓂᕐᒧᑦ 
ᐊᑭᓕᖅᓱᒐᒃᓴᐃᑦ ᐊᓯᒧᑦ ᐃᓄᖕᒧᑦ ᐊᖏᖅᑕᐅᑐᐃᓐᓇᕆᐊᖃᕆᕗᑦ ᑎᑭᓪᓗᒍ ᑕᒪᒃᑯᓄᖓ ᓇᓗᓇᐃᔭᖅᓯᒪᔪᓂᒃ 
ᐅᑯᓇᓂ ᑎᑎᕋᖅᓯᒪᓂᓕᖕᒦᑦᑐᑦ 14.07 (1)(a)-ᒥ ᐊᒻᒪᓗ 14.07 (1)(c)-ᒥ ᐃᒪᓐᓇᐅᒃᐸᑦ: 

(a) ᐱᔪᓐᓇᐅᑎᓕᖕᒥᑦ ᐃᓗᐊᖅᓴᐃᔨᒥᑦ ᑭᒍᑎᓕᕆᔨᒥᓪᓘᓐᓃᑦ ᓇᓗᓇᐃᖅᓯᔪᖃᖅᐸᑦ ᑖᓐᓇ 
ᐃᓗᐊᖅᓴᖅᑕᐅᔭᖅᑐᖅᑐᖅ ᐱᖃᑎᖃᕆᐊᖃᓪᓚᑦᑖᕐᓂᖓᓂᒃ ᐊᓯᐊᓂᒃ ᐃᓄᖕᒥᑦ; ᐊᒻᒪ  

(b) ᐃᖅᑲᓇᐃᔭᖅᑎᑦᑎᔨᐅᑉ ᐊᖏᕈᑎᒋᔭᖓ ᐱᔭᐅᓯᒪᓕᖅᐸᑦ. 

(4) (a) ᐃᓄᖕᒥᒃ ᐊᓯᐊᓂᒃ ᐃᓗᐊᖅᓴᐃᔨᒧᑦ ᐃᓄᖕᒧᓪᓘᓐᓃᑦ ᑎᒃᑯᐊᖅᑕᐅᓯᒪᔪᒥᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓐᓂᓪᓗ ᒪᓕᒃᑐᖃᖅᐸᑦ ᐃᓗᐊᖅᓴᖅᑕᐅᔪᒥᒃ ᑲᒪᒋᓂᐊᕐᓗᒍ, ᑕᐃᒪᐃᑦᑕᕆᐊᖃᕌᖓᑦ, ᑖᓐᓇ 
ᐊᐃᑉᐸᕆᔭᐅᔪᖅ ᐃᓚᐅᖃᑦᑕᕐᓂᐊᖅᐳᖅ ᐊᖓᔪᖅᑳᕆᔭᐅᔪᕐᓘᓐᓃᑦ. 

(b) ᐃᖅᑲᓇᐃᔭᑎᒥᒃ ᐊᐅᓪᓚᖃᑕᐅᔪᖃᕆᐊᖃᖅᑐᖃᖅᐸᑦ ᐃᓚᒋᔭᒥᓂᒃ, ᐊᖏᖅᑕᐅᔪᓐᓇᑐᐃᓐᓇᕆᐊᓕᒃ 
ᓂᕆᐅᓇᙱᑦᑐᒃᑯᑦ ᓄᖅᑲᖓᔾᔪᑎᓄᑦ ᓂᕈᐊᖅᑕᐅᓯᒪᙱᑦᑐᒧᑦ ᑭᓯᐊᓂ ᐋᓐᓂᐊᕐᕕᓕᐊᕐᓗᓂ 
ᐊᐅᓚᖅᑐᖃᖅᐸᑦ.  ᓄᒃᑕᕐᓂᐅᔪᖅ, ᑎᑎᕋᖅᓯᒪᔪᑐᑦ 14.08, ᐊᖏᖅᑕᐅᓇᔭᙱᖦᖢᓂ ᑕᒪᑐᒧᖓ 
ᐊᐅᓪᓚᖃᑎᖃᕆᐊᒃᓴᖅ ᐋᓐᓂᐊᕕᓕᐊᖅᑐᒥᒃ. 

(c) ᐃᖅᑲᓇᐃᔭᖅᑏᑦ ᐊᐅᓪᓚᖃᑎᖃᖅᑐᑦ ᐃᓚᒥᓂᒃ ᑭᒍᑎᓕᕆᔭᐅᔭᖅᑐᖅᑐᓂᒃ ᓂᕈᐊᖅᑕᐅᓯᒪᔪᒧᓪᓘᓐᓃᑦ 
ᐋᓐᓂᐊᕐᕕᓕᐊᕐᓂᐊᖅᑐᒥᒃ ᑲᒪᔨᐅᔭᖅᑐᕐᓗᓂ ᐊᖏᖅᑕᐅᓲᖑᙱᑦᑐᑦ ᓄᒃᑕᕐᓂᕐᒧᑦ ᐱᕕᒃᓴᕆᓇᔭᖅᑕᖏᓐᓂᒃ 
ᑲᒪᔨᐅᓂᐊᕐᓗᑎᒃ.  ᓄᖅᑲᖓᓇᔭᖅᑐᑦ ᐃᖅᑲᓇᐃᔭᕐᕕᒋᔭᒥᓂᑦ ᐊᑭᓕᖅᓱᖅᑕᐅᙱᓪᓗᓂ. 

(5) ᐋᓐᓂᐊᕐᕕᓕᐊᖅᑐᒥᒃ ᐊᐅᓪᓚᖃᑎᖃᕐᓂᐊᕐᓗᓂ ᐃᑲᔪᖅᑕᐅᓂᖅ ᑭᒍᑎᓕᕆᔭᐅᔭᖅᑐᖅᑐᓄᑦ 
ᐊᑭᓕᖅᑕᐅᔪᖃᕋᔭᖅᐳᖅ ᑭᓯᐊᓂ ᑖᓐᓇ ᓄᑕᕋᖅ 18 ᑐᖔᓂ ᐊᕐᕌᒍᖃᖅᐸᑦ. 

(6) ᓇᓕᐊᑐᐃᓐᓇᖅ ᓄᒃᑕᕈᑎᓄᑦ ᐃᑲᔪᖅᑕᐅᔾᔪᑎᑦ ᐅᑎᖅᑎᑕᐅᔪᑦ ᐃᖅᑲᓇᐃᔭᕐᕕᒋᔭᐅᔪᒥᑦ ᐱᓕᕆᖃᑎᒌᑉᐸᒃᑐᒃᑯᑦ 
ᐱᓚᒃᑐᐃᔨᑦ ᐋᓐᓂᐊᕐᕕᓕᐊᕐᓂᐊᖅᑐᒧᓪᓘᓐᓃᑦ ᐸᕐᓇᒃᑕᐅᓯᒪᔪᒧᑦ ᑖᒃᑯᐊᒃ ᐃᖅᑲᓇᐃᔭᖅᑎᑦᑎᔪᖅ 
ᐃᖅᑲᓇᐃᔭᖅᑎᓗ ᐊᑭᓕᕆᐊᖃᖅᐸᒃᑐᒥᒃ ᐅᑎᖅᑎᑦᑎᕝᕕᐅᖃᑕᐅᓇᔭᖅᐳᖅ ᐃᖅᑲᓇᐃᔭᖅᑎᑦᑎᔪᖅ 
ᐊᑭᓕᕆᐊᖃᖅᑕᕕᓂᖏᓐᓄᑦ ᓄᒃᑕᕈᑎᓄᑦ ᐊᑭᓕᖅᑕᐅᓯᒪᓕᖅᐸᑕ ᐃᖅᑲᓇᐃᔭᖅᑎᒥᑦ ᑖᒃᑯᑎᒎᓇᖅ 
ᑎᑎᕋᖅᓯᒪᔪᖅᑎᒍᑦ. 

 (7) ᑖᔅᓱᒥᖓᑦᑕᐃᓐᓇᖅ ᐃᑲᔫᓯᐊᖅᖃᑦᑕᔾᔮᙱᑦᑐᖅ ᐃᖅᑲᓇᐃᔭᖅᑎ ᐃᓚᖓᓘᓐᓃᑦ ᐅᓄᕐᓂᖅᓴᐅᒃᐸᑕᓘᓐᓃᑦ 
ᐃᖅᑲᓇᐃᔭᖅᑐᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓐᓂᒃ.  

(8) ᑕᒪᓐᓇ ᐊᑐᙱᓚᖅ ᐃᖅᑲᓇᐃᔭᖅᑎᐅᑉ ᐃᓚᒋᔭᖏᓐᓄᑦ ᐃᑲᔫᑕᐅᔪᖅ ᑐᓂᔭᐅᓯᒪᒃᐸᑦ ᐃᖅᑲᓇᐃᔭᖅᑎᐅᑉ 
ᐃᓚᒋᔭᖏᓐᓄᑦ ᐊᓯᐊᓂᑦ ᐃᖅᑲᓇᐃᔭᕐᕕᐅᔪᒥᑦ. 

(9) ᑖᓐᓇ ᑎᑎᕋᖅᓯᒪᔪᖅ ᐊᑐᙱᑦᑐᖅ ᓯᕗᓪᓕᕐᒥᒃ ᐅᖃᓪᓚᖃᑎᖃᕆᐊᖅᑐᖅᑐᓄᑦ ᐳᓛᕆᐊᓚᐅᖅᑐᓄᑦ ᑭᒍᑎᓕᕆᔨᓄᑦ. 

(10) ᐃᖅᑲᓇᐃᔭᖅᑎᑦ ᓯᖓᐃᔪᑦ, ᐊᐅᓪᓚᕆᐊᖃᖅᑎᑕᐅᓗᑎᒃ ᓘᒃᑖᒥᓂᑦ ᓄᓇᒥᖕᓂᑦ ᐊᓯᐊᓄᑦ ᓄᓇᓕᖕᓄᐊᕆᐊᖃᕐᓗᓂ 
ᐃᖕᓂᙱᓐᓂᕐᒥᓂ, ᐊᔪᖅᑎᑕᐅᓇᔭᙱᓚᑦ ᒪᓕᒋᐊᓕᖕᓂᒃ ᑖᒃᑯᓇᓂ ᑎᑎᕋᖅᓯᒪᔪᓂᒃ. 

 
ᖃᖓᑕᓲᒃᑰᖅᑎᓪᓗᒋᑦ 

14.08 ᑖᒃᑯᓇᓂ ᑎᑎᕋᖅᑕᐅᓯᒪᙱᑉᐸᑕ ᑎᑎᕋᖅᓯᒪᔪᓂᒃ 14.07(4)(b) ᐊᒻᒪᓗ 14.07(4)(c), ᐃᖅᑲᓇᐃᔭᖅᑎᓕᒫᑦ 
ᐋᓐᓂᐊᕐᕕᓕᐊᖅᑐᑦ ᑎᑎᕋᖅᓯᒪᔪᖅ 14.07 ᒪᓕᒡᓗᒍ ᐊᐅᓪᓚᕐᓗᓂᓗ ᐋᓐᓂᐊᕐᕕᓕᐊᕐᓗᓂ 
ᓄᖅᑲᖓᔪᓐᓇᖅᑎᑕᐅᓂᐊᖅᐳᖅ ᐃᖅᑲᓇᐃᔭᕐᕕᒋᔭᒥᓂᒃ ᐊᑭᓕᖅᓱᖅᑕᐅᓗᓂ ᖃᖓᑕᓲᒃᑰᖅᑎᓪᓗᒍ, ᐅᓄᓛᖃᕐᓗᓂ 
ᐅᓪᓗᓄᑦ ᐱᖓᓱᓄᑦ. ᐃᖅᑲᓇᐃᔭᖅᑎᑦᑎᔫᑉ ᐊᖏᕐᓂᖓ ᐱᔭᐅᔭᕆᐊᖃᕆᕗᖅ ᖃᖓᑕᓲᒃᑰᕐᓂᖓᓗ ᐊᑭᓕᖅᑕᐅᒋᐊᓕᒃ 
ᐊᖏᖅᑕᐅᓇᔭᙱᖦᖢᓂ ᑭᓯᐊᓂ ᐋᓐᐊᓂᕐᕕᖕᒥᙶᖅᑐᒥᒃ ᓇᓕᖅᑲᖅᑕᖃᖅᐸᑦ ᓇᓗᓇᐃᖅᓯᒪᔪᒥᒃ ᐃᖅᑲᓇᐃᔭᖅᑎᐅᑉ 
ᓄᓇᓕᖓᓐᓂᒃ ᐋᓐᓂᐊᕐᕕᖕᒥ ᑲᒪᒋᔭᐅᔪᓐᓇᓚᐅᙱᓐᓂᖓᓂ.  ᖃᖓᑕᓲᒃᑰᖅᑎᓪᓗᒍ ᐃᓕᔭᐅᓇᔭᙱᖦᖢᓂ ᐋᓐᓂᐊᕐᓗᓂ 
ᓄᖅᑲᖓᔾᔪᑎᓄᑦ. 

ᐊᓯᖏᑦ ᓄᖅᑲᖓᔾᔪᑎᑦ 
 
ᐃᖅᑲᖅᑐᐃᕕᓕᕆᔪᖃᖅᑎᓪᓗᒍ ᓄᖅᑲᖓᓂᖅ 

15.01 ᐃᖅᑲᓇᐃᔭᖅᑎ, ᐊᓯᒋᒃᐸᒍ ᐃᖅᑲᓇᐃᔭᖅᑎᐅᑉ ᓄᖅᑲᖓᔫᑉ ᐊᑭᓕᖅᓱᖅᑕᐅᓇᓂ ᓄᖅᑲᖓᑎᑕᐅᓪᓗᓂᓘᓐᓃᑦ, 
ᐊᖏᖅᑕᐅᓇᔭᖅᐳᖅ ᓄᖅᑲᖓᑎᑕᐅᓗᓂ ᐊᑭᓕᖅᓱᖅᑕᐅᓗᓂ: 

(1) ᐱᓕᕆᖃᑕᐅᓂᐊᕐᓗᓂ ᐃᖅᑲᖅᑐᐃᕕᖕᒥ ᓈᓚᒃᑎᐅᓂᐊᖅᑐᓂᒃ; ᐅᕝᕙᓘᓐᓃᑦ 

(2) ᑭᐅᔭᕆᐊᖃᖅᐸᑦ ᐃᖅᑲᖅᑐᐃᕕᖕᒧᐊᕆᐊᖃᕈᑦ ᑎᑎᖅᑲᒥᒃ ᑎᑎᖅᑲᖅᑖᖅᐸᓪᓘᓐᓃᑦ ᐃᖅᑲᖅᑐᐃᕕᖕᒧᐊᓛᖁᔨᔪᓂᒃ 
ᓈᓚᒃᑎᐅᔭᖅᑐᖁᔭᐅᓗᓂ ᐃᖅᑲᖅᑐᐃᔪᖃᖅᑎᓪᓗᒍ ᒪᓕᒐᐃᑦ ᒪᓕᒃᑕᐅᓗᑎᒃ ᐅᐸᒍᑎᓯᒪᖃᑕᐅᓗᓂ 
ᓈᓚᒋᐊᖅᑐᒐᓴᒃᓯᒪᔪᓂᒃ. 

 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᓄᖅᑲᖓᔾᔪᑏᑦ  

15.02 (1) ᐃᖅᑲᓇᐃᔭᖅᑎ, ᐊᓯᒋᒃᐸᒍ ᐃᖅᑲᓇᐃᔭᖅᑎᐅᑉ ᓄᖅᑲᖓᔫᑉ ᐊᑭᓕᖅᓱᖅᑕᐅᓇᓂ ᓄᖅᑲᖓᑎᑕᐅᓪᓗᓂᓘᓐᓃᑦ, 
ᐊᖏᖅᑕᐅᓇᔭᖅᐳᖅ ᓄᖅᑲᖓᑎᑕᐅᓗᓂ ᐊᑭᓕᖅᓱᖅᑕᐅᓗᓂ: 

(a) ᐃᖅᑲᖅᑐᐃᔨᕋᓛᖑᖃᑕᐅᓂᐊᖅᐸᑦ; 

(b) ᑐᖁᖓᔪᓕᕆᔨᐅᖃᑕᐅᓂᐊᖅᐸᑦ; ᐅᕝᕙᓘᓐᓃᑦ 

(c) ᐃᓚᐅᓂᐊᖅᑎᓪᓗᒍ ᐃᓄᖕᓂᒃ ᖃᐅᔨᓴᖁᔭᐅᔪᓂᒃ. 

(2) ᐃᖅᑲᓇᐃᔭᖅᑎ, ᐊᓯᒋᒃᐸᒍ ᐃᖅᑲᓇᐃᔭᖅᑎᐅᑉ ᓄᖅᑲᖓᔫᑉ ᐃᖅᑲᓇᐃᔭᙱᑦᑑᑉ ᐊᑭᓕᖅᓱᖅᑕᐅᓇᓂ 
ᓄᖅᑲᖓᑎᑕᐅᓪᓗᓂᓘᓐᓃᑦ, ᐊᖏᖅᑕᐅᑐᐃᓐᓇᕆᐊᓕᒃ ᓄᖅᑲᖓᔪᓐᓇᖅᑎᑕᐅᓗᓂ ᐊᑭᓕᖅᓱᖅᑕᐅᓗᓂ 
ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᐅᓄᕐᓂᖅᐹᖃᕐᓗᓂ 15-ᓂᒃ ᐅᓪᓗᓂᒃ ᐊᕐᕌᒎᑉ ᐃᓗᐊᓂ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᓂᐊᕐᓗᓂ ᐱᔨᑦᑎᕋᕐᓂᕆᔭᖓᓗ ᐱᓕᕆᔪᒥᒋᑦᑎᐊᕐᓗᓂᐅᒃ ᐃᖅᑲᓇᐃᔭᕐᕕᒋᔭᖓᓄᑦ ᓄᓇᕗᒻᒧᓪᓘᓐᓃᑦ.  
ᒐᕙᒪᒃᑯᑦ ᐃᖅᑲᓇᐃᔭᖅᑎᑦ ᓄᖅᑲᖓᔾᔪᑎᖏᑦ ᐊᖏᖅᑕᐅᓇᔭᖅᐳᖅ ᑭᓯᐊᓂ ᐊᐅᓚᓂᕆᔭᐅᔪᖅ 
ᐱᔪᓐᓇᖅᑎᑦᑎᓂᐊᖅᐸᑦ ᐃᖅᑲᓇᐃᔭᖅᑎᒥᒃ ᓄᖅᑲᖓᑎᑦᑎᔪᓐᓇᕐᓂᐊᕐᓗᓂ.  ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐃᖅᑲᓇᐃᔮᕆᔭᖅ ᐱᔾᔪᑎᖃᕐᓗᓂ ᑖᒃᑯᓇᓂ ᑎᑎᕋᖅᓯᒪᔪᓂ ᐃᓱᖃᖅᑎᑕᐅᕗᖅ ᐅᑯᓄᖓ: 

(a) ᐃᓚᐅᓂᐊᖅᑐᓄᑦ ᐸᖅᓴᐃᔪᖃᕐᓂᐊᖅᑎᓪᓗᒍ; 

 (b) ᒐᕙᒪᒃᑯᑦ ᑲᑎᒪᔨᖏᓐᓄᑦ ᑲᑎᒪᔨᐅᖃᑕᐅᒃᐸᑦ, ᓲᕐᓗ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ, ᐃᒥᐊᓗᖕᒥᑦ ᓚᐃᓴᑖᖅᑎᑦᑎᔩᑦ ᑲᑎᒪᔨᖏᑦ ᐅᕝᕙᓘᓐᓃᑦ 
ᐊᐅᓚᑦᑎᔨᐅᖃᑕᐅᔪᓄᑦ ᑲᑎᒪᔨᓄᑦ; 

(c) ᑲᑎᒪᔨᐅᖃᑕᐅᒃᐸᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ ᑲᑎᒪᔨᕋᓛᖏᓐᓄᓪᓘᓐᓃᑦ; ᐅᕝᕙᓘᓐᓃᑦ  

(d) ᐃᓚᒋᔭᐅᒃᐸᑦ ᑲᓇᑕᒥ ᐊᕕᒃᓯᒪᓂᕐᒥ/ᓄᓇᕘᒥ ᐊᕕᒃᓯᒪᓂᕐᒥ/ᕼᐋᒻᒪᓚᒃᑯᓐᓂ ᑲᑎᒪᕐᔪᐊᖅᑎᑦᑎᔪᓂᒃ, 
ᐅᕝᕙᓘᓐᓃᑦ. 

(e) ᐱᒻᒪᕆᐊᓗᖕᓂ ᓄᓇᓕᖕᓂ ᑐᐊᕕᕐᓇᖅᓯᔪᓂ ᑖᓐᓇ ᐃᖅᑲᓇᐃᔭᖅᑎ ᐃᑲᔪᕆᐊᖃᕈᓂ. 

(3) ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᓄᖅᑲᖓᔾᔪᑎ ᑎᑎᕋᖅᓯᒪᓂᓕᖕᒥ 15.02(2) ᓇᓗᓇᐃᖅᑕᐅᓯᒪᓂᖓ ᒪᓕᒃᖢᒍ 
ᐊᑭᓕᖅᓱᖅᑕᐅᓗᓂ ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᐅᑯᐊ ᐱᔾᔪᑕᐅᔪᑦ ᒪᓕᒃᑕᐅᓗᑎᒃ: 

(a) ᐃᖅᑲᓇᐃᔭᖅᑎ ᐱᑎᑕᐅᖃᑦᑕᖅᐸᑦ ᑲᑎᒪᔾᔪᓯᐊᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᓇᓕᒧᓪᓗᓂ 
ᐅᓄᕐᓂᖅᓴᐅᒃᐸᓪᓘᓐᓃᑦ ᖃᐅᑕᒫᒧᑦ ᐊᑭᓕᖅᓱᖅᑕᐅᔾᔪᑖᓂᒃ, ᒐᕙᒪᒃᑯᑦ ᐃᖅᑲᓇᐃᔭᖅᑎᑦ ᓄᖅᑲᖓᔾᔪᑖ 
ᐊᖏᖅᑕᐅᓇᔭᖅᐳᖅ ᐊᑭᓕᖅᓱᖅᑕᐅᙱᓪᓗᓂ; 

(b)  ᐃᖅᑲᓇᐃᔭᖅᑎ ᑲᑎᒪᔾᔪᓯᐊᖃᑕᐅᔪᓐᓇᖅᐸᑦ ᐊᑭᑭᓐᓂᖅᓴᐅᓗᓂᓗ ᐅᓪᓗᓕᒫᒧᑦ ᑮᓇᐅᔭᓕᐊᕆᔭᖏᓐᓄᑦ, 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᖅᑲᖓᔾᔪᑏᑦ ᐊᖏᖅᑕᐅᔪᓐᓇᕐᓂᐊᖅᐳᑦ ᐊᑭᓕᖅᓱᖅᑕᐅᓗᑎᒃ, ᑭᓯᐊᓂ 
ᐃᖅᑲᓇᐃᔭᖅᑎ ᓴᒃᑯᑦᑎᔭᕆᐊᖃᖅᐳᖅ ᐱᔪᓐᓇᕐᓂᕆᔭᖓᓂᒃ ᑭᓱᑐᐃᓐᓇᓄᑦ ᑲᑎᒪᔾᔪᓯᐊᓄᑦ; 

(c) ᑲᑎᒪᔾᔪᓯᐊᖃᑕᐅᙱᑉᐸᑦ, ᓄᖅᑲᖓᔾᔪᑎᖓ ᐊᖏᖅᑕᐅᓂᐊᖅᐳᖅ ᐊᑕᖏᖅᑕᐅᓗᓂ ᐊᑭᓕᖅᑕᐅᓗᓂ. 
 
ᐃᖅᑲᓇᐃᔭᖅᑎᓪᓗᒍ ᐃᓕᙵᒃᑐᖃᕐᓂᖅᐸᑦ ᓄᖅᑲᖓᔾᔪᑎᑦ 

15.03 (1) ᐃᖅᑲᓇᐃᔭᖅᑎ ᐱᑎᑕᐅᔪᓐᓇᖅᐳᖅ ᐃᖅᑲᓇᐃᔭᕐᓗᓂ ᐃᓕᙵᖕᓂᖅᐸᑦ ᓄᖅᑲᖓᔾᔪᑎᓂᒃ ᐊᑭᓕᖅᓱᖅᑕᐅᓗᓂ 
ᑕᐃᒪᓐᓇ ᐋᖅᑭᒃᓯᒪᖁᔭᐅᒃᐸᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ 
ᐃᓱᒪᓕᐊᕆᔭᐅᓲᖑᓪᓗᓂ ᐃᖅᑲᓇᐃᔭᖅᑎ ᓴᓇᔪᓐᓇᐃᓪᓕᑲᓚᐅᕐᓂᖓᓂᒃ ᐃᓕᙵᒍᑎᖓ ᐱᔾᔪᑎᒋᓪᓗᓂᐅᒃ 
ᐃᒪᐃᓕᓐᓂᖅᐸᑕ: 

(a) ᐃᓕᙵᒃᑐᖃᖅᐸᑦ ᐱᓕᕆᐊᒃᓴᒥᓂᒃ ᐃᖅᑲᓇᐃᔮᖃᖅᑎᓪᓗᒋᑦ ᐃᖅᑲᓇᐃᔭᖅᑎᐅᑉ ᐱᔮᕆᓗᓂ 
ᐱᓂᕐᓗᖕᓂᕆᙱᑕᖓᓄᑦ. 

(b) ᐋᓐᓂᐊᓕᖅᑐᖃᖅᐸᑦ ᐃᖅᑲᓇᐃᔮᒥᖕᓂᒃ ᐱᔾᔪᑎᖃᕐᓗᑎᒃ; ᐅᕝᕙᓘᓐᓃᑦ 

(c) ᐊᑦᑕᕐᓇᖅᑐᓕᕆᓗᐊᖃᑦᑕᖅᓯᒪᒃᐸᑕ ᐃᖅᑲᓇᐃᔭᖅᑎᓪᓗᒋᑦ. 

 (2) ᐃᖅᑲᓇᐃᔭᖅᑎᓪᓗᒍ ᐃᓕᙵᒃᑐᑦ ᐊᑭᓕᖅᓱᖅᑕᐅᓗᓂ ᓄᖅᑲᖓᑎᑕᐅᔪᓐᓇᕐᓂᐊᖅᐳᖅ ᑭᓯᐊᓂ ᐃᖅᑲᓇᐃᔭᖅᑎ 
ᓴᒃᑯᒃᑎᒃᐸᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᒥᓂᒃ ᐃᖅᑲᓇᐃᔭᖅᑎᒧᑦ ᐃᓕᙵᒃᓯᒪᓂᕐᒥᓄᑦ 
ᓄᖅᑲᖓᓂᓕᒫᒥᓂ.  ᐱᓕᕆᐊᖑᔪᖅ ᐃᖏᕐᕋᓯᔪᓐᓇᖁᓪᓗᒍ, ᐃᖅᑲᓇᐃᔭᖅᑎ ᐱᐊᓂᒃᓯᔭᕆᐊᖃᖅᐳᖅ 
“ᐃᑲᔫᑕᐅᔪᓐᓇᖅᑐᓂᒃ” ᑕᑕᑎᕆᐊᓕᖕᒥᒃ ᒪᓂᒻᒪᒃᑕᐅᓯᒪᔪᒥᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ ᑐᓐᓂᖅᑯᑎᒋᓗᒍᓗ ᑕᑕᑎᕆᐊᓕᒃ ᐃᖅᑲᓇᐃᔭᖅᑎᒧᑦ. 

 (3) ᐃᖅᑲᓇᐃᔭᖅᑎᐅᑉ ᐊᑭᓕᖅᓱᖅᑕᐅᓂᖓ, ᐃᓚᓕᐅᔾᔭᐅᙱᖦᖢᑎᒃ ᐊᒃᑐᐊᓂᓖᑦ ᐃᑲᔫᓯᐊᒃᓴᑦ, 
ᓄᖅᑲᖅᑎᑕᐅᓇᔭᖅᐳᑦ ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂᒃ ᐃᑲᔫᓯᐊᖅᑖᕋᓱᓕᖅᐸᑦ, ᓴᓈᒥᓄᓪᓗ ᐊᑭᓕᖅᓱᖅᑕᐅᔾᔪᑎᖏᑦ 
ᐃᖏᕐᕋᓯᑎᑕᐅᒃᑲᓐᓂᑕᐃᓐᓇᕋᔭᖅᖢᑎᒃ ᑭᓯᐊᓂ ᐃᖅᑲᓇᐃᔭᖅᑎ ᐃᖅᑲᓇᐃᔭᕐᕕᖕᒥᓄᑦ ᐅᑎᖅᓯᒪᓕᖅᐸᑦ.  
ᐃᑲᔫᓯᐊᖅᑖᕆᔭᓕᒫᖏᑦ ᑲᑎᑉᐸᓪᓕᐊᓲᖑᒐᓗᐊᑦ ᐊᑭᓕᖅᓱᖅᑕᐅᑎᓪᓗᒋᑦ ᑲᑎᑕᐅᕙᓪᓕᐊᖏᓐᓇᕐᓂᐊᖅᐳᑦ 
ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ 
ᐃᑲᔫᓯᐊᖅᑖᖏᓐᓇᖅᑎᓪᓗᒍ. 

 (4) ᐃᖅᑲᓇᐃᔭᖅᑎ ᐊᔪᖅᑎᑕᐅᙱᑦᑐᖅ ᐋᓐᓂᐊᕐᓗᓂ ᓄᖅᑲᖓᔾᔪᑎᓂᒃ ᐊᑭᓕᖅᓱᖅᑕᐅᓗᓂ ᐊᒻᒪ ᐃᖅᑲᓇᐃᔭᖅᖢᓂ 
ᐱᕐᕈᓗᒍᑎᒋᓚᐅᖅᑕᖓᓄᑦ ᓄᖅᑲᖓᔾᔪᑎᖏᓐᓂᒃ ᑭᖑᓂᐊᒍᑦ ᐊᖏᖅᑕᐅᓲᖑᔪᑦ ᐋᓐᓂᐊᕐᓗᓂ ᓄᖅᑲᖓᔾᔪᑎᑦ 
ᐱᑖᖑᕙᓪᓕᐊᔪᑦ ᐅᑎᖅᑎᑕᐅᓇᔭᖅᐳᑦ ᑖᓐᓇᑦᑕᐅᓐᓇᖅ ᐱᓕᕆᐊᖑᑎᓪᓗᒍ. 

 
ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ ᐊᐱᖅᓱᕈᓰᑦ 

15.04 ᐃᖅᑲᓇᐃᔭᖅᑎ ᐃᓚᐅᖃᑦᑕᖅᐸᑦ ᐃᖅᑲᓇᐃᔭᖅᑎᑖᖅᐸᓪᓕᐊᔪᓂᒃ ᐃᖅᑲᓇᐃᔮᖅᑖᖑᓇᔭᖅᑐᒧᑦ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓂᒃ ᐱᔪᓐᓇᖅᑎᑕᐅᕗᖅ ᐃᖅᑲᓇᐃᔮᒥᓂᒃ ᓄᖅᑲᖓᔪᓐᓇᕐᓗᓂ ᐊᑭᓕᖅᓱᖅᑕᐅᓗᓂ ᐅᑯᓄᖓ: 

  (1)  ᐃᖅᑲᓇᐃᔭᖅᑎ ᐃᓚᐅᔭᕆᐊᖃᕆᔭᐅᓕᖅᐸᑦ ᐃᖅᑲᓇᐃᔭᖅᑎᒃᓴᒥᒃ ᓂᕈᐊᕐᓂᐊᖅᑎᓪᓗᒋᑦ; ᐊᒻᒪ 

 (2) ᐃᖅᑲᓇᐃᔭᖅᑎᐅᑉ ᓈᒻᒪᒐᓱᒋᔭᖏᑦ ᖃᖓᑕᓲᒃᑰᕆᐊᖃᓕᕐᓂᖅᐸᑦ. 
 

ᓯᖓᐃᔪᓄᑦ ᓄᖅᑲᖓᓂᖅ 

15.05 (1) (a) ᐃᖅᑲᓇᐃᔭᖅᑎᑦ ᓯᖓᐃᔪᑦ ᐃᖅᑲᓇᐃᔭᖅᑎᑦᑎᔨᒥᓄᑦ ᓇᓗᓇᐃᖅᓯᔭᕆᐊᖃᖅᐳᑦ ᓯᖓᐃᓂᕐᒥᓂᒃ 15 
ᐱᓇᓱᐊᕈᓯᑦ ᐃᕐᓂᕕᒃᓴᖏᑦᑕ ᑐᖔᓂ.   

   ᐱᓇᓱᐊᕈᓯᕐᓂᒃ 11-ᓂᒃ ᐃᕐᓂᕝᕕᒃᓴᖓᑕ ᑐᖔᓂ, ᐊᖏᖅᑕᐅᓯᒪᔪᒥᒃ ᓄᖅᑲᖓᔪᓐᓇᖅᓯᓇᔭᖅᑐᑦ 
ᐊᑭᓕᖅᓱᖅᑕᐅᙱᓪᓗᑎᒃ ᐃᓱᓕᕝᕕᒃᓴᐅᑎᖃᕐᓗᓂ 26 ᐱᓇᓱᐊᕈᓯᑦ ᐃᕐᓂᓚᐅᖅᑎᓪᓗᒋᑦ 
ᑐᖔᓂᐅᙱᑦᑐᖅ.  ᐃᖅᑲᓇᐃᔭᖅᑎᑎᑦ ᑐᒃᓯᕋᕈᓐᓇᖅᐳᑦ ᐊᕕᒃᓯᒪᔪᓂ ᐊᑭᓕᐅᑎᒃᓴᓄᑦ ᐃᑲᔫᑎᒃᓴᓄᓪᓗ 
ᑎᑎᕋᕐᕕᖓᓐᓂᑦ, ᑮᓇᐅᔭᓕᕆᔨᒃᑯᓐᓂᑦ, ᑐᓂᔭᐅᓗᑎᒡᓗ, ᐱᓇᓱᐊᕈᓯᖅ ᓈᓚᐅᖅᑎᓐᓇᒍ, 
ᑐᑭᓯᓇᑦᑎᐊᖅᑐᓂᒃ ᑐᑭᓯᕆᐊᕈᑎᓂᒃ ᐃᕐᓂᓵᕐᓂᕐᒧᑦ ᓄᖅᑲᖓᔾᔪᑎᒃᓴᓄᑦ ᐊᑐᖅᑕᐅᔭᕆᐊᖃᖅᑐᓂᒃ 
ᐃᑲᔫᓯᐊᖑᔪᓐᓇᖅᑐᓂᒡᓗ. 

 ᑖᓐᓇ ᒪᓕᒃᑭᕗᖅ ᑎᑎᕋᖅᓯᒪᓂᓕᖕᒧᑦ 15.05(1)(b)-ᒧᑦ.  

(b) ᐃᖅᑲᓇᐃᔭᖅᑎᑦᑎᔨ ᐃᒪᐃᑐᐃᓐᓇᕆᐊᖃᖅᐳᖅ: 
(i) ᐃᖅᑲᓇᐃᔭᖅᑎᑦᑎᔨᒥᓂᑦ ᑎᑎᖅᑲᐅᓯᐊᖅᐸᑕ, ᐃᕐᓂᓵᕐᓂᕐᒥᓄᑦ ᓄᖅᑲᖓᔾᔪᑎᖓ ᐅᖓᕙᕆᐊᕐᓗᒍ 

ᑐᖓᐅᑎᓪᓗᒍᓘᓪᓃᑦ ᐱᓇᓱᐊᕈᓯᑦ 26 ᐃᓅᓚᐅᖅᑎᓪᓗᒍ ᕿᑐᕐᖓᖓ; 
(ii) ᐊᖏᕈᑎᒋᓗᒍ ᐊᑭᓕᖅᓱᖅᑕᐅᓇᓂ ᓄᖅᑲᖓᔾᔪᑎ ᐱᒋᐊᕐᓗᒍ 11 ᐱᓇᓱᐊᕈᓯᑦ ᓄᑕᕋᖅ 

ᐃᕐᓂᐊᕆᔭᒡᕕᒃᓴᖓ ᓇᓪᓕᓚᐅᖅᑎᓐᓇᒍ; 
(iii) ᐋᓐᓂᐊᕕᖕᒥᙶᖅᑐᒥᒃ ᓇᓗᓇᐃᒃᑯᑕᕐᒥᒃ ᑐᓂᓯᔭᕆᐊᖃᕋᔭᖅᑐᖅ ᓇᓗᓇᐃᖅᓯᓯᒪᓗᓂ 

ᕐᓂᓚᐅᕐᓂᐊᓂᒃ. 

(c) ᓄᖅᑲᖓᔾᔪᑎ ᐊᖏᖅᑕᐅᓯᒪᔪᖅ ᑖᒃᑯᓇᓂ ᑎᑎᕋᖅᓯᒪᔪᓂᒃ ᓈᓴᖅᑕᐅᖃᑦᑕᕐᓂᐊᖅᐳᖅ ᐊᑐᖅᑕᐅᕙᒡᓗᑎᒃ 
ᐃᖅᑲᓇᐃᔭᖅᑎᐅᖏᓐᓇᐅᔭᖅᑐᓄᑦ ᖃᐅᔨᔭᐅᓇᓱᓕᖅᐸᑦ ᓄᖅᑲᖓᔾᔪᑎᑦ ᐊᑭᓕᐅᑕᐅᓇᔭᖅᑐᑦ. 

 (2) (a) ᐊᓂᒍᐃᒃᐸᑦ ᑕᖅᑭᓂᒃ 6-ᓂᒃ ᐃᖅᑲᓇᐃᔭᐃᓐᓇᕐᓗᓂ, ᑖᓐᓇ ᐃᖅᑲᓇᐃᔭᖅᑎᒥᒃ ᐃᓱᓕᕝᕕᒃᓴᓕᖕᒥᓪᓘᓐᓃᑦ 
ᐃᖅᑲᓇᐃᔮᓕᖕᒥᒃ ᐊᖏᕈᑎᖓ ᐃᓱᓕᕝᕕᒃᓴᖃᕐᓗᓂ ᐱᕕᒃᓴᖓ ᓈᒻᒪᒡᓗᓂ ᑎᑎᕋᖅᓯᒪᓂᖓ 
15.05(2)(b)(i) ᒪᓕᒋᐊᓖᑦ ᒪᓕᒃᖢᒋᑦ ᖃᐅᔨᒪᔾᔪᑎᒥᒃ ᑐᓂᓯᔭᕆᐊᖃᕋᔭᖅᐳᖅ ᐃᖅᑲᓇᐃᔭᕐᕕᒋᔭᒥᓄᑦ 
ᓇᓗᓇᐃᖅᓯᓯᒪᔪᒥᒃ ᐱᓇᔪᓚᐅᕐᓂᖓᓂᒃ ᐱᖃᑦᑕᓕᖅᖢᓂᓗ ᐃᖅᑲᓇᐃᔭᙱᑦᑐᖅᓯᐅᑎᓂᒃ ᒪᓕᒃᑕᐅᓪᓗᓂ 
ᐃᖅᑲᓇᐃᔮᒧᑦ ᓇᓪᓕᐅᑯᒫᓕᕆᔨᑦ ᐱᖁᔭᕐᒥᒃ, ᐊᑭᓕᖅᑕᐅᓂᐊᖅᐳᖅ ᕿᑐᕐᙵᖅᑖᖅᑎᓪᓗᒍ 
ᓄᖅᑲᖓᔾᔪᑎᓂᒃ ᐃᑲᔪᖅᑕᐅᔾᔪᑎᓂᒃ ᒪᓕᒡᓗᒍ ᐃᓚᒋᐊᕈᑎᑦ ᐃᖅᑲᓇᐃᔭᖅᑎᓄᑦ ᓇᓪᓕᐊᒃᑯᒫᓄᑦ 
ᐃᑲᔫᓯᐊᒃᓴᓂᒃ.  

(b) ᐱᓇᔪᒃᑐᖅ ᑎᑎᕋᖅᓯᒪᔪᖅ 15.05(2)(a) ᒪᓕᒡᓗᒍ ᐊᖏᕈᑎᒥᒃ ᐊᑎᓕᐅᕆᐊᖃᖅᐳᖅ ᐃᒪᐃᓕᖓᔪᒥᒃ: 
(i) ᐃᖅᑲᓇᐃᔭᕐᕕᒋᓚᐅᖅᑕᒥᓄᑦ ᐅᑎᓛᕐᓗᑎᒃ ᐃᖅᑲᓇᐃᔭᐃᓐᓇᕐᓗᑎᒡᓗ 97½ ᑭᖑᓕᕇᓄᑦ 

ᐃᓕᓐᓂᐊᕐᓇᓄᑦ ᑐᖔᓅᙱᑦᑐᖅ ᕿᓚᒻᒥᐅᓂᖅᓴᕐᓘᓐᓃᑦ ᐃᖅᑲᓇᐃᔭᖅᑎᑦᑎᔨ ᐊᖏᖅᐸᑦ; ᐊᒻᒪ 
(ii) ᐃᖅᑲᓇᐃᔮᒥᓄᑦ ᐅᑎᓛᕐᓗᑎᒃ ᓯᖓᐃᔪᓄᑦ ᓄᖅᑲᖓᔾᔪᑖ ᐃᓱᓕᑎᓪᓗᒍ, ᑭᓯᐊᓂ ᐅᓪᓗᖅ 

ᐊᓯᔾᔨᖅᑕᐅᓯᒪᒃᐸᑦ ᐃᖅᑲᓇᐃᔭᖅᑎᑦᑎᔨᒧᑦ ᐊᖏᖅᑕᐅᓯᒪᓗᓂ. 

(c) ᐃᖅᑲᓇᐃᔭᖅᑎ ᐅᑎᙱᑉᐸᑦ ᐃᖅᑲᓇᐃᔭᕐᕕᖕᒥᓄᑦ ᑎᑎᕋᖅᓯᒪᓂᓕᒃ 15.05(2)(b)(ii) ᒪᓕᒡᓗᒍ, 
ᐊᑭᓕᒃᓴᖅᑖᕋᔭᖅᐳᖅ ᐃᖅᑲᓇᐃᔭᕐᕕᒋᔭᒥᓄᑦ ᐃᑲᔫᓯᐊᖅᑖᕆᓚᐅᖅᑕᖏᓐᓂᒃ ᓯᖓᐃᑎᓪᓗᒍ 
ᓄᖅᑲᖓᔾᔪᑎᒋᓚᐅᖅᑕᖏᓐᓄᑦ.  ᐃᖅᑲᓇᐃᔭᖅᑎ ᐅᑎᙲᓐᓇᖅᐸᑦ 97½ ᐃᓕᓐᓂᐊᕐᓇᑦ ᐅᓪᓗᓄᑦ, 
ᐃᖅᑲᓇᐃᔭᖅᑎᐅᑉ ᖁᔭᒋᔭᐅᓯᒪᓂᖓ ᒥᒃᖠᒋᐊᖅᑕᐅᓇᔭᖅᖢᓂ ᓈᒻᒪᒃᓯᓕᖅᓯᒪᔪᑦ ᒪᓕᒡᓗᒋᑦ 
ᖃᔅᓯᐅᓂᕆᔭᖏᑦ ᐃᓕᓐᓂᐊᕐᓇᐃᑦ ᐅᑎᕐᕕᒋᓛᖅᑕᖓ ᐅᑎᖅᓯᒪᓂᕆᑎᒋᔭᖓ ᐃᖅᑲᓇᐃᔭᕐᕕᖕᒥᓄᑦ. 

 (3) ᐊᑭᓕᐅᑎᑦ ᐱᔭᐅᒃᐸᑕ ᐃᓚᒋᐊᕈᑎᑦ ᐃᖅᑲᓇᐃᔭᖅᑎᓄᑦ ᓇᓪᓕᐊᒃᑯᒫᓄᑦ ᐃᑲᔫᓯᐊᒃᓴᓂᒃ ᖃᓄᖅ 
ᐋᖅᑭᒃᑕᐅᓯᒪᓛᕐᒪᖔᑦ ᐅᓄᓛᖃᕐᓗᒍ ᐱᓇᓱᐊᕈᓯᕐᓄᑦ 17-ᓄᑦ.  ᐃᖅᑲᓇᐃᔭᖅᑎᑦᑎᔨ ᐸᓯᔭᒃᓴᐅᙱᒻᒪᑦ 
ᖃᓄᐃᓕᖓᓕᕈᑕᐅᔪᓕᒫᓄᑦ ᐃᖅᑲᓇᐃᔭᙱᑦᑐᖅᓯᐅᑎᑖᖅᐸᒃᑎᓪᓗᒍ ᓄᖅᑲᖓᔪᖅ ᖄᖏᐅᑎᔭᐅᓗᑎᒃ 
ᐊᑭᓕᐅᑎᓄᑦ ᑲᒪᒋᔭᒃᓴᖃᙱᒃᑭᓪᓗᓂ ᐊᑭᓕᐅᑎᒃᓴᒃᑲᓐᓂᕐᓄᑦ ᓯᖓᐃᔪᓄᑦ ᓄᖅᑲᖓᔾᔪᑎᓄᑦ ᐃᖅᑲᓇᐃᔭᖅᑎᑉ 
ᐃᑲᔫᓯᐊᖅᑖᕆᔭᖏᑦ ᐊᒃᑐᖅᑕᐅᓐᓂᖅᐸᑕ ᑖᒃᓯᓕᕆᔾᔪᑎᒃᑯᑦ, ᐃᖅᑲᓇᐃᔭᙱᑦᑐᖅᓯᐅᑎᒃᑯᑦ ᒪᓕᒐᓕᕆᔨᒃᑯᓪᓘᓐᓃᑦ 
ᒪᓕᒋᐊᓕᖏᓐᓂᒃ.   

  ᓯᕗᓪᓕᖅᐹᒥᒃ ᐊᑕᐅᓯᕐᒥᒃ (1) ᐱᓇᓱᐊᕈᓯᕐᒥᒃ ᐊᑐᐊᓂᓵᖅᑎᓪᓗᒋᑦ, ᐊᑭᓕᐅᑎᑦ 93% ᓇᓕᒧᖓᓂᒃ ᐱᓇᓱᐊᕈᓯᕐᒧᑦ 
ᐊᑭᓕᖅᓱᖅᑕᐅᔾᔪᑎᒥᓄᑦ.  ᐅᓄᓛᖃᖅᖢᓂ 16-ᑲᓐᓂᕐᓂᒃ ᐱᓇᓱᐊᕈᓯᕐᓂᒃ, ᐊᑭᓕᐅᑕᐅᔪᑦ ᓇᓕᒧᒃᓱᕐᓗᑎᒃ 
ᐊᔾᔨᒋᙱᓐᓂᕆᔭᖓᑕ ᐃᖅᑲᓇᐃᔭᙱᑦᑐᖅᓯᐅᑎᓄᑦ ᓇᓪᓕᐅᒃᑯᒫᓄᑦ ᐃᑲᔫᓯᐊᖅᑖᕆᕙᒃᑕᖏᓐᓂᒃ ᐱᔪᓐᓇᖅᑐᖅ 
93%-ᖓᑕᓗ ᐱᓇᓱᐊᕈᓯᑕᒫᑦ ᐊᑭᓕᖅᓱᖅᑕᐅᔾᔪᑎᒥᓄᑦ. 

(a) ᐃᖅᑲᓇᐃᔭᖅᑎᓪᓚᕆᖕᒧᑦ, ᐊᑭᓕᖅᑕᐅᓂᕆᔭᖓᑕ ᖃᔅᓯᐅᓂᖏᑦ ᐅᑯᐊᖑᓇᔭᖅᐳᖅ, ᐱᓇᔭᖅᑕᕋᓗᐊᖏᑦ 
ᐃᖅᑲᓇᐃᔭᕐᓂᕈᓂ ᐅᓪᓗᕐᒥ ᓯᖓᐃᔪᓄᑦ ᓄᖅᑲᖓᔾᔪᑖ ᐱᒋᐊᕐᕕᒋᓚᐅᖅᑕᖓᓂᑦ;  

(b) ᐅᓪᓘᑉ ᐃᓚᐃᓐᓇᖓᓄᑦ ᐃᖅᑲᓇᐃᔭᖅᐸᒃᑐᓄᑦ ᐅᓪᓘᑉ ᐃᓚᐃᓐᓇᖓᓄᑦ ᐊᑭᓕᖅᑕᐅᔾᔪᑕᐅᕙᒃᑐᒥᒃ 
ᑐᙵᕕᖃᖅᑎᑕᐅᕗᖅ ᐅᓪᓘᑉ ᐃᓚᐃᓐᓇᖓᓄᑦ ᐊᑭᓕᖅᑕᐅᔾᔪᑕᐅᕙᒃᑐᓂᒃ ᐱᔪᓐᓇᕋᔭᖅᑕᓂᒃ 
ᐃᖅᑲᓇᐃᔭᕐᓂᕈᓂ ᐅᓪᓗᕐᒥ ᓯᖓᐃᔪᓄᑦ ᓄᖅᑲᖓᔾᔪᑎ ᐱᒋᐊᕐᕕᒋᓚᐅᖅᑕᖓᓂᑦ.  

(c) ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᙱᑦᑐᑦ ᐊᑭᓕᐅᑎᓄᑦ ᐸᕐᓇᒃᑕᐅᓯᒪᔪᒃᑯᑦ ᑭᓯᐊᓂ ᐊᑭᓕᐅᑕᐅᔪᓄᑦ 
ᐃᖅᑲᓇᐃᔭᕈᓐᓇᙱᑎᓪᓗᒍ ᓇᓗᓇᐃᔭᖅᓯᒪᔪᑎᑐᑦ ᑖᒃᑯᓇᓂ ᐸᕐᓇᐅᑎᓂᒃ; 

(d) ᐅᖓᕙᕆᐊᖅᑕᐅᓯᒪᔪᑦ ᐊᑭᓕᐅᑎᑦ ᐱᔾᔪᑎᖃᖅᑐᑦ ᐊᑭᓕᐅᑎᓂᒃ ᐅᕝᕙᓘᓐᓃᑦ ᐃᑲᔫᓯᐊᖅᑖᕆᕙᒃᑕᖏᓐᓂᒃ 
ᐊᑭᓕᐅᑎᓂᒃ ᒥᒃᖠᒋᐊᖅᑕᐅᓲᖑᙱᑦᑐᑦ ᐅᓄᖅᓯᒋᐊᖅᑕᐅᓲᖑᙱᑦᑐᓪᓘᓐᓃᑦ ᐸᕐᓇᐅᑦ ᒪᓕᒃᖢᒍ; 

(e) ᐃᖅᑲᓇᐃᔭᖅᑎ ᐱᔪᓐᓇᖅᓯᔪᖅ ᐊᑭᓕᖅᑕᐅᓂᖓᑕ ᐃᓚᖓᓂ ᐃᓚᒋᐊᖅᑕᐅᓗᓂ ᐅᕝᕙᓘᓐᓃᑦ 
ᑮᓇᐅᔭᓕᕆᓂᕐᒧᑦ ᐋᖅᑭᒋᐊᕈᑎᒥᒃ ᐱᔾᔪᑎᖃᕐᓗᑎᒃ ᓇᓕᐊᓐᓄᑐᐃᓐᓇᖅ ᐃᖅᑲᓇᐃᔭᖅᑎᐅᑉ 
ᐱᖃᑦᑕᕐᓂᕆᓚᐅᖅᑕᖏᓐᓂᒃ ᐊᑭᓕᖅᑕᐅᓂᕐᓂᒃ 15.05(2)(a) ᒪᓕᒃᖢᒍ, ᑕᒪᒃᑯᐊ ᐊᑭᓕᖅᑕᐅᓂᕆᔭᖏᑦ 
ᐋᖅᑭᒋᐊᖅᑕᐅᖃᑦᑕᕐᓂᐊᖅᐳᑦ ᓈᒻᒪᒃᓯᑎᑕᐅᓗᑎᒃ; 

(f) ᐱᕚᓪᓕᕈᑎᓄᑦ ᐊᑭᓕᐅᑎᑦ ᒪᓕᒃᖢᑎᒃ ᑖᒃᑯᓂᖓ ᑎᑎᕋᖅᓯᒪᔪᓄᑦ ᓄᖅᑲᖅᑎᑕᐅᑐᐃᓐᓇᕆᐊᖃᖅᐳᑦ ᐊᕐᕌᒍ 
ᐃᓕᓐᓂᐊᕐᓇᖅ ᐃᓱᓕᑉᐸᑦ ᐃᖏᕐᕋᓯᑎᑕᐅᒋᐊᒃᑲᓐᓂᕐᓗᑎᒡᓗ ᐃᓕᓐᓂᐊᕐᓇᖅ ᐱᒋᐊᒃᑲᓐᓂᕐᒥᒃᐸᑦ 
ᖃᐅᔨᒪᔾᔪᑎᒃᓴᓂᒃ ᐃᖅᑲᓇᐃᔭᖅᑎ ᐱᑎᑕᐅᖃᑦᑕᕋᓗᐊᕐᒪᖔᑦ ᐊᑕᖏᖅᖢᒋᑦ ᐃᓚᒋᐊᕈᑎᓂᒃ 
ᐊᑭᓕᖅᑕᐅᔾᔪᑎᒋᔪᓐᓇᖃᑦᑕᖅᑕᒥᓂᒃ ᐃᖅᑲᓇᐃᔭᖅᑎᒧᑦ ᐱᔪᓐᓇᖅᐸᒃᖢᓂᒋ ᓯᖓᐃᑎᓪᓗᒍ 
ᓄᖅᑲᖓᔾᔪᑎᖏᑦ. 

 (4) ᖃᓄᐃᙱᑉᐸᑦ, ᐊᐅᓚᓂᕆᔭᐅᔪᒥ ᐊᑐᖅᑕᐅᔭᕆᐊᓕᖕᓄᑦ, ᐃᖅᑲᓇᐃᔭᖅᑎᑦᑎᔪᖅ ᐊᓯᔾᔨᖅᓯᓇᔭᖅᑐᖅ 
ᐃᖅᑲᓇᐃᔮᖑᔪᒥᒃ ᓯᖓᐃᔪᖅ ᐃᖅᑲᓇᐃᔭᖅᑎᒧᑦ ᑎᑎᕋᖅᓯᒪᔪᒥᒃ ᐱᑕᖃᖅᐸᑦ ᓘᒃᑖᕆᔭᖓᓂᑦ ᐃᖅᑲᓇᐃᔮᖓ 
ᐊᑲᐃᓪᓕᐅᕈᑕᐅᔪᓐᓇᖅᐸᑦ ᑖᔅᓱᒧᖓ ᓯᖓᐃᔪᒧᑦ ᕿᑐᕐᙵᒃᓴᖓᓄᓪᓘᓐᓃᑦ.  ᐊᑲᐅᙱᓗᐊᖅᐸᑦ 
ᐊᓯᔾᔨᖅᓯᓇᓱᒋᐊᒃᓴᖅ ᐃᖅᑲᓇᐃᔮᖓᓐᓂᒃ, ᐃᖅᑲᓇᐃᔭᖅᑎ ᐊᖏᖅᑕᐅᓇᔭᖅᐳᖅ ᓄᖅᑲᖓᑎᑕᐅᓂᕐᒧᑦ 
ᐊᑭᓕᖅᓱᖅᑕᐅᙱᓪᓗᓂ ᓯᖓᐃᓂᕐᒥᓂ.  

 
ᐊᖓᔪᖅᑳᕆᔭᐅᔪᓄᑦ ᓄᖅᑲᖓᓂᖅ ᐊᑭᓕᖅᓱᖅᑕᐅᙱᓪᓗᓂ 

15.06 (1)  ᐃᖅᑲᓇᐃᔭᖅᑎᒥᒃ ᓄᑕᕋᓛᖅᑖᒥᓂᒃ ᑲᒪᔭᕆᐊᖃᓕᖅᐸᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᒃ ᐱᓕᕆᔪᖃᕐᓂᖅᐸᑦ 
ᑎᒍᐊᖅᑖᖅᐸᓪᓕᐊᓗᓂ ᓄᑕᖅᑲᒥᒃ ᐱᒃᐸᓪᓘᓐᓃᑦ ᑎᓕᔭᐅᓯᒪᔾᔪᑎᒥᒃ ᑎᒍᐊᖅᑖᖁᔭᐅᓗᓂ, ᐊᖏᖅᑕᐅᓇᔭᖅᑐᖅ 
ᕿᑐᕐᖓᖅᑖᖅᑐᒧᑦ ᓄᖅᑲᖓᔾᔪᑎᒥᒃ ᐊᑭᓕᖅᓱᖅᑕᐅᙱᓪᓗᓂ: 

   (ᐊ) ᐊᑕᐅᓯᐊᕐᓗᓂ ᐊᑐᕐᓗᒍ 37-ᓄᑦ ᐱᓇᓱᐊᕈᓯᕐᓄᑦ ᐃᓱᖃᕐᓗᓂ  ᑕᒪᓐᓇ ᓄᖅᑲᖓᓐᓇᖅ 
ᐊᑭᓕᖅᓱᖅᑕᐅᙱᓪᓗᓂ ᐊᑐᖅᑕᐅᓇᔭᖅᑐᖅ 52 ᐱᓇᓱᐊᕈᓰᑦ ᐊᑐᖅᑎᓪᓗᒋᑦ ᕿᑐᕐᙵᖅᑖᕌᓪᓚᓚᐅᖅᑎᓪᓗᒍ 
ᐃᖅᑲᓇᐃᔭᖅᑎᐅᑉ ᑲᒪᒋᓕᓚᐅᖅᑎᓪᓗᓂᐅᒃ ᐱᓯᒪᔭᐅᓕᓚᐅᖅᑎᓪᓗᓂᐅᒡᓗ. 

  (ᐸ) ᐊᑕᐅᑦᑎᒃᑰᕐᓗᒍ 63-ᓄᑦ ᐱᓇᓱᐊᕈᓯᕐᓄᑦ ᑎᑭᓪᓗᒍ ᐱᔪᓐᓇᖅᑎᑕᐅᒃᐸᑕ, ᐊᑐᕈᒪᓯᒪᓗᒍᓗ, 
ᐃᓚᒋᐊᖅᓯᔪᓐᓇᖅᑐᑦ ᕿᑐᕐᖓᖅᑖᕐᓂᕐᒧᑦ ᐃᑲᔫᓯᒃᓴᒃᑲᓐᓂᕐᓂᒃ ᒪᓕᒡᓗᒋᑦ ᑲᓇᑕᒥ ᐃᖅᑲᓇᐃᔭᙱᑦᑐᖅᓯᐅᑎᒃᓴᐃᑦ 
ᓇᓪᓕᐅᒃᑯᒫᓄᑦ ᐱᖁᔭᖅ.  ᑕᒪᓐᓇ ᓄᖅᑲᖓᓐᓇᖅ ᐊᑭᓕᖅᓱᖅᑕᐅᙱᓪᓗᓂ ᐊᑐᖅᑕᐅᓇᔭᖅᑐᖅ 78 ᐱᓇᓱᐊᕈᓰᑦ 
ᐊᑐᖅᑎᓪᓗᒋᑦ ᕿᑐᕐᖓᖓ ᐃᓅᓚᐅᖅᑎᓪᓗᒍ, ᑎᒍᐊᖅᑐᕕᓂᐅᒍᓂᓗ 78 ᐱᓇᓱᐊᕈᓯᑦ ᐃᖅᑲᓇᐃᔭᖅᑎᐅᑉ 
ᑎᒍᐊᖅᑖᓂ ᐱᓯᒪᓕᓚᐅᕐᕕᖓᓐᓂᑦ. 

(2) ᐃᖅᑲᓇᐃᔭᖅᑎ ᑐᒃᓯᕋᕐᓂᐊᖅᑐᖅ ᐊᖓᔪᖅᑳᖑᓕᕐᓂᕐᒥᓄᑦ ᓄᖅᑲᖓᔾᔪᑎᒥᒃ ᐊᔪᙱᓐᓂᓕᒫᒥᓄᑦ 
ᑐᓴᖅᑎᑦᑎᔭᕆᐊᖃᖅᐳᖅ ᓯᕗᓂᖓᒍᑦ ᐃᖅᑲᓇᐃᔭᕐᕕᒋᔭᒥᓄᑦ.  ᑎᒍᐊᖅᑐᖃᖅᐸᑦ, ᐃᖅᑲᓇᐃᔭᖅᑎ 
ᑐᓴᖅᑎᑦᑎᓂᐊᖅᐳᖅ ᐃᖅᑲᓇᐃᔭᕐᕕᒋᔭᒥᓂᒃ ᐱᓇᔫᑎᒋᓯᒪᔭᖓ ᐱᔾᔪᑎᒋᓗᓂᐅᒃ ᑎᒍᐊᓕᒑᓂᕐᒥᓂᒃ 
ᐊᖏᖅᑕᐅᑐᐊᖅᐸᑦ ᑎᒍᐊᖅᑐᓕᕆᔨᒃᑯᓐᓂᑦ ᒪᓕᒐᑎᒍᓪᓘᓐᓃᑦ ᑎᒍᐊᖅᑐᓕᕆᔨᓂᒃ ᑎᑎᕋᕆᐊᓕᑦ 
ᐱᐊᓂᒃᑕᐅᓯᒪᓕᖅᐸᑕ. 



 

 19 

 (3) ᓄᖅᑲᖓᑎᑕᐅᔪᓐᓇᖅᑐᑦ ᑎᑎᕋᖅᓯᒪᓂᓕᒃ 15.06(1) ᓈᓴᖅᑕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔮᖃᐃᓐᓇᓕᖅᑐᓄᑦ 
ᐱᔨᑦᑎᕈᑕᐅᖏᓐᓇᖅᑐᓄᓪᓗ. 

(4) ᑕᖅᑭᓄᑦ ᐊᕐᕕᓂᓕᖕᓄᑦ (6) ᐃᖅᑲᓇᐃᔭᐃᓐᓇᖅᐸᑦ, ᐃᖅᑲᓇᐃᔭᖅᑎᒥᒃ ᐃᓱᓕᕝᕕᒃᓴᓕᖕᒥᓪᓘᓐᓃᑦ 
ᐃᖅᑲᓇᐃᔮᓕᖕᒥᒃ ᑳᑦᑐᓛᒃᑕᐅᓯᒪᓗᓂ ᐱᕕᒃᓴᖓ ᓈᒻᒪᒡᓗᓂ ᑎᑎᕋᖅᓯᒪᓂᖓ 15.06.(5) ᒪᓕᒋᐊᓖᑦ ᒪᓕᒃᖢᒋᑦ 
ᐊᖏᖅᑕᐅᓯᒪᔪᖅ ᐊᖓᔪᖅᑳᖑᓕᕐᓂᖓᓄᑦ ᓄᖅᑲᖓᔾᔪᑎᓂᒃ ᐊᑭᓕᖅᓱᖅᑕᐅᙱᓪᓗᓂ ᑐᓂᓯᓗᓂᓗ 
ᐃᖅᑲᓇᐃᔭᕐᕕᒋᔭᒥᓄᑦ ᓇᓗᓇᐃᕈᑎᒃᓴᓂᒃ ᐱᓇᔪᓚᐅᕐᓂᖓᓂᒃ ᐱᖃᑦᑕᓕᕐᓂᕐᒥᓂᒡᓗ ᐊᖓᔪᖅᑳᖑᓂᕐᒧᑦ 
ᐃᑲᔫᓯᐊᓂᒃ ᒪᓕᒡᓗᓂ ᐃᖅᑲᓇᐃᔭᖅᑎᓄᑦ ᓇᓪᓕᐊᑯᒫᓕᕆᔨᑦ ᐱᖁᔭᕐᒥᒃ ᐊᑭᓕᖅᑕᐅᓂᐊᖅᐳᖅ 
ᐊᖓᔪᖅᑳᖑᓕᕐᓂᖓᓄᑦ ᓄᖅᑲᖓᔾᔪᑎᓄᑦ ᐃᑲᔫᑎᓂᒃ. 

(5) ᐱᓇᔪᒃᑐᖅ ᑎᑎᕋᖅᓯᒪᔪᑦ 15.06(4) ᐊᑎᓕᐅᕆᐊᖃᖅᐳᖅ ᐊᖏᖃᑎᒌᒍᑎᒥᒃ ᐃᖅᑲᓇᐃᔭᕕᒋᔭᓂ 
ᐊᑎᓕᐅᖃᑎᒋᓗᒍ ᐃᒪᓐᓇᐃᓕᖓᔪᓂᒃ: 

(a) ᐅᑎᓛᕐᓂᕋᖅᐸᑦ ᐃᖅᑲᓇᐃᔮᒥᓄᑦ ᐃᖅᑲᓇᐃᔭᕐᕕᒌᓐᓇᓕᕐᓗᓂᐅᒡᓗ ᐃᒻᒪᖄ 97½ ᐃᓕᓐᓂᐊᕐᓇᓄᑦ 
ᐅᓪᓗᓄᑦ ᑕᐃᒪᙵᑦ ᐅᑎᓚᐅᖅᑎᓪᓗᒍ ᐃᖅᑲᓇᐃᔮᒥᓄᑦ; 

(b) ᐅᑎᕐᓂᐊᕐᓂᕋᕐᓗᓂ ᐃᖅᑲᓇᐃᔮᒥᓄᑦ ᐅᓪᓗᐊᓂ ᐃᓱᓕᓐᓂᖓᑕ ᐊᖓᔪᖅᑳᖑᓕᕐᓂᖓᓄᑦ 
ᓄᖅᑲᖓᓂᕆᓚᐅᖅᑕᖓᑕ ᐊᑭᓕᖅᓱᖅᑕᐅᓇᓂ ᑭᓯᐊᓂ ᑕᒪᓐᓇ ᐅᓪᓗᐊ ᓄᑖᙳᕆᐊᖅᑕᐅᓐᓂᖅᐸᑦ 
ᐃᖅᑲᓇᐃᔭᖅᑎᑦᑎᔫᑉ ᐊᖏᐊᓪᓚᓚᐅᕐᓗᓂᐅᒃ ᑭᓯᐊᓂ. 

(6) ᐃᖅᑲᓇᐃᔭᖅᑎ ᐅᑎᙲᓐᓇᓕᖅᐸᑦ ᐃᖅᑲᓇᐃᔭᕐᕕᖕᒥᓄᑦ ᒪᓕᒃᑕᐅᓗᑎᒃ ᒪᓕᒋᐊᓕᑦ ᑎᑎᕋᖅᓯᒪᓂᓕᒃ 15.06(5)-
ᒥ, ᑭᓯᐊᓂ ᐃᒪᓐᓇᐅᓐᓂᖅᐸᑦ, ᑖᓐᓇ ᐃᖅᑲᓇᐃᔭᖅᑎ ᐃᓅᔪᓐᓃᖅᐸᑦ, ᐃᓕᖅᑯᓯᖅᓱᕈᓐᓃᖅᐸᑦ 
ᓄᖅᑲᖅᑎᑕᐅᓐᓂᖅᐸᓪᓘᓐᓃᑦ, ᐃᖅᑲᓇᐃᔭᖅᑎ ᖃᐅᔨᓇᔭᕐᒪᑦ ᐊᖏᕐᓗᓂᓗ ᐊᑮᑦᑐᖃᕐᓂᕐᒥᓄᑦ 
ᐃᖅᑲᓇᐃᔭᕐᕕᖕᒥᓄᑦ ᖃᔅᓯᐅᓂᖏᓐᓂᒃ ᕿᑐᕐᖓᖅᑖᕐᓂᕐᒧᑦ ᓄᖅᑲᖓᓚᐅᕐᓂᕐᒧᑦ ᐃᑲᔫᓯᐊᕆᓚᐅᖅᑕᒥᓄᑦ. ᑖᓐᓇ 
ᐃᖅᑲᓇᐃᔭᖅᑎ ᐅᑎᙱᓐᓂᖅᐸᑦ ᐊᑕᖏᙱᓪᓗᓂᒋᓪᓗ 97 ᓇᑉᐸᕐᓗ (97.5) ᐃᓕᓐᓂᐊᕐᓇᓂᒃ, ᑖᔅᓱᒪ 
ᐃᖅᑲᓇᐃᔭᖅᑎᐅᑉ ᐊᑮᑦᑐᖃᕐᓂᕆᔭᖓ ᐃᖅᑲᓇᐃᔭᕐᕕᖕᒥᓄᑦ ᒥᑭᒡᓕᒋᐊᖅᑕᐅᓇᔭᖅᐳᖅ ᑲᑎᑕᐅᓯᒪᔪᑦ 
ᒪᓕᒃᑕᐅᓗᑎᒃ ᐅᑎᓚᐅᖅᑎᓪᓗᒍ ᐃᖅᑲᓇᐃᔭᕐᕕᖕᒥᓄᑦ. 

 
(7) ᕿᑐᕐᖓᖅᑖᕐᓂᕐᒧᑦ ᓄᖅᑲᖓᔪᖃᖅᐸᑦ ᐃᖅᑲᓇᐃᔭᖅᑎᒥᒃ ᓯᖓᐃᓂᕐᒥᓄᑦ ᓄᖅᑲᖓᔾᔪᑎᑖᓚᐅᙱᑦᑐᒧᑦ, 

ᓯᖓᐃᓂᕐᒥᓄᑦ ᓄᖅᑲᖓᔾᔪᑎᑖᓚᐅᕋᓗᐊᕈᓂᓗ ᑭᓯᐊᓂ ᐃᑲᔫᓯᐊᖅᑖᓚᐅᙱᓪᓗᓂ, ᕿᑐᕐᖓᖅᑖᕐᓂᕐᒧᑦ 
ᓄᖅᑲᖓᔾᔪᑎᓄᑦ ᐃᑲᔫᓯᐊᑦ ᐃᒪᓐᓇ ᓇᓕᒧᑎᑕᐅᓇᔭᖅᑐᑦ: 

 
(a) 93% ᐃᖅᑲᓇᐃᔭᖅᑎᐅᑉ ᐱᓇᓱᐊᕈᓯᕐᒧᑦ ᐊᑭᓕᖅᑕᐅᕙᖕᓂᖓᓂᒃ ᓯᕗᓪᓕᖅᐹᕐᒧᑦ ᐱᓇᓱᐊᕈᓯᕐᒧᑦ, ᐊᒻᒪ 

ᐱᓇᓱᐊᕈᓯᒃᑲᓐᓂᕐᓄᑦ 13-ᓄᑦ ᐊᑭᓕᖅᑕᐅᕙᒡᓗᓂ ᐃᖅᑲᓇᐃᔮᒥᑕ ᓇᓪᓕᐅᒃᑯᒫᖏᓐᓂᑦ 
ᐃᖅᑲᓇᐃᔭᖅᑎᐅᑉ ᐱᔪᓐᓇᖅᑕᖏᓐᓂᒃ ᐊᒻᒪ 93%-ᖓ ᐃᖅᑲᓇᐃᔭᖅᑎᐅᑉ ᐱᓇᓱᐊᕈᓯᕐᒥ 
ᐊᑭᓕᖅᑕᐅᕙᒃᑕᖏᓐᓂᑦ, ᐃᖅᑲᓇᐃᔭᖅᑎᐅᑉ ᐱᔪᓐᓇᕈᓐᓇᕈᓂᒋᑦ, ᐊᑐᕈᒪᓯᒪᓗᓂᒋᓪᓗ, 
ᕿᑐᕐᖓᖅᑖᕐᓂᕐᒧᑦ ᐃᑲᔫᓯᐊᑦ ᒪᓕᒡᓗᒋᑦ ᑲᓇᑕᒥ ᐃᖅᑲᓇᐃᔭᖅᑐᓄᑦ ᓇᓪᓕᐅᒃᑯᒫᓄᑦ ᐱᖁᔭᖅ; 
ᐅᕝᕙᓘᓐᓃᑦ 
 

(b) ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᒃᐸᒃ, ᐊᑐᕈᒪᓯᒪᓗᓂᐅᒡᓗ, ᐃᓚᒋᐊᖅᓯᒪᔪᒥᒃ ᕿᑐᕐᖓᖅᑖᕐᓂᕐᒧᑦ 
ᓄᖅᑲᖓᔾᔪᑎ ᒪᓕᒡᓗᒍ ᑲᓇᑕᒥ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓄᑦ ᐱᖁᔭᖅ, ᖁᕝᕙᕆᐊᖅᑕᐅᓇᔭᙱᑦᑐᑦ 
ᕿᑐᕐᖓᖅᑖᕐᓂᕐᒧᑦ ᐃᑲᔫᓯᐊᓄᑦ ᐊᑭᓕᐅᑕᐅᔪᑦ.  ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᓂᐊᖅᑐᖅ 
ᕿᑐᕐᖓᖅᑖᖅᑐᓄᑦ ᓄᖅᑲᖓᔪᓐᓇᐅᑎᓄᑦ ᐃᑲᔫᓯᐊᖑᕙᒃᑐᓂᒃ ᐃᖅᑲᓇᐃᔭᖅᑎᐅᑉ 
ᐊᑐᕈᓐᓇᕋᔭᖅᑕᖏᓐᓂᒃ, ᐃᖅᑲᓇᐃᔭᖅᑎ ᕿᑐᕐᖓᖅᑖᕐᓂᕐᒧᑦ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᓐᓂᒃ 
ᐃᑲᔫᓯᐊᖅᑐᕕᓂᐅᒃᐸᑦ ᒪᓕᒡᓗᒋᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᔪᒥ 15.06 (7)(a)-ᒥ. 

 (8) ᕿᑐᕐᖓᖅᑖᓚᐅᖅᑎᓪᓗᒍ ᓄᖅᑲᖓᔾᔪᑎᑦ ᐊᑐᖅᑕᐅᒃᐸᑕ ᐊᑭᓕᖅᓱᖅᑕᐅᙱᓪᓗᓂ ᑖᓐᓇ ᐃᖅᑲᓇᐃᔭᖅᑎ 
ᕿᑐᕐᖓᒃᓴᖃᖅᑎᓪᓗᒍ ᓄᖅᑲᖓᔾᔪᑎᓂᒃ ᐊᑭᓕᖅᓱᖅᑕᐅᙱᓪᓗᓂ, ᐅᕝᕙᓘᓐᓃᑦ ᕿᑐᕐᖓᒃᓴᖃᖅᑎᓪᓗᒍ 
ᓄᖅᑲᖓᔾᔪᑎᓄᑦ ᐊᑭᓕᖅᓱᖅᑕᐅᙱᓪᓗᓂ ᐊᑐᓚᐅᕐᓂᖅᐸᑦ ᐊᑐᓚᐅᙱᓪᓗᓂᓗ ᕿᑐᙵᒃᓴᖃᕐᓂᖓᓄᑦ 
ᓄᖅᑲᖓᔾᔪᑎᓂᒃ, ᕿᑐᕐᖓᖅᑖᖅᑐᓄᑦ ᓄᖅᑲᖓᔾᔪᑎᓄᑦ ᐊᑭᓕᖅᓲᑎᑦ ᐊᔾᔨᒋᑎᑕᐅᖃᑦᑕᕐᓂᐊᖅᐳᑦ 93%-ᖓᓄᑦ 
ᐃᖅᑲᓇᐃᔭᖅᑎᐅᑉ ᐱᓇᓱᐊᕈᓯᑕᒫᑦ ᑮᓇᐅᔭᓕᐊᖏᓐᓄᑦ ᓯᕗᓪᓖᖕᓄᑦ ᒪᕐᕉᖕᓄᑦ ᐱᓇᓱᐊᕈᓰᖕᓄᑦ, 
ᐱᓇᓱᐊᕈᓯᒃᑲᓐᓂᕐᓄᓪᓗ 14-ᓄᑦ, ᐃᖅᑲᓇᐃᔭᖅᑎ ᐱᖃᑦᑕᖅᐸᖅ ᕿᑐᕐᖓᖅᑖᕐᓂᕐᒧᑦ ᓄᖅᑲᖓᔾᔪᑎᓂᒃ 
ᐃᑲᔫᓯᐊᓂᒃ ᒪᓕᒡᓗᒋᑦ ᑲᓇᑕᒥ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓄᑦ ᐱᖁᔭᖓᓐᓂᒃ. 

(9) ᐅᓪᓗᓕᒫᖅ ᐃᖅᑲᓇᐃᔭᖅᐸᒃᑐᒧᑦ ᐱᓇᓱᐊᕈᓯᕐᒧᑦ ᐊᑭᓕᖅᓱᖅᑕᐅᓂᐅᖃᑦᑕᖅᑐᖅ ᐅᖃᐅᓯᐅᔪᖅ ᑎᑎᕋᖅᓯᒪᔪᓂ 
15.06(7) ᐊᒻᒪᓗ 15.06(8)-ᒥ ᐱᓇᓱᐊᕈᓯᕐᒧᑦ ᐊᑕᐅᓯᕐᒧᑦ ᐊᑭᓕᖅᓱᖅᑕᐅᔾᔪᑎᖏᓐᓄᑦ ᐱᔪᓐᓇᖅᑕᖏᓐᓂᒃ 

 ᑕᐃᑲᓂ ᐅᓪᓗᕐᒥᒃ ᐱᒋᐊᕐᕕᒋᓚᐅᖅᑕᖓᓂᒃ ᐊᖓᔪᖅᑳᖑᓕᖅᑎᓪᓗᒍ ᓄᖅᑲᖓᔾᔪᑎᒋᓚᐅᖅᑕᖓᓂᒃ 
ᐊᑭᓕᖅᓱᖅᑕᐅᙱᖦᖢᓂ ᕿᑐᕐᖓᒃᓴᖃᖅᐸᓪᓘᓐᓃᑦ ᓄᖅᑲᖓᔾᔪᑎᓂᒃ ᐊᑭᓕᖅᓱᖅᑕᐅᙱᖦᖢᓂ, 
ᑕᐃᒪᐃᑦᑕᕆᐊᖃᕐᓂᖅᐸᑦ. 

(10) ᐅᓪᓘᑉ ᐃᓚᐃᓐᓇᖓᓄᑦ ᐃᖅᑲᓇᐃᔭᖅᑎᒧᑦ ᐱᓇᓱᐊᕈᓯᕐᒥ ᐊᑭᓕᖅᓱᖅᑕᐅᔾᔪᑖ ᐅᖃᐅᓯᐅᔪᖅ ᑎᑎᕋᖅᓯᒪᔪᓂ 
15.06(7) ᐊᒻᒪᓗ 15.06(8)-ᒥ ᓈᒻᒪᒃᓯᒋᐊᖅᑕᐅᓯᒪᓂᐊᖅᑐᑦ ᐱᓇᓱᐊᕈᓯᕐᒧᑦ ᐊᑭᓕᖅᓱᖅᑕᐅᔾᔪᑖᓄᑦ 
ᐱᔪᓐᓇᖃᑦᑕᖅᑕᖓ ᐅᓪᓗᕐᒥ ᐱᒋᐊᕐᑲᐅᑎᒋᓗᓂ ᐊᖓᔪᖅᑳᖑᓕᖅᑎᓪᓗᒍ ᓄᖅᑲᖓᔾᔪᑎᒋᓯᒋᐊᓚᐅᖅᑕᖓᓂᒃ 
ᐊᑭᓕᖅᓱᖅᑕᐅᙱᓪᓗᓂ ᐅᕝᕙᓘᓐᓃᑦ ᕿᑐᕐᖓᒃᓴᖃᕐᓂᖓᓄᑦ ᓄᖅᑲᖓᔾᔪᑎᑦ ᐊᑭᓕᖅᓱᖅᑕᐅᙱᓪᓗᓂ, 
ᑕᐃᒪᐃᑦᑕᕆᐊᖃᕐᓂᖅᐸᑦ, ᐅᓄᓛᖃᕐᓗᒍ ᑕᖅᑭᓄᑦ ᐊᕐᕕᓂᓕᖕᓄᑦ (6) ᐃᖅᑲᓇᐃᔭᐃᓐᓇᕐᓗᓂ 
ᐱᒋᐊᑲᐅᑎᒋᓗᓂᓗ ᐊᖓᔪᖅᑳᖑᓂᕐᒧᑦ ᕿᑐᕐᖓᒃᓴᖃᕐᓂᕐᒧᓪᓘᓐᓃᑦ ᓄᖅᑲᖓᔾᔪᑎᓂᒃ ᐊᑭᓕᖅᓱᖅᑕᐅᙱᓪᓗᓂ. 

(11) ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᔾᔮᙱᓚᑦ ᐊᑭᓕᖅᑕᐅᓂᒃᓴᓄᑦ ᑎᑎᕋᖅᓯᒪᓂᖅ 15.06 ᒪᓕᒡᓗᒍ ᑭᓯᐊᓂ 
ᐊᑭᓕᐅᑎᑦ ᐃᖅᑲᓇᐃᔭᙱᑎᓪᓗᒍ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᔪᒥᒃ ᒪᓕᒡᓗᒋᑦ. 

(12) ᐊᖓᔪᖅᑳᖑᓕᖅᑐᓄᑦ ᓄᖅᑲᖓᔪᓄᑦ ᐊᑭᓕᖅᓱᖅᑕᐅᙱᓪᓗᑎᒃ ᐊᑐᖅᑕᐅᔪᓐᓇᕐᓗᓂ ᐃᖅᑲᓇᐃᔭᖅᑎᒧᑦ 
ᐊᐃᑉᐸᖓᓄᓪᓗ, ᑕᒪᕐᒥᒃ ᐃᖅᑲᓇᐃᔭᖅᑎᒋᔭᐅᓗᑎᒃ ᐃᖅᑲᓇᐃᔭᖅᑎᑦᑎᔨᒧᑦ, ᐊᑕᐅᑦᑎᒃᑰᖃᑕᐅᓇᔭᖅᑐᖅ 
ᕿᑐᕐᖓᖅᑖᖅᑎᓪᓗᒍ ᓄᖅᑲᖓᔾᔪᑎᓄᑦ 52 ᐱᓇᓱᐊᕈᓯᑦ ᐅᖓᑖᓅᕆᐊᖃᙱᑦᑐᖅ ᕿᑐᕐᖓᖅᑖᖅᑐᓄᑦ 
ᓄᖅᑲᖓᔾᔪᑎᓄᑦ, ᐊᒻᒪ 78 ᐱᓇᓱᐊᕈᓯᑦ ᐃᓚᒋᐊᖅᑕᐅᓯᒪᔪᒥᒃ ᕿᑐᕐᖓᖅᑖᕐᓂᕐᒧᑦ ᓄᖅᑲᖓᔾᔪᑎᓂᒃ, ᑕᒪᐃᓐᓄᑦ 
ᐃᖅᑲᓇᐃᔭᖅᑏᖕᓄᒃ ᑲᑎᓪᓗᒋᑦ.  ᐃᖅᑲᓇᐃᔭᖅᑎᑦ ᐊᑐᕈᓐᓇᖅᑎᓪᓗᒋᑦ ᐃᖅᑲᓇᐃᔭᙱᑦᑐᖅᓯᐅᑎᓂᒃ ᑲᑐᔾᔨᓗᑎᒃ 
ᐃᑲᔫᓯᐊᓂᒃ, ᑲᑎᓐᓄᔭᖏᑦ ᕿᑐᕐᖓᖅᑖᖅᑐᒧᑦ ᓄᖅᑲᖓᔪᓐᓇᐅᑎᑦ 57 ᐱᓇᓱᐊᕈᓯᐅᓗᑎᒃ ᐊᒻᒪ ᑲᑎᓪᓗᒋᑦ 
ᐃᓚᒋᐊᖅᑕᐅᓯᒪᔪᑦ ᕿᑐᕐᖓᑦᑖᕐᓂᕐᒧᑦ ᓄᖅᑲᖓᔪᓐᓇᐅᑎᑦ 86 ᐱᓇᓱᐊᕈᓯᐅᓗᑎᒃ ᑕᒪᐃᓐᓄᑦ ᐃᖅᑲᓇᐃᔭᖅᑏᖕᓄᑦ. 

(13) ᐊᖓᔪᖅᑳᖑᓕᖅᑐᓄᑦ ᓄᖅᑲᖓᔾᔪᑎᑦ ᐊᑭᓕᖅᓱᖅᑕᐅᙱᓪᓗᑎᒃ ᐃᖅᑲᓇᐃᔭᖅᑎᐅᑉ ᓯᖓᐃᓂᕐᒥᓄᑦ 
ᓄᖅᑲᖓᔾᔪᑎᒥᓂᒃ ᐊᑐᖅᑕᖓ ᐃᓱᓕᑐᐊᖅᐸᑦ ᑖᓐᓇ ᐊᑐᓯᒋᐊᕋᔭᖅᖢᓂ. 

(14) ᐊᖓᔪᖅᑳᖑᓕᖅᑐᓄᑦ ᓄᖅᑲᖓᔾᔪᑎᑦ ᐊᑐᖅᑕᐅᒃᐸᑕ ᐃᖅᑲᓇᐃᔭᖅᑎᒧᑦ ᐊᐃᑉᐸᖓᓐᓄᓪᓗ, ᑕᒪᕐᒥᒡᓗ 
ᐃᖅᑲᓇᐃᔭᖅᑎᒋᔭᐅᓗᑎᒃ ᐃᖅᑲᓇᐃᔭᖅᑎᑦᑎᔨᒧᑦ, ᐊᖓᔪᖅᑳᖑᓕᖅᑐᓄᑦ ᓄᖅᑲᖓᔾᔪᑎᑦ ᐊᑭᓕᖅᑕᐅᔾᔪᑎᑦ 
ᐱᓇᓱᐊᕈᓯᕐᓄᑦ 14-ᓄᑦ ᐅᖓᑖᓅᕆᐊᖃᙱᑦᑐᖅ ᑕᒪᐃᓐᓄᑦ ᐊᐃᑉᐸᕇᖕᓄᑦ ᑲᑎᓪᓗᒋᒃ.  ᐊᖓᔪᖅᑳᖑᓕᖅᑐᓄᑦ 
ᓄᖅᑲᖓᔾᔪᑎᑦ ᐊᑭᓕᖅᓱᖅᑕᐅᙱᓪᓗᑎᒃ ᐊᑐᖅᑕᐅᔪᑦ ᐊᐃᑉᐸᕇᖕᓄᑦ 37 ᐱᓇᓱᐊᕈᓯᑦ ᐅᖓᑖᓅᕆᐊᖃᙱᑦᑐᖅ 
ᐊᖓᔪᖅᑳᖑᓕᕐᓂᕐᒧᑦ ᓄᖅᑲᖓᔾᔪᑎᓂᒃ, ᐊᒻᒪ 63 ᐱᓇᓱᐊᕈᓯᑦ ᐃᓚᒋᐊᖅᓯᒪᔪᓂᒃ ᐊᖓᔪᖅᑳᖑᓕᕐᓂᕐᒧᑦ 
ᓄᖅᑲᖓᔾᔪᑎᓂᒃ, ᑕᒪᐃᓐᓄᑦ ᐃᖅᑲᓇᐃ.ᔭᖅᑏᖕᓄᑦ ᑲᑎᓪᓗᒋᒃ. ᐃᖅᑲᓇᐃᔭᖅᑏᒃ ᐊᑐᕈᓐᓇᖅᑎᓪᓗᒋᒃ 
ᐃᖅᑲᓇᐃᔭᙱᑦᑐᖅᓯᐅᑎᓂᒃ ᑲᑐᔾᔨᓗᑎᒃ ᐃᑲᔫᓯᐊᓂᒃ, ᑲᑎᓐᓄᔭᖏᑦ ᕿᑐᕐᖓᖅᑖᖅᑐᒧᑦ ᓄᖅᑲᖓᔪᓐᓇᐅᑎᑦ 42 
ᐱᓇᓱᐊᕈᓯᐅᓗᑎᒃ ᐊᒻᒪ ᑲᑎᓪᓗᒋᑦ ᐃᓚᒋᐊᖅᑕᐅᓯᒪᔪᑦ ᕿᑐᕐᖓᑦᑖᕐᓂᕐᒧᑦ ᓄᖅᑲᖓᔪᓐᓇᐅᑎᑦ 71 
ᐱᓇᓱᐊᕈᓯᐅᓗᑎᒃ ᑕᒪᐃᓐᓄᒃ ᐃᖅᑲᓇᐃᔭᖅᑏᖕᓄᒃ. 

(15) ᐃᖅᑲᓇᐃᔭᖅᑎ ᓂᕈᐊᖅᓯᒪᓕᖅᐸᑦ ᐊᖓᔪᖅᑳᖑᓕᕐᓂᕐᒧᑦ ᐃᑲᔫᓯᐊᓂᒃ ᐅᕙᓘᓐᓃᑦ ᐃᓚᒋᐊᖅᓯᒪᔪᒥᒃ 
ᐊᖓᔪᖅᑳᖑᓕᕐᓂᕐᒧᑦ ᓄᖅᑲᖓᔪᓄᒃ ᐃᑲᔫᓯᐊᓂᒃ ᒪᓕᒡᓗᒋᑦ ᑲᓇᑕᒥ ᐃᖅᑲᓇᐃᔭᙱᑦᑐᖅᓯᐅᑎᒃᓴᐃᑦ ᐱᖁᔭᖅ 
ᒪᓕᒡᓗᒍ, ᑕᒪᓐᓇ ᐅᑎᖅᑎᑕᒃᓴᐅᙱᑦᑐᖅ ᐊᓯᔾᔨᒐᒃᓴᐅᓇᓂᓗ. ᐃᖅᑲᓇᐃᔭᖅᑏᒃ ᐊᐃᑉᐸᕇᒃᐸᑎᒃ, ᑕᒪᕐᒥᒃ 
ᐊᔾᔨᒌᒃᑐᒥᒃ ᓂᕈᐊᕆᐊᖃᖅᑑᒃ ᒪᓕᒡᓗᒋᑦ ᑲᓇᑕᒥ ᐃᖅᑲᓇᐃᔭᙱᑦᑐᖅᓯᐅᑎᒃᓴᐃᑦ ᒪᓕᒐᖓ  ᒪᓕᒡᓗᒍ.  

 
ᐃᓚᐅᓂᖅ ᐊᔪᕈᓐᓃᖅᓴᒐᒃᓴᓂ ᐃᖅᑲᓇᐃᔭᕐᕕᒋᔭᐅᔪᖅ ᑕᐃᒪᐃᖁᔨᓂᖓᓄᑦ 

15.07  (1) ᐃᖅᑲᓇᐃᔭᖅᑎ ᐃᓕᓐᓂᐊᖃᑕᐅᔪᖅ ᐃᖅᑲᓇᐃᔭᖅᑎᑦᑎᔨᖓ ᐃᓕᓐᓂᐊᖁᔨᒃᐸᑦ ᑕᐃᔭᐅᕗᖅ ᐃᖅᑲᓇᐃᔮᒥᓂᒃ 
ᐱᔾᔪᑎᖃᖅᖢᓂ ᐱᓕᕆᔪᖅ.  ᐊᑭᓕᖅᑕᐅᔾᔪᑎᖏᑦ ᐃᒪᓐᓇ ᐋᖅᑭᒃᑕᐅᖃᑦᑕᕐᓂᐊᖅᐳᑦ. 

(2) ᐃᖅᑲᓇᐃᔭᖅᑎ ᐃᓕᓐᓂᐊᖃᑕᐅᔪᖅ ᐃᖅᑲᓇᐃᔭᕐᕕᒋᔭᖓᑕ ᐃᓚᐅᖁᓂᖓᓄᑦ ᐃᓕᓐᓂᐊᕐᓇᐅᑉ ᓯᓚᑖᒍᑦ ᐃᒪᓐᓇ 
ᐊᑭᓕᖅᑕᐅᖃᑦᑕᕐᓂᐊᖅᐳᖅ: 

(a) ᐊᑭᓕᖅᓱᖅᑕᐅᓗᑎᒃ ᖃᐅᑕᒫᑦ ᐃᓕᓐᓂᐊᖅᑎᓪᓗᒋᑦ ᒪᓕᒃᑕᐅᓗᓂ ᐃᖅᑲᓇᐃᔭᖅᑎᑦ 
ᐊᑭᓕᖅᓱᖅᑕᐅᔾᔪᑎᒋᕙᒃᑕᖏᓐᓂᒃ ᐊᑭᓕᖅᓱᖅᑕᐅᓂᐊᖅᐳᖅ, 

(b) ᐊᐅᓪᓚᕐᕕᒋᓚᐅᖅᑕᖓᓐᓂᑦ ᐅᑎᖅᑎᓪᓗᒍ,  

(c) ᐃᑲᔫᓯᐊᖅᐸᒡᓗᓂ $10.00 ᐅᓪᓗᕐᒧᑦ,ᐊᒻᒪ 

(d) ᐃᓕᓐᓂᐊᕈᙱᓄᑦ ᐅᖃᓕᒫᒐᕐᓄᓪᓗ ᐊᑭᖏᓐᓄᑦ. 

 ᐃᓕᓐᓂᐊᕈᑎᓄᑦ ᓄᖅᑲᖓᔾᔪᑎᑦ 

15.08 15.08 ᐃᖅᑲᓇᐃᔭᖅᑎᑦ ᑐᙵᓱᒃᑎᑕᐅᔪᑦ ᐃᓕᓐᓂᐊᖃᑕᐅᖁᔭᐅᓪᓗᑎᒃ ᐅᖃᓪᓚᒃᑐᓂᒡᓘᓐᓃᑦ ᓈᓚᒋᐊᖅᑐᖁᔭᐅᔪᑦ 
ᑲᑎᒪᔪᓂᒡᓘᓐᓃᑦ ᑲᑎᒪᕐᔪᐊᖅᑐᓂᒡᓘᓐᓃᑦ ᐃᓚᐅᖃᑦᑕᖅᑐᑦ ᐃᓕᓐᓂᐊᖅᑐᓕᕆᓂᕐᒥᒃ ᐱᔾᑎᖃᖅᑐᓂᒃ 
ᐊᔾᔨᐸᓗᒋᒃᐸᒋᓪᓘᓐᓃᑦ ᐃᖅᑲᓇᐃᔮᒥᓄᑦ ᐃᓕᓐᓂᐊᖃᑕᐅᔪᓐᓇᑦᑎᐊᖅᑐᑦ ᐊᑭᓕᖅᓱᖅᑕᐅᓗᑎᒃ.   
ᐊᖏᖅᑕᐅᓯᒪᔭᕆᐊᖃᖅᑐᖅ ᐃᖅᑲᓇᐃᔭᖅᑎᒧᑦ ᐃᓱᒪᖅᓲᑕᐅᓗᓂ. 

 
ᐃᓕᓴᐃᔨᑦ ᑭᐳᒃᓯᒪᓂᖏᑦ 

15.09  (1) ᐃᖅᑲᓇᐃᔭᖅᑎ ᑲᑐᔾᔨᖃᑎᒌᓪᓗ ᐃᓕᑕᖅᓯᐅᒪᖕᒪᑕ ᐃᓕᓐᓂᐊᖅᑎᑦ ᑭᐳᒃᓯᖃᑦᑕᐅᑎᑲᑕᒃᑎᓪᓗᒋᑦ 
ᐱᒻᒪᕆᐅᓂᖓᓂᒃ.  ᐊᖏᖅᑐᐃᓐᓇᐅᓗᑎᒃ ᓴᖅᑭᔮᖅᑎᑦᑎᓂᐊᕐᓂᖏᓐᓂᒃ ᑎᓕᐅᕆᔾᔪᑎᖃᕐᓂᐊᓂᕐᓂᖏᓐᓂᒡᓗ 
ᐃᓕᓐᓂᐊᖅᑐᓕᕆᓂᕐᒥᒃ ᑭᐳᒃᓯᓂᐅᖃᑦᑕᖅᑐᒥᒃ ᐱᓕᕆᐊᖑᔪᓐᓇᕌᖓᑦ. 

(2)  ᐊᐅᓪᓚᕐᓂᖅ ᓴᓇᔭᖅᑐᕐᓗᓂ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓐᓄᑦ ᐊᓯᐊᓄᓪᓘᓐᓃᑦ ᓴᓇᕝᕕᖕᒧᑦ 

(a) ᐃᖅᑲᓇᐃᔭᖅᑎ ᐊᕐᕌᒍᓄᑦ ᑕᓪᓕᒪᓄᑦ ᐃᓕᓴᐃᔨᐅᓯᒪᒃᐸᑦ ᐱᔨᑦᑎᕋᖅᑎᒋᔭᐅᓗᓂᓗ ᐃᖅᑲᓇᐃᔭᖅᑎᑦᑎᔨᒧᑦ 
ᓄᖅᑲᖓᔪᓐᓇᖅᑎᑕᐅᑐᐃᓐᓇᕆᐊᖃᖅᐳᖅ ᐊᑭᓕᖅᓱᖅᑕᐅᙱᓪᓗᓂ ᐊᓯᐊᓂᖔᖅ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖓᓐᓂᒃ ᓴᓇᔭᖅᑐᕐᓗᓂ ᐃᓕᓐᓂᐊᖅᑐᓕᕆᔪᓂᒃ ᐊᓯᐊᓄᓪᓘᓐᓃᑦ ᐃᖅᑲᓇᐃᔭᕆᐊᖅᑐᕐᓗᓂ 
ᐃᓕᓐᓂᐊᖅᑐᓕᕆᔨᒃᑯᓐᓂ. 

(b)  ᐃᖅᑲᓇᐃᔭᖅᑎ ᓄᖅᑲᖓᑎᑕᐅᔪᓐᓇᖅᑐᖅ ᓄᓇᕗᑦ ᒐᕙᒪᒃᑯᓐᓂ ᐊᓯᐊᓂᖔᖅ ᐃᖅᑲᓇᐃᔮᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐅᑎᖅᑎᑕᐅᖃᑦᑕᕐᓂᐊᖅᐳᑦ ᖃᖓᑦᑕᐅᑎᓄᑦ ᐊᒻᒪ ᓅᑦᑕᕆᐊᖃᕐᓂᕐᒧᑦ 
ᐊᑭᓕᐅᑎᓂᒃ ᐊᐅᓪᓚᕐᕕᒋᓚᐅᖅᑕᒥᓂᑦ. ᖃᖓᑦᑕᐅᑎᑦ ᐅᖓᒻᒧᑦ ᐅᑎᒧᓪᓗ ᐊᒻᒪ ᐲᖅᑕᐅᔾᔪᑎᓄᑦ 
ᐊᑭᓕᐅᑎᑦ ᐃᖅᑲᓇᐃᔭᕐᕕᒋᔭᖅᑐᖅᑕᒧᑦ ᓄᖅᑲᖓᓂᕆᔭᑉ ᐃᓱᐊᓄᑦ ᑎᑭᓪᓗᒍ ᐱᑎᑕᐅᔪᓐᓇᕐᓂᐊᖅᐳᑦ 
ᐃᖅᑲᓇᐃᔭᖅᑎᑦ ᓴᓈᓖᑦ ᐊᓯᐊᓂᖔᖅ ᓄᓇᕗᑦ ᒐᕙᒪᒃᑯᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂ. 

(c) ᐃᖅᑲᓇᐃᔭᖅᑎ ᐊᖏᖅᑕᐅᔪᖅ ᓄᖅᑲᖓᔪᓐᓇᖅᑎᑕᐅᓪᓗᓂ ᑎᑎᕋᖅᓯᒪᔫᑉ 15.09(2)(a) ᒪᓕᒡᓗᒍ 
ᐃᖅᑲᓇᐃᔮᒥᓄᑦ ᐅᑎᖅᑐᖅ ᐃᖅᑲᓇᐃᔭᕐᕕᖕᒧᑦ ᐃᖅᑲᓇᐃᔭᕐᓂᐊᖅᐳᖅ ᐊᕐᕌᒍᒧᑦ ᐊᑕᐅᓯᓪᓗᐊᑕᒧᑦ (1) 
ᓄᖅᑲᖔᓂᕆᓚᐅᖅᑕᖓ ᐃᓱᓕᐊᓪᓚᓚᐅᖅᑎᓪᓗᒍ. 

(d)  ᐱᓇᔫᑕᐅᔪᑦ ᐱᕚᓪᓕᕈᑎᓄᑦ ᑎᑎᕋᖅᓯᒪᔫᑉ 15.09(2)(a) ᒪᓕᒡᓗᒍ ᑐᓐᓂᖅᑯᑕᐅᖃᑦᑕᕐᓂᐊᖅᐳᑦ ᒫᔾᔨ 15 
ᐅᖓᑕᓅᙱᑦᑐᖅ ᐊᕐᕌᒍᒥ ᑕᒪᑐᒪ ᓄᖅᑲᖓᓂᕆᔭᐅᔫᑉ ᐱᒋᐊᕐᕕᒋᓚᐅᖅᑕᖓᓂᑦ. ᐱᓇᔫᑕᐅᔪᑦ ᐱᔭᐅᔪᑦ 
ᐃᑲᔫᑎᒃᓴᓂᒃ ᑎᑎᕋᖅᓯᒪᔫᑉ 15.09(2)(ᐃ) ᒪᓕᒡᓗᒍ ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᐊᖅᐳᑦ ᓄᓇᕗᒻᒥ 
ᐃᖅᑲᓇᐃᔭᖅᑐᓄᑦ ᐱᕚᓪᓕᐅᑎᒃᓴᓄᑦ ᑲᑎᒪᔨᓂᑦ.  

 

 

 
 
ᖃᐅᔨᓴᖅᑕᐅᓂᐊᕐᓗᓂ ᓄᖅᑲᖓᓂᖅ 

15.10 15.10 ᐃᖅᑲᓇᐃᔭᖅᑏᑦ ᑎᑎᕋᕈᒪᔪᑦ ᖃᐅᔨᓴᖅᑕᐅᔾᔪᑎᓂᒃ ᓯᓚᑦᑐᖅᓴᕐᕕᒡᔪᐊᒥᑦ ᐱᔭᐅᔭᕆᐊᖃᖅᑐᓂᒃ 
ᑎᑎᕋᖅᑕᐅᔭᕆᐊᖃᖅᖢᑎᒡᓗ ᐃᓕᓐᓂᐊᕐᓇᐅᑎᓪᓗᒍ ᓄᖅᑲᖓᑎᑕᐅᔪᓐᓇᖅᐳᑦ ᐊᑭᓕᖅᓱᖅᑕᐅᓗᑎᒃ ᐱᕕᒃᓴᐅᔪᒧᑦ 
ᑎᑎᕋᕐᕕᒋᔪᓐᓇᖅᑕᖓᓄᑦ ᑕᒪᑐᒥᖓ ᖃᐅᔨᓴᖅᑕᐅᓂᕐᒥᒃ ᐃᖅᑲᓇᐃᔭᕐᕕᒋᔭᒥᓂ. 

 
ᓄᖅᑲᖓᔾᔪᑎᑦ ᐊᓯᖏᓐᓂᒃ ᐱᔾᔪᑎᓖᑦ 

15.11  (1)   (a) ᐊᖏᖅᑕᐅᓚᐅᙱᓐᓂᖓᓂ, ᐃᖅᑲᓇᐃᔭᖅᑏᑦ ᐊᖏᖅᑕᐅᔪᓐᓇᑐᐃᓐᓇᕆᐊᓖᑦ ᓄᖅᑲᖓᔪᓐᓇᖅᑎᑕᐅᓗᑎᒃ 
ᐊᑭᓕᖅᓱᖅᑕᐅᓗᑎᒃ ᐊᕐᕌᒍᒋᔭᐅᔪᖅ ᐃᓕᓐᓂᐊᕐᓇᖅ ᐃᓱᓚᐅᙱᓐᓂᖓᓂ ᐱᕕᒃᓴᖃᖁᓪᓗᒋᑦ. 

(b) ᐊᖏᖅᑕᐅᓚᐅᙱᓐᓂᖓᓂᒃ, ᐃᖅᑲᓇᐃᔭᖅᑏᑦ ᐊᖏᖅᑕᐅᔪᓐᓇᑐᐃᓐᓇᕆᐊᓖᑦ 
ᓄᖅᑲᖓᔪᓐᓇᖅᑎᑕᐅᓗᑎᒃ ᐊᑭᓕᖅᓱᖅᑕᐅᓗᑎᒃ ᐃᓕᓐᓂᐊᓯᒋᐊᕌᓪᓚᓚᐅᖅᑎᓪᓗᒋᑦ ᐱᕕᖃᖅᑎᑕᐅᓗᑎᒃ 
ᐊᔪᕈᓐᓃᖅᓴᒐᒃᓴᒧᑦ ᐊᔪᕈᓐᓃᖅᓴᒐᒃᓴᓄᓪᓘᓐᓃᑦ ᐃᓕᓐᓂᐊᕕᒃᑲᓐᓂᕐᒥ ᐃᓂᒥ ᑭᓯᐊᓂ ᑕᒪᓐᓇ 
ᐊᔪᕈᓐᓃᖅᓴᒐᒃᓴᖅ ᐃᓕᓐᓂᐊᕐᓂᕆᔭᖓᑦ ᐃᓱᓕᑉᐸᑦ. 

(c) ᐱᓇᔪᖕᓂᖅ ᓄᖅᑲᖓᔾᔪᑎᓄᑦ ᑎᑎᕋᖅᓯᒪᓂᓖᑦ 15.11(1)(a) ᐅᕝᕙᓘᓐᓃᑦ 15.11(1)(b) 
ᑐᓂᔭᐅᖃᑦᑕᕐᓂᐊᖅᐳᑦ ᑎᑎᕋᖅᓯᒪᓗᑎᒃ 30 ᐅᓪᓗᐃᑦ ᐅᖓᑖᓂᐅᙱᑦᑐᖅ ᐊᕐᕌᒍ ᐃᓕᓐᓂᐊᕐᓇᖅ 
ᐃᓱᓕᓚᐅᙱᓐᓂᖓᓂ. 

 (2)  ᓄᖅᑲᖓᓂᖅ ᐊᑭᓕᖅᓱᖅᑕᐅᙱᓪᓗᓂ ᐊᐃᑉᐸᖓ ᓅᑎᓪᓗᒍ 

ᐃᖅᑲᓇᐃᔭᕐᕕᐅᔪᖅ ᐊᖏᖅᓯᖃᑦᑕᕐᓂᐊᖅᐳᖅ ᓄᖅᑲᖓᔪᒪᓂᕆᔭᐅᔪᒥᒃ ᐊᑭᓕᖅᓱᐃᙱᓪᓗᓂ ᐊᕐᕌᒍᒧᑦ 
ᐊᑕᐅᓯᕐᒧᑦ, ᐱᔪᒪᔪᖃᖅᐸᑦ ᑎᑎᕋᖅᓯᒪᔪᑎᒍᑦ ᐃᖅᑲᓇᐃᔭᖅᑎᓂᑦ ᐊᐃᑉᐸᖓ ᓅᑉᐸᑦ ᐅᕝᕙᓘᓐᓃᑦ ᐊᖏᖅᐸᑦ 
ᑎᒃᑯᐊᖅᑕᐅᓂᕆᔭᒥᓂᒃ ᐊᓯᐊᓄᑦ ᓴᓈᒧᑦ ᐃᖅᑲᓇᐃᔭᖅᑎᐅᑉ ᓄᓇᖓᑕ ᓯᓚᑖᓂ. ᑖᓐᓇ ᐃᖅᑲᓇᐃᔭᖅᑎ 
ᐅᑎᙱᑉᐸᑦ ᓴᓈᕆᓚᐅᖅᑕᒥᓄᑦ ᐃᓕᓐᓂᐊᕐᓇᐅᑉ ᐱᒋᐊᕐᓂᖓᓂ, ᑖᓐᓇ ᐃᖅᑲᓇᐃᔮᖃᖅᑐᖅ 
ᐃᖅᑲᓇᐃᔭᖅᑎᐅᔪᓐᓃᕐᓂᐊᖅᐳᖅ ᐃᓱᓕᑉᐸᑦ ᐊᖏᖅᑕᐅᓯᒪᓪᓗᓂ ᓄᖅᑲᖓᓂᕆᓚᐅᖅᑕᖓ ᐊᑭᓕᖅᓱᖅᑕᐅᓇᓂ. 

ᓄᖅᑲᖓᓂᖅ ᐊᑭᓕᖅᓱᖅᑕᐅᙱᓪᓗᓂ ᐊᖏᖅᑕᐅᓂᑯᒥᒃ ᑖᒃᑯᑎᒎᓇᖅ ᑎᑎᕋᖅᓯᒪᔪᖅᑎᒍᑦ 
ᐲᔭᖅᑕᐅᖃᑦᑕᕐᓂᐊᖅᐳᖅ ᐃᖅᑲᓇᐃᔭᖅᑎᐅᖏᓐᓇᖅᑎᓪᓗᒍ ᑲᑎᖅᓱᖅᑕᐅᓚᐅᖅᑐᓂᒃ ᖃᐅᔨᓇᓱᒍᑕᐅᓗᑎᒃ 
ᖃᔅᓯᓂᒃ ᐃᑲᔫᓯᐊᖅᑖᕈᓐᓇᕐᒪᖔᑦ, ᑭᓯᐊᓂ ᓄᖅᑲᕐᓂᕆᔭᐅᔪᖅ ᑕᖅᑮᑦ ᐱᖓᓱᑦ (3) ᑐᖔᓃᑉᐸᑦ.  ᐱᕕᒃᓴᖅ 
ᐊᑐᖅᑕᐅᔪᖅ ᑕᒪᑐᒧᖓ ᓄᖅᑲᖓᓂᕐᒧᑦ, ᑕᒪᓐᓇᓗ ᑕᖅᑮᑦ ᐱᖓᓱᑦ (3) ᐅᖓᑖᓃᓪᓗᓂ, ᓈᓴᖅᑕᐅᖃᑦᑕᔾᔮᙱᓚᖅ 
ᐊᑭᓕᖅᑕᐅᓇᔭᕐᓂᕐᒧᑦ ᖃᔅᓯᓂᒃ ᐋᖅᑭᒃᓯᔾᔪᑕᐅᖃᑦᑕᖅᑐᓄᑦ. 

 (3) ᐃᖅᑲᓇᐃᔭᕐᕕᐅᔪᖅ ᐊᖏᑐᐃᓐᓇᕆᐊᓕᒃ ᓄᖅᑲᖓᔪᒪᔪᒥᒃ ᐊᑭᓕᖅᓱᖅᑕᐅᑎᑦᑎᓗᓂ ᐅᓇᑕᖅᑐᒃᓴᓄᑦ ᐅᕝᕙᓘᓐᓃᑦ 
ᐃᓄᑐᐃᓐᓇᓄᑦ ᐅᓇᑕᖅᑐᒃᓴᓂ ᐊᔪᕈᓐᓃᖅᓴᖃᑕᐅᓂᐊᖅᐸᑕ, ᖃᑦᑎᕆᔨᓂᒃ ᑐᐅᕕᕐᓇᖅᑐᓕᕆᔪᓂᒡᓗ ᐊᒃᑐᐃᔪᓂᒃ 
ᓄᓇᓕᖕᓂᒃ ᐃᖅᑲᓇᐃᔭᕐᕕᐅᔪᒥᒡᓘᓐᓃᑦ. 

 (4) ᐃᖅᑲᓇᐃᔭᕐᕕᐅᔪᖅ ᐊᖏᑐᐃᓐᓇᕆᐊᓕᒃ ᓄᖅᑲᖓᔪᒪᔪᒥᒃ ᐊᑭᓕᖅᓱᖅᑕᐅᑎᑦᑎᓗᓂ 
ᐊᑭᓕᖅᓱᖅᑕᐅᑎᑦᑎᙱᓪᓗᓂᓘᓐᓃᑦ ᐊᓯᖏᓐᓂᒃ ᐱᔾᔪᑎᖃᕐᓗᓂ. 

 
ᓄᖅᑲᖓᔾᔪᑎᑦ - ᑕᒪᐃᓐᓄᑦ ᒪᓕᒃᑕᐅᒋᐊᓖᑦ 

15.12 (1) ᐅᑯᐊ ᐊᔾᔨᒌᙱᑦᑐᑦ ᓄᖅᑲᖓᔾᔪᑕᐅᕙᒃᑐᑦ ᐊᖏᖅᑕᐅᖃᑦᑕᕐᓂᐊᖅᐳᑦ ᒪᓕᒃᑐᖃᕐᓗᓂ ᑖᒃᑯᓂᖓ 
ᐊᖏᖃᑎᒌᒍᑎᓂ, ᑖᓐᓇ ᐃᖅᑲᓇᐃᔭᖅᑎ ᓇᓗᓇᐃᔭᓱᖓᖅᐸᑦ ᐃᖅᑲᓇᐃᔭᕐᕕᒋᔭᒥᓄᑦ ᑕᒪᓐᓇ 
ᓄᖅᑲᖓᔾᔪᑕᐅᔭᕆᐊᓕᒃᐊᑐᖅᑕᐅᔭᕆᐊᖃᓕᖅᐸᒃ ᓄᖅᑲᖓᔪᒪᓂᕆᔭᐅᔪᒪᔪᖅ ᐊᑐᖅᑕᐅᔭᕆᐊᖃᓕᖅᐸᑦ: 
ᓄᖅᑲᖓᔪᒪᓂᕆᔭᐅᔪᒪᔪᖅ ᐊᑐᖅᑕᐅᔭᕆᐊᖃᓕᖅᐸᑦ: 

(a) ᕿᒃᓵᒃᑐᓄᑦ ᓄᖅᑲᖓᓂᖅ (ᑎᑎᕋᖅᓯᒪᓂᓕᒃ 13.01(3)); 

(b) ᐃᕐᓂᔭᖅᑐᕐᓗᓂ ᓄᖅᑲᖓᓂᖅ (ᑎᑎᕋᖅᓯᒪᓂᓕᒃ 13.01(3)); 

(c) ᐋᓐᓂᐊᖅᑐᖃᖅᐸᑦ ᐃᓚᓪᓚᑦᑖᒥᓂᒃ (ᑎᑎᕋᖅᓯᒪᓂᓕᒃ 13.01(4)); 

(d) ᐋᓐᓂᐊᕐᓗᓂ ᓄᖅᑲᖓᓂᖅ (ᑎᑎᕋᖅᓯᒪᓂᓕᒃ 14). 

 (2) ᐃᖅᑲᓇᐃᔭᖅᑎ ᓯᕗᓂᐊᒍᑦ ᐊᖏᖅᑕᐅᔭᕆᐊᖃᖅᐳᖅ ᐃᖅᑲᓇᐃᔭᕐᕕᒋᔭᖓᑕ ᐊᒡᓚᕝᕕᐊᓂ 
ᓄᖅᑲᖓᓯᒋᐊᓚᐅᙱᓐᓂᕐᒥᓂᒃ ᑎᑎᕋᖅᓯᒪᓂᓕᒃ 15.12(1) ᐊᓯᖏᑦ ᑎᑎᕋᖅᓯᒪᔪᑦ. 

 
15.13 ᑭᓯᐊᓂ ᐃᒪᓐᓇᐅᒃᐸᑦ ᐃᖅᑲᓇᐃᔭᖅᑎ ᓄᖅᑲᖅᑎᑕᐅᓐᓂᖅᐸᑦ ᐱᔾᔪᑕᐅᓗᓂ ᐃᓅᔪᓐᓃᕐᓂᕆᔭᖓ 

ᓄᖅᑲᖓᑎᑕᐅᓚᐅᑲᒋᐊᖃᕐᓂᖓᓘᓐᓃᑦ, ᐱᔪᓐᓇᕐᓂᖅᑖᖅᓯᒪᙱᑦᑐᑦ ᓇᓕᐊᑐᐃᓐᓇᖅ ᓄᖅᑲᖓᔪᓐᓇᐅᑎᑦ 
ᐅᑎᖅᑎᑕᐅᑐᐃᓐᓇᕆᐊᖃᖅᖢᑎᒃ ᓄᖅᑲᖅᑎᑕᐅᑎᓪᓗᒍ. 

 
15.14 ᐃᓕᓴᐃᔨ ᐃᖅᑲᓇᐃᔭᖁᔭᐅᔪᖅ ᐃᖅᑲᓇᐃᔭᕐᕕᒋᔭᒥᓂᑦ ᐅᖃᖃᑦᑕᕆᐊᖃᖅᐳᖅ 195 ᐃᓕᓐᓂᐊᕐᓇᐃᑦ ᐅᓪᓗᐃᑦ ᐅᖓᑖᓄᑦ, 

ᐊᑭᓕᖅᓱᖅᑕᐅᔭᕆᐊᖃᕐᓗᓂᓗ, ᐊᑭᓕᖅᑕᐅᖃᑦᑕᕐᓂᐊᖅᐳᖅ ᖃᐅᑕᒫᑦ ᐊᑭᓕᖅᑕᐅᖃᑦᑕᕐᓂᕐᒧᑦ ᐅᓄᖅᑎᒋᔪᓂᒃ.  
ᖃᔅᓯᐅᓂᕆᓇᔭᖅᑕᖏᑦ ᖃᐅᔨᔭᐅᕙᒃᐳᑦ ᐊᒡᒍᖅᑕᐅᓪᓗᓂ ᐃᓕᓴᐃᔨᐅᑉ ᐊᑭᓕᖅᑕᐅᕙᖕᓂᖓ 195-ᓄᑦ ᐃᓕᓐᓂᐊᕐᓇᓄᑦ 
ᐅᓪᓗᓄᑦ ᑕᒪᐃᓐᓄᑦ ᐅᓪᓗᓕᒫᓄᑦ ᐃᓕᓴᐃᔨᐅᑉ ᐃᖅᑲᓇᐃᔭᕐᕕᒋᓚᐅᖅᑕᖏᓐᓄᑦ. 

 
ᓯᓚ ᒪᓕᒡᓗᒍ ᐱᖅᑯᓯᓕᕆᓂᕐᒧᑦ ᓄᖅᑲᖓᓂᖅ 

15.15 ᐊᐅᓚᔾᔪᑎᓄᑦ ᐊᑐᕆᐊᓖᑦ ᒪᓕᒃᖢᒋᑦ, ᐅᓪᓗᖅ ᐊᑕᐅᓯᖅ (1) ᓂᕆᐅᓇᙱᑦᑐᒃᑯᑦ ᓄᖅᑲᖓᔾᔪᑎᒥᒃ ᐊᒻᒪ ᐅᓪᓗᕐᒥ 
ᐊᑕᐅᓯᕐᒥᒃ (1), ᐊᑭᓕᖅᓱᖅᑕᐅᙱᓪᓗᓂ ᓄᖅᑲᖓᔪᓐᓇᐅᑎᒥᒃ, ᑲᑎᓪᓗᒋᒃ ᐅᓪᓘᒃ ᒪᕐᕉᒃ (2) ᐊᕐᕌᒎᑉ ᐃᓗᐊᓂ 
ᐊᑐᖅᑕᐅᔪᓐᓇᕐᓗᑎᒃ, ᐃᖅᑲᓇᐃᔭᖅᑎᒧᑦ ᐱᓕᕆᔪᓐᓇᖁᓪᓗᒍ ᐃᓄᐃᑦ ᐃᓕᖅᑯᓯᖏᓐᓄᑦ ᐱᓕᕆᐊᖑᕙᒃᑐᓂᒃ.  
ᑕᐃᒪᐃᑦᑐᒥᒃ ᓄᖅᑲᖓᓂᑦ ᐊᖏᖅᑕᐅᑐᐃᓐᓇᕆᐊᓕᒃ ᐃᓱᒪᖅᓲᑎᒋᓗᓂᐅᒃ ᑕᒪᓐᓇ ᐃᖅᑲᓇᐃᔭᕐᕕᒋᔭᐅᔫᑉ. 

 
ᐊᖏᕐᕋᒥ ᐊᑲᐃᓪᓕᕈᑎᓕᖕᓄᑦ ᓄᖅᑲᖓᓂᖅ 

 15.16  (1) ᐃᖅᑲᓇᐃᔭᖅᑎᑦᑎᔨ ᖃᐅᔨᒪᕗᖅ ᐃᖅᑲᓇᐃᔭᖅᑎᑦ ᐃᓅᓯᕐᒥᓂ ᐊᒃᓱᕈᕐᓂᕐᒥᓄᑦ ᐱᑦᑎᐊᖅᑕᐅᙱᓐᓂᕐᒥᓄᓪᓘᓐᓃᑦ 
ᐅᐸᒍᑎᙱᔾᔪᑎᖃᑐᐃᓐᓇᕆᐊᖃᕐᓂᖏᓐᓂᒃ ᐃᖅᑲᓇᐃᔮᒥᓂᒡᓗ ᐱᓕᕆᐊᖃᑦᑎᐊᕈᓐᓃᕈᓐᓇᕐᓂᖏᓐᓂᒃ. 

(2) ᐃᖅᑲᓇᐃᔭᖅᑎᑦ ᐊᖏᕐᕋᒥᓂ ᐱᓂᕐᓗᒃᑕᐅᓂᕐᒧᑦ ᐊᒃᓱᕈᕈᑎᖃᖅᑐᑦ ᕿᑐᕐᖓᖃᖅᑐᓪᓘᓐᓃᑦ ᐱᓂᕐᓗᒃᑕᐅᔪᒥᒃ 
ᓄᖅᑲᖓᓚᐅᑲᒍᓐᓇᖅᐳᑦ ᐅᓪᓗᓄᑦ ᐱᖓᓱᓄᑦ (3) ᐊᑭᓕᖅᓱᖅᑕᐅᓗᑎᒃ ᐃᓕᓐᓂᐊᕐᓇᐅᑎᓪᓗᒍ 
ᐅᐸᒍᑎᔭᕆᐊᖃᕈᑎᒃ ᐃᓂᒃᓴᓕᐅᖅᑕᐅᓯᒪᔪᓄᑦ, ᐃᖅᑲᖅᑐᐃᕕᓕᕆᓂᕐᒧᑦ, ᖃᓄᐃᓕᐅᕆᐊᖃᕈᑎᒡᓘᓐᓃᑦ 
ᐃᓗᐊᖅᓯᕚᓪᓕᕋᓱᒡᓗᑎᒃ, ᐊᑦᑕᕐᓇᙱᑦᑐᒧᐊᕐᓗᑎᒃ, ᓴᐳᑎᔭᐅᓯᒪᑦᑎᐊᓕᕐᓗᑎᒡᓗ. 

(3) ᓄᖅᑲᖓᔾᔪᑕᐅᔪᑦ ᐊᖓᓕᕇᒡᓗᑎᒃ ᐊᑐᖅᑕᐅᔪᓐᓇᖅᑐᑦ, ᐅᓪᓗᓕᒫᑐᐃᓐᓇᕐᓗᑎᒃ, ᐅᓪᓘᓪᓘᓐᓃᑦ ᐊᕝᕙᖓᓄᑦ, 
ᓄᖅᑲᖓᔪᓐᓇᐅᑎᓂᒃ ᑐᒃᓯᕋᑲᐅᑎᒋᓗᓂ ᐱᔪᓐᓇᖅᓯᑐᐊᖅᐸᑦ. 

(4) ᓄᖅᑲᖓᓂᖅ ᐅᓪᓗᓂᒃ ᐱᖓᓱᓂᒃ (3) ᐅᖓᑖᓄᐊᖅᐸᑦ ᐃᓕᓐᓂᐊᕐᓇᐅᑎᓪᓗᒍ ᒪᓕᒡᓗᒍ ᑎᑎᕋᖅᓯᒪᓂᓕᒃ 15.16 
ᐊᑭᓕᖅᓱᖅᑕᐅᙱᓪᓗᑎᒃ ᓄᖅᑲᖓᔾᔪᑕᐅᓇᔭᖅᐳᑦ, ᑭᓯᐊᓂᓗ ᐃᖅᑲᓇᐃᔭᖅᑎᑦᑎᔨᐅᑉ 
ᐊᖏᕈᑎᒋᓯᒪᔭᕆᐊᖃᕋᔭᖅᖢᓂᐅᒃ.  ᐊᑐᖅᑕᐅᓯᒪᙱᑦᑐᑦ ᐊᖏᕐᕋᒥ ᐱᓂᕐᓗᒃᑕᐅᓂᕐᒧᑦ ᓄᖅᑲᖓᔾᔪᑎᑦ 
ᑲᔪᓯᑎᑕᐅᖃᑦᑕᔾᔮᙱᑦᑐᑦ ᓄᑖᕐᒧᑦ ᐊᕐᕌᒍᒧᑦ. 

(5)  ᑭᓇᑐᐃᓐᓇᕐᒧᑦ ᐊᑐᖅᑕᐅᔪᑦ ᐊᖏᕐᕋᒥ ᐱᓂᕐᓗᒃᑕᐅᓂᕐᒧᑦ ᑐᓴᐅᒪᔭᐅᑎᑕᐅᓇᔭᙱᑦᑐᑦ ᒪᓕᒡᓗᒋᑦ 
ᒪᓕᒐᓕᐊᖑᓯᒪᔪᑦ ᑭᒃᑯᑐᐃᓐᓇᕐᓄᓪᓗ ᓴᖅᑭᑕᐅᓇᔭᕋᑎᒃ ᐃᖅᑲᓇᐃᔭᖅᑎ ᑎᑎᕋᖅᓯᒪᓗᓂ ᐊᖏᖅᓯᒪᙱᑐᐊᖅᐸᑦ, 
ᒪᓕᒐᓪᓗ ᒪᓕᒡᓗᒋᑦ ᐱᔭᕆᐊᖃᙱᑐᐊᖅᐸᑦ. 

(6) ᐃᖅᑲᓇᐃᔭᖅᑎ ᐊᖏᕐᕋᒥ ᐱᓂᕐᓗᒃᑕᐅᓂᕐᒧᑦ ᓄᖅᑲᖓᔾᔪᑎᓂᒃ ᐊᖏᖅᑕᐅᓇᔭᙱᑦᑐᖅ ᐱᓂᕐᓗᒃᑎᐅᒃᐸᑦ. 

ᐱᓕᕆᔨᓪᓚᕆᐅᓂᕐᒧᑦ ᐱᕚᓪᓕᕈᑎᒃᓴᑦ 
 
16.01 (1) ᐃᓕᓴᐃᔨᓄᑦ ᐱᕚᓪᓕᕈᑎᒃᓴᖏᓐᓄᑦ ᑮᓇᐅᔭᐃᑦ ("ᑮᓇᐅᔭᑦ") ᐋᖅᑭᒃᑕᐅᔪᖃᕐᓂᐊᖅᐳᖅ ᐃᑲᔪᖅᑐᕈᑕᐅᓂᐊᕐᓗᑎᒃ 

ᐃᓕᓴᐃᔨᑦ ᐱᕙᓪᓕᕈᑎᒃᓴᖏᓐᓄᑦ ᐃᓕᓴᐃᔨᓂᒃ ᐱᐅᓯᒋᐊᖅᑎᑦᑎᔪᒪᒧᑦ ᐱᐅᓂᕆᔭᖏᓐᓂᒃ 
ᐊᑐᕈᓐᓇᕐᓂᕆᔭᖏᓐᓂᒡᓗ ᐃᓕᓐᓂᐊᕈᑎᓄᑦ ᐃᓕᓐᓂᐊᖅᑎᓄᑦ ᓄᓇᕗᒻᒥ. 

 (2) ᐊᑐᐊᒐᓕᒫᑦ ᑲᔪᓯᐊᔾᔪᑕᐅᕙᒃᑐᓪᓗ ᐊᐅᓚᑦᑎᔾᔪᑕᐅᕙᒃᑐᑦ ᑖᒃᑯᓂᖓ ᑮᓇᐅᔭᖁᑎᒋᔭᐅᔪᓂᒃ 
ᐊᐅᓚᑕᐅᖃᑦᑕᕐᓂᐊᖅᐳᑦ ᑲᑎᒪᔨᕋᓛᕆᔭᐅᔪᓂᑦ ᐃᒪᓐᓇᓗ ᑖᒃᑯᐊ ᖃᐅᔨᒪᔭᐅᓪᓗᑎᒃ, ᐱᓕᕆᔨᓪᓚᕇᑦ 
ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔩᑦ, ᐃᒪᓐᓇ ᐋᖅᑭᒃᓯᒪᓪᓗᑎᒃ, ᒪᕐᕉᖕᓂᒃ (2−ᓂᒃ) ᑭᒡᒐᖅᑐᐃᔨᖃᖅᖢᑎᒃ 
ᐃᓂᑖᖅᑎᑕᐅᓯᒪᔫᖕᓂᒃ ᑲᑐᔾᔨᖃᑎᒌᖑᔪᓂᑦ ᒪᕐᕉᖕᓂᓪᓗ (2−ᓂᑦ) ᑭᒡᒐᖅᑐᖅᑎᒋᔭᐅᔫᖕᓂᒃ ᐃᓂᑖᖅᑎᑕᐅᓯᒪᓪᓗᑎᒃ 
ᐃᖅᑲᓇᐃᔭᕐᕕᒋᔭᒥᓂᑦ.  ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒃᓴᓄᑦ ᑲᑎᒪᔨᑦ ᑕᖅᑭᑕᒫᑦ ᑲᑎᒪᖃᑦᑕᕐᓂᐊᖅᑐᑦ, ᒪᕐᕉᒃ 
(2) ᐅᖓᑖᓅᙱᑦᑐᖅ ᑲᑎᓪᓚᕆᒍᓐᓇᕐᓗᑎᒃ. ᐅᖃᕐᕕᖃᖅᐸᒡᓗᓂ ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᓂᖏᓐᓄᑦ 
ᑲᑎᒪᔨᓄᑦ, ᐊᑕᐅᓯᕐᒥᒃ (1−ᒥᒃ) ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᐅᓚᑦᑎᔨᑕᖃᕐᓂᐊᖅᐳᖅ, 
ᐱᓕᕆᐊᖃᖅᐸᒡᓗᓂᓗ ᐃᓚᒋᔭᐅᓕᒃᑲᓐᓂᖅᐸᒡᓗᓂ ᓂᕈᐊᕈᓐᓇᙱᓪᓗᓂᓗ ᐃᓚᒋᔭᐅᕙᒡᓗᓂ ᑖᒃᑯᓄᖓ 
ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔨᓄᑦ.  

(3) ᑮᓇᐅᔭᖁᑎᒋᔭᐅᔪᑦ ᐃᓚᖃᕐᓂᐊᖅᐳᑦ 4.5%−ᒥᒃ ᐊᑕᖏᕐᓗᓂ ᐊᑭᓕᖅᓱᖅᑕᐅᓪᓗᐊᑕᕐᓂᕆᕙᒃᑕᖏᓐᓂᒃ 
ᑲᑐᔾᔨᖃᑎᒌᑦ ᑕᔅᓱᒧᖓ ᐊᖏᖃᑎᒌᒍᑎᒧᑦ ᐊᑐᖅᑐᓄᑦ, ᑕᒪᓐᓇᓗ ᖃᔅᓯᐅᓂᐊᕐᓂᖓ ᖃᐅᔨᒪᔭᐅᓕᖅᐸᒃᖢᓂ 
ᐅᑐᐱᕆ 30−ᒥ ᐊᕐᕌᒍᑕᒫᑦ. 

(4) ᓇᓕᐊᑐᐃᓐᓇᖅ ᐊᕐᕌᒍᑕᒫᑦ ᐊᒥᐊᒃᑯᒋᔭᐅᔪᑦ ᓱᓕ ᑕᕝᕙᓂ ᑮᓇᐅᔭᖁᑎᒋᔭᐅᔪᓃᑦᑐᑦ ᐃᓱᓕᑎᓪᓗᒍ ᑖᒃᑯᐊ 
ᑮᓇᐅᔭᖁᑎᒋᔭᐅᔪᑦ ᐊᕐᕌᒍᒋᔭᖓᓂ ᐅᑎᖅᑎᑕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔭᕐᕕᒋᔭᐅᔪᒧᑦ. 

(5) ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᐃᓕᔭᐅᕝᕕᒋᔭᐅᖃᑦᑕᕐᓂᐊᖅᐳᑦ ᖃᔅᓯᐅᓂᖓᓂᒃ ᐃᓕᓯᕝᕕᐅᓂᖓᑕ ᓄᓇᕗᑦ 
ᒐᕙᒪᒃᑯᖏᑕ ᑮᓇᐅᔭᓕᐊᕆᕙᒃᑕᖏᑕ ᓇᖕᒥᓂᖅ ᑮᓇᐅᔭᓕᐅᕐᕕᒋᕙᓪᓕᐊᔭᒥᓂᒃ. ᑕᒪᓐᓇ ᕿᑐᕐᙱᐅᕐᓂᕆᔭᖓ 
ᖄᒃᑲᓐᓂᐊᒎᖅᐳᖅ ᐊᑐᖅᑕᐅᕙᒃᑐᒧᑦ ᑮᓇᐅᔭᓕᕆᔾᔪᑕᐅᓪᓗᑎᒃ ᓴᓂᕐᕙᐃᐃᕝᕕᐅᓪᓗᓂ ᐱᖁᑎᒋᔭᐅᓪᓗᑎᒡᓗ 
ᑖᒃᑯᓇᙵᑦ ᑮᓇᐅᔭᖁᑎᒋᔭᐅᔪᓂᑦ. 

16.02 ᑖᒃᑯᐊ ᑮᓇᐅᔭᑦ ᐊᒡᒍᖅᑕᐅᓂᐊᖅᐳᑦ ᐊᕐᕕᓂᓕᙳᖅᑎᑕᐅᓗᑎᒃ ᓴᓂᕐᕙᒃᑕᐅᔪᖃᕐᓗᓂ ᐅᑯᓄᖓ ᐊᑐᖅᑕᐅᔪᒃᓴᐅᑕᐅᓗᑎᒃ:  

(1) ᐱᓕᕆᐊᒃᓴᓄᑦ ᐊᒃᑐᐊᓂᓕᖕᓄᑦ ᐃᑲᔪᖅᑐᐃᓂᕐᒥᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ; 

(2) ᐱᓕᕆᐊᒃᓴᓄᑦ ᐊᒃᑐᐊᓂᓕᖕᓄᑦ ᐃᑲᔪᖅᑐᐃᓂᐊᕐᓗᓂ ᐃᓄᒃᑐᑦ ᐅᖃᐅᓯᕐᓂᒃ ᐱᕙᓪᓕᐊᑎᑦᑎᓂᕐᒧᑦ ᑕᒪᒃᑯᓇᓂ 
ᐃᓕᓴᐃᔨᒋᔭᐅᕙᒃᑐᓂ; 

(3) ᐱᓕᕆᐊᒃᓴᓂ ᐃᑲᔪᖅᑐᐃᔪᓂᒃ ᐃᓕᓴᐃᔩᑦ ᐱᕙᓪᓕᐊᑎᑕᐅᖁᓪᓗᒋᑦ ᐃᖅᑲᓇᐃᔮᕆᔭᒥᓂ ᒪᓕᒃᑐᖃᖅᖢᓂ 
ᓄᓇᕗᒻᒥ ᐱᓕᕆᔨᓪᓚᕆᖕᓄᑦ ᐊᑐᖅᑕᐅᕙᒃᑐᓂᒃ ᐃᓕᓴᐃᔨᐅᓂᕐᒧᑦ ᐱᓕᕆᓂᕆᔭᐅᕙᒃᑐᓄᑦ; 

(4) ᐱᓕᕆᐊᖑᔪᓂᒃ ᐊᒃᑐᐊᓂᓕᖕᓂᒃ ᐃᑲᔪᖅᑐᐃᓂᐊᕐᓗᓂ ᐃᓕᓴᐃᔨᐅᓕᓵᖅᑐᓂᒃ ᑕᒪᑐᒪᓂ ᐱᓕᕆᓂᕆᔭᐅᕙᒃᑐᒥ, 
ᐊᒻᒪᓗ 

(5) ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔩᑦ ᐊᐅᓚᑕᐅᕙᖕᓂᖏᓐᓄᑦ. 
 
16.03 (1) ᐊᑐᖅᑕᐅᕙᒃᑐᑦ ᒪᓕᒃᑕᐅᔭᕆᐊᖃᖅᐸᒃᑐᓪᓗ ᐋᖅᑭᒃᓱᖅᑕᐅᓯᒪᔪᖅ ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ 

ᑲᑎᒪᔨᓂᑦ ᓇᓗᙱᑦᑎᐊᕈᑕᐅᓂᐊᖅᐳᑦ ᓂᐱᒋᔭᐅᔪᓕᒫᑦ ᐃᓱᒪᒋᔭᐅᕙᒃᑐᓪᓗ ᖃᓅᓇᓱᒋᒻᓈᓂᕐᒧᑦ ᓄᓇᕗᒻᒥ 
ᐃᓕᓴᐃᔨᐅᕙᖕᓂᕐᒧᑦ ᐱᓕᕆᕙᒃᑐᓂ ᑐᓵᔭᐅᓂᐊᕐᒪᑕ, ᓇᓗᙱᑦᑎᐊᕈᒪᓂᕐᒧᑦ ᐊᖏᒡᓕᕙᓪᓕᐊᔪᒥᒃ 
ᐃᓚᐅᔪᖃᖃᑦᑕᕋᓗᐊᕐᒪᖔᑦ ᐱᕕᒃᓴᖅᑕᖃᖅᐸᒡᓗᓂᓗ ᐃᓄᖕᓄᑦ ᐃᓕᓴᐃᔨᓄᑦ, ᐊᒃᑐᐊᓂᖃᕐᓗᑎᒡᓗ ᓄᓇᕗᒻᒥᐅᑦ 
ᐅᖃᐅᓯᖏᓐᓄᑦ ᐃᓕᖅᑯᓯᑐᖃᖏᓐᓄᓪᓗ ᐱᓇᔪᖕᓂᖃᕐᓗᑎᒡᓗ ᐊᖑᒻᒪᑎᔪᒪᓂᕐᒥᒃ ᐱᓕᕆᔨᓪᓚᕇᑦ 
ᐱᕙᓪᓕᐊᑎᑕᐅᕙᖕᓂᖏᓐᓄᑦ ᐱᔭᐅᔭᕆᐊᓕᖕᓄᑦ ᓇᓗᓇᐃᖅᑕᐅᓯᒪᔪᓄᑦ ᐃᓕᓴᐃᔨᓂᑦ. 

(2) ᐊᑐᓂᑦ ᐃᓕᓐᓂᐊᕐᕖᑦ ᐊᑕᐅᓯᕐᒥᒃ ᐱᓕᕆᔪᓐᓇᓪᓚᕆᖕᓂᕐᒧᑦ ᐱᕙᓪᓕᐊᓂᕆᔭᐅᔪᒧᑦ ᑭᒡᒐᖅᑐᖅᑎᖃᕐᓂᐊᖅᐳᑦ 
ᐋᔩᖃᑎᒌᒃᑐᓂᑦ ᑭᒡᒐᖅᑐᐃᔪᒪᓗᑎᒃ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᐱᔭᐅᔭᕆᐊᓕᖕᓂᒃ ᑕᒪᒃᑯᓇᙵᑦ 
ᐃᓕᓴᐃᔨᓂ ᐃᓕᓐᓂᐊᕐᕕᖕᒦᑦᑐᓂ ᑐᓴᐅᒪᑎᑦᑎᔪᒪᓂᕐᒧᓪᓗ ᐊᑐᐊᒐᕆᔭᐅᔪᓂᒃ, ᐱᓕᕆᐊᒃᓴᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐋᖅᑭᒃᓱᖅᑕᐅᓯᒪᔪᓂᒃ ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔨᓂᑦ. 

(3) ᐃᖅᑲᓇᐃᔮᒥᓄᑦ ᐃᓕᓐᓂᐊᒃᑲᓐᓂᕈᑎᑦ ᐱᔾᔪᑎᖃᕐᓗᑎᒃ ᐱᕚᓪᓕᕈᑎᒃᓴᓂᒃ ᐊᒻᒪᓘᓐᓃᑦ ᐃᓕᓐᓂᐊᕈᑎᒃᓴᓂᒃ 
ᐃᓕᓐᓂᐊᖅᑎᑕᑎᒃ ᐱᔪᓐᓇᖅᓯᕚᓪᓕᕈᓐᓇᕈᑎᒃᓴᖏᓐᓂᒃ. ᐃᖅᑲᓇᐃᔮᒥᓄᑦ ᐃᓕᓐᓂᐊᒃᑲᓐᓂᕈᑎᒃᓴᑦ 
ᐱᓕᕆᐊᖑᓗᑎᒃ ᐃᓕᓴᐃᔨᓄᑦ ᐅᑯᓄᖓᓗ ᐊᒃᑐᐊᓂᖃᕐᓗᑎᒃ:  

(a)  ᐃᓕᓴᐃᔩᑦ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᐱᕙᒌᔭᖅᓯᒪᔭᖏᓐᓄᑦ;  

(b)  ᐃᓕᓐᓂᐊᕐᕕᖕᓂ ᐱᐅᓯᕚᓪᓕᖅᑎᑦᑎᓂᕐᒧᑦ ᐸᕐᓇᐅᑎᑦ; ᐊᒻᒪ 

(c) ᐃᓕᓐᓂᐊᕐᓂᓕᕆᔨᒃᑯᑦ ᓯᕗᓪᓕᐅᑎᔪᒪᔭᖏᑦ.  

(4) ᒪᓕᒃᑐᖃᖅᖢᓂ ᐊᑐᐊᒐᓄᑦ ᑲᔪᓯᐊᔾᔪᑕᐅᕙᒃᑐᓄᓪᓗ ᐋᖅᑭᒃᓱᖅᑕᐅᓯᒪᔪᓄᑦ ᐱᓕᕆᔨᓪᓚᕇᑦ 
ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔨᓂᑦ, ᐱᓕᕆᐊᖑᕙᓪᓕᐊᔪᑦ ᑲᔪᓯᑎᑕᐅᑐᐃᓐᓇᕆᐊᖃᖅᐳᑦ ᐊᔾᔨᒌᙱᑦᑐᑎᒍᑦ 
ᑲᔪᓯᑎᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᓄᑦ, ᐅᑯᐊ ᐃᓚᒋᔭᐅᓪᓗᑎᒃ: ᑕᐃᑲᓃᓪᓚᕆᒃᖢᓂ ᐊᔪᕈᓐᓃᖅᓴᖅᑎᑦᑎᓂᖅ, 
ᐃᑭᐊᖅᑭᕕᒃᑯᑦ ᐅᖓᓯᒋᓗᒍᓘᓐᓃᑦ ᐃᓕᓐᓂᐊᖅᑎᑕᐅᓂᖅ, ᐊᐅᓪᓚᖅᑎᑦᑕᕆᐊᖃᖅᐸᒃᖢᒋᑦ ᐊᓕᓐᓂᐊᕐᓂᖅ 
ᐊᓯᐊᒍᓪᓘᓐᓃᑦ ᐊᑐᖅᑕᐅᔪᓐᓇᖅᑐᒃᑯᑦ, ᑕᒪᓐᓇᓗ ᐊᑐᖅᑕᐅᑦᑎᐊᕈᓐᓇᕋᔭᖅᑐᒃᓴᐅᓪᓗᓂ ᓇᓂᐅᓂᖓᓄ 
ᖃᓄᐃᓕᖓᓂᖓᓄᓪᓗᓄᓇᕗᑦ. 

(5) ᒪᓕᒃᑐᖃᖅᖢᓂ ᐊᑐᐊᒐᓂᒃ ᑲᔪᓯᐊᔾᔪᑕᐅᕙᒃᑐᓂᒡᓗ ᐋᖅᑭᒃᓱᖅᑕᐅᓯᒪᔪᓂᒃ ᐱᓕᕆᔨᓪᓚᕇᑦ 
ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔨᓂᑦ, ᓯᕗᓪᓕᖅᐸᐅᔾᔭᐅᓂᐊᖅᐳᑦ ᑕᒪᒃᑯᐊ ᐱᓕᕆᐊᖑᕙᓪᓕᓯᒋᐊᖅᑐᑦ 
ᑲᔪᓯᑎᑕᐅᔪᑦ ᓄᓇᕗᒻᒥ. ᐃᓕᓴᐃᔨᒥᒃ ᐱᓇᔪᒃᑐᖃᖅᐸᑦ ᐊᖏᖅᑕᐅᓗᓂᓗ ᐱᓕᕆᐊᒃᓴᒧᑦ ᓄᓇᕗᑦ ᓯᓚᑖᓃᑦᑐᒧᑦ 
ᑲᓇᑕᐅᓪᓘᓐᓃᑦ ᓯᓚᑖᓂ, ᐱᔭᕆᐊᖃᕋᔭᕆᕗᖅᑕᐅᖅ ᖃᓪᓗᓈᑦ ᓄᓈᓐᓄᑦ ᓄᓇᕐᔪᐊᒥᓘᓐᓃᑦ ᓇᒧᑐᐃᓐᓇᖅ 
ᓄᒃᑕᕈᓐᓇᕐᓂᕐᒧᑦ ᐊᔪᖅᑎᑕᐅᙱᓐᓂᕐᒥᒃ ᓄᒃᑕᕈᓐᓇᕐᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ. 

(6) ᒪᓕᒃᑐᖃᖅᖢᓂ ᐊᑐᐊᒐᓂᒃ ᑲᔪᓯᐊᔾᔪᑕᐅᕙᒃᑐᓂᒡᓗ ᐋᖅᑭᒃᓱᖅᑕᐅᓯᒪᔪᓂᒃ ᐱᓕᕆᔨᓪᓚᕇᑦ 
ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔨᓂᑦ, ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ ᐱᓕᕆᐊᖑᕙᓪᓕᐊᔪᑦ ᐅᑯᓂᖓ 
ᐃᓚᖃᑐᐃᓐᓇᕆᐊᖃᖅᐳᑦ: ᐃᓛᒃᑰᖅᑐᓄᑦ ᐱᓕᕆᐊᖑᕙᓪᓕᐊᔪᓂᒃ, ᐃᓕᓐᓂᐊᕐᕕᖕᓂ ᐱᓕᕆᐊᖑᕙᓪᓕᐊᔪᓂᒃ, 
ᐱᓕᕆᖃᑎᖃᖅᖢᓂ ᐱᓕᕆᐊᖑᕙᓪᓕᐊᔪᓂᒃ, ᐃᓕᓐᓂᐊᖃᑎᒌᓄᑦ ᐱᓕᕆᐊᖑᕙᓪᓕᐊᔪᓂᒃ, ᐊᒻᒪ 
ᐃᓕᓐᓂᐊᕐᓂᓕᕆᔨᒃᑯᓐᓂᓗ ᐱᓕᕆᐊᖑᕙᓪᓕᐊᔪᓂᒃ. 

 ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᑦ ᐱᒋᐊᓕᖅᑭᒃᑕᖅᐸᒃᑐᑦ ᐊᒻᒪᓗ/ᐅᕝᕙᓗᓃᑦ ᐃᓕᓴᐃᔨᓂᒃ ᐃᓕᓐᓂᐊᖅᑎᑕᑎᖕᒧᑦ 
ᐱᕚᓪᓕᖅᑎᑦᑎᔾᔪᑕᐅᙱᑦᑐᑦ ᐊᖏᕈᑕᐅᖃᑦᑕᔾᔮᙱᑦᑐᑦ ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒃᓴᓕᕆᓂᕐᒧᑦ 
ᐊᐅᓚᑦᑎᔨᐅᔪᒧᑦ. 

(7) ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ ᐊᐅᓚᑦᑎᔨᒋᔭᐅᔪᖅ ᐃᒪᐃᓕᐅᖃᑦᑕᕐᓂᐊᖅᐳᖅ, ᐊᕐᕌᒍᑕᒫᓪᓗ 
ᑕᐃᒪᐃᓕᐅᕈᑎᒋᓗᓂᐅᒃ, ᐊᕐᕌᒍᒋᔭᐅᔪᕐᓗ ᐃᓕᓐᓂᐊᕐᓇᒧᑦ ᐃᓱᓕᓚᐅᙱᓐᓂᖓᓂ, ᐱᑎᑦᑎᕙᒡᓗᓂ 
ᐅᓂᒃᑲᐅᓯᕐᒥᒃ ᑕᒪᒃᑯᓄᐊ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ ᐱᓕᕆᐊᖑᕙᓪᓕᐊᔪᓂᒃ 
ᑲᔪᓯᑎᑕᐅᔪᓂᑦᐃᓕᓴᐃᔨᓂᑦ ᐱᔾᔪᑎᖃᓪᓗᐊᑕᖅᑎᑕᐅᓗᑎᒃ ᖃᓄᖅ ᐊᑐᓂᑦ ᐱᓕᕆᔨᓪᓚᕆᐅᓂᕐᒧᑦ 
ᐱᕙᓪᓕᐊᑎᑕᐅᓂᕐᒧᑦ ᐱᓕᕆᐊᖑᕙᓪᓕᐊᔪᖅ ᐊᑕᑎᑦᑎᓂᖃᖅᐸᖕᒪᖔᑦ ᖃᓄᖅ ᑖᒃᑯᐊ ᑮᓇᐅᔭᖁᑎᒋᔭᐅᔪᑦ 
ᐊᒡᒍᖅᑕᐅᕙᖕᒪᖔᑕ ᖃᓄᕐᓗ ᑕᒪᓐᓇ ᐱᓕᕆᐊᖑᕙᓪᓕᐊᔪᖅ ᐱᐅᓯᒋᐊᖅᑎᑦᑎᕙᖕᒪᖔᑦ ᐃᓕᓐᓂᐊᖅᑏᑦ 
ᐃᓕᑉᐸᓪᓕᐊᓂᕆᕙᒃᑕᖏᓐᓂᒃ. ᒥᑭᓐᓂᖅᐹᖃᕐᓗᓂ ᑖᓐᓇ ᐅᓂᒃᑲᐅᓯᖅ ᐃᓚᖃᓪᓗᐊᖅᐳᖅ ᑐᓴᖅᑕᐅᔪᒃᓴᓂᒃ 
ᐊᒃᑐᐊᓂᓕᖕᓂᒃ ᐅᑯᓄᖓ: ᖃᓄᕆᑦᑑᓂᖓ ᑕᒪᑐᒪ ᐱᓕᕆᐊᖑᕙᓪᓕᐊᔫᑉ, ᑲᔪᓯᑎᑦᑎᓂᕐᒧᑦ ᐊᑐᖅᑕᐅᕙᒃᑐᑦ 
ᑕᒪᓐᓇᓐᓃᑦ ᐱᓕᕆᐊᖑᔪᖅ ᐃᓅᑐᔪᖅᓯᐅᑕᐅᓚᐅᕐᒪᖔᑦ, ᐃᓕᓐᓂᐊᕐᕕᖕᒥ, 
ᐱᓕᕆᖃᑎᒌᒃᑐᓂ,ᐱᓕᕆᖃᑎᖃᕐᓂᒃᑯᑦ, ᐊᕕᒃᓯᒪᓂᕐᒥ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᓂ.  ᐊᔾᔨᖓᓂᒃ 
ᑖᔅᓱᒪ ᐅᓂᒃᑲᐅᓯᐅᑉ ᑐᓂᐅᖃᐅᑕᐅᔪᖃᕐᓂᐊᖅᐳᖅ ᐅᑯᓄᖓ:  

(a) ᑲᑐᔾᔨᖃᑎᒌᒧᑦ;  

(b)  ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓄᑦ ᑖᒃᑯᑎᒎᓇᕐᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ; 

(c)  ᒥᓂᔅᑕᐅᑉ ᑐᒡᓕᐊᓄᑦ.  

(8) ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔩᑦ ᐱᑎᑕᐅᖃᑦᑕᕐᓂᐊᖅᐳᑦ ᐊᔾᔨᖏᓐᓂᒃ ᑖᒃᑯᐊ 
ᑮᓇᐅᔭᖁᑎᒋᔭᐅᔪᑦ ᑕᒻᒪᖅᓯᒪᔪᖅᓯᐅᕐᕕᐅᓂᖏᓐᓂᒃ ᐊᑎᓕᐅᓚᐅᖅᑳᕋᑎᒃ ᑖᔅᓱᒥᖓ ᑕᒻᒪᖅᓯᒪᔪᖅᓯᐅᖅᑕᐅᔪᒥᒃ 
ᐱᕕᒃᓴᖃᕐᓂᐊᖅᖢᑎᒡᓗ ᐱᑎᑦᑎᓂᕐᒥᒃ ᐅᖃᐅᓯᒃᓴᕆᔭᒥᓂᒃ ᑮᓇᐅᔭᖁᑎᒋᔭᐅᔪᑦ ᑕᒻᒪᖅᓯᒪᔪᖅᓯᐅᖅᑎᖓᓄᑦ. 
ᑲᑐᔾᔨᖃᑎᒌᑦ ᐊᑎᓕᐅᕆᓂᐊᖅᐳᑦ ᑮᓇᐅᔭᖁᑎᒋᔭᐅᔪᓄᑦ ᑕᒻᒪᖅᓯᒪᔪᖅᓯᐅᖅᓯᒪᔪᓂᒃ. ᐊᑎᓕᐅᖅᑕᐅᓯᒪᔪᑦ 
ᑮᓇᐅᔭᖁᑎᒋᔭᐅᔪᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑐᓐᓂᖅᑯᑕᐅᓂᐊᖅᐳᑦ ᒥᓂᔅᑕᐅᕐ ᑐᒡᓕᐊᓄᑦ. 

 
ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔩᑦ  

16.04 (1) ᐃᖅᑲᓇᐃᔮᓄᑦ ᐱᕚᓪᓕᕈᑎᒃᓴᓄᑦ ᑲᑎᒪᔨᑦ ᐊᖏᖃᑎᒌᒃᑐᐃᓐᓇᐅᖃᑦᑕᕐᓂᐊᖅᑐᑦ ᐱᓕᕆᐊᖃᑦᑎᐊᕋᓱᐊᕐᓗᑎᒡᓗ 
ᐊᖏᖃᑎᒌᒍᑕᐅᔪᒥᒃ. ᐃᖅᑲᓇᐃᔭᖅᑎᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔩᑦ ᐋᖅᑭᒃᓱᐃᓗᑎᒃ ᐊᐅᓚᑦᑎᓗᑎᒡᓗ 
ᓇᖕᒥᓂᖅ ᐊᑐᐊᒐᓕᐊᕆᔭᒥᓂᒃ ᒪᓕᒡᓗᑎᒃ ᐊᑐᖅᑕᐅᔭᕆᐊᖃᕐᓂᕋᖅᑕᐅᓯᒪᔪᓂᒃ ᑕᒡᕙᓂ ᑎᑎᕋᖅᓯᒪᔪᓂ 
ᐊᑐᒐᒃᓴᐅᔪᓂᒡᓗ ᐱᖁᔭᕐᓂᒃ ᐱᖃᓯᐅᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ.  

(2) ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔩᑦ ᐱᑕᖃᖅᑎᑕᐅᓂᕆᔭᖓᑦ ᐊᐅᓚᑦᑎᔨᒋᔭᐅᓂᐊᕐᓗᑎ, 
ᐅᔾᔨᕐᓇᖅᓯᑎᑦᑎᓂᓂᐊᕐᓗᑎᒃ ᑐᓴᐅᒪᑎᑦᑎᓂᐊᕐᓗᑎᒡᓗ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒥᒃ 
ᖃᐅᔨᒪᑦᑎᐊᕈᒪᓂᕐᒧᓪᓗ ᑕᒪᒃᑯᐊ ᐱᒋᐊᖅᑕᐅᔪᑦ ᐱᓕᕆᐊᖑᕙᓪᓕᐊᔪᑦ ᐃᓕᓴᐃᔨᓂᑦ ᐊᒃᑐᐊᓂᖃᕋᓗᐊᕐᒪᖔᑕ 
ᐱᐅᓂᖅᓴᓄᑦ ᐊᔪᕈᓐᓃᖅᓴᖅᑕᐅᕙᒃᑐᓄᑦ ᐃᓕᓐᓂᐊᖅᑏᓪᓗ ᐃᓕᑎᑕᐅᕙᓪᓕᐊᕙᖕᓂᖏᓐᓄᑦ.  

(3)  ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔩᑦ ᑲᒪᒋᔭᖃᖃᑦᑕᕐᓂᐊᖅᐳᑦ ᐱᓕᕆᔨᓪᓚᕆᐅᓂᕐᒧᑦ 
ᐱᕙᓪᓕᐊᑎᑕᐅᕙᖕᓂᕐᒧᑦ ᐊᐅᓚᑦᑎᔨᒥᒃ.  

(4) ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔩᑦ ᐋᖅᑭᒃᓯᒪᓕᖅᑎᑦᑎᓕᕐᓂᐊᖅᐳᑦ 
ᑲᑎᒪᔨᕋᓛᕆᔭᐅᒃᑲᓐᓂᖅᑐᓂᒃ ᓲᕐᓗ ᐃᓕᓐᓂᐊᖅᑐᓕᕆᓂᕐᒥ ᓄᖅᑲᖓᓂᕐᒧᑦ ᑲᑎᒪᔨᕋᓛᓂᒃ 
ᑕᐃᒪᐃᑦᑕᕆᐊᖃᕐᓂᖏᓐᓄᑦ ᐃᑲᔪᖅᑐᐃᔪᒪᓪᓗᑎᒃ ᑲᔪᓯᓂᖃᑦᑎᖃᖅᑐᒃᑯᑦ ᑲᔪᓯᑎᑕᐅᒐᓗᐊᕐᒪᖔᑕ ᑕᒪᒃᑯᐊ 
ᐱᓕᕆᐊᒃᓴᐃᑦ ᐱᔨᑦᑎᕋᕐᓂᕆᔭᐅᕙᒃᑐᓪᓗ ᐋᖅᑭᒃᓱᖅᑕᐅᓯᒪᔪᑦ ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ 
ᑲᑎᒪᔨᓂᑦ. 

(5)  ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᑲᑎᒪᔩᑦ ᐋᖅᑭᒃᓱᐃᓂᐊᖅᐳᑦ ᒪᒃᐱᖅᑐᒐᕐᒥᒃ 
ᑐᓴᐅᒪᑎᑦᑎᔾᔪᑎᒋᓂᐊᖅᑕᒥᓂᒃ ᐊᑐᐊᒐᕐᒥᓂᒃ, ᐱᓕᕆᐊᒃᓴᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ, 
ᓇᓗᙱᑦᑎᐊᖅᐸᒡᓗᑎᒡᓗ ᑖᓐᓇ ᒪᒃᐱᖅᑐᒐᕆᔭᐅᔪᖅ ᒪᓂᒪᖃᑦᑕᕋᓗᐊᕐᒪᖔᑦ ᐊᕐᕌᒍᑕᒫᑦ ᑕᕝᕙᒻᒪᕆᐅᓗᓂ 
ᑲᑉᐳᔾᔭᖅᑐᒃᑰᕈᓐᓇᕐᓗᓂᓗ ᑕᒪᐃᓐᓄᑦ ᓄᓇᕗᒻᒥ ᐅᖃᐅᒥᕝᓯᕐᓄᑦ ᐃᓕᓴᕆᔭᐅᓯᒪᔪᓄᑦ. 

 
ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᐊᐅᓚᑦᑎᔨ 



 

 26 

 16.05 (1) ᐱᓕᕆᔨᓪᓚᕆᐅᓂᕐᒧᑦ ᐃᑲᔪᖅᓯᓂᖅ ᐃᑲᔪᖅᑐᐃᓂᕐᓗ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᑲᑎᒪᔨᓄᑦ 
ᐃᓚᖃᕐᓂᐊᖅᐳᖅ ᐃᖅᑲᓇᐃᔭᖅᑎᑦᑎᓂᕐᒥᒃ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᑎᑕᐅᓂᕐᒧᑦ ᐊᐅᓚᑦᑎᔨᒥᒃ,ᑖᓐᓇᓗ 
ᐃᓂᑖᖅᑎᑕᐅᓂᐊᖅᖢᓂ ᐋᔩᖃᑎᒌᖕᓂᕆᔭᐅᔪᓂᑦ.  

  ᐊᐅᓚᑦᑎᔨ ᐅᔾᔨᕐᓇᖅᓯᑎᑦᑎᖃᑦᑕᕐᓂᐊᖅᐳᖅ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᖏᓐᓄᑦ ᐃᓕᓴᐃᔩᑦ, 
ᐃᑲᔪᖅᐸᒡᓗᓂ ᐱᓕᕆᐊᖑᔪᓄᑦ ᐋᖅᑭᒃᓯᒪᓕᖅᑎᑕᐅᔪᓄᑦ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᑲᑎᒪᔨᓂᑦ 
ᐱᓕᕆᐊᖃᖅᐸᒡᓗᓂᓗ ᐊᐅᓚᑦᑎᓂᕐᒥᒃ ᐱᓕᕆᐊᒃᓴᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐊᖏᖅᑕᐅᓯᒪᔪᓂᒃ 
ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᑲᑎᒪᔨᓂᑦ. ᐊᐅᓚᑦᑎᔨᒋᔭᐅᔪᖅ ᑐᓴᐅᒪᑎᑦᑎᖃᑦᑕᕐᓂᐊᕆᕗᖅ 
ᐃᓕᓐᓂᐊᕐᕕᖕᒧᑦ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᑭᒡᒐᖅᑐᐃᔨᒋᔭᐅᔪᓄᑦ ᐱᓕᕆᐊᒃᓴᓄᑦ 
ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᑲᑎᒪᔨᓂᑦ.  

(2) ᐊᑭᖓ ᐃᖅᑲᓇᐃᔭᕐᓂᕐᒧᑦ ᐱᕚᓪᓕᕈᑕᐅᕙᒃᑐᓄᓪᓗ ᐊᐅᓚᑦᑎᔨᒋᔭᐅᔪᒥᑦ ᐊᒻᒪᓗ ᓄᒃᑕᕐᓂᕆᕙᒃᑕᖓᓄᑦ 
ᐊᑭᓕᖅᑕᐅᖃᑦᑕᕐᓂᐊᖅᐳᖅ ᐃᓚᖓᓂᑦ ᑮᓇᐅᔭᖁᑎᒋᔭᐅᔪᑦ ᓴᓂᕐᕙᒃᑕᐅᓯᒪᔪᑦ ᐱᓕᕆᔨᓪᓚᕆᐅᓂᕐᒧᒃ 
ᐱᕙᓪᓕᐊᑎᑕᐅᓂᕐᒧᑦ ᑲᑎᒪᔩᑦ ᐊᐅᓚᑕᐅᓂᖏᓐᓄᑦ. 

 
16.06 ᐱᑕᖃᓕᕐᓂᖅᐸᑦ ᑲᔪᓯᐊᓪᔪᑕᐅᔪᓐᓇᙱᑦᑐᒥᒃ ᐱᔾᔪᑎᖃᕐᓗᓂ ᑭᓱᓕᕆᔨᐅᓂᖏᓐᓄᑦ ᐊᐅᓚᓂᖏᓐᓄᓪᓗ 

ᐱᓕᕆᔨᓪᓚᕆᐅᓂᕐᒧᒃ ᐱᕙᓪᓕᐊᑎᑕᐅᓂᕐᒧᑦ ᑲᑎᒪᔩᑦ, ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᐊᐅᓚᑦᑎᔨ 
ᓇᓕᐊᑐᐃᓐᓇᕐᓘᓐᓃᑦ ᑲᑎᒪᔨᖃᓛᕆᔭᐅᒃᑲᓐᓂᖅᑐᑦ, ᐱᓕᕆᐊᒃᓴᐃᑦ ᐱᔨᑦᑎᕋᕐᓂᕆᔭᐅᔪᓪᓘᓐᓃᑦ ᐋᖅᑭᒃᓯᒪᓕᖅᑎᑕᐅᔪᑦ 
ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᑲᑎᒪᔨᓂᑦ, ᐱᔾᔪᑎᖃᕐᓗᓂᓘᓐᓃᑦ ᐊᖏᖅᑕᐅᓂᕐᒥᒃ ᓇᓕᖕᓄᑐᐃᓐᓇᖅ 
ᓄᖅᑲᖓᓂᕆᔭᐅᔪᓄᑦ ᓇᓕᐊᖕᓄᑐᐃᓐᓇᖅ ᐱᒋᐊᖅᑕᐅᓯᒪᔪᓄᑦ ᑕᕝᕙᓃᑦᑐᓄᑦ ᑎᑎᕋᖅᓯᒪᔪᓂ, ᐃᓱᒪᒋᔭᒃᓴᖅ 
ᐊᑲᐅᙱᓕᐅᕈᑎᒋᔭᐅᔪᖅ ᐱᓕᕆᐊᖑᖁᔭᐅᑐᐃᓐᓇᕆᐊᖃᖅᐳᖅ ᑲᑎᒪᔨᕋᓛᓄᑦ, ᐅᑯᐊᖑᓗᑎᒡᓗ, ᒥᓂᔅᑕᐅᑉ ᑐᒡᓕᐊ 
ᐊᖓᔪᖅᑳᕆᔭᐅᔪᕐᓗ ᑲᑐᔾᔨᖃᑎᒌᓄᑦ, ᑎᓕᔭᖏᓪᓘᓐᓃᑦ, ᑖᒃᑯᐊᓗ ᐋᖅᑭᒃᓯᒪᓕᖅᑎᑦᑎᓂᐊᖅᖢᑎᒃ ᑕᒪᑐᒧᖓ 
ᐃᓱᒪᒋᔭᒃᓴᒧᑦ 14 ᐅᓪᓗᐃᑦ ᐅᓪᓗᖅᓯᐅᑎᒥ ᐃᓗᐊᓂ ᑕᐃᒪᐃᓕᐅᖁᔭᐅᕌᓪᓚᓚᐅᕐᓗᑎᒃ. 

ᐃᖅᑲᓇᐃᔭᔾᔮᔪᓐᓃᕐᓗᓂ ᐊᑭᓕᐅᑎᑦ 
 
ᓄᖅᑲᖓᑎᑕᐅᓚᐅᑲᒃᑐᑦ 

17.01 ᐃᖅᑲᓇᐃᔭᖅᑎ ᓄᖅᑲᖅᑎᑕᐅᔪᖅ ᐊᕐᕌᒍᒧᑦ ᐅᖓᑖᓄᓪᓘᓐᓃᑦ ᐃᖅᑲᓇᐃᔭᐃᓐᓇᕐᓗᓂ ᐱᔪᓐᓇᖅᑎᑕᐅᕗᖅ ᓄᖅᑲᕐᓂᕐᒧᑦ 
ᐊᑭᓕᖅᑕᐅᓂᕐᒥᒃ ᓄᖅᑲᖅᑎᑕᐅᓂᖓᑕ ᐱᒋᐊᕐᕕᖓᓂ. 

 
17.02 ᓄᖅᑲᕐᓂᕐᒧᑦ ᐊᑭᓕᖅᑕᐅᓂᖅ ᐃᖅᑲᓇᐃᔭᖅᑎᒧᑦ ᓄᖅᑲᖅᑎᑕᐅᔪᒧᑦ ᓯᕗᓪᓕᖅᐹᒥᒃ ᐊᑎᓕᐅᖅᑐᖄᓪᓚᓚᐅᖅᑎᓪᓗᒍ 

ᑖᔅᓱᒥᖓ ᐊᖏᖃᑎᒌᒍᑎᒥ ᐃᒪᓐᓇᐅᕗᖅ: 

(1) ᐅᓪᓗᓄᑦ ᖁᓕᓄᑦ ᐊᑭᓕᖅᑕᐅᓗᓂ ᓯᕗᓪᓕᖅᐹᓄᑦ, ᐅᓪᓗᓄᓪᓗ ᑎᓴᒪᓄᑦ (4) ᐊᑭᓕᖅᑕᐅᓗᓂ ᑕᒪᐃᓐᓄᑦ 
ᐊᑭᓕᖅᓲᑕᐅᔪᓄᑦ, ᐊᑕᖏᖅᑐᓄᑦ ᐊᕐᕌᒍᓄᑦ ᐃᖅᑲᓇᐃᔭᐃᓐᓇᖅᑕᐅᔪᕕᓂᕐᓄᑦ,   

(2) ᑕᕝᕙᙵᑦ ᐲᖅᓯᔪᖃᕋᔭᖅᑐᖅ ᓇᓕᐊᓐᓄᑐᐃᓐᓇᖅ ᑖᔅᓱᒪ ᐃᖅᑲᓇᐃᔭᖅᑎᐅᑉ ᑐᓂᔭᐅᓂᕆᓚᐅᖅᑕᖏᓐᓄᑦ 
ᓄᖅᑲᕈᑎᓄᑦ ᐊᑭᓕᖅᑕᐅᔾᔪᑎᓂᒃ, ᐃᖅᑲᓇᐃᔭᖅᑎᐅᔾᔮᔪᓐᓃᖅᑐᑦ ᓄᖅᑲᖓᔾᔪᑎᑦ ᐊᑭᓕᖅᑕᐅᓗᑎᒡᓘᓐᓃᑦ 
ᑮᓇᐅᔭᑎᒍᑦ ᑕᒪᓐᓇ ᑐᓂᔭᐅᓪᓗᓂ ᐃᖅᑲᓇᐃᔭᖅᑎᑦᑎᓂᕐᒧᑦ,   

(3) ᑲᑎᓕᒫᖅᖢᒋᑦ ᓄᖅᑲᕈᑎᓄᑦ ᐊᑭᓕᖅᑕᐅᔾᔪᑎᑦ ᐊᑭᓕᖅᑕᐅᑐᐃᓐᓇᕆᐊᓖᑦ ᑖᒃᑯᑎᒎᓇᖅ ᑎᑎᕋᖅᓯᒪᔪᑎᒍᑦ 
ᖄᖏᐅᑎᑎᑕᐅᖃᑦᑕᔾᔮᙱᓚᑦ 140-ᓄᑦ ᐅᓪᓗᓄᑦ ᐊᑭᓕᖅᑕᐅᔾᔪᑎᓄᑦ. 

 
17.03 ᓄᖅᑲᕈᑎᓄᑦ ᐊᑭᓕᖅᑕᐅᔾᔪᑎᑦ ᐃᖅᑲᓇᐃᔭᖅᑎᒧᑦ ᓄᖅᑲᖅᑎᑕᐅᔪᒧᑦ ᐊᐃᕐᐸᕆᓕᖅᑕᖓᓄᑦ ᑭᖑᓂᑦᑎᐊᖓᓄᓪᓘᓐᓃᑦ 

ᐊᑎᓕᐅᕌᓪᓚᓚᐅᕐᓗᓂ ᑕᒪᑐᒥᖓ ᐊᖏᖃᑎᒌᒍᑎᒥᒃ, ᐃᒪᓐᓇᐅᖃᑦᑕᕐᓂᐊᖅᐳᖅ: 

(1) ᑎᓴᒪᓄᑦ (4-ᓄᑦ) ᐅᓪᓗᓄᑦ ᐊᑭᓕᖅᑕᐅᓂᖅ ᑕᒪᐃᓐᓄᑦ ᐊᕐᕌᒍᓄᑦ ᐊᑕᖏᖅᑕᐅᓪᓗᑎᒃ ᐃᖅᑲᓇᐃᔭᐃᓐᓇᖅᑎᓪᓗᒍ,  

(2) ᑕᕝᕙᙵᑦ ᐲᖅᓯᔪᖃᕋᔭᖅᑐᖅ ᓇᓕᐊᓐᓄᑐᐃᓐᓇᖅ ᑖᔅᓱᒪ ᐃᖅᑲᓇᐃᔭᖅᑎᐅᑉ ᑐᓂᔭᐅᓂᕆᓚᐅᖅᑕᖏᓐᓄᑦ 
ᓄᖅᑲᕈᑎᓄᑦ ᐊᑭᓕᖅᑕᐅᔾᔪᑎᓂᒃ, ᐃᖅᑲᓇᐃᔭᖅᑎᐅᔾᔮᔪᓐᓃᖅᑐᑦ ᓄᖅᑲᖓᔾᔪᑎᑦ ᐊᑭᓕᖅᑕᐅᓗᑎᒡᓘᓐᓃᑦ 
ᑮᓇᐅᔭᑎᒍᑦ ᑕᒪᓐᓇ ᑐᓂᔭᐅᓪᓗᓂ ᐃᖅᑲᓇᐃᔭᖅᑎᑦᑎᓂᕐᒧᑦ, 

(3) ᑲᑎᓕᒫᖅᖢᒋᑦ ᓄᖅᑲᕈᑎᓄᑦ ᐊᑭᓕᖅᑕᐅᔾᔪᑎᑦ ᐊᑭᓕᖅᑕᐅᑐᐃᓐᓇᕆᐊᖃᖅᐳᑦ ᑖᒃᑯᑎᒎᓇᖅ ᑎᑎᕋᖅᓯᒪᔪᑎᒍᑦ 
ᖄᖏᐅᑎᑎᑕᐅᖃᑦᑕᔾᔮᙱᓚᑦ 135-ᓄᑦ ᐅᓪᓗᓄᑦ ᐊᑭᓕᖅᑕᐅᓂᕐᒧᑦ. 

ᓄᖅᑲᖅᑎᑕᐅᓂᖅ 

17.04 ᑖᓐᓇ ᐃᖅᑲᓇᐃᔭᖅᑎ ᖃᐅᔨᒃᑲᐃᓱᖓᖅᐸᑦ ᐅᓪᓗᐃᑦ 90 ᐊᑐᖅᑎᓪᓗᒋᑦ ᓄᖅᑲᕈᒪᓛᓕᖅᑎᓪᓗᒍ, ᐊᓯᐊᓄᓪᓘᓐᓃᑦ 
ᓇᐃᓐᓂᖅᓴᒧᑦ ᐃᖅᑲᓇᐃᔭᖅᑎᑦᑎᔫᑉ ᐊᖏᑐᐃᓐᓇᕆᐊᖃᕐᓂᖓᓄᑦ, ᐃᖅᑲᓇᐃᔭᖅᑎ ᐃᖅᑲᓇᐃᔭᖅᓯᒪᔪᖅ 10-ᓄᑦ 
ᐅᖓᑖᓄᓪᓘᓐᓃᑦ ᐃᖅᑲᓇᐃᔮᖃᐃᓐᓇᖅᐸᑦ ᐊᑭᓕᖅᑕᐅᔪᓐᓇᖅᐳᖅ, ᓄᖅᑲᑐᐅᕈᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᕐᒥᓂ, 
ᐊᑭᓕᖅᑕᐅᓗᓂ ᓄᖅᑲᕐᓂᕐᒧᑦ ᓇᓕᒧᒃᓱᖅᑐᓂᒃ ᑕᒪᓐᓇᓗ ᐱᔭᐅᓗᓂ ᒪᕐᕈᐃᖅᓱᕐᓗᒍ ᖃᐅᑕᒫᑦ 
ᐊᑭᓕᖅᑕᐅᓂᕆᖃᑦᑕᖅᑕᖓᓂᑦ ᓄᖅᑲᖅᑎᓪᓗᒍ ᖃᔅᓯᓄᑦ ᐱᔭᕇᖅᑕᖏᓐᓄᑦ ᐃᖅᑲᓇᐃᔮᖃᖅᑎᓪᓗᒍ ᐃᓱᖃᖅᑎᑕᐅᓗᓂ 
26-ᓂᒃ.  ᐃᓅᔪᓐᓃᖅᑐᖃᕐᓂᖅᐸᑦ, ᕿᒻᒪᑯᖏᑦ ᐃᖅᑲᓇᐃᔭᖅᑎᐅᑉ ᐊᑭᓕᖅᑕᐅᓇᔭᖅᐳᑦ ᓄᖅᑲᕐᓂᕐᒧᑦ ᐊᑭᓕᐅᑕᐅᕙᒃᑐᓂᒃ 
ᒪᓕᒃᑐᖃᕐᓗᓂ ᖁᓛᓂ ᐋᖅᑭᒃᓯᒪᔪᓂᒃ. 

ᐃᖅᑲᓇᐃᔮᒥᒃ ᓄᖅᑲᕐᓂᖅ ᖃᐅᔨᓴᖅᑕᐅᓂᕐᓗ 
 

ᐃᖅᑲᓇᐃᔭᖅᑎᑖᕐᓂᖅ, ᖃᐅᔨᓴᖅᑕᐅᓂᖅ ᐊᒻᒪ ᓄᖅᑲᖅᑎᑕᐅᓂᖅ 

ᐃᖅᑲᓇᐃᔭᖅᑎᑖᕐᓂᖅ 

18.01 ᑭᓇᑐᐃᓐᓇᑦᑎᐊᖅ ᐃᖅᑲᓇᐃᔭᖅᑎᑕᐅᖃᑦᑕᔾᔮᙱᑉᐳᖅ ᐃᓕᓴᐃᔨᐅᑎᑕᐅᓗᓂ ᐱᓯᒪᙱᒃᑯᓂ ᐊᑐᕈᓐᓇᖅᑐᒥᒃ ᓄᓇᕗᑦ 
ᒐᕙᒪᖓᓄᑦ ᐃᓕᓴᐃᔨᐅᓂᕐᒧᑦ ᓇᓗᓇᐃᒃᑯᑕᕐᒥᒃ ᐅᕝᕙᓘᓐᓃᑦ ᐊᑐᕈᓐᓇᖅᑐᒥᒃ ᐃᓕᓴᐃᔾᔪᑎᒥᒃ ᓇᓗᓇᐃᒃᑯᑕᕐᒥᒃ 
ᑐᓂᔭᐅᔪᕕᓂᕐᒥᑦ ᐊᕕᒃᓯᒪᓂᐅᔪᒥᒃ ᑲᓇᑕᒥ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᒥᑦ. 

 
ᖃᐅᔨᓴᖅᑕᐅᓂᖅ 

18.02 (1) ᐃᓕᓴᐃᔩᑦ ᐃᖅᑲᓇᐃᔭᖅᑎᑕᐅᖃᑦᑕᕐᓂᐊᖅᐳᑦ ᖃᐅᔨᓴᖅᑕᐅᓗᑎᒃ ᑳᓐᑐᓛᒃᑰᖅᑎᑕᐅᓗᑎᒃ ᑭᓯᐊᓂ ᐊᓂᒍᐃᒍᑎᒃ 
ᒪᕐᕉᖕᓂᒃ (2-ᓂᒃ) ᐊᕐᕌᒎᖕᓂᒃ ᐃᖅᑲᓇᐃᔭᐃᓐᓇᕐᓗᑎᒃ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᕕᖕᒥ ᓄᓇᕗᒻᒥ. 

(2) ᐃᓕᓴᐃᔨᑦ ᖁᕝᕙᕆᐊᖅᑎᑕᐅᔪᑦ ᑖᓐᓇ ᐊᑐᖅᑎᓪᓗᒍ ᐊᑯᓂᒃᑲᓐᓂᖅ ᖃᐅᔨᓴᖅᑕᐅᔭᕆᐊᖃᖅᐳᑦ ᑕᕝᕙᓂ 
ᑎᑎᕋᖅᓯᒪᔪᑦ ᒪᓕᒃᖢᒋᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᕆᔭᖓᓄᑦ ᐊᑐᕆᐊᓖᑦ ᑎᑎᕋᖅᓯᒪᓂᖓ 18.05 ᒪᓕᒃᖢᒍ. 

(3) ᐃᓕᓴᐃᔨ ᐊᖏᖅᑕᐅᙱᑦᑐᖅ ᖃᐅᔨᓴᖅᑕᐅᔭᕆᐊᖃᕆᔭᐅᙱᓪᓗᓂ ᑭᖑᓂᑦᑎᐊᖓᒍᓪᓘᓐᓃ 
ᐃᓕᓴᐃᔨᑖᕆᔭᐅᒃᑲᓐᓂᖅᐸᑦ ᐊᕐᕌᒎᖕᓄᑦ ᒪᕐᕉᖕᓄᑦ ᖃᐅᔨᓴᖅᑕᐅᓗᓂ ᑳᓐᑐᓛᒃᑕᐅᓯᒪᔭᕆᐊᖃᕋᔭᖅᐳᖅ.   

(4) ᐃᓕᓴᐃᔨ ᖃᐅᔨᓴᖅᑕᐅᕌᓂᒃᓯᒪᔪᖅ, ᓄᓇᕗᒻᒥᓗ ᐃᓕᓴᐃᔨᐅᓂᑰᙱᓪᓗᓂ ᑕᖅᑭᑦ 12 ᐅᖓᑖᓄᑦ, ᐊᕐᕌᒎᖕᓄᑦ 
ᒪᕐᕉᖕᓄᑦ ᓄᑖᙳᕆᐊᖅᓯᒪᓗᑎᒃ ᖃᐅᔨᓴᖅᑕᐅᔭᕆᐊᖃᕋᔭᖅᖢᓂ. 

 
18.03 ᐃᓕᓴᐃᔨ ᐃᖅᑲᓇᐃᔭᓕᖅᑐᖅ ᑎᓯᐱᕆ 23-ᖑᓚᐅᙱᓐᓂᖓᓂ ᐊᕐᕌᒍᒥ ᐃᓕᓐᓂᐊᕐᓇᒥ ᐃᖅᑲᓇᐃᔭᐃᓐᓇᕐᓗᓂᓗ 

ᐊᕐᕌᒎᑉ ᐊᒥᐊᒃᑯᖓᓂ ᐃᓱᒪᒋᔭᐅᓂᐊᖅᑐᖅ ᐃᖅᑲᓇᐃᔭᐃᓐᓇᕐᓂᖓᓂᒃ ᐊᕐᕌᒍᒥᒃ ᖃᐅᔨᓴᖅᑕᐅᓪᓗᓂ ᑕᒪᓐᓇ ᐊᕐᕌᒍ 
ᐃᓕᓐᓂᐊᕐᓇᖅ ᐃᓱᓕᓯᒪᓕᖅᐸᑦ.  

 ᐃᓕᓴᐃᔨ ᐃᖅᑲᓇᐃᔭᓕᖅᑐᖅ ᑎᓯᐱᕆ 23 ᐊᓂᒍᐊᓪᓚᓚᐅᖅᑎᓪᓗᒍ ᐃᓱᒪᒋᔭᐅᓂᐊᖅᐳᖅ ᐱᔭᕇᖅᓯᓂᕋᖅᑕᐅᓗᓂ 
ᐊᕐᕌᒍᒥᒃ ᐊᑕᐅᓯᕐᒥᒃ ᖃᐅᔨᓴᖅᑕᐅᓂᖓ ᐃᓱᓕᑉᐸᑦ ᑭᖑᓂᖔᖓ ᐃᓕᓐᓂᐊᕐᓇᕐᒧᑦ ᐊᕐᕌᒍᒋᔭᐅᔪᖅ. 

 
18.04 ᐃᖅᑲᓇᐃᔭᖅᑎᓗ ᑲᑐᔾᔨᖃᑎᒌᓪᓗ ᐊᖏᖃᑎᒌᒃᐳᒃ ᐱᔪᒥᓇᕐᓂᖓᓂᒃ ᐅᖃᐅᔾᔪᐃᔨᐅᕙᒡᓗᓂ, ᐃᑲᔪᖅᑎᐅᕙᒡᓗᓂ, 

ᖃᐅᔨᓴᖅᑎᐅᕙᒡᓗᓂᓗ ᐃᓕᓴᐃᔨᓄᑦ ᖃᐅᔨᓴᖅᑕᐅᔪᓄᑦ.  ᐊᐅᓚᓂᕐᒧᑦ ᐊᑐᖅᑕᐅᔭᕆᐊᓖᑦ ᐱᔪᓐᓇᖅᑎᑦᑎᑉᐸᑕ, 
ᐃᖅᑲᓇᐃᔭᖅᑎᑦᑎᔪᖅ ᐋᖅᑭᒃᓯᖃᑦᑕᕐᓂᐊᖅᐳᖅ ᒪᕐᕉᖕᓂᒃ ᐳᓛᕈᓐᓇᖅᑎᓪᓗᒍ ᐃᓕᓴᐃᔩᑦ ᐊᖓᔪᖅᑳᖓᑦ 
ᐃᓕᓐᓂᐊᕐᕕᐊᕈᓯᕐᒧᑦ ᑕᒪᐃᓐᓄᑦ ᖃᐅᔨᓴᖅᑕᐅᔪᑦ ᐃᓕᓴᐃᔨᓄᑦ ᐊᕐᕌᒍᑕᒫᑦ. 

 
18.05 (1) ᐃᖅᑲᓇᐃᔭᖅᑎ ᖁᕝᕙᕆᐊᖅᑕᐅᔪᖅ ᖃᐅᔨᓴᖅᑕᐅᖃᑦᑕᕐᓂᐊᖅᐳᖅ ᐃᓂᒋᓕᖅᑕᒥᓄᑦ ᓄᑖᒧᑦ ᐊᕐᕌᒍᒧᑦ ᐊᑕᐅᓯᕐᒧᑦ 

(1) ᑎᑭᓪᓗᒍ. 

(2) ᒪᓕᒃᑕᐅᓪᓗᓂ 18.05(1) ᐃᖅᑲᓇᐃᔭᖅᑎᐅᑉ ᐱᓕᕆᓂᕆᔭᖓ ᑕᕝᕙᓂ ᖃᐅᔨᓴᖅᑕᐅᑎᓪᓗᒍ 
ᐊᒃᑐᖅᓯᖃᑦᑕᔾᔮᙱᓚᖅ ᐃᖅᑲᓇᐃᔭᖅᑎᐅᑉ ᖃᓄᐃᓕᓯᒪᔭᖓᓂ ᖁᕝᕙᕆᐊᖅᑎᑕᐅᓚᐅᙱᓐᓂᕐᒥᓂ. 

ᓄᖅᑲᖅᑎᑕᐅᓂᖅ  

18.06 ᑳᓐᑐᓛᒋᔭᐅᔪᖅ ᐃᖅᑲᓇᐃᔭᕈᑕᐅᓪᓗᓂ ᐃᓕᓴᐃᔨᒧᑦ ᖃᐅᔨᓴᖅᑕᐅᔪᒧᑦ ᓄᖅᑲᖅᑎᑕᐅᑐᐃᓐᓇᕆᐊᓕᒃ ᐃᒪᓐᓇ: 

(1) ᐊᑕᖏᕐᓗᑎᑦ ᐊᖏᖃᑎᒌᒃᐸᑕ;  

(2) ᐃᖅᑲᓇᐃᔭᖁᔭᐅᔪᓐᓃᖅᑐᓄᑦ ᐱᓕᕆᑦᑎᐊᖃᑦᑕᙱᓐᓂᖓ ᐱᔾᔪᑕᐅᓪᓗᓂ; ᐅᕝᕙᓘᓐᓃᑦ  

(3) ᐱᔾᔪᑎᖃᙱᓪᓗᓂ ᐊᕐᕌᒎᑉ ᐃᓕᓐᓂᐊᕐᓇᐅᑉ ᐃᓱᐊᒍᑦ ᓇᓗᓇᐃᖅᓯᓐᓂᙱᑉᐸᑦ ᑎᑎᕋᖅᑲᑎᒍᑦ. ᑖᓐᓇ 
ᓇᓗᓇᐃᖅᓯᔾᔪᑦ ᑐᓐᓂᖅᑯᑕᐅᔭᕆᐊᖃᖅᐳᖅ ᐊᑎᓕᐅᕆᐊᖃᖅᑐᒃᑯᑦ ᑎᑎᖅᑲᑎᒍᑦ ᐃᓕᓴᐃᔨᒧᑦ 60 ᐅᓪᓗᐃᑦ 
ᐊᓂᒍᓚᐅᙱᓐᓂᖏᓐᓂᒃ ᑭᖑᓪᓕᖅᐹᖅᓯᐅᖅᐸᓪᓕᐊᓕᖅᑎᓪᓗᒋᑦ ᐃᓕᓐᓂᐊᕐᓇᒥ ᑖᔅᓱᒪ ᐃᓕᓴᐃᔨᐅᑉ 
ᐃᖅᑲᓇᐃᔭᕐᕕᒋᓚᐅᖅᑕᖓᓂ ᐊᑐᓕᕐᓗᓂᓗ ᐅᓪᓗ ᑭᖑᓪᓕᖅᐹᖓᓐᓂᒃ ᐃᓕᓐᓂᐊᕐᓇᖅ ᐊᕐᕌᒍᒥ. 

ᓄᖅᑲᖅᑎᑕᐅᓂᖅ (2) ᐊᒻᒪ (3) ᖃᐅᔨᓴᖅᑕᐅᓂᕆᓂᐊᖅᑕᒧᑦ ᓄᖅᑲᕈᑕᐅᔪᓐᓇᖅᑐᖅ. 
 
18.07 ᑖᓐᓇ ᐃᖅᑲᓇᐃᔭᕐᕕᐅᔪᖅ ᓄᖅᑲᖅᑎᑦᑎᔾᔮᙱᓚᖅ ᑳᓐᑐᓛᒋᔭᐅᔪᒥᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓴᐃᔨᓂᒃ 

ᐃᓱᓕᑦᑎᓯᒪᔪᓂᒃ ᖃᐅᔨᓴᖅᑕᐅᔾᔪᑎᒋᓚᐅᖅᑕᒥᓂᒃ, ᑭᓯᐊᓂ ᑕᒪᑭᕐᓗᑎᒃ ᐊᖏᖃᑎᒌᒃᑐᖃᖅᐸᑦ ᐱᔾᔪᑎᖃᕐᓗᓂᓘᓐᓃᑦ 
ᐱᓕᕆᔪᓐᓇᙱᓐᓂᖓᓂᒃ. 

 
18.08 ᐃᓕᓴᐃᔨᒥᒃ ᐊᓂᑕᐅᔪᖃᕈᓐᓇᙱᓚᖅ, ᐊᖅᐸᕆᐊᖅᑕᐅᔪᖃᕐᓂᐊᙱᓚᖅ ᓄᖅᑲᖓᑎᑕᐅᔪᖃᓚᐅᑲᖕᓂᐊᙱᓚᕐᓗ 

ᐱᔾᔪᑎᓚᕆᖃᙱᓪᓗᑎᒃ.  ᐱᔾᔪᑕᐅᔪᑦ ᐋᖅᑭᒋᐊᖅᑕᐅᓂᕐᒧᑦ ᑐᓂᔭᐅᔭᕆᐊᖃᖅᐳᑦ ᑎᑎᕋᖅᓯᒪᔪᑎᒍᑦ 
ᓇᓗᓇᕈᓐᓃᖅᑎᑕᐅᑐᐊᖅᐸᑦ ᐃᖅᑲᓇᐃᔭᖅᑎᑦᑎᔪᒥᑦ. 

 
 ᓄᖅᑲᖅᑎᑕᐅᔪᑦ 

18.09 (1) “ᓄᖅᑲᖓᑎᑕᐅᓚᐅᑲᒃᑐᖅ” ᑐᑭᖃᖅᐳᖅ ᐃᓕᓴᐃᔨᒧᑦ ᑳᓐᑐᓛᒋᔭᐅᔪᖅ ᓄᖅᑲᖅᑎᑕᐅᒃᐸᑦ ᐱᔾᔪᑕᐅᓗᓂ 
ᐃᓕᓴᐃᔨᐅᑉ ᐃᓂᖓ ᐲᖅᑕᐅᓂᖓᓄᑦ ᐊᓂᑕᐅᓂᖓᓄᓪᓘᓐᓃᑦ. 

(2) ᐃᖅᑲᓇᐃᔭᖅᑎᑦᑎᔪᖅ ᑎᑎᖅᑲᒥᒃ ᐅᓪᓗᐃᑦ 45 ᑐᓂᓯᔭᕆᐊᖃᖅᐳᖅ ᑭᖑᓪᓕᖅᐹᒥ ᐃᖅᑲᓇᐃᔭᕐᓇᐅᓂᐊᖅᑑᑉ 
ᑐᖔᓂ ᐃᓕᓐᓂᐊᕐᓇᐅᑉ ᐊᕐᕌᒍᒥ.  ᑕᕐᕋᖓᓐᓂᒃ ᑎᑎᕋᖅᓯᒪᔫᑉ 18 ᐃᓚᖃᕆᐊᖃᖅᐳᖅ ᑐᓴᖅᑎᑦᑎᔾᔪᑎᒥᒃ.  
ᐃᓕᓴᐃᔨ ᓄᖅᑲᖅᑎᑕᐅᓚᐅᑲᒃᑐᖅ ᖃᐅᔨᒃᑲᖅᑕᐅᓯᒪᔪᖅ ᐃᓕᓐᓂᐊᕐᓇᐅᑉ ᑭᖑᓂᐊᒍᑦ ᐃᓕᓐᓂᐊᕐᓇᐅᑉ 
ᐊᕐᕌᒍᖓᓂ ᐊᑐᓕᕐᓂᐊᖅᐳᖅ. 

(3) ᓄᖅᑲᖓᑎᑕᐅᓚᐅᑲᒃᑐᑦ ᑐᓴᖅᑎᑦᑎᔾᔪᑎ ᐃᓚᖃᕐᓂᐊᖅᐳᖅ ᐃᖅᑲᓇᐃᔮᒃᓴᒥᒃ ᒪᓂᒪᑎᑕᐅᔪᒥᒃ ᓇᓕᒧᒃᓱᖅᑐᒥᒃ 
ᐃᓂᒃᓴᒧᑦ, ᐃᖅᑲᓇᐃᔭᕐᕕᒋᔭᐅᔪᖅ ᐊᖅᑭᒃᓯᒃᐸᑦ ᐊᑐᐃᓐᓇᐅᖁᔨᓗᓂ.  

(4) ᐃᓕᓴᐃᔨ ᓇᓗᓇᐃᕐᕕᐅᔪᖅ ᓄᖅᑲᖅᑎᑕᐅᓚᐅᑲᖕᓂᖓᓂᒃ ᐃᖅᑲᓇᐃᔭᕈᓐᓃᕐᓂᐊᖅᐳᖅ ᑭᓯᐊᓂ ᐃᓕᓐᓂᐊᕐᓇᖅ 
ᐃᓱᓕᑉᐸᑦ. 

(5) ᐃᓕᓐᓂᐊᖅᑐᓕᕆᔨᒃᑯᑦ ᐊᔾᔨᒌᓂᒃ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᐊᔪᙱᓐᓂᓕᖕᓄᑦ 
ᐃᓕᓴᐃᔨᒋᔭᐅᖏᓐᓇᕐᓂᐊᖅᑐᓄᑦ ᐃᖅᑲᓇᐃᔭᖅᑎᓪᓚᕆᐅᓗᑎᒡᓗ ᐃᖅᑲᓇᐃᔮᒥᓂᒃ ᐃᖅᑲᓇᐃᕐᕕᐅᔪᒥ ᐅᑯᓇᓂ 
ᓯᕗᓪᓕᐅᑎᑕᐅᔪᓂᒃ:  

(a) (a) ᐃᓕᓴᐃᔨᓪᓚᑦᑖᖅ ᐱᓕᕆᔪᓐᓇᑦᑎᐊᕐᒪᖔᑦ ᖃᐅᔨᓴᖅᑕᐅᔾᔪᑎᒥᓂᒃ ᐱᐊᓂᒃᓯᓯᒪᑦᑎᐊᖅᖢᓂ; 

(b) ᐃᓕᓴᐃᔨᓪᓚᑦᑖᖅ ᐱᓕᕆᔪᓐᓇᑦᑎᐊᕐᒪᖔᑦ ᖃᐅᔨᓴᖅᑕᐅᔾᔪᑎᒥᓂᒃ ᓱᓕ ᐱᐊᓂᒃᓯᓯᒪᙱᖦᖢᓂ; ᐊᒻᒪ 

(c) (c) ᐊᓯᓕᒫᖏᑦ ᐃᓕᓴᐃᔨᑦ. 

(6) ᑎᑎᕋᖅᓯᒪᔪᑦ 18 ᐊᑐᓕᖅᑎᑕᐅᓂᖓ ᐱᔾᔪᑎᒋᓪᓗᒍ, ᐃᓕᓴᐃᔨ ᐃᓕᓴᕆᔭᐅᔾᔪᑎᖃᖅᑐᖅ ᐃᓕᓐᓂᐊᖅᑕᐅᔪᒃᓴᓂᒃ, 
ᐅᖃᐅᓯᓕᕆᔾᔪᑎᒃᓴᓂᒃ, ᐊᔪᕈᓐᓃᖅᓴᐅᑎᓂᒃ ᐃᓕᓴᐃᔨᐅᖃᑦᑕᕐᓂᑰᓗᓂᓗ ᐱᑐᐃᓐᓇᐅᙱᑦᑐᒧᑦ ᐃᓕᓴᐃᓂᕐᒧᑦ 
ᐃᓂᒋᔭᐅᓂᐊᖅᑐᒧᑦ. 

 
18.10  (1)  ᐅᑕᖅᑭᔪᖃᖅᐸᑦ ᓄᖅᑲᖅᑎᑕᐅᓚᐅᑲᖕᓂᐊᖅᑐᒥᒃ, ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᐊᖓᔪᖅᑳᖓᓂᒃ 

ᑎᓕᔭᐅᓯᒪᔪᒥᒃ ᑐᓴᖅᑎᑦᑎᔭᕆᐊᖃᖅᐳᑦ, ᐅᖃᐅᓯᖃᖁᓪᓗᒋᑦ ᓴᖅᑭᓐᓇᔭᖅᑐᓂᒃ 
ᓄᖅᑲᖅᑎᑕᐅᓚᐅᑲᖕᓂᐊᖅᑎᓪᓗᒍ, ᐊᖓᔪᖅᑳᒧᓪᓗ ᑐᓂᓯᓗᓂ ᐃᓕᓴᐃᔨᑦ ᐊᑎᖏᓐᓂᒃ ᑎᑎᕋᖅᓯᒪᔪᓂᒃ 
ᑎᑎᖅᑲᑎᒍᑦ ᑐᓴᖅᑎᑕᐅᓯᒪᔪᓂᒃ ᓄᖅᑲᖓᑎᑕᐅᓚᐅᑲᖕᓂᐊᖅᑐᓂᒃ. 

 (2) ᐃᖅᑲᓇᐃᔭᖅᑎᑦᑎᔪᖅ ᐃᓕᓴᐃᔨᓂᒃ ᓄᖅᑲᖓᑎᑕᐅᓚᐅᑲᖕᓂᐊᖅᑐᓂᒃ ᑐᓴᖅᑎᑕᐅᓯᒪᔪᓂᒃ 
ᓯᕗᓪᓕᐅᑎᑦᑎᓂᐊᖅᐳᖅ ᐃᓐᓄᒃᑕᐅᓯᒪᙱᑦᑐᓄᑦ ᐃᖅᑲᓇᐃᔮᒃᓴᓄᑦ ᐃᓕᓴᕆᔭᐅᔾᔪᑎᓕᖕᓂᒃ ᑐᓴᖅᑎᑕᐅᑎᓪᓗᒋᑦ, 
ᐅᑯᓇᓂ: 

(a) (a) ᐃᓕᓴᐃᔨᑦ’ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᓕᕆᔨᖏᓐᓂ; 

(b) ᐊᓯᖏᑦ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᓕᕆᔨᖏᓐᓂ ᓄᓇᕗᒻᒥ. 
 

18.11 (1)  ᐊᔾᔨᐸᓗᖏᓐᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᑦᑐᓂᒃ ᑭᖑᓂᐊᒍᑦ ᐊᕐᕌᒍ ᐊᑐᖅᑎᓪᓗᒍ ᓇᓕᐊᖕᓄᑐᐃᓐᓇᖅ ᐃᓕᓴᐃᔨᒧᑦ 
ᒪᓂᒪᑎᑕᐅᓂᐊᖅᐳᖅ ᓄᖅᑲᖓᑎᑕᐅᓚᐅᑲᒡᓗᓂ ᓱᓕ ᐃᖅᑲᓇᐃᔭᙱᓪᓗᓂ. ᐃᓕᓴᐃᔨ 
ᐊᔪᙱᔾᔪᑎᖃᕆᐊᖃᖅᐳᖅ ᐃᖅᑲᓇᐃᔮᒃᓴᒧᑦ. ᐃᓕᓴᐃᔨ ᓄᖅᑲᖅᑎᑕᐅᓚᐅᑲᒃᑐᖅ ᖃᐅᔨᓇᓱᖃᑦᑕᕆᐊᖃᖅᐳᖅ 
ᐃᖅᑲᓇᐃᔮᒃᓴᓂᒃ ᐱᓇᔫᑎᒥᓂᒡᓗ ᑐᓂᓯᓗᓂ. 

(2)  ᐃᓕᓴᖅᓯᔪᒪᒧᑦ ᐱᒻᒪᕆᖕᓂᖏᓐᓄᑦ ᐃᓕᓴᐃᔩᑦ ᐃᓕᓴᐃᔨᐅᑯᑖᒃᑐᑦ, ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᓕᕆᔨᑦ 
ᐊᔾᔨᒌᒃᑎᑦᑎᔾᔫᒥᓗᑎᒃ ᐃᓱᒪᒃᓴᖅᓯᐅᕈᑎᒋᖃᑦᑕᕐᓂᐊᖅᐸᖓᑦ ᐃᖅᑲᓇᐃᔭᓕᖅᑎᑦᑎᒃᑲᓐᓂᕋᔭᕐᓂᖅ 
ᐊᔪᙱᔾᔪᑎᓕᖕᓂᑦ ᓄᖅᑲᖓᑎᑕᐅᓚᐅᑲᒃᑐᓂᒃ ᐃᓕᓴᐃᔨᓂᒃ ᐃᖅᑲᓇᐃᔮᖃᐃᓐᓇᖅᑐᓂᒃ ᐃᖅᑲᓇᐃᔭᖅᑎᑦᑎᔨᒧᑦ 
ᐅᑯᓂᖓ ᓯᕗᓪᓕᐅᑎᑕᐅᔭᕆᐊᓕᖕᓄᑦ ᒪᓕᒡᓗᑎᒃ:  

(a) (a) ᐃᓕᓴᐃᔨᓪᓚᑦᑖᖅ ᐱᓕᕆᔪᓐᓇᑦᑎᐊᕐᒪᖔᑦ ᖃᐅᔨᓴᖅᑕᐅᔾᔪᑎᒥᓂᒃ ᐱᐊᓂᒃᓯᓯᒪᑦᑎᐊᖅᖢᓂ; 

(b) ᐃᓕᓴᐃᔨᓪᓚᑦᑖᖅ ᐱᓕᕆᔪᓐᓇᑦᑎᐊᕐᒪᖔᑦ ᖃᐅᔨᓴᖅᑕᐅᔾᔪᑎᒥᓂᒃ ᓱᓕ ᐱᐊᓂᒃᓯᓯᒪᙱᖦᖢᓂ; ᐊᒻᒪ 

(c) (c) ᐊᓯᓕᒫᖏᑦ ᐃᓕᓴᐃᔨᑦ. 
 
18.12 ᐃᖅᑲᓇᐃᔮᖃᓪᓚᑦᑖᖅᑐᑦ ᐃᓕᓴᐃᔨᑦ ᐃᓱᓕᕝᕕᒃᓴᐅᑎᓖᓪᓘᓐᓃᑦ ᐃᓕᓴᐃᔨᑦ ᐊᓯᐊᓄᐊᖅᑐᖅ ᓄᓇᕗᒻᒥ ᐃᓕᓴᐃᔨᒧᑦ 

ᐃᖅᑲᓇᐃᔮᒧᑦ ᑖᒃᑯᐊ ᑎᑎᕋᖅᓯᒪᔪᑦ ᒪᓕᒃᖢᒋᑦ ᓅᓐᓂᕋᖅᑕᐅᕗᖅ ᐃᖅᑲᓇᐃᔭᕐᕕᐅᔪᖅ ᐱᖁᔨᓂᖓᓄᑦ. 
 

 ᓄᖅᑲᕐᓂᖅ 

18.13 (1) ᐃᓕᓴᐃᔨ ᓄᖅᑲᕈᒪᔪᖅ ᑭᖑᓪᓕᖅᐹᒥ ᐃᓕᓐᓂᐊᕐᓇᐅᑉ ᐅᓪᓗᖓᓂ ᓄᖅᑲᕐᓂᐊᕐᓗᓂ ᐊᕐᕌᒍᒥ ᑐᓂᓯᔭᕆᐊᖃᖅᐳᖅ 
ᑎᑎᕋᖅᓯᒪᔪᑎᒍᑦ ᓇᓗᓇᐃᖅᓯᒪᔪᒥᒃ ᐅᓪᓗᐃᑦ 60 ᐅᖓᑖᓂᐅᙱᑦᑐᖅ ᑭᖑᓪᓕᖅᐹᖅ ᐅᓪᓗᖅ ᐃᓕᓐᓂᐊᕐᓇᖅ 
ᑎᑭᓚᐅᙱᓐᓂᐊᓂ. 

(2) ᐃᓕᓴᐃᔨ ᐃᒪᐃᑦᑐᖅ: 

(a) (a) ᑎᑎᖅᑲᒥᒃ ᓄᖅᑲᕈᒪᓂᕋᕐᓗᓂ ᓇᓗᓇᐃᖅᓯᔾᔪᑎᒥᒃ ᑐᓂᓯᔪᖅ ᐅᓪᓗ ᐊᓂᒍᖅᑎᓪᓗᒍ ᐃᓚᖓ 
18.13(1)-ᒦᑦᑐᖅ;  

(b) (b) ᓄᖅᑲᖅᑐᖅ ᓄᖅᑲᕐᓂᐊᕐᓂᕋᖅᓯᒪᓗᓂ ᐅᓪᓗᕐᒥ ᐊᑐᓯᒋᐊᕐᓗᓂ ᐅᓪᓗᖅ ᑭᖑᓪᓕᖅᐹᖅ 
ᐃᓕᓐᓂᐊᕐᓇᐅᑉ ᓯᕗᓂᖓᒍᑦ; ᐅᕝᕙᓘᓐᓃᑦ 

(c) ᐃᓱᓕᕝᕕᒃᓴᐅᑎᖃᕐᓗᓂ ᐃᓕᓴᐃᔨᐅᒃᐸᑦ, ᓄᖅᑲᕐᓗᓂᓗ ᓄᖅᑲᕐᓂᐊᕐᓂᕋᖅᓯᒪᓗᓂ ᐅᓪᓗᕐᒥ 
ᐃᓱᓕᓚᐅᙱᑎᓪᓗᒍ ᐃᓕᓴᐃᔨᐅᑉ ᐋᖅᑭᓯᒪᔭᖓ ᐃᖅᑲᓇᐃᔭᕐᕕᒋᓂᐊᕐᓗᓂᐅᒃ; 

ᐱᔪᓐᓇᖅᑎᑕᐅᔾᔮᙱᑉᐳᖅ ᐲᔭᐃᕝᕕᐅᒋᐊᒃᓴᖅ ᐊᑭᓕᖅᓱᕆᐊᓕᖕᓂᒃ.  ᓄᖅᑲᕐᓂᐊᕐᓂᕋᖅᓯᒪᔪᓕᒫᑦ 
ᐊᖏᖅᑕᐅᔭᕆᐊᖃᖅᐳᑦ “ᐃᓚᐃᓐᓇᖅᓯᐅᕐᓗᑎᒃ”. 

(3) ᐃᓕᓴᐃᔨ ᓄᖅᑲᕈᒪᔾᔪᑎᒥᒃ ᓇᓗᓇᐃᖅᓯᒪᔪᒥᒃ ᑐᓂᓯᔪᖅ ᐅᓪᓗᖅ ᐊᓂᒍᖅᑎᓪᓗᒍ ᑎᑎᕋᖅᓯᒪᓂᖓ 18.13(1)-
ᒦᑦᑐᖅ, ᑎᑎᕋᖅᓯᒪᓂᖓ 18.13(2)(a)-ᒥ ᑎᑎᕋᖅᓯᒪᔪᖃᕋᓗᐊᖅᑎᓪᓗᒍ, ᐱᔪᓐᓇᖅᑎᑕᐅᓂᐊᖅᐳᖅ 
ᐲᖅᑎᑕᐅᓂᕐᒧᑦ ᐊᑭᓕᖅᓱᕆᐊᓕᖕᓂᒃ ᓄᖅᑲᕈᒪᔾᔪᑎᖓᓗ ᐊᖏᖅᑕᐅᓗᓂ ‘ᐃᓚᐃᓐᓇᖅᓯᐅᙱᓪᓗᑎᒃ’ ᐃᓕᓴᐃᔨ 
ᓴᒃᑯᑦᑎᒃᐸᑦ ᐃᖅᑲᓇᐃᔭᕐᕕᐅᑉ ᓈᒻᒪᒋᓗᓂᐅᒃ ᑭᖑᕙᖅᖢᓂ ᓇᓗᓇᐃᖅᓯᓂᖓ ᐃᓕᓴᐃᔨᐅᑉ ᐊᐅᓚᑦᑐᓐᓇᙱᑉᐸᒍ. 

ᐃᖏᕐᕋᐃᓐᓇᖅᑐᑦ ᐃᑲᔫᑎᑦ ᐅᑎᖅᑐᓄᑦ ᐃᖅᑲᓇᐃᔭᖅᑎᓄᑦ 

 19.01 ᐃᖅᑲᓇᐃᔭᖅᑎᑦ ᐊᖏᖅᑕᐅᔪᖅ ᓄᖅᑲᖓᔪᓐᓇᖅᑎᑕᐅᓪᓗᓂ ᐃᖅᑲᓇᐃᔭᕈᓐᓇᖅᓯᒃᑲᓐᓂᖅᑐᖅ ᐱᔪᓐᓇᖅᑎᑕᐅᕗᖅ 
ᓯᕗᓂᖓᓂ ᐃᑲᔫᑕᐅᔪᓐᓇᖅᑐᓂᒃ ᑐᓂᔭᐅᔪᓐᓇᖅᑐᓂᒡᓗ ᐱᔪᓐᓇᖅᑎᑕᐅᔪᓄᑦ ᒪᓕᒃᑕᐅᔭᕆᐊᓖᑦ ᒪᓕᒃᖢᒋᑦ 
ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᖓ. 

 
19.02 ᐃᖅᑲᓇᐃᔭᖅᑎ ᐊᑐᖅᑐᐊᖅᑕᐅᔪᖅ ᐊᓯᖏᓐᓂᖅ ᑐᑦᑕᕐᕕᐅᔪᓂᑦ ᐃᓕᓴᐃᔨᐅᓂᐊᖅᖢᓂ, ᐃᖅᑲᓇᐃᔭᕈᓐᓇᖅᓯᒃᑲᓐᓂᖅᑐᖅ 

ᐱᔪᓐᓇᖅᑎᑕᐅᕗᑦ ᓯᕗᓂᖓᓂ ᐃᑲᔫᑕᐅᔪᓐᓇᖅᑐᓂᒃ ᑐᓂᔭᐅᔪᓐᓇᖅᑐᓂᒡᓗ ᐱᔪᓐᓇᖅᑎᑕᐅᔪᓄᑦ ᒪᓕᒃᑕᐅᔭᕆᐊᓖᑦ 
ᒪᓕᒃᖢᒋᑦ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᒥ. 

 
19.03 ᐃᓕᓴᐃᔨ ᓅᑦᑐᖅ ᐃᓕᓴᐃᔨᐅᓂᕆᓚᐅᖅᑕᒥᓂᑦ ᑲᑐᔾᔨᖃᑎᒌᑦ ᒪᓕᒃᖢᒋᑦ ᐃᓕᓴᐃᔨᐅᔪᓐᓃᕐᓗᓂ ᐃᓂᒋᓂᐊᖅᑕᒥᓄᑦ, 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐱᓕᕆᐊᖓᓐᓃᖃᑕᐅᙱᑦᑐᖅ, ᐃᑲᔫᑎᓂᒃ ᐊᑐᕈᓐᓇᐃᓪᓕᕗᖅ ᑕᒪᐃᓐᓄᑦ 
ᐊᖏᖃᑎᒌᒍᑕᐅᓯᒪᔪᓃᑦᑐᓂᒃ. 

ᓈᒻᒪᒃᓴᙱᓐᓂᕐᒧᑦ ᐅᖃᓪᓚᖃᑎᒌᖕᓂᕐᒧᓪᓗ ᒪᓕᒃᑕᐅᕙᒃᑐᑦ 
 

ᓈᒻᒪᒃᓴᖅᑐᖃᙱᑎᓪᓗᒍ ᐱᔾᔪᑕᐅᓪᓗᓂ ᑐᑭᖓ 

20.01 ᓈᒻᒪᒃᓴᙱᓐᓂᕐᒧᑦ ᐊᖏᖃᑎᒌᒃᑎᑦᑎᓇᓱᖕᓂᕐᒧᓪᓗ ᐊᑐᖅᑕᐅᕙᒃᑐᑦ ᐋᖅᑭᒃᓱᖅᑕᐅᓯᒪᕗᑦ ᑐᓂᓯᔾᔪᑕᐅᓂᐊᖅᖢᑎᒃ 
ᐊᑐᖅᑕᐅᔪᓐᓇᖅᑐᓂᒃ ᐋᖅᑭᒃᓯᓂᐊᕐᓗᓂ ᐋᑲᐅᙱᓕᐅᕈᑎᒋᔭᐅᔪᓂᒃ ᓴᖅᑭᑦᑐᓂᒃ ᐱᓕᕆᖃᑎᒌᑐᓄᑦ ᑲᑐᔾᔨᖃᑎᒌᖕᓂᑯᑦ 
ᐊᖏᖃᑎᒌᒍᑕᐅᓯᒪᔪᑦ ᐊᑐᖅᑎᓪᓗᒍ.   

 ᓈᒻᒪᒃᓴᙱᓐᓂᕐᒧᑦ ᐊᑐᖅᑕᐅᕙᓪᓕᐊᕙᒃᑐᖅ ᐋᖅᑭᒃᓱᖅᑕᐅᓯᒪᕗᖅ ᓈᒻᒪᓈᖅᑐᒃᑯᑦ ᐃᓚᑰᙱᑦᑎᐊᖅᑐᒃᑯᓪᓗ 
ᐱᕕᖃᖅᑎᑦᑎᔪᒪᒧᑦ ᖃᐅᔨᓴᕈᑎᓂᒃ ᐊᑲᐅᙱᓕᐅᕈᑎᒋᔭᐅᔪᓂᒃ ᓴᖅᑭᑦᑐᓂᒃ ᐊᑐᕐᓗᒃᑐᖃᖅᓯᒪᓂᖓᓄᑦ ᑖᒃᑯᓂᖓ 
ᑲᑐᔾᔨᖃᑎᒌᖕᓂᒃᑯᑦ ᐊᖏᖃᑎᒌᒍᑕᐅᓯᒪᔪᓂᒃ ᐊᓂᑕᐅᓂᕐᒧᓪᓘᓐᓃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ, 
ᐃᒪᓐᓇᐅᑐᐃᓐᓇᕆᐊᖃᖅᖢᓂᓗ ᑭᖑᓕᖅᐹᖅᓯᐅᒻᒥᒃ ᐋᖅᑭᒃᓯᔪᖃᕐᓗᓂ ᐱᓕᕆᖃᑎᒌᑦ ᓯᓚᑖᓃᑦᑐᒥᑦ 
ᐋᖅᑭᒃᓯᒪᓕᖅᑎᑦᑎᒻᒪᕆᖕᓂᐊᕐᓗᓂ ᐊᖏᖃᑎᒌᒍᑎᒥᒃ. ᐃᖅᑲᓇᐃᔭᖅᑎᓗ ᑲᑐᔾᔨᖃᑎᒌᓪᓗ ᐊᖏᖃᑎᒌᒃᐳᒃ ᑕᒪᓐᓇ 
ᐅᖃᐱᓘᑎᖃᕐᓂᖅ ᓴᖅᑭᑐᐃᓐᓇᕆᐊᖃᕐᓂᖓᓂᒃ ᐱᔾᔪᑎᖃᕐᓗᓂ.  

 ᐃᖅᑲᓇᐃᔭᖅᑎᑦᑎᔨ ᑲᑐᔾᔨᖃᑎᒌᓪᓗ ᐊᖏᖃᑎᒌᒃᐳᑦ ᓈᒻᒪᙱᓕᐅᕈᑎᒥᒃ ᓴᖅᑭᑦᑐᖃᑐᐃᓐᓇᕆᐊᖃᕐᓂᖓᓂᒃ ᐅᑯᓂᖓ 
ᐱᔾᔪᑎᖃᖅᑐᓂᒃ: 

(1) ᑐᑭᓕᐅᖅᑕᐅᓯᒪᓂᖏᓐᓂᒃ, ᐱᓇᔫᑕᐅᓂᖏᓐᓂᒃ, ᐊᐅᓚᑕᐅᓂᖏᓐᓂᒃ, ᒪᓕᒃᑕᐅᙱᑎᓪᓗᒋᑦ ᐅᕝᕙᓘᓐᓃᑦ 
ᐱᔮᖅᑯᒧᑦ ᒪᓕᒃᑕᐅᙱᑎᓪᓗᒋᑦ ᑕᒪᐃᓐᓅᖓᔪᑦ ᐊᖏᖃᑎᒌᒍᑎᑦ ᒪᓕᒋᐊᓕᖏᑦ; 

(2) ᑐᑭᓕᐅᖅᑕᐅᓯᒪᓂᖏᓐᓂᒃ, ᐱᓇᔫᑕᐅᓂᖏᓐᓂᒃ, ᐊᐅᓚᑕᐅᓂᖏᓐᓂᒃ ᒪᓕᒃᑕᐅᙱᑎᓪᓗᒋᑦ ᐅᕝᕙᓘᓐᓃᑦ 
ᐱᔮᖅᑯᒧᑦ ᒪᓕᒃᑕᐅᙱᑎᓪᓗᒋᑦ ᐱᖁᔭᕐᒥ, ᒪᓕᒋᐊᓕᖕᓂᒃ, ᖃᓄᐃᓕᐅᖁᔭᐅᓃᓪᓗ ᐊᓯᖏᓪᓘᓐᓃᑦ ᐊᑐᖅᑕᐅᔪᑦ 
ᓴᖅᑭᑎᑕᐅᔪᓪᓘᓐᓃᑦ ᐃᖅᑲᓇᐃᔭᖅᑎᑦᑎᔪᒧᑦ ᐱᔾᔪᑎᖃᕐᓗᑎᒡᓗ ᐊᑐᖅᑕᐅᔭᕆᐊᓕᖕᓂᒃ ᒪᓕᒃᑕᐅᔭᕆᐊᓕᖕᓂᒡᓗ 
ᐃᖅᑲᓇᐃᔭᖅᑎᑕᐅᔪᒧᑦ; 

(3) ᐅᖃᐅᔾᔪᖅᑕᐅᕙᓕᕐᓗᑎᒃ, ᐱᔾᔪᑎᖃᑦᑎᐊᕐᓗᑎᒃ, ᐃᓚᖃᕐᓗᓂ, ᐃᓱᓕᑦᑕᖅᑎᑦᑕᐃᓕᓗᒍᓗ ᑭᒃᑯᑐᐃᓐᓈᕈᓐᓇᕐᓂᖓ, 
ᑕᒪᓐᓇ ᐅᖃᐅᔾᔪᐃᓂᖅ ᐊᒻᒧᒋᐊᖅᑎᑦᑎᓂᕐᒧᑦ ᐅᖃᐅᔾᔪᐃᓂᕐᒧᓪᓘᓐᓃᑦ ᓄᖅᑲᖅᑎᑦᑎᓂᖅ ᐃᖅᑲᓇᐃᔭᖅᑎᒥᒃ 
ᓴᒃᑯᒃᑎᑦᑕᐃᓕᒪᓂᕐᓘᓐᓃᑦ ᐃᓚᖓᑕ ᑐᓂᔭᐅᔭᕆᐊᓕᐅᑉ; 

(4) ᓄᖅᑲᖅᑎᑕᐅᓗᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ. 
 

ᑭᖑᓪᓕᖅᐹᒥ ᐋᖅᑭᒃᓯᓂᖅ ᓈᒻᒪᒋᔭᐅᙱᑦᑐᒥᒃ 

20.02 ᓈᒻᒪᙱᓪᓕᐅᕈᑕᐅᔪᑦ ᓴᖅᑭᑦᑐᑦ ᖃᓄᐃᓕᐅᕐᓂᐅᔪᓄᑦ ᐅᖃᐅᓯᐅᔪᑦ 20.01-ᒥ ᐋᖅᑭᒃᑕᐅᙱᑦᑐᑦ ᐅᖃᐱᓗᒃᑐᖃᕐᓂᖓᓄᒃ 
ᐱᓕᕆᓂᐅᔪᓂ ᐅᖃᐅᓯᐅᓯᒪᔪᓂ 20.05-ᒥ, ᐋᖅᑭᒃᓯᒪᓕᖅᑎᑕᐅᑕᐃᓐᓇᕈᓐᓇᖅᐳᑦ ᐃᒪᓐᓇ: 

(1) ᓈᒻᒪᙱᓪᓕᐅᕈᑕᐅᔪᑦ ᐱᔾᔪᑎᖃᕐᓗᑎᒃ 20.01(1)-ᒥᒃ, 20.01(3)-ᒥᒡᓘᓐᓃᑦ 20.01(4)-ᒥᒡᓘᓐᓃᑦ 
ᐋᖅᑭᒃᓯᒪᓕᖅᑎᑕᐅᑕᐃᓐᓇᕐᓂᐊᖅᐳᑦ ᐅᖃᐅᓯᐅᔪᖃᕐᓗᓂ ᐊᖏᖃᑎᒌᒃᑎᑦᑎᓇᓱᖕᓂᕐᒥᒃ ᒪᓕᒃᑐᖃᕐᓗᓂ 
ᒪᓕᒃᑕᐅᔭᕆᐊᓕᖕᓂᒃ 20.05-ᒥ; 

 (2) ᓈᒻᒪᙱᓪᓕᐅᕈᑕᐅᔪᑦ ᐱᔾᔪᑎᖃᕐᓗᑎᒃ 20.01(2)-ᒥᒃ ᐋᖅᑭᒃᑕᐅᓕᑕᐃᓐᓇᕐᓂᐊᖅᐳᖅ ᖃᐅᔨᑎᑕᐅᓗᓂ ᒥᓂᔅᑕ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ. 

 
20.03 ᐊᑐᓕᓚᐅᙱᓐᓂᕐᒥᓂᒃ ᓈᒻᒪᙱᓕᐅᕈᑕᐅᔪᓄᑦ ᒪᓕᒃᑕᐅᕙᒃᑐᓂᒃ, ᐃᖅᑲᓇᐃᔭᖅᑏᑦ ᐱᓇᔪᖕᓂᐊᖅᐳᑦ ᓈᒻᒪᒃᑐᑎᒍᑦ 

ᐋᖅᑭᒃᓯᖃᑎᖃᕋᓱᒡᓗᑎᒃ ᐊᖓᔪᖅᑳᒥᓂᒃ.   

 ᐃᖅᑲᓇᐃᔭᖅᑏᑦ ᓇᒃᓯᐅᔾᔨᓂᐊᖅᐳᑦ ᑕᒪᐃᓐᓂᒃ ᓈᒻᒪᙱᓕᐅᕈᑎᒋᓯᒪᔭᖏᑦᑕ ᑕᕐᕋᖏᓐᓂᒃ ᑲᑐᔾᔨᖃᑎᒌᒃᑯᓐᓄᑦ 
ᐃᖅᑲᓇᐃᔭᕐᕕᒋᔭᒥᓄᓪᓗ, ᓇᒃᓯᐅᔾᔨᕙᒡᓗᑎᒡᓗ ᖃᓄᑐᐃᓐᓇᖅ ᐊᑕᖏᕐᓗᒋᑦ ᑭᐅᔭᐅᓐᓂᕈᑎᒃ ᑲᑐᔾᔨᖃᑎᒌᒃᑯᓐᓄᑦ   

 ᐃᖅᑲᓇᐃᔭᖅᑏᑦ ᓴᖅᑭᑦᑎᔪᓐᓇᖅᑐᑦ ᓈᒻᒪᙱᓕᐅᕈᑎᖏᓐᓂᒃ ᐅᐸᒍᑎᓪᓚᑦᑖᕐᓗᑎᒃ ᐅᕝᕙᓘᓐᓃᑦ ᐱᓕᕆᔨᒧᑦ 
ᑐᓐᓂᖅᑯᑎᒋᓪᓚᑦᑖᕐᓗᓂᒋᑦ. 

 ᐃᓇᙱᖅᑎᐅᔪᖅ ᐃᓕᓴᐃᔨ ᐱᔪᓐᓇᕐᓂᖃᖅᐳᖅ ᓈᒻᒪᙱᓕᐅᕈᑎᓄᑦ ᒪᓕᒃᑕᐅᕙᒃᑐᓂᒃ ᐃᒃᐱᒋᓪᓗᓂᒋᑦ ᐱᔾᔪᑕᐅᔪᑦ 
ᓴᖅᑭᑉᐸᓪᓕᐊᔪᑦ ᐃᖅᑲᓇᐃᔮᖃᖅᑎᓪᓗᒍ ᐃᓇᖏᖅᑎᐅᓪᓗᓂ ᐃᓕᓴᐃᔨᓄᑦ. 

20.04 ᑲᑐᔾᔨᖃᑎᒌᑦ ᐊᑐᓕᑐᐃᓐᓇᕆᐊᓖᑦ ᓈᒻᒪᙱᓕᐅᕈᑎᓄᑦ ᒪᓕᒃᑕᐅᔭᕆᐊᓕᖕᓂᒃ ᑎᑎᕋᖅᓯᒪᔪᓂᒃ ᐊᑐᖅᑕᐅᔪᓐᓇᖅᑐᒥ 2-
ᒥ ᑖᒃᑯᐊ ᑲᑐᔾᔨᖃᑎᒌᑦ ᐃᓱᒪᒃᐸᑕ ᑕᒪᓐᓇ ᓈᒻᒪᙱᓕᐅᕈᑕᐅᔪᖅ ᓴᖅᑭᓐᓂᖓᓂᒃ ᑖᓐᓇᓗ ᓴᖅᑭᑦᑐᖅ ᐃᓚᒋᔭᐅᙱᓪᓗᓂ 
ᐅᖃᐱᓘᖕᓂᕆᔭᐅᔪᒧᑦ ᐃᖅᑲᓇᐃᔭᖅᑎᒥᑦ. 

 
ᓈᒻᒪᙱᓕᐅᖅᑐᓄᑦ ᒪᓕᒃᑕᐅᔭᕆᐊᓖᑦ 

20.05 ᓈᒻᒪᙱᓕᐅᖅᑐᓄᑦ ᒪᓕᒃᑕᐅᖃᑦᑕᕐᓂᐊᖅᑐᑦ ᐅᑯᓂᖓ ᒪᓕᒋᐊᓕᖕᓂᒃ ᒪᓕᖃᑦᑕᕐᓂᐊᖅᐳᑦ: 

 ᒪᓕᒐᒃᓴᖅ 1 

 ᓈᒻᒪᒃᓴᙱᑦᑐᖅ, ᑲᑐᔾᔨᖃᑎᒌᓂᒃ ᐃᑲᔪᖅᑎᖃᕐᓗᓂ, ᖃᐅᔨᒃᑲᐃᓂᐊᖅᐳᖅ ᐃᖅᑲᓇᐃᔭᕐᕕᒋᔭᒥᓂᒃ ᓈᒻᒪᒋᙱᑕᒥᓂᒃ 
ᖃᓄᐃᑦᑑᖕᒪᖔᑦ ᐅᓪᓗᑦ 40-ᓄᑦ ᐅᔾᔨᕈᓱᓕᓚᐅᖅᑎᓪᓗᒍ ᓈᒻᒪᒋᙱᑕᒥᓂᒃ. ᑲᑎᒪᓇᔭᖅᐳᑦ ᕿᒃᓵᒃᑐᖅ, ᑲᑐᔾᔨᖃᑎᒌᑦ ᐊᒻᒪ 
ᐃᖅᑲᓇᐃᔭᖅᑎ ᐅᓪᓗᑦ 10 ᓴᓇᓐᓇᓂᒃ ᑎᑎᖅᑲᖅ ᐱᔭᐅᓚᐅᖅᑎᓪᓗᒍ, ᐊᓯᒃᑲᓐᓂᖏᓐᓂᒃ ᑐᑭᓯᒋᐊᕈᑎᓂᒃ 
ᐱᔭᐅᔪᖃᕆᐊᖃᖅᐸᑦ ᐱᔭᐅᓇᔭᕆᓪᓗᑎᒃ.  ᐱᓕᕆᔩᑦ ᕿᒥᕐᕈᓇᔭᖅᐳᑦ ᖃᓄᐃᓕᖓᓕᕐᓂᕆᔭᐅᔪᓂᒃ ᕿᒃᓵᒍᑕᐅᔪᒥᒃ 
ᐋᖅᑭᒋᐊᖅᑕᐅᔪᓐᓇᖁᓪᓗᒍ. 

 ᐃᖅᑲᓇᐃᔭᕐᕕᐅᔪᖅ ᑐᓂᓯᓂᐊᖅᐳᖅ ᕿᒃᓵᒃᑐᒧᑦ ᑲᑐᔾᔨᖃᑎᒌᓄᓪᓗ ᑎᑎᕋᖅᓯᒪᓗᑎᒃ ᖃᓄᐃᓕᖓᓂᐅᓂᐊᓕᖅᑐᓂᒃ, 
ᐱᔾᔪᑎᖃᐅᕐᓗᑎᒃ, ᑕᒪᑐᒥᖓ ᓈᒻᒪᙱᓕᐅᕈᑕᐅᔪᒥᒃ 10 ᐅᓪᓗᐃᑦ ᓴᓇᓐᓇᐅᑎᓪᓗᒍ ᑲᑎᒪᔪᖄᓪᓚᓚᐅᖅᑎᓪᓗᒍ 
ᐅᕝᕙᓘᓐᓃᑦ 20 ᐅᓪᓗᐃᑦ ᓴᓇᓐᓇᐅᑎᓪᓗᒍ ᐱᔪᖄᓪᓚᓚᐅᖅᑎᓪᓗᒍ ᑎᑎᕋᖅᓯᒪᔪᒥᒃ ᓈᒻᒪᙱᓪᓕᐅᕈᑕᐅᔪᒥᒃ. 

  
 ᒪᓕᒐᒃᓴᖅ 2 

 ᕿᒃᓵᒃᑐᖅ ᓈᒻᒪᒃᓵᓂᙱᑉᐸᑦ ᐋᖅᑭᒃᑕᐅᔪᒥᒃ ᒪᓕᒐᒃᓴᖅ 1-ᒥ ᐃᒪᓐᓇᐅᔪᓐᓇᖅᑐᖅ, 10 ᓴᓇᓐᓇᐅᑎᓪᓗᒍ ᐱᐊᓪᓚᓚᐅᕐᓗᓂ 
ᐋᖅᑭᒃᑕᐅᔪᒥᒃ, ᓇᒃᓯᐅᑎᓗᓂᐅᒃ ᓈᒻᒪᒋᙱᑕᖓ ᑎᑎᕋᖅᓯᒪᓗᓂ ᐊᖓᔪᖅᑳᒧᑦ ᑲᑐᔾᔨᖃᑎᒌᒃᑯᓐᓄᑦ, 
ᑎᒃᑯᐊᖅᑕᐅᓯᒪᔪᒧᓪᓘᓐᓃᑦ , ᑐᑭᒧᐊᖅᑎᑦᑎᔨᒧᓪᓗ ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ. 

 ᑲᑐᔾᔨᖃᑎᒌᒃᑯᑦ ᐊᖓᔪᖅᑳᖓᑦ ᑐᑭᒧᐊᒃᑎᑦᑎᔨᒋᔭᐅᔪᕐᓗ ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᑎᒃᑯᐊᖅᓯᒪᔭᖏᓪᓘᓐᓃᑦ, 
ᑲᑎᒪᓇᔭᖅᐳᑦ ᕿᒥᕐᕈᐊᒃᑲᓐᓂᕐᓗᑎᒡᓗ ᓈᒻᒪᒋᔭᐅᙱᑦᑐᒥᒃ ᐋᖅᑭᒃᓯᓇᓱᒡᓗᑎᒃ ᐱᖁᔨᕗᖔᓕᐊᒐᒃᓴᒥᒃ 
ᐋᖅᑭᒍᑕᐅᓂᐊᖅᑐᒥᒃ ᕿᒃᓵᒃᑐᒧᑦ ᒥᓂᔅᑕᐅᓪᓗ ᑐᒡᓕᐊᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᑎᒃᑯᐊᖅᓯᒪᔭᖓᓄᑦ ᐋᖅᑭᒃᓯᖁᓪᓗᒋᑦ 
ᓈᒻᒪᙱᓕᐅᕈᑕᐅᔪᒥᒃ. 

 ᓈᒻᒪᙱᓕᐅᕈᑕᐅᔪᖅ ᐋᖅᑭᒃᑕᐅᙱᑉᐸᑦ ᐅᓪᓗᑦ 20 ᓴᓇᓐᓇᐅᑎᓪᓗᒍ, ᑲᑐᔾᔨᖃᑎᒌᑦ ᐋᖅᑭᒃᓯᓂᐊᖅᐳᑦ ᑕᒪᓐᓇ 
ᓈᒻᒪᙱᓕᐅᕈᑕᐅᔪᖅ ᓇᒃᓯᐅᔾᔭᐅᔭᕆᐊᖃᕐᒪᖔᑦ ᐊᖏᖃᑎᒌᒃᑎᑦᑎᓇᓱᒃᑎᓄᑦ. 

20.06 ᐃᖅᑲᓇᐃᔭᖅᑎᑦ ᑭᒃᓵᒃᑎᓪᓗᒋᑦ ᐊᔪᙱᔾᔪᑎᖏᑦ ᒪᓂᒻᒪᒃᑕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᑦ 
ᐊᖓᔪᖅᑲᖓᓐᓄᑦ.  ᐃᖅᑲᓇᐃᔭᖅᑎᑦ ᖀᒃᓵᒍᑎᖏᑦ ᐋᖅᑭᒃᑕᐅᔪᓐᓇᙱᒃᑳᖓᑕ ᐅᖃᖃᑎᒌᒃᐸᒃᑲᓗᐊᕐᓗᑎᒃ 
ᐃᖅᑲᓇᐃᔭᖅᑎ ᑲᑐᔾᔨᖃᑎᒌᓪᓗ ᒪᓕᒐᒃᓴᐃᑦ ᐋᖅᑭᒃᑕᐅᓯᒪᔪᑦ 2-ᒥ ᑎᑎᕋᖅᓯᒪᓂᓕᒃ 20.05 ᑭᖑᓪᓕᖅᐹᒥ 
ᐋᖅᑭᒃᑕᐅᓕᑕᐃᓐᓇᕋᔭᖅᐳᖅ ᐋᔩᖃᑎᒌᒍᑕᐅᓗᓂ ᑎᑎᕋᖅᓯᒪᔪᑦ 20.07 ᒪᓕᒋᐊᖃᖅᑎᑕᑦ ᒪᓕᒡᓗᒋᑦ. 

 
ᐋᔩᖃᑎᒌᖕᓂᖅ 

20.07 ᕿᒃᓵᒍᑕᐅᔪᖅ ᓴᖅᑭᑎᑕᐅᒃᑲᓐᓂᖅᐸᑦ ᑐᒡᓕᐊᓄᑦ ᒪᓕᒃᑕᐅᔭᕆᐊᓕᖕᒧᑦ ᐋᖅᑭᒃᑕᐅᙱᓪᓗᓂᓗ, 
ᑐᓐᓂᖅᑯᑕᐅᑐᐃᓐᓇᕆᐊᓕᒃ ᐋᔩᖃᑎᒌᒃᑎᓄᑦ ᒪᓂᒻᒪᒃᑕᐅᓯᒪᔪᑐᑦ ᑎᑎᕋᖅᓯᒪᓂᓕᒃ 20.02-ᒥ. 

20.08 ᐱᕕᒃᓴᕆᑎᑕᐅᔪᑦ ᐃᓱᓕᕝᕕᒃᓴᐅᑎᖏᑦ ᐱᐊᓂᖕᓂᐊᕐᓗᒋᑦ ᑕᒪᕐᒥᒃ ᒪᓕᒃᑕᐅᒋᐊᓖᑦ ᓈᒻᒪᙱᓪᓕᐅᕈᑕᐅᔪᒧᑦ 

ᐋᔩᖃᑎᒌᒍᑕᐅᔪᕐᓗ ᐅᖓᕙᕆᐊᖅᑎᑕᐅᑐᐃᓐᓇᕆᐊᖃᖅᐳᖅ ᑕᒪᐃᓐᓄᑦ ᐊᖏᖃᑎᒌᒍᑕᐅᓗᓂ ᑲᑐᔾᔨᖃᑎᒌᒃᑯᓐᓄᑦ 
ᐃᖅᑲᓇᐃᔭᖅᑎᑦᑎᔪᕐᓗ ᐃᖅᑲᓇᐃᔭᖅᑐᕐᓗ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᖅ ᐃᖅᑲᓇᐃᔭᖅᑎᖓᓗ ᑖᓐᓇ 
ᓈᒻᒪᒃᓵᓂᙱᑦᑐᖅ ᑖᓐᓇᑐᐊᖑᒃᐸᑦ ᐃᖅᑲᓇᐃᔭᖅᑎᐅᓗᓂ. 

 
20.09 (1) ᐋᔩᖃᑎᒌᒃᑎᑦᑎᔨ ᐱᔪᓐᓇᕐᓂᕆᔭᐅᕙᒃᑐᓕᒫᓂᒃ ᐱᔪᓐᓇᐅᑎᖃᖅᐳᖅ ᐋᖅᑭᒃᑕᐅᓯᒪᔪᓂᒃ ᐋᔩᖃᑎᒌᒃᑎᑦᑎᔨᓄᑦ 

ᐅᐃᒍᖓᓐᓂᒃ 12(1)(a) ᐋᔩᖃᑎᒌᒃᑎᑦᑎᔨᑦ ᐱᖁᔭᕐᒥ ᐃᓚᒋᔭᐅᓪᓗᑎᒃ ᓇᓕᐊᖕᓄᑐᐃᓐᓇᖅ ᐱᔪᓐᓇᕐᓂᕆᔭᐅᔪᓄᑦ 
ᑕᕝᕙᓂ ᐊᖏᖃᑎᒌᒍᑎᒥᒃ. 

(2) ᐋᔩᖃᑎᒌᒃᑎᑦᑎᔨ ᓈᓚᒃᑲᔭᖅᑐᖅ ᐃᓱᒪᓕᐅᕆᔨᐅᓗᓂᓗ ᓈᒻᒪᙱᓕᐅᕈᑕᐅᔪᒥᒃ ᐋᖅᑭᒃᓯᓇᔭᖅᖢᓂᓗ 
ᐃᓱᒪᓕᐊᕆᔭᒥᓂᒃ. ᐃᓱᒪᓕᐊᕆᔭᐅᔪᖅ ᐋᖅᑭᒃᑕᐅᒃᐸᑦ ᐊᑐᖅᑕᐅᔭᕆᐊᖃᖅᖢᓂᓗ ᑖᒃᑯᓄᖓ ᐱᓕᕆᔨᐅᔪᓄᑦ 
ᑭᓇᑐᐃᓐᓇᕐᒧᓪᓗ ᐃᖅᑲᓇᐃᔭᖅᑎᒧᑦ ᑕᒪᑐᒧᖓ ᐊᒃᑐᖅᑕᐅᓯᒪᔪᒧᑦ. 

(3) ᐋᔩᖃᑎᒌᒃᑎᑦᑎᔨ ᐊᑎᓕᐅᕋᔭᖅᐳᖅ ᑐᓐᓂᖅᑯᑎᒋᓂᐊᖅᑕᒥᓂᒃ.  ᑕᕐᕋᖏᓪᓗ ᑐᓐᓂᖅᑯᑕᐅᓗᑎᒃ ᐱᓕᕆᔨᐅᔪᓄᑦ 
ᓈᒻᒪᙱᓕᐅᕈᑕᐅᔪᒧᑦ.  

 
20.10 ᐋᔩᖃᑎᒌᒃᑎᑦᑎᔨ ᐱᔪᓐᓇᐅᑎᖃᙱᓚᖅ ᐃᒪᐃᓕᐅᕆᐊᒃᓴᖅ: 

(1) ᐃᓗᓕᖏᓐᓂᒃ ᐊᓯᙳᖅᑎᑦᑎᔪᓐᓇᙱᑦᑐᖅ ᐋᖅᑭᒋᐊᖅᓯᔪᓐᓇᙱᑦᑐᕐᓘᓐᓃᑦ ᓇᓕᐊᓐᓂᑐᐃᓐᓇᖅ ᒪᓕᒋᐊᓕᖕᓂᒃ 
ᑕᕝᕙᓂ ᐊᖏᖃᑎᒌᒍᑕᐅᓯᒪᔪᒥᒃ, ᐅᕝᕙᓘᓐᓃᑦ  

(2) ᐃᓇᖐᑎᑦᑎᔪᓐᓇᙱᓚᖅ ᓇᓕᐊᓐᓂᑐᐃᓐᓇᖅ ᓄᑖᓂᑦ ᒪᓕᒋᐊᓕᖕᓂᒃ, ᐅᕝᕙᓘᓐᓃᑦ 

(3) ᐃᓱᒪᓕᐅᕆᔪᓐᓇᙱᓚᖅ ᐋᖅᑭᒃᓯᒪᓕᖅᑎᑕᒥᓂᒃ ᐊᑭᕋᖅᑐᖅᑐᓂᒃ ᒪᓕᒃᑕᐅᔭᕆᐊᓕᖕᓄᑦ ᐊᑐᖅᑕᐅᔭᕆᐊᓕᖕᓄᓪᓗ 
ᑖᒃᑯᓇᓂ ᐊᖏᖃᑎᒌᒍᑕᐅᓯᒪᔪᓂ, ᐅᕝᕙᓘᓐᓃᑦ  

(4) ᐅᓄᖅᓯᒋᐊᖅᑎᑦᑎᔪᓐᓇᙱᓚᖅ ᐅᓄᕈᓐᓃᕆᐊᖅᑎᑦᑎᔪᓐᓇᙱᓚᕐᓘᓐᓃᑦ ᑮᓇᐅᔾᔭᒃᓵᕆᔭᓂᒃ ᐃᑲᔫᑎᓂᒡᓘᓐᓃᑦ 
ᑐᓐᓂᖅᑯᑕᐅᕙᒃᑐᓂᒃ. 

 ᐋᔩᖃᑎᒌᒃᑎᑦᑎᔨ ᐱᔪᓐᓇᐅᑎᖃᖅᐳᖅ ᐋᖅᑭᒃᓯᒪᓕᖅᑎᑦᑎᒋᐊᒃᓴᖅ ᓇᓕᐊᑐᐃᓐᓇᖅ ᐃᓱᒪᒋᔭᒃᓴᖅ 
ᐋᔩᖃᑎᒌᒍᑕᐅᓇᓱᒋᐊᖃᕐᒪᖔᑦ. 

 
20.11 ᐃᖅᑲᓇᐃᔭᖅᑐᖅ ᑲᑐᔾᔨᖃᑎᒌᓪᓗ ᑕᒪᕐᒥᒃ ᐊᑭᓖᓇᔭᖅᐳᒃ ᓇᑉᐸᖓᓂᒃ ᐊᑭᓕᖅᓱᕆᐊᓕᖕᓂᒃ 

ᐊᑭᓕᖅᓱᒐᒃᓴᙳᓕᖅᐸᒃᑐᓄᓪᓗ ᐋᔩᖃᑎᒌᒃᑎᑦᑎᔨᒧᑦ.  ᑕᒪᕐᒥᒃ ᑖᒃᑯᐊ ᐱᓕᕆᔩᑦ ᐊᑭᓖᖃᑦᑕᕐᓂᐊᖅᐳᑦ ᓇᖕᒥᓂᖅ 
ᐊᑭᓕᖅᓱᒐᒃᓴᕆᓕᖅᑕᒥᓂᒃ. 

 
20.12 ᑖᓐᓇ ᐋᔩᖃᑎᒌᒃᑎᑦᑎᔨ ᐋᖅᑭᒃᓯᑐᐃᓐᓇᕆᐊᖃᖅᐳᖅ ᑖᓐᓇ ᐃᖅᑲᓇᐃᔭᖅᑎ ᐊᓂᑕᐅᓚᐅᕐᓂᖓᓂᒃ, 

ᐊᒻᒧᒋᐊᖅᑕᐅᓚᐅᕐᓂᖓᓂᒃ ᓄᖅᑲᖅᑎᑕᐅᓚᐅᕐᓂᖓᓂᒡᓘᓐᓃᑦ ᒪᓕᒃᑕᐅᓪᓗᓂ ᑎᑎᕋᖅᓯᒪᔪᖅ 18.08, 
ᑎᓕᓯᑐᐃᓐᓇᕆᐊᖃᖅᖢᓂᓗ ᐃᖅᑲᓇᐃᔭᕐᕕᐅᔪᒥᒃ ᐅᑎᖅᑎᑕᐅᖁᓗᒍ ᐃᖅᑲᓇᐃᔭᖅᑎ ᐊᓯᐅᔨᙱᑦᑎᐊᕐᓗᓂ 
ᑮᓇᐅᔾᔭᒃᓴᕐᓂᕆᔭᒥᓂᒃ ᐃᑲᔫᑎᒃᓴᖏᓐᓂᒡᓗ. 

 ᐃᓱᓕᕝᕕᒃᓴᐅᑎᖃᖅᑎᙱᓪᓗᒋᑦ ᑭᒃᑯᑐᐃᓐᓇᓄᑦ ᐅᖃᐅᓯᐅᕙᓪᓕᐊᓂᐊᖅᑐᑦ, ᐋᔩᖃᑎᒌᒃᑎᑦᑎᔩᑦ ᐋᖅᑭᒃᓯᑐᐃᓐᓇᕆᐊᓖᑦ 
ᖃᓄᐃᓕᐅᖁᔨᓂᕐᒥᓂᒃ ᐃᓱᒪᒋᔭᒥᓂᒃ ᓈᒻᒪᒐᓱᒋᓪᓗᒍ ᐱᓗᐊᖅᑎᑦᑎᓇᓱᒋᙱᓪᓗᒍᓗ ᐱᔾᔪᑎᖃᕐᓗᑎᒃ 
ᖃᓄᐃᓕᐅᕆᐊᖃᕐᓂᕐᓂᒃ ᐊᑐᖅᑕᐅᔭᕆᐊᓕᖕᓂᒡᓗ ᑕᕝᕙᓂ ᐊᖏᖃᑎᒌᒍᑎᓂ. 

 ᑕᒃᑯᐊ ᑕᐃᒪᐃᓕᐅᕈᑕᐅᕗᑦ ᐃᓱᓕᑦᑕᕐᕕᖃᖅᑎᑦᑎᙱᖦᖢᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᔭᕆᐊᓕᖕᓄᑦ ᓴᙱᓂᕆᔭᐅᔪᓂ 
ᑐᓐᓂᖅᑯᑕᐅᓯᒪᔪᓂ ᑎᑎᕋᖅᓯᒪᔪᑦ 12(1)(a)-ᒥ ᐋᔩᖃᑎᒌᒃᑎᑦᑎᔨᑦ ᐱᖁᔭᕐᒥ. 

 
 

ᐋᔩᖃᑎᒌᒃᑎᑦᑎᔨᑦ ᐱᖓᔪᑖᕐᓗᑎᒃ 

20.13 ᐊᑐᖅᑕᐅᖔᕈᓐᓇᕐᓂᖓᓄᑦ ᐋᔩᖃᑎᒌᒃᑎᑦᑎᔪᕋᓱᒃᑎᓪᓗᒍ ᐱᓕᕆᐊᖑᕙᒃᑑᑉ ᑎᑎᕋᖅᓯᒪᓪᓗᑎᒃ ᑎᑎᕋᖅᓯᒪᓂᐊᓕᕐᒥᔪᓂ, 
ᐊᖏᖃᑎᒌᒍᑕᐅᓪᓗᓂ ᐱᓕᕆᖃᑎᒌᒃᑐᓄᑦ, ᓈᒻᒪᙱᓕᐅᕈᑕᐅᔪᖅ ᑐᓂᔭᐅᑐᐃᓐᓇᕆᐊᖃᖅᐳᖅ 
ᐊᖏᖃᑎᒌᒍᑕᐅᓚᐅᖅᓯᒪᔪᒧᑦ ᓯᕗᓂᖓᒍᑦ ᐃᓄᖕᒧᑦ, ᑖᓐᓇᓗ ᓈᓚᒐᔭᖅᖢᓂ ᓈᒻᒪᙱᓕᐅᕈᑕᐅᔪᒥᒃ ᓈᓛᓂᒃᓯᒪᓕᕈᓂᓗ, 

 ᑐᓂᓯᓇᔭᖅᖢᓂ ᑎᑎᕋᖅᓯᒪᔪᑎᒍᑦ ᐋᖅᑭᒃᓯᒪᓕᖅᑎᑕᒥᓂᒃ ᖃᓄᑐᐃᓐᓇᖅ ᐱᔾᔪᑎᒋᔭᒥᓂᒃ ᐅᖃᐅᓯᖃᙱᓪᓗᓂ. ᑕᒪᒃᑯᐊ 
ᐃᓱᒪᓕᐊᕆᔭᐅᔪᑦ ᐊᑐᖅᑕᐅᔭᕆᐊᖃᙱᓚᑦ ᐊᓯᔾᔨᖅᓯᔾᔪᑕᐅᓗᑎᒃ, ᓄᑖᙳᕆᐊᖅᑎᑦᑎᔾᔪᑕᐅᓗᑎᒃ, 
ᐋᖅᑭᒋᐊᕈᑕᐅᓗᑎᒡᓘᓐᓃᑦ ᓇᓕᐊᖕᓂᑐᐃᓐᓇᖅ ᓈᒻᒪᒃᑑᑉ ᑲᑐᔾᔨᖃᑎᒌᒍᑕᐅᓪᓗᓂ ᐊᖏᖃᑎᒌᒍᑕᐅᔪᒧᑦ, 
ᐋᖅᑭᒃᓱᖅᑕᐅᕙᒃᖢᑎᒡᓗ ᐱᒋᐊᕈᑕᐅᙱᖦᖢᑎᒃ ᐊᑭᕋᖅᑐᕋᑎᒡᓗ ᐊᔾᔨᑲᓴᖏᓐᓄᑦ ᐊᔾᔨᖏᓐᓄᓪᓘᓐᓃᑦ ᐱᓕᕆᐊᖑᔪᓄᑦ.  
ᑕᒪᒃᑯᐊᓗ ᐃᓱᒪᓕᐊᕆᔭᐅᔪᑦ ᑕᐃᒪᐃᓕᖓᐃᓐᓇᓕᕐᓗᑎᒃ ᐊᑐᖅᑕᐅᔭᕆᐊᖃᒻᒪᕆᒡᓗᑎᒡᓗ ᑕᒪᐃᓐᓄᑦ ᐱᓕᕆᔨᓄᑦ 
ᐱᓕᕆᔪᖃᒃᑲᓐᓂᕆᐊᖃᕈᓐᓃᖅᖢᓂᓗ ᑖᔅᓱᒧᖓ ᓈᒻᒪᙱᓪᓕᐅᕈᑕᐅᔪᒧᑦ ᖃᓄᑐᐃᓐᓇᑦᑎᐊᖅ. 

ᑎᑎᕋᖅᓯᒪᓂᖓ 21 

ᐃᖅᑲᓇᐃᔭᖅᑎᓄᑦ ᑎᑎᖅᑲᖁᑎᒋᔭᑦ 
 

21.01 ᐊᑕᐅᓯᑐᐊᕐᒥᒃ ᐃᖅᑲᓇᐃᔭᖅᑎᓄᑦ ᑐᖅᑯᐃᓯᒪᕝᕕᒃᑕᖃᕐᓂᐊᖅᐳᖅ, ᑖᓐᓇᓗ ᑲᒪᒋᔭᐅᕙᒡᓗᓂ ᑐᑦᑕᕐᕕᒋᔭᐅᔪᒥᑦ 
ᐊᕕᒃᓯᒪᓂᐅᔪᒧᑦ ᐃᓕᓐᓂᐊᕐᕕᖕᓄᑦ ᐊᐅᓚᓂᕆᔭᐅᔪᓂ. 

 
21.02 ᐃᖅᑲᓇᐃᔭᕐᕕᐅᔪᖅ ᓴᖅᑭᑎᑦᑎᖃᑦᑕᔾᔮᒋᓚᖅ ᑕᑯᔾᔪᑕᐅᓕᕈᓐᓇᖅᑐᓂᒃ ᑐᓵᑎᑦᑎᔪᖃᖅᑎᓪᓗᒍ ᐊᒃᑐᐊᓂᓕᖕᒥᒃ 

ᐋᖅᑭᒃᓯᒋᐊᕐᓂᕐᒧᑦ ᐅᖃᐅᔾᔪᐃᓂᕐᒧᑦ ᐱᓕᕆᐊᖑᔪᓂ ᓇᓕᐊᖕᓂᑐᐃᓐᓇᖅ ᑎᑎᖅᑲᖁᑎᒋᔭᐅᔪᓂᒃ ᑐᖅᑯᖅᑕᐅᓯᒪᔪᓂᒃ 
ᐃᖅᑲᓇᐃᔭᖅᑎᒧᑦ ᑭᓯᐊᓂ ᑖᓐᓇ ᐃᖅᑲᓇᐃᔭᖅᑎ ᖃᐅᔨᒪᒃᐸᑦ ᑖᒃᑯᓂᖓ ᑎᑎᖅᑲᖁᑎᒋᔭᐅᔪᓂᒃ ᑐᖅᑯᖅᑕᐅᑎᓪᓗᒋᑦ 
ᐅᕝᕙᓘᓐᓃᑦ ᓈᒻᒪᒃᑐᒃᑯᑦ ᐱᓕᕆᐊᖑᑎᓪᓗᒋᑦ. 

 
21.03 ᐃᓕᓴᐃᔨᒧᑦ ᓯᕗᓂᑲᓪᓛᒍᑦ ᑐᓴᖅᑎᑕᐅᒃᐸᑦ, ᐃᖅᑲᓇᐃᔭᖅᑎᑦᑎᔨ ᑐᓂᓯᔭᕆᐊᖃᕋᔭᖅᐳᖅ ᐃᓕᓴᐃᔨᒧᑦ 

ᐱᔪᓐᓇᖅᑎᓪᓗᓂᐅᒃ ᓇᖕᒥᓂᖅ ᑐᖅᑯᖅᑐᐃᕕᖓᓐᓄᑦ ᑕᑯᔪᒪᒃᐸᑦ ᓈᒻᒪᒃᑳᖓᓪᓗ ᐃᖅᑲᓇᐃᔭᖅᑎᒧᑦ ᐃᓚᐅᔪᖃᖅᑎᓪᓗᒍᓗ 
ᑭᒡᒐᖅᑐᐃᔨᒥᒃ ᐃᖅᑲᓇᐃᔭᖅᑎᑦᑎᔨᒧᑦ.   

 
21.04 ᓴᖅᑭᑦᑎᔪᖃᖅᐸᑦ ᑎᑎᕋᖅᓯᒪᓗᓂ ᑐᒃᓯᕋᐅᑎᒥᒃ ᐃᖅᑲᓇᐃᔭᖅᑎᒥᑦ, ᐱᔪᓐᓇᐅᑎᑖᖅᑎᑕᐅᓯᒪᔪᖅ ᑭᒡᒐᖅᑐᐃᔨ 

ᑲᑐᔾᔨᖃᑎᒌᒃᑯᓐᓂᑦ ᑐᓂᔭᐅᔪᓐᓇᑐᐃᓐᓇᕆᐊᖃᖅᐳᖅ ᑐᓴᖅᑕᐅᔪᒃᓴᓂᒃ ᑕᕐᕋᖏᓐᓂᒡᓗ ᑎᑎᕋᖅᓯᒪᔪᓂᒃ 
ᐃᖅᑲᓇᐃᔭᖅᑎᐅᑉ ᑎᑎᖅᑲᖁᑎᒋᔭᖏᓐᓂᑦ ᐃᖅᑲᓇᐃᔭᖅᑎᐅᓂᕐᒧᑦ.  ᐃᖅᑲᓇᐃᔭᖅᑎ ᓇᓗᓇᐃᖅᓯᓯᒪᑦᑎᐊᕆᐊᖃᖅᐳᖅ 
ᑭᓱᑦ ᑐᓴᖅᑕᐅᔪᒃᓴᑦ ᑎᑎᖅᑲᖁᑎᒋᔭᐅᔪᓪᓗ ᒪᓂᒪᑎᑕᐅᓕᕆᐊᖃᕐᒪᖔᑕ ᑭᒡᒐᖅᑐᐃᔨᒋᔭᐅᔪᒧᑦ. 

 
21.05 ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᖅᑎᐅᓂᕐᒧᑦ ᑎᑎᖅᑲᖁᑎᒋᔭᖏᑦ ᐱᑕᖃᕈᓐᓃᖅᑎᑕᐅᓂᐊᖅᐳᑦ ᑕᒪᐃᓐᓂᒃ 

ᐋᓐᓂᕈᑕᐅᔪᓐᓇᖅᑐᓂᒃ ᐅᖃᐅᓯᐅᓯᒪᔪᓂᒃ, ᐅᓂᒃᑳᖅᓯᒪᔪᓂᒃ ᑎᑎᕋᖅᑕᐅᔪᕕᓂᕐᓂᒡᓘᓐᓃᑦ ᑖᓐᓇ ᐃᖅᑲᓇᐃᔭᖅᑎ 
ᐃᖅᑲᓇᐃᔭᐃᓐᓇᕐᓂᖅᐸᑦ ᐱᖓᓱᓄᑦᓄᑦ (3) ᐊᕐᕌᒎᖕᓄᑦ ᐅᓪᓗᐊᓂᑦ ᑭᖑᓪᓕᖅᐹᒥᒃ ᐋᓐᓂᕈᑕᐅᔪᓐᓇᖅᑐᒥᑦ 
ᐅᖃᐅᓯᐅᓚᐅᖅᑐᓂᑦ, ᐅᓂᒃᑲᐅᓯᐅᓚᐅᖅᑐᓂᑦ ᑎᑎᕋᖅᑕᐅᓚᐅᖅᑐᓂᓪᓘᓐᓃᑦ. 

 
21.06 ᐃᖅᑲᓇᐃᔭᖅᑏᑦ ᐃᓕᓯᔪᓐᓇᑐᐃᓐᓇᕆᐊᖃᖅᐳᑦ ᑎᑎᕋᖅᓯᒪᔪᓂᒃ ᐃᖅᑲᓇᐃᔭᖅᑎᐅᓂᕐᒥᓄᑦ ᑎᑎᖅᑲᖁᑎᒋᔭᒥᓄᑦ 

ᐱᔾᔪᑎᖃᖅᑐᓂᒃ ᐃᖅᑲᓇᐃᔭᕐᓂᕐᒧᑦ ᐊᒃᑐᐊᓂᓕᖕᓂᒃ ᖃᐅᔨᒪᑎᓪᓗᓂᔾᔪᒡᓗ ᐃᖅᑲᓇᐃᔭᕐᕕᒋᔭᑎᒃ 
ᓇᓗᓇᐃᖅᓯᖃᑦᑕᕐᓂᐊᕐᒪᑦ ᑕᕐᕋᖏᑦ ᓇᒃᓯᐅᔾᔭᐅᒐᓗᐊᕐᒪᖔᑕ ᑐᑦᑕᕐᕕᐅᔪᒧᑦ ᐊᕕᒃᓯᒪᓂᕐᒧᑦ ᐃᓕᓐᓂᐊᕐᕕᖕᓄᑦ 
ᐊᐅᓚᑦᑎᕕᐅᔪᒧᑦ 7 ᐅᓪᓗᐃᑦ ᐊᓂᒍᓚᐅᙱᓐᓂᖏᓐᓂ. 

 
21.07 ᓈᒻᒪᒃᑐᓂᒃ ᒪᒃᐱᖅᑕᐅᔾᔭᐃᖅᓯᒪᔪᓂᒃ ᑲᒪᒋᔭᖃᕆᐊᖃᖅᐳᑦ ᐃᓕᓴᐃᔩᑦ ᐱᒃᑯᒋᔭᐅᑎᓪᓗᒋᑦ ᖃᐅᔨᓴᕈᑕᐅᓯᒪᔪᓂᒃ 

ᑎᑎᖅᑲᓂᒃ. ᑖᒃᑯᐊ ᑎᑎᖅᑲᑦ ᕿᒥᕐᕈᔭᐅᑐᐃᓐᓇᕈᓐᓇᖅᐳᑦ ᑭᓯᒥ ᐃᖅᑲᓇᐃᔭᕐᕕᐅᔪᒧᑦ, ᓯᕗᓕᖅᑏᑦ ᑐᑭᒧᐊᖅᑎᑦᑎᔨᖓᓐᓄᑦ 
ᑎᒃᑯᐊᖅᑕᐅᓯᒪᔪᒧᓪᓘᓐᓃᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᒧᑦ, ᑭᓯᐊᓂ ᐃᓕᓴᐃᔨᐅᑉ ᖃᐅᔨᓴᖅᑕᐅᔾᔪᑖ ᑎᑎᖅᑲᑦ 
ᐃᒪᐃᓕᖓᒃᐸᑕ: 

(a) ᒪᓕᒐᖅᑎᒍᑦ ᐱᔭᐅᔭᕆᐊᖃᕆᔭᐅᒃᐸᑦ ᑐᓂᖁᔭᐅᓗᓂ; 

(b) ᑐᓐᓂᖅᑯᑕᐅᓗᓂ ᐃᓕᓴᐃᔨᒥᒃ ᐊᖏᖅᑕᐅᓯᒪᓗᓂ; ᐅᕝᕙᓘᓐᓃᑦ 

(c) ᐱᔭᐅᔭᕆᐊᖃᕐᓗᓂ ᐋᔩᖃᑎᒌᒍᑕᐅᔪᒧᑦ ᐃᓚᒋᔭᐅᓗᓂ. 

ᑎᑎᕋᖅᓯᒪᓂᖓ 22 

ᑲᒪᒋᔭᒃᓴᕆᔭᐅᔪᑦ ᐃᖅᑲᓇᐃᔭᕐᕕᖃᕐᓂᐊᕐᓗᓂ ᐊᑦᑕᕐᓇᙱᑦᑐᒥᒃ 

 22.01 (1) ᐃᖅᑲᓇᐃᔭᕐᕕᐅᔪᖅ ᐱᓇᔪᖕᓂᐊᖅᐳᖅ ᓈᒻᒪᒡᓗᑎᒃ ᒪᓕᒃᑕᐅᔭᕆᐊᓖᑦ ᐃᖅᑲᓇᐃᔭᕐᕕᖕᒥ 
ᐊᑦᑕᕐᓇᖅᑐᒦᑎᑦᑕᐃᓕᒪᓗᓂ ᖃᓄᐃᙱᑦᑎᐊᖅᑎᓪᓗᒋᓪᓗ ᐃᖅᑲᓇᐃᔭᖅᑎᐅᔪᑦ.  ᐃᖅᑲᓇᐃᔭᕐᕕᐅᔪᖅ 
ᑐᙵᓱᒃᑎᑦᑎᕗᖅ ᐃᓱᒪᓕᐊᕆᔭᐅᔪᓂᒃ ᑕᒪᑐᒧᖓ ᑲᑐᔾᔨᖃᑎᒌᒃᑯᓂᑦ. 

ᐱᓕᕆᔩᑦ ᐅᖃᖃᑎᖃᖃᑦᑕᕐᓂᐊᖅᐳᑦ ᑕᐅᑐᖅᑰᖅᑕᒥᖕᓂᒃ ᐊᑐᓕᖅᑕᐅᖁᔨᓪᓗᑎᒃ ᐱᓕᕆᔾᔪᑎᒋᔪᓐᓇᑦᑎᐊᕐᓗᒍᓗ 
ᒪᓕᒋᐊᓖᑦ ᐱᓕᕆᔾᔪᑏᓪᓗ ᑐᕌᖓᑎᑕᐅᔪᑦ ᓄᖅᑲᖅᑎᔾᔪᑕᐅᓇᓱᒃᑐᑦ ᒥᒃᖠᒋᐊᕈᑕᐅᓇᓱᒃᑐᓪᓘᓐᓃᑦ 
ᐃᖅᑲᓇᐃᔭᖅᑎᓪᓗᒋᑦ ᐃᓕᙵᒍᑕᐅᕙᒃᑐᓂᒃ. 

ᐃᖅᑲᓇᐃᔭᖅᑏᑦ ᐱᓕᕆᖃᑦᑕᕐᓂᐊᖅᐳᑦ ᓈᒻᒪᒃᑐᓂᒃ ᒪᓕᒋᐊᓕᖕᓂᒃ ᑐᕌᖓᑎᑕᓂᒃ ᐃᓅᑦᑎᐊᕈᓯᖏᓐᓄᑦ 
ᐊᑦᑕᕐᓇᖅᑐᒦᑦᑕᕆᐊᖃᙱᓐᓂᖏᓐᓂᒡᓗ ᐃᖅᑲᓇᐃᔭᖅᑎᑦᑎᔨᒧᑦ. 

 (2) ᐃᖅᑲᓇᐃᔭᕐᕕᐅᔪᖅ ᒪᓕᖃᑦᑕᕐᓂᐊᖅᐳᖅ ᐊᑐᕈᓐᓇᖅᑐᓕᒫᓂᒃ ᒪᓕᒋᐊᓕᖕᓂᒃ ᐋᖅᑭᒃᑕᐅᓯᒪᔪᓂᒃ 
ᐊᑦᑕᕐᓇᖅᑐᒦᑎᑦᑕᐃᓕᒪᑎᑦᑎᓂᖅ ᐱᖁᔭᒃᑯᑦ ᒪᓕᒋᐊᓕᒃᑎᒍᓪᓗ. 

 
ᓯᓚᓗᒃᑎᓪᓗᒍ 

22.02  (1)  ᐃᓕᓐᓂᐊᕐᕕᒃ ᒪᑐᔭᐅᓯᒪᒑᖓᑦ ᓇᓗᓇᐃᖅᑕᐅᓯᒪᔪᓄᑦ ᐃᓕᓐᓂᐊᕐᕕᐊᕈᓯᕐᓄᑦ ᐃᓕᓐᓂᐊᖅᑐᓕᒫᓄᓪᓘᓐᓃᑦ 
ᓇᓗᓇᐃᖅᑕᐅᓯᒪᔪᓂ ᐃᓕᓐᓂᐊᕐᕕᐊᕈᓯᕐᓂ ᓄᖅᑲᖅᑎᑕᐅᒃᐸᑕ ᐃᓕᓐᓂᐊᕐᕕᖕᓂᑦ ᓯᓚᓗᖕᓂᖓ ᐱᔾᔪᑕᐅᓪᓗᓂ, 
ᑕᒪᕐᒥᑦᑎᐊᖅ ᐃᓕᓴᐃᔩᑦ ᐃᖅᑲᓇᐃᔭᕆᐊᖃᑦᑕᕐᓂᐊᖅᐳᑦ, ᑭᓯᐊᓂ ᑕᒪᓐᓇ ᓄᖅᑲᖓᔪᓐᓇᕐᓂᖅ 
ᐊᖏᖅᑕᐅᓯᒪᓕᖅᐸᑦ. 

 (2) ᐃᓕᓐᓂᐊᕐᕕᒃ ᒪᑐᔭᐅᒃᐸᑦ ᑎᒥᒧᑦ ᓈᒻᒪᙱᑉᐸᑦ ᐊᑦᑕᕐᓇᖅᐸᓪᓘᓐᓃᑦ ᐃᓕᓴᐃᔨᓕᒫᑦ ᑲᑎᖁᔭᐅᔪᓐᓇᖅᐳᑦ ᐊᓯᐊᓂ 
ᓈᒻᒪᒃᑐᒥ ᐅᐸᒡᕕᐅᔪᓐᓇᖅᑐᒥᒃ. 

 
ᐸᒡᕕᓵᕆᓂᖅ 

22.03   (1)  ᐃᖅᑲᓇᐃᔭᕐᕕᐅᔪᖅ ᐅᔾᔨᕆᔭᐅᓕᖅᑎᑦᑎᓇᓱᓲᖑᕗᖅ ᐃᖅᑲᓇᐃᔭᕐᕕᖕᓂᒃ ᓄᓕᐊᕐᕕᐅᕙᙱᓪᓗᑎᒃ ᐃᓄᖕᒥᓪᓗ 
ᐸᒡᕕᓵᕆᔪᖃᖅᐸᙱᓪᓗᓂ.  ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᓗ ᐃᓕᑕᖅᓯᐅᒪᖕᒪᑕ ᐃᖅᑲᓇᐃᔭᖅᑎᑦ 
ᐱᔪᓐᓇᐅᑎᖏᓐᓂᒃ ᓴᓇᔭᕆᐊᖃᕐᓂᖏᓐᓂᒃ ᓄᓕᐊᕐᕕᐅᕙᙱᓪᓗᑎᒃ ᐃᓄᖕᓂᓪᓗ ᐸᒡᕕᓵᕆᕙᙱᓪᓗᑎᒃ.  
ᐃᖅᑲᓇᐃᔭᕐᕕᒋᔭᐅᔪᖅ ᓄᓕᐊᓗᒡᕕᐅᔭᕆᐊᖃᖃᙱᑦᑎᐊᖅᑐᖅ ᐃᓄᖕᓂᓪᓗ 
ᐸᒡᕕᓵᕆᕝᕕᐅᔭᕆᐊᖃᙱᑦᑎᐊᖅᖢᓂ. 

 (2)  ᐃᓅᖃᑎᒌᑦ ᐊᔾᔨᒌᒃᑎᑕᐅᔪᐃᓐᓇᐅᓂᐊᖅᐳᑦ, ᐊᒡᕕᐊᕈᑎᑕᖃᙱᓪᓗᓂ, ᑭᒡᓕᖃᖅᑎᑕᐅᔪᖃᙱᓪᓗᓂ, 
ᐊᑐᕐᓂᕐᓗᒃᑐᖃᙱᓪᓗᓂ, ᐸᒡᕕᓵᕆᔪᖃᕆᐊᖃᙱᓪᓗᓂ, ᐃᓕᕋᓱᒃᑎᑦᑎᔪᖃᙱᓪᓗᓂ ᐅᕝᕙᓘᓐᓃᑦ 
ᖃᓄᑐᐃᓐᓇᑦᑎᐊᖅ ᐋᖅᑭᒋᐊᖅᑕᐅᓗᓂ ᐅᖃᐅᔾᔪᖅᑐᖅᑕᐅᒋᐊᖃᙱᓪᓗᓂ ᐅᖃᐅᔾᔪᖅᑐᐃᖃᑦᑕᖅᐸᑕᓘᓐᓃᑦ 
ᐃᒃᐱᒋᓗᒋᑦ ᐃᖅᑲᓇᐃᔭᖅᑎ ᐅᑭᐅᖏᑦ, ᐅᕕᓂᖃᖃᑎᒋᙱᑕᖏᑦ, ᐅᒃᐱᕐᓂᖏᑦ, ᓇᓂᒥᐅᑕᐅᓂᖏᑦ, 
ᓄᓇᕐᔪᐊᕐᒥᙶᕐᓂᖏᑦ ᐅᕝᕙᓘᓐᓃᑦ ᓄᓇᖅᑲᑎᒌᖕᓂᖏᑦ, ᐅᒃᐱᖅᑑᖃᑎᒌᑦ, ᐊᖑᑕᐅᓂᖏᑦ/ᐊᕐᓇᐅᓂᖏᑦ, 
ᒪᓃᓕᑕᕇᑦ/ᖃᐃᕋᔪᒌᑦ/ᓄᓕᐊᕇᓪᓗ, ᑭᒃᑯᓐᓂᑦ ᐃᓚᖃᕐᓂᖏᓐᓄᑦ, ᐃᓱᒪᒥᒍᑦ ᑎᒥᒥᒍᓪᓘᓐᓃᑦ ᐊᔪᕈᑎᓖᑦ, 
ᐅᖃᐅᓯᖃᖃᑎᒌᑦ, ᒐᕙᒪᓕᕆᔨᒃᑯᑦ, ᑲᑎᑎᑕᐅᓯᒪᔪᑦ ᐊᒻᒪ ᐸᓯᔭᒃᓴᙳᖅᓯᒪᔪᑦ ᐃᓱᒪᒋᔭᐅᔪᓐᓃᖅᓯᒪᔪᑦ, 
ᖃᓄᑐᐃᓐᓇᑦᑎᐊᕐᓘᓐᓃᑦ ᑐᙵᕕᓕᖕᓂᒃ ᐊᔪᓕᖅᑎᑕᐅᔪᓂᒃ ᒪᓕᒐᓕᐊᖑᔪᖅᑎᒍᑦ, ᐱᔾᔪᑎᖃᖅᑐᓪᓗ 
ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ ᐱᓕᕆᔨᐅᖃᑕᐅᔪᓪᓗ, ᐱᓕᕆᒐᓗᐊᖅᐸᑕᓘᓐᓃᑦ ᐱᔪᓐᓇᐅᑎᖏᑦ ᐊᑐᕐᓗᓂᒋᑦ 
ᑕᒪᐃᓐᓄᑦ ᐊᖏᖃᑎᒌᒍᑎᒦᑦᑐᑦ.  

(3)  ᓄᓕᐊᕐᓂᒃᑯᑦ ᐸᒡᕕᓵᖅᑕᐅᔪᑦ ᑐᙵᓱᒃᑎᑕᐅᙱᑦᑎᐊᖅᐳᑦ ᐊᒃᑐᐃᔾᔪᑕᐅᕐᔪᐊᓲᖑᖕᒪᑕ ᐃᖅᑲᓇᐃᔭᕐᕕᖕᒥ 
ᐃᖅᑲᓇᐃᔮᕆᔭᒥᓪᓘᓐᓃᑦ ᐊᑲᐅᙱᓪᓕᐅᕈᑕᐅᕐᔪᐊᓕᕈᓐᓇᕐᒪᑦ ᐸᒡᕕᓵᖅᑕᐅᓚᐅᖅᑐᒧᑦ ᒪᑯᐊᑦᑕᐅᖅ, ᑭᓯᐊᓂ 
ᑭᒡᓕᖃᖅᑎᑕᐅᙱᖦᖢᑎᒃ, ᐅᖃᕐᓂᕐᓗᒡᕕᐅᔪᑦ, ᑐᙵᓇᙱᑦᑐᓂᒃ ᐅᖃᐅᓯᖃᖃᑦᑕᕐᓂᖅ, ᒥᑕᐅᑎᖃᖅᑐᑦ ᐊᒻᒪ 
ᐃᔾᔪᐊᖅᓯᕙᒃᑐᑦ ᐃᓅᖃᑎᖓᑕ ᑎᒥᐊᑕ ᑕᐅᑦᑐᐊᓂᒃ, ᓴᖅᑭᔮᖅᑎᑦᑎᒃᐸᑕ ᐊᓐᓄᕌᖅᓯᒪᙱᑦᑐᓂᒃ ᐊᔾᔨᙳᐊᓂᒃ, 
ᐱᔮᖅᑯᒧᑦ ᖃᓄᐃᓕᐅᖅᓯᔪᑦ ᐃᒡᓚᐅᑎᖃᕋᓱᒃᖢᑎᒃ ᑕᐃᒪᐃᓕᐅᖅᑕᐅᔪᒧᓪᓗ ᐃᓗᕐᕆᔪᓐᓃᕐᓇᖅᖢᓂ 
ᑲᙳᑦᑎᓐᓇᖅᖢᓂᓘᓐᓃᑦ, ᖃᐃᖁᔭᐅᔾᔪᑎᓄᑦ ᑐᙵᓱᒃᑎᑕᐅᙱᑦᑐᑦ, ᐃᔨᒃᑭᐅᒥᔭᒃᑐᑦ, ᓱᖁᑎᒋᔭᐅᙱᑎᓪᓗᒍ 
ᐊᒃᑐᖅᓯᑲᑕᒃᑐᑦ, ᐸᑕᒪᔭᒃᑐᑦ ᐳᔾᔪᐊᖅᑐᓪᓘᓐᓃᑦ, ᐋᓐᓂᖅᑎᕆᔪᑦ, ᖃᓄᑐᐃᓐᓇᑦᑎᐊᕐᓗ ᐊᒃᑐᖅᑕᐅᔪᑦ 
ᐃᓱᒪᒋᔭᐅᑐᐃᓐᓇᕆᐊᖃᕐᓂᖏᓐᓄᑦ ᓄᓕᐊᕐᓂᕋᖅᑕᐅᓕᕐᓗᑎᒃ ᐃᖅᑲᓇᐃᔭᖅᑎᓪᓗᒋᑦ.  

 (4)   ᐃᓄᖕᒥᒃ ᐸᒡᕕᓴᐃᓂᖅ ᐃᓕᖅᑯᓯᕆᔭᐅᕙᒃᐳᖅ ᑕᐃᒪᐃᓕᐅᖁᔨᓯᒪᙱᓪᓗᓂ ᐃᓕᖅᑯᓯᕆᔭᐅᓗᓂ ᑭᓇᑐᐃᓐᓇᕐᒧᑦ 
ᐃᓄᖕᒧᑦ ᑐᕌᖅᑎᑕᐅᓪᓗᓂ ᖁᕕᐊᓱᙱᓕᖅᑎᑦᑎᔪᓐᓇᖅᖢᓂᓗ ᐃᓄᖕᒥᒃ ᓈᒻᒪᙱᓕᐅᖅᑎᑦᑎᔪᓐᓇᖅᖢᓂᓗ ᐃᓅᑉ 
ᐃᖅᑲᓇᐃᔮᖓᓂᒃ, ᐊᑲᐅᙱᑦᑐᒦᑎᑦᑎᓕᕈᓐᓇᖅᖢᓂ ᐱᓕᕆᓂᕆᔭᐅᔪᒥᒃ ᑕᕝᕙᓂ ᐃᖅᑲᓇᐃᔮᒥ, 

ᐃᒪᓐᓇᐅᑐᐃᓐᓇᕆᐊᓕᒃ, ᐊᑐᖅᑐᖃᕐᓗᓂ ᑕᐃᒪᐃᓪᓚᑦᑖᖅᑎᓐᓇᓱᒡᓗᒍ, ᓯᕘᕋᓵᕆᓗᓂ, ᐅᖃᕐᓂᕐᓘᑕᐅᓗᓂ, 
ᐅᕝᕙᓘᓐᓃᑦ ᐸᒡᕕᓵᕆᓗᓂ ᐃᓄᖕᒧᑦ, ᑕᐃᒪᐃᑦᑐᖃᖅᑎᓪᓗᒍᓗ ᐊᔪᕐᓂᕋᐃᓂᐅᕗᖅ, ᒥᑭᒡᓕᑎᑦᑎᓂᐅᕗᖅ 
ᐅᕝᕙᓘᓐᓃᑦ ᐊᑐᓕᖅᑎᑦᑎᕙᒃᐳᖅ ᐃᒻᒥᒧᑦ ᑲᙳᓱᒃᑎᑦᑎᓂᕐᒥᒃ ᑲᙳᓱᖕᓂᕐᒥᒡᓘᓐᓃᑦ ᑕᒪᒃᑯᓄᖓ 
ᐱᓕᕆᕝᕕᐅᕙᒃᑐᓄᑦ.  

(5)  ᐸᒡᕕᓴᒃᑎᑦᑎᑦᑕᐃᓕᒪᓂᕐᒧᑦ ᐊᓯᖏᓐᓂᒡᓘᓐᓃᑦ ᐊᔾᔨᒌᒃᑎᑦᑎᒋᓐᓂᕐᒧᑦ ᐱᓕᕆᓂᐅᕙᒃᑐᓄᑦ ᐃᖅᑲᓇᐃᔭᕐᕕᒋᔭᐅᔪᒥ, 
ᑖᓐᓇ ᐃᖅᑲᓇᐃᔭᕐᕕᐅᔪᖅ ᖃᐅᔨᒪᑦᑎᐊᕋᓱᖃᑦᑕᕐᓂᐊᖅᐳᖅ ᑕᒪᒃᑯᐊ ᐊᑐᐊᒐᐃᑦ ᑭᐅᔾᔪᑕᐅᔪᑦ ᒪᑯᓂᖓ 
ᐃᓕᐅᖅᑲᖅᑕᐅᓯᒪᒐᓗᐊᕐᒪᖔᑕ:  

(a)  ᐊᑐᕐᓂᕐᓗᑦᑕᐅᑦᑕᐃᓕᒪᔾᔪᑏᑦ ᐃᖅᑲᓇᐃᔭᖅᑎᓄᑦ;  

(b) ᓈᒻᒪᒃᑐᓂᒃ ᐊᑐᖅᑕᐅᓕᕈᓐᓇᖅᑐᓂᒃ ᐱᓕᕆᖔᓕᕐᓗᓂ ᑲᒪᒋᔭᖃᕐᓂᐊᕐᓗᓂ ᐊᑐᕐᓂᖃᑦᑎᐊᖅᑐᒃᑯᑦ 
ᖃᓄᐃᓕᖓᓂᕆᔭᐅᔪᓂᒃ ᓯᕘᕋᓵᖅᑕᐅᒃᐸᑦ ᓯᕗᕋᓵᖅᑕᐅᔪᖃᖅᓯᒫᓂᒃᐸᓪᓘᓐᓃᑦ;  

(c) ᑕᒪᓐᓇ ᖃᓄᐃᓕᐅᕐᓂᕆᔭᐅᓚᐅᖅᑐᖅ ᖃᐅᔨᓴᖅᑕᐅᓗᓂ ᑕᐃᒪᐃᑦᑐᖃᕆᐊᖃᖅᐸᓪᓗ, ᐸᕐᓇᐅᑕᐅᔪᓂᒃ 
ᐋᖅᑭᒃᓱᐃᔪᖃᕐᓗᓂ ᒥᑭᒡᓕᒋᐊᖅᑎᑦᑎᓇᔭᖅᑐᓂᒃ ᐊᑐᕐᓂᕐᓗᖕᓂᐅᒃᑲᓐᓂᕋᔭᖅᑐᓂᒃ;  

(d) ᐱᔪᓐᓇᐅᑎᒋᔭᐅᔪᑦ ᑕᒪᐃᓐᓄᑦ ᐅᖃᐱᓘᑎᖃᖅᓯᒪᔪᒧᑦ ᑕᒪᒃᑯᓄᖓᓗ ᐅᖃᐱᓗᒍᑕᐅᔪᓄᑦ 
ᓴᖅᑭᑎᑦᑎᔾᔪᑕᐅᔪᓄᑦ ᑕᒪᑐᒥᖓ ᐅᖃᐱᓗᖕᓂᐅᔪᒥᒃ; ᐊᒻᒪ  

(e) ᑐᓴᖅᑕᐅᔭᕆᐊᖃᙱᓐᓂᖏᓐᓂᒡᓗ ᑐᑭᓯᒋᐊᒐᒃᓴᑦ.  

(6)  ᐅᖃᐱᓗᖕᓂᕆᔭᐅᔪᖅ ᑖᒃᑯᑎᒎᓇᖅ ᑎᑎᕋᖅᓯᒪᔪᑎᒍᑦ ᐱᒋᐊᖅᑕᐅᑐᐃᓐᓇᕆᐊᖃᖅᐳᖅ ᓇᓕᐊᒃᑯᑐᐃᓐᓇᖅ 
ᒪᓕᒃᑕᐅᒋᐊᖃᖅᑐᑎᒍᑦ ᐅᖃᐱᓗᒃᑐᖃᖅᑎᓪᓗᒍ ᐊᑐᖅᑕᐅᕙᒃᑐᓂ. ᐅᖃᐱᓘᑕᐅᓯᒪᔪᑦ ᑖᒃᑯᐊ ᑎᑎᕋᖅᓯᒪᔪᑎᒍᑦ 
ᑲᒪᒋᔭᐅᖃᑦᑕᕐᓂᐊᖅᐳᑦ ᓇᒧᙵᕈᓘᔭᖅᑕᐅᔭᕆᐊᖃᙱᑦᑎᐊᕐᓗᑎᒃ ᑐᓴᖅᑎᑕᐅᔾᔪᑕᐅᔪᓐᓇᙱᓪᓗᑎᒡᓗ. 

 
ᐱᑦᑎᐊᙱᓴᖕᓂᖅ ᐃᖅᑲᓇᐃᔭᕐᕕᖕᒥ 

22.04 (1) ᐃᖅᑲᓇᐃᔭᖅᑎᑦᑎᔪᖅ ᑲᑐᔾᔨᖃᑎᒌᓪᓗ ᐃᓕᓴᖅᓯᕗᒃ ᑕᒪᕐᒥᑦᑎᐊᖅ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᕐᓂᖏᓐᓂᒃ 
ᐱᑦᑎᐊᙱᓴᒋᐊᖃᙱᖦᖢᑎᒃ ᐃᖅᑲᓇᐃᔭᕐᕕᖕᒦᑎᓪᓗᒋᑦ.  ᐋᓐᓂᖅᓯᓂᖅ ᑐᑭᖃᖅᐳᖅ ᑎᒥᒃᑯᑦ ᐋᓐᓂᖅᓯᖅᑕᐅᓂᖅ, 
ᐅᖃᕐᓂᕐᓗᒡᕕᐅᓂᖅ ᐅᕝᕙᓘᓐᓃᑦ ᐋᓐᓂᖅᓯᕆᓂᐊᕐᓂᕋᐃᒃᐸᑕ. 

(2) ᐃᓕᓴᐃᔨᒥᒃ ᐋᓐᓂᖅᑕᐅᔪᖃᕐᓂᖅᐸᑦ, ᐃᓕᓴᐃᔩᑦ ᐊᖓᔪᖅᑳᖓᑦ ᖃᐅᔨᓴᓯᑲᐅᑎᒋᓇᔭᖅᑐᖅ ᖃᓄᐃᓕᓂᕆᔭᐅᔪᒥᒃ 
ᒪᓕᒡᓗᓂ ᒪᓕᒋᐊᓕᖕᓂᒃ ᓇᓗᓇᐃᔭᖅᓯᒪᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᐊᑦᑕᕐᓇᖅᑐᒦᑎᑦᑕᐃᓕᒪᓂᕐᒧᑦ 
ᐱᖁᔭᕐᒥ ᓇᓕᐊᖕᓂᑐᐃᓐᓇᕐᓘᓐᓃᑦ ᐊᑐᐊᒐᕐᓂᒃ ᒪᓕᒋᐊᓕᖕᓂᒡᓗ. 

 
ᖃᐅᔨᑎᑦᑎᓂᖅ ᓱᓕᔪᓂᒃ ᓇᓂᓯᔪᒪᓂᕐᒧᑦ ᑲᑎᒪᓂᐅᓂᐊᖅᑐᒥᒃ 

22.05 ᐃᖅᑲᓇᐃᔭᖅᑎᒥᒃ ᐱᔪᖃᖅᐸᑦ ᐱᔪᒪᔾᔪᑕᐅᔪᒥᒃ ᑎᑎᕋᖅᓯᒪᓗᓂ ᐃᓚᐅᖁᔭᐅᓂᖓᓂᒃ ᓱᓕᔪᓂᒃ ᓇᓂᓯᔪᒪᓂᕐᒧᑦ 
ᑲᑎᒪᓂᐅᓂᐊᖅᑐᒥᒃ, ᑖᓐᓇ ᐃᖅᑲᓇᐃᔭᖅᑎ ᐅᖃᐅᔾᔭᐅᓂᐊᖅᐳᖅ 24−ᓂᒃ ᐃᑲᕐᕋᓂᒃ ᓯᕗᓂᐊᒍᑦ ᑕᒪᑐᒪ 
ᑲᑎᒪᓂᐅᓂᐊᖅᑑᑉ. 

ᑎᑎᕋᖅᓯᒪᓂᖓ 23 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᒃ ᓱᕋᐃᓂᖅ 
 
23.01 ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐱᖁᔭᖅ ᐋᖅᑭᒃᓯᓯᒪᕗᑦ ᒪᓕᒃᑕᐅᕙᓪᓕᐊᔪᓐᓇᖅᑐᓂᒃ ᑲᑐᔾᔨᖃᑎᒌᒡᓗᓂ 

ᐊᖏᖅᑎᑦᑎᓇᓱᖕᓂᕐᒧᑦ ᐊᓂᒍᖅᑎᑦᑎᓂᕐᒧᓪᓗ ᐅᖃᐱᓘᑕᐅᓯᒪᔪᓂᒃ ᐋᖅᑭᒃᓯᒪᓕᖅᑎᓪᓗᒋᑦ.  ᐋᖅᑭᒋᐊᖅᓯᓂᕐᒧᑦ 
ᐱᓕᕆᐊᖑᕙᒃᑐᑦ ᐊᑐᖅᑕᐅᑐᐃᓐᓇᕆᐊᖃᖅᐳᑦ, ᑕᒪᓐᓇᓗ ᐃᓚᖃᕈᓐᓇᖅᖢᓂ ᐊᑐᖅᑕᐅᔭᕆᐊᓕᙳᖅᑎᑕᐅᔪᓂᒃ ᑎᑭᓪᓗᒍ 
ᐃᓚᖃᕐᓗᓂᓗ ᓄᖅᑲᖅᑎᑕᐅᓂᖅ, ᐃᓚᐅᔪᖃᕐᓂᖓᓄᑦ ᐋᖅᑭᒃᓱᖅᑕᐅᓯᒪᔪᓄᑦ ᒪᓕᙱᑦᑐᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐱᖁᔭᕐᒥ ᐱᓕᕆᔪᖃᕐᓂᐊᖅᑎᓪᓗᒍ ᐅᖃᐱᓘᑕᐅᓯᒪᔪᓂᒃ, ᐊᖏᖃᑎᒌᙱᓐᓂᕆᔭᐅᔪᓂᒃ 
ᑲᑐᔾᔨᖃᑎᒌᒃᖢᓂᓗ ᐊᖏᖅᑎᑦᑎᓇᓱᖕᓂᖅ. 

ᓇᖕᒥᓂᓕᕆᓂᕐᒧᑦ, ᑖᒃᑯᓇᓂᐅᙱᑦᑎᖅ ᐃᖅᑲᓇᐃᔭᕐᓂᖅ ᐊᑭᓕᖅᓱᖅᑕᐅᓇᓂᓗ ᐱᓕᕆᓂᐅᕙᒃᑐᓄᑦ 
 

24.01 ᐃᖅᑲᓇᐃᔭᖅᑎᑦᑎᔪᖅ ᑲᑐᔾᔨᖃᑎᒌᓪᓗ ᐃᓕᓴᖅᓯᕗᒃ ᐃᓕᓴᐃᔩᑦ ᐅᑎᖅᑐᑦ ᐱᓕᕆᐊᖃᕈᒥᓇᕈᓱᒃᐸᙱᓐᓂᖏᓐᓂᒃ 
ᐱᓕᕆᐊᖃᒃᑲᓐᓂᕐᓗᑎᒃ ᐊᓯᖏᓐᓂᒃ ᐱᓕᕆᐊᒃᓴᐃᑦ ᐃᓕᓐᓂᐊᖅᑐᓕᕆᓂᐅᖃᑦᑕᖅᑐᑦ. 

 
24.02 (1) ᑲᑐᔾᔨᖃᑎᒌᑦ ᐃᖅᑲᓇᐃᔭᕐᕕᐅᔪᓪᓗ ᐃᓕᓴᖅᓯᕗᑦ ᐃᓚᖏᑦ ᖃᓄᕆᑦᑑᓂᖏᑦ ᓇᖕᒥᓂᕆᔭᐅᔪᑦ, ᐊᓯᐊᓂ 

ᐃᖅᑲᓇᐃᔭᕐᓂᐅᕙᒃᑐᑦ, ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᐱᓕᕆᓂᕆᔭᐅᕙᒃᑐᑦ ᓈᒻᒪᙱᓐᓂᖏᓐᓂᒃ.  
ᐃᓱᓕᑦᑕᖅᑎᑦᑎᙱᓪᓗᓂ ᖃᓄᑐᐃᓐᓇᖅ ᑭᖑᓂᑦᑎᐊᖓᓃᑦᑐᓂᒃ, ᓇᖕᒥᓂᕆᔭᐅᔪᑦ, ᐃᖅᑲᓇᐃᔭᕐᓂᖅ 
ᐊᑭᓕᖅᓱᖅᑕᐅᙱᓪᓗᓂᓗ ᐱᓕᕆᐊᖑᕙᒃᑐᑦ ᐃᓕᓴᐃᔨᒥᒃ ᐊᒃᑐᐊᓂᖃᓗᐊᕐᓂᖓᓄᑦ ᐊᑲᐅᙱᓕᐅᕈᑕᐅᓕᖅᑐᒧᑦ 
ᐱᓕᕆᐊᕆᓪᓚᕆᖃᑦᑕᖅᑕᖏᓐᓄᑦ, ᐅᕝᕙᓘᓐᓃᑦ ᐋᓐᓂᖅᓯᔾᔪᑕᐅᓇᔭᖅᑐᓄᑦ ᐃᓕᖅᑯᓯᑦᑎᐊᕆᕙᒃᑕᖏᓐᓄᑦ 
ᐃᓕᓐᓂᐊᕐᓂᓕᕆᓂᐅᑉ, ᓈᒻᒪᙱᓚᑦ ᐊᑐᖅᑕᐅᓇᓱᒋᐊᖃᙱᖦᖢᑎᒡᓗ. 

(2) (a) ᐃᖅᑲᓇᐃᔭᖅᑎ ᐱᓕᕇᓐᓇᕈᒪᔪᖅ ᓇᖕᒥᓂᕆᔭᐅᔪᒥᒃ ᐃᓚᐅᔪᒪᔪᕐᓘᓐᓃᑦ ᑖᒃᑯᓇᓂᐅᙱᑦᑐᖅ 
ᐃᖅᑲᓇᐃᔭᕐᓂᕐᒥᒃ ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᐱᓕᕆᐊᖃᕈᒪᔪᖅ ᖃᐅᔨᑎᑦᑎᓂᐊᖅᐳᖅ 
ᐃᖅᑲᓇᐃᔭᕐᕕᒋᔭᒥᓂᒃ ᑎᑎᕋᖅᓯᒪᔪᑎᒍᑦ ᐱᓕᕆᐊᖑᔪᒪᔪᒥᒃ ᓇᖕᒥᓂᕆᔭᐅᔪᒥᒃ, ᐃᖅᑲᓇᐃᔭᕐᓂᕐᒥᒃ 
ᐊᑭᓕᖅᓱᖅᑕᐅᓇᓂᓘᓐᓃᑦ ᐱᓕᕆᐊᒥᒃ. 

(b)   ᐃᖅᑲᓇᐃᔭᕐᕕᐅᔪᖅ ᐊᔪᖅᑎᑦᑎᔪᒪᒃᐸᑦ ᐃᖅᑲᓇᐃᔭᖅᑎᐅᑉ ᐱᓕᕆᔪᒪᓂᖓᓂᒃ ᓇᖕᒥᓂᕆᔭᐅᔪᒥ, 
ᐃᖅᑲᓇᐃᔮᖓᑕ ᓯᓚᑖᒎᖅᑐᒥᒃ ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᐱᓕᕆᔪᒪᒃᐸᑦ ᐃᒪᐃᓕᖓᔪᓄᑦ: 
(i)  ᐃᓕᓴᐃᔨᒥᒃ ᐃᒻᒥᒧᑦ ᐊᒃᑐᐊᓂᖃᓕᖅᑎᑦᑎᓇᔭᖅᑐᖅ ᐱᓕᕆᐊᕆᕙᒃᑕᖏᓐᓂᒃ, ᐅᕝᕙᓘᓐᓃᑦ 
(ii) ᐊᑲᐅᙱᑦᑐᒧᐊᖅᑎᑦᑎᓇᔭᖅᑐᒧᑦ ᖃᓄᐃᑎᑦᑎᐊᕐᓂᖏᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐊᑐᖅᑕᐅᕙᒃᑐᓄᑦ. 

ᑖᓐᓇ ᐃᖅᑲᓇᐃᔭᖅᑎᑦᑎᔪᖅ ᑐᓴᖅᑎᑕᐅᓇᔭᖅᐳᖅ ᑎᑎᕋᖅᓯᒪᔪᑎᒍᑦ ᐱᔾᔪᑎᒋᔭᐅᔪᒥᒃ(ᓂᒃ) ᑖᓐᓇᓗ 
ᐃᖅᑲᓇᐃᔭᖅᑎ ᐃᓚᐅᔪᓐᓃᕐᓗᓂ ᑕᒪᑐᒧᖓ ᐊᐱᖅᑯᑕᐅᓯᒪᔪᒧᑦ ᓇᖕᒥᓂᕆᔭᐅᔪᒧᑦ, ᑖᒃᑯᓇᓂᐅᙱᑦᑐᖅ 
ᐃᖅᑲᓇᐃᔭᕐᓂᕐᒧᑦ ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᐱᓕᕆᐊᖃᕐᓂᕐᒧᑦ. 

(d) ᐃᖅᑲᓇᐃᔭᖅᑏᑦ ᐱᓕᕇᓐᓇᕈᒪᔪᑦ ᓇᖕᒥᓂᕆᔭᒥᓂᒃ ᓯᓚᑖᓃᑦᑐᓂᒡᓘᓐᓃᑦ ᐃᖅᑲᓇᐃᔮᒥᓂᒃ ᐃᖅᑲᓇᐃᔭᕐᕕᐅᖏᓐᓇᕐᓗᓂᓗ 
ᐅᖃᐅᔾᔭᐅᕗᑦ ᖃᐅᔨᒋᐊᖃᑦᑕᖁᔭᐅᓪᓗᑎᒃ ᒪᓕᒋᐊᓕᖕᓄᑦ ᐊᑐᓕᖅᑎᑕᐅᓯᒪᔪᓄᑦ ᒪᓕᒃᑐᖃᖅᖢᓂ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐱᖁᔭᕐᒥ ᐊᒻᒪᓗ ᓄᓇᕗᑦ ᒐᕙᒪᖓᑕ ᐊᑐᖅᐸᒃᑕᖏᓐᓄᑦ ᖃᐅᔨᓴᕐᓂᐊᕐᓗᓂ ᐊᑐᐊᒐᕐᓂᒃ 
(ᐊᑐᐊᒐᕐᓄᓪᓘᓐᓃᑦ ᐃᒻᒥᒧᑦ ᐊᒃᑐᐃᔾᔪᑕᐅᔪᓂᒃ) ᖃᓄᖅ ᐊᒃᑐᐊᓂᖃᕐᓂᖓᓄᑦ ᐃᖅᑲᓇᐃᔭᕐᕕᒋᔮᑕ ᓯᓚᑖᓂ. 

ᐃᓕᓐᓂᐊᕐᕖᑦ ᐊᖓᔪᖅᑳᖓᑕ ᐊᐅᓚᑦᑎᕝᕕᒃᓴᖓ 
 

25.01 ᐃᖅᑲᓇᐃᔭᖅᑎᑦᑎᔪᖅ ᖃᐅᔨᒪᑦᑎᐊᕋᓱᒃᐸᒃᐳᖅ ᑕᒪᒃᑯᐊ ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᐱᕕᖃᖅᑎᑕᐅᕙᒃᑲᓗᐊᕐᒪᖔᑕ 
ᓈᒻᒪᒃᑐᒥᒃ ᐱᕕᒃᓴᒥᒃ ᐃᓕᓴᐃᔨᐅᕝᕕᒋᕙᒃᑕᖏᓐᓂᒃ ᐱᓕᕆᐊᖃᕐᓂᐊᕐᓗᑎᒃ ᐊᐅᓚᑦᑎᔨᐅᓂᕐᒧᑦ ᐱᓕᕆᐊᕆᖃᑦᑕᖅᑕᒥᓂᒃ. 

 
25.02 ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᐊᖏᕆᐊᖃᖅᐳᑦ ᑲᒪᒋᔭᒃᓴᒥᖕᓂᒃ ᐃᓕᓐᓂᐊᕐᕕᖏᓐᓂᒃ ᐊᐅᓚᔾᔭᑐᐃᓐᓇᕆᐊᖃᖅᑎᓪᓗᓂᒋᑦ 

ᐃᓕᓐᓂᐊᕐᓇᖅ ᐱᒋᐊᓵᕐᓂᖓᓂᒃ, ᐃᓕᓐᓂᐊᕐᓇᖅ ᐊᓯᖏᓪᓘᓐᓃᑦ ᐃᓕᓐᓂᐊᕐᕖᑦ ᐃᓕᓐᓂᐊᕐᓇᐅᑎᓪᓗᒍ 
ᐃᖏᕐᕋᓯᑎᓪᓗᒋᑦ ᐃᖅᑲᓇᐃᔭᖅᑎᑦ ᐃᓕᓐᓂᐊᕐᕖᓪᓗ, ᓴᓂᕐᕙᒃᑕᐅᕌᓂᒃᓯᒪᔪᑦ. 

 
25.03 ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᐃᓚᒋᔭᐅᓂᖓᓄᑦ ᐱᓕᕆᐊᒃᓴᖏᑕ, ᐅᖃᖃᑎᖃᖃᑦᑕᕆᐊᖃᖅᐳᑦ ᓯᕗᓕᖅᑏᑦ 

ᑐᑭᒧᐊᖅᑎᑦᑎᔨᒋᔭᖓᓂᒃ ᑎᒃᑯᐊᖅᓯᒪᔭᖓᓂᒡᓘᓐᓃᑦ ᐊᑐᕐᓂᖃᑦᑎᐊᕐᓂᖓᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᑦ 
ᐃᓕᓐᓂᐊᕐᕕᒋᔭᒥᓂ.  ᑕᒪᓐᓇ ᐃᓚᖃᖅᐳᖅ ᖃᐅᔨᓴᕐᓂᕐᒥᒃ ᓴᙱᓂᕆᔭᐅᔪᓂᒃ ᓴᙲᓐᓂᕆᔭᐅᔪᓂᒡᓗ ᐱᓕᕆᔨᒻᒪᕆᖕᓂᑦ 

 ᐃᖅᑲᓇᐃᔭᖅᑎᓂᒃ ᐃᓗᓕᖏᓐᓂᒡᓗ, ᐊᑐᖅᑕᐅᕙᒃᑐᓂᒡᓗ ᒪᓕᒃᑕᐅᕙᒃᑐᓂᒡᓗ ᐊᒃᑐᐊᓂᓕᖕᓂᒃ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓕᕆᐊᖑᕙᒃᑐᓂ ᑕᕝᕙᓂ ᐃᓕᓐᓂᐊᕐᕕᖕᒥ.  

 ᐅᖃᐅᓯᒃᓴᕆᔭᐅᔪᑦ ᐃᓚᓕᐅᔾᔨᓯᒪᑐᐃᓐᓇᕆᐊᖃᖅᑐᑦ ᐱᖁᔨᕗᖔᓕᐊᓂᒃ ᓈᒻᒪᒃᑐᓄᑦ ᐱᓕᕆᐊᖑᖁᔭᓄᑦ ᐊᒻᒪ, 
ᒪᓕᒃᑕᐅᓗᑎᒃ ᑎᑎᕋᖅᓯᒪᔪᑦ ᖃᐅᔨᒃᑲᐃᔾᔪᑎᑦ ᑐᓐᓂᖅᑯᑕᐅᖃᑦᑕᕐᓂᐊᖅᐳᑦ ᐃᓕᓐᓂᐊᕐᕕᐅᑉ ᐊᖓᔪᖅᑳᖓᓐᓂᒃ 
ᐃᓕᓴᐃᔨᒧᑦ ᐱᔾᔪᑎᒋᔭᐅᔪᒧᑦ, ᐃᓚᓕᐅᔾᔨᓯᒪᑐᐃᓐᓇᕆᐊᖃᖅᑐᑦ ᐱᖁᔨᕗᖔᓕᐊᓂᒃ ᓈᒻᒪᒃᑐᓄᑦ ᐅᖃᐅᔾᔪᖅᑕᐅᔾᔪᑎᓄᑦ. 

ᑎᑎᕋᖅᓯᒪᓂᖓ 26 

ᐃᖅᑲᓇᐃᔭᖅᑎᒋᔭᑦ ᐱᓕᕆᐊᖏᓐᓂᒃ ᖃᐅᔨᓴᕐᓂᖅ 
 

26.01 ᐱᔾᔪᑎᒋᓪᓗᐊᑕᕋᔭᖅᑕᖓ ᖃᓄᖅ ᐱᓕᕆᑦᑎᐊᖅᑎᒋᔪᖃᕐᒪᖔᑦ ᖃᐅᔨᓴᕐᓂᐅᑉ ᐊᖏᒡᓕᒋᐊᖅᑎᑦᑎᓂᐅᓇᔭᖅᑐᖅ 
ᐊᑐᖅᑕᐅᔪᓐᓇᑦᑎᐊᒃᑲᓐᓂᕐᓂᖏᓐᓂᒃ ᐃᖅᑲᓇᐃᔭᖅᑎᒋᔭᐅᔪᑦ ᐱᐅᓯᒋᐊᖅᑎᑦᑎᓗᑎᒃ ᐊᔪᕈᓐᓃᖅᓴᖅᑎᑦᑎᓂᕆᕙᒃᑕᒥᓂᒃ.  

 
26.02 ᑕᒪᕐᒥᑦᑎᐊᖅ ᖃᓄᖅ ᐱᓕᕆᑦᑎᐊᖅᑎᒋᖕᒪᖔᑦ ᖃᐅᔨᓴᕐᓃᑦ, ᐃᓕᓴᐃᔨᐅᖃᑎᒥᓂᒃ ᖃᐅᔨᓴᖅᐸᒃᑐᑦ ᐱᖏᖦᖢᒋᑦ, 

ᐃᓕᓴᐃᔨᓂᒃ ᐱᓕᕆᐊᖑᖃᑦᑕᕆᐊᖃᖅᐳᑦ ᐃᓕᓴᐃᔨᐅᑉ ᐊᖓᔪᖅᑳᖓᓄᑦ (ᐃᓕᓐᓂᐊᕐᕕᖕᒥ, ᐃᓕᓴᐃᔨᑦ ᐊᖓᔪᖅᑳᖓ) 
ᐊᖓᔪᖅᑳᕆᔭᐅᔫᓪᓘᓐᓃᑦ ᑎᒃᑯᐊᖅᑕᐅᓯᒪᕝᕕᒋᔭᖓ (ᐃᓕᓐᓂᐊᕐᕕᖕᒥ, ᐃᓕᓴᐃᔨ ᐊᖓᔪᖅᑳᖓᑕ ᐃᑲᔪᖅᑎᖓ) 
ᑕᐃᒪᐃᓕᐅᕐᑯᔭᐅᔪᖅ ᖃᐅᔨᒪᓗᓂ ᐃᓕᓴᐃᔨ. 

 
26.03 ᐃᖅᑲᓇᐃᔭᕐᕕᐅᔪᖅ ᑕᒪᑐᒥᖓ ᖃᓄᖅ ᐱᓕᕆᑦᑎᐊᖅᑐᖃᖅᑎᒋᖕᒪᖔᑦ ᖃᐅᔨᓴᕐᓂᕐᒥ ᐱᓕᕆᐊᖑᔪᖅ 

ᒪᓂᒪᑎᖃᑦᑕᕐᓂᐊᖅᐹ ᐃᓕᓴᐃᔨᓕᒫᓄᑦ, ᑎᑎᖅᑲᑎᒍᑦ, ᐃᓕᓐᓂᐊᕐᓇᖅ ᐱᖏᐊᓵᖅᓯᒪᓂᖓᓂᒃ. 
 
26.04 ᖃᐅᔨᓴᖅᑕᐅᔪᖃᕌᖓᑦ ᐃᖅᑲᓇᐃᔭᖅᑎᐅᑉ ᐱᐅᓯᖓᓐᓂᒃ, ᐃᖅᑲᓇᐃᔭᖅᑎ ᖃᐅᔨᓴᖅᑕᐅᔪᖅ ᐱᕕᖃᖅᑎᑕᐅᓇᔭᖅᐳᖅ 

ᐅᖃᐅᓯᖃᕈᓐᓇᖅᑎᑕᐅᓗᓂ ᐊᑎᓕᐅᕐᓗᓂᐅᒡᓗ ᕿᒥᕐᕈᔭᖓ ᓇᓗᓇᐃᖅᓯᓗᓂᓗ ᐃᓗᓕᖅᑕᑐᐊᖏᑦ 
ᐅᖃᓕᒫᖅᑕᐅᓂᖏᓐᓂᒃ ᑐᑭᓯᔭᐅᓂᖏᓐᓂᒡᓗ. 

 
26.05 ᐃᖅᑲᓇᐃᔭᖅᑎ ᐱᔪᓐᓇᕐᓂᖃᑦᑎᐊᖅᐳᖅ ᑎᑎᖅᑲᑎᒍᑦ ᐅᖃᐅᓯᒃᓴᒥᓂᒃ ᑎᑎᕋᕈᓐᓇᖅᑎᑕᐅᓪᓗᓂ 

ᐃᓚᓕᐅᑎᔭᕆᐊᖃᖅᖢᓂᐅᒡᓗ ᖃᐅᔨᓴᖅᑕᐅᔾᔪᑎᒋᓚᐅᖅᑕᒥᓄᑦ ᑕᒻᒪᖅᓯᒪᔪᓐᓃᕈᑎᒃᓴᓂᒃ 
ᓈᒻᒪᙱᓕᐅᕈᑕᐅᓂᕋᖅᑕᐅᓯᒪᔪᓂᒃ ᖃᐅᔨᓴᖅᑕᐅᔾᔪᑎᖏᓐᓂᒃ. 

 
26.06 26.06 ᐃᒪᓐᓇᐅᒐᔪᒃᖢᓂ ᐃᓕᓴᐃᔨᑦ ᖃᐅᔨᓴᖅᑕᐅᑎᓪᓗᒋᑦ ᐱᐊᓂᒃᑕᐅᓯᒪᓕᕋᔪᒃᐳᑦ ᐊᕐᕌᒍᑦ ᑎᓴᒪᑦ 

ᐊᓂᒍᓚᐅᙱᑎᓪᓗᒋᑦ.  ᐃᓚᓕᐅᔾᔭᐅᙱᖦᖢᓂ ᑭᖑᓂᖔᑦᑎᓐᓂ, ᖃᐅᔨᓴᕈᑕᐅᖃᑦᑕᓚᐅᖅᑐᑦ ᐃᓕᓴᐃᔨᓄᑦ 
ᖃᐅᔨᓴᖅᑕᐅᖃᑦᑕᕐᓂᐊᖅᐳᑦ ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ ᐊᕐᕌᒍᓂ.  ᑖᓐᓇ ᑎᑎᕋᖅᓯᒪᓂᓕᒃ 
ᑐᑭᓕᐅᖅᑕᐅᔭᕆᐊᖃᙱᓚᖅ ᐃᓱᓕᑦᑕᖅᑎᑦᑎᓂᖓᓂᒃ ᖃᓄᑐᐃᓐᓇᑦᑎᐊᖅ ᖃᓄᖅ ᐊᔪᙱᓐᓂᖃᖅᑎᒋᔭᖓᓂᒃ 
ᐃᖅᑲᓇᐃᔭᕐᕕᐅᔫᑉ ᓴᙱᓂᕆᔭᖏᑦ ᑎᑎᕋᖅᓯᒪᔪᒥ 18.06-ᒥ ᓄᖅᑲᖅᑎᑦᑎᔪᖃᕐᓂᐊᖅᑎᓪᓗᒍ ᑳᓐᑐᓛᒋᔭᐅᔪᒥᒃ 
ᐃᖅᑲᓇᐃᔭᕐᓂᕐᒧᑦ ᑖᔅᓱᒧᖓ ᖃᐅᔨᓴᖅᑕᐅᔪᒧᑦ ᐃᓕᓴᐃᔨᒧᑦ. 

ᑎᑎᕋᖅᓯᒪᓂᖓ 27 

ᓅᑎᑕᐅᔪᓄᑦ ᐊᑭᓕᖅᓱᖅᑕᐅᓂᕐᒧᑦ ᓄᖅᑲᖓᓂᕐᒧᑦ ᐱᕙᒌᔭᖅᑕᐅᓯᒪᔪᑦ 
 
 
27.01 (1) ᓴᓂᕐᕙᒃᑕᐅᓯᒪᔪᑦ ᑮᓇᐅᔾᔭᒃᓴᖅᑕᐅᔪᓂᑦ ᓄᖅᑲᖓᓂᐊᕐᓗᓂ ᐸᕐᓇᐅᑕᐅᓯᒪᔪᑦ ᐱᔪᓐᓇᖅᑎᑦᑎᕗᑦ 

ᐃᖅᑲᓇᐃᔭᖅᑎᓂᒃ ᓄᖅᑲᖓᔪᓐᓇᖅᑎᖦᖢᒋᑦ ᐊᑕᐅᓯᕐᒧᑦ ᐊᕐᕌᒍᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᑕᒪᓐᓇᓗ 
ᓄᖅᑲᖓᓂᕆᔭᑎᒃ ᑮᓇᐅᔭᖃᖅᑎᓪᓗᒍ ᓴᓂᕐᕙᒃᑕᐅᕙᒡᓗᑎᒃ ᑮᓇᐅᔾᔭᒃᓵᕆᓚᐅᖅᑕᖏᑦ ᑭᖑᓂᑦᑎᓐᓂᑦ. 

(2) ᐸᕐᓇᐅᑎᑎᒍᑦ, ᐃᖅᑲᓇᐃᔭᖅᑎᑦ ᐃᓚᐅᔪᑦ ᐊᖏᕆᐊᖃᖅᐳᑦ ᓴᓂᕐᕙᒃᑕᐅᖁᔨᓗᓂ ᑮᓇᐅᔭᓕᐊᖏᑦᑕ ᐃᓚᖓᓐᓂᒃ 
ᑎᓴᒪᓄᑦ ᑭᖑᓕᕇᓄᑦ ᐃᓕᓐᓂᐊᕐᓇᓄᑦ ᐃᖅᑲᓇᐃᔭᖅᑎᑦᑎᔨᓗ ᐊᖏᕐᓗᓂ ᐃᖅᑲᓇᐃᔭᖅᑎᒥ 
ᐱᑎᑦᑎᓂᐊᕐᓂᕋᕐᓗᓂ ᓄᖅᑲᖓᓂᖓᔾᔪᑎᒃᓴᖏᓐᓂᒃ ᐊᕐᕌᒍ ᑕᓪᓕᒪᒋᓕᖅᑕᖓᓐᓂᒃ, ᐊᑐᖅᑕᐅᖁᓗᒋᓪᓗ ᑮᓇᐅᔭᑦ 
ᐅᖓᕙᕆᐊᖅᑕᐅᔪᑦ ᑭᖑᓂᑦᑎᓐᓂ ᐊᕐᕌᒍᑦ ᑎᓴᒪᑦ ᐊᑭᓕᖅᑕᐅᖁᓗᒍ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᖏᓐᓂᒃ 
ᓄᖅᑲᖓᓯᒋᐊᖅᑎᓪᓗᒍ.  ᐃᓚᐅᔪᑦ ᐸᕐᓇᐅᑎᒥᒃ ᒪᓕᖕᓂᐊᖅᐳᑦ ᐊᐅᓚᑦᑎᔾᔪᑕᐅᔭᕆᐊᖃᖅᑐᓄᑦ. 

 (3)  ᓄᖅᑲᖓᑎᓪᓗᒋᑦ, ᐃᖅᑲᓇᐃᔭᖅᑏᑦ ᖃᓄᑐᐃᓐᓇᑦᑎᐊᖅ ᐱᓕᕆᐊᕆᔪᒪᔭᒥᓂᒃ ᐱᓕᕆᖃᑦᑕᕈᓐᓇᖅᑐᑦ. 

(4)  ᐃᓄᖕᒧᑦ ᐊᑕᐅᓯᕐᒧᑦ ᐸᕐᓇᐅᑕᐅᓯᒪᔪᑦ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ 6-ᓄᑦ ᐊᕐᕌᒍᓄᑦ ᐃᓕᓐᓂᐊᕐᓇᕐᓅᕗᖅ 
ᐃᓗᓕᖃᖅᖢᓂ ᐅᑯᓂᖓ: 

(a)  ᓯᕗᓪᓕᖅᐹᓂ ᑎᓴᒪᓂ ᐊᕐᕌᒍᓂ ᑭᖑᓕᕇᓂ ᑖᓐᓇ ᐃᖅᑲᓇᐃᔭᖅᑎ ᐱᕙᒃᐳᖅ 80%-ᖓᓂᒃ 
ᑮᓇᐅᔾᔭᒃᓴᖅᑕᖓᑕ ᑕᒪᐃᓐᓂ ᑖᒃᑯᓇᓂ ᑎᓴᒪᓂ ᐃᖅᑲᓇᐃᔭᕐᕕᒋᔭᒥᓂ ᓴᓂᕐᕙᒃᑕᐅᕙᒡᓗᑎᒃ ᐊᒥᐊᒃᑯᖏᑦ 
20%-ᖑᔪᑦ; 

(b)   ᑕᓪᓕᒪᖓᓐᓂ ᐊᕐᕌᒍᒥ ᑭᖑᓂᑦᑎᐊᖓᓃᑦᑐᒥ ᑖᔅᓱᒪ ᐃᖅᑲᓇᐃᔭᖅᑎᐅᑉ ᓄᖅᑲᖓᓂᕆᓗᓂᐅᒃ, 
ᐊᑭᓕᖅᑕᐅᕙᓪᓕᐊᕙᒃᖢᓂᓗ ᑮᓇᐅᔭᓂᑦ ᓴᓂᕐᕙᒃᐸᓪᓕᐊᓚᐅᖅᑕᒥᓂᑦ ᖁᓛᓂ ᐊᒻᒪᓗ 
ᓇᓕᐊᓐᓂᑐᐃᓐᓇᖅ ᕿᑐᕐᙱᐅᕐᓂᕆᔭᐅᔪᕕᓂᕐᓂᑦ ᑖᒃᑯᓄᖓ ᓴᓂᕐᕙᒃᑕᐅᓯᒪᔪᓄᑦ; ᐊᒻᒪᓗ 

(c)  ᐊᕐᕕᓂᓕᕆᔭᖓᓂ ᑭᖑᓂᑦᑎᐊᖓᓂ ᐊᕐᕌᒍᒥ ᑖᔅᓱᒪ ᐃᖅᑲᓇᐃᔭᖅᑎᐅᑉ ᐅᑎᕐᕕᒋᔭᖓᓂ 
ᐃᖅᑲᓇᐃᔭᕐᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᓄᓇᕗᒻᒥ ᐅᓄᙱᓛᖃᕐᓗᓂ ᐊᕐᕌᒍᒥᒃ ᐊᑕᐅᓯᕐᒥᒃ. 

 (5) ᐅᓄᕐᓂᖅᐹᓂᒃ ᐃᓱᓕᕝᕕᒃᓴᐅᑎᑕᖃᙱᓚᖅ ᐃᖅᑲᓇᐃᔭᖅᑎᓂᒃ ᐱᔪᓐᓇᖅᑎᑕᐅᔪᓐᓇᖅᑐᓂᒃ ᐸᕐᓇᐅᑎᒧᑦ 
ᐃᓚᓕᐅᔾᔭᐅᔪᒪᒍᑎᒃ. 

 (6)  ᐃᖅᑲᓇᐃᔭᕐᕕᒋᔭᐅᔪᖅ ᖃᐅᔨᒪᑦᑎᐊᕋᓱᒃᐸᒃᐳᑦ ᑕᒪᒃᑯᐊ ᐊᖏᖅᑕᐅᓯᒪᔪᑦ ᓄᖅᑲᖓᓐᓇᐃᑦ 
ᐊᔪᓕᖅᑎᑦᑎᓗᐊᖃᑦᑕᙱᒃᑲᓗᐊᕐᒪᖔᑕ ᓯᕗᓂᒃᓴᒥ ᐊᐅᓚᓂᕆᔭᐅᓂᐊᖅᑐᓂᒃ ᐃᓕᓐᓂᐊᕕᖏᓐᓄᑦ. 

 (7)  ᐃᖅᑲᓇᐃᔭᖅᑏᑦ ᑎᑎᕋᖅᓯᒪᔪᑎᒍᑦ ᐱᓇᔪᒃᐸᒃᐳᑦ ᐃᖅᑲᓇᐃᔭᕐᕕᒋᔭᒥᓄᑦ.   ᐱᓇᔫᑕᐅᔪᑦ ᐅᖃᖅᓯᒪᔭᕆᐊᖃᖅᐳᑦ 
ᐱᒋᐊᕐᕕᒋᔭᐅᔪᒪᓇᔭᖅᑐᒥᒃ ᑮᓇᐅᔾᔭᒃᓴᖅᑕᖏᑕ ᓴᓂᕐᕙᒃᑕᐅᕝᕕᒋᕙᓪᓕᐊᓇᔭᖅᑕᖏᓐᓂᒃ ᖃᑯᒍᓗ 
ᓄᖅᑲᖓᔪᒪᓇᔭᕐᒪᖔᑕ. 

 (8)  ᐃᖅᑲᓇᐃᔭᕐᕕᒋᔭᐅᔪᖅ ᕿᒥᕐᕈᐊᒃᑲᓐᓂᖅᐸᒃᐳᖅ ᐱᓇᔫᑕᐅᓯᒪᔪᒥᒃ ᐊᑐᖅᑕᐅᔭᕆᐊᓕᖕᓂᒡᓗ ᐃᓕᓐᓂᐊᕐᕕᖕᓂ 
ᐊᐅᓚᓂᕐᒧᑦ ᖃᐅᔨᑎᑦᑎᕙᒃᖢᓂᓗ ᐃᖅᑲᓇᐃᔭᖅᑎᒥᒃ ᐊᒃᑐᐊᓂᓕᖕᓂᒡᓗ ᑮᓇᐅᔭᓕᕆᔨᒃᑯᓐᓂᒃ, 
ᐊᑭᓕᖅᓱᐃᕙᖕᓂᕐᒧᑦ ᐱᕚᓪᓕᖅᑎᑦᑎᕙᖕᓂᕐᒧᓪᓗ ᐱᓕᕆᔨᒻᒪᕆᒋᔭᐅᔪᒥᒃ ᐊᕐᕕᓂᓖᑦ (6) ᐱᓇᓱᐊᕈᓰᑦ 
ᐱᒋᐊᖅᑐᖃᓚᐅᙱᓐᓂᖓᓂ ᑮᓇᐅᔾᔭᒃᓴᖅᑕᐅᔪᓂᑦ ᓴᓂᕐᕙᐃᕙᓪᓕᐊᓂᕐᒥᒃ. 

(9)  ᑕᒪᕐᒥᒃ ᐃᓚᐅᔪᑦ ᐊᑎᓕᐅᖅᓯᖃᑦᑕᕐᓂᐊᖅᐳᑦ ᐊᖏᖃᑎᒌᒍᑎᒥᒃ ᐃᓗᓕᖃᖅᑐᒥᒃ ᑖᔅᓱᒧᖓ ᐸᕐᓇᐅᑕᐅᓯᒪᔪᒧᑦ. 

(10) ᑕᒪᐃᓐᓂ ᐊᕐᕌᒍᓂ ᑕᕝᕙᓂ ᐸᕐᓇᒃᑕᐅᓯᒪᔪᒥ ᓄᖅᑲᖓᔪᖃᓚᐅᙱᓐᓂᖓᓂ, ᐃᖅᑲᓇᐃᔭᖅᑎ 
ᐊᑭᓕᖅᑕᐅᖃᑦᑕᕐᓂᐊᖅᐳᖅ 80%-ᖓᓂᒃ ᐊᑭᓕᖅᓱᖅᑕᐅᓂᕆᓪᓗᐊᖅᑕᖓᑕ. ᐊᒥᐊᒃᑯᐊ 20%-ᖓ 
ᑮᓇᐅᔾᔭᒃᓴᖅᑕᖓᑕ ᓴᓂᕐᕙᒃᑕᐅᕙᓪᓕᐊᓂᐊᖅᐳᖅ ᑖᒃᑯᐊᓗ ᐱᔭᐅᓯᒪᓗᑎᒃ ᑐᖅᑯᖅᑕᐅᓯᒪᓗᑎᒃ 
ᐃᖅᑲᓇᐃᔭᖅᑎᑦᑎᔪᒧᑦ ᑮᓇᐅᔭᓕᐊᕆᔪᒃᓴᐅᑕᐅᓗᑎᒃ ᓄᖅᑲᖓᔪᖃᖅᑎᓪᓗᒍ. 

(11) ᓴᓂᕐᕙᒃᑕᐅᕙᓪᓕᐊᔪᑦ ᑮᓇᐅᔾᔭᒃᓴᖅᑕᐅᔪᑦ ᐃᓕᔭᐅᓯᒪᖃᑦᑕᕐᓂᐊᖅᐳᑦ ᑐᖅᑯᖅᓯᓯᒪᕝᕕᐅᔪᒧᑦ ᒐᕙᒪᒃᑯᓐᓂᑦ 
ᖄᖏᐅᑎᓂᑯᓕᐊᖑᔪᓪᓗ ᑖᒃᑯᓇᙵᑦ ᑐᖅᑯᖅᑕᐅᓯᒪᔪᓂᑦ ᐊᑭᓕᐅᑕᐅᖃᑦᑕᕐᓂᐊᖅᐳᑦ ᐃᓚᐅᔪᒧᑦ ᓄᖅᑲᖓᓂᖓᓂ. 

(a)  ᑮᓇᐅᔭᐃᑦ ᑐᖅᑯᖅᑕᐅᓯᒪᔪᑦ ᐸᐸᑕᐅᓪᓗᑎᒃ ᑲᑎᖃᓯᐅᔾᔭᐅᓂᐊᖅᐳᑦ ᐊᓯᖏᓐᓄᑦ ᒐᕙᒪᒃᑯᑦ 
ᑮᓇᐅᔭᖁᑎᒋᔭᖏᓐᓄᑦ ᑖᓐᓇᓗ ᐃᖅᑲᓇᐃᔭᖅᑎ ᑐᓂᔭᐅᖃᑦᑕᕐᓂᐊᖅᐳᖅ ᖃᔅᓯᐅᓂᕆᔭᖏᓐᓂᒃ 
ᐅᑎᖅᑎᑕᐅᕙᒃᑐᑦ ᑖᒃᑯᓄᖓ ᑮᓇᐅᔭᓄᑦ. 

(b)  ᐱᕈᖅᑎᑦᑎᓇᓱᖕᓃᑦ ᑮᓇᐅᔭᓂᒃ ᐃᓱᖃᖅᑎᑕᐅᓂᐊᖅᐳᑦ ᑕᒪᒃᑯᓄᖓ ᐊᔪᖅᑎᑕᐅᖃᑦᑕᙱᑦᑐᓄᑦ 
ᑎᑎᕋᖅᓯᒪᔪᑦ 57(1) ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᓂᕐᒧᑦ ᐱᖁᔭᒃᑯᑦ. 

(c)  ᑎᑎᕋᖅᓯᒪᔪᙳᖅᑎᑕᐅᓯᒪᔪᓂᒃ ᐃᓅᑉ ᑮᓇᐅᔭᒃᑯᕕᖏᓐᓃᑦᑐᓂ ᑐᓂᓯᔪᖃᖃᑦᑕᕐᓂᐊᖅᐳᖅ ᐊᕐᕌᒍᒃᑳᖓᑦ 
ᓇᓪᓕᐅᑎᒑᖓᑦ ᑕᒪᓐᓇ ᐸᕐᓇᒃᑕᐅᓯᒪᔪᖅ.  

(12)  ᓄᖅᑲᖓᓂᕐᒥᓂ, ᑖᓐᓇ ᑕᐃᒪᐃᑦᑐᒧᑦ ᐃᓚᐅᔪᖅ ᐱᑎᑕᐅᖃᑦᑕᕐᓂᐊᖅᐳᖅ, ᐊᑕᐅᓯᕐᒧᑦ (1) ᐊᕐᕌᒍᒧᑦ ᓄᖅᑲᖓᒍᓂ, 
1/26-ᖓᓂᒃ ᖃᔅᓯᐅᓂᕆᔭᖓᑕ ᓴᓂᕐᕙᒃᑕᐅᕙᓪᓕᐊᓂᐅᔫᑉ ᐊᒻᒪᓗ ᑐᖅᑯᖅᑕᐅᕙᓪᓕᐊᓯᒪᔪᓄᑦ 
ᑮᓇᐅᔭᓕᐊᖑᔪᓂᒃ ᑕᒪᐃᓐᓂ ᐊᑭᓕᖅᑕᐅᓐᓇᓂ, ᐃᓚᙵᖅᑕᐅᓗᓂ ᐱᔭᖅᑕᐅᔭᕆᐊᖃᖅᐸᒃᑐᓂᒃ. 
ᐊᑭᓕᐅᑎᒃᓴᒃᑲᓐᓂᕐᓂᒃ ᐃᓚᐅᔪᒧᑦ ᑐᓂᓯᒃᑲᓐᓂᖅᑐᖃᕈᓐᓇᙱᓚᖅ, ᓲᕐᓗ ᒪᑯᓂᖓ, ᐊᑐᖅᑐᐊᖅᑕᐅᔪᓂᒃ, 
ᐃᑲᔫᓯᐊᖑᕙᒃᑐᓂᒃ, ᖄᒃᑲᓐᓂᐊᒍᑦ ᐃᑲᔫᓯᐊᖑᕙᒃᑐᓂᒃ ᐊᑭᓕᖅᓱᖅᑕᐅᓂᕐᒥᒡᓘᓐᓃᑦ ᐃᖅᑲᓇᐃᔭᕐᓂᕐᒧᑦ. 

(13)  ᐃᓐᑲᒻᑖᒃᓯᑦ ᐲᔭᖅᑕᐅᖃᑦᑕᕐᓂᐊᖅᐳᑦ ᒪᓕᒃᑐᖃᕐᓗᓂ ᒪᓕᒋᐊᓕᖕᓂᒃ ᐃᓐᑲᒻᑖᒃᓯᓄᑦ ᐱᖁᔭᕐᒥ ᒪᓕᒋᐊᓕᖏᓐᓂᒡᓗ. 

 (14) ᓯᕗᓪᓕᕐᓂᑦ ᑎᓴᒪᓂ (4-ᓂ) ᐊᕐᕌᒍᓂ ᑕᕝᕙᓂ ᐸᕐᓇᒃᑕᐅᓯᒪᔪᒥ, ᐃᖅᑲᓇᐃᔭᖅᑎᑦᑎᔪᖅ ᑐᓂᓯᖃᑦᑕᕐᓂᐊᖅᐳᖅ 
ᐃᖅᑲᓇᐃᔭᖅᑎᐅᑉ ᐱᕙᒃᑕᖏᓐᓂᒃ ᓇᓕᒧᒃᓱᖅᑐᓂᒃ 100%-ᒥᒃ ᑮᓇᐅᔭᒃᓴᖅᑕᐅᔪᓄᑦ. ᐃᑲᔫᑎᑦ ᐊᑭᓕᖅᓲᑕᐅᔪᓪᓗ 
ᐅᑎᖅᑎᑕᐅᔪᑦ ᓄᖅᑲᖓᑎᓪᓗᒍ ᐊᐅᓚᑕᐅᖃᑦᑕᕐᓂᐊᖅᐳᑦ ᒪᓕᒃᑕᐅᓗᑎᒃ ᒪᓕᒋᐊᓕᑦ ᓄᖅᑲᖓᓂᐊᕐᓗᓂ 
ᐊᑭᓕᖅᓱᖅᑕᐅᙱᓪᓗᓂ.  ᑕᒪᕐᒥᑦᑎᐊᖅ ᐃᑲᔫᑎᑦ ᓄᖅᑲᖅᐸᒃᐳᑦ ᑭᓯᐊᓂ ᐋᓐᓂᐊᕐᕕᓕᐊᕈᓐᓇᐅᑎᑦ, ᖄᒃᑲᓐᓂᐊᒍᑦ 
ᐊᑭᓕᖅᓱᖅᑕᐅᕙᒃᑐᑦ ᐃᓅᔪᓐᓃᖅᑐᖃᕐᓂᖓᓄᑦ ᐱᕚᓪᓕᕈᑕᐅᕙᒃᑐᑦ, ᐃᓕᖅᑯᓯᖅᓱᕈᓐᓃᕐᓂᕐᒧᑦ 
ᓇᓪᓕᐅᒃᑯᒫᕆᔭᐅᕙᒃᑐᑦ, ᑭᒍᑎᓕᕆᔭᐅᕙᖕᓂᕐᒧᓪᓗ ᐊᑭᓕᖅᓲᑕᐅᕙᒃᑐᑦ. ᐊᑭᓕᖅᑕᐅᔾᔪᓯᐊᖑᕙᒃᑐᑦ ᑕᒪᒃᑯᓄᖓ 
ᐸᕐᓇᒃᑕᐅᓯᒪᔪᓄᑦ ᐊᑭᓕᖅᓱᖅᑕᐅᔭᕆᐊᖃᖅᐳᑦ ᐃᖅᑲᓇᐃᔭᖅᑎᒋᔭᐅᔪᒥᑦ. ᐋᖅᑭᒃᓯᔪᖃᕈᓐᓇᖅᑐᖅ 
ᐲᔭᖅᑕᐅᕙᓪᓕᐊᔪᑦ ᐲᖅᑕᐅᕙᓪᓕᐊᔪᓐᓇᕐᓂᖏᓐᓄᑦ ᐊᑭᓕᖅᑕᐅᕙᓪᓕᐊᓂᐅᕙᒃᑐᓂᑦ ᐃᓚᖏᓐᓄᑦ ᐃᑲᔫᑎᓂᒃ. 

(15)  ᐅᑎᖅᑐᖃᖅᐸᑦ ᓄᖅᑲᖓᔪᖄᓪᓚᓚᐅᕐᓗᓂ, ᑖᒃᑯᐊ ᐱᓕᕆᕝᕕᖕᒥᐅᑦ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔮᕆᓚᐅᖅᑕᒥᓄᑦ 
ᐅᑎᖅᑎᓇᔭᖅᐳᑦ ᐱᒋᐊᖅᑎᓪᓗᒍ ᓄᖅᑲᖓᓂᕆᓚᐅᖅᑕᒥᓂᒃ. 

(16)  ᐅᑎᖅᑐᑦ ᐃᖅᑲᓇᐃᔭᖅᑏᑦ ᐊᔪᙱᓐᓂᕆᔭᖏᑦ ᖃᐅᔨᓴᖅᑕᐅᒃᑲᓐᓂᕋᔭᖅᑐᑦ ᐃᓕᔭᐅᓗᑎᒡᓗ ᓈᒻᒪᒃᑐᒧᑦ 
ᐊᑭᓕᖅᓱᖅᑕᐅᓂᕐᒧᑦ ᓇᓃᓐᓂᕆᔭᐅᕙᒃᑐᒧᑦ. 

(17)  ᐃᖅᑲᓇᐃᔭᖅᑎᑦᑎᔪᖅ ᓄᖅᑲᖅᑎᑦᑎᓇᔭᖅᐳᖅ ᐃᓚᐅᓂᕆᔭᐅᔪᒥᒃ ᑕᕝᕙᓂ ᐸᕐᓇᒃᑕᐅᓯᒪᔪᒥ ᐅᑎᖅᑎᑦᑎᓗᓂᓗ, 
60 ᐅᓪᓗᐃᑦ ᐊᑐᖅᑎᓪᓗᒋᑦ, ᐊᑕᖏᕐᓗᒋᑦ ᓴᓂᕐᕙᒃᑕᐅᓯᒪᔪᑦ ᑮᓇᐅᔾᔭᒃᓴᖅᑕᐅᔪᕕᓃᑦ ᖄᖓᒍᓪᓗ 
ᑮᓇᐅᔭᓕᐊᕆᔭᐅᔪᕕᓃᑦ ᑕᕝᕙᓂ ᐸᕐᓇᒃᑕᐅᓯᒪᔪᕕᓂᕐᓂ, ᑖᓐᓇ ᐃᖅᑲᓇᐃᔭᖅᑎ ᐃᓅᔪᓐᓃᕐᓂᖅᐸᑦ 
ᐃᖅᑲᓇᐃᔭᕐᓂᕆᔭᖓᓘᓐᓃᑦ ᐃᓱᓕᑎᑕᐅᒃᐸᑦ. 

(18)  ᐊᐅᓚᓂᕆᔭᐅᔭᕆᐊᓖᑦ ᐊᑐᖅᑕᐅᔪᓐᓇᐃᓪᓕᒃᐸᑕ ᐃᖅᑲᓇᐃᔭᖅᑎᒥᒃ ᓄᖅᑲᖓᔪᖃᕐᓂᖓᓄᑦ ᐊᕐᕌᒍᖓᓂ 
ᑕᓪᓕᒪᖓᓂ (5-ᖓᓂ), ᐊᓯᔾᔨᓗᐊᖅᑐᖃᖅᐸᓪᓘᓐᓃᑦ ᐃᓄᖕᒥᑦ ᖃᓄᐃᓕᖓᓂᕆᔭᐅᔪᖅ ᓈᒻᒪᒍᓐᓃᖅᑎᑦᑎᑉᐸᑦ 
ᓄᖅᑲᖓᓂᕆᔭᐅᔪᒥᒃ, ᑖᓐᓇ ᐃᖅᑲᓇᐃᔭᖅᑎᑦᑎᔪᖅ ᑐᓂᓯᓂᐊᖅᐳᖅ ᐃᖅᑲᓇᐃᔭᖅᑎᒥᒃ ᐅᑯᓂᖓ ᓇᓕᐊᓐᓂᒃ 
ᓂᕈᐊᕈᓐᓇᖅᑎᓪᓗᓂᐅᒃ: 

(a) ᐲᕐᓗᓂ ᑕᕝᕙᙵᑦ ᐸᕐᓇᐅᑎᒥᒃ ᐅᑎᖅᑎᓪᓗᓂᒋᓪᓗ ᑮᓇᐅᔭᑦ ᐊᒥᐊᒃᑯᒋᔭᖏᑦ ᓴᓂᕐᕙᒃᑕᐅᓯᒪᔪᓂᒃ 
ᑐᖅᑯᖅᑕᐅᓯᒪᕝᕕᖕᒥ; ᐅᕝᕙᓘᓐᓃᑦ 

(b) ᓅᑎᓪᓗᒍ ᓄᖅᑲᖓᓂᕆᔭᐅᓇᔭᖅᑐᖅ 6-ᒋᔭᖓᓄᓪᓘᓐᓃᑦ 7-ᒋᔭᖓᓄᓪᓘᓐᓃᑦ ᐃᓕᓐᓂᐊᕐᓇᒧᑦ 
ᑭᖑᓂᑦᑎᐊᖓᓂ ᐊᕐᕌᒍᒥ ᐊᓯᐊᓄᓪᓘᓐᓃᑦ ᑕᒪᐃᓐᓄᑦ ᐊᖏᖃᑎᒌᒍᑕᐅᓯᒪᔪᒧᑦ ᐱᕕᐅᓇᔭᖅᑐᒧᑦ. 

(19)  ᐃᓚᐅᔪᓐᓃᖅᑐᑦ ᑖᔅᓱᒧᖓ ᐸᕐᓇᐅᑎᒧᑦ ᐊᒥᐊᒃᑯᒋᔭᐅᔪᓕᒫᑦ ᑕᕝᕙᓃᑎᑕᐅᔪᑦ ᐅᑎᖅᑎᑕᐅᓇᔭᖅᐳᑦ 
ᐃᖅᑲᓇᐃᔭᖅᑎᒧᑦ 60 ᐅᓪᓗᐃᑦ ᐃᓗᐊᓂ ᓇᓗᓇᐃᖅᓯᔪᖄᓪᓚᓚᐅᖅᑎᓪᓗᒍ ᐊᑐᖅᑐᖃᔾᔮᔪᓐᓃᕐᓂᖓᓂᒃ. 

ᑲᑐᔾᔨᖃᑎᒌᒍᑕᐅᓪᓗᓂ ᑐᓴᕋᓱᒡᕕᐅᔪᖅ 
 

28.01 ᐱᓕᕆᖃᑎᒌᑦ ᓇᓗᓇᐃᖅᓯᕗᑦ ᑕᒪᐃᓐᓄᑦ ᐃᑲᔫᑎᓂᒃ ᐊᑕᐅᑦᑎᒃᑰᖃᑎᖃᕐᓗᓂ ᐅᖃᖃᑎᖃᕐᓂᕆᔭᐅᔪᖅ. 
ᖃᐅᔨᒋᐊᖃᑦᑕᕋᔭᖅᑐᑦ ᐊᑕᐅᑦᑎᒃᑰᕐᓗᓂ ᐅᖃᖃᑎᒌᖕᓂᕆᔭᐅᔪᒧᑦ ᐃᓱᒪᒋᔭᒃᓴᓄᑦ ᑭᒃᑯᑐᐃᓐᓇᓄᑦ ᐃᓱᒪᒋᔭᐅᕙᒃᑐᓄᑦ 
ᐊᑕᐅᑦᑎᒃᑯᑦ ᐊᖏᖃᑎᒌᖕᓂᕆᓚᐅᖅᑕᒥᓄᑦ. 

 
28.02 (1) ᐊᖓᔪᖅᑳᖅ ᑲᑐᔾᔨᖃᑎᒌᓄᑦ ᒥᓂᔅᑕᐅᓪᓗ ᑐᒡᓕᒃᑲᓐᓂᐊ ᐃᓕᓐᓂᐊᖅᑐᓕᕆᔨᒃᑯᓐᓂ ᐊᖏᖃᑎᒌᒃᐳᑦ 

ᑲᑎᖃᑦᑕᕈᒪᓪᓗᑎᒃ ᐊᕐᕌᒍ ᑎᓴᒪᐃᖅᓱᕐᓗᒍ, ᐊᑯᓚᐃᓐᓂᖅᓴᒃᑯᓪᓘᓐᓃᑦ ᑕᐃᒪᐃᑦᑕᕆᐊᖃᕌᖓᒥᒃ 
ᐱᑐᐃᓐᓇᐅᙱᑦᑐᓄᑦ ᐱᔾᔪᑎᖃᕐᓗᑎᒃ.  ᑕᒪᐃᓐᓄᑦ ᐊᖏᖃᑎᒌᒍᑕᐅᔪᑦ ᐊᓯᖏᑦ ᐃᓄᐃᑦ, ᐃᓚᒋᔭᐅᓪᓗᑎᒃ ᐃᓄᐃᑦ 
ᐊᓯᖏᓐᓂᒃ ᐱᓕᕆᕝᕕᖕᓂᙶᖅᑐᑦ ᓄᓇᕗᑦ ᒐᕙᒪᒃᑯᓐᓂ, ᑐᙵᓱᒃᑎᑕᐅᑐᐃᓐᓇᕆᐊᖃᖅᐳᑦ ᑲᑎᒪᓂᐊᓕᕌᖓᑕ 
ᐃᑲᔪᕐᓗᑎᒃ ᐋᖅᑭᒃᓯᓇᓱᒃᑎᓪᓗᒋᑦ ᐱᓕᕆᐊᒃᓴᕆᔭᐅᕙᒃᑐᓂᒃ. 

(2) ᑖᒃᑯᐊ ᑲᑎᒪᓃᑦ ᐃᓱᒪᒃᓴᖅᓯᐅᕐᕕᖃᕐᓂᐊᖅᑐᑦ ᐱᓕᕆᐊᒃᓴᓂᒃ ᐊᒃᑐᐃᓂᖃᖅᑐᓂᒃ ᐱᖓᓱᓂᒃ ᐅᖓᑖᓂᓪᓘᓐᓃᑦ 
ᐃᓕᓴᐃᔨᓂᒃ ᕿᓚᒻᒥᐅᔪᒃᑯᑦ ᐊᑯᓂᐅᔪᒃᑯᓪᓘᓐᓃᑦ. ᑕᒪᒃᑯᐊ ᐃᓱᒪᒋᔭᒃᓴᐃᑦ ᐃᓚᖃᖅᑐᑦ, ᑭᓯᐊᓂ 
ᑖᒃᑯᓂᖓᑐᐊᖑᙱᑦᑐᖅ, ᐱᓕᕆᕝᕕᒋᔭᐅᔫᑉ ᖃᓄᐃᓕᖓᓂᖓᑕ ᐊᓯᔾᔨᖅᑕᐅᓂᖏᓐᓂᒃ, ᐊᖏᔪᓄᑦ ᐊᑐᐊᒐᑎᒍᑦ 
ᐊᓯᔾᔨᖅᓱᐃᔾᔪᓰᑦ, ᐊᒃᑐᖅᓯᓂᕆᔭᖏᑦ ᑕᒪᒃᑯᐊ ᐊᓯᔾᔨᖅᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ (ᐃᓚᓕᐅᑎᓗᒋᑦ 

 ᒪᓕᒋᐊᓕᑦ) ᐃᓱᒪᒋᔭᒃᓴᐃᓪᓗ ᐱᔾᔪᑎᓖᑦ ᐱᔨᑦᑎᕋᕐᓂᐅᕙᒃᑐᓂᒃ ᐃᓕᓴᐃᔨᓄᑦ ᐊᓯᖏᓐᓂᑦ ᐱᓕᕆᕝᕕᒋᔭᐅᔪᓂ 
ᓄᓇᕗᑦ ᒐᕙᒪᖓᓂ. 

ᒪᓕᒐᑎᒍᑦ ᐱᔪᓐᓇᐅᑎᒋᔭᐅᔪᑦ ᐱᖁᔭᑎᒍᑦ 
 

29.01 ᐃᖅᑲᓇᐃᔭᖅᑎ ᓴᖅᑭᑎᑦᑎᔪᒪᔪᖅ ᐋᖅᑭᒃᓱᐃᔪᒪᔪᕐᓘᓐᓃᑦ ᐃᓕᓐᓂᐊᕐᕖᑦ ᐃᓕᓐᓂᐊᕈᑎᒃᓴᖏᓐᓂᒃ ᐅᕝᕙᓘᓐᓃᑦ 
ᐃᓕᓐᓂᐊᕐᕕᑦ ᐊᑐᒐᒃᓴᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᕈᑎᒋᓯᒪᔭᖏᓐᓂ ᐃᓕᓐᓂᐊᕈᑎᒃᓴᖏᓐᓂᒃ 
ᐊᑐᒐᒃᓴᖏᓐᓂᒡᓘᓐᓃᑦ ᐱᑕᖃᙱᓐᓂᐅᔪᓂᒃ, ᐊᒻᒪ/ᐅᕝᕙᓘᓐᓃᑦ ᐊᑐᖅᑕᐅᓗᑎᒃ ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᒃᓴᑦ 
ᐅᕝᕙᓘᓐᓃᑦ ᐊᑐᒐᒃᓴᑦ ᐃᓕᓐᓂᐊᖅᑎᓄᑦ ᐊᐱᕆᔭᕆᐊᖃᖅᐳᖅ ᓯᕗᓕᖅᑎᑦ ᑐᑭᒧᐊᒃᑎᑦᑎᔨᖓᓐᓄᑦ 
ᐋᖅᑭᒃᓱᐃᓯᒋᐊᓚᐅᙱᓐᓂᖓᓂ ᐊᒻᒪ/ᐅᕝᕙᓘᓐᓃᑦ ᐆᒃᑑᒪᔭᒍᑕᐅᔪᑦ ᐃᓕᓐᓂᐊᕈᑎᒃᓴᑦ ᐊᑐᒐᒃᓴᓪᓘᓐᓃᑦ. 

29.02 ᐃᓕᓐᓂᐊᕐᕕᓕᒫᑦ ᐃᓕᓐᓂᐊᕈᑎᒃᓴᖏᑦ, ᐊᑐᒐᒃᓴᖏᑦ ᐱᖁᑎᓪᓘᓐᓃᑦ ᓴᖅᑭᑎᑕᐅᔪᑦ ᐋᖅᑭᒃᓱᖅᑕᐅᔪᓪᓘᓐᓃᑦ 
ᐃᖅᑲᓇᐃᔭᕐᕕᐅᔪᒧᑦ ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓪᓗᒍ ᐃᖅᑲᓇᐃᔭᕐᕕᒋᔭᐅᔪᒧᑦ ᐃᒪᐃᑦᑕᕆᐊᖃᖅᐳᖅ, 
ᐱᔾᔪᑎᒋᔭᓕᒫᖏᓐᓄᑦ, ᓇᖕᒥᓂᕆᔭᐅᕗᖅ ᐃᖅᑲᓇᐃᔭᕐᕕᒋᔭᐅᔪᒧᑦ, ᑭᓯᐊᓂ ᐋᖅᑭᒃᑕᐅᔪᖃᒃᑲᓐᓂᕐᓂᖅᐸᑦ 
ᑎᑎᕋᖅᓯᒪᔪᑎᒍᑦ ᐃᖅᑲᓇᐃᔭᖅᑎᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ. 

ᑎᑎᕋᖅᓯᒪᓂᖓ 30 

ᐱᓕᕆᔾᔪᓰᑦ ᐋᔩᖃᑎᒌᒍᑕᐅᔪᑦ ᐱᓕᕆᐊᖑᓂᐊᓕᖅᑎᓪᓗᒋᑦ 
 

30.01 ᑲᑐᔾᔨᖃᑎᒌᒃᑐᖃᖅᖢᓂ ᐊᖏᖃᑎᒌᒐᓱᖕᓂᖅ ᐱᒋᐊᕈᒫᖅᑐᖅ ᔭᓄᐊᕆ 1 ᐊᓂᒍᐊᓪᓚᓚᐅᖅᑎᓪᓗᒍ ᐊᕐᕌᒍᐊᓂ ᑖᔅᓱᒪ 
ᐊᖏᖃᑎᒌᒍᑕᐅᓯᒪᔫᑉ ᐃᓱᓕᕝᕕᒋᓛᖅᑕᖓᑕ ᐃᒪᓐᓇᐅᔪᖃᖅᐸᑦ ᑭᓯᐊᓂ: 

(1) ᑲᑐᔾᔨᖃᑎᒌᖑᔪᑦ ᐱᕕᖃᖅᑎᑦᑎᓗᑎᒃ ᐃᖅᑲᓇᐃᔭᕐᕕᖕᒥᒃ ᐅᓪᓗᓂᒃ 30-ᐸᓗᖕᓂᒃ ᓇᓗᓇᐃᕐᕕᒋᓗᒍ 
ᐃᓚᐅᓕᕈᒪᓂᕐᒥᓂᒃ ᑲᑐᔾᔨᖃᑎᒌᖕᓂᒃᑯᑦ ᐊᖏᖃᑎᒌᒐᓱᖕᓂᕐᒥᒃ, ᐅᕝᕙᓘᓐᓃᑦ 

(2) ᐃᖅᑲᓇᐃᔭᕐᕕᐅᔪᖅ ᐱᕕᖃᖅᑎᑦᑎᓗᑎᒃ ᑲᑐᔾᔨᖃᑎᒌᓂᒃ ᐅᓪᓗᓂᒃ 30-ᐸᓗᖕᓂᒃ ᓇᓗᓇᐃᕐᕕᒋᓗᒍ 
ᐃᓚᐅᓕᕈᒪᓂᕐᒥᓂᒃ ᑲᑐᔾᔨᖃᑎᒌᖕᓂᒃᑯᑦ ᐊᖏᖃᑎᒌᒐᓱᖕᓂᕐᒥᒃ 

 
30.02 ᓇᓗᓇᐃᖅᓯᔾᔪᑎᒥᒃ ᑲᑐᔾᔨᓗᓂ ᐊᖏᖃᑎᒌᒐᓱᖕᓂᕐᒧᑦ ᑐᓂᓯᔪᖃᖅᐸᑦ ᓇᓕᐊᑐᐃᓐᓇᓂᒃ ᐱᓕᕆᔪᓂᑦ, ᑕᒪᓐᓇ 

ᑲᑐᔾᔨᖃᑎᒌᒃᖢᓂ ᐊᖏᖃᑎᒌᒐᓱᖕᓂᖅ ᐱᒋᐊᕋᔭᖅᐳᖅ ᐅᓪᓗᐃᑦ 60 ᐅᖓᑖᓂᐅᙱᑦᑐᖅ ᐱᔪᖄᓪᓚᓚᐅᖅᑎᓪᓗᒍ 
ᑖᔅᓱᒥᖓ ᓇᓗᓇᐃᖅᓯᔾᔪᑎᒥᒃ. 

ᑎᑎᕋᖅᓯᒪᓂᖓ 31 

ᐃᓇᖏᖅᓯᕙᒃᑐᑦ ᐃᓕᓴᐃᔩᑦ 

31.01 ᐃᓇᖏᖅᓯᕙᒃᑐᖅ ᐃᓕᓴᐃᔨ ᓇᖕᒥᓂᖅ ᒪᓂᒪᑎᑉᐸᒃᐳᖅ ᐱᓕᕆᐊᖃᕐᓂᐊᕐᓗᓂ ᐱᓕᕆᐊᒃᓴᓂᒃ ᐊᖑᒻᒪᑎᔪᓂᒃ 
ᖃᐅᔨᒪᔭᐅᙱᑦᑐᓄᑦ ᐱᔭᐅᔭᕆᐊᓕᖕᓄᑦ ᐃᖅᑲᓇᐃᔭᕐᕕᒋᔭᐅᔪᒥᑦ ᐃᓕᓴᐃᔨᒥᒃ ᑎᓕᔭᐅᓯᒪᔪᓂᒃ ᐱᔭᒃᓴᓕᖕᒥᒃ 
ᐃᓕᓐᓂᐊᕐᕕᐊᕈᓯᕐᒥ ᖃᐃᙱᑉᐸᑦ.  

31.02 ᐱᑕᖃᙱᓚᖅ ᑕᕝᕙᓂ ᑲᑐᔾᔭᐅᓪᓗᓂ ᐊᖏᖃᑎᒌᒍᑕᐅᓯᒪᔪᒥ ᐃᓱᒪᔾᔪᑕᐅᔪᓐᓇᖅᑐᒥᒃ ᐱᑕᖃᓪᓚᑦᑖᕐᓂᐊᕐᓂᖓᓂᒃ 
ᐃᓇᖏᖅᓯᔪᓐᓇᖅᑐᒥᒃ ᐃᓕᓴᐃᔨᒥᒃ ᒥᑭᓛᓂᒃ ᐅᓄᓛᓂᒡᓘᓐᓃᑦ ᐃᑲᕐᕋᓂᒃ ᐃᖅᑲᓇᐃᔭᕐᓂᐅᓂᐊᖅᑐᓂᒃ. 

31.03  ᐅᑯᐊ ᑎᑎᕋᖅᓯᒪᔪᑦ ᐃᓚᒋᐊᕈᑏᓪᓗ ᐃᓚᓕᐅᔾᔭᐃᓯᒪᔪᑦ ᑲᑐᔾᔨᖃᑎᒌᒡᓗᓂ ᐊᖏᖃᑎᒌᒍᑕᐅᓯᒪᔪᒥ ᐊᑐᙱᓚᑦ 
ᐃᓇᖏᖅᓯᕙᒃᑐᓄᑦ ᐃᓕᓴᐃᔨᓄᑦ: 

(1) ᐃᓚᒋᐊᕈᑎ 7.01 (1) – ᐊᕐᕌᒍ ᑎᓴᒪᐃᖅᓱᖅᐸᒡᓗᒍ ᐅᓂᒃᑲᐅᓰᑦ; 

 (2) ᐃᓚᒋᐊᕈᑎ 7.04 (3) – ᐅᖃᖅᓯᒪᔪᑦ ᑲᑎᑕᐅᕙᓪᓕᐊᓯᒪᔪᓄᑦ ᐋᓐᓂᐊᕐᓂᕐᒧᑦ ᐱᑐᐃᓐᓇᐅᙱᑦᑐᓄᓪᓗ 
ᓄᖅᑲᓇᔭᕐᓂᕐᒧᑦ ᐃᑖᕆᔭᐅᓯᒪᔪᑦ; 

(3) ᐃᓚᒋᐊᕈᑎ 7.04 (6) – ᐱᑎᑦᑎᓂᖅ ᓄᓇᕗᒻᒥ ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ 
ᑎᑎᕋᖅᓯᕕᐅᕙᓪᓕᐊᕙᒃᑐᖅ; 

(4) ᐃᓚᒋᐊᕈᑎ 7.07 – ᐅᐸᖃᑦᑕᕐᓂᕐᒧᑦ ᖃᐅᔨᑎᑕᐅᒃᑲᓐᓂᕐᓂᖅ; 

(5) ᑎᑎᕋᖅᓯᒪᓂᖓ 8 – ᑲᑐᔾᔨᖃᑎᒌᑦ ᐊᖓᔪᖅᑳᖓᓐᓄᑦ ᓄᖅᑲᖓᔾᔪᑎᑦ; 

(6) ᑎᑎᕋᖅᓯᒪᓂᖓ 9 – ᓄᖅᑲᖓᓂᖅ ᑲᑐᔾᔨᖃᑎᒌᓄᑦ ᐱᓕᕆᔭᖅᑐᕐᓂᐊᕐᓗᓂ; 

(7) ᑎᑎᕋᖅᓯᒪᓂᖓ 12 – ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᖅᑕᐅᕙᓪᓕᐊᕙᒃᑐᑦ; 

(8) ᑎᑎᕋᖅᓯᒪᓂᖓ 13 – ᐱᑐᐃᓐᓇᐅᙱᑦᑐᒧᑦ ᓄᖅᑲᖓᓂᖅ;  

(9) ᑎᑎᕋᖅᓯᒪᓂᖓ 14 – ᖃᓂᒪᓂᕐᒧᑦ ᓄᖅᑲᖓᓂᖅ; 

(10) ᑎᑎᕋᖅᓯᒪᓂᖓ 15 – ᐊᓯᖏᑦ ᓄᖅᑲᖓᔾᔪᑕᐅᕙᒃᑐᑦ; 

(11) ᑎᑎᕋᖅᓯᒪᓂᖓ 16 – ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᖅ; 

(12) ᑎᑎᕋᖅᓯᒪᓂᖓ 17 – ᐃᖅᑲᓇᐃᔭᕈᓐᓃᕐᓂᕐᒧᑦ ᐊᑭᓕᖅᑕᐅᓂᖅ; 

(13) ᑎᑎᕋᖅᓯᒪᓂᖓ 18 – ᓄᖅᑲᕐᓂᕐᒧᑦ ᓇᐅᑦᑎᖅᓱᖅᑕᐅᓂᕐᒧᓪᓗ;  

(14) ᑎᑎᕋᖅᓯᒪᓂᖓ 19 – ᑲᔪᓰᓐᓇᖅᑐᑦ ᐱᕚᓪᓕᕈᑕᐅᕙᒃᑐᑦ ᐅᑎᖅᑐᒧᑦ ᐃᖅᑲᓇᐃᔭᖅᑎᒧᑦ; 

(15) ᑎᑎᕋᖅᓯᒪᓂᖓ 25 – ᐃᓕᓐᓂᐊᕐᕕᐅᑉ ᐊᖓᔪᖅᑳᖓᑕ ᐊᐅᓚᑦᑎᓂᕐᒧᑦ ᐱᕕᒃᓴᖓ; 

(16) ᑎᑎᕋᖅᓯᒪᓂᖓ 27 – ᓅᑎᑕᐅᔪᓄᑦ ᐊᑭᓕᖅᓱᖅᑕᐅᓂᕐᒧᑦ ᓄᖅᑲᖓᓂᕐᒧᑦ ᐱᕙᒌᔭᖅᑕᐅᓯᒪᔪᑦ; 

(17) ᐃᓚᓕᐅᔾᔭᐅᓯᒪᔪᖅ ᐃ3 – ᐱᓕᕆᖃᑦᑕᖅᓯᒪᓂᑰᓂᕐᒧᑦ ᐊᒡᒍᖅᑐᖅᓯᒪᓃᑦ, ᑭᓯᐊᓂ ᐃᓚᒋᐊᕈᑎᓄᑦ ᐅᑯᖕᓄᙵ, 
ᐃ3.01(1) ᐊᒻᒪᓗ ᐃ3.01(3); 

(18) ᐃᓚᓕᐅᔾᔭᐅᓯᒪᔪᖅ ᐃ4 - ᐱᑎᑕᐅᕙᒃᑐᑦ;  

(19) ᐃᓚᓕᐅᔾᔭᐅᓯᒪᔪᖅ ᐱ2 – ᐊᓯᐊᓄᑦ ᓅᓐᓂᕐᒧᑦ; 

(20) ᐃᓚᓕᐅᔾᔭᐅᓯᒪᔪᖅ ᐱ3 – ᐃᖅᑲᓇᐃᔮᒧᑦ ᐊᐅᓪᓚᕐᓂᖅ  

(21) ᐃᓚᓕᐅᔾᔭᐅᓯᒪᔪᖅ ᐱ4 – ᑭᒍᑎᓕᕆᓂᔭᐅᔾᔪᑎᑦ 

(22) ᐃᓚᓕᐅᔾᔭᐅᓯᒪᔪᖅ ᐱ5 – ᐊᑭᓕᖅᑕᐅᓂᖅ ᐱᔮᖅᑯᒨᙱᑦᑐᖅ ᐃᓅᔪᓐᓃᖅᑐᖃᕐᓂᖓᓄᑦ ᑎᒥᒃᑯᓪᓗ 
ᐃᓚᙵᖅᑐᖃᕐᓂᖓᓄᑦ  

(23) ᐃᓚᓕᐅᔾᔭᐅᓯᒪᔪᖅ ᑭ – ᖃᔅᓯᐅᑎᑕᐅᕙᖕᓂᖓ 

(24) ᑎᑎᕋᖅᓯᒪᔪᑦ ᐊᖏᖃᑎᒌᒃᓯᒪᓂᕐᒧᑦ #1 – ᐃᓕᓴᐃᔩᑦ ᐃᖅᑲᓇᐃᔭᖅᑎᑕᐅᔪᖅ ᓯᑎᐱᕆ 1, 
1994−ᖑᓚᐅᑎᓐᓂᖓᓂ 

(25) ᑎᑎᕋᖅᓯᒪᔪᑦ ᐊᖏᖃᑎᒌᒃᓯᒪᓂᕐᒧᑦ #2 – ᐃᓕᓴᐃᔨᑦ ᑕᐅᖅᓰᖃᑎᒌᒃᑐᑦ ᐱᓕᕆᐊᖅ 

(26) ᑎᑎᕋᖅᓯᒪᔪᑦ ᐊᖏᖃᑎᒌᒃᓯᒪᓂᕐᒧᑦ #3 – ᐊᓯᐊᓂᖔᖅ ᐃᖅᑲᓇᐃᔭᓕᕐᓂᕐᒧᑦ ᐋᖅᑭᒃᑕᐅᓯᒪᔪᑦ 

 
31.04  ᐃᓇᖏᖅᓯᓯᒪᔪᑦ ᐃᓕᓴᐃᔩᑦ ᐊᔪᖅᑎᑕᐅᔾᔮᙱᓚᑦ ᑕᒪᐃᓐᓄᓕᒫᖅ ᐊᓯᖏᓐᓄᑦ ᐊᑐᖅᑕᐅᔪᓐᓇᖅᑐᓄᑦ ᑕᕝᕙᓂ 

ᑲᑐᔾᔨᖃᑎᒌᒡᓗᓂ ᐊᖏᖃᑎᒌᒍᑕᐅᓯᒪᔪᒥ ᐅᑯᓂᖓ ᓄᑖᙳᕆᐊᖅᑎᑕᐅᓯᒪᓪᓗᑎᒃ: 

(1) ᐱᔾᔪᑎᒋᓪᓗᒋᑦ ᐃᓇᖏᖅᓯᕙᒃᑐᑐᐊᑦ ᐃᓕᓴᐃᔩᑦ, ᐅᑯᐊ ᐅᖃᓕᒫᖅᑕᐅᖃᑦᑕᕐᓂᐊᖅᐳᑦ ᐃᓚᒋᐊᕈᑎᐅᓂᖏᓐᓂᒃ 
2.01(6)−ᖑᓗᓂ: 

 “ᖃᔅᓯᐅᓂᕆᔭᖏᑦ ᐊᕐᕌᒍᐃᑦ ᐃᖅᑲᓇᐃᔭᐃᓐᓇᕐᓂᕐᒧᑦ ᒐᕙᒪᒃᑯᓐᓂ ᑲᑎᑕᐅᓯᒪᔪᑦ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔭᕐᓂᕆᔭᖓᓂ ᐃᓇᖏᖅᓯᓯᒪᓪᓗᓂ ᐃᓕᓴᐃᔨᐅᓪᓗᓂ ᖃᔅᓯᐅᓂᖏ ᖃᐅᔨᔭᐅᕙᒃᐳᑦ ᐊᒡᒍᖅᖢᒋᑦ 
ᖃᔅᓯᐅᓂᖏᓐᓄᑦ ᐅᓗᐃᑦ ᐃᖅᑲᓇᐃᔭᕐᓂᐅᓚᐅᖅᑐᑦ ᐃᓇᖏᖅᓯᓯᒪᓪᓗᓂ ᐃᓕᓴᐃᔨᐅᓚᐅᕐᓂᖓᓂᒃ 
ᐃᓕᓐᓂᐊᕐᓇᒧᑦ ᐊᕐᕌᒍᒋᔭᐅᔪᒥ 195−ᒧᑦ.” 

(2) ᐱᔾᔪᑎᒋᓪᓗᒋᑦ ᐃᓇᖏᖅᓯᕙᒃᑐᑐᐊᑦ ᐃᓕᓴᐃᔩᑦ, ᐅᑯᐊ ᑎᑎᕋᖅᓯᒪᔪᑦ ᐅᖃᓕᒫᖅᑕᐅᖃᑦᑕᕐᓂᐊᖅᐳᑦ
ᐃᓚᒋᐊᕈᑕᐅᓂᖏᓐᓂᒃ 2.01(7):

““ᖃᐅᑕᒫᑦ ᖃᔅᓯᐅᓂᕆᔭᖓ ᐊᑭᓕᖅᑕᐅᓂᐅᕙᒃᑑᑉ” ᐃᓇᖏᖅᓯᕙᒃᑐᓄᑦ ᐃᓕᓴᐃᔨᓄᑦ ᑐᑭᖃᖅᐳᖅ ᖃᐅᑕᒫᑦ
ᖃᔅᓯᐅᓂᕆᕙᒃᑕᖓ ᑖᔅᓱᒪ ᐱᔪᓐᓇᖅᑎᑕᐅᔾᔪᑎᒋᓂᐊᖅᑕᖓ, ᑕᒪᓐᓇ ᐋᖅᑭᒃᑕᐅᓯᒪᓪᓗᓂ ᐅᕙᓂ, A1.08.”

(3) ᐱᔾᔪᑎᒋᓪᓗᒋᓪᓕ ᐃᓇᖏᖅᓯᕙᒃᑐᑐᐊᑦ ᐃᓕᓴᐃᔩᑦ, ᐅᑯᐊ ᐅᖃᓕᒫᖅᑕᐅᖃᑦᑕᕐᓂᐊᖅᐳᑦ ᐃᓚᒋᐊᕈᑕᐅᓂᖏᓐᓂᒃ
11.02:

“ᐃᓇᖏᖅᓯᓯᒪᔪᖅ ᐃᓕᓴᐃᔨ ᐃᖅᑲᓇᐃᔭᖅᑎᙳᖅᑎᑕᐅᕙᒃᐳᖅ ᓯᕗᓪᓕᖅᐹᖓᓂ ᐋᖅᑭᒃᑕᐅᓯᒪᔪᒥ ᐅᓪᓗᐊᓂ
ᐱᓕᕆᐊᖃᓕᖅᑎᓪᓗᒍ ᐃᖅᑲᓇᐃᔭᖅᑎᐅᙱᓐᓇᓕᖅᐸᒃᖢᓂᓗ ᑭᓯᐊᓂ ᓄᖅᑲᕈᓂ ᓄᖅᑲᖅᑎᑕᐅᒍᓂᓘᓐᓃᑦ.”

(4) ᐱᔾᔪᑎᒋᓪᓗᒋᓪᓕ ᐃᓇᖏᖅᓯᕙᒃᑐᑐᐊᑦ ᐃᓕᓴᐃᔩᑦ, ᐅᑯᐊ ᐅᖃᓕᒫᖅᑕᐅᖃᑦᑕᕐᓂᐊᖅᐳᑦ ᐃᓚᒋᐊᕈᑕᐅᓂᖏᓐᓂᒃ
ᐃ2.04:

 “ᐃᓇᖏᖅᓯᓯᒪᔪᖅ ᐃᓕᓴᐃᔨ ᑲᒪᒋᔭᒃᓴᖃᖅᐳᖅ ᐱᑎᑦᑎᔭᕆᐊᖃᕐᓂᕐᒥᒃ ᓇᓗᓇᐃᖅᓯᓪᓚᕆᒃᑐᓂᒃ
ᐊᔪᙱᓐᓂᖃᕐᓂᖓᓂᒃ.”

31.05 ᐃᓇᖏᖅᓯᓯᒪᔪᒥᒃ ᐃᓕᓴᐃᔨᒥᒃ ᐃᖅᓇᐃᔭᖅᓯᒪᔪᖃᙱᑉᐸᑦ ᓇᓕᐊᖕᓂᑐᐃᓐᓇᖅ ᐅᓪᓗᓂ, ᐃᓚᐃᓐᓇᖏᓐᓂᓘᓐᓃᑦ 
ᑕᐃᒪᐃᓐᓂᕈᓂ, ᐱᕕᒃᓴᒧᑦ 6−ᓄᑦ ᑐᑭᓕᕇᓄᑦ ᑕᖅᑭᓄᑦ, ᐃᖅᑲᓇᐃᔭᕐᓂᕆᔭᖓ ᐃᓱᒪᒋᔭᐅᓂᐊᖅᐳᖅ 
ᐃᓱᓕᑎᑕᐅᓂᖓᓂᒃ.  

ᑎᑎᕋᖅᓯᒪᓂᖓ 32 

ᖃᓄᖅ ᐊᑯᓂᐅᑎᒋᓂᖓ ᓄᑖᙳᕆᐊᖅᑕᐅᓂᖓᓗ 

32.01 ᑖᓐᓇ ᐊᖏᖃᑎᒌᒍᑕᐅᓯᒪᔪᖅ ᐊᑐᓕᕐᓂᐊᖅᐳᖅ ᐅᓪᓗᐊᓂ ᐊᑎᓕᐅᖅᑕᐅᓂᖓᑕ ᑭᓯᐊᓂ ᓇᐅᒃᑯᑦ 
ᓇᓗᓇᐃᓯᒪᓪᓚᑖᖃᖅᐸᑦ ᑕᐃᒪᐃᑦᑕᕆᐊᖃᙱᓐᓂᖓᓂᒃ. 

32.02 ᑖᓐᓇ ᐊᖏᖃᑎᒌᒍᑕᐅᓯᒪᔪᖅ ᐊᑐᐃᓐᓇᕈᓐᓇᕐᓂᐊᖅᐳᖅ 30 ᐅᓪᓗᐊᓂ ᔫᓂ, 2025−ᒥ. 

32.03 ᐃᓚᐅᑎᙱᓪᓗᒍ 32.02−ᖓ, ᑖᓐᓇ ᐊᖏᖃᑎᒌᒍᑕᐅᓯᒪᔪᖅ ᐊᓯᔾᔨᕆᐊᖅᑕᐅᑐᐃᓐᓇᕆᐊᖃᖅᐳᖅ ᑕᒪᕐᒥᒃ 
ᐊᖏᖃᑎᒌᒡᓗᑎᒃ. 

32.04 ᐃᓚᓕᐅᑎᙱᓪᓗᒍ ᑭᖑᓂᑦᑎᐊᖓᓃᑦᑐᖅ, ᐊᑐᖅᑕᐅᔭᕆᐊᓖᑦ ᑕᕝᕙᓂ ᐊᖏᖃᑎᒌᒍᑕᐅᓯᒪᔪᓂ ᐊᑐᐃᓐᓇᕈᓐᓇᕐᓂᐊᖅᐳᑦ 
ᐋᔩᖃᑎᖃᖅᑎᓪᓗᒍ ᓄᑖᙳᕆᐊᖅᑕᐅᓇᔭᕐᓂᖓᓄᑦ. 

ᑲᑐᔾᔨᖃᑎᒌᓄᑦᓄᓇᕗᑦ ᒐᕙᒪᖓᓄᑦ 

ᔭᔅᑎᓐ ᒫᑦᓴᑦ ᕼᐃᓗᕆ ᐴᓐᔅ 

ᔫᐃ ᕉᑦᔅ ᐊᓕᒃᓵᓐᑐ ᐸᓚᓐᑎᓐ 

ᔨᐊᕝ ᐊᐃᕗᕆ ᑐᕋᐃᓯ ᒧᐃᐅᓪᔅ 

ᑯᕆᒡ ᒪᒍᕆᒍ ᐊᓪᒪ ᐸᐅᕗ 

ᑖᓐ ᔅᒥᑦ ᑐᕉᑎ ᐸᑎᒍᕉ 

ᐸᑐᕆᓴ ᒪᒃᓂᐅᓪ ᐃᑉᕋᕼᐃᒻ ᓱᓖᒪᓐ 

ᐸᑭ ᑑᑐ ᒥᓴᐅᓪ ᑎᐅᕆᐆ, ᐋᔩᑎᑦᑎᔨᒻᒪᕆᒃ 

ᔩᓂ ᑖᓴᓐ 

ᔮᓐ ᕚᓐᔪᐃ, ᐋᔩᖃᑎᒌᒃᑎᑦᑎᔨᒻᒪᕆᒃ 

ᐃᓚᒍᑕᖅ ᐃ 

 ᑮᓇᐅᔾᔭᒃᓵᑦ 
 

(ᐱᒋᐊᕐᕕᒃᓴᐅᑎᓕᒃ ᔪᓚᐃ 1, 2017−ᒥ) 

ᐃᓚᒍᑕᖅ ᐃ1 

ᐃᓕᓴᐃᔨᑦ ᐊᔪᙱᔾᔪᑎᖏᑦ ᐊᒻᒪ ᑮᓇᐅᔾᔭᑦᓵᖏᑦ  
 

ᐃ1.01 ᐃᓕᓴᐃᔩᑦ ᐊᑭᓕᖅᓱᖅᑕᐅᕙᒃᐳᑦ ᐊᕐᕌᒍᓕᒫᒧᑦ ᑮᓇᐅᔾᔭᒃᓵᖏᑦ ᑐᙵᕕᖃᖅᑎᑕᐅᓪᓗᑎᒃ ᐃᓕᓐᓂᐊᕐᓇᒧᑦ ᐊᕐᕌᒍᒋᔭᐅᔪᒧᑦ 
ᒪᓕᒃᑕᐅᓪᓗᓂ ᓇᓗᓇᐃᑦᑎᐊᖅᓯᒪᔪᑦ ᐊᔪᙱᔾᔪᑎᒋᔭᐅᔪᓂᒃ ᐃᓕᓴᐃᔨᐅᕙᖕᓂᑯᒋᔭᐅᔪᓂᒡᓗ.  

 
ᐃ1.02 (1) ᐊᕐᕌᒍᓕᒫᒧᑦ ᐊᑭᓕᖅᓱᖅᑕᐅᓂᐅᕙᒃᑐᑦ ᖃᐅᔨᔭᐅᕙᒃᐳᑦ ᑐᙵᕕᖃᖅᑎᑕᐅᓪᓗᑎᒃ 195 ᓄᑦᐃᓕᓐᓂᐊᕐᓇᓄᑦ 

ᐅᓪᓗᓄᑦ ᐃᓕᓴᐃᔨᓄᑦ ᑕᖅᑮᖅ 10-ᐃᑦ ᐊᑐᖅᑎᓪᓗᒋᑦ. 

ᑖᒃᑯᐊ 195 ᐃᓕᓐᓂᐊᕐᓇᐃᑦ ᐅᓪᓗᐃᑦ ᐅᑯᓂᖓ ᐃᓚᖃᖅᐳᑦ: 

 (a) ᑕᓪᓕᒪᓂᒃ (5-ᓂᒃ) ᐃᓕᓴᐃᔨᓄᑦ ᐱᕚᓪᓕᕈᑎᒃᓴᓂᒃ ᐃᓕᓐᓂᐊᖅᑎᑕᐅᑎᓪᓗᒋᑦ ᐅᓪᓗᓂᒃ; 

 (b) ᐅᓪᓗᐃᑦ ᓴᓂᕐᕙᒃᑕᐅᓯᒪᔪᑦ ᖃᐅᔨᑎᑕᐅᒃᑲᓐᓂᕐᓂᕐᒧᑦ, ᐊᐅᓚᑦᑎᓂᕐᒧᑦ ᐅᓪᓗᕆᔭᐅᔪᓄᑦ, 
ᐃᖅᑲᓇᐃᔭᐅᔮᕐᔪᒡᓗᓂᓘᓐᓃᑦ ᐊᔪᕈᓐᓃᖅᓴᖅᑎᑕᐅᓂᕐᒧᑦ. 

ᖃᔅᓯᐅᓂᕆᔭᖏᑦ ᐃᓕᓐᓂᐊᕐᓇᐃᑦ ᐅᓪᓗᐃᑦ ᐃᓕᓴᐃᔨᓄᑦ, ᐃᓕᓴᐃᔨᑦ ᐱᕚᓪᓕᕈᑎᒃᓴᖏᑦ, ᐃᓕᓴᐃᔨᓄᓪᓗ 
ᐊᔪᕈᓐᓃᖅᓴᕐᕖᑦ 195 ᐅᓪᓗᑦ ᐅᖓᑖᓅᕆᐊᖃᙱᑦᑐᑦ.  

 (2) ᐃᓕᓴᐃᔩᑦ ᐊᖓᔪᖅᑳᖏᑦ, ᐱᖃᓯᐅᓪᓗᒋᑦ ᐊᖓᔪᖅᑳᑦ ᑐᒡᓕᖏᑦ ᐃᖅᑲᓇᐃᔭᕆᐊᖃᖅᑎᑕᐅᕗᑦ ᐅᓪᓗᓄᑦ ᑕᓪᓕᒪᓄᑦ 
(5) ᐃᖅᑲᓇᐃᔭᕆᐊᖃᖅᑎᑕᐅᓪᓗᑎᒃ ᐃᓕᓐᓂᐊᓯᒋᐊᖅᑎᓪᓗᒋᑦ ᒪᕐᕉᖕᓄᓪᓗ (2) ᐅᓪᓘᖕᓄᑦ ᐃᓕᓐᓂᐊᕐᓇᖅ 
ᐃᓱᓕᐊᓪᓚᓚᐅᖅᑎᓪᓗᒍ (ᑭᓯᐊᓂ ᑕᒪᓐᓇ ᐅᖓᕙᕆᐊᖅᑕᐅᓂᖓ ᐃᖅᑲᓇᐃᔭᕐᓇᒥ ᔫᓂ 30 
ᐅᖓᑖᓄᐊᙱᓪᓗᓂ).  ᑖᓐᓇ ᐃᓕᓴᐃᔩᑦ ᐊᖓᔪᖅᑳᖓᑦ ᐊᑭᓕᖅᓱᖅᑕᐅᓂᐊᖅᐳᖅ ᑖᒃᑯᓄᖓ ᐅᓪᓗᒃᑲᓐᓂᕐᓄᑦ, 
ᒪᓕᒃᑕᐅᓗᓂ ᑎᑎᕋᖅᓯᒪᔪᖅ 15.14.  ᐃᓕᓴᐃᔩᑦ ᐊᖓᔪᖅᑳᖓᑦ ᐊᑭᓕᖅᑕᐅᓇᔭᖅᐳᖅ ᑭᓯᐊᓂ ᐅᓪᓗᓄᑦ 
ᐃᖅᑲᓇᐃᔭᕐᕕᒋᓪᓚᑦᑖᓚᐅᖅᑕᖏᓐᓄᑦ.  

 
ᐃ1.03 ᐃᓕᓴᐃᔩᑦ ᐊᑭᓕᖅᑕᐅᕙᒃᐳᑦ ᒪᓕᒃᑕᐅᓪᓗᓂ ᐃᖅᑲᓇᐃᔭᖅᑏᑦ ᐱᓇᓱᐊᕈᓰᒃ ᒪᕐᕉᒃ ᐊᑭᓕᖅᑕᐅᔭᕆᐊᖃᓕᕌᖓᑕ ᐊᕐᕌᒍᒥ 

ᐃᓕᓐᓂᐊᕐᓇᐅᑎᓪᓗᒍ. 
 
ᐃ1.04 ᐃᓕᓴᐃᔩᑦ ᓂᕈᐊᕆᔭᖃᕈᓐᓇᖅᐳᑦ ᑮᓇᐅᔭᒃᓴᖅᑖᕆᔭᑎᒃ: 

 (a) ᑖᒃᑯᓄᖓᓪᓚᕆᒃ ᑐᓐᓂᖅᑯᑕᐅᕙᒡᓗᑎᒃ ᓂᐱᑎᓯᒪᔪᒥ ᐴᒃᓴᐅᒻᒥ; ᐅᕝᕙᓘᓐᓃᑦ 

 (b) ᐃᓕᔭᐅᑲᐅᑎᒋᕙᒡᓗᓂ ᐃᓕᓯᕝᕕᐅᓯᑲᐅᑎᒋᕙᒃᑐᒃᑯᑦᑮᓇᐅᔭᒃᑯᕕᖕᒧᑦ ᓂᕈᐊᕆᔭᖓᓄᑦ ᑲᓇᑕᒥ.  ᐃᓕᓴᐃᔩᑦ 
ᐅᓕᓯᕝᕕᐅᓯᑲᐅᑎᒋᕙᒃᑰᖅᑐᑦ ᐊᑭᓕᖅᑕᐅᓂᕐᒧᑦ ᓇᓕᖅᑲᖏᑦ ᑖᒃᑯᓄᖓ ᑐᓐᓂᖅᑯᑕᐅᖃᑦᑕᕐᓂᐊᖅᐳᑦ 
ᓂᐱᑎᓯᒪᔪᒥ ᐴᒃᓴᐅᒻᒥ. 

ᐃ1.05 ᐅᓪᓘᑉ ᐃᓚᐃᓐᓇᖓᓄᑦ ᐃᓕᓴᐃᔨᒋᔭᐅᕙᒃᑐᖅ ᐊᑭᓕᖅᑕᐅᖃᑦᑕᕐᓂᐊᖅᐳᖅ ᒪᓕᒃᑐᖃᕐᓗᓂ ᓇᓗᓇᐃᖅᑕᐅᓯᒪᔪᓂᒃ 
ᐊᔪᙱᓐᓂᕆᔭᐅᔪᓂᒃ ᐃᓕᓴᐃᖃᑦᑕᖅᓯᒪᓂᑰᓂᖓᓄᓪᓗ ᑕᒪᓐᓇ ᑕᑯᒃᓴᐅᑎᑕᐅᑎᓪᓗᒍ ᐃᓚᒋᐊᕈᑕᐅᓯᒪᔪᒥ "ᑎ−ᒥ".  
ᖃᔅᓯᐅᓂᕆᔭᖓ ᒪᓕᒃᑎᑕᐅᓂᐊᖅᐳᖅ ᐊᑐᖅᑐᖃᕐᓗᓂ ᖃᓄᖅ ᐊᑯᓂᐅᑎᒋᔪᖅ ᐃᖅᑲᓇᐃᔭᕐᓂᕆᓚᐅᖅᑕᖓᓂᒃ. 

 
ᐃ1.06 ᐃᓕᓴᐃᔨ ᐱᓯᒪᙱᑦᑐᖅ ᒥᑭᓛᖑᒧᓐᓇᖅᑐᓂᒃ ᐊᔪᙱᓐᓂᕆᔭᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᓇᓃᑎᑕᐅᔪᒧᑦ 1−ᒧᑦ 

ᐊᑭᓕᖅᓱᖅᑕᐅᓂᕐᒧᑦ ᒪᓕᒃᑕᐅᕙᒃᑐᒥ ᐊᑭᓕᖅᑕᐅᖃᑦᑕᕐᓂᐊᖅᐳᖅ ᒥᑭᓛᖓᓂᒃ ᖃᔅᓯᐅᔪᓐᓇᕐᓂᖓᓂᒃ ᓇᓃᑎᑕᐅᓂᖓᑕ 
1.  

  
ᐃ1.07 ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᐊᓯᐅᔨᖃᑦᑕᔾᔮᙱᓚᖅ ᐋᖅᑭᒃᓯᒪᕙᒌᖅᑐᒥᒃ ᐅᐸᒡᕕᒃᓴᖃᕐᓂᕐᓄᑦ ᐃᓂᒧᑦ ᓄᓇᓕᖕᓂ 

ᑕᒪᓐᓇ ᐊᓯᔾᔨᕆᐊᖅᑕᐅᓯᒪᔪᖅ ᐃᓕᓐᓂᐊᕐᓇᒧᑦ ᐊᕐᕌᒍᒋᔭᐅᔪᖅ ᐊᑐᖅᑎᑕᐅᒃᐸᑦ. 
ᐃ1.08 (1)  ᐃᓄᒃ ᐱᓯᒪᙱᑦᑐᖅ ᐃᓕᓴᐃᔪᓐᓇᕐᓂᕐᒧᑦ ᐊᔪᙱᓐᓂᖃᕐᓂᕐᒥᒃ ᐃᖅᑲᓇᐃᔭᓕᖅᑎᑕᐅᓗᓂᓗ 

ᐱᓕᕆᐊᒃᓴᖃᖅᑎᑕᐅᓗᓂ ᐱᓕᕆᐊᒃᓴᕆᕙᒃᑕᖏᓐᓂᒃ ᐃᓇᖏᖅᓯᓯᒪᕙᒃᑐᑦ ᐃᓕᓴᐃᔩᑦ 
ᐊᑭᓕᖅᑕᐅᖃᑦᑕᕐᓂᐊᖅᐳᖅ $175−ᓂᒃ ᐅᓪᓗᓕᒫᕐᒧᑦ. 

 (2) ᐃᓄᒃ ᐱᓯᒪᔪᖅ ᐊᑐᕈᓐᓇᖅᑐᒥᒃ ᐃᓕᓴᐃᔪᓐᓇᕐᓂᕐᒧᑦ ᐊᔪᙱᔾᔪᑎᒥᒃ ᐃᖅᑲᓇᐃᔭᓕᖅᑎᑕᐅᓗᓂᓗ 
ᐱᓕᕆᓂᐊᕐᓗᓂ ᐃᓇᖏᖅᓯᓯᒪᔫᑉ ᐃᓕᓴᐃᔨᐅᑉ ᐱᔭᒃᓴᕆᕙᒃᑕᖏᓐᓂᒃ, ᐊᑭᓕᖅᑕᐅᖃᑦᑕᕐᓂᐊᖅᐳᖅ ᖃᐅᑕᒫᑦ 
ᖃᔅᓯᐅᓂᕆᔭᖓᓂᒃ ᓇᓕᒧᒃᓱᖅᑐᒥᒃ ᐊᑐᖅᑕᐅᓇᔭᖅᑐᒥᒃ 1−ᒥᒃ ᓈᒻᒪᒃᑐᒥ ᐊᑭᓕᖅᓱᖅᑕᐅᓂᕐᒧᑦ ᐊᑐᖅᑕᐅᕙᒃᑐᒥ 
ᐋᖅᑭᒃᑕᐅᓯᒪᔪᒥ ᐃᓚᓕᐅᔾᔭᐅᓯᒪᔪᒥ ᑎ−ᒥ, ᓇᓃᑎᑕᐅᓂᖓᓄᑦ ᐱᔾᔪᑎᒋᓯᒪᔭᖓᓄᑦ 
ᓇᓗᓇᐃᒃᑯᑕᖅᑖᕈᑎᒋᓯᒪᓪᓗᒍ. ᖃᐅᑕᒫᑦ ᖃᔅᓯᐅᓂᕆᕙᒃᑕᖓ ᖃᐅᔨᒪᔭᐅᓕᕐᓂᐊᖅᐳᖅ ᖃᔅᓯᐅᓂᖓᓂᒃ 
ᐊᒡᒍᖅᑕᐅᓗᓂ ᓈᒻᒪᒃᑐᖅ ᐊᑭᓕᖅᓱᖅᑕᐅᓂᕐᒧᑦ ᐊᑐᖅᑕᐅᕙᒃᑐᖅ 195−ᓄᑦ. 

(3) ᐃᓇᖏᖅᓯᔪᓐᓇᖅᑐᒥᒃ ᐃᓕᓴᐃᔨᒥᒃ ᖃᐃᖁᔭᐅᔪᖃᖅᐸᑦ ᐃᓇᖏᖅᓯᓯᒪᖁᔭᐅᓗᓂ ᐅᐃᓕᓐᓂᐊᕐᓇᐅᑉ ᐅᓪᓗᖓᑕ 
ᓇᑉᐸᖓᓄᑦ, ᑖᓐᓇ ᐊᑭᓕᖅᑕᐅᖃᑦᑕᕐᓂᐊᖅᐳᖅ ᓇᑉᐸᖓᓂᒃ (½) ᐊᑐᖅᑕᐅᔪᓐᓇᖅᑑᑉ ᖃᐅᑕᒫᑦ 
ᐊᑭᓕᖅᑕᐅᓂᕆᔭᐅᕙᒃᑑᑉ.  ᑖᓐᓇ ᖃᐃᖁᔭᐅᒃᑲᓐᓂᖅᐸᑦ ᐅᓪᓘᑉ ᓇᑉᐸᖓᑕ ᐅᖓᑖᓂ ᐃᓕᓐᓂᐊᕐᓇᐅᑉ, 
ᐊᑭᓕᖅᑕᐅᖃᑦᑕᕐᓂᐊᖅᐳᖅ ᐅᓪᓗᓕᒫᒧᑦ ᓈᒻᒪᒃᑐᒃᑯᑦ ᐊᑭᓕᖅᑕᐅᖃᑦᑕᕐᓂᐊᖅᐳᖅ. 

 
ᐃ1.09 (1) ᑭᖑᓂᕐᒧᑦ ᐲᔭᐃᔪᖃᕆᐊᖃᖅᐸᑦ, ᓇᓕᐊᑐᐃᓐᓇᖅ ᑲᔪᓰᓐᓇᖅᑐᖅ ᐃᖅᑲᓇᐃᔭᖅᑎ ᐲᔭᐃᕝᕕᐅᖃᑦᑕᔾᔮᙱᓚᖅ 

10% ᐅᖓᑖᓃᑦᑐᒥᒃ ᐊᑕᖏᖅᖢᒋᑦ ᑮᓇᐅᔭᓕᐊᖑᖃᑦᑕᖅᑐᑦ ᐲᔭᐅᕝᕕᐅᕙᒡᓗᑎᒃ ᑕᒪᐃᓐᓂ 
ᐊᑭᓕᖅᑕᐅᓂᐅᕙᒃᑐᓂ. ᐱᔪᒪᔪᖃᕌᖓᑦ, ᐅᖃᐅᔾᔨᓂᕐᒥᒃ ᐱᑎᑦᑎᖃᑦᑕᕐᓂᐊᖅᐳᖅ ᐃᖅᑲᓇᐃᔭᕐᕕᒋᔭᐅᔪᖅ 
ᑕᒪᓐᓇᓗ ᓈᒻᒪᖅᑯᓈᖅᐸᒡᓗᒍ. 

ᑖᓐᓇ ᑎᑎᕋᖅᓯᒪᓂᖓ ᐊᑐᙱᓚᖅ ᐲᔭᖅᑕᐅᔭᕆᐊᓕᖕᓄᑦ ᑕᐃᒪᔾᔪᑎᖃᕐᓗᓂ ᐃᓕᓴᐃᔨᒥᒃ 
ᖃᐃᔪᖃᙱᓐᓂᖅᐸᑦ ᓄᖅᑲᖓᔾᔪᑎᖃᙱᓪᓗᓂ ᓄᖅᑲᖓᓗᓂᓘᓐᓃᑦᐊᑭᓕᖅᓱᖅᑕᐅᙱᓪᓗᓂ. 

(2) ᐃᓕᓴᐃᔩᑦ ᐊᑭᓕᖅᑕᐅᙱᑦᑐᑦ ᐊᑭᓕᖅᑕᐅᕝᕕᒋᓪᓗᐊᖅᑕᒥᓂ ᐅᓪᓗᒥ ᐱᑎᑕᐅᖃᑦᑕᕐᓂᐊᖅᐳᑦ ᑮᓇᐅᔭᓕᐅᕐᓂᕐᒧᑦ 
ᓯᕗᕙᓯᓪᓗᓂ ᐊᑭᓕᖅᑕᐅᓂᕐᒥᒃ, ᑕᒪᓐᓇᓗ ᓇᓕᒧᒃᓱᖅᑎᑕᐅᓗᓂ ᐊᑭᓕᖅᑕᐅᓂᕆᕙᒃᑕᖏᓐᓄᑦ 
ᐲᔭᐅᕝᕕᓯᒪᓕᖢᑎᒃ, ᑕᒪᓐᓇ ᐃᓇᙱᖅᓯᔾᔪᑎᒋᓗᒍ ᐊᑭᓕᖅᑕᐅᓂᕆᕙᒃᑕᖓᓄᑦ.  ᑖᓐᓇ ᓯᕗᕙᓯᒡᓗᓂ 
ᑮᓇᐅᔭᓕᐅᕐᓂᕐᒧᑦ ᐊᑭᓕᖅᑕᐅᓂᖓ ᐱᔭᐅᖃᑦᑕᕐᓂᐊᖅᐳᖅ ᐃᓕᓴᐃᔩᑦ ᐊᑭᓕᖅᑕᐅᕝᕕᒋᕙᒃᑕᖓᓂ ᐅᓪᓗᒥ 

 
ᐃ1.10 ᐃᖅᑲᓇᐃᔭᕐᕕᒋᔭᐅᔪᖅ ᑲᒪᒋᔭᒃᓴᖃᙱᓚᖅ ᑕᒪᒃᑯᐊ ᑮᓇᐅᔭᒃᓴᐃᑦ ᐊᑭᓕᖅᑕᐅᓂᕐᒧᓪᓘᓐᓃᑦ ᓇᓕᖅᑲᐃᑦ ᑭᖑᕙᖅᐸᑕ 

ᓯᓚᑦᑎᐊᕙᐅᙱᓐᓂᖓ ᐱᔾᔪᑎᒋᓪᓗᒍ, ᑖᓐᓇ ᐃᖅᑲᓇᐃᔭᕐᕕᐅᔪᖅ ᐱᓕᕆᐊᖃᕐᓗᓂ ᑕᒪᐃᓐᓂᑦᑎᐊ 
ᐱᕐᔪᐊᖑᓗᐊᙱᑦᑐᓂᒃ ᐊᑐᖅᑕᐅᓇᔭᖅᑐᓂᒃ ᒥᑭᒡᓕᑎᑦᑎᔪᒪᓂᕐᒥᓄᑦ ᐊᑲᐅᙱᓕᐅᕐᓂᖏᓐᓂᒃ ᐃᖅᑲᓇᐃᔭᖅᑎᒋᔭᐅᔪᑦ. 

ᐃᓚᒍᑕᖅ ᐃ2 

ᐊᔪᙱᓐᓂᕆᔭᐅᔪᑦ 
 

ᐃ2.01  (1) ᓇᓃᓐᓂᕆᔭᖓ 1 - ᐊᑕᐅᓯᕐᒥᒃ (1−ᒥᒃ) ᐊᕐᕌᒎᒥᒃ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᓯᒪᔪᖅ ᑐᖔᓂᓘᓐᓃᑦ.  

 (2) ᓇᓃᓐᓂᕆᔭᖓ 2 - ᒪᕐᕉᑦ (2) ᐊᕐᕌᒎᒃ ᐃᓕᓴᐃᓕᔨᐅᓂᕐᒧᑦ ᐃᓕᓐᓂᐊᖅᓯᒪᔪᖅ. 

 (3) ᓇᓃᓐᓂᕆᔭᖓ 3 - ᐱᖓᓱᓂᒃ (3−ᓂᒃ) ᐊᕐᕌᒍᓂᒃ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᓯᒪᔪᖅ. 

 (4) ᓇᓃᓐᓂᕆᔭᖓ 4 - ᑎᓴᒪᓂᒃ (4−ᓂᒃ) ᐊᕐᕌᒍᓂᒃ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᓯᒪᔪᖅ ᑕᒪᓐᓇ ᐃᓚᖃᖅᖢᓂ 
ᐊᑕᐅᓯᔾᓗᐊᑕᕐᒥᒃ ᐃᓕᓐᓂᐊᖅᓯᒪᓂᕐᒧᑦ ᓇᓗᓇᐃᒃᑯᑕᕐᒥᒃ. 

 (5) ᓇᓃᓐᓂᕆᔭᖓ 5 - ᑕᓪᓕᒪᓂᒃ (5−ᓂᒃ) ᐊᕐᕌᒍᓂᒃ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᓯᒪᔪᖅ ᑕᒪᓐᓇ ᐃᓚᖃᕐᓗᓂ 
ᐊᑕᐅᓯᓪᓗᐊᑕᕐᒥᒃ ᐃᓕᓐᓂᐊᖅᓯᒪᓂᕐᒧᑦ ᓇᓗᓇᐃᒃᑯᑕᕐᒥᒃ. 

 (6) ᓇᓃᓐᓂᕆᔭᖓ 6 - ᐊᕐᕕᓂᓕᖕᓂᒃ (6−ᓂᒃ) ᐊᕐᕌᒍᓂᒃ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᓯᒪᔪᖅ ᑕᒪᓐᓇ ᐃᓚᖃᕐᓗᓂ 
ᐊᑕᐅᓯᓪᓗᐊᑕᕐᒥᒃ ᐃᓕᓐᓂᐊᖅᓯᒪᓂᕐᒧᑦ ᓇᓗᓇᐃᒃᑯᑕᕐᒥᒃ. 

 ᐃ2.02 ᑎᑎᕋᖅᓯᒪᓂᓕᒃ ᐃ2.01-ᒧᑦ, "ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᓯᒪᔪᑦ" ᐅᖃᐅᓯᖃᖅᐳᖅ ᐊᕐᕌᒍᓂᒃ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖃᑕᐅᔪᕕᓂᕐᓄᑦ.  ᑕᒪᓐᓇ ᐃᓚᖃᕆᐊᖃᖅᐳᖅ ᐊᕐᕌᒍᒥᒃ ᐊᑕᐅᓯᕐᒥᒃ ᑕᒪᓐᓇᓗ ᐊᔪᕈᓐᓃᖅᓴᕐᓂᕆᔭᐅᔪᖅ 
ᑐᓂᓯᕝᕕᐅᔪᓐᓇᖅᓯᔾᔪᑕᐅᕙᒃᖢᓂ ᐃᓕᓴᕆᔭᐅᓯᒪᔪᒥᒃ ᐃᓕᓴᐃᔨᐅᓂᕐᒧᑦ ᓇᓗᓇᐃᒃᑯᑕᕐᒥᒃ.  
ᐃᓚᖃᕈᓐᓇᑐᐃᓐᓇᕆᐊᖃᕐᒥᔪᖅᑕᐅᖅ ᑲᔪᓯᓂᖃᑦᑎᐊᕐᓂᐅᓚᐅᖅᑐᓂᒃ ᐱᕙᒌᖅᑕᐅᓚᐅᖅᓯᒪᔪᓂᒃ ᓯᓚᑦᑐᖅᓴᕐᕕᒡᔪᐊᒥ 
ᐃᓕᓐᓂᐊᕐᓂᕐᓂᒃ ᐅᓄᕐᓂᖅᐹᖃᕐᓗᒍ 6-ᓂᒃ ᐊᕐᕌᒍᓂᒃ. 

 
ᐃ2.03 ᐊᕙᑎᑦ ᐱᖓᓱᑦ (60) ᐅᓪᓗᐃᑦ ᐃᓗᐊᓂ ᐱᐊᓪᓚᓚᐅᕐᓗᑎᒃ ᑎᑎᕋᖅᓯᒪᔪᒥᒃ ᐃᖅᑲᓇᐃᔮᒧᑦ ᒪᓂᒪᕝᕕᐅᓂᕐᒥᒃ ᑖᓐᓇ 

ᐃᓕᓴᐃᔨ, ᑕᐃᒪᐃᔾᔪᑎᖃᕐᓗᓂ ᓇᓗᓇᐃᒃᑯᑕᖃᕐᓂᕐᒧᑦ ᐱᔾᔪᑕᐅᔪᓄᑦ, ᐋᖅᑭᒃᓯᓂᐊᖅᐳᖅ ᓇᓗᓇᐃᖅᓯᓪᓚᕆᒃᑐᓂᒃ 
ᐊᔪᙱᓐᓂᖃᕐᓂᕐᒧᑦ ᑖᒃᑯᐊᓗ ᑐᓂᔭᐅᔭᕆᐊᖃᖅᖢᑎᒃ ᑐᓂᓯᕙᒃᑐᒧᑦ(ᓄᑦ) ᐃᓂᒋᔭᐅᔪᒧᑦ(ᓄᑦ) 
ᑎᑎᕋᖅᓯᒪᑎᑦᑎᕙᓪᓕᐊᕙᒃᑐᒧᑦ ᓄᓇᕗᒻᒥ ᐃᓕᓐᓂᐊᖅᑎᑦᑎᔪᓐᓇᖅᑐᑦ ᐊᔪᙱᓐᓂᖃᕐᓂᕐᒧᑦ ᐱᔨᑦᑎᕋᕐᓂᕆᕙᒃᑕᖓᓄᑦ. 

 
ᐃ2.04 ᐃᓕᓴᐃᔨ ᐃᓕᔭᐅᖃᑦᑕᕐᓂᐊᖅᐳᖅ ᓈᒻᒪᒃᑐᒧᑦ ᓇᓃᑎᑕᐅᓂᖓᓄᑦ ᐊᑭᓕᖅᓱᖅᑕᐅᓂᕐᒧᑦ ᐊᑐᖅᑕᐅᕙᒃᑐᒥ ᑕᒪᓐᓇ 

ᐱᒋᐊᕐᕕᖃᕋᔭᖅᖢᓂ ᐅᓪᓗᐊᓄᑦ ᐱᓕᕆᐊᒃᓴᖏᑕ ᐱᒋᐊᕐᕕᒋᓚᐅᖅᑕᖓᓄᑦ.  

 ᐱᓇᓐᓇᖅᑎᑕᐅᕙᖕᒥᔪᖅ ᐱᑎᑕᐅᓯᒪᔪᖅ ᐃᓚᓕᐅᔾᔭᐅᓯᒪᔪᒥ ᐃ4−ᒥ ᐊᒻᒪᑦᑕᐅ ᐱᒋᐊᕐᕕᖃᕋᔭᖅᐳᖅ ᐅᓪᓗᐊᓄᑦ ᓴᑕᒪᒃᑯᐊ 
ᐱᓕᕆᐊᒃᑕᓴᖏᑕ ᐱᒋᐊᕐᕕᒋᓚᐅᕐᑕᖓᓄᑦ. 

 ᐃᓕᓴᐃᔨ ᑲᒪᒋᔭᒃᓴᖃᖅᐳᖅ ᐱᑎᑦᑎᓇᔭᕐᓂᕐᒥᒃ ᓇᓗᓇᐃᖅᓯᔪᓐᓇᓪᓚᕆᖕᓂᕐᒥᒃ ᐊᔪᙱᓐᓂᕆᔭᐅᔪᓂᒃ 
ᐃᓕᓴᐃᓕᒪᓂᕐᒧᓪᓗ ᐱᓕᕆᖃᑦᑕᖅᓯᒪᓂᑰᓂᕐᒧᑦ. 

ᐃ2.05 (1) ᑎᑎᕋᖅᓯᕙᓪᓕᐊᕙᒃᑐᖅ ᑎᓕᓯᒪᔭᖓᓘᓐᓃᑦ ᖃᐅᔨᓴᖅᓯᓂᐊᖅᐳᖅ ᐃᓕᓴᐃᔨᐅᑉ ᐊᔪᙱᓐᓂᕆᔭᖏᓐᓂᒃ 
ᑕᐃᒪᐃᔾᔪᑎᖃᕐᓗᓂ ᐊᑭᓕᖅᓱᖅᑕᐅᔭᕆᐊᖃᕐᓂᖓᓄᑦ. 

(2) ᐃᓕᓴᐃᔨᒥᒃ ᐊᖏᖃᑎᖃᙱᑦᑐᖅᑕᖃᖅᐸᑦ ᐊᑭᓕᖅᓱᖅᑕᐅᓂᕐᒧᑦ ᓇᓃᑎᑕᐅᓂᕐᒥᓂᒃ, ᓄᓇᕗᒻᒥ 
ᐃᓕᓴᐃᔨᒋᔭᐅᕙᒃᑐᓄᑦ’ ᐊᔪᙱᓐᓂᖃᕐᓂᖏᓐᓄᑦ ᐱᔨᑦᑎᕋᕐᓂᕆᔭᐅᕙᒃᑐᖅ ᐊᑐᖅᑕᐅᕙᒃᐳᖅ ᖃᐅᔨᒪᓕᕈᑕᐅᓪᓗᓂ 
ᓇᓃᑎᑦᑎᓂᐊᕐᓂᕐᒧᑦ. 

(3) ᐃᓕᓴᐃᔨ ᐱᓯᒪᔪᖅ ᐃᓕᓐᓂᐊᒃᑲᓐᓂᖅᓯᒪᓂᕐᒥᒃ ᐱᔪᒪᓗᓂᓗ ᖃᐅᔨᓴᖅᑕᐅᒃᑲᓐᓂᕐᓂᕐᒥᒃ ᑲᒪᒋᔭᒃᓴᖃᖅᐳᖅ 
ᖃᐅᔨᑎᑦᑎᓂᕐᒥᒃ ᑎᑎᕋᖅᑎᒋᔭᐅᔪᒥᒃ ᑕᒪᓐᓇᓗ ᑎᑎᕋᖅᓯᒪᓗᒍ ᓈᒻᒪᒃᑐᓂᒃ ᐃᓚᓗᒍ ᑎᑎᕋᖅᓯᒪᔪᓂᒃ. 

(4) ᑎᑎᕋᖅᑎᒋᔭᐅᔪᖅ ᐅᖃᐅᔾᔨᕙᒃᐳᖅ ᐃᓕᓴᐃᔨᒥᒃ ᐃᖅᑲᓇᐃᔭᕐᕕᒋᔭᐅᔪᒥᒡᓗ ᑖᓐᓇᓗ ᐅᖃᐅᔾᔨᓕᖅᐸᒃᖢᓂ 
ᑮᓇᐅᔭᓕᕆᔨᒃᑯᓐᓂᒃ ᐃᓂᑖᖅᑎᑕᐅᓂᖓᓂᒃ. ᑮᓇᐅᔭᓕᕆᔨᒃᑯᑦ ᐱᓕᕆᐊᖃᓕᖅᐸᒃᑭᕗᑦ ᓈᒻᒪᒃᑯᓂᒃ 
ᐊᑭᓕᖅᓱᐃᓂᐊᕐᓂᕐᒧᑦ ᐱᓕᕆᓂᕐᒥᒃ. 

(5) ᐊᑐᓕᕈᓐᓇᕐᓂᖓ ᐅᓪᓗᐊ ᓇᓕᐊᑐᐃᓐᓇᖅ ᐋᖅᑭᒋᐊᖅᑕᐅᖓᔪᖅ ᐊᑭᓕᖅᓲᑕᐅᔪᓄᑦ ᐊᖏᒡᓕᒋᐊᖅᓯᒪᔪᒧᑦ 
ᐃᓕᓴᐃᔩᑦ ᐃᓕᓐᓂᐊᖅᓯᒪᓂᖏᓐᓄᑦ ᐅᓪᓗᕆᕙᐅᒃ ᑖᔅᓱᒪ ᑎᑎᕋᖅᑎᒋᔭᐅᔫᑉ ᐱᔾᔪᑎᒋᓚᐅᖅᑕᖓ 
ᓇᓗᓇᐃᖅᓯᓂᕐᒥᒃ ᐅᖃᐅᓯᐅᓯᒪᔪᒥᒃ ᑎᑎᕋᖅᓯᒪᓂᖓᓂ ᐃ2.05(3)−ᒥ. 

 
ᐃ2.06 ᑕᐃᒃᑯᐊᓪᓚᑦᑖᖅ ᑎᑎᕋᖅᓯᒪᔪᑦ ᐊᒻᒪᓗ ᐱᓪᓚᑦᑖᖅ(ᑖᑦ) ᑎᑎᕋᖅᑕᐅᓯᒪᔪᖅ(ᔪᑦ) ᐱᔭᐅᔭᕆᐊᖃᖅᐳᑦ 

ᓇᓗᓇᐃᖅᓯᓪᓚᑦᑖᕐᓂᖏᓐᓂᒃ ᐊᔪᙱᓐᓂᕆᔭᐅᔪᓂᒃ. 
 
ᐃ2.07 ᐃᓕᓴᐃᔩᑦ ᐊᑭᓕᖅᓱᖅᑕᐅᔪᑦ ᓇᓃᓐᓂᕆᔭᐅᔪᓂ 4, 5 ᐅᕝᕙᓘᓐᓃᑦ 6 ᑖᓐᓇ ᐊᖏᖃᑎᒌᒍᑎ ᐊᑐᓕᖅᑎᑕᐅᒃᐸᑦ 

ᐊᑭᓕᖅᑕᐅᖏᓐᓇᖃᑦᑕᕐᓂᐊᖅᐳᑦ ᓈᒻᒪᒃᑐᒃᑯᑦ ᐊᑭᓕᖅᑕᐅᓂᕐᒧᑦ ᓇᓃᑎᑕᐅᓂᕆᔭᒥᓄᑦ ᑭᓯᐊᓂ ᑕᒪᒃᑯᐊ 
ᐃᓕᓐᓂᐊᖅᓯᒪᓂᕐᒧᑦ ᐊᔪᙱᓐᓂᕆᔭᖏᑦ ᐊᖑᒻᒪᑎᓕᖅᐸᑕ ᐱᔭᐅᓯᒪᔭᕆᐊᓕᕐᓄᑦ ᖁᑦᑎᑦᑐᒦᓐᓂᖅᓴᐅᓂᐊᕐᓗᓂ 
ᓇᓃᑎᑕᐅᓇᔭᕐᓂᖓ. 

 
ᐃ2.08 ᐱᔭᐅᓯᒪᔭᕆᐊᓕᒃ ᐃᓕᓐᓂᐊᖅᓯᒪᓂᕐᒧᑦ ᓇᓗᓇᐃᒃᑯᑕᕐᒥᒃ ᓇᓃᓐᓂᕆᔭᐅᔪᓄᑦ 4−ᒧᑦ 5−ᒧᓪᓗ ᐊᑐᙱᓚᑦ ᐃᓕᓴᐃᔨᓄᑦ 

ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᔪᒥ ᐱᑎᑕᐅᓗᑎᒡᓗᐱᔾᔪᑎᒋᕙᓪᓕᐊᓇᔭᖅᑕᖏᓐᓂᒃ 
journeyman−ᖑᓂᕋᖅᑕᐅᔪᒦᓐᓂᕋᖅᑕᐅᓗᓂ ᓇᓗᓇᐃᖅᑕᐅᓯᒪᔪᓂ ᑲᓇᑕᒥᐅᓄᑦ ᐃᓕᓴᐃᔨᓄᑦ ᐊᔪᕈᓐᓃᖅᓴᕐᓂᕐᒧᑦ 
ᐃᓂᒋᕙᒃᑕᖓᓂ ᐱᓯᒪᓗᑎᒡᓗ ᐊᑐᕈᓐᓇᖅᑐᒥᒃ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐃᓕᓴᐃᔪᓐᓇᕐᓂᕐᒧᑦ ᓇᓗᓇᐃᒃᑯᑕᕐᒥᒃ. 

 ᐃᓚᒍᑕᖅ ᐃ3 

ᐱᓕᕆᖃᑦᑕᖅᓯᒪᓂᑰᓂᕐᒧᑦ ᐃᓚᒋᐊᕈᑕᐅᕙᒃᑐᑦ 
 

ᐃ3.01 (1) ᐃᓕᓴᐃᔨ ᑐᓂᔭᐅᕙᒃᐳᖅ ᐊᑕᐅᓯᕐᒥᒃ ᐃᓕᓴᐃᔨᓄᑦ ᐃᓚᒋᐊᕈᑕᐅᕙᒃᑐᓂᒃ ᑕᒪᐃᓐᓄᑦ ᐊᕐᕌᒍᓄᑦ 
ᐃᓕᓴᐃᖃᑦᑕᖅᓯᒪᓂᑰᓂᖏᓐᓄᑦ ᑲᓇᑕᒥ ᐊᔾᔨᐸᓗᐊᓂᓘᓐᓃᑦ ᐱᓕᕆᕙᖕᓂᑰᓂᕐᒧᑦ ᐊᓯᖏᓐᓂ.  

 ᐊᕐᕌᒍ ᐊᑕᐅᓯᖅ ᐃᓕᓴᐃᖃᑦᑕᕐᓂᑰᓂᕐᒧᑦ ᐅᑯᓂᖓ ᐃᓗᓕᖃᖅᐳᖅ: 

(a) ᓇᓕᐊᖕᓂᑐᐃᓐᓇᖅ ᑲᑎᖅᓱᖅᓯᒪᔪᓂᒃ ᐃᓕᓴᐃᖃᑦᑕᕐᓂᑰᓂᕐᒧᑦ ᑲᑎᖦᖢᒋᑦ 200-ᖑᓗᑎᒃ ᐃᓕᓴᐃᔨᓄᑦ 
ᐃᓕᓐᓂᐊᕐᓂᐅᖃᑦᑕᖅᑐᕕᓃᑦ;  

(b) ᐅᓄᙱᓛᖃᕐᓗᒍ 150 ᐅᓪᓗᐃᑦ ᐃᓕᓴᐃᕝᕕᐅᔪᕕᓃᑦ ᐊᑕᐅᓯᕐᒥ ᐃᓕᓐᓂᐊᕐᓇᒧᑦ ᐊᕐᕌᒍᒋᔭᐅᔪᒥ; 

(c) ᑲᑎᖅᓱᐃᕙᓪᓕᐊᓂᕆᔭᐅᔪᖅ, ᒪᓕᒋᐊᖃᖅᖢᓂ ᐃ3.03-ᒥᒃ, ᑲᑎᑕᐅᓯᒪᔪᓂᒃ ᐅᓪᓘᑉ ᐃᓚᐃᓐᓇᖓᓂᒃ 
ᐅᓪᓗᓂᒃ ᑲᑎᖦᖢᒋᑦ ᓇᓕᒧᒃᓱᖅᖢᑎᒃ 200-ᓂᑦ ᐅᓪᓗᓂᒃ ᐃᓕᓐᓂᐊᕐᓇᓂᒃ; ᐅᕝᕙᓘᓐᓃᑦ 

(d) ᐊᕐᕌᒍᒥᒃ ᐊᑕᐅᓯᕐᒥᒃ ᐃᓕᓴᐃᓂᑰᒃᐸᑦ ᓇᓗᓇᐃᖅᑕᐅᓗᓂᓗ ᐃᖅᑲᓇᐃᔭᕐᕕᒋᓚᐅᖅᓯᒪᔮᓂᒃ. 

(2) ᐃᓕᓴᐃᔨ ᐱᔪᓐᓇᙱᓚᖅ ᐊᑕᐅᓯᐅᑉ ᐅᖓᑖᓃᑦᑐᒥᒃ ᐱᓕᕆᕙᖕᓂᑰᓂᕐᒧᑦ ᑐᓐᓂᖅᑯᑕᐅᕙᒃᑐᒥᒃ 
ᑐᙵᕕᖃᖅᑎᑕᐅᓗᓂ ᐃ3.01(1)(b-ᒥᒃ) 

(3) ᐃᓕᓴᐃᔨ ᐱᑎᑕᐅᔭᕆᐊᖃᖅᐳᖅ ᐱᓕᕆᕙᖕᓂᑰᓂᕐᒧᑦ ᑐᓂᔭᐅᕙᓪᓕᐊᕙᒃᑐᒥᒃ ᐱᑖᕆᔭᐅᕙᓪᓕᐊᔪᒥᒃ 
ᐃ3.01(1)(a)-ᒦᑦᑐᑦ ᒪᓕᒡᓗᒋᑦ ᐱᔭᐅᕙᓪᓕᐊᓕᑐᐊᖅᐸᑕ, ᐱᔭᐅᓇᓱᓚᐅᙱᑐᐊᖅᐸᑕ ᐃ3.01(1)(b)-ᒥ 

 
ᐃ3.02 ᐊᕙᑎᑦ ᐱᖓᓱᑦ (60) ᐅᓪᓗᐃᑦ ᐃᓗᐊᓕ ᐱᐊᓪᓚᓚᐅᕐᓗᓂ ᑎᑎᕋᖅᓯᒪᔪᒥᒃ ᐃᖅᑲᓇᐃᔮᒥᒃ ᒪᓂᒪᕝᕕᐅᓂᕐᒥᒃ, ᐃᓕᓴᐃᔨ 

ᐋᖅᑭᒃᓯᓂᐊᖅᐳᖅ ᓇᓗᓇᐃᖅᓯᓪᓚᕆᒍᓐᓇᖅᑐᒥᒃ ᑭᖑᓂᑦᑎᓐᓂ ᐃᓕᓴᐃᖃᑦᑕᖅᓯᒪᓂᑰᓂᕐᒧᑦ ᑕᒪᓐᓇᓗ ᑐᓐᓂᖅᑯᑕᐅᓗᓂ 
ᐃᖅᑲᓇᐃᔭᕐᕕᒋᓯᒪᔭᖏᓐᓂᑦ ᑎᑎᕋᖅᑎᒋᔭᐅᕙᒃᑐᒧᑦ ᐅᑯᓄᖓ, ᓄᓇᕗᒻ ᐃᓕᓴᐃᔨᐅᕙᒃᑐᓄᑦ ᐊᔪᙱᓐᓂᖃᕐᓂᕐᒧᑦ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ. 

 
ᐃ3.03 ᐃᓕᓴᐃᔩᑦ ᐱᓕᕆᖃᑦᑕᖅᓯᒪᓂᖓᑦ ᐱᓕᕆᖃᑦᑕᖅᓯᒪᓂᑰᕗᖅ 15−ᐸᓗᖕᓄᑦ ᐃᓕᓴᐃᓂᕐᒧᑦ ᐅᓪᓗᓄᑦ ᐃᓕᓴᐃᔨᐅᓪᓗᓂ, 

ᑳᓐᑐᓛᒃᑕᐅᓯᒪᓪᓗᓂ ᓕᓴᐃᔨᐅᓪᓗᓂ ᐃᓇᖏᖅᓯᓯᒪᓗᓂᓘᓐᓃᑦ ᐃᓕᓴᐃᔨᐅᓗᓂ. 
 
ᐃ3.04 ᐃᓕᓴᐃᔨ ᐊᖅᑐᖅᑐᐊᖅᑕᐅᓯᒪᔪᖅ ᐊᓯᐊᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᖑᔪᒧᑦ ᐃᑲᔪᖅᑐᖅᑕᐅᓯᒪᓗᓂ ᓄᓇᕗᑦ 

ᒐᕙᒪᒃᑯᖏᓐᓂᑦ ᐃᓕᓴᐃᔨᐅᑎᑕᐅᓂᐊᕐᓗᓂ ᑐᓂᔭᐅᓇᔭᖅᐳᖅ ᐱᓕᕆᓚᐅᖅᓯᒪᓂᑰᓂᕐᒧᑦ ᖁᕝᕙᕆᐊᕈᑎᒃᓴᖏᓐᓂᒃ 
ᓇᓕᒧᒃᓱᖅᑐᓂᑦ ᑕᐃᑲᓃᓐᓂᕆᓚᐅᖅᑕᖓᓄᑦ ᖃᐅᔨᔾᔪᑕᐅᔪᒪᓂᐊᕐᓗᓂ ᑕᒪᒃᑯᓄᖓ ᐊᕐᕌᒍᑕᒫᑦ 
ᑐᓂᔭᐅᕙᓪᓕᐊᓂᕆᔭᐅᕙᒃᑐᓄᑦ. 

 
ᐃ3.05 ᐃᓕᓴᐃᔨ ᑐᓂᔭᐅᖃᑦᑕᔾᔮᙱᓚᖅ ᐊᑕᐅᓯᐅᑉ ᐅᖓᑖᓃᑦᑐᒥᒃ ᐱᓕᕆᕙᖕᓂᑰᓂᕐᒧᑦ ᑐᓂᔭᐅᕙᓪᓕᐊᕙᒃᑐᒥᒃ 

ᑐᓂᔭᐅᔪᕕᓂᕐᒧᑦ ᐊᑐᖅᑕᐅᔪᓐᓇᕐᓂᐊᕐᓗᓂ ᐃᓕᓐᓂᐊᕐᓂᕐᒧᑦ ᓄᖅᑲᖓᓐᓇᐅᓂᐊᖅᑐᒧᑦ. 
 

ᐃ3.06 (1) ᐃᓕᓴᐃᔩᑦ ᐃᒪᓐᓇᐃᑦᑐᓂᒃ ᐃᓂᓖᑦ ᑐᓂᔭᐅᕙᒃᐳᑦ ᐱᓕᕆᕙᖕᓂᑰᓂᕐᒧᑦ ᑐᓂᔭᐅᕙᓪᓕᐊᕙᒃᑐᓂᒃ 
ᐱᓕᕆᓚᐅᖅᓯᒪᓂᖏᓐᓄᑦ ᐊᒃᑐᐊᓂᖃᓪᓚᑦᑖᖅᑐᓂᒃ ᐱᓕᕆᐊᕆᕝᕕᒋᔭᒥᓄᑦ ᐃᓕᓴᐃᔨᐅᑉ 
ᐃᖅᑲᓇᐃᔭᕐᕕᒋᔭᖓᓄᑦ: 

(a) ᓴᓇᕝᕕᐊᓗᖕᓂᒃ ᐱᓕᕆᔾᔪᓰᑦ - ᐊᔪᕈᓐᓃᖅᑕᐅᓲᑦ ᐃᓕᓴᖅᓯᒪᓗᓂ ᐱᓕᕆᐊᒥᓂᒃ ᐊᒃᑐᐊᑲᐅᑎᒋᒃᐸᑦ 
ᐃᓕᓴᐃᔨᐅᑎᓪᓗᒍ ᐱᓕᕆᐊᖏᓐᓄᑦ; 

(b) ᐃᒡᓗᒋᔭᒥᒃ ᖃᐅᔨᔭᐅᕙᓪᓕᐊᔭᕆᐊᖃᖅᑐᓂᒃ ᐊᔪᕈᓐᓃᖅᓴᖅᑎᑦᑎᓂᖅ - ᐱᓕᕆᓕᒪᔪᒧᑦ 
ᖃᐅᔨᒪᑦᑎᐊᓕᖅᑐᒧᑦ ᐃᒡᓗᒋᔭᒥᒃ ᖃᐅᔨᒪᔭᐅᔭᕆᖖᐊᓕᖕᓂᒃ ᐊᔪᕈᓐᓃᖅᓴᖅᑎᑦᑎᔨ ᐃᒡᓗᒋᔭᒥᒃ 
ᐊᐅᓚᑦᑎᔪᓐᓇᑦᑎᐊᕐᓂᖅ, ᐃᒐᔪᓐᓇᕐᓂᖅ ᓂᕿᑦᑎᐊᕙᓕᕆᓂᕐᓗ, ᐊᓐᓄᕋᔾᔨᐅᕐᓂᕐᓘᓐᓃᑦ; 

(c) ᕿᒥᕐᕈᐊᒐᖃᕐᕕᒃ - ᐅᖃᓕᒫᒐᖃᕐᕕᓕᕆᔨ ᐃᓄᖕᓄᑦ ᐅᖃᓕᒫᒐᖃᕐᕕᖕᒥ (ᐊᔾᔨᐸᓗᐊᓂᒡᓘᓐᓃᑦ 
ᕿᒥᕐᕈᐊᒐᖃᕐᕕᒐᓚᖕᒥᒃ) ᐃᖅᑲᓇᐃᔭᖅᑎᑦᑎᔨᒧᑦ ᖃᐅᔨᓴᖅᑕᐅᔭᕆᐊᖃᖅᐳᑦ. ᐃᖅᑲᓇᐃᔮᕆᔭᐅᔪᖅ 
ᓈᒻᒪᒐᓱᒋᔭᐅᒃᐸᑦ ᐃᓕᓴᕈᑕᐅᒋᐊᒃᓴᖅ, ᐅᖃᓕᒫᒐᖃᕐᕕᓕᕆᔨ ᐱᑎᑕᐅᖃᑦᑕᖅᐳᖅ ᓈᒻᒪᒃᑐᓂᒃ 
ᐱᓕᕆᐊᒥᓄᑦ ᐃᑲᔫᑎᒃᓴᒃᑲᓐᓂᕐᓂᒃ. 



 

 49 

 (2) ᐊᕐᕌᒍᑕᒫᑦ ᐊᒃᑐᐊᓂᓕᖕᓄᑦ ᐱᓕᕆᓂᑰᓗᓂ, ᐱᔭᐅᓗᑎᒃ ᐊᔪᙱᔾᔪᑎᑖᖅᑎᑕᐅᓚᐅᕐᓗᓂ ᐃᓕᓴᖅᓯᒪᒃᐸᑦ 
ᐱᓕᕆᐊᒥᓄᑦ, ᐊᖏᕐᕋᓕᕆᔨᐅᓂᕐᒧᑦ ᕿᒥᕐᕈᐊᒐᖃᕐᕕᓕᕆᔨᐅᓂᕐᒧᓪᓘᓐᓃᑦ, ᐃᓱᒪᒋᔭᐅᕙᒃᐳᖅ ᐊᕐᕌᒍᖓᓂᒃ 
ᐃᓕᓴᐃᔨᐅᓂᕐᒧᑦ ᐱᓕᕆᓂᑰᓕᕐᓂᕐᒥᒃ ᐃᓱᖃᕐᓗᒍ ᐊᕐᕌᒍᓄᑦ ᑕᓪᓕᒪᓄᑦ ᐱᓕᕆᕙᖕᓂᑰᓂᕐᒧᑦ 
ᑐᓂᔭᐅᕙᓪᓕᐊᕙᒃᑐᓄᑦ. 

(3) ᐅᓇᐅᒐᓗᐊᖅᑎᓪᓗᒍ ᑎᑎᕋᖅᓯᒪᓂᓕᒃ ᐃ3.06(2), ᐃᖅᑲᓇᐃᔭᖅᑎᐅᓛᕐᓂᕐᒧᑦ ᐃᓕᓴᐃᔩᑦ ᐃᖅᑲᓇᐃᔭᖅᑎᑕᐅᔪᑦ 
ᐃᖅᑲᓇᐃᔭᖅᑎᐅᓛᕐᓂᕐᒧᑦ ᐱᓕᕆᐊᖑᔪᓂ ᑐᓂᔭᐅᕙᒃᐳᑦ ᐱᓕᕆᕙᖕᓂᑰᓂᕐᒧᑦ ᑐᓂᔭᐅᕙᓪᓕᐊᕙᒃᑐᓂᒃ 
ᐃᓚᒋᐊᕈᑎᓂᒃ ᑐᓂᔭᐅᔾᔪᑕᐅᕙᒃᑐᑦ ᐃ3.06(1)-ᒥ ᐃ3.06(2)-ᒥᓪᓗ. 

 ᐱᓕᕆᖃᑦᑕᖅᓯᒪᓂᑰᓂᕐᒧᑦ ᐃᓚᒋᐊᕈᑕᐅᕙᒃᑐᑦ ᖃᔅᓯᐅᓂᕆᔭᖏᑦ ᖃᐅᔨᔭᐅᕙᒃᐳᑦ ᐊᑕᐅᓯᐅᓗᓂ (1−ᖑᓗᓂ) 
ᐊᕐᕌᒍᒧᑦ ᐃᓕᓴᐃᔨᐅᖃᑦᑕᖅᓯᒪᓗᓂ ᑕᒪᐃᓐᓄᑦ ᐊᑐᓂᑦ ᒪᕐᕉᖕᓄᑦ (2−ᓄᑦ) ᐊᕐᕌᒎᖕᓄᑦ 
Journeyperson−ᖑᓪᓗᓂ, ᐅᓄᓛᖃᕐᓗᒍ ᐃᓚᒋᐊᖅᑕᐅᕙᓪᓕᐊᑎᓪᓗᒍ ᐊᓪᓗᖅᓯᓗᓂ ᓈᒻᒪᒃᑐᒧᑦ 
ᐊᑭᓕᖅᓱᖅᑕᐅᓂᕐᒧᑦ ᓇᓃᑎᑕᐅᓂᕐᒧᑦ. 

 
ᐃ3.07 (1) ᐃᓕᓴᐃᔩᑦ ᑐᓂᔭᐅᕙᒃᐳᑦ ᐱᓕᕆᕙᖕᓂᑰᓂᕐᒧᑦ ᑐᓂᔭᐅᕙᓪᓕᐊᕙᒃᑐᓂᒃ ᓯᕗᓂᖓᓂ ᐱᓕᕆᓚᐅᖅᓯᒪᓂᕐᒧᑦ 

ᐃᓕᓐᓂᐊᖅᑎᒧᑦ ᐃᑲᔪᖅᑎᐅᓗᓂ.  

 ᐱᓕᕆᕙᖕᓂᑰᓂᕐᒧᑦ ᑐᓂᔭᐅᕙᓪᓕᐊᕙᒃᑐᑦ ᐊᕐᕌᒍ ᐊᑕᐅᓯᐅᕗᖅ ᐃᓕᓴᐃᔨᐅᓂᑰᓗᓂ ᐊᕐᕌᒎᖕᓄᑦ ᒪᕐᕉᖕᓄᑦ 
ᐃᓕᓐᓂᐊᖅᑐᒧᑦ ᐃᑲᔪᖅᑎᐅᓂᑰᓗᓂ, ᐱᔭᕇᖅᓯᓚᐅᕐᓗᓂ ᐃᓕᓐᓂᐊᖅᑎᓄᑦ ᐃᑲᔪᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᒃ.  
ᑖᓐᓇ ᐊᑐᖅᑕᐅᓇᔭᖅᑐᖅ ᑕᒪᐃᓐᓄᑦ ᓇᓃᓐᓂᕆᔭᐅᔪᓄᑦ ᐃᓱᖃᖅᑎᑕᐅᓗᓂ ᑕᓪᓕᒪᓄᑦ (5-ᓄᑦ) 
ᑐᓂᔭᐅᕙᓪᓕᐊᕙᒃᑐᓄᑦ. 

 
(2) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᖅᑲᓇᐃᔭᖅᑎ ᑎᒃᑯᐊᖅᑕᐅᔪᖅ ᐃᓄᐃᑦ ᐅᖃᐅᓯᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᖃᐅᔨᒪᔨᑕᕐᒧᑦ ᐃᓕᔭᐅᕙᒃᐳᖅ ᑮᓇᐅᔭᒃᓴᖅᑕᐅᕙᒃᑐᒧᑦ ᐱᔭᐅᔪᓐᓇᖅᑎᑕᐅᔪᓄᑦ 
ᐊᔪᙱᓐᓂᕆᔭᐅᔪᒧᑦ ᓇᓃᓐᓂᕆᔭᐅᔪᒧᑦ ᒥᑭᓐᓂᖅᓴᐅᙱᓪᓗᓂ ᑮᓇᐅᔾᔭᒃᓴᖅᑕᐅᕙᓚᐅᖅᑐᒧᑦ 
ᑎᒃᑯᐊᖅᑕᐅᖅᑳᓚᐅᕋᓂ. 

ᐃᓚᒍᑕᖅ ᐃ4 

ᑮᓇᐅᔭᓕᐊᑦ 
 

ᐃᓕᓐᓂᐊᕐᕖᑦ ᐊᖓᔪᖅᑳᖏᑦᑕ ᑮᓇᐅᔭᓕᐊᖏᑦ 

ᐃ4.01 ᐃᓕᓴᐃᔩᑦ ᐊᖓᔪᖅᑳᖓᑦ ᐊᑭᓕᖅᑕᐅᒃᑲᓐᓂᖅᐸᒃᐳᖅ ᑮᓇᐅᔭᓕᐊᓂᒃ ᐊᐅᓚᑦᑎᓂᕐᒧᑦ ᑲᒪᔨᐅᓂᕐᒧᓪᓗ 
ᐱᓕᕆᐊᒃᓴᕆᕙᒃᑕᒥᓄᑦ ᐃᒪᓐᓇ: 

(1) $8,045.00 ᑖᓐᓇᓪᓗᐊᑕᐅᓗᓂ, ᐊᒻᒪᓗ $554.00−ᓂᒃ ᐃᓕᓴᐃᔨᒧᑦ ᐊᑕᐅᓯᕐᒧᑦ ᓯᕗᓪᓕᕐᓄᑦ ᑕᓪᓕᒪᓄᑦ (5−ᓄᑦ) 
ᐃᓕᓴᐃᔨᓄᑦ, $332.00−ᓂᒃ ᐃᓕᓴᐃᔨᓄᑦ ᐊᑕᐅᓯᕐᒧᑦ ᐃᓕᓴᐃᔨᒃᑲᓐᓂᕐᓄᑦ; ᐊᒻᒪᓗ $139.00−ᓂᒃ ᐃᓕᓴᐃᔨᓄᑦ 
ᐃᑲᔪᖅᑎᐅᕙᒃᑐᓄᑦ, ᓴᓗᒻᒪᖅᓴᐃᔨᓄᑦ, ᐃᓕᓐᓂᐊᕐᕖᑦ ᑎᑎᕋᖅᑎᖏᓐᓄᑦ ᐊᒻᒪᓗ ᐃᓕᓐᓂᐊᕐᕕᒻᒥ ᐃᓅᓯᓕᕇᑦ 
ᑕᒪᓐᓇ ᐃᓱᒪᖅᑎᑉᐸᓪᒡᓗᒍ $20,265.00−ᓂᒃ. 

   
ᐃᓕᓐᓂᐊᕐᕕᐅᑉ ᐊᖓᔪᖅᑳᑉ ᑐᒡᓕᐊᑕ ᑮᓇᐅᔭᓕᐊᖏᑦ 

ᐃ4.02 ᐃᓕᓐᓂᐊᕐᕕᐅᑉ ᐊᖓᔪᖅᑳᑉ ᑐᒡᓕᐊ ᐊᑭᓕᖅᑕᐅᕙᒃᐳᖅ ᐊᒡᓚᕝᕕᓕᕆᔾᔪᑎᓄᑦ ᐊᖓᔪᖅᑳᖑᔾᔪᑎᓄᓪᓗ ᑲᒪᒋᔭᒃᓴᖏᓐᓄᑦ 
ᐊᕐᕌᒍᓕᒫᒃᑯᑦ ᐊᑭᓕᖅᓱᖅᑕᐅᓗᓂ ᓇᓕᒧᒃᓱᖅᑐᒥᒃ ᓇᑉᐸᖓᑕ (1/2) ᐃᓕᓐᓂᐊᕐᕕᐅᑉ ᐊᖓᔪᖅᑳᖓᑕ ᑮᓇᐅᔭᓕᐊᖏᓐᓄᑦ 
ᑎᑎᕋᖅᓯᒪᔪᒥᒃ ᐃ4.01-ᒥ.   

 
ᐃᓄᒃᑑᕈᓐᓇᕈᓯᐊᑦ 

ᐃ4.03 (1)  ᐃᓕᓴᐃᔩᑦ ᐊᔪᙱᑦᑎᐊᖅᑐᑦ ᐃᓄᒃᑎᑐᑦ ᐅᖃᓪᓚᒍᓐᓇᑦᑎᐊᕐᓗᑎᒃ, ᐃᓄᒃᑎᑐᓪᓗ ᐃᓕᓴᐃᕙᒃᖢᓂ 
ᐊᒃᑐᐊᓂᖃᖅᑐᓂᒃ ᐃᓕᓴᐃᔾᔪᑎᖏᓐᓄᑦ ᐱᖃᑦᑕᕐᓂᐊᖅᐳᑦ ᐅᑯᓇᙵᑦ ᓇᓕᐊᖕᓂᒃᑭᐊᖅ ᑎᑎᕋᖅᓯᒪᔪᓂᒃ 
ᐅᖃᐅᓯᖃᖅᑐᓄᑦ ᐃᓄᒃᑎᑐᑦ ᑮᓇᐅᔭᓕᐊᖏᑦ ᐃᒪᐃᓕᖓᓂᐊᖅᑐᑦ: 

 (a) ᓇᓃᓐᓂᖓ 1 - $1,500.00 (ᐊᕐᕌᒍᒧᑦ ᐊᑕᐅᓯᕐᒧᑦ) 

 ᑖᓐᓇ ᐃᓕᓴᐃᔨ ᖃᐅᔨᓴᖅᑕᐅᔭᕆᐊᖃᖅᐳᖅ ᐃᖅᑲᓇᐃᔭᕐᕕᒋᔭᒥᓂᑦ, ᓇᓃᓐᓂᕆᔭᐅᔪᒥ 
ᐊᔪᙱᓐᓂᖃᕐᓂᕐᒧᑦ ᐆᒧᖓ, ᐃᓄᒃᑐᑦ ᑕᒪᓐᓇᓗ ᐱᑎᑦᑎᓇᔭᖅᖢᓂ ᐅᑯᓂᖓ: 
(i) ᐃᓱᓕᑦᑕᖅᑐᒥᒃ ᐃᓕᓐᓂᐊᕐᕕᖕᒥ ᐅᖃᓪᓚᒍᓐᓇᖅᑎᑕᐅᔪᒧᑦ ᐃᓕᓐᓂᐊᖅᑎᓄᑦ; 
(ii) ᐃᓱᓕᑦᑕᖅᑐᒥᒃ ᐅᖃᓪᓚᖃᑎᖃᕈᓐᓇᕐᓗᓂ ᐊᖓᔪᖅᑳᕆᔭᐅᔪᓂᒃ; ᐊᒻᒪ 
(iii) ᐃᓱᓕᑦᑕᖅᑐᒥᒃ ᑭᒃᑯᑐᐃᓐᓇᓄᑦ ᑐᓴᐅᒪᑎᑦᑎᓂᖅ ᑕᒪᐃᓐᓂ ᐃᓕᓐᓂᐊᕐᕕᖕᒦᑦᑐᓂᒃ ᓄᓇᓕᖕᓂᓗ. 

(b) ᓇᓃᓐᓂᕆᔭᖓ 2 - $2,400.00 (ᐊᕐᕌᒍᒧᑦ ᐊᑕᐅᓯᕐᒧᑦ) 

 ᑖᓐᓇ ᐃᓕᓴᐃᔨ ᖃᐅᔨᓴᖅᑕᐅᔭᕆᐊᖃᖅᐳᖅ ᐃᖅᑲᓇᐃᔭᕐᕕᒋᔭᒥᓂᑦ, ᓇᓃᓐᓂᕆᔭᐅᔪᒥ 
ᐊᔪᙱᓐᓂᖃᕐᓂᕐᒧᑦ ᐆᒧᖓ, ᐃᓄᒃᑐᑦ ᑕᒪᓐᓇᓗ ᐱᑎᑦᑎᓇᔭᖅᖢᓂ ᐅᑯᓂᖓ: 
(i) ᐊᑐᖅᑕᐅᖃᑦᑕᕐᓂᖓᓄᑦ ᑎᑎᕋᖅᓯᒪᓗᓂ ᐅᖃᐅᓯᕆᔪᓐᓇᕐᓗᒍᓗ ᐅᖃᐅᓯᖅ 

ᑕᐃᒪᐃᑦᑕᕆᐊᖃᖅᑎᑕᐅᓂᖓᓄᑦ ᐊᔪᕈᓐᓃᖅᓴᖅᑎᑕᐅᔪᓂᒃ; 
(ii) ᐊᑐᖅᑕᐅᖃᑦᑕᕐᓂᖓᓄᑦ ᑎᑎᕋᖅᓯᒪᓗᓂ ᐅᖃᐅᓯᕆᔪᓐᓇᕐᓗᒍᓗ ᐅᖃᐅᓯᖅ 

ᑕᐃᒪᐃᑦᑕᕆᐊᖃᖅᑎᑕᐅᓂᖓᓄᑦ ᐃᓕᓐᓂᐊᕐᕕᐊᕈᓯᕐᓂ ᐃᓕᓴᐃᓂᕐᒧᑦ ᐊᑐᖅᑕᐅᓪᓗᐊᑕᖅᐸᒃᑐᒧᑦ 
ᐅᖃᐅᓯᕐᒧᑦ ᐃᓕᖅᑯᓯᕆᔭᒧᓪᓗ ᐱᓕᕆᐊᖑᕙᒃᑐᓄᑦ; 

(iii) ᐊᑐᖅᑕᐅᖃᑦᑕᕐᓂᖓᓄᑦ ᑎᑎᕋᖅᓯᒪᔪᑦ ᐅᖃᐅᓯᖃᖅᑐᓪᓘᓐᓃᑦ ᐅᖃᐅᓯᐅᖃᑦᑕᕐᓂᖏᓐᓄᑦ 
ᐊᖓᔪᖅᑳᑦ-ᐃᓕᓴᐃᔨᑦ ᑲᑎᙵᑎᑕᐅᓕᕌᖓᑕ; 

(iv) ᐊᑐᖅᑕᐅᖃᑦᑕᕐᓂᖓᓄᑦ ᑎᑎᕋᖅᓯᒪᔪᑦ ᐅᖃᐅᓯᕆᔪᓐᓇᕐᓗᒍᓗ ᐅᖃᐅᓯᐅᖃᑦᑕᕆᐊᖃᕐᓂᖏᓐᓄᑦ 
ᐃᓕᓐᓂᐊᕈᑎᒃᓴᒃᑲᓐᓂᕐᓄᑦ; ᐊᒻᒪ 

(v) ᐊᑐᖅᑕᐅᓂᖓᓄᑦ ᑎᑎᕋᖅᓯᒪᓗᓂ ᐅᖃᐅᓯᕆᔪᓐᓇᕐᓗᒍᓗ ᐅᖃᐅᓯᖅ 
ᑕᐃᒪᐃᑦᑕᕆᐊᖃᖅᐸᖕᓂᖓᓄᑦ ᐃᓕᓐᓂᐊᕐᕕᖕᓂ ᓄᓇᓕᖕᓂᓗ ᐱᔾᔪᑕᐅᔪᓄᑦ. 

(c) ᓇᓃᓐᓂᕆᔭᖓ 3 - $5,000.00−ᓂᒃ (ᐊᕐᕌᒍᒧᑦ ᐊᑕᐅᓯᕐᒧᑦ) 

ᐃᖅᑲᓇᐃᔭᖅᑎᑖᕆᔭᐅᔪᖅ ᐃᓄᒃᑎᑐᑦ ᐃᓕᓴᐃᔭᕆᐊᖃᖅᐸᑦ, ᐃᖅᑲᓇᐃᔭᖅᑎ ᖁᕙᓯᖕᓂᖓ 3-ᒥ 
ᐱᒋᐊᖅᑎᑕᐅᓗᓂ, ᖃᐅᔨᓴᖅᑕᐅᓚᐅᖅᑎᓪᓗᒍ ᓈᒻᒪᒃᑐᒧᑦ ᐋᖅᑭᒃᑕᐅᙱᓐᓂᖓᓂ. 
ᖃᐅᔨᓴᖅᑕᐅᓚᐅᖅᑎᓪᓗᒍ, ᐃᖅᑲᓇᐃᔭᖅᑎ ᐊᓯᐊᓄᑦ ᓅᑕᐅᒃᐸᑦ, ᓄᑖᑦ ᐃᑲᔫᓯᐊᑦ ᐱᒋᐊᕋᔭᖅᑐᑦ 
ᖃᐅᔨᓴᖅᑕᐅᓚᐅᕐᕕᒋᔭᖓᓐᓂᑦ. 
 
ᐃᓕᔭᐅᓂᐊᕐᓗᓂ 3-ᖓᓄᑦ, ᑖᓐᓇ ᐃᓕᓴᐃᔨ ᖃᐅᔨᓴᖅᑕᐅᔭᕆᐊᖃᖅᐳᖅ ᐃᖅᑲᓇᐃᔭᕐᕕᒋᔭᒥᓂᑦ ᐃᓄᒃᑐᑦ 
ᐱᔪᓐᓇᕐᓂᕆᔭᖏᓐᓂᒃ: 
(i) ᐊᑐᖅᑕᐅᔭᕆᐊᖃᖅᑐᓕᒫᑦ ᓇᓃᓐᓂᕆᔭᐅᔪᑦ 1 ᐊᒻᒪ 2 ᖁᓛᓂ ᑎᑎᕋᖅᓯᒪᔪᑦ ᒪᓕᒃᖢᒋᑦ: 
(ii) ᐊᑐᖅᑕᐅᓂᖓᓄᑦ ᑎᑎᕋᖅᓯᒪᓗᓂ ᐅᖃᐅᓯᐅᔪᓐᓇᕐᓗᓂᓗ ᐊᑐᖅᑕᐅᔭᕆᐊᖃᖅᐸᒡᓗᓂ 

ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᑎᑦᑎᑎᓪᓗᒋᑦ ᐃᓚᖃᖅᐸᒃᖢᓂ ᐊᔾᔨᒌᙱᑦᑐᓂᒃ ᐱᓕᕆᐊᖑᕙᒃᑐᓂᒃ 
ᐃᓕᓐᓂᐊᖅᑕᐅᕙᒃᑐᓄᑦ ᐃᓚᓕᐅᔾᔨᑐᐃᓐᓇᕆᐊᓕᖕᓄᑦ, ᑭᓯᐊᓂᓗ ᐅᖓᑖᓃᖦᖢᑎᒃ ᐅᖃᐅᓯᕐᒧᑦ 
ᐃᓕᖅᑯᓯᕐᒧᓪᓗ; 

(iii) ᐊᑐᖅᑕᐅᓂᖓᓄᑦ ᑎᑎᕋᖅᓯᒪᓗᓂ ᐅᖃᕈᑎᒋᔪᓐᓇᕐᓗᒍᓗ ᐅᖃᐅᓯᖅ ᐊᑐᖅᑕᐅᔭᕆᐊᖃᖅᐸᒡᓗᓂ 
ᐅᖃᖃᑎᖃᕐᓂᐊᕐᓗᓂ ᐊᓯᐊᓂᒃ ᐃᓕᓴᐃᔨᓂᒃ ᐱᔾᔪᑎᖃᕐᓗᑎᒃ ᐊᑐᖅᑎᑦᑎᕙᓪᓕᐊᓂᐊᕐᓗᓂ 
ᐊᔾᔨᒌᙱᑦᑐᓂᒃ ᐱᓕᕆᐊᒃᓴᓂᒃ ᐃᓕᓐᓂᐊᕈᑕᐅᕙᒃᑐᓄᑦ ᐃᓚᓕᐅᔾᔨᑐᐃᓐᓇᕆᐊᓕᖕᓄᑦ, ᑭᓯᐊᓂᓗ 
ᐅᖓᑖᓃᖦᖢᑎᒃ ᐅᖃᐅᓯᕐᒧᑦ ᐃᓕᖅᑯᓯᕐᒧᓪᓗ; ᐊᒻᒪᓗ 

(iv) ᐋᖅᑭᒃᓱᖅᑕᐅᓂᖏᓐᓄᑦ ᐃᓕᓐᓂᐊᕈᑎᒃᓴᑦ ᐊᒃᑐᐊᓂᓖᓪᓗ ᐱᓕᕆᐊᒃᓴᐃᑦ ᐃᓕᓐᓂᐊᒐᒃᓴᑦ 
ᐊᑐᒐᒃᓴᓪᓗ ᐃᓄᒃᑎᑑᖓᔪᑦ. 

 ᑖᒃᑯᐊᖑᒐᓗᐊᖅᑎᓪᓗᒋᑦ ᐅᓂᒃᑳᖅᓯᒪᔪᑦ ᓇᓃᓐᓂᕆᔭᐅᔪᓄᑦ 1, 2 ᐊᒻᒪᓗ 3 dᓛᓂ, ᑖᒃᑯᐊ ᐅᖃᐅᓯᐅᓯᒪᔪᑦ 
ᐊᑕᖐᙱᑦᑐᑦ. 

(2) ᐃᓕᓴᐃᔨᒥᒃ ᖃᐅᔨᓴᖅᑕᐅᔪᖃᖃᑦᑕᕐᓂᖅᐳᖅ ᐃᓄᑦᑑᒻᒧᑦ ᑮᓇᐅᔭᖅᑖᕆᕙᒃᑕᖓᓄᑦ ᐱᔪᒪᒑᖓᑦ 
ᐃᖅᑲᓇᐃᔭᖅᑎᑕᐅᒋᐊᓕᓵᖅᑎᓪᓗᒍ.  ᓇᓕᐊᑐᐃᓐᓇᖅ ᐃᓕᓴᐃᔨ ᑭᖑᓂᖓᒍᑦ ᑲᔪᓯᓂᖃᑦᑎᐊᕐᓗᓂ ᐱᔭᕇᖅᓯᔪᖅ 
ᖃᐅᔨᓴᖅᑕᐅᓂᕐᒥᒃ ᓇᓃᑎᑕᐅᓂᐊᓕᕐᓂᕐᒥᓄᑦ ᐅᖃᐅᓯᕐᓄᑦ ᑮᓇᐅᔭᖅᑖᕆᕙᒃᑕᖏᓐᓄᑦ, ᑕᐃᔅ)ᒥᖓ 
ᑮᓇᐅᔭᖅᑖᕆᕙᒃᑕᒥᓂᒃ ᐊᑐᓕᕐᕕᐅᖃᑦᑕᕐᓂᐊᖅᐳᖅ: 

(a) ᔭᓄᐊᕆ 1-ᖑᓕᕌᖓᑦ ᖃᐅᔨᓴᖅᑕᐅᔾᔪᑎᑦ ᐱᐊᓂᒃᑕᐅᓯᒪᕙᒌᕆᐊᖃᖅᑐᑦ ᓄᕕᐱᕆ 15-
ᖑᓚᐅᙱᓐᓂᖓᓂᒃ ᐃᓕᓐᓂᐊᕐᓇᖅ ᐊᕐᕌᒍᒥᔅᓴᐃᓐᓇᖅ; ᐅᕝᕙᓘᓐᓃᑦ 

 (b) ᐃᓕᓐᓂᐊᓯᒋᐊᒃᑲᓐᓂᖅᐸᑕ ᑭᖑᓪᓕᕐᒥ ᐊᕐᕌᒍᒃᑲᓐᓂᖅᑎᓪᓗᒍ ᖃᐅᔨᓴᖅᑕᐅᔭᕆᐊᓖᑦ 
ᐱᐊᓂᒃᑕᐅᓯᒪᔭᕆᐊᖃᖅᐳᑦ ᓄᕕᐱᕆ 15 ᐊᓂᒍᖅᓯᒪᓕᖅᑎᓪᓗᒍ. 

(3) ᑖᒃᑯᐊᖑᒐᓗᐊᖅᑎᓪᓗᒋᑦ ᐊᓯᖏᑦ ᒪᓕᒋᐊᓖᑦ ᑖᒃᑯᓇᓂ ᑎᑎᕋᖅᓯᒪᔪᓂᒃ ᐃ4.03, ᐃᓕᓴᐃᔨᓕᒫᑦ ᐱᑎᑕᐅᖃᑦᑕᖅᑐᑦ 
ᐃᓄᒃᑎᑐᑦ ᐅᖃᐅᓯᓕᖕᓄᑦ ᐊᑭᓕᖅᓱᖅᑕᐅᓂᑯᑦ 1999-2000 ᐃᓕᓐᓂᐊᕐᓇᓂ ᐊᔪᖅᑎᑕᐅᔾᔮᙱᑦᑐᑦ 
ᐱᔪᓐᓇᖅᑎᑕᐅᓗᑎᒃ ᑮᓇᐅᔭᒃᓴᓂᒃ ᐊᑭᖃᖅᑎᒋᓗᑎᒃ $3,615.00 ᐊᕐᕌᒍᑕᒫᑦ, ᑭᓯᐊᓂ ᐊᓂᒍᐃᑦᑎᐊᖅᑐᑯᓘᒃᐸᑕ 
ᖃᐅᔨᓴᖅᑕᐅᔾᔪᑎᖏᓐᓂᒃ ᓇᓕᐊᖕᓄᑐᐃᓐᓇᖅ ᒪᓕᒃᑕᐅᒋᐊᓕᖕᓄᑦ, ᐊᑭᑐᓂᖅᓴᒥᒃ ᑮᓇᐅᔾᔭᒃᓴᓕᖅᐸᒃᑐᓄᑦ. 

 
ᐃᓕᓴᐃᔨᓄᑦ ᐅᖃᐅᔾᔪᐃᔨᑦ ᐊᒻᒪ ᐃᓕᓴᐃᔨᓄᑦ ᐃᓕᓴᐃᔨᑦ ᑮᓇᐅᔭᓕᐊᖏᑦ 

ᐃ4.04 (1) ᐊᓯᒃᑲᓐᓂᖏᑦ ᑮᓇᐅᔭᓕᐊᖏᑦᑕ ᐃᑲᔫᓯᐊᕆᕙᒃᑕᖏᓪᓗ, ᐅᑯᐊ ᐃᓕᓴᐃᔨᐅᓂᖏᑦ ᐃᒪᓐᓇ 
ᑮᓇᐅᔭᖅᑖᖅᑎᒋᖃᑦᑕᕐᓂᐊᖅᐳᑦ: 

(a) ᐃᓕᓴᐃᔨᓄᑦ ᐅᖃᐅᔾᔪᐃᔨᑦ: $4,008.00 

(b) ᐃᓕᓴᐃᔨᓄᑦ ᐃᓕᓐᓂᐊᖅᑐᓄᑦ ᐃᓕᓴᐃᔨᑦ: $3,325.00 

(c) ᐃᓕᓴᐃᔨᓄᑦ ᐊᐅᓚᑦᑎᔨᓄᑦ: $3,752.00 

(2) ᐃᓕᓴᐃᔨᓄᑦ ᐅᖃᐅᔾᔪᐃᔨᑦ, ᐃᓕᓴᐃᔨᓄᑦ ᐃᓕᓐᓂᐊᖅᑐᓄᑦ ᐃᓕᓴᐃᔨᑦ, ᐊᒻᒪ ᐃᓕᓴᐃᔨᓄᑦ ᐊᐅᓚᑦᑎᔨᓄᑦ 
ᑎᒃᑯᐊᖅᑕᐅᓯᒪᔪᑦ ᐱᓕᕆᐊᖅᑎᒍᑦ, ᐃᖅᑲᓇᐃᔭᕈᓐᓃᖅᓯᒪᔪᓄᑦ, ᒪᓂᒻᒪᐃᕝᕕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔮᒃᓴᒥᒃ 
ᐊᔾᔨᐸᓗᐊᓂᒃ ᑎᒃᑯᐊᖅᑕᐅᓚᐅᙱᑎᓪᓗᒍ, ᐊᔾᔨᐸᓗᐊᓂᒃ ᐃᖅᑲᓇᐃᔮᒃᓴᖅᑕᖃᖅᐸᑦ. 

 
ᐱᓕᕆᐊᓂᒃ ᐱᕙᓪᓕᐊᔾᔪᑎᓄᑦ ᖃᐅᔨᒪᔨᑕᑦ 

ᐃ4.05 (1) ᐃᓕᓴᐃᔨ ᑎᒃᑯᐊᖅᑕᐅᔪᖅ ᐱᓕᕆᐊᓂᒃ ᐱᕙᓪᓕᐊᔾᔪᑎᓄᑦ ᖃᐅᔨᒪᔨᑕᖅ ᐊᑭᓕᖅᑕᐅᕙᒃᐳᖅ $1,758.00-ᓂᒃ 
ᐊᕐᕌᒍᒧᑦ ᖄᒃᑲᓐᓂᐊᒍᑦ ᐊᑭᓕᖅᓱᖅᑕᐅᓂᕆᖃᑦᑕᖅᑕᖓᑕ ᐊᓯᖏᑕᓗ ᑐᓐᓂᖅᑯᓯᐊᖑᕙᒃᑐᑦ. 

 (2) ᐱᓕᕆᐊᓂᒃ ᐱᕙᓪᓕᐊᔾᔪᑎᓄᑦ ᖃᐅᔨᒪᔨᑕᐃᑦ ᐃᖅᑲᓇᐃᔭᕈᓐᓃᖅᑐᑦ ᒪᓂᒪᕝᕕᐅᓂᐊᖅᐳᖅ ᐃᖅᑲᓇᐃᔮᒃᓴᒥᒃ 
ᐊᔾᔨᐸᓗᐊᓂᒃ ᐃᓂᒋᓚᐅᖅᑕᖓᓄᑦ ᑎᒃᑯᐊᖅᑕᐅᓚᐅᙱᓐᓂᕐᒥᓂ. 

 
ᐊᖓᔪᖅᑳᕆᔭᕐᒥᒃ ᐃᓇᖏᖅᓯᓯᒪᔾᔪᓯᐊᑦ 

ᐃ4.06 ᐃᓕᓴᐃᔨ ᐃᓂᑖᖅᑎᑕᐅᓯᒪᓚᐅᑲᒃᑐᖅ ᐱᓕᕆᐊᒃᓴᖃᖅᑎᑕᐅᓪᓗᓂ ᐃᓕᓪᓂᐊᕐᕕᐅᑉ ᐊᖓᑕ ᐊᖓᔪᖅᑳᖓᑕᓘᓐᓃᑦ 
ᑐᒡᓕᐊᑕ ᐱᔭᒃᓴᖏᓐᓂᒃ ᐱᑎᑕᐅᖃᑦᑕᕐᓂᐊᖅᐳᖅ ᑮᓇᐅᔭᓂᒃ ᓈᒻᒪᒃᑐᓂᒃ ᐱᓕᕆᐊᒃᓴᕆᔭᖏᓐᓄᑦ ᑕᒪᓐᓇᓗ ᐊᑐᓕᕐᓗᒍ 
ᐅᓪᓗᐊᓂ ᐃᓂᑖᖅᑎᑕᐅᓚᐅᕐᓂᖓᑕ. 

 
ᐃᓱᖃᖅᑎᑕᐅᓂᖓ 

ᐃ4.07 ᐃᓕᓴᐃᔨ ᐊᑭᓕᖅᑕᐅᖃᑦᑕᔾᔮᙱᑦᑐᖅ ᐊᑕᐅᓯᐅᑉ ᐅᖓᑖᓄᑦ ᐅᑯᓇᙵᑦ ᑎᑎᕋᖅᓯᒪᔪᒦᑦᑐᓂᒃ ᐃ4.01, ᐃ4.02, ᐃ4.04, 
ᐃ4.05, ᐃ4.06. 

 
ᐃᓕᓴᐃᔨᙳᕆᐅᖅᓴᔪᑦ ᖃᓄᐃᓕᐅᖁᔭᐅᔪᑦ ᑮᓇᐅᔭᓕᐊᖏᑦ 

ᐃ4.08 ᐃᓕᓴᐃᔨᑦ ᐊᑭᓕᖅᑕᐅᖃᑦᑕᖅᐳᑦ $20.00 ᐅᓪᓗᕐᒧᑦ ᐊᑕᐅᓯᕐᒧᑦ ᐃᓕᓴᐃᔨᓂᒃ ᐃᓕᓴᐃᔨᙳᕆᐅᖅᓴᑎᑦᑎᑎᓪᓗᒋᑦ 
ᖃᓄᐃᓕᐅᖁᔭᖏᑦ ᒪᓕᒃᑕᐅᓗᑎᒃ.  ᐊᑭᓕᐅᓯᐊᖅ ᐱᓂᐊᕐᓗᒍ, ᐃᓕᓴᐃᔨ ᑐᓂᓯᔭᕆᐊᖃᖅᖢᓂ ᐊᑎᓕᐅᖅᓯᒪᔪᓂᒃ 
ᐃᓕᓴᐃᔨᓂᒃ ᐃᓕᓐᓂᐊᖃᑕᐅᔪᒃᓴᓂᒃ ᖃᓄᐃᓕᐅᖁᔭᖏᑦ ᒪᓕᒃᑕᐅᓗᑎᒃ ᐅᓪᓗᐃᓪᓗ ᐃᓕᓴᐃᔨᙳᕆᐅᖅᓴᔪᑦ 
ᖃᓄᐃᓕᐅᖁᔨᓇᔭᕐᒪᖔᑦ ᐃᖅᑲᓇᐃᔭᕐᕕᒋᔭᐅᔪᖅ.  ᑖᒃᑯᐊ ᐊᑎᓕᐅᖅᓯᒪᔪᑦ ᐊᖏᖅᑕᐅᓯᒪᔭᕆᐊᖃᖅᐳᑦ 
ᐃᖅᑲᓇᐃᔭᕐᕕᒋᔭᐅᔪᒧᑦ.  

 ᐃᓚᒋᐊᕈᑖ ᐱ1 

ᓄᓇᕗᒻᒥ ᐅᑭᐅᖅᑕᖅᑐᒥᐅᑕᓄᑦ ᑮᓇᐅᔭᖅᑖᖑᕙᒃᑐᑦ 
 

ᐱ1.01 ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑮᓇᐅᔭᓕᐊᑦ ᐊᑭᓕᖅᑕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔭᖅᑎᓕᒫᓄᑦ, 
ᑐᙵᕕᖃᖅᑎᑕᐅᓗᑎᒃ ᓄᓇᓕᖕᒥᒃ ᐃᖅᑲᓇᐃᔭᕐᕕᒋᔭᒥᓂᒃ, ᑎᑎᕋᖅᓯᒪᔪᑦ ᑕᕝᕙᓂ ᒪᓕᒃᑕᐅᓗᑎᒃ. 

 
(1) ᐊᕐᕌᒍᓕᒫᒧᑦ ᑮᓇᐅᔭᓕᐊᖏᑦ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐋᖅᑭᒃᓱᖅᑕᐅᓯᒪᕗᑦ ᒪᓕᒃᑕᐅᓪᓗᑎᒃ ᑎᑎᕋᖅᓯᒪᔪᑦ 

ᐊᑖᓃᑦᑐᑦ ᖃᐅᔨᔭᐅᕙᒃᖢᑎᒡᓗ ᖃᔅᓯᐅᓂᐊᕐᒪᖔᑕ ᑐᙵᕕᖃᖅᑎᑕᐅᓪᓗᓂ ᐃᓕᓴᐃᔨᐅᑉ ᐃᖅᑲᓇᐃᔭᕐᓂᖓᓄᑦ 
195-ᓂᒃ ᐃᓕᓐᓂᐊᕐᓇᓂᒃ ᐅᓪᓗᓂᒃ ᑕᖅᑮᑦ 10 ᐊᑐᖅᑎᓪᓗᒋᑦ. ᐃᓕᓴᐃᔩᑦ ᐊᑭᓕᖅᑕᐅᖃᑦᑕᕐᓂᐊᖅᐳᑦ 
ᑐᓐᓂᖅᑯᓯᐊᖑᕙᒃᑐᓂᒃ ᒪᓕᒃᑕᐅᓗᓂ ᐃᖅᑲᓇᐃᔭᖅᑎᐅᑉ ᐱᓇᓱᐊᕈᓰᒃ ᒪᕐᕉᒃ ᐊᓂᒍᕌᖓᑎᒃ 
ᐊᑭᓕᖅᑕᐅᓂᕆᖃᑦᑕᖅᑕᖓᓄᑦ ᐊᕐᕌᒍᒥ ᐃᓕᓐᓂᐊᕐᓇᒥ ᐊᑐᖅᑎᓪᓗᒋᑦ. ᐊᑭᓕᖅᑕᐅᓂᖅ 
ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐅᓪᓗᓄᑦ ᐃᓱᓕᑦᑐᓄᑦ ᐃᓕᓐᓂᐊᕐᓇᐅᑉ ᐃᓱᐊᓄᑦ ᐊᔾᔨᒋᑎᑕᐅᓂᐊᖅᐳᑦ 
ᑕᒪᑐᒥᖓᑦᑕᐃᓐᓇᖅ ᑐᙵᕕᖃᖅᑎᑕᐅᓗᑎᒃ ᐊᑭᓕᖅᓱᖅᑕᐅᓂᐅᓪᓗᐊᑕᖅᐸᒃᑐᒧᑦ. 

 
(2) ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑮᓇᐅᔭᓕᐊᑦ ᐅᓪᓘᑉ ᐃᓚᐃᓐᓇᖓᓐᓄᑦ ᐃᖅᑲᓇᐃᔭᖅᑐᓄᑦ, 

ᐃᓇᖏᖅᑎᐅᔪᓄᑦ ᐃᓕᓴᐃᔨᓄᓪᓗ ᐃᖅᑲᓇᐃᔭᖅᑎᐅᙱᑦᑐᓄᑦ ᐃᓕᓐᓂᐊᕐᓇᓕᒫᒥᒃ ᐋᖅᑭᒋᐊᖅᑕᐅᓯᒪᔪᓂᒃ 
ᐱᑎᑕᐅᖃᑦᑕᕐᓂᐊᖅᐳᑦ. 

 
(3) ᐃᓕᓴᐃᔨᓪᓚᕇᑦ ᐱᕕᖃᖅᑎᑕᐅᕗᑦ ᐱᔪᓐᓇᖅᑎᑕᐅᓪᓗᑎᒃ ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑮᓇᐅᔭᓕᐊᓂᒃ 

ᐃᓗᐃᑦᑑᓗᒍ ᐊᑭᓕᖅᑕᐅᔪᓐᓇᖅᐳᑦ ᐱᑖᕐᕕᒋᔪᓐᓇᖅᑕᖓ ᓇᓪᓕᑐᐊᖅᐸᑦ.  ᐃᖅᑲᓇᐃᔭᖅᑎᑦ ᐱᑖᖃᑦᑕᕈᒪᔪᑦ 
ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑮᓇᐅᔭᓂᒃ ᐃᓗᐃᑦᑑᓗᒍ ᖃᐅᔨᒃᑲᐃᔭᕆᐊᖃᖅᐳᑦ ᐃᖅᑲᓇᐃᔭᖅᑎᑦᑎᔨᒥᓄᑦ 
ᐱᐊᓂᒃᓯᖅᑳᕐᓗᑎᒃ ᑐᓐᓂᖅᑯᑎᒋᓗᒍᓗ ᐱᓇᔫᑎᒥᒃ ᐊᑕᖏᕐᓗᒍ ᐊᑭᓕᖅᑕᐅᔪᒪᔾᔪᑎᒥᒃ ᐊᑐᖅᑕᐅᖔᕈᓐᓇᖅᑐᒥᒃ 
ᐊᕐᕌᒍᑦᑕᕌᖓᑦ ᐃᓕᓐᓂᐊᕐᓇᖅ ᐱᒋᐊᓵᖅᓯᒪᓂᖓᓂᒃ ᓇᓗᓇᐃᖅᓯᒪᓗᓂ ᐱᓇᔫᑎᓄᑦ ᐆᒃᑑᒪᔭᒡᕕᐅᔪᓐᓇᖅᑑᑉ 
ᐃᓱᓕᕝᕕᒃᓴᐅᑎᖓᓐᓂᒃ. 

 
 ᑲᑎᑕᐅᕙᓪᓕᐊᔪᓗᒃᑖᑦ ᑖᔅᓱᑎᒎᓇᖅ ᐊᑐᖅᑕᐅᖔᕈᓐᓇᖅᑐᒃᑯᑦ ᐊᑭᓕᖅᑕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔭᖅᑎᒧᑦ 

ᓯᕗᓪᓕᖅᐹᒥᒃ ᐊᑭᓕᖅᑕᐅᔾᔪᑎᖏᓐᓂᒃ ᐃᖅᑲᓇᐃᔭᖅᑎᑦᑎᔨᐅᑉ ᑮᓇᐅᔭᓕᕆᓐᓇᖅ ᐊᕐᕌᒍᐊᑕ ᐃᓱᓕᑉᐸᑦ ᒫᔾᔨ 31-
ᒥ.  ᑭᖑᓪᓕᕐᓄᓪᓗ ᐊᑭᓕᐅᑎᒃᓴᓄᑦ ᐃᓕᓐᓂᐊᕐᓇᐅᑎᓪᓗᒍ ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᓯᐊᑦ 
ᐊᑭᓕᖅᑕᐅᖃᑦᑕᕐᓂᐊᖅᐳᑦ ᒪᕐᕉᒃ ᐱᓇᓱᐊᕈᓰᒃ ᐊᓂᒍᕌᖓᑕ. 

 
 ᑐᓂᓯᔪᑦ ᑎᑎᕋᖅᓯᒪᔪᓂᒃ 10 ᐅᓪᓗᐃᑦ ᐊᑐᖅᑎᓪᓗᒋᑦ ᐊᑭᓕᖅᓱᐃᔨᓄᑦ, ᑖᓐᓇ ᐃᖅᑲᓇᐃᔭᖅᑎ 

ᑐᒃᓯᕋᑐᐃᓐᓇᕆᐊᖃᖅᐳᖅ ᐊᑕᐅᓯᐊᕐᓗᓂ ᐊᕐᕌᒍᒋᔭᐅᔪᖅ ᐃᓱᓕᓚᐅᙱᑎᓪᓗᒍ, ᑖᒃᑯᐊ ᐊᑕᖏᕐᓗᒋᑦ 
ᖃᔅᓯᐅᓂᕆᔭᖏᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᑦ ᑲᑎᑕᐅᖁᓗᒋᑦ ᐃᓱᖃᕐᓗᓂ ᑭᖑᓪᓕᖅᐹᒥᒃ ᐊᑭᓕᖅᑕᓂᐅᓇᔭᖅᑐᒧᑦ 
ᖃᓂᓐᓂᖅᐹᒧᑦ ᐅᓪᓗᐊᓄᑦ ᐱᔪᒪᕝᕕᐅᓚᐅᖅᑑᑉ ᐊᑭᓕᖅᑕᐅᓂᐅᓚᐅᖅᑑᑉ ᐃᖅᑲᓇᐃᔭᖅᑎᐅᑉ ᐱᓇᓱᐊᕈᓰᒃ ᒪᕐᕈᒃ 
ᐊᓂᒍᕌᖓᑎᒃ ᐊᑭᓕᖅᑕᐅᓂᕆᖃᑦᑕᖅᑕᖓᓄᑦ.  ᐊᓯᓕᒫᖏᑦ ᑲᑎᑉᐸᓪᓕᐊᓯᒪᔪᓕᒫᑦ ᐊᑭᓕᐅᑕᐅᖃᑦᑕᖅᐳᑦ 
ᖁᓛᓃᑦᑐᑎᑐᑦ, ᒪᓕᒃᑕᐅᓪᓗᓂ ᐊᕐᕌᒍᒋᔭᐅᔪᒥᒃ ᐃᓱᓕᑎᓪᓗᒍ ᐃᖅᑲᓇᐃᔭᖅᑎᑦᑎᔨᒧᑦ. 

 
 ᐃᖅᑲᓇᐃᔭᖅᑏᑦ ᐃᖅᑲᓇᐃᔭᒃᑲᓐᓂᔾᔮᔪᓐᓃᖅᑐᑦ ᑲᑎᖅᓱᐃᓯᒪᓪᓗᑎᒡᓗ ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ 

ᑐᓐᓂᖅᑯᑕᐅᕙᒃᑐᓂᒃ ᑕᒪᓐᓇ ᑲᑎᖅᓱᖅᓯᒪᔭᑎᒃ ᐊᑭᓕᐅᑕᐅᓂᐊᖅᐳᖅ ᑭᖑᓪᓕᖅᐹᒥᒃ ᐊᑭᓕᖅᑕᐅᓕᕈᑎᒃ. 

 ᐱ1.02 ᐊᕐᕌᖑᓕᒫᒧᑦ ᐊᑭᖏᑦ ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑮᓇᐅᔭᖅᑖᕆᔭᐅᕙᒃᑐᑦ (ᐱᒋᐊᕐᓗᒍ ᔪᓚᐃ 1, 2013) 
ᐃᒪᐃᓕᖓᔪᑦ: 

 
 

ᓄᓇᕗᒻᒥ ᐅᑭᐅᖅᑕᖅᑐᒥᐅᑕᓄᑦ ᑮᓇᐅᔭᖅᑖᖑᕙᒃᑐᑦ 
 

 

ᓄᓇᓕᒃ  

ᐃᒃᐱᐊᕐᔪᒃ $25,453 
ᐊᕐᕕᐊᑦ $21,113 

ᖃᒪᓂ’ᑐᐊᖅ $24,381 
ᐃᖃᓗᒃᑑᑦᑎᐊᖅ $19,716 

ᑭᙵᐃᑦ $20,980 
ᐃᒡᓗᓕᒑᕐᔪᒃ $23,147 
ᑲᖏᖅᑐᒑᐱᒃ $22,978 

ᓴᓪᓕᖅ $23,292 
ᐅᖅᓱᖅᑑᖅ $26,345 
ᐊᐅᓱᐃᑦᑐᖅ $34,455 
ᓴᓂᕋᔭᒃ $23,561 
ᐃᒡᓗᓕᒃ $22,579 
ᐃᖃᓗᐃᑦ $15,016 
ᑭᒻᒥᕈᑦ $19,122 
ᑰᒑᕐᔪᒃ $26,639 

ᖁᕐᓗᖅᑐᖅ $22,042 
ᐸᓐᓂᖅᑑᖅ $19,077 
ᒥᑦᑎᒪᑕᓕᒃ $24,214 

ᕿᑭᖅᑕᕐᔪᐊᖅ $22,638 
ᑲᖏᖅᖠᓂᖅ $18,517 

ᓇᐅᔮᑦ $21,894 
ᖃᐅᓱᐃᑦᑐᖅ $28,477 
ᓴᓂᑭᓗᐊᖅ $20,293 
ᑕᓗᕐᔪᐊᖅ $30,424 
ᑎᑭᕋᕐᔪᐊᖅ $21,564 

 ᐃᓚᒍᑕᖅ ᐱ2 

ᐊᓯᐊᓄᑦ ᓅᓐᓂᐊᖅᑐᓄᑦ ᐊᑐᐊᒐᖅ 
 

ᓇᓗᓇᐃᔭᐅᑎᑦ 

ᐱ2.01 ᓄᓇᕗᑦ ᒐᕙᒪᖓ ᐃᒪᐃᓐᓂᐊᖅᐳᖅ, ᒪᓕᒡᓗᒍ ᐊᑐᐊᒐᖅ, ᑐᓂᓯᓂᐊᖅᑐᖅ ᑮᓇᐅᔭᓂᒃ ᓅᓐᓂᐊᖅᑐᓄᑦ ᐃᑲᔫᑎᓂᒃ 
ᐃᖅᑲᓇᐃᔭᖅᑎᓄᑦ ᐃᓚᖏᓐᓄᓪᓗ ᐱᒋᐊᓕᓵᖅᑐᓄᑦ, ᓅᑦᑐᓄᑦ ᐃᖅᑲᓇᐃᔭᕈᓐᓃᖅᑎᑕᐅᔪᓄᓪᓘᓐᓃᑦ. 

   
ᐱ2.02 ᑮᓇᐅᔭᓂᒃ ᐃᑲᔫᑕᐅᔪᑦ ᐃᒪᐃᓐᓂᐊᖅᐳᖅ, ᒪᓕᒡᓗᒍ ᐊᑐᐊᒐᖅ, ᐱᔪᓐᓇᖅᑎᑕᐅᓂᐊᖅᑐᖅ ᐊᐅᓪᓚᖅᑎᑕᐅᔪᓐᓇᕐᓗᑎᒃ 

ᐱᖁᑎᖏᑦ, ᐊᑯᓂᐅᓂᐊᖅᑐᒥᒃ ᓯᕐᓗᐊᕐᒦᓐᓂᐊᖅᓗᑎᒃ ᐊᒻᒪᓗ ᓇᖕᒥᓂᖅ ᖃᖓᑦᑕᐅᑎᓄᑦ ᐊᑭᓕᒐᒃᓴᐃᑦ. 

ᐊᑐᖅᑎᑕᐅᓂᖓ 

ᐱ2.03 ᑖᓐᓇ ᐊᑐᐊᒐᖅ ᐊᑐᖅᑐᖅ ᐃᖅᑲᓇᐃᔭᖅᑎᓕᒫᓄᑦ ᐊᖏᖅᓯᒪᔪᓄᑦ ᐱᖖᒋᖦᖢᑎᒃ ᐃᖅᑲᓇᐃᔭᓚᐅᑲᑐᐃᓐᓇᖅᑐᑦ. 
ᐃᖅᑲᓇᐃᔭᖅᑏᑦ ᓅᑦᑕᕆᐊᓖᑦ ᐃᑲᔫᓯᐊᕈᓐᓇᖅᑐᑦ ᐃᖅᑲᓇᐃᔭᕐᕕᖓ ᓄᓇᓕᖓᓐᓂᒃ ᐃᖅᑲᓇᐃᔭᕈᓐᓃᖅᑎᓪᓗᒍ 
ᐊᔾᔨᒋᙱᑉᐸᒍ ᑭᓯᐊᓂ ᐃᖅᑲᓇᐃᔭᕐᕕᒋᔭᖓᓂᑦ. ᐊᑕᐅᓯᑐᐊᕐᒥᒃ ᖃᑕᖖᒍᑎᒌᑦ ᐊᑐᕈᓐᓇᕐᓂᐊᖅᑐᑦ ᐃᑲᔫᓯᐊᕐᒥᒃ. 

ᑐᑭᖏᑦ 

ᐱ2.04 “ᐃᖅᑲᓇᐃᔭᖅᑎ ᐃᓄᑐᐊᖅ ᑲᒪᒋᔭᖃᕋᓂ” ᐃᖅᑲᓇᐃᔭᖅᑎᐅᕗᖅ ᑲᒪᒋᕙᒃᑕᖏᓐᓂᒃ ᐃᒡᓗᒥᐅᑕᖃᕋᓂ ᑕᕝᕙᓂᑦᑕᐃᓐᓇᖅ 
ᐃᒡᓗᕐᔪᐊᕐᒥ. 

 
ᐱ2.05 “ᐅᖁᒪᐃᓐᓂᖏᑦ ᓇᒃᓴᑕᐅᔪᓐᓇᖅᑐᑦ ᐱᖁᑎᑦ” ᑐᑭᖃᖅᐳᖅ ᐱᖁᑎᑦ ᐃᖅᑲᓇᐃᔭᖅᑎᐅᑉ ᓇᒃᓴᕆᐊᖃᖅᑕᖏᑦ ᓅᑎᓪᓗᒍ 

ᓄᓇᓕᖕᒧᑦ ᐃᖅᑲᓇᐃᔭᕐᕕᒋᓂᐊᖅᑕᒥᓄᑦ. 
  
ᐱ2.06 “ᓇᖕᒥᓂᕆᔭᑦ” ᒪᑯᐊᖑᓪᓗᑎᒃ ᐃᒡᓗᒥᐅᑕᑦ ᐊᑲᕐᕉᑎᑦ, ᐱᖁᑎᑦ ᐊᒻᒪ ᓇᖕᒥᓂᕆᔭᐅᔪᑦ ᐃᖅᑲᓇᐃᔭᖅᑎᒧᑦ ᐃᓚᒥᓄᓪᓗ 

ᓅᑎᓪᓗᒋᑦ ᐃᖅᑲᓇᐃᔭᕆᐊᖅᑎᓪᓗᒍ ᑭᓱᓂᐊ ᒪᑯᐊ ᐃᓚᓕᐅᔾᔭᐅᙱᖦᖢᑎᒃ ᓄᓇᓯᐅᑎᑦ, ᐅᒥᐊᑦ, ᒨᑐᓴᐃᑯᑦ, ᓄᓇᓯᐅᑎᑦ 
ᐃᖅᑯᐊᓂ ᑲᓖᑦ ᐃᒡᓗᕋᓛᑦ, ᑎᒍᐊᑦ, ᑎᒍᐊᖏᓐᓄᑦ ᕿᒥᖅᑯᑎᒃᓴᑦ ᑭᓱᒃᓴᖏᓪᓗ, ᑎᓴᒪᓖᑦ, ᓯᑭᑑᑦ ᐅᕝᕙᓘᓐᓃᑦ ᓂᕆᔭᒃᓴᑦ. 
ᐃᖅᑲᓇᐃᔮᖃᐃᓐᓇᖅᑐᒥᒃ ᓅᑎᑕᐅᔪᖃᖅᐸᑦ ᓄᓇᓕᖕᒥ ᓄᓇᓕᖕᒧᑦ ᓄᓇᕘᒥ ᐃᓚᓕᐅᔾᔨᑎᑕᐅᑐᐃᓐᓇᕆᐊᖃᖅᑐᖅ 
ᓇᖕᒥᓂᕆᔭᑎᒃ ᓇᒃᓴᕈᓐᓇᕐᓗᒋᑦ ᑎᓴᒪᓖᑦ, ᓯᑭᑑᑦ ᓂᕆᔭᒃᓴᓪᓗ ᑭᓯᐊᓂ ᑖᒃᑯᐊᓕᒫᖅ ᓇᒃᓴᖅᑕᐅᓂᐊᖅᑎᓪᓗᒋᑦ 
ᓇᖕᒥᓂᕆᔭᓂᒃ ᖄᖏᐅᑎᔭᕆᐊᖃᙱᑦᑐᑦ ᐅᖁᒪᐃᓐᓂᖅ ᐹᒧᑦ ᓇᒃᓴᖅᑕᐅᔪᓐᓇᖅᑐᓄᑦ ᐅᐃᒍᒥ ᐱ2-ᒦᑦᑐᑦ ᐋᖅᑭᒃᑕᐅᓯᒪᔪᑦ 
ᒪᓕᒡᓗᒋᑦ. 

 
ᐱ2.07 “ᓄᒃᑎᖅᑎᕆᔨ” ᐅᖃᐅᓯᐅᓯᒪᔪᖅ ᐃᖅᑲᓇᐃᔭᕐᕕᒃ ᐊᖏᕈᑎᖃᖅᓯᒪᔪᖅ ᐊᑐᕆᐊᓕᖕᓂᒃ ᐃᖅᑲᓇᐃᔭᕐᕕᒋᔭᐅᔪᒧᑦ 

ᓄᒃᑎᖅᑎᕆᖁᔭᐅᓪᓗᓂ ᐃᖅᑲᓇᐃᔭᖅᑎᐅᑉ ᐱᖁᑎᖏᓐᓂᒃ. 
 
ᐱ2.08 “ᓯᕐᓗᐊᖃᕐᕕᒃ” ᐅᖃᐅᓯᐅᓯᒪᔪᖅ ᐃᖅᑲᓇᐃᔭᕐᕕᒃ ᐊᖏᕈᑎᖃᖅᓯᒪᔪᖅ ᐃᖅᑲᓇᐃᔭᕐᕕᒋᔭᐅᔪᒧᑦ ᐊᑯᓂᐅᔪᒥ 

ᓯᕐᓗᐊᕐᒦᑎᑦᑎᔪᓐᓇᕐᓗᑎᒃ. 
 
ᐱ2.09 “ᓅᑉᐸᓪᓕᐊᔪᓄᑦ ᐃᑲᔫᑎᑦ” ᑮᓇᐅᔭᑎᒍᑦ ᐃᑲᔫᑕᐅᕗᖅ ᐱᔭᐅᔪᓐᓇᖅᑎᑕᐅᓪᓗᓂ ᐃᖅᑲᓇᐃᔭᖅᑎᒧᑦ ᐃᑲᔫᑎᒃᓴᖏᓐᓄᑦ 

ᓅᔾᔪᑎᒋᔭᒥᓄᑦ. 

ᐃᖅᑲᓇᐃᔭᖅᑎᑖᖑᑎᓪᓗᒍ ᓅᑉᐸᓪᓕᐊᔪᓄᓪᓘᓐᓃᑦ ᒪᓕᒐᒃᓴᐃᑦ 

ᐱ2.10 ᐃᖅᑲᓇᐃᔭᕐᕕᒋᔭᐅᔪᖅ ᑲᒪᒋᕙᒃᓴᖃᖅᐳᖅᐊᐅᓚᑦᑎᓂᕐᒥᒃ ᑕᒪᐃᓐᓂᑦᑎᐊᖅ ᐊᓯᐊᓄᑦ ᓅᓐᓂᐊᕐᓂᕐᒧᑦ 
ᐋᖅᑭᒃᓱᖅᑕᐅᓯᒪᔪᓂᒃ. ᑮᓇᐅᔭᓂᒃ ᐅᑎᖅᑎᑦᑎᔪᖃᖃᑦᑕᔾᔮᙱᓚᖅ ᓇᓕᐊᖕᓄᑐᐃᓐᓇᖅ ᓅᓐᓂᕆᔭᐅᔪᒧᑦ ᓯᕗᓂᖓᒍᑦ 
ᐊᖏᖅᑕᐅᓚᐅᖅᑳᕋᓂ ᐃᖅᑲᓇᐃᔭᕐᕕᒋᔭᒥᓂᑦ. 

 
ᐱ2.11 ᐃᖅᑲᓇᐃᔭᓯᒋᐊᖅᑳᖅᑎᓪᓗᒍ, ᑕᒪᐃᓐᓄᓕᒫᖅ ᐃᓂᑖᕆᔭᐅᑎᑕᐅᓯᒪᔪᓕᒫᓄᑦ ᐊᖏᓂᖅᓴᓄᑦ ᐊᑕᐅᓯᕐᒧᑦ (1−ᒧᑦ) ᐊᕐᕌᒍᒧᑦ 

ᐊᑯᓂᐅᑎᒋᓗᓂ, ᑖᓐᓇᓗ ᐃᖅᑲᓇᐃᔭᕐᕕᒋᔭᐅᔪᖅ ᖃᐅᔨᒪᓕᕐᓗᓂ ᐃᒡᓗᒥᐅᑕᖃᐅᖅᑐᒥᒃ ᐃᓂᒋᔭᐅᔪᓐᓇᖅᑐᒥᒃ 
ᒪᓂᒪᔪᖃᕐᓂᖓᓂᒃ, ᑖᓐᓇ ᐃᖅᑲᓇᐃᔭᖅᑎᒋᔭᐅᔪᖅ ᐱᔪᓐᓇᖅᑎᑕᐅᓂᐊᖅᐳᖅ ᖃᔅᓯᓂᒃ ᐅᕿᙱᓐᓂᕆᔭᐅᔪᓂᒃ 
ᐊᔪᖅᑎᑕᐅᙱᓪᓗᓂ ᑕᒪᓐᓇ ᐋᖅᑭᒃᑕᐅᓯᒪᑎᓪᓗᒍ ᑎᑎᕋᖅᓯᒪᓂᖓᓂ 2−ᒥ. 

 ᐱ2.12 ᑮᓇᐅᔭᓂᒃ ᐊᑐᖅᑕᐅᓚᐅᖅᑐᓂᒃ ᐅᑎᖅᑎᑦᑎᕝᕕᐅᓂᖅ ᐊᑭᓕᕆᐊᓕᖕᓄᑦ ᐊᑭᓕᖅᑕᐅᓚᐅᖅᑐᓄᑦ ᐊᒃᑐᐊᓂᖃᕐᓗᑎᒃ 
ᓅᓐᓂᕐᒧᑦ ᐃᓱᓕᑦᑕᕐᕕᖃᕐᓂᐊᖅᐳᑦ ᑕᒪᒃᑯᓄᐊ ᐊᑭᓄᑦ ᓴᖅᑭᓕᕋᔭᖅᑐᓄᑦ ᑕᒪᓐᓇ ᓅᓐᓂᕆᔭᐅᔪᖅ ᑲᔪᓯᑎᑕᐅᓐᓂᖅᐸᑦ 
ᐱᔪᒥᓇᓛᑎᒍᑦ ᐊᑭᑭᓛᑎᒍᓪᓗ ᐊᒻᒪᓗ ᐱᕕᒃᓴᑐᐃᓐᓇᕐᓄᑦ ᐊᑐᖅᑕᐅᔭᕆᐊᓕᖕᒧᑦ ᑕᒪᓐᓇ ᓅᓐᓂᕆᔭᐅᔪᖅ ᐊᑐᖅᑎᓪᓗᒍ 
ᑕᐃᑯᙵᑲᐅᑎᒋᓐᓇᓛᒃᑯᑦ. 

 
ᓄᒃᑕᕐᓂᖅ 

ᐱ2.13 ᐃᖅᑲᓇᐃᔭᖅᑎ ᐃᓚᖏᓪᓗ ᓄᒃᑕᖅᑎᓪᓗᒋᑦ ᐊᑭᑭᓐᓂᖅᐹᖑᔪᓐᓇᖅᑐᒃᑯᑦ ᓄᒃᑕᖅᑎᑕᐅᓲᖑᕗᑦ ᐃᖅᑲᓇᐃᔭᖅᑖᕐᕕᒋᔭᕐᓂᒃ. 
 
ᑐᔪᕐᒥᔾᔪᑎᑦ 

ᐱ2.14 ᑮᓇᐅᔭᖅᑖᖅᑎᑕᐅᖃᑦᑕᕐᓂᐊᖅᑐᑦ ᑐᔪᕐᒥᕕᒋᓚᐅᑲᖕᓂᐊᖅᑕᒧᑦ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐋᖅᑭᒃᑕᐅᓯᒪᓪᓗᓂ, 
ᐃᖅᑲᓇᐃᔭᖅᑎᐅᑉ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᕿᑐᕐᖕᒐᖏᓪᓗ, ᐃᖅᑲᓇᐃᔭᕐᕕᒃᓴᒥᖕᓄᑦ ᖃᖓᑕᑎᓪᓗᒋᑦ, ᑭᒡᓕᖃᕐᓗᓂ 
ᐱᖓᓱᓂᒃ (3) ᐅᓪᓗᓂᒃ ᐊᑭᑐᓗᐊᙱᑦᑐᒃᑯᑦ ᐊᑭᑎᒍᑦ. 

   
ᐱ2.15 ᐅᐸᒐᓱᒃᑕᒧᐊᖅᑎᓪᓗᒍ, ᐊᑭᓕᐅᑎᑦ ᐊᑭᓕᖅᓱᕆᐊᓕᖕᓄᑦ ᒪᓂᒻᒪᒃᑕᐅᓇᔭᖅᐳᑦ ᐃᖅᑲᓇᐃᔭᖅᑎᒧᑦ, ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎ ᐃᓚᖏᓪᓗ, ᐃᒡᓗᒧᑦ ᐱᖁᑎᖏᑦ ᑎᑭᑦᑎᐊᕆᓗᓂᒋᑦ ᐊᒻᒪ/ᐅᕝᕙᓘᓐᓃᑦ ᐱᖁᑎᖏᑦ, ᐊᒻᒪ/ᐅᕝᕙᓘᓐᓃᑦ 
ᐃᒡᓗᒋᓂᐊᖅᑕᖓ ᐊᑐᐃᓐᓇᐅᔪᓐᓇᕐᓂᖓ ᐱᓪᓗᒍ, ᐅᓪᓗᓄᑦ 21-ᓄᑦ ᑎᑭᓪᓗᒍ. ᕿᓚᒻᒥᐅᔪᒃᑯᑦ ᐃᒡᓗᖃᓚᐅᑲᖕᓂᖅ 
ᓇᖕᒥᓂᕆᔭᐅᔪᒥᒃ ᓄᓇᕘᒥ ᐊᑭᓕᖅᓱᖅᑕᐅᑎᒋᓂᐊᖅᐳᑦ $75.00 ᐅᓪᓗᕐᒧᑦ ᐊᑕᐅᓯᕐᒧᑦ ᐃᖅᑲᓇᐃᔭᖅᑎᒧᑦ, $5.00-ᒥ 
ᐃᓚᒃᑲᓐᓂᖅᑕᐅᓪᓗᓂ ᖃᐅᑕᒫᑦ ᐃᓚᒋᔭᓕᒫᖏᑦ ᐊᑕᖏᖅᑕᐅᓗᑎᒃ. ᐃᒡᓗᖃᓚᐅᑲᖕᓂᖅ ᓇᖕᒥᓂᕆᔭᐅᔪᒥᒃ ᓄᓇᕘᑉ 
ᓯᓚᑖᓂ ᐊᑭᓕᖅᓱᖅᑕᐅᑎᒋᓂᐊᖅᐳᑦ $50.00 ᐅᓪᓗᕐᒧᑦ ᐊᑕᐅᓯᕐᒧᑦ ᐃᖅᑲᓇᐃᔭᖅᑎᒧᑦ, $5.00-ᒥ ᐃᓚᒃᑲᓐᓂᖅᑕᐅᓪᓗᓂ 
ᖃᐅᑕᒫᑦ ᐃᓚᒋᔭᓕᒫᖏᑦ ᐊᑕᖏᖅᑕᐅᓗᑎᒃ. 

 
 ᐊᑐᖅᑕᐅᒐᔪᖖᒋᑦᑐᒃᑰᖅᐸᑦ, ᑖᒃᑯᐊ ᐅᓪᓗᐃᑦ ᐅᖓᕙᕆᐊᖅᑕᐅᔪᓐᓇᖅᑐᑦ ᑐᖓᓕᐊᑕ ᐊᖓᔪᖅᑳᑉ ᑎᑭᓐᓇᓵᓗᐊᖅᑎᓪᓗᒋᑦ 

ᐱᖁᑏᑦ ᐊᑐᕆᐊᓖᓪᓗ ᐊᑐᐃᓐᓇᕈᕋᓱᐊᕐᓂᖓᓂᓗ ᐃᒡᓗᒃᓴᖓ. 
 
ᓂᕆᔾᔪᑎᑦ ᐊᑭᓕᕆᐊᓖᓪᓗ ᐱᔪᓐᓇᐅᑎᓄᑦ 

ᐱ2.16 ᐊᑭᓕᖅᓱᕆᐊᓖᑦ ᐱᔪᓐᓇᐅᑎᓄᑦ ᓂᕆᔾᔪᑎᓄᓪᓗ ᐊᑭᓕᕆᐊᓕᖕᓄᓪᓗ ᐃᖅᑲᓇᐃᔭᖅᑎᒧᐊᖅᑕᐅᖃᑦᑕᕐᓂᐊᖅᑐᑦ 
ᐊᐃᑉᐸᖓᓄᓪᓘᓐᓃᑦ, ᐃᓚᓗᒍ ᑮᓇᐅᔭᓂᒃ ᓇᓕᒧᑦᑐᓂᒃ ᐊᑕᐅᓯᐅᑉ ᓇᑉᐸᖓᓄᑦ (1/2) ᐃᓗᐃᑦᑑᑉ ᐊᑭᖓᑕ ᐊᓯᖏᓐᓄᑦ 
ᕿᑐᕐᖕᒐᖏᓐᓄᑦ ᐊᐅᓪᓚᖅᐸᓪᓕᐊᑎᓪᓗᒋᑦ:  

(1) ᐃᖅᑲᓇᐃᔭᕐᕕᒋᓂᐊᓕᖅᑕᒥᓄᑦ ᐅᐸᒍᑎᕙᓪᓕᐊᓕᖅᑎᓪᓗᒍ, ᐅᓄᓛᖃᕐᓗᒍ ᐅᓪᓗᓄᑦ ᐱᖓᓱᓄᑦ;  

(2) ᐅᓪᓗᐃᑦ ᐊᑐᒐᒃᓴᐃᑦ ᐊᖏᖅᑕᐅᓯᒪᔪᒧᑦ ᐃᒡᓗᒧᑦ; ᐊᒻᒪᓗ  

(3) ᐅᑕᖅᑭᓂᖏᓐᓂ ᑎᑭᑦᑐᒃᓴᓂᒃ ᐊᑐᕆᐊᓕᖕᓂᒃ ᐱᖁᑎᓂᒃ ᐊᒻᒪᓘᓐᓃᑦ ᐊᑐᕆᐊᓕᖕᓂᒃ ᐊᓯᖏᓐᓂᒃ ᐊᒻᒪᓘᓐᓃᑦ 
ᐃᒡᓗᒥᒃ ᐊᑐᐃᓐᓇᕈᖅᑐᖃᕋᓱᖕᓂᖓᓂ; ᒪᓕᒡᓗᒍ ᐱᔭᐅᔪᓐᓇᖅᑐᑦ ᐊᑖᒍ ᐃᖅᑲᓇᐃᔭᕐᓂᕐᒧᑦ ᐊᐅᓪᓚᕐᓂᐅᑉ 
ᑎᑎᖅᑲᖏᑕ ᑭᒡᓕᖃᕐᓗᓂ 21-ᓂᒃ ᐅᓪᓗᓂᒃ. ᑖᔅᓱᒪ ᑎᑎᕋᖅᓯᒪᔫᑉ ᐱᔾᔪᑎᖓ, ᐊᑐᕆᐊᓖᑦ ᐱᖁᑏᑦ ᐊᑐᕆᐊᓖᓪᓗ 
ᐊᓯᖏᑦ ᑭᒡᓕᖃᖅᐳᑦ ᐅᑯᓂᖓ ᒪᓕᒃᑐᓂ ᑎᑎᕋᖅᓯᒪᔪᓂ:  ᐊᑐᕆᐊᓖᑦ ᐊᓯᖏᑦ: ᐊᓪᓕᓃᑦ, ᐊᓪᓚᕈᑏᑦ, ᐊᑭᓰᑦ, 
ᐅᕕᓂᖕᓂᐊᕐᕕᖕᒧᑦ ᑕᓗᐃᑦ, ᐊᓇᕐᕕᒃᓯᐅᑏᑦ, ᓈᒪᑦᑎᐊᖅᑐᑦ ᐊᓐᓄᕌᑦ, ᓂᕐᕆᓯᕈᔪᐃᑦ (ᓲᕐᓗ ᓂᕐᕆᓰᑦ, ᑲᑭᐊᑦ, 
ᐊᓘᑏᑦ, ᐅᒃᑯᓰᑦ ᐊᒻᒪᓗ ᐆᑦᑎᓰᑦ, ᐊᓯᕈᓘᔭᖏᓪᓗ)  ᐱᖁᑏᑦ: ᐃᒡᓖᑦ, ᑭᐳ ᐃᒃᓯᕙᐅᑕᐃᑦ. 

(4) ᐃᖅᑲᓇᐃᔭᖅᑏᑦ ᓴᖅᑭᔮᖅᑎᑦᑎᔭᕆᐊᓖᑦ ᐱᓇᔪᖕᓂᕐᒥᓂᒃ ᐃᓚᐅᑎᑦᑎᓂᕐᒥᒃ ᐊᑐᕆᐊᓕᖕᓂᒃ 
ᐱᖁᑎᖃᓗᐊᖅᑐᕕᓂᐅᒍᑎᒃ ᐊᔪᖖᒋᑎᑕᐅᔪᓐᓇᖁᓪᓗᒋᑦ ᓂᕆᔪᓐᓇᐅᑎᓂᒃ ᐊᑭᓕᕆᐊᓕᖕᓂᒡᓗ ᐃᓚᓕᐅᑎᓯᒪᔪᒥ 
ᑎᑎᕋᖅᓯᒪᓂᓕᒃ ᐱ2.16(3)-ᒥ. 

 
ᐱ2.17 ᐊᑐᖅᑕᐅᒐᔪᖖᒋᑦᑐᒃᑰᖅᐸᑦ, ᑖᒃᑯᐊ ᐅᓪᓗᐃᑦ ᐅᖓᕙᕆᐊᖅᑕᐅᔪᓐᓇᖅᑐᑦ ᑐᖓᓕᐊᑕ ᐊᖓᔪᖅᑳᑉ ᑎᑭᓐᓇᓵᓗᐊᖅᑎᓪᓗᒋᑦ 

ᐱᖁᑏᑦ ᐊᑐᕆᐊᓖᓪᓗ ᐊᑐᐃᓐᓇᕈᕋᓱᐊᕐᓂᖓᓂᓗ ᐃᒡᓗᒃᓴᖓ. 
 
ᐊᑐᖅᑐᐊᕈᑎᓄᑦ ᐊᖏᖃᑎᒌᒍᑎᒧᑦ ᓄᖅᑲᖅᑎᑕᐅᓂᖓ 

ᐱ2.18 ᐃᖅᑲᓇᐃᔭᐃᓐᓇᖅᑐᖅ ᐃᓱᖃᔭᑦᑐᒥᒡᓗ ᐃᖅᑲᓇᐃᔭᖅᑐᖅ ᐊᔪᖖᒋᑦᑐᑦ ᑕᒪᐃᓐᓂ ᐱᒋᐊᓕᓵᕐᓂᖓᓂ ᓄᒃᑎᐊᓂᒃᓯᒪᔪᓂᓗ, 
ᐊᑭᖓᓄᑦ ᓱᕋᐃᓂᐅᑉ ᐊᑐᖅᑐᐊᕐᓂᕐᒧᑦ ᐊᖏᕈᑎᓂᒃ ᐊᑐᖅᑐᐊᕈᑎᓂᒡᓘᓐᓃᑦ ᐃᒡᓗᒋᓂᐊᖅᑕᒥᓂ ᐱᖃᓯᐅᓪᖢᒋᑦ ᐊᓯᖏᑦ 
ᑕᕝᕗᖓ ᐊᒃᑐᐊᔪᑦ ᓄᖅᑲᖅᑎᑦᑎᓂᕐᒧᑦ ᐊᑭᓕᒐᒃᓴᐃᑦ, ᐊᑭᑐᓛᖓᓄᑦ ᓇᓕᒧᑦᑐᒧᑦ ᐱᖓᓱᓄᑦ ᑕᖅᑭᓄᑦ ᐊᑐᖅᑐᐊᕈᑎᒧᑦ 
ᑎᑎᕋᖅᑕᐅᓯᒪᔪᑦ ᒪᓕᒋᐊᓕᖏᑦ ᓈᒻᒪᒋᔭᐅᓕᖅᐸᑕ ᐃᖅᑲᓇᐃᔭᖅᑎᑦᑎᔨᒧᑦ. 

 
ᐊᔾᔨᖏᑦ ᐊᑭᓕᕆᐊᓖᑦ 

 ᐱ2.19 ᐃᖅᑲᓇᐃᔭᐃᓐᓇᖅᑐᑦ ᐃᓱᖃᔭᑦᑐᒥᒡᓘᓐᓃᑦ ᐃᖅᑲᓇᐃᔭᖅᑐᑦ ᐊᖏᖅᓯᒪᔪᑦ ᐃᖅᑲᓇᐃᔭᕐᓂᐊᕐᓗᑎᒃ ᓄᓇᕗᑦ ᒐᕙᒪᖓᓐᓄᑦ, 
ᐊᒻᒪᓗ ᐊᑭᓕᖅᓱᐃᔪᓄᑦ ᑕᒪᐃᓐᓄᑦ ᐃᒡᓗᒋᓚᐅᖅᑕᒥᓄᑦ ᐃᒡᓗᑖᕆᔭᒥᓄᓪᓗ, ᑎᑎᕋᖅᓯᒪᔪᑦ ᒪᓕᒋᐊᓕᖏᑦ 
ᓈᒻᒪᒋᔭᐅᓕᖅᐸᑕ ᐃᖅᑲᓇᐃᔭᖅᑎᑦᑎᔨᒧᑦ, ᐊᔾᔨᖏᑕ ᐊᑭᖏᑦ ᐅᑎᖅᑎᑕᐅᖃᑦᑕᕐᓂᐊᖅᑐᑦ ᑭᒡᓕᖃᕐᓗᓂ (3) ᐱᖓᓱᑦ 
ᑕᖅᑮᑦ, ᐊᑭᑭᓐᓂᖅᓴᐅᓗᓂ ᐅᑯᓇᖖᒐᑦ: 

(1) ᑕᖅᑭᑕᒫᑦ ᓇᖕᒥᓂᖅᑖᖅᐸᓪᓕᐊᓂᕐᒧᑦ ᐊᑭᓕᐅᑏᑦ ᐃᒡᓗᒋᓚᐅᖅᑕᖓᓄᑦ, ᐅᕝᕙᓘᓐᓃᑦ 

(2) ᑕᖅᑭᑕᒫᑦ ᐊᑐᖅᑐᐊᕐᓂᕐᒧᑦ/ᓇᖕᒥᓂᖅᑖᖅᐸᓪᓕᐊᓂᕐᒧᑦ ᐊᑭᓕᐅᑏᑦ ᓄᑖᒧᑦ ᐃᒡᓗᑖᒧᑦ.   
 
ᓇᖕᒥᓂᖅᑖᖅᐸᓪᓕᐊᓂᕐᒧᑦ ᐊᑭᖏᑦ 

ᐱ2.20 ᐃᖅᑲᓇᐃᔭᖅᑎᐅᖏᓐᓇᖅᑐᖅ ᓇᖕᒥᓂᓕᒃ ᐃᓂᖃᕐᖢᓂᓗ ᐃᓄᑑᓪᓗᓂ ᖃᑕᖖᒍᑎᒌᑦ ᐃᒡᓗᖓᓂᒃ ᐃᒡᓗᒋᓪᓚᕆᒃᖢᓂᐅᒃ 
ᓄᒃᑎᕆᐊᖃᖅᑎᑕᐅᒃᐸᑦ ᐃᖅᑲᓇᐃᔭᕆᐊᕐᓗᓂ ᐱᔨᑦᑎᕋᕆᐊᕐᓗᓂ ᐃᖅᑲᓇᐃᔭᖅᑎᐅᓂᕐᒥᓄᓪᓗ ᓄᓇᕗᑦ ᒐᕙᒪᖓᓂ 
ᐅᑎᖅᑎᑦᑎᕕᐅᔪᓐᓇᖅᑐᖅ ᐊᑭᓪᓚᑦᑖᖓᓂᒃ ᓇᖕᒥᓂᖓᑕ, ᒪᓕᒐᑎᒍᑦ ᑎᑎᕋᖅᓯᒪᔪᑎᒍᓪᓗ ᐊᑭᖏᓐᓂᒃ ᓴᖅᑭᑦᑐᕕᓂᕐᓂᒃ 
ᓂᐅᕕᖅᑕᐅᓂᖓᑕ ᐃᒡᓘᑉ, ᐃᒡᓘᑉ ᓂᐅᕕᖅᑕᐅᓂᖓᑕ ᐊᒻᒪᓘᓐᓃᑦ ᓂᐅᕕᖅᑕᐅᒃᐸᑦ ᐊᕐᕌᒎᑉ ᐊᑕᐅᓯᐅᑉ ᐅᓪᓗᖓᓂ 
ᐃᖅᑲᓇᐃᔭᖅᑎᐅᑉ ᓄᒃᑎᖅᑎᖅᑕᐅᓂᖓᑕ.  

 
ᓂᖀᑦ ᐃᖏᕐᕋᔾᔪᑎᓄᓪᓗ ᐃᑲᔫᑎᑦ 

ᐱ2.21 ᐃᖅᑲᓇᐃᔭᖅᑎᐅᖏᓐᓇᖅᑐᖅ, ᐃᖅᑲᓇᐃᔭᓚᐅᑲᒃᑐᕐᓘᓐᓃᑦ ᑎᒃᑯᐊᖅᑕᐅᓯᒪᔪᑦ ᑭᒡᓕᖃᖅᑐᒥᒃ ᐊᕐᕌᒍᒧᑦ ᐊᑕᐅᓯᕐᒧᑦ 
ᐅᖓᑖᓄᓪᓘᓐᓃᑦ ᑎᒃᑯᐊᖅᑕᐅᓵᖅᓯᒪᔪᑦ ᓅᓵᖅᓯᒪᔪᓪᓘᓐᓃᑦ ᓯᕗᓪᓕᖅᐹᒥᒃ ᓄᓇᕗᒻᒥ ᓄᓇᓕᖕᒥ ᓄᓇᓕᖕᒧᑦ 
ᑐᓂᔭᐅᖃᑦᑕᕐᓂᐊᖅᑐᑦ ᐅᑎᖅᑐᒃᓴᒥᒃ ᑮᓇᐅᔭᓂᒃ, ᑭᒡᓕᖃᕐᓗᓂ $5,000.00-ᓂᒃ ᐃᓚᒌᓄᑦ ᐃᒡᓗᒥᐅᖃᑎᒌᓄᑦ.  
ᐃᖅᑲᓇᐃᔭᖅᑎᑦ ᑖᔅᓱᒥᖓ ᐃᑲᔫᓯᐊᕈᓐᓇᖅᑐᑦ ᐊᑕᐅᓯᐊᖅᑕᐅᑐᐃᓐᓇᕐᓗᓂ. 

 
ᑮᓇᐅᔭᓂᒃ ᐅᑎᖅᑎᑦᑎᓂᖅ 

ᐱ2.22 ᐅᑎᖅᑎᑦᑎᓂᖅ ᑮᓇᐅᔭᓂᒃ ᑖᒃᑯᓂᖓ ᐲᔭᐃᕝᕕᐅᕙᒡᓗᓂ ᒪᕐᕉᒃ ᐱᓇᓱᐊᕈᓯᖖᒍᕌᖓᑎᒃ ᑮᓇᐅᔭᒃᓴᖓ ᐲᔭᐃᕝᕕᐅᕙᒡᓗᓂ. 
ᐲᔭᖅᑕᐅᔪᑦ ᖄᖏᐅᑎᖃᑦᑕᔾᔮᖖᒋᑦᑐᑦ ᑭᒡᓕᖓᓄᑦ ᐃᖅᑲᓇᐃᔭᕐᓂᖓᑕ ᓄᓇᕗᑦ ᒐᕙᒪᖓᓂ 12-ᓘᓪᓃᑦ (12) ᑕᖅᑮᑦ, 
ᓇᓕᐊᑐᐃᓐᓇᖅ ᑐᖔᓃᑉᐸ. 

 
ᐊᑭᓕᖅᓱᕆᐊᓕᑦ ᐱᔪᓐᓇᐅᑎᓄᑦ 

ᐱ2.23 ᐃᖅᑲᓇᐃᔭᖅᑎᓕᒫᑦ ᐊᑭᓕᖅᓱᕆᐊᓕᖕᓄᑦ ᐅᑎᖅᑎᑦᑎᓇᓱᒃᑐᑦ ᑖᔅᓱᑎᒎᓇᖅ ᑎᑎᕋᖅᓯᒪᔪᖅᑎᒍᑦ, ᑖᒃᑯᐊ ᒪᓕᒃᑐᑦ 
ᐅᑎᖅᑎᑦᑎᔾᔪᑏᑦ ᑮᓇᐅᔭᓄᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᑐᓂᓯᔭᕌᖓᒥᒃ ᓇᓕᖅᑲᓂᒃ ᑮᓇᐅᔭᖅᑑᑎᕕᓂᕐᓂᒃ: 

(1) ᐅᖓᓯᒃᑐᒧᑦ ᐅᖃᓘᑎᕕᓃᑦ ᓱᒃᑲᔪᒃᑯᓪᓘᓐᓃᑦ ᐊᒃᑐᐊᔪᑦ ᓄᒃᑎᕐᓂᕐᒧᑦ; 

(2) ᑐᓐᓂᖅᑯᓯᐊᖅ $250.00 ᐃᖅᑲᓇᐃᔭᖅᑎᒧᑦ ᓄᒃᑎᖅᑐᒧᑦ ᐱᖁᑎᖃᖖᒋᑦᑐᒧᑦ ᐃᒡᓗᒧᑦ; 

(3) ᑐᓐᓂᖅᑯᓯᐊᖅ $125.00 ᐃᖅᑲᓇᐃᔭᖅᑎᒧᑦ ᓄᒃᑎᖅᑐᒧᑦ ᐱᖁᑎᓕᖕᒧᑦ ᐃᒡᓗᒧᑦ; 

(4) ᓯᕐᓗᐊᖃᓚᐅᑲᖕᓂᕐᒧᑦ ᐱᖁᑎᒥᓄᑦ ᐊᑐᐃᓐᓇᕈᖅᑐᖃᕋᓱᖕᓂᖓᓂ ᐃᒡᓗᒃᓴᖓᓂᒃ ᐊᖏᖅᑕᐅᓚᐅᖅᑎᓐᓇᒍ 
ᓄᓇᕗᑦ ᒐᕙᒪᒃᑯᓐᓂ; ᐊᒻᒪᓘᓐᓃᑦ 

(5) ᑖᒃᓯᒃᑰᕈᑎᕕᓂᖏᑦ ᐊᒃᑐᐊᔪᑦ ᓄᒃᑎᕐᓂᕐᒧᑦ. 
 

ᓇᖕᒥᓂᖅ ᐱᖁᑎᒋᔭᐅᔪᑦ ᐅᕿᙱᓐᓂᖏᓪᓗ ᐊᖏᖅᑕᐅᓯᒪᔪᑦ 

ᐱ2.24 ᐱᖁᑎᒋᔭᑦ ᓇᒃᓴᖅᑕᐅᔪᓐᓇᖅᑎᒋᔭᑦ ᐅᕿᙱᓛᖃᕐᓗᒍ (6) ᐊᕐᕕᓂᓕᐅᓗᑎᒃ 50 ᐸᐅᓐ ᐅᖓᑖᓄᐊᖅᓯᒪᙱᓪᓗᑎᒃ 
ᑕᒪᐃᓐᓄᑦ ᐃᖅᑲᓇᐃᔭᖅᑎᒧᑦ ᐃᓚᖏᓐᓄᓪᓗ ᐃᒪᐃᒃᑳᖓᑕ: 

(1) ᐱᖁᑎᑦ ᓄᒃᑎᖅᑕᐅᒃᐸᑕ ᐃᓛᒃᑰᖅᑕᖅᑕᐅᓗᑎᒃ ᓱᒃᑲᐃᓐᓂᖅᓴᒃᑯᑦ ᐃᖏᕐᕋᔪᓕᕆᔾᔪᑎᒃᑯᑦ; 

(2) ᐊᓯᖏᓐᓂᑦ ᐊᑭᓕᖅᓱᒐᒃᓴᓂᒃ ᐊᑭᓖᔪᖃᖖᒋᑉᐸᑦ ᐱᖁᑏᑦ ᓄᒃᑎᖅᑕᐅᓂᖏᓐᓄᑦ; ᐊᒻᒪᓗ 

(3) ᖃᔅᓯᐅᓂᕆᔭᖓ ᐅᖃᐅᓯᐅᔪᖅ ᐱ2.24−ᒥ ᖄᒃᑲᓐᓂᐊᒍᑦ ᐊᔪᖅᑎᑕᐅᙱᑦᑑᑉ ᐅᕿᙱᓐᓂᕆᔭᐅᔫᑉ 
ᓇᓗᓇᐃᖅᑕᐅᓯᒪᔫᑉ ᑎᑎᕋᖅᓯᒪᓂᖏᓐᓂ 1, 2 ᐊᒻᒪᓗ 3 ᐃᓚᒋᐊᕈᑎᒥ ᐱ2−ᒥ. 

  
ᐱ2.25 ᑖᓐᓇ ᒪᓕᒃᑐᖅ ᐅᕿᖖᒋᓐᓂᖅ ᐊᑐᖅᑕᐅᔪᓐᓇᖅᑐᖅ ᐊᑐᕆᐊᖃᖅᐳᖅ ᐃᖅᑲᓇᐃᔭᖅᑎᓕᒫᓄᑦ ᑐᖔᓂ ᐊᕐᕌᒎᑉ ᐊᑕᐅᓯᐅᑉ 

ᐊᑐᖅᑕᐅᔫᑉ. ᐊᑐᐃᓐᓇᖅᑕᖃᖅᐸᑦ, ᐱᖁᑎᖃᖅᐸᒌᖅᑐᑦ ᐃᒡᓗᐃᑦ ᐊᑐᐃᓐᓇᕈᖅᑎᑕᐅᖃᑦᑕᕐᓂᐊᖅᑐᑦ ᐃᓚᖃᕐᓗᑎᒃ 
ᐊᔪᖖᒋᑦᑐᓐᓇᕐᓂᕐᒥᒃ ᐊᑯᓂᐅᔪᒥᒃ ᓯᕐᓗᐊᕐᒦᑎᑦᑎᓂᕐᒥᒃ.(ᑕᑯᓗᒍ ᑎᑎᕋᖅᓯᒪᓂᓕᒃ 1) 

 ᐱ2.26 ᑎᒃᑯᐊᖅᑕᐅᔪᓕᒫᓄᑦ ᐊᕐᕌᒍᒥ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐊᑯᓂᐅᑎᒋᔪᒥᒃ, ᓄᒃᑎᖅᑐᑦ ᐱᖁᑎᖃᖅᐸᒌᖅᑐᒧᑦ ᐃᒡᓗᒧᑦ, 
ᒪᓕᒃᑐᑦ ᐱᔭᐅᔪᓐᓇᖅᑐᑦ ᐅᖓᑖᓅᖖᒋᑦᑐᖅ ᐅᕿᖖᒋᓐᓂᐅᑉ ᐊᑐᕆᐊᓖᑦ: (ᑕᑯᓗᒍ ᑎᑎᕋᖅᓯᒪᓂᓕᒃ 2). 

 
ᐱ2.27 ᑎᒃᑯᐊᖅᑕᐅᔪᓕᒫᓄᑦ ᐊᕐᕌᒍᒥ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐊᑯᓂᐅᑎᒋᔪᒥᒃ, ᓄᒃᑎᖅᑐᑦ ᐱᖁᑎᖃᖅᐸᒌᙱᑦᑐᒧᑦ 

ᐃᒡᓗᒧᑦ, ᒪᓕᒃᑐᑦ ᐱᔭᐅᔪᓐᓇᖅᑐᑦ ᐅᖓᑖᓅᖖᒋᑦᑐᖅ ᐅᕿᖖᒋᓐᓂᐅᑉ ᐊᑐᕆᐊᓖᑦ: (ᑕᑯᓗᒍ ᑎᑎᕋᖅᓯᒪᓂᓕᒃ 3). 
 
ᐱ2.28 ᐅᖁᒪᐃᓐᓂᕆᔭᖓ ᐊᔪᖅᑎᑕᐅᙱᑦᑑᑉ ᓅᓐᓂᐊᖅᑐᓄᑦ ᐱᖁᑎᓄᑦ ᐊᑐᖅᑕᐅᖖᒋᑉᐸᑦ ᓯᕗᓪᓕᕐᒥ ᓅᑎᓪᓗᒋᑦ, ᐊᒥᐊᒃᑰᔪᖅ 

ᑮᓇᐅᔭᖅᑖᖑᔪᓐᓇᖅᑐᖅ ᐅᑎᖅᑎᑕᐅᔪᓐᓇᖖᒋᑦᑐᖅ ᑭᖑᓂᐊᒍᑦ ᐅᓪᓗᕐᒥ, ᑭᓯᐊᓂ ᐃᖏᕐᕋᔾᔪᑎ ᐊᑲᐅᖖᒋᓕᐅᕈᑎᖃᖅᐸᑦ 
ᐊᔪᕐᓇᖅᑐᖅᓯᐅᖅᐸᑕ ᓅᓐᓇᓱᒃᑎᓪᓗᒋᑦ.  ᑕᐃᒪᐃᑦᑐᖃᖅᐸᑦ, ᐅᖓᕙᕆᐊᕈᑏᑦ ᐊᖏᖅᑕᐅᓯᒪᔭᕆᐊᓖᑦ 
ᐃᖅᑲᓇᐃᔭᕐᕕᒋᔭᐅᔫᑉ ᑎᒃᑯᐊᖅᑕᐅᓯᒪᔪᕐᓘᓐᓃᑦ. 

ᐊᑯᓂᐅᔪᒃᑯᑦ ᓯᕐᓗᐊᕐᒦᑎᑦᑎᓂᐊᕐᓗᓂ ᒪᓕᒋᐊᓖᑦ 

ᐱ2.29 ᐊᑯᓂᐅᔪᒃᑯᑦ ᓯᕐᓗᐊᕐᒦᑎᑦᑎᓂᐊᕐᓗᓂ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᐃᖅᑲᓇᐃᔭᖅᑎᓪᓚᑦᑖᓄᑦ 
ᐃᖅᑲᓇᐃᔭᓚᐅᑲᒃᑐᓄᓪᓗ ᑕᑭᓂᖓ ᐃᖅᑲᓇᐃᔭᕐᓂᖓᑕ ᒪᓕᒡᓗᒍ, ᐱᖓᓱᓂᒡᓘᓐᓃᑦ ᐊᕐᕌᒍᓂᒃ, ᓇᓕᐊᑐᐃᓐᓇᖅ 
ᑐᖔᓃᑐᐊᖅᐸᑦ. 

 
ᐱ2.30 ᐃᖅᑲᓇᐃᔭᖅᑎ ᓄᓇᕗᑦ ᒐᕙᒪᖓᓂ, ᓄᒃᑎᖅᑐᖅ ᐊᓯᐊᓄᑦ ᓄᓇᓕᖕᒧᑦ ᐊᖏᖅᑐᕐᓘᓐᓃᑦ ᑎᓕᔭᐅᔾᔪᑎᖓ ᐊᓯᔾᔨᕐᓂᖅᐸᑦ 

ᐃᖅᑲᓇᐃᔭᐃᓐᓇᓕᕐᓗᓂ ᓄᓇᕗᑦ ᒐᕙᒪᒃᑯᓐᓄᑦ, ᐊᑐᖅᑐᐊᖏᓐᓇᕐᓗᓂᓗ ᐃᒡᓗᒥᒃ ᓱᓇᒃᑯᑖᖃᑦᑎᐊᖅᑐᒥᒃ 
ᐊᔪᖅᑎᑕᐅᔾᔮᙱᑦᑐᑦ ᓄᑖᙳᕆᐊᕈᔾᔨᔪᓐᓇᕐᓗᑎᒃ ᐊᑯᓂᐅᔪᒃᑯᑦ ᓯᕐᓗᐊᕐᒦᑎᑦᑎᔪᓐᓇᕐᓂᑎᒃ ᐃᑲᔫᑎᑦ ᒪᓕᒡᓗᒋᑦ, 
ᑎᒃᑯᐊᖅᑕᐅᓂᖓ ᒪᓕᒡᓗᒍ ᐅᕝᕙᓘᓐᓃᑦ ᐊᕐᕌᒍᓄᑦ ᐱᖓᓱᓄᑦ, ᓇᓕᐊᑐᐃᓐᓇᖅ ᓇᐃᓐᓂᖅᓴᐅᑐᐊᖅᐸᑦ. 

 
ᐱ2.31 ᐃᖅᑲᓇᐃᔭᖅᑎ ᓄᓇᕗᑦ ᒐᕙᒪᖓᓂ, ᓄᒃᑎᖅᑐᖅ ᐱᖁᑎᖃᖖᒋᑦᑐᒧᑦ ᐃᒡᓗᒧᑦ ᐊᓯᐊᓄᐊᕐᓗᓂ ᓄᓇᓕᖕᒧᑦ ᐊᒻᒪᓗ 

ᒫᓐᓇᐅᔪᒃᑯᑦ ᓇᓕᖅᑲᖃᕐᓗᓂ ᐊᑯᓂᐅᔪᒃᑯᑦ ᓯᕐᓗᐊᕐᒦᑎᑦᑎᔪᓐᓇᕈᑎᓂᒃ ᐃᒡᓗᑖᒥᓄᓪᓗ ᓄᓇᕗᑦ ᒐᕙᒪᒃᑯᑦ 
ᐊᑭᓕᖅᓱᕐᓗᓂᔾᔪᒃ, ᒪᓕᒃᑕᐅᓗᑎᒃ ᐅᓄᓛᖏᑦ ᐋᖅᑭᒃᑕᐅᓯᒪᔪᑦ ᐊᑐᐊᒐᕐᒥ. 

 
ᐱ2.32 ᐊᓂᑕᐅᓵᓕᒃᐸᑦ ᐃᓱᖃᖅᑐᒥᒃ ᐃᖅᑲᓇᐃᔮᓕᒃ ᓄᖅᑲᖅᑎᑕᐅᓂᐊᖅᑐᖅ ᐊᑯᓂᐅᔪᒃᑯᑦ ᓯᕐᓗᐊᕐᒦᑎᑦᑎᔪᓐᓇᕐᓂᖓ ᐊᖏᕈᑎ 

30 ᐅᓪᓗᐃᑦ ᐊᓂᒍᖅᓯᒪᓕᖅᑎᓪᓗᒋᑦ. 
 
ᐱ2.33 ᐅᖓᕙᕆᐊᖅᑕᐅᔪᑦ ᐃᓱᖃᖅᑎᑕᒧᑦ ᐱᖓᓱᓄᑦ ᐊᕐᕌᒍᓄᑦ, ᐊᑯᓂᐅᔪᒃᑯᑦ ᓯᕐᓗᐊᕐᒦᑎᑦᑎᔪᓐᓇᖅᐳᑦ ᐱᖁᑎᓂᒃ ᒪᓕᒋᐊᓕᖏᑦ 

ᐃᓱᒪᒋᔭᐅᑐᐃᓐᓇᕐᓂᐊᖅᐳᑦ ᐱᔾᔪᑎᖃᑦᑎᐊᕐᓗᑎᒃ ᑭᓯᐊᓂ ᑕᐃᒫᒃ ᑕᐅᑐᒃᑕᐅᓗᑎᒃ ᐊᖏᖅᑕᐅᔭᕆᐊᖃᖅᖢᑎᒡᓗ 
ᐃᖅᑲᓇᐃᔭᕐᕕᒋᔭᒥᓂᑦ. 

 
ᐱ2.34 ᐃᖅᑲᓇᐃᔭᖅᑎ ᐊᑭᓖᔭᕆᐊᖃᕋᔭᖅᑐᖅ ᓇᓪᓕᐅᒃᑯᒫᑦ ᐊᑭᖏᓐᓂᒃ ᐊᑯᓂᐅᔪᒃᑯᑦ ᓯᕐᓗᐊᕐᒦᑎᑦᑎᔾᔪᑎᓄᑦ ᐱᖁᑎᓂᒃ 

ᒪᓕᒋᐊᓕᖕᓂᒃ. 
  
ᐱ2.35 ᐊᑭᒃᓴᓕᒫᑦ ᐊᒃᑐᐊᔪᑦ ᓄᒃᑎᖅᑕᐅᓂᖏᓐᓄᑦ ᐱᖁᑏᑦ ᐊᑐᕆᐊᓖᓪᓗ ᓯᕐᓗᐊᕐᖕᒥᖔᖅᑐᑦ ᐃᖅᑲᓇᐃᔭᖅᑎᐅᑉ 

ᑲᒪᒋᔭᕆᐊᖃᕐᓂᐊᖅᑕᖏᑦ. 
 
ᐱ2.36 ᓄᒃᑎᖅᑎᑦᑎᔨ ᑐᓂᓂᐊᖅᑕᖏᑦ ᓯᕐᓗᐊᖃᕐᕕᐅᔪᖅ ᐃᖅᑲᓇᐃᔭᖅᑎᓗ ᑎᑎᖅᑲᓂᒃ ᓇᓗᓇᐃᖅᓯᓯᒪᔪᓂᒃ, ᐅᓪᓗᑦ (30) 

ᓯᕗᓂᐊᓂ ᐃᓱᓕᕝᕕᒃᓴᖓ ᐊᑯᓂᐅᔪᒃᑯᑦ ᓯᕐᓗᐊᕐᒦᑎᑦᑎᔪᓐᓇᕈᑎ ᑳᓐᑐᓛᖓ. 
 
ᐱ2.37 ᐅᕿᙱᓛᖑᔪᓐᓇᖅᑐᖅ ᐃᖅᑲᓇᐃᔭᖅᑎᒧᑦ ᐊᔪᖅᑎᑕᐅᓇᔭᙱᑦᑐᖅ ᓯᕐᓗᐊᕐᒦᑎᑦᑐᓐᓇᕐᓗᒋᑦ ᓄᓇᕗᑦ ᒐᕙᒪᒃᑯᓐᓄᑦ 

ᐊᑭᓕᖅᓱᖅᑕᐅᓗᑎᒃ 9,000 ᐸᐅᓐᔅ-ᖏᓐᓃᓐᓂᐊᖅᐳᖅ.  ᓄᓇᕗᑦ ᒐᕙᒪᒃᑯᑦ ᐊᑭᓖᔾᔮᙱᑦᑐᑦ ᓯᕐᓗᐊᕐᒦᑦᑐᑦ 
ᐊᑭᓕᖅᓱᕆᐊᓕᖕᓂᒃ ᓄᓇᓯᐅᑎᓄᑦ, ᐅᓯᑲᖅᑕᐅᑎᑦ ᐃᒡᓗᕋᓛᓂᒃ, ᐅᒥᐊᓂᒃ, ᖃᖓᑕᓲᓂᒃ, ᐊᓯᖏᓐᓂᒃ ᐊᐅᓚᐅᑎᓅᖅᑐᑦ 
ᐃᖏᕐᕋᔾᔪᑏᑦ ᑭᓱᑐᐃᓐᓇᓪᓗ, ᐃᓱᒪᒋᔭᐅᓇᔭᙱᑦᑐᑦ ᐃᓄᖕᒧᑦ ᓇᖕᒥᓂᕆᓇᓱᒋᔭᐅᓗᑎᒃ. 

ᓅᑕᐅᓂᖏᑦ ᓄᖅᑲᖅᑎᑕᐅᔪᑦ 

ᐱ2.38 ᓅᓐᓂᐊᖅᑐᓄᑦ ᐃᑲᔫᑎᑦ ᓄᖅᑲᖅᑎᑕᐅᔪᓄᑦ ᐱᕕᖃᕈᑕᐅᕗᖅ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᒥᓂᒃ ᓄᖅᑲᖅᑐᓄᑦ ᓄᓇᕗᑦ 
ᒐᕙᒪᒃᑯᓐᓂ ᑮᓇᐅᔭᑎᒍᓪᓗ ᐊᖏᕐᕋᒥᓄᑦ ᐅᑎᕐᓂᐊᖅᑎᓪᓗᒋᑦ ᐃᑲᔫᑎᒃᓴᓂᒃ ᓅᔾᔪᑎᒃᓴᖏᓐᓄᑦ ᐃᑲᔪᖅᑕᐅᔪᓐᓇᖅᐸᑕ 
ᐃᓚᒌᓕᒫᑦ, ᐊᔪᕐᓇᙱᑉᐸᑦ ᑭᓯᐊᓂ, ᐱᖁᑎᖏᓪᓗ, ᓄᓇᖓᓐᓄᑦ ᐅᑎᖅᑎᑕᐅᔾᔪᑎᓄᑦ.  

ᐱ2.39 ᓄᖅᑲᖅᑎᓪᓗᒋᑦ, ᐃᖅᑲᓇᐃᔭᖅᑎᐅᖏᓐᓇᖅᑐᖅ ᑮᓇᐅᔭᑎᒍᑦ ᐃᑲᔫᓯᐊᖅᑎᑕᐅᓇᔭᖅᐳᖅ ᐃᓗᐃᑦᑑᓗᒍ ᐳᓴᖓ 
ᒪᓕᒃᑕᐅᓗᓂ ᐊᕐᕌᒍᓄᑦ ᐃᖅᑲᓇᐃᔭᕐᓂᕆᓚᐅᖅᑕᖓᓄᑦ, ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᓂᓕᒃ 6-ᒥ ᒪᓕᒃᖢᒍ.  

 
 ᑖᒃᑯᐊ ᐳᓴᖏᑦ ᑲᑎᖅᓱᖅᑕᐅᖃᑦᑕᕐᓂᐊᖅᐳᑦ ᐃᓗᐃᑦᑐᒥᒃ ᐊᑭᓕᐅᓯᐊᕐᒥ ᐱᔪᓐᓇᖅᑎᒋᔮᓂᒃ, ᓇᓗᓇᐃᖅᓯᒪᔪᖅ ᒪᓕᒃᖢᒍ 

ᓇᓗᓇᐃᔭᐅᑎᓂᒃ ᑎᑎᕋᖅᓯᒪᓂᓕᒃ 4-ᒥ.  
 
 ᐃᓗᐃᑦᑐᖅ ᐊᑭᓕᐅᓯᐊᖅ ᐱᔭᐅᔪᓐᓇᖅᑐᖅ ᓇᒃᓯᐅᔾᔭᐅᓇᔭᖅᐳᖅ ᐃᖅᑲᓇᐃᔭᖅᑎᒧᑦ 45 ᐅᓪᓗᐃᑦ ᐅᖓᑖᓅᙱᑦᑐᖅ 

ᐃᓕᓐᓂᐊᕐᓇᖅ ᑭᖑᓪᓕᖅᐹᖅᓱᓚᐅᙱᓐᓂᖓᓂ. 
 

ᐃᓱᓕᑦᑕᖅᑐᒥᒃ ᐃᖅᑲᓇᐃᔭᖅᑏᑦ 

ᐱ2.40 ᓄᖅᑲᖅᑎᑕᐅᑎᓪᓗᒍ, ᐃᓱᓕᑦᑕᖅᑐᒥᒃ ᐃᖅᑲᓇᐃᔭᖅᑎ, ᐱᑎᑕᐅᓂᐊᖅᐳᖅ ᑮᓇᐅᔭᑎᒍᑦ ᐃᑲᔫᓯᐊᕐᓗᓂ ᐃᓗᐃᑦᑑᓗᓂ 
100%-ᖑᓗᒍ ᐱᔪᓐᓇᖅᑕᖓ ᑎᑎᕋᖅᓯᒪᓂᓕᒃ 5-ᒥ ᐊᑭᒋᑎᑕᖅ. 

 
 ᐃᓗᐃᑦᑑᓗᒍ ᐊᑭᓕᐅᑎ ᐱᔭᐅᔪᓐᓇᖅᑐᖅ ᐃᖅᑲᓇᐃᔭᖅᑎᒧᑦ ᓇᒃᓯᐅᔾᔭᐅᓇᔭᖅᐳᖅ 45 ᐅᓪᓗᐃᑦ ᐅᖓᑖᓅᙱᑦᑐᖅ 

ᐃᓕᓐᓂᐊᕐᓇᖅ ᑭᖑᓪᓕᖅᐹᖅᓱᓚᐅᙱᓐᓂᖓᓂ ᐃᖅᑲᓇᐃᔭᖅᑎᒋᔭᐅᔫᑉ ᐃᖅᑲᓇᐃᔭᕐᓂᕆᔭᖓᓂ. 

ᒪᓕᒐᒃᓴᐃᑦ 

ᐱ2.41 ᐃᑲᔫᓯᐊᕈᒪᓗᓂ ᑕᒪᑐᒧᖓ, ᐃᖅᑲᓇᐃᔭᖅᑎ ᐃᖅᑲᓇᐃᔭᕐᓂᕆᔭᒥᓂᒃ ᐃᓱᓕᑎᑦᑎᔪᖅ ᓄᓇᕗᑦ ᒐᕙᒪᒃᑯᖏᓐᓂ 
ᓇᓗᓇᐃᖅᓯᓪᓚᕆᒋᐊᖃᖅᐳᖅ ᐊᑐᕈᒪᔭᒥᓂᒃ ᓅᑦᑐᒪᓗᓂ ᓄᓇᓕᖕᓂᑦ ᐃᖅᑲᓇᐃᔭᕐᕕᒋᔭᒥᓂᑦ 30 ᐅᓪᓗᐃᑦ ᐃᓗᐊᓂ 
ᐅᓪᓗᐊᓂᑦ ᓄᖅᑲᕐᕕᒋᓚᐅᖅᑕᒥᓂᑦ ᐊᓯᐊᓄᓪᓘᓐᓃᑦ ᐊᑯᓂᐅᓂᖅᓴᒧᑦ ᐊᖏᖅᑕᐅᓯᒪᓗᓂ ᐃᖅᑲᓇᐃᔭᕐᕕᒋᔭᒥᓂᑦ ᑕᒪᓐᓇ 
ᐅᓄᕐᓂᖅᐹᖃᖅᑎᑦᑐᓐᓇᕐᓗᒍ ᐊᑕᐅᓯᕐᒥᒃ (1−ᒥᒃ) ᐊᕐᕌᒍᒥᒃ ᐅᓪᓗᐊᓂᑦ ᐃᖅᑲᓇᐃᔭᕈᓐᓃᕐᓂᕆᓚᐅᖅᑕᖓᑕ. 

 
ᐱ2.42 ᐃᖅᑲᓇᐃᔭᖅᑎ ᐊᓂᑕᐅᔪᖅ ᐅᕝᕙᓘᓐᓃᑦ ᓇᓗᓇᐃᖅᑕᐅᔪᖅ ᕿᒪᐃᓂᖓᓂᒃ ᐃᖅᑲᓇᐃᔮᒥᓂᒃ ᓅᔾᔪᑎᓄᑦ 

ᐃᑲᔫᓯᐊᕈᓐᓇᙱᑦᑐᖅ. 
 
ᐱ2.43 ᕿᒪᒃᑕᐅᔾᔪᓯᐊᑦ ᐃᓅᔪᓐᓃᖅᑐᒧᑦ ᐃᖅᑲᓇᐃᔭᖅᑎᒧᑦ ᐱᔪᓐᓇᖅᑐᑦ 100% ᓅᓐᓂᐊᖅᑎᓪᓗᒋᑦ ᐃᑲᔫᓯᐊᓂᒃ, 

ᑭᓯᐊᓂᖃᖅᖢᓂ ᐃᖅᑲᓇᐃᔭᖅᑎᐅᑉ ᐃᒡᓗᒋᔭᖓᓂᒃ, ᖃᔅᓯᓂᒃ ᕿᑐᕐᖕᒐᖃᕐᒪᖔᑦ ᐃᖅᑲᓇᐃᔭᖅᑎᓗ ᐊᐃᑉᐸᖃᕐᒪᖔᑦ 
ᐃᓄᑑᖕᒪᖔᓪᓗ. ᐊᑭᖓ ᐊᐅᓪᓚᖅᑎᑕᐅᔾᔪᑎᑦ ᑎᒥᒥᒃ ᐅᑎᖅᑎᑕᐅᓇᔭᕐᒥᔪᖅ ᓄᓇᕗᑦ ᒐᕙᒪᖓᓂᑦ, 
ᐃᓚᓕᐅᔾᔭᐅᓂᐊᕆᓪᓗᓂᓗ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ ᐱᔪᓐᓇᖅᑕᖏᓐᓂ ᓅᒃᑎᕈᑎᒃᓴᓄᑦ ᐃᑲᔫᓯᐊᓂᒃ. 

 
ᐱ2.44 ᐃᖅᑲᓇᐃᔭᖅᑎ ᓄᖅᑲᖅᑐᖅ ᑐᓂᓯᓚᐅᙱᓪᓗᓂ ᓈᒻᒪᒃᑐᒥᒃ ᖃᐅᔨᒃᑲᐃᔾᔪᑎᒥᒃ ᐅᖃᐅᓯᐅᓯᒪᔪᖅ ᑎᑎᕋᖅᓯᒪᓂᓕᖕᒥ 

18.13(1) ᐊᖏᕈᑎᒥ ᐱᔪᓐᓇᔾᔮᖖᒋᑦᑐᖅ ᓄᒃᑎᕈᑎᒃᓴᓄᑦ ᐃᑲᔫᓯᐊᓂᒃ ᐃᖅᑲᓇᐃᔭᕐᕕᖕᒥ. 
 
ᐱ2.45 ᐃᖅᑲᓇᐃᔭᖅᑎ ᐱᑎᑕᐅᔪᖅ, ᑐᓂᔭᐅᓪᓚᑦᑖᕐᓗᓂ ᑐᓂᔭᐅᓪᓚᑦᑖᙱᒃᑲᓗᐊᕐᓗᓂᓘᓐᓃᑦ, ᓄᒃᑎᕈᑎᒃᓴᓄᑦ ᐃᑲᔫᓯᐊᓂᒃ 

ᐊᓯᖏᓐᓂ ᐱᓕᕆᕝᕕᖕᓂ ᐱᑎᑕᐅᔪᓐᓇᔾᔮᖖᒋᑦᑐᖅ ᓄᒃᑎᕈᑎᒃᓴᓄᑦ ᐃᑲᔫᓯᐊᓂᒃ ᑎᑎᕋᖅᓯᒪᔪᑦ ᑕᕝᕙᓂ ᐊᑐᐊᒐᕐᒥ 
ᒪᓕᒃᖢᒋᑦ. 

 
ᐱ2.46 ᐊᑭᓕᐅᑕᐅᑎᑦ ᒪᓕᒡᓗᑎᒃ ᐊᑐᐊᒐᕐᒥᒃ ᑮᓇᐅᔭᒃᓴᐅᖃᑦᑕᕐᓂᐊᖅᑐᑦ ᓄᓇᕗᑦ ᒐᕙᒪᖓᓂᖖᒑᕐᓗᑎᒃ. 
  
ᐱ2.47 ᐃᖅᑲᓇᐃᔭᖅᑎ ᑲᒪᒋᔭᖃᖃᑦᑕᕐᓂᐊᖅᑐᖅ ᓄᒃᑎᕈᑎᒃᓴᓄᑦ ᐊᐅᓪᓚᕈᑎᒃᓴᓕᒫᓂᒡᓗ ᐱᕙᒌᔭᕐᓗᓂ ᐊᒻᒪᓗ ᐊᑭᓖᓗᓂᓗ 

ᓇᖕᒥᓂᖅ ᓄᒃᑎᕈᑎᓂᒃ ᐃᖅᑲᓇᐃᔭᕈᓐᓃᓚᐅᖅᑎᓪᓗᒍ. 
 
ᐱ2.48 ᐃᖅᑲᓇᐃᔭᖅᑎ ᑲᒪᒋᔭᒃᓴᖃᕐᓂᐊᖅᐳᑦ ᖃᐅᔨᒃᑲᕆᐊᓕᖏᑦ ᖃᐅᔨᒃᑲᕐᓗᓂᒋᑦ ᓄᖅᑲᖅᑎᑕᐅᖁᓗᒋᑦ ᐊᑐᖅᑐᐊᕈᑎᖏᑦ 

ᐃᒡᓗᓂᒃ ᐊᑐᖅᑐᐊᖅᑎᑦᑎᔨᒧᑦ ᑐᓂᓯᔭᕆᐊᖃᕋᔭᕆᓪᓗᓂ ᑕᕐᕋᖓᓂᒃ ᐃᖅᑲᓇᐃᔭᕐᕕᒋᔭᒥᓄᑦ. 

ᓄᓇᒋᙱᑕᒥᓄᑦ ᓅᑦᑐᑦ - ᐊᔪᖅᑎᑕᐅᙱᑦᑐᑦ ᐅᖁᒪᐃᓐᓂᖏᑦ ᓇᒃᓴᖅᑕᐅᔪᓐᓇᖅᑐᑦ 
ᐃᓱᓕᑦᑕᖅᑐᒥᒃ ᐃᖅᑲᓇᐃᔮᓖᑦ 

ᐊᕐᕌᒍᓕᒫᓪᓗ ᑐᖔᓂ ᐃᖅᑲᓇᐃᔮᖑᓗᑎᒃ 
ᐃᒡᓗᒥᐅᑕᖃᙱᑦᑐᑦ ᐃᒡᓗᒥᐅᑕᖃᖅᑐᓪᓗ ᐃᒡᓗᐃᑦ 

 
  

ᐃᓚᒌᑦ ᖃᓄᐃᑦᑑᓂᖏᑦ 
  

ᐅᖁᒪᐃᓐᓂᖓ ᓇᒃᓴᖅᑕᐅᔪᓐᓇᖅᑐᖅ 
  

ᐃᓄᑑᒃᐸᑦ 

  
91 kgs (200 ᐸᐅᓐᔅ) ᑕᖅᑭᑕᒫᑦ ᐃᖅᑲᓇᐃᔮᖓᓂ ᑳᓐᑐᓛᒃᑕᐅᓯᒪᑎᓪᓗᒍ, 

ᐅᕿᙱᓛᖃᕐᓗᒍ 680 kgs (1,500 ᐸᐅᓐᔅ) 
  

ᐃᓚᔮᒡᒋᖅᑐᑦ 

  
227 kgs (500 ᐸᐅᓐᔅ) ᑕᖅᑭᑕᒫᑦ ᐃᖅᑲᓇᐃᔮᖓᓂ 

ᑳᓐᑐᓛᒃᑕᐅᓯᒪᑎᓪᓗᒍ, ᐅᕿᙱᓛᖃᕐᓗᒍ 1,814 kgs (4,000 ᐸᐅᓐᔅ) 
 
 

ᑎᑎᕋᖅᓯᒪᓂᖓ 2 
 

ᓄᓇᒋᙱᑕᒥᓄᑦ ᓅᑦᑐᑦ - ᐊᔪᖅᑎᑕᐅᙱᑦᑐᑦ ᐅᖁᒪᐃᓐᓂᖏᑦ ᓇᒃᓴᖅᑕᐅᔪᓐᓇᖅᑐᑦ 
ᐃᖅᑲᓇᐃᔭᖅᑏᑦ ᐃᓱᓕᕝᕕᒃᓴᐅᑎᓕᖕᓂᓪᓗ ᐃᖅᑲᓇᐃᔮᓖᑦ 
ᑎᒃᑯᐊᖅᑕᐅᔪᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ 

ᐃᒡᓗᐃᑦ ᐃᒡᓗᒥᐅᑕᖃᑦᑎᐊᖅᑐᑦ 
 

ᐃᓚᒌᑦ ᖃᓄᐃᑦᑑᓂᖏᑦ ᐃᒡᓗᖃᕐᕕᖓ 
ᖃᓄᐃᑦᑑᖕᒪᖔᑦ 

ᐅᖁᒪᐃᓐᓂᖓ 
ᓇᒃᓴᖅᑕᐅᔪᓐᓇᖅᑐᖅ 

ᐃᓄᑑᒃᐸᑦ ᐃᒡᓗᒥᐅᑕᓂᒃ ᐱᖁᑎᓖᑦ 680 kgs (1,500 ᐸᐅᓐᔅ) 

ᐃᓚᔮᒡᒋᖅᑐᑦ ᐃᒡᓗᒥᐅᑕᓂᒃ ᐱᖁᑎᓖᑦ 1,814 kgs (4,000 lbs) 

 
 

ᑎᑎᕋᖅᓯᒪᓂᖓ 3 
 

ᓄᓇᒋᙱᑕᒥᓄᑦ ᓅᑦᑐᑦ - ᐊᔪᖅᑎᑕᐅᙱᑦᑐᑦ ᐅᖁᒪᐃᓐᓂᖏᑦ ᓇᒃᓴᖅᑕᐅᔪᓐᓇᖅᑐᑦ 
ᐃᖅᑲᓇᐃᔭᖅᑏᑦ ᐃᓱᓕᕝᕕᒃᓴᐅᑎᓕᖕᓂᓪᓗ ᐃᖅᑲᓇᐃᔮᓖᑦ 
ᑎᒃᑯᐊᖅᑕᐅᔪᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ 

ᐃᒡᓗᐃᑦ ᐃᒡᓗᒥᐅᑕᖃᙱᑦᑐᑦ 
 

  
ᐃᓚᒌᑦ ᖃᓄᐃᑦᑑᓂᖏᑦ 

  
ᐃᒡᓗᖃᕐᕕᖓ 

ᖃᓄᐃᑦᑑᖕᒪᖔᑦ 

  
ᐅᖁᒪᐃᓐᓂᖓ ᓇᒃᓴᖅᑕᐅᔪᓐᓇᖅᑐᖅ 

  
ᐃᓄᑑᒃᐸᑦ 

  
ᐃᒡᓗ ᓱᓇᒃᑯᑖᖃᙱᑦᑐᖅ 

  
1,814 kgs (4,000 lbs) 

  
ᐊᑕᐅᓯᕐᒥᒃ ᐃᓚᓕᔭᖅᐸᑦ 

  
ᐃᒡᓗ ᓱᓇᒃᑯᑖᖃᙱᑦᑐᖅ 

  
2,721 kgs.(6,000 ᐸᐅᓐᔅ) 

  
ᒪᕐᕉᖕᓂᒃ ᐃᓚᓕᔭᖅᐸᑦ 

  
ᐃᒡᓗ ᓱᓇᒃᑯᑖᖃᙱᑦᑐᖅ 

  
3,175 kgs (7,000 ᐸᐅᓐᔅ) 

  
ᐱᖓᓱᓂᒃ ᐃᓚᓕᔭᖅᐸᑦ 

  
ᐃᒡᓗ ᓱᓇᒃᑯᑖᖃᙱᑦᑐᖅ 

  
3,628 kgs (8,000 ᐸᐅᓐᔅ) 

  
ᑎᓴᒪᓂᒃ ᐅᖓᑖᓂᒡᓘᓐᓃᑦ ᐃᓚᓕᔭᖅᐸᑦ 

  
ᐃᒡᓗ ᓱᓇᒃᑯᑖᖃᙱᑦᑐᖅ 

  
4,082 kgs (9,000 ᐸᐅᓐᔅ) 

 
ᑎᑎᕋᖅᓯᒪᓂᖓ 4 

 ᓄᓇᒥᓄᑦ ᐅᑎᕐᓂᐊᖅᑐᑦ ᐅᑎᖅᑎᕝᕕᐅᔾᔪᑎᒃᓴᖏᑦ ᑎᑎᕋᖅᓯᒪᔪᑦ 
ᐅᓄᓛᖓ ᓅᓐᓂᐊᖅᑎᓪᓗᒋᑦ ᑮᓇᐅᔭᖅᑖᖑᔪᓐᓇᖅᑐᑦ 

ᐃᖅᑲᓇᐃᔭᖅᑎᓄᑦ 
ᐃᒡᓗᒥᐅᑕᖃᙱᑦᑐᑦ ᐃᒡᓗᒥᐅᑕᖃᖅᑐᓪᓗ ᐃᒡᓗᐃᑦ 

     
 (a) (b) (c) (d) 

ᓄᓇᒋᔭᖅ 
ᐃᒡᓗᒥᐅᑦᑎᖅᓯᒪᙱ

ᑦᑐᖅ 
ᐃᓚᔮᒡᒋᙱᑦᑐᑦ 

ᐃᒡᓗᒥᐅᑦᑎᖅᓯᒪᙱ
ᑦᑐᖅ ᐃᓚᔮᒡᒋᖅᑐᑦ 

ᐃᒡᓗᒥᐅᑦᑎᖅᓯᒪᔪᖅ 
ᐃᓚᔮᒡᒋᙱᑦᑐᑦ 

ᐃᒡᓗᒥᐅᑦᑎᖅᓯᒪᔪᖅ 
ᐃᓚᔮᒡᒋᖅᑐᑦ 

ᕿᑭᖅᑖᓗᖕᒥ     
 ᐃᒃᐱᐊᕐᔪᒃ $8,287  $13,812  $6,215  $10,359  
 ᑭᙵᐃᑦ 7,729 12,882 5,797 9,662 

 ᑲᖏᖅᑐᒑᐱᒃ 9,058 15,096 6,793 11,322 
 ᐊᐅᓱᐃᑦᑐᖅ 10,638 17,730 7,979 13,298 
 ᓴᓂᕋᔭᒃ 8,233 13,722 6,175 10,292 
 ᐃᒡᓗᓕᒃ 8,233 13,722 6,175 10,292 
 ᐃᖃᓗᐃᑦ 6,170 10,284 4,628 7,713 
 ᑭᒻᒥᕈᑦ 6,732 11,220 5,049 8,415 
 ᐸᓐᓂᖅᑑᖅ 7,376 12,294 5,532 9,221 
 ᒥᑦᑎᒪᑕᓕᒃ 10,066 16,776 7,549 12,582 
 ᕿᑭᖅᑕᕐᔪᐊᖅ 8,042 13,404 6,032 10,053 
 ᖃᐅᓱᐃᑦᑐᖅ 8,338 13,896 6,253 10,422 
 ᓴᓂᑭᓗᐊᖅ 4,979 8,298 3,734 6,224 
     
ᑭᕙᓪᓕᕐᒥ      
 ᐊᕐᕕᐊᑦ 5,152 8,586 3,864 6,440 
 ᖃᒪᓂ’ᑐᐊᖅ 7,085 11,808 5,314 8,856 
 ᐃᒡᓗᓕᒑᕐᔪᒃ 5,994 9,990 4,496 7,493 
 ᓴᓪᓕᖅ 7,988 13,314 5,991 9,986 
 ᑲᖏᖅᖠᓂᖅ 5,180 8,634 3,885 6,476 
 ᓇᐅᔮᑦ 7,988 13,314 5,991 9,986 
 ᑎᑭᕋᕐᔪᐊᖅ 5,944 9,906 4,458 7,430 
     
ᕿᑎᕐᒥᐅᓂ     
 ᐃᖃᓗᒃᑑᑦᑎᐊᖅ 5,022 8,370 3,767 6,278 
 ᐅᖅᓱᖅᑑᖅ 8,021 13,368 6,016 10,026 
 ᑰᒑᕐᔪᒃ 8,935 14,892 6,701 11,169 
 ᖁᕐᓗᖅᑐᖅ 4,964 8,274 3,723 6,206 
 ᑕᓗᕐᔪᐊᖅ 8,554 14,256 6,415 10,692 

ᓄᓇᒥᓄᑦ ᐅᑎᕐᓂᐊᖅᑐᑦ ᐅᑎᖅᑎᕝᕕᐅᔾᔪᑎᒃᓴᖏᑦ ᑎᑎᕋᖅᓯᒪᔪᑦ 
ᐅᓄᓛᖓ ᓅᓐᓂᐊᖅᑎᓪᓗᒋᑦ ᑮᓇᐅᔭᖅᑖᖑᔪᓐᓇᖅᑐᑦ  

ᐃᖅᑲᓇᐃᔭᖅᑎᐅᖏᓐᓇᖅᑐᑦ  
ᐃᒡᓗᒥᐅᑕᖃᙱᑦᑐᑦ ᐃᒡᓗᒥᐅᑕᖃᖅᑐᓪᓗ ᐃᒡᓗᐃᑦ 

     
 (a) (b) (c) (d) 

ᓄᓇᒋᔭᖅ 
ᐃᒡᓗᒥᐅᑦᑎᖅᓯᒪᙱᑦᑐᖅ 

ᐃᓚᔮᒡᒋᙱᑦᑐᑦ 
ᐃᒡᓗᒥᐅᑦᑎᖅᓯᒪᙱ
ᑦᑐᖅ ᐃᓚᔮᒡᒋᖅᑐᑦ 

ᐃᒡᓗᒥᐅᑦᑎᖅᓯᒪᔪᖅ 
ᐃᓚᔮᒡᒋᙱᑦᑐᑦ 

ᐃᒡᓗᒥᐅᑦᑎᖅᓯᒪᔪᖅ 
ᐃᓚᔮᒡᒋᖅᑐᑦ 

ᕿᑭᖅᑖᓗᖕᒥ 
 

    

 ᐃᒃᐱᐊᕐᔪᒃ $6,215 $10,359  $4,662  $7,769  
 ᑭᙵᐃᑦ  5,797 9,662 4,348 7,247 
 ᑲᖏᖅᑐᒑᐱᒃ 6,793 11,322 5,095 8,492 
 ᐊᐅᓱᐃᑦᑐᖅ 7,979 13,298 5,984 9,974 
 ᓴᓂᕋᔭᒃ 6,175 10,292 4,631 7,719 
 ᐃᒡᓗᓕᒃ 6,175 10,292 4,631 7,719 
 ᐃᖃᓗᐃᑦ 4,628 7,713 3,471 5,785 
 ᑭᒻᒥᕈᑦ 5,049 8,415 3,787 6,311 
 ᐸᓐᓂᖅᑑᖅ 5,533 9,221 4,149 6,916 
 ᒥᑦᑎᒪᑕᓕᒃ 7,549 12,582 5,662 9,437 
 ᕿᑭᖅᑕᕐᔪᐊᖅ 6,032 10,053 4,524 7,540 
 ᖃᐅᓱᐃᑦᑐᖅ 6,253 10,422 4,690 7,817 
 ᓴᓂᑭᓗᐊᖅ 3,734 6,224 2,801 4,668 

     
ᑭᕙᓪᓕᕐᒥ  

 
    

 ᐊᕐᕕᐊᑦ 3,864 6,440 2,898 4,830 
 ᖃᒪᓂ’ᑐᐊᖅ 5,314 8,856 3,985 6,642 
 ᐃᒡᓗᓕᒑᕐᔪᒃ 4,496 7,493 3,372 5,620 
 ᓴᓪᓕᖅ 5,992 9,986 4,494 7,490 
 ᑲᖏᖅᖠᓂᖅ 3,886 6,476 2,914 4,857 
 ᓇᐅᔮᑦ 5,992 9,986 4,494 7,490 
 ᑎᑭᕋᕐᔪᐊᖅ 4,458 7,430 3,344 5,573 

     
ᕿᑎᕐᒥᐅᓂ 

 
    

ᐃᖃᓗᒃᑑᑦᑎᐊᖅ 3,767 6,278 2,825 4,709 
ᐅᖅᓱᖅᑑᖅ 6,016 10,026 4,512 7,520 
ᑰᒑᕐᔪᒃ 6,701 11,169 5,026 8,377 
ᖁᕐᓗᖅᑐᖅ 3,724 6,206 2,793 4,655 
ᑕᓗᕐᔪᐊᖅ 6,415 10,692 4,811 8,019 

ᓄᓇᒥᓄᑦ ᐅᑎᕐᓂᐊᖅᑐᑦ ᑮᓇᐅᔭᖅᑖᖏᑦ  
ᐱᔪᓐᓇᕐᓂᕆᔭᐅᔪᑦ ᐳᓴᖏᑦ  

ᐃᖅᑲᓇᐃᔭᖅᑎᓄᑦ 
 

ᖃᓄᖅ ᐊᑯᓂᐅᑎᒋᔪᖅ ᐃᖅᑲᓇᐃᔭᖅᑎᐅᖕᒪᖔᑦ ᐅᓄᓛᖓ 
ᐱᔪᓐᓇᖅᑎᑕᐅᓂᖅ 

ᐊᕐᕌᒍᓕᒫᖅ ᑐᖔᓂᓪᓘᓐᓃᑦ 0% 

ᐊᕐᕌᒎᖕᓂ ᒪᕐᕉᖕᓂ ᐊᕐᕌᒍᓂᒃ ᐱᖓᓱᓂᒃ 
ᑐᖓᐅᑦᑎᓪᓗᓂ 

0% 

ᐊᕐᕌᒎᖕᓂ ᐱᖓᓱᓂᒃ ᐊᕐᕌᒍᓂᒃ ᑎᓴᒪᓂᒃ 
ᑐᖓᐅᑦᑎᓪᓗᓂ 

50% 

ᐊᕐᕌᒎᓂᒃ ᑎᓴᒪᓂᒃ ᐊᕐᕌᒍᓂ ᑕᓪᓕᒪᓂᒃ 
ᑐᖓᐅᑦᑎᓪᓗᓂ 

60% 

ᐊᕐᕌᒎᓂᒃ ᑕᓪᓕᒪᓂᒃ ᐊᕐᕌᒍᓂ ᐊᕐᕕᓂᓕᖕᓂᒃ 
ᑐᖓᐅᑦᑎᓪᓗᓂ 

70% 

ᐊᕐᕌᒍᓂᒃ ᐊᕐᕕᓂᓕᖕᓂᒃ ᐅᖓᑖᓄᓪᓘᓐᓃᑦ 100% 

 
ᑎᑎᕋᖅᓯᒪᓂᖏᑦ ᐊᑖᓂ: 
 
 1. ᐃᓕᓴᐃᔩᑦ ᐊᓂᒍᐃᔪᑦ ᐊᑕᖐᓗᑎᒃ ᐃᓕᓐᓂᐊᕐᓇᒥᒃ ᐊᕐᕌᒍᒥᒃ ᐅᖃᐅᓯᐅᓯᒪᔪᑦ 12-ᓄᑦ ᑕᖅᑭᓄᑦ 

ᐱᓕᕆᓚᐅᕐᓂᖏᓐᓄᑦ.  
 
  2. ᐃᓱᓕᑦᑕᕐᕕᓕᖕᓂᒃ ᐃᖅᑲᓇᐃᔮᓖᑦ ᐱᔪᓐᓇᖅᑎᑕᐅᔪᑦ 100 % ᑎᑎᕋᖅᓯᒪᔪᖅ 5 ᑎᑎᕋᖅᓯᒪᓂᖏᑦ ᒪᓕᒡᓗᒋᑦ. 
 

 ᐃᓚᒍᑕᖅ ᐱ3 

ᐃᖅᑲᓇᐃᔮᒧᑦ ᐊᐅᓪᓚᕐᓂᖅ 
 

ᐱ3.01 ᐃᖅᑲᓇᐃᔭᖅᑎ ᐊᖏᖅᑕᐅᓯᒪᔪᖅ ᐊᐅᓪᓚᕐᓂᐊᕐᓗᓂ ᒐᕙᒪᒃᑯᓐᓄᑦ ᐱᓕᕆᔭᖅᑐᕐᓗᓂ ᐅᑎᖅᑎᑦᑎᕕᐅᖃᑦᑕᕐᓂᐊᖅᑐᖅ 
ᓈᒻᒪᒋᔭᐅᔪᓂᒃ ᐊᑭᓕᖅᓱᖅᑕᐅᔾᔪᑎᕕᓂᖏᓐᓄᑦ. 

 
ᐱᔪᓐᓇᖅᑕᖏᑦ 

ᐱ3.02 ᐱᔪᓐᓇᖅᑕᖏᑦ ᒪᓕᒃᑐᑦ ᑭᒡᓕᖃᖅᑎᑕᐅᔪᓄᑦ ᑎᑎᕋᖅᓯᒪᓂᓕᖕᓂᒃ ᐱ3.05, ᐱ3.07, ᐊᒻᒪ ᐱ3.08.   
 
 ᐊᑭᓕᖅᓲᑕᐅᔪᕕᓃᑦ ᓂᕆᔾᔪᑎᓄᑦ, ᑐᔪᕐᒥᔾᔪᑎᓄᑦ ᐊᓯᖏᓐᓄᓪᓗ ᐊᑭᓕᖅᓱᕆᐊᓕᖕᓄᑦ ᐸᐸᑕᐅᔪᓐᓇᖖᒋᑦᑐᑦ 

ᐱᔭᐅᔪᓐᓇᖅᑐᓂ ᑖᒃᑯᓇᓂ ᑎᑎᕋᖅᓯᒪᔪᓂᒃ, ᑕᐃᓐᓇ ᐅᑎᕐᕕᐅᓇᓱᒃᑐᖅ ᐅᓂᒃᑳᑦᑎᐊᕆᐊᓕᒃ ᐱᔾᔪᑎᒥᓂᒃ 
ᐅᑎᖅᑎᑦᑎᓇᓱᖕᓂᖓᓄᑦ ᓇᓗᓇᐃᑦᑎᐊᕐᓗᓂᒋᓪᓗ ᐊᑭᓪᓚᑦᑖᖏᑦ ᓇᓕᖅᑲᑎᒍᑦ. 

 
ᐃᖏᕐᕋᔪᓕᕆᓂᖅ 

ᐱ3.03 ᐃᖏᕐᕋᔪᓕᕆᔾᔪᑎᑦ ᐊᖏᖅᑕᐅᓯᒪᔪᑦ ᒪᑯᓄᖓ: 

(1) ᖃᖓᑕᓲᒃᑯᑦ ᐊᑭᑭᓛᒃᑯᑦ (ᐃᖅᑲᓇᐃᔭᖅᑎᑦ ᐊᑭᑐᓛᒃᑯᑦ ᖃᖓᑕᓲᒃᑰᖅᑎᑕᐅᑐᐃᓐᓇᕆᐊᓖᑦ ᐊᑭᑭᓛᓂᒃ 
ᖃᖓᑕᓲᖅᑕᖃᙱᑉᐸᑦ); 

 (2) ᓇᖕᒥᓂᕆᔭᖅ ᓄᓇᓯᐅᑎ (ᑕᑯᓗᒋᑦ ᑎᑎᕋᖅᓯᒪᓂᓖᑦ ᐱ3.ᒐ10-ᒥ ᐱ3.15-ᒧᑦ); 

(3) ᓵᑕᖅᑕᐅᓯᒪᔪᒃᑯᑦ ᖃᖓᑕᓲᒃᑯᑦ; 

(4) ᐊᑐᖅᑐᐊᖅᑕᐅᔪᑦ ᐊᑭᓕᖅᑕᐅᓯᒪᓪᓘᓐᓃᑦ ᓄᓇᓯᐅᑎᑦ - ᑖᓐᓇ ᓈᒻᒪᓛᖑᒃᐸᑦ ᐊᑭᑭᓛᖑᓗᓂᓘᓐᓂᑦ 
ᐊᐅᓪᓚᕆᐊᖃᕐᓗᓂ.  ᐃᖅᑲᓇᐃᔭᖅᑏᑦ ᐊᑐᖅᑐᐊᖅᑐᑦ ᐃᖏᕐᕋᔾᔪᑎᓂᒃ ᖃᐅᔨᒪᑦᑎᐊᕆᐊᓖᑦ ᓇᓪᓕᐅᒃᑯᒫᖃᕐᒪᖔᑕ 
ᐊᑐᕐᓂᐊᖅᑕᖏᑦ ᐃᖏᕐᕋᔾᔪᑏᑦ. 

 
ᑐᔪᕐᒥᔾᔪᑎᑦ 

ᐱ3.04 (1) ᑐᔪᕐᒥᕕᖕᓂᒃ ᑐᔪᕐᒥᔪᓐᓇᖅᑐᑦ 18-ᓄᑦ ᐅᓪᓗᓄᑦ ᐅᓪᓗᖅᓯᐅᑎ ᒪᓕᒡᓗᒍ  

  ᐃᖅᑲᓇᐃᔭᖅᑏᑦ ᐅᑎᖅᑎᑦᑎᕕᐅᖃᑦᑕᕐᓂᐊᖅᑐᑦ ᐊᑭᓪᓚᑦᑖᖏᓐᓂᒃ ᐊᖏᖅᑕᐅᓯᒪᔪᑦ ᑐᔪᕐᖕᒥᔾᔪᑎᓄᑦ.  
ᐊᔪᕐᓇᖖᒋᑦᑕᕌᖓᑦ, ᐃᖅᑲᓇᐃᔭᖅᑏᑦ ᐊᑐᕆᐊᓖᑦ ᑐᔪᕐᖕᒥᕕᖕᓂᒃ ᐊᑭᒃᖠᒋᐊᕈᑎᓕᖕᓂᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ. 

 ᐃᓂᒃᓴᓕᐅᖅᑎᓪᓗᑎᑦ ᑎᑎᕋᖅᑕᐅᓯᒪᔪᒥᒃ ᑐᔪᕐᒥᕕᖕᒥᒃ, ᑐᑭᓯᓇᑦᑎᐊᕆᐊᓕᒃ ᑐᔪᕐᖕᒥᓂᕆᓂᐊᖅᑕᑦ ᒐᕙᒪᒃᑯᓐᓄᑦ 
ᐊᖏᖅᑕᐅᓯᒪᔪᒦᒃᑲᓗᐊᕐᒪᖔᑦ. 

 ᑐᔪᕐᒥᔾᔪᑏᑦ ᐊᑭᓕᒐᒃᓴᐃᑦ ᓇᓕᖅᑲᖃᕆᐊᓖᑦ. 
 
(2) ᑐᔪᕐᒥᔭᕆᐊᖃᖅᑐᓄᑦ 18 ᐅᓪᓗᐃᑦ ᐅᓪᓗᖅᓯᐅᑎ ᐅᖓᑖᓄᑦ 

 ᐃᒪᓐᓇᐅᒐᔪᒃᑐᖅ ᐃᖅᑲᓇᐃᔭᖅᑎ ᓈᒻᒪᒃᑐᒃᑯᑦ ᐋᖅᑭᒃᓯᓂᐊᕋᓱᒋᔭᐅᕗᖅ ᓈᒻᒪᒃᑐᓂᒃ ᑐᔪᕐᒥᔾᔪᑎᓂᒃ 
ᐱᓇᓱᐊᕈᓯᕐᒨᖓᓗᑎᒃ ᑕᖅᑭᓕᒫᒧᓪᓘᓐᓃᑦ ᐊᑭᖏᑦ ᒪᓕᒃᑕᐅᓗᑎᒃ. ᐊᐅᓪᓚᓚᐅᙱᓐᓂᖓᓂ 
ᑎᑭᓵᖅᓯᒪᓂᖓᓂᒡᓘᓐᓃᑦ ᑕᒪᒃᑯᐊ ᐱᓕᕆᐊᖑᐊᓂᒃᓯᒪᔭᕆᐊᖃᖅᐳᑦ. 

 
(3) ᑮᓇᐅᔭᓕᐅᕋᓱᐊᖅᑎᐅᖖᒋᑦᑐᓂᒃ ᑐᔪᕐᒥᓂᖅ  

 ᐃᖅᑲᓇᐃᔭᖅᑏᑦ ᓇᖕᒥᓂᕆᔭᐅᔪᒥ ᑐᔪᕐᒥᔪᒪᔪᑦ ᐅᓐᓄᐊᕐᒥ ᓯᓂᒃᑕᕐᓂᐊᕐᓗᑎᒃ ᐱᓇᔪᒍᓐᓇᖅᑐᑦ $50.00-ᒥᒃ 
ᐅᓐᓄᐊᕐᒧᑦ ᓯᓂᒃᑕᖅᑕᒥᓄᑦ ᓄᓇᕘᑉ ᓯᓚᑖᓂ ᐊᒻᒪᓗ $75.00-ᓂᒃ ᐅᓐᓄᐊᕐᒧᑦ ᓯᓂᒃᑕᖅᐸᑕ ᓄᓇᕗᒥ. 

 
(4) ᒐᕙᒪᒃᑯᓐᓂ ᑐᔪᕐᒥᓂᖅ 

 ᐃᖅᑲᓇᐃᔭᖅᑏᑦ ᐊᑯᓂᐅᔪᒥᒃ ᐊᐅᓪᓚᖅᓯᒪᓂᐊᖅᑐᑦ ᐱᑎᑕᐅᔪᓐᓇᑐᐃᓐᓇᕆᐊᓖᑦ ᕿᓚᒻᒥᐅᔪᒥᒃ ᑐᔪᕐᒥᔾᔪᑎᓂᒃ 
ᐃᖅᑲᓇᐃᔭᕐᕕᐅᑉ ᓂᕈᐊᖅᓯᒪᔭᖓᓂ.  ᑖᒃᑯᐊ ᐃᖅᑲᓇᐃᔭᖅᑏᑦ ᐱᔪᓐᓇᖖᒋᑦᑐᑦ ᑮᓇᐅᔭᓕᐅᕋᓱᐊᖅᑎᐅᖖᒋᑦᑐᓂ 
ᑐᔪᕐᒥᔾᔪᑎᓂᒃ ᑮᓇᐅᔭᖅᑖᕆᐊᒃᓴᖅ ᑎᑎᕋᖅᓯᒪᓂᓕᒃ ᐱ3.04(3)-ᒥ. ᑖᒃᑯᐊ ᓱᕋᒃᑐᓄᑦ 
ᐊᑭᓖᔭᕆᐊᖃᖃᑦᑕᕐᓂᐊᖅᑐᑦ.  ᐊᑐᖅᑐᐊᕈᑎᓂᒃ ᐊᑭᓖᔭᕆᐊᖃᔾᔮᖖᒋᑦᑐᑦ ᐱᑎᑕᐅᓯᒪᒍᑎᒃ ᓇᖕᒥᓂᕆᔭᐅᔪᒥᒃ 
ᑐᔪᕐᒥᔾᔪᑎᓂᒃ ᑮᓇᐅᔭᓂᒃ ᐅᕝᕙᓘᓐᓃᑦ ᐊᑭᓕᖅᓱᐃᒍᑎᒃ ᐊᑐᖅᑐᐊᕈᑎᓂᒃ ᐃᓂᒋᒐᔪᒃᑕᒥᓂ.  

 
ᓂᕆᔾᔪᑏᑦ ᐊᑭᓕᖅᓱᒃᑲᓐᓂᕆᐊᓕᖕᓄᓪᓗ ᐊᑭᓕᕐᓱᕆᐊᓖᑦ 

ᐱ3.05 (1) ᐊᑭᓕᖅᓲᑎᕕᓃᑦ ᐅᑎᖅᑎᑕᐅᔪᑦ ᑖᔅᓱᒪ ᐊᑖᒍᑦ ᑎᑎᕋᖅᓯᒪᔫᑉ ᐊᑭᖏᑦ ᓂᕆᔭᐅᔪᕕᓃᑦ ᐊᑭᓕᖅᓱᒃᑲᓐᓂᕆᐊᓖᓪᓗ 
ᓲᕐᓗ ᑐᓐᓂᖅᑯᑕᐅᒃᑲᓐᓂᖅᐸᒃᑐᑦ, ᐊᓯᖏᓪᓗ. 

 ᐃᓕᓴᐃᔩᑦ ᐱᓕᕆᔭᖅᑐᖅᖢᑎᒃ ᐊᐅᓪᓚᖅᑐᑦ ᑎᑭᓪᓗᒍ (18)-ᓄᑦ ᐅᓪᓗᕐᓄᑦ ᐅᓪᓗᖅᓯᐅᑎᒥ 
ᐊᑭᓕᖅᑕᐅᔭᕆᐊᖃᖅᐳᑦ ᓂᕆᔾᔪᑎᒃᓴᓄᑦ ᖃᐅᑕᒫᒨᖓᔪᓂᒃ.  ᐃᖅᑲᓇᐃᔭᖅᑎ ᐊᐅᓪᓚᕐᓂᐊᖅᑐᖅ 
ᐅᓪᓗᓕᒫᖑᙱᑦᑐᖅ ᐅᑯᓄᖓᑐᐊᖅ ᐱᓇᔪᒍᓐᓇᖅᐳᖅ: 

(a) ᐅᓪᓛᕈᒻᒥᑕᕐᓇᒧᑦ 

(b) ᐅᓪᓗᕈᒻᒥᑕᕐᓇᒧᑦ 

(c) ᐅᓐᓄᒍᒻᒥᑕᕐᓇᒧᑦ 

(d) ᐊᑭᓕᖅᓱᒃᑲᓐᓂᕆᐊᓕᖕᓄᓪᓗ 

ᓂᕆᔾᔪᑎᑖᖑᔪᓐᓇᖅᑐᑦ ᐃᓚᒋᔭᐅᓪᓗᑎᒃ ᐊᐅᓪᓚᕈᑎᓄᑦ ᐊᑭᒋᔭᓄᑦ, ᐅᑎᖅᑎᑕᐅᔪᓐᓇᖖᒋᑦᑐᑦ. 

 ᑖᒃᑯᐊ ᐊᑭᖏᑦ ᐊᔾᔨᖃᖅᑐᑦ ᒐᕙᒪᑐᖃᒃᑯᑦ ᑮᓇᐅᔭᓕᕆᔨᖏᑕ ᑲᑎᒪᔨᖏᑕ ᐱᔨᑦᑎᕋᕆᐊᖅᑐᕐᖢᑎᒃ ᐊᐅᓪᓚᕌᖓᒥᒃ 
ᐊᑭᒋᕙᒃᑕᖏᓐᓂᒃ ᐋᖅᑭᒋᐊᖅᑕᐅᖃᑦᑕᕐᓂᐊᖅᖢᑎᒡᓗ ᒐᕙᒪᑐᖃᒃᑯᑦ ᐊᑭᖏᑦ ᐊᓯᔾᔨᕌᖓᑕ. 

ᖃᐅᔨᒪᔭᕆᐊᓕᒃ:  ᐃᖅᑲᓇᐃᔭᖅᑏᑦ ᐅᑎᖅᑎᑦᑎᕕᐅᕙᒃᑐᑦ ᐊᑭᓪᓚᑦᑖᖏᓐᓄᑦ ᐊᑭᓕᖅᓱᖅᑕᕕᓂᑎᒃ 
ᐊᑭᓪᓚᑦᑖᖏᓐᓄᑦ ᓂᕆᔾᔪᑏᑦ ᐱᔨᑦᑎᕋᕈᑏᓪᓗ ᖄᖏᖅᓯᒪᒃᐸᑕ ᑭᒡᓕᖓᑕ ᑮᓇᐅᔭᖅᑖᖑᔪᕕᓂᐅᑉ, ᐱᔾᔪᑎᖓ ᑖᔅᓱᒪ 
ᖄᖏᐅᑎᓯᒪᔫᑉ ᐋᖅᑭᒋᐊᖅᑕᐅᔪᓐᓇᖅᑐᖅ, ᐊᒻᒪᓗ ᐊᑭᓕᖅᓲᑎᕕᓃᑦ ᓇᓕᖅᑲᖃᖅᐸᑕ.  ᓂᕆᔾᔪᑏᑦ 
ᐃᓚᓕᐅᑎᓯᒪᔭᕆᐊᖃᖖᒋᑦᑐᑦ ᓯᓂᒃᑕᕐᕕᖕᒥ ᐊᑭᓕᒃᓴᒥ.  ᓇᓕᖅᑲᐃᑦ ᒪᓂᒪᙱᑉᐸᑕ, 
ᐅᑎᖅᑎᑦᑎᕕᐅᔪᓐᓇᕐᓂᐊᖅᑐᑦ ᓂᕆᔾᔪᑎᓄᑦ ᓇᓗᓇᐃᖅᓯᒪᔪᓄᑦ ᖁᓛᓂ. 

(2) ᐱᖃᓯᐅᑎᙱᖦᖢᒋᑦ ᓄᓇᓖᑦ ᐃᒡᓗᕈᓯᕐᓂᒃ ᓴᓗᒻᒪᖅᓴᐃᔨᖃᙱᑦᑐᑦ, ᐊᑭᑐᓛᖓ ᐊᑭᖓᓄᑦ ᐱᓇᔪᒃᑕᐅᔪᓐᓇᖅᑐᖅ 
ᓂᕆᔾᔪᑎᓄᑦ ᐅᓄᕈᓐᓃᕆᐊᖅᑕᐅᖃᑦᑕᕐᓂᐊᖅᑐᑦ $20.00-ᒥᒃ ᐅᓪᓗᕐᒧᑦ ᐊᑕᐅᓯᕐᒧᑦ ᐃᓚᓕᐅᔾᔭᐅᔪᓕᒫᖑᓗᑎᒃ 18 
ᐅᓪᓗᐃᑦ ᐅᓪᓗᖅᓯᐅᑎᒥᒃ ᖄᖏᐅᑎᔪᑦ. 

(3) ᐃᖅᑲᓇᐃᔭᖅᑏᑦ ᐃᓱᒪᒋᔭᐅᙱᑦᑐᑦ “ᖃᖓᑕᓲᒃᑰᖅᓯᒪᓂᖏᓐᓂᒃ” ᑎᒃᑯᐊᖅᑕᐅᓯᒪᒃᐸᑕ ᐱᙳᖅᑎᑕᐅᓯᒪᔪᓄᑦ 
ᐊᑕᐅᓯᕐᒥ ᐊᖓᔪᖅᑳᖃᕐᕕᖕᒥ, ᑭᓯᐊᓂ ᐱᓕᕆᐊᖏᑦ ᐱᓕᕆᐊᖑᒃᐸᑕ ᐊᓯᐊᓂ ᓄᓇᒥ ᐊᑯᓂᐅᓗᓂᓗ 
ᐃᖏᕐᕋᐃᓐᓇᕐᓗᓂᓘᓐᓃᑦ. 

(4) ᐅᖓᒻᒧᑦ ᐅᑎᒧᓪᓗ ᐅᓪᓗᕐᒧᑦ ᐊᑕᐅᓯᕐᒧᑦ ᐊᐅᓪᓚᕈᑎᖓ ᐋᖅᑭᒃᓯᒪᒃᐸᑦ, ᓂᕆᔾᔪᑎᑐᐊᑦ ᐅᑎᖅᑎᑕᐅᓲᖑᕗᑦ. 
  

ᐱ3.06 ᐃᖅᑲᓇᐃᔭᖅᑏᑦ ᐅᑎᖅᑎᑦᑎᕕᐅᔪᓐᓇᖅᑐᑦ ᐅᑯᓄᖓ: 

(1) ᐅᖓᓯᒃᑐᒧᑦ ᐅᖃᓗᒍᑏᑦ ᐊᖏᖅᑕᐅᓯᒪᔪᒧᑦ ᐱᔾᔪᑎᓖᑦ ᓇᓗᓇᐃᖅᓯᓯᒪᓗᑎᒃ.   

 ᐃᖅᑲᓇᐃᔭᖅᑏᑦ ᐊᐅᓪᓚᖅᓯᒪᐃᓐᓇᕆᐊᓖᑦ ᐊᖏᕐᕋᒥᖕᐱᓇᓱᐊᕈᓯᐅᓄᖖᒍᐊᓂ ᐊᐅᓪᓚᖅᓯᒪᔅᓲᔭᓚᐅᕐᓗᑎᒃ 
ᒪᕐᕉᖕᓂᒃ ᐅᓪᓘᖕᓂᒃ ᐅᖓᑖᓄᓪᓘᓐᓃᑦ, ᐅᑎᖅᑎᑦᑎᕝᕕᐅᔪᓐᓇᕐᒥᔪᑦ ᓇᖕᒥᓂᖅ ᐅᖃᓘᑎᕕᓂᖏᓐᓄᑦ ᑎᑭᓪᓗᒍ 
10-ᒥᓂᑦᓯᓄᑦ.  ᑖᓐᓇ ᓇᓗᓇᐃᒃᑯᑕᖃᕆᐊᓕᒃ ᐊᑐᐃᓐᓇᐅᑐᐊᖅᐸᑕ. 

(2) ᐊᓐᓄᕌᒃᑯᕖᑦ - ᑐᖅᑯᖅᑕᐅᔪᓐᓇᕐᓗᑎᒃ ᐅᓄᓗᐊᖅᑐᓂᒡᓗ ᕿᔪᖁᑎᖃᖅᐸᑦ ᐊᑭᓕᒃᓴᐃᑦ ᐱᓕᕆᔾᔪᑎᓄᑦ 
ᓈᒻᒪᒋᔭᐅᔪᒥᒃ ᓇᓗᓇᐃᖅᓯᓯᒪᔪᖃᖅᐸᑦ; 

(3) ᑖᒃᓰᑦ - ᐊᑐᖅᑕᐅᓂᖏᑦ ᑖᒃᓰᑦ ᐅᖃᐅᓯᐅᑦᑎᐊᖃᑦᑕᕆᐊᓖᑦ ᑭᓯᐊᓂ ᐱᔾᔪᑎᖓ ᐃᒻᒥᒧᑦ ᐊᑐᕐᓂᖅᐸᑦ. ᑖᒃᓰᑦ 
ᐊᖏᖅᑕᐅᓯᒪᖖᒋᒻᒪᑕ ᐃᖏᕐᕋᔾᔪᑕᐅᑲᑕᐃᓐᓇᕐᓗᑎᒃ ᐊᑯᓐᓂᖓᓂ ᐊᑕᐅᓯᑦᑕᐃᓐᓇᐃᑦ ᐊᑲᐅᓂᖅᐹᖑᒃᐸᑦ 
ᐃᓄᖕᓄᑦ ᑐᕌᖓᔪᑦ ᐃᖏᕐᕋᔾᔪᑏᑦ ᐊᑐᐃᓐᓇᐅᒃᐸᑕ. 

(4) ᐊᓐᓄᕌᑦ ᐅᐊᓴᕆᐊᓖᑦ - ᐊᓂᒍᖅᐸᑕ ᒪᕐᕉᒃ (2) ᑭᖑᓕᕇᑦ ᐅᓪᓘᒃ ᐱᓕᕆᔭᖅᑐᕐᓗᓂ ᐊᐅᓪᓚᖅᓯᒪᔪᑦ, ᐅᓄᓛᖓ 
($3.00) ᐅᓪᓗᕐᒧᑦ ᐊᑕᐅᓯᕐᒧᑦ ᒪᓕᒃᑐᓂ ᐅᓪᓗᕐᓂ ᓇᓗᓇᐃᒃᑯᑕᖃᖅᐸᑕ ᐊᓐᓄᕌᓂᒃ ᐅᐊᓴᐃᑕᒫᑦ; 

(5) ᓄᓇᓕᖕᓂ ᐅᖃᓘᑕᐅᔪᑦ ᐃᖅᑲᓇᐃᔮᒥᓂᒃ ᐱᔾᔪᑎᖃᕐᓗᑎᒃ; 

(6) ᐊᑭᓕᐅᑏᑦ ᐃᖅᑲᓇᐃᔭᓚᐅᑲᒃᑐᓄᑦ ᐱᔨᑦᑎᕋᖅᑐᓄᑦ ᓈᒻᒪᑦᑎᐊᖅᑐᒥᒃ ᓇᓗᓇᐃᖅᑕᐅᑦᑎᐊᖅᓯᒪᓗᓂ, 
ᖄᖏᐅᑎᔭᕆᐊᖃᙱᑦᑐᖅ $50.00. 

(7) ᐸᐃᕆᔭᐅᔾᔪᑎᓄᑦ ᐊᑭᓕᕆᐊᓖᑦ – ᐃᖅᑲᓇᐃᔭᖅᑏᑦ ᐅᑎᕐᕕᐅᔪᓐᓇᖅᑐᑦ ᐅᓄᓛᖃᕐᓗᒍ $45.00 ᐅᓪᓗᖅ 
ᐊᑕᐅᓯᕐᒧᑦ ᓄᑕᖅᑲᒧᑦ ᐊᑭᓕᐅᑎᕕᓂᕐᓄᑦ ᓇᓕᖅᑲᖅᑕᖃᕐᓗᓂ.  ᑖᓐᓇ ᐊᑐᕋᔭᖅᑐᖅ ᐃᖅᑲᓇᐃᔭᖅᑎᐅᔪᖅ, 
ᐊᐅᓪᓚᕆᐊᖃᖅᐸᑦ ᐃᖅᑲᓇᐃᔭᕐᕕᖕᒥᓄᑦ, ᐸᐃᕆᔨᔭᐅᔾᔪᑎᓄᓪᓗ ᐊᑭᓕᖅᓱᕆᐊᓖᑦ ᖄᖏᐅᑎᒃᐸᑕ 
ᐊᑐᖅᑕᐅᒐᔪᒃᑐᓂ ᐊᑐᓚᐅᖅᑐᕕᓃᑦ. 

 
ᑭᒡᓕᒋᑎᑕᑦ 

ᐱ3.07 ᐃᓚᓕᐅᑎᙱᖦᖢᒍ ᑎᑎᕋᖅᓯᒪᓂᓕᒃ ᐱ3.06(6), “ᐊᓯᖏᑦ ᐊᑭᓕᖅᓱᕆᐊᓖᑦ” ᐅᕝᕙᓘᓐᓃᑦ ᐃᖏᕐᕋᔾᔪᑕᐅᔪᕕᓃᑦ $8.00 
ᐅᖓᑖᓄᑦ ᐅᑎᖅᑎᑕᐅᖃᑦᑕᕐᓂᐊᖅᑐᑦ ᓇᓗᓇᐃᒃᑯᑕᖃᖖᒋᒃᑲᓗᐊᕐᓗᑎᒃ. 

 
ᐱ3.08 ᐅᑯᐊ ᐊᑭᓕᐅᑎᕕᓃᑦ ᐊᔪᖅᑎᑕᐅᔪᑦ: 

(1) ᖃᕋᓴᐅᔭᒃᑯᕕᕋᓛᑦ ᐴᖅᑖᕆᔭᑦ, ᑎᑎᕋᐅᑎᑦ ᐃᒪᓖᑦ, ᓴᓇᕐᕈᑏᑦ, ᖃᕋᓴᐅᔭᕋᓛᑦ, ᐅᖃᓘᑎᕋᓛᑦ ᐅᕝᕙᓘᓐᓃᑦ 
ᖃᕋᓴᐅᔭᑦ; 

 (2) ᐊᑐᖅᑐᐊᖅᑕᐅᔪᑦ ᑕᓚᕖᓴᕈᓐᓇᐅᑎᑦ ᓈᓚᐅᑎᓪᓘᓐᓃᑦ, ᑭᓯᐊᓂ ᐃᓚᓕᐅᔾᔭᐅᓯᒪᒃᐸᑦ ᑐᔪᕐᒥᔾᔪᑎᓄᑦ 
ᐊᑭᓕᕆᐊᓕᖕᓂ; 

(3) ᓂᐅᕕᖅᑕᐅᔪᑦ ᐃᒻᒥᒨᖓᔪᑦ, ᓲᕐᓗ ᕿᔪᖁᑏᑦ, ᐊᓐᓄᕌᑦ ᐊᓯᕈᓘᔭᖏᓪᓗ.; 

(4) ᐅᓇ ᑭᓯᐊᓂ ᐊᑐᕐᓗᒍ ᐱ3.06(1), ᐅᖃᓘᑎ, ᓱᒃᑲᔪᒃᑰᕈᑎ, ᑕᓚᕖᓴᕈᓐᓇᐅᑦ, ᐅᕝᕙᓘᓐᓃᑦ ᓈᓚᐅᑎᒃᑯᑦ 
ᐅᖃᐅᓯᐅᔪᑦ ᐃᒻᒥᒧᑦ ᑐᕌᖓᔪᑦ ᑭᓯᐊᓂ ᓱᖁᑎᒋᔭᒃᓴᐅᖖᒋᑦᑐᒥ ᓄᖅᑲᖓᑎᑕᐅᒃᐸᑦ ᐊᖏᕐᕋᐅᑎᓪᓗᒍ; 

(5) ᐊᑭᓕᖅᓱᕆᐊᓖᑦ ᖃᓄᐃᑦᑐᑐᐃᓐᓇᐃᑦ ᓴᖅᑭᑦᑐᕕᓃᑦ ᓄᖅᑲᓚᐅᑲᒃᑎᓪᓗᒋᑦ ᐃᒻᒥᒧᑦ ᐱᔾᔪᑎᓕᖕᓂᒃ ᐅᕝᕙᓘᓐᓃᑦ 
ᓄᖅᑲᖓᑎᓪᓗᒋᑦ, ᐊᑭᓕᖅᓱᖅᑕᐅᓇᑎᒃ ᐊᑭᓕᖅᓱᖅᑕᐅᓪᓗᑎᒡᓘᓐᓃᑦ; 

(6) ᑮᓇᐅᔭᑦ ᐊᓯᐅᔨᔭᐅᔪᑦ ᐱᖁᑎᖏᓪᓘᓐᓃᑦ. 
 

ᒪᓕᒋᐊᓖᑦ 

ᐱ3.09 (1) ᐃᖅᑲᓇᐃᔭᖅᑎᑦᑎᔨ ᐱᔪᓐᓇᖅᑎᑦᑎᕗᖅ ᐱᓕᕆᔭᖅᑐᖅᑐᓂᒃ ᐊᐅᓪᓚᕆᐊᖃᖅᑐᓂᒃ ᐊᑎᓕᐅᕐᓗᓂ 
ᐊᐅᓪᓚᕐᓂᐊᕐᓗᓂ ᐱᔪᓐᓇᐅᑎᒋᔭᐅᔪᑦ ᐊᑭᓕᖅᓱᕆᐊᓕᖕᓄᓪᓗ ᐱᓇᔫᑎᒃᓴᑦ ᑎᑎᕋᕆᐊᓖᑦ 
ᐊᐅᓪᓚᓚᐅᙱᓐᓂᖓᓂ. 

(2) ᑎᑎᕋᕆᐊᓕᒃ ᑐᓐᓂᖅᑯᑕᐅᔭᕆᐊᖃᖅᑐᖅ ᑐᒃᓯᕋᐅᑕᐅᓗᓂ ᐊᑭᓕᖅᑕᐅᓐᓇᐅᑉ ᓯᕗᓂᐊᒍᑦ ᐊᑭᓕᖅᑕᐅᔾᔪᑎᒥᒃ 
ᐊᑭᓕᖅᑕᐅᕙᒌᕆᐊᖃᖅᐸᑦ. 

(3) ᑐᒃᓯᕋᐅᑎᓕᒫᑦ ᑮᓇᐅᔭᖅᑖᖅᐸᒌᕈᑏᑦ ᑐᓂᔭᐅᖃᑦᑕᕆᐊᓖᑦ ᐱᖓᓱᑦ ᐅᓪᓗᐃᑦ ᓴᓇᓐᓇᐃᑦ ᐊᐅᓪᓚᓚᐅᖖᒋᓐᓂᖓᓂ. 

(4) ᑎᑎᕋᖅᓯᒪᔪᑦ ᐅᑎᖅᑎᑕᐅᖃᑦᑕᕐᓂᐊᖅᑐᑦ ᐱᓇᔪᒃᑐᒧᑦ ᑮᓇᐅᔭᒃᓴᒥᒃ ᐃᓚᓕᐅᑎᓯᒪᓗᓂ ᑮᓇᐅᔭᖅᑖᖅᐸᒌᕈᑎᒥᒃ. 

(5) ᖁᓕᑦ (10) ᐅᓪᓗᐃᑦ ᐊᓂᒍᓚᐅᖅᑎᓐᓇᒋᑦ ᐊᐅᓪᓚᓚᐅᕐᓗᓂ, ᐃᖅᑲᓇᐃᔭᖅᑎ ᑐᓂᓯᔭᕆᐊᓕᒃ ᐅᑎᖅᑎᑦᑎᔾᔪᑎᓂᒃ 
ᐊᑭᓕᐅᑎᕕᓂᕐᒥᓄᑦ ᐊᖏᖅᑕᐅᓯᒪᔪᒥᒃ ᑕᑕᑎᕆᐊᓕᖕᒥᒃ.  ᑮᓇᐅᔭᒃᓴᖅ ᓇᖕᒥᓂᖓ ᐊᑭᓕᐅᑎᒃᓴᖅ 
ᖃᔅᓯᑐᐃᓐᓇᕐᓂᒃ ᐊᐅᓪᓚᕐᓗᓂ ᑮᓇᐅᔭᖅᑖᖅᐸᒋᕈᑎᕕᓂᕐᒧᑦ ᖄᒋᐅᑎᓯᒪᒃᐸᑦ ᐅᑎᖅᑎᑕᐅᓇᓱᒃᑐᒥᒃ 
ᐃᓚᓕᐅᑎᓯᒪᔭᕆᐊᓕᒃ. 

(6) ᐃᖅᑲᓇᐃᔭᖅᑏᑦ ᐊᑕᐅᓯᑐᐊᕐᒥᒃ ᐊᐅᓪᓚᕐᓂᕐᒧᑦ ᑮᓇᐅᔭᖅᑖᖅᐸᒌᔭᕈᓐᓇᖅᑐᑦ ᐊᑭᓕᒃᑲᓐᓂᕆᐊᓕᖕᒥᒃ 
ᐊᑕᐅᓯᐊᑐᐃᓐᓇᕐᓗᑎᒃ, ᑭᓯᐊᓂ ᐱᔭᕆᐊᖃᕐᓂᕋᖅᓯᒪᒃᐸᑦ ᒪᕐᕉᖕᓂᒃ.  ᑕᐃᒪᐃᓐᓂᖖᒋᑉᐸᑦ ᑮᓇᐅᔭᒃᓴᖓᓂ 
ᐊᑭᓕᖅᑕᐅᔾᔪᑎᖓᓂᑦ ᐲᖅᓯᕕᐅᑲᐅᑎᒋᓇᔭᖅᑐᖅ ᐃᓗᐃᑦᑑᓗᒍ ᑮᓇᐅᔭᖅᑖᕆᕙᒌᕐᓂᑯᐊ. 

 
ᐊᐅᓪᓚᕐᓂᖅ ᓇᖕᒥᓂᕆᔭᐅᔪᒧᑦ ᓄᓇᓯᐅᑎᒧᑦ 

ᐱ3.10 (1) ᐃᖅᑲᓇᐃᔭᖅᑎᑦᑎᔨ ᐅᑎᖅᑎᑦᑎᖃᑦᑕᕐᓂᐊᖅᑐᖅ ᐃᖅᑲᓇᐃᔭᖅᑎᒧᑦ, ᐊᖏᖅᑕᐅᕙᒌᖅᓯᒪᔪᒧᑦ, ᐊᑐᖅᐸᑦ 
ᓇᖕᒥᓂᕆᔭᐅᔪᒥᒃ ᓄᓇᓯᐅᑎᒥᒃ ᐊᐅᓪᓚᕈᑎᒋᓗᓂᐅᒃ ᒐᕙᒪᒃᑯᓐᓂ ᐱᔨᑦᑎᕋᕆᐊᕐᓗᓂ ᐲᖅᑕᐅᒃᐸᓪᓘᓐᓃᑦ. 

(2) ᓇᖕᒥᓂᕆᔭᐅᔪᒥᒃ ᓄᓇᓯᐅᑎᒥᒃ ᐊᑐᖅᑕᐅᔪᖃᖅᑎᓪᓗᒍ ᐊᔪᖅᑎᑕᐅᓂᐊᖅᐳᑦ ᐃᒪᐃᑉᐸᑦ, ᐱᔾᔪᑕᐅᓗᓂ ᐱᕕᒋᔭᖅ 
ᐅᖓᕙᕆᐊᖅᑕᐅᔭᕆᐊᖃᕐᓂᖅᐸᓪᓘᓐᓃᑦ, ᑮᓇᐅᔾᔭᒃᓴᓇᓱᐊᖅᑎᑦ ᐃᖏᕐᕋᔪᓕᕆᔨᑦ ᐊᑲᐅᓂᖅᓴᐅᔪᓐᓇᖅᑐᑦ 
ᓈᒻᒪᖕᓂᖅᓴᐅᓪᓗᑎᒡᓗ. 

(3) ᐅᑎᖅᑎᑕᐅᔾᔪᑎᑦ ᑭᒡᓕᖃᖅᑎᑕᐅᕗᑦ ᐊᑭᒋᑎᑕᓄᑦ ᑲᑎᓪᓗᒍ ᐊᑭᖓ ᖃᖓᑕᔾᔪᑎᑦ, ᓂᕆᔾᔪᑏᓪᓗ, ᑐᔪᕐᒥᔾᔪᑎᑦ 
ᐊᑭᓕᖅᓱᒃᑲᓐᓂᕆᐊᓖᓪᓗ ᖄᖏᐅᑎᒃᐸᑕ ᐊᑭᒋᔭᒧᑦ ᑕᕝᕙᓂᔅᓴᐃᓐᓇᖅ ᖃᖓᑕᓲᒃᑰᕐᓂᕆᔭᒃᑯᑦ 
ᑕᒪᒃᑯᑎᒎᓇᓪᓚᑦᑖᖅ ᖃᖓᑕᓲᓕᕆᔨᒃᑯᑦ. 

 
ᐱᔪᓐᓇᖅᑕᖏᑦ 

ᐱ3.11 ᒪᓕᒃᖢᒋᑦ ᑎᑎᕋᖅᓯᒪᓂᓖᑦ ᐱ3.13 ᐊᒻᒪ ᐱ3.14, ᐅᑯᐊ ᑎᑎᕋᖅᓯᒪᔪᑦ ᐊᔪᖅᑎᑕᐅᙱᑦᑐᑦ: 

(1) ᓇᖕᒥᓂᕆᔭᐅᔪᒥᒃ ᓄᓇᓯᐅᑎᒥᒃ ᐊᖏᖅᑕᐅᔪᖃᖅᓯᒪᑎᓪᓗᒍ, ᑮᓇᐅᔭᒃᓴᒥᒃ ᓇᓕᒧᑦᑐᒥᒃ ᓄᓇᓯᐅᑦ 
ᐊᑐᖅᑕᐅᓂᕆᔭᖓ ᒪᓕᒃᑕᐅᓗᓂ ᑭᓚᒦᑕᑎᒍᑦ ᒪᓂᒻᒪᒃᑕᐅᓯᒪᔪᖅ ᑲᓇᑕᒥ ᑲᑐᔾᔨᐊᑎᒋᑦ ᑲᑎᒪᔨᓄᑦ.   

(2) ᐅᑎᖅᑎᑕᐅᔾᔪᑎᑦ ᓯᑲᐅᒃᑯᑦ, ᐃᑳᕈᑎᒃᑯᑦ, ᐊᖅᑯᑎᒃᑯᑦ ᐃᓗᑦᑐᖅᑎᓯᒪᔪᒃᑯᓪᓗ ᓄᖅᑲᖓᕝᕕᒃᑯᓪᓗ ᐊᑭᓕᖅᓱᒐᒃᓴᑦ; 

(3) ᐊᓯᖏᑦ ᐊᐅᓪᓚᕈᑎᓄᑦ ᐊᑭᓕᖅᓱᕆᐊᓖᑦ ᐃᓚᓕᐅᑎᔪᓐᓇᕐᓂᖏᑦᑎᒍᑦ. 

ᐱ3.12 ᐃᖅᑲᓇᐃᔭᕐᕕᐅᑉ ᐱᔨᑦᑎᕋᕐᕕᒋᒐᔪᒃᑕᖓᓂ - ᐃᖅᑲᓇᐃᔭᖅᑏᑦ ᓄᓇᓯᐅᑎᓂᒃ ᐊᑐᑲᑕᒋᐊᖃᖃᑦᑕᖅᑐᑦ ᒐᕙᒪᒃᑯᓐᓂ 

ᐱᓕᕆᑎᓪᓗᒋᑦ ᐱᓕᕆᕝᕕᒋᒐᔪᒃᑕᒥᓂᒃ ᒐᕙᒪᒃᑯᑦ ᓄᓇᓯᐅᑎᖏᑦ ᐊᑐᐃᓐᓇᐅᙱᑦᑕᕌᖓᑕ, ᐊᑭᓕᖅᑕᐅᑐᐃᓐᓇᕆᐊᓖᑦ 
ᓈᒻᒪᒃᓯᓕᕐᓗᒋᑦ ᖃᓄᐃᓕᖓᓕᕐᓂᕆᔭᐅᔪᓄᑦ. 

 
ᑭᒡᓕᒋᑎᑕᑦ 

ᐱ3.13 ᐅᑯᐊ ᑎᑎᕋᖅᓯᒪᔪᑦ ᑭᒡᓕᒋᑎᑕᑦ ᐊᑐᖅᑕᐅᓂᐊᖅᑐᑦ: 

 (1) ᐃᓄᐃᑦ ᓇᓪᓕᐅᒃᑯᒫᖃᖖᒋᑦᑐᑦ ᐊᖏᖅᑕᐅᔪᓐᓇᖖᒋᑦᑐᑦ ᓇᖕᒥᓂᕆᔭᐅᔪᒥᒃ ᓄᓇᓯᐅᑎᒥᒃ ᐊᑲᕐᕉᑎᖃᕆᐊᒃᓴᖅ 
ᒐᕙᒪᒃᑯᑦ ᐱᔨᑦᑎᕐᓗᒋᑦ; 

 (2) ᒐᕙ ᒪᒃᑯᑦ ᐊᑭᓖᔾᔮᖖᒋᑦᑐᑦ ᐃᓚᓕᐅᑎᓯᒪᔪᓂᒃ ᓇᓪᓕᐅᒃᑯᒫᓄᑦ ᐱᔭᐅᔭᕆᐊᓕᖕᓄᑦ ᐃᖅᑲᓇᐃᔭᖅᑎᐅᑉ 
ᓄᓇᓯᐅᑎᖓᓄᑦ ᐊᑐᖅᑕᐅᓪᖤᐱᖕᒪᑦ ᒐᕙ ᒪᒃᑯᓐᓄᑦ ᐱᔨᑦᑎᕋᕈᑕᐅᓪᓗᓂ; 

 (3) ᐅᖓᓯᖕᓂᖓᓄᑦ ᑮᓇᐅᔭᖅᑖᕐᓂᖅ ᓄᖅᑲᕐᕕᒋᓚᐅᑲᒃᑕᖓᓄᑦ ᐊᐅᓪᓚᕐᓗᓂ ᓇᐃᓴᖅᑕᐅᓯᒪᓗᓂ 
ᐊᖏᖅᑕᐅᓯᒪᓂᖓ ᑭᓛᒪᑐ ᐊᑲᐅᓂᖅᐹᒃᑯᑦ ᐃᖏᕐᕋᓂᕆᔮᓂ. 

 (4) ᐃᓚᔭᐅᒃᑲᓐᓂᖃᑦᑕᔾᔮᖖᒋᑦᑐᑦ ᐅᖓᓯᒋᔭᓂᒥ ᑮᓇᐅᔭᓂᒃ ᐊᑭᓕᖅᑕᐅᖃᑦᑕᕐᓂᐊᖅᐳᖅ ᐃᖅᑲᓇᐃᔭᖅᑏᑦ 
ᐱᔨᑦᑎᕋᖅᑐᑦ ᐃᖏᕐᕋᔾᔪᑎᒥᒃ ᐃᑭᒪᖃᑕᐅᒃᐸᑕ. 

 
ᐱ3.14 ᐃᖅᑲᓇᐃᔭᖅᑎᑦᑎᔨ ᐊᑭᓖᖃᑦᑕᔾᔮᖖᒋᑦᑐᖅ ᐅᑎᖅᑎᑎᑕᐅᓇᓱᒃᑐᓂᒃ ᓱᕋᒃᓯᒪᔪᓄᑦ, ᐊᓯᐅᔨᔭᐅᔪᓄᑦ 

ᐊᑭᓕᒐᒃᓴᖖᒍᖅᑎᑕᐅᔪᓄᓪᓗ ᐃᖅᑲᓇᐃᔭᖅᑎᒧᑦ ᐊᖂᔮᕐᔪᒃᑎᓪᓗᒍ ᓄᓇᓯᐅᑎᒥᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓗᓂ 
ᐊᓯᖏᓪᓗ ᐅᑎᖅᑎᑕᐅᓂᑯᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᑦ ᐱᖁᔭᕐᒥ. 

 
ᒪᓕᒋᐊᓖᑦ 

ᐱ3.15 (1) ᐃᖅᑲᓇᐃᔭᖅᑎᑦᑎᔨ ᐱᔪᓐᓇᖅᑎᑦᑎᓂᐊᖅᑐᖅ ᐅᖓᓯᒋᔭᒥ ᑮᓇᐅᔭᖅᑖᖅᑎᑦᑎᔪᓐᓇᕐᓗᓂ ᐊᑎᓕᐅᖅᑕᐅᓗᓂ 
ᐊᐅᓪᓚᕐᓂᐊᕐᓗᓂ ᐊᖏᖅᑕᐅᔾᔪᑎ ᐊᒻᒪᓗ ᐊᑭᓕᒐᒃᓴᓄᑦ ᐅᑎᖅᑎᑦᑎᔾᔪᑎ ᐊᐅᓪᓚᓚᐅᖖᒋᓐᓂᖓᓂ. 

(2) ᐊᐅᓪᓚᓚᐅᕐᓗᓂ ᐅᑎᖅᓯᒪᓕᖅᐸᑦ, ᐅᑎᖅᑎᑦᑎᔾᔪᑏᑦ ᐃᒪᐃᑦᑕᕆᐊᓖᑦ: 

(a) ᐱᐊᓂᒃᑕᐅᓗᓂ ᐃᖅᑲᓇᐃᔭᖅᑎᑦᑎᔨᒥᒃ; 

(b) ᐃᑲᔪᖅᑐᖅᑕᐅᓗᓂ ᓇᓕᖅᑲᓄᑦ ᑐᔪᕐᒥᔾᔪᑎᓄᑦ, ᑕᒪᒃᑯᐊᕈᓘᔭᐃᑦ. (ᐊᔪᕐᓇᖖᒋᑉᐸᑦ); 

(c) ᑕᑯᒃᓴᐅᑎᑦᑎᓗᓂ ᐊᓯᐊᒎᖓᔪᓂᒃ ᓇᓗᓇᐃᖅᓯᒪᑦᑎᐊᖅᑐᓂᒃ ᐅᑯᓂᖓ : 
(i)  ᓄᖅᑲᕐᕕᖏᑦ ᑭᓚᒦᑕᖏᑦ; 
(ii) ᐃᖅᑲᓇᐃᔭᕐᖢᓂ ᑭᓚᒦᑕᖏᑦ (ᐱᑕᖃᖅᐸᑦ) ᑖᒃᓯᒃᑰᖖᒋᔾᔪᑎᖏᑦ ᐅᐸᒃᑕᖓᓂ; 

(d) ᑐᓂᔭᐅᔪᑦ ᐃᖅᑲᓇᐃᔭᖅᑎᑦᑎᔨᒧᑦ ᐊᖏᖅᑕᐅᖁᓪᓗᒋᑦ ᐊᑭᓕᖅᑕᐅᖁᓪᓗᒋᓪᓗ. 
 
ᑐᖅᑲᖅᑕᕐᕕᖕᒥᐅᑦ ᖃᖓᑕᔾᔪᑎᖏᑦ 

ᐱ3.16 ᐃᖅᑲᓇᐃᔭᖅᑎᑦᑎᔨ ᐅᑎᖅᑎᑦᑎᓂᐊᖅᑐᖅ ᐃᖅᑲᓇᐃᔭᖅᑎᐅᑉ ᐊᐅᓪᓚᕈᑎᒋᒐᔪᒃᑕᖓᓄᑦ ᐊᑭᓕᖅᓱᒐᒃᓴᓂᒃ 
ᐊᑐᖅᑕᐅᔭᕆᐊᖃᖅᑐᕕᓂᕐᓄᑦ ᐱᔨᑦᑎᕋᖅᑎᓪᓗᒋᑦ ᑐᖅᑲᖅᑕᕐᕕᖕᒥᐅᑦ. 

 
ᐱᔪᓐᓇᖅᑕᖏᑦ 

ᐱ3.17 ᒪᓕᒡᓗᒍ ᐃᖅᑲᓇᐃᔭᕐᕕᖅᑎᑦᑎᔨᒧᑦ ᐊᖏᖅᑕᐅᓂᖓ, ᐊᑭᓕᐅᑎ ᐃᖏᕐᕋᔪᓕᕆᔨᒃᑯᓐᓄᑦ ᑐᕌᖅᑎᑐᐃᓐᓇᕆᐊᓕᒃ 
ᐃᖅᑲᓇᐃᔭᕐᕕᐅᑉ ᑐᖅᑲᖅᑕᕐᕕᐊᓂ ᐃᒪᓐᓇ ᐃᖏᕐᕋᔪᓕᕆᔪᓂᒃ: 

(1) ᑖᒃᓯᕈᓂ ᐊᖏᕐᕋᒥᓂ ᐃᖅᑲᓇᐃᔭᕐᕕᒋᔭᖅᑐᖅᑕᒥᓄᑦ.  ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᖃᕈᓂ ᐃᑲᕐᕋᐃᑦ 
ᐃᖅᑲᓇᐃᔭᕐᓇᐃᑦ ᐅᖓᑖᓂ ᐊᒻᒪᓗ ᐃᒪᐃᓐᓂᖅᐸᑕ ᑲᑎᓪᓗᒋᑦ ᓲᕐᓗ ᐅᓐᓄᐊᒃᑯᑦ, ᓯᓚ ᐱᔾᔪᑕᐅᓗᓂ ᐅᖓᓯᒋᔭᒥᓗ 
ᐅᐸᒍᓐᓇᑦᑎᐊᖖᒋᓪᓗᒍ ᐊᑐᖅᑕᐅᒐᔪᒃᑐᒃᑯᑦ ᐃᖅᑲᓇᐃᔭᕐᕕᒃ ᐅᑎᒧᓪᓗ; 

(2) ᐃᖏᕐᕋᔾᔪᑎᒥᒃ ᐊᑐᖅᑐᖃᕆᐊᖃᕌᖓᑦ ᑎᑎᖅᑲᖁᑎᒋᔭᐅᔪᑦ ᐊᖏᓗᐊᕌᖓᑕ ᐱᕕᒃᓴᕆᑎᑕᐅᔪᒧᓪᓘᓐᓃᑦ.  ᑖᓐᓇ 
ᓄᒃᑕᕈᑕᐅᓂᐊᖅᑐᖅ ᐊᑭᑭᓐᓂᖅᐹᒃᑰᕆᐊᖃᖅᐳᖅ ᖃᓄᐃᑦᑑᓂᖏᑦ ᒪᓕᒡᓗᒋᑦ. 

 ᐱ3.18 ᓇᖕᒥᓂᕆᔭᐅᔪᖅ ᓄᓇᓯᐅᑎ ᐱᔪᓐᓇᐅᑎᑖᖅᑎᑕᐅᓯᒪᒃᐸᑦ ᐊᑐᖅᑕᐅᒐᔪᙱᑦᑐᒃᑯᑦ ᓄᒃᑕᖅᑎᑦᑎᓂᕐᒧᑦ ᑐᙵᕕᒋᔭᐅᔪᑉ 
ᐃᓂᒋᔭᖓᑕ ᐃᓗᐊᓃᓪᓗᓂ, ᐱᔪᓐᓇᖅᑎᑕᐅᓂᖓ ᐱ3.12.-ᒥ ᑎᑎᕋᖅᓯᒪᔪᖅ ᒪᓕᖕᓂᐊᖅᐳᖅ. 

 
ᑭᒡᓕᒋᑎᑕᑦ 

ᐱ3.19 ᐃᖅᑲᓇᐃᔭᕐᕕᒋᔭᐅᔪᒧᑦ ᐊᖏᖅᑕᐅᓯᒪᕙᒌᕐᓗᓂ ᑭᓯᐊᓂ, ᐊᑭᓕᐅᑕᐅᔪᖃᔾᔮᙱᓚᖅ ᖃᐅᑕᒫᑦ ᓄᒃᑕᕈᑕᐅᔪᓄᑦ 
ᐊᑭᓕᕆᐊᓕᖕᓄᑦ ᑐᖅᑲᖅᑕᕐᕕᐅᑉ ᐃᓂᒋᔭᖓᑕ ᐃᓗᐊᓃᓪᓗᓂ ᐃᖅᑲᓇᐃᔭᖅᑎᐅᑉ ᐊᖏᕐᕋᖓᓂ 
ᐱᓕᕆᕝᕕᒋᓂᐊᖅᑕᖓᓄᑦ ᑎᑭᓪᓗᒍ. 

ᐃᓚᒍᑕᖅ ᐱ4 

ᑭᒍᑎᓕᕆᔭᐅᔾᔪᑎᓄᑦ 
 

 ᐱ4.01 ᐃᖅᑲᓇᐃᔭᕐᕕᒋᔭᐅᔪᖅ ᐊᖏᕈᑎᖃᖅᐳᖅ ᑲᔪᓯᑎᑦᑎᔪᒪᓪᓗᓂ ᑭᖑᓂᖓᓂ ᐊᑐᖅᐸᒃᑕᖏᓐᓂᒃ ᐱᔾᔪᑎᖃᖅᖢᓂ 
ᑭᒍᑎᓕᕆᔭᐅᔾᔪᑎᓄᑦ ᐃᓚᒋᔭᐅᓂᐊᖅᑐᓂᒃ ᑭᓯᐊᓂ ᑕᒪᐃᓐᓄᑦ ᐊᖏᖃᑎᒌᒃᓯᒪᔪᖃᖅᐸᑦ ᑖᒃᑯᓇᓂ ᐱᓕᕆᔪᓄᑦ 
ᐊᓯᔾᔩᓂᐊᕐᓗᓂ ᐊᑐᖅᑕᐅᕙᒃᑐᒥᒃ ᐸᕐᓇᒃᑕᐅᓯᒪᔪᒥᒡᓘᓐᓃᑦ. 

 
 ᐃᖅᑲᓇᐃᔭᕐᕕᒋᔭᐅᔪᖅ ᐱᑎᑦᑎᔭᕆᐊᖃᖅᐳᖅ, ᐊᑭᓖᑎᑦᑎᙱᓪᓗᓂ ᐃᖅᑲᓇᐃᔭᖅᑎᓄᑦ, ᑭᒍᑎᓕᕆᔭᐅᔾᔪᑎᒃᓴᓂᒃ.  

ᐸᕐᓇᒍᑕᐅᔪᖅ ᑲᔪᓯᑎᑕᐅᔭᕆᐊᖃᖅᐳᖅ ᐅᑯᓂᖓ ᐋᔩᖃᑎᒌᒍᑕᐅᔪᓄᑦ ᐱᐅᓯᒋᐊᖅᓯᒪᔪᓄᑦ ᐱᕚᓪᓕᕈᑕᐅᔪᓐᓇᖅᑐᓄᑦ 
ᑕᕝᕙᓂ ᐊᑐᖅᑎᓪᓗᒍ ᑲᑐᔾᔨᖃᑎᒌᒃᑐᑦ ᐊᖏᖃᑎᒌᒍᑎᒥ. 

 
 ᐱᔭᐃᕝᕕᐅᕙᒃᑐᑦ ᑕᒪᐃᓐᓄᑦ ᐃᑲᔫᓯᐊᖑᕙᒃᑐᑦ ᐊᕐᕌᒍᒥ ᒥᒃᖠᒋᐊᕐᓂᐊᖅᐳᑦ ᐃᒪᓐᓇ: 

(1)  ᐊᑕᐅᓯᕐᒧᑦ ᓇᓪᓕᐅᒃᑯᒫᕆᔭᐅᔪᖅ, $15.00-ᖑᓗᓂ ᑕᒪᐃᓐᓄᑦ ᐃᑲᔫᓯᐊᓄᑦ ᐊᕐᕌᒍᒥ. 

(2) ᐃᓚᒌᓄᑦ ᓇᓪᓕᐅᒃᑯᒫᕆᔭᐅᔪᑦ $30.00-ᖑᓗᓂ ᑕᒪᐃᓐᓄᑦ ᐃᑲᔫᓯᐊᓄᑦ ᐊᕐᕌᒍᒥ 

(3) ᑭᒍᑎᓕᕆᔭᐅᓂᕐᒧᑦ ᐊᑭᓕᖅᑕᐅᒃᑲᓐᓂᕐᓂᐊᕐᓗᓂ ᐅᓄᖅᓯᒋᐊᕐᓂᐊᖅᐳᖅ 60%-ᒧᑦ. 

(4) “ᐊᖏᔪᒥᒃ ᑭᒍᑎᓕᕆᔭᐅᓂᐊᕐᓗᓂ” ᐊᔾᔨᒌᙱᑦᑐᑦ ᐊᑭᓕᖅᑕᐅᒃᑲᓐᓂᕐᓂᐊᕐᓗᓂ ᐅᓄᖅᓯᒋᐊᕐᓂᐊᖅᐳᖅ 60%-ᒧᑦ. 

(5)  ᐊᕐᕌᒍᓕᒫᒧᑦ ᐅᓄᕐᓂᖅᐹᒥ ᐊᑭᓕᖅᑕᐅᒃᑲᓐᓂᕐᓂᐊᕐᓗᓂ (ᑭᑭᑕᐅᓗᓂ ᑭᒍᑎᓕᕆᔭᐅᔾᔪᑏᑦ) $1,200.00- ᖑᕗᑦ 
ᑕᒪᐃᓐᓄᑦ ᐃᑲᔫᓯᐊᖅᑖᕆᕙᒃᑕᖓᑕ ᐊᕐᕌᒍᒥ. 

 
 ᓇᓗᓇᐃᖅᓯᒪᔪᓂᒃ ᑐᓴᕆᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓂᐊᖅᐸᐃᑦ ᐊᕕᒃᑐᖅᓯᒪᓂᐅᔪᑉ ᐊᑭᓖᕙᒃᑐᑦ 

ᐃᑲᔫᓯᐊᖅᑖᖅᑎᑦᑎᕙᒃᑐᓪᓗ ᑎᑎᕋᕐᕕᖓᓄᑦ, ᑮᓇᐅᔭᓕᕆᔨᒃᑯᓐᓂ. 

ᐃᓚᒍᑕᖅ ᐱ5 

ᐊᑭᓕᐅᑕᐅᕙᒃᑐᑦ ᐃᓅᔪᓐᓃᖅᑐᖃᑳᓪᓚᒃᑐᓄᑦ ᐱᕐᕈᓗᐊᕿᔪᓄᑦ ᐃᓚᙵᖅᑐᖃᕐᓂᖅᐸᓪᓘᓐᓃᑦ ᑎᒥᒥᒍᑦ 
 

ᐱ5.01 ᓄᓇᕗᑦ ᒐᕙᒪᖓ ᐊᖏᕈᑎᖃᖅᐳᑦ ᐱᑎᑦᑎᔪᒪᓪᓗᑎᒃ, ᐃᖅᑲᓇᐃᔭᖅᑎᒧᑦ ᐃᑲᔫᑎᐅᓂᐊᕐᓗᓂ, ᐃᓅᖃᑎᒌᓄᑦ 
ᓇᓪᓕᐅᒃᑯᒫᒧᑦ ᐊᑐᐊᒐᕐᒥᒃ, ᐃᖅᑲᓇᐃᔭᖅᑎᒥᓂᒃ ᐱᑎᑦᑎᕙᒃᖢᓂ ᐊᑭᓕᐅᑕᐅᕙᒃᑐᓂᒃ ᐃᓅᔪᓐᓃᖅᑐᖃᑳᓪᓚᖕᓂᖅᐸᑦ 
ᐱᕐᕈᓗᐊᕿᓂᒃᑯᑦ ᐃᓚᙵᖅᑐᖃᕐᓂᖅᐸᓪᓘᓐᓃᑦ ᑎᒥᒥᒍᑦ. 

 
ᐱᔪᓐᓇᖅᑐᑦ  

 ᐃᓄᓕᒫᑦ ᐃᖅᑲᓇᐃᔮᓖᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᓄᓇᕗᒻᒥ ᐱᔪᓐᓇᖅᑎᑕᐅᕗᑦ ᑖᔅᓱᒥᖓ ᐃᑲᔫᓯᐊᖅᑖᕆᐊᒃᓴᖅ. 
 
ᐱᔪᓐᓇᖅᑕᖏᑦ 

 ᑖᓐᓇ ᐊᑐᐊᒐᖅ ᐊᔪᖅᑎᑦᑎᙱᑦᑐᖅ ᐃᓗᐃᑦᑐᒥᒃ ᐊᑭᓕᖅᑕᐅᔪᓐᓇᖅᖢᑎᒃ $175,000.00-ᓂᒃ. 

  ᐃᒪᐃᑦᑐᖃᕐᓂᖅᐸᑦ ᓇᓕᐊᖕᓂᑐᐃᓐᓇᖅ ᐅᑯᓇᓂ ᐊᓯᐅᔨᔪᖃᕐᓂᖅᐸᑦ ᑖᓐᓇᑦᑕᐃᓐᓇᐅᓗᓂ ᐱᕐᕈᓗᐊᕿᓂᒃᑯᑦ, ᐅᑯᐊ 
ᐃᑲᔫᑎᑦ ᐊᑭᓕᐅᑕᐅᓂᐊᖅᐳᑦ, ᑖᓐᓇ ᐊᓯᐅᔨᔭᐅᔪᖅ 365 ᐅᓪᓗᐃᑦ ᐱᕐᕈᓗᐊᕿᓂᕆᓚᐅᖅᑕᖓᑕ ᐃᓗᐊᓃᓪᓗᓂ. 

 
ᐃᓅᓯᕐᒥᓂ 100 ᐳᓴᓐᑦ 
ᐃᒡᓗᒃᑐᑦ ᐊᒡᒐᖏᒃ 100 ᐳᓴᓐᑦ 
ᐃᒡᓗᒃᑐᑦ ᐃᓯᒐᖏᑦ 100 ᐳᓴᓐᑦ 
ᐃᒡᓗᒃᑐᑦ ᑕᐅᑐᒍᓐᓃᖅᐸᑦ 100 ᐳᓴᓐᑦ 
ᐅᖃᓪᓚᒍᓯᖓ ᑐᓵᔾᔪᓯᖓᓘᓐᓃᑦ 100 ᐳᓴᓐᑦ 
ᓄᑭᖃᕈᓐᓃᕐᓗᓂ 100 ᐳᓴᓐᑦ 
ᐊᑕᐅᓯᖅ ᐊᒡᒐᒃ ᐊᒻᒪ ᐊᑕᐅᓯᖅ ᐃᓯᒐᒃ 100 ᐳᓴᓐᑦ 
ᐊᑕᐅᓯᖅ ᐊᒡᒐᒃ ᐃᒡᓗᐊᓂᒡᓗ ᑕᐅᑐᒍᓐᓃᕐᓗᓂ 100 ᐳᓴᓐᑦ 
ᐊᑕᐅᓯᖅ ᐃᓯᒐᒃ ᐃᒡᓗᐊᓂᒡᓗ ᑕᐅᑐᒍᓐᓃᕐᓗᓂ 100 ᐳᓴᓐᑦ 
ᓂᐅᖏᒃ ᓄᑭᖃᕈᓐᓃᖅᐸᑎᒃ  75 ᐳᓴᓐᑦ 
ᐊᑕᐅᓯᖅ ᑕᓕᖓ  75 ᐳᓴᓐᑦ 
ᐊᑕᐅᓯᖅ ᓂᐅᖓ  75 ᐳᓴᓐᑦ 
ᐅᖃᓪᓚᒍᓯᖓ ᑐᓵᔾᔪᓯᖓᓘᓐᓃᑦ  50 ᐳᓴᓐᑦ 
ᐃᒡᓗᐃᓐᓇᒃᑯᑦ ᑎᒥᐊᒍᑦ ᓄᑭᖃᕈᓐᓃᖅᐸᑦ  50 ᐳᓴᓐᑦ 
ᐊᒡᒐᖓᑕ ᐃᒡᓗᐊ  50 ᐳᓴᓐᑦ 
ᐃᓯᒐᖓᑕ ᐃᒡᓗᐊ  50 ᐳᓴᓐᑦ 
ᐃᒡᓗᐊᓂᒃ ᑕᐅᑐᒍᓐᓃᖅᐸᑦ  50 ᐳᓴᓐᑦ 
ᖁᓪᓗᐃᖅᐸᑦ ᑎᑮᖅᐸᓪᓗ  25 ᐳᓴᓐᑦ 

 

 

 

ᐊᑭᓕᐅᑎᒃᑲᓐᓃᑦ 

 ᑖᒃᑯᐊ ᐃᑲᔫᓯᐊᑦ ᐊᑭᓕᐅᑕᐅᒃᑲᓐᓂᖅᐸᒃᐳᑦ ᐃᖅᑲᓇᐃᔭᖅᑎᓄᑦ ᐅᑎᖅᑎᑕᐅᓇᓱᒋᐊᖃᙱᑦᑎᐊᖅᖢᑎᒃ. 
 
ᖃᓄᐃᓕᖓᓂᖏᑦ 

 “ᐊᓯᐅᔨᓂᖅ” ᖁᓛᓃᑦᑐᓄᑦ ᐆᒃᑑᑎᒋᔭᐅᔪᒧᑦ ᐊᒡᒐᒧᑦ ᐃᓯᒐᒧᓪᓘᓐᓃᑦ ᑐᑭᖃᖅᐳᖅ ᓱᕋᒃᑕᐅᑦᑎᐊᕐᓗᓂ ᐊᒡᒐᐅᑎᐊᒍᑦ 
ᐊᒡᒐᐅᑎᐊᑕ ᖁᓛᒍᓪᓘᓐᓃᑦ ᓯᖏᕐᓂᖓᒍᓪᓘᓐᓃᑦ, ᑭᓯᐊᓂ ᐃᑯᓯᖓᑕ ᐊᑖᒎᕐᓗᓂ ᓰᖅᑯᖓᑕᓘᓐᓃᑦ ᓇᒡᒍᐊᖓᒍᑦ; 
ᐆᒃᑑᑎᒋᔭᐅᔪᒧᑦ ᑕᓕᖓᒍᑦ ᓂᐅᖓᒍᓪᓘᓐᓃᑦ ᑐᑭᖃᖅᐳᖅ ᓱᕋᒃᑕᐅᑦᑎᐊᕐᓗᓂ ᐃᑯᓯᖓᒍᑦ ᐃᑯᓯᖓᑕᓘᓐᓃᑦ ᖁᓛᒍᑦ 
ᓰᖁᖓᑕᓘᓐᓃᑦ ᓇᒡᒍᐊᖓᒍᑦ; ᐆᒃᑑᑎᒋᔭᐅᔪᒧᑦ ᑯᓪᓗᖓᒍᑦ ᑎᑭᖓᒍᓪᓘᓐᓃᑦ ᑐᑭᖃᖅᐳᖅ ᓱᕋᒃᑕᐅᑦᑎᐊᕐᓗᓂ ᓴᐅᓂᖓᒍᑦ 
ᐅᕝᕙᓘᓐᓃᑦ ᓴᐅᓂᖓᑕ ᓯᕗᓪᓕᖅᐹᑉ ᖁᓛᒍᑦ; ᐆᒃᑑᑎᒋᔭᐅᔪᒧᑦ ᐅᖃᓪᓚᖕᓂᕐᒧᑦ ᑐᑭᖃᖅᐳᖅ 
ᐅᖃᓪᓚᒍᓐᓇᐃᓪᓕᑦᑎᐊᕐᓗᓂ ᑐᑭᓯᓇᕈᓐᓃᕐᓗᓂᓘᓐᓃᑦ; ᐆᒃᑑᑎᒋᔭᐅᔪᒧᑦ ᑐᓵᓂᕐᒧᑦ ᑐᑭᖃᖅᐳᖅ ᐃᒡᓗᒃᑐᑦ ᑐᓵᔪᓐᓃᕐᓗᓂ 
ᑐᓵᑦᑎᐊᕈᓐᓃᕐᓗᓂᓘᓐᓃᑦ; ᐊᒻᒪᓗ ᐆᒃᑑᑎᒋᔭᐅᔪᒧᑦ ᑕᓕᖏᑦ ᓂᐅᖏᓪᓗ ᓄᑭᖃᕈᓐᓃᕐᓗᑎᒃ, ᑎᒥᐊᑕᓗ ᐃᒡᓗᐊ 
ᓄᑭᖃᕈᓐᓃᕐᓗᓂ ᑐᑭᖃᖅᐳᖅ ᓄᑭᖃᕈᓐᓃᑦᑎᐊᕐᓗᓂ ᑎᒥᖓᑕ ᐃᓚᖓᒍᑦ.  ᐋᓐᓂᖅᑐᓄᑦ ᐊᑭᓕᐅᑕᐅᕙᒃᑐᑦ ᐊᑐᐊᒐᖅ 
ᒪᓕᒃᖢᒍ ᐊᑭᓕᐅᑕᐅᔾᔮᙱᓚᑦ ᖃᓄᑐᐃᓐᓇᑦᑎᐊᖅ, ᐊᑕᐅᓯᐅᑉ ᐅᖓᑖᓄᑦ ᐊᓯᐅᔨᔪᖃᖅᐸᑦ, ᐊᖏᓂᖅᐹᒥ, ᐊᑐᖅᑕᐅᔪᒧᑦ 
ᓇᓕᐊᖕᓄᑐᐃᓐᓇᖅ ᐊᑕᐅᓯᕐᒧᑦ ᐃᖅᑲᓇᐃᔭᖅᑎᒧᑦ ᑕᐃᒪᐃᔾᔪᑎᖃᕐᓗᓂ ᓇᓕᐊᖕᓄᑐᐃᓐᓇᖅ ᐱᕐᕈᓗᐊᕿᓂᕐᒧᑦ. 

 
 ᑖᓐᓇ ᐃᑲᔫᑎ ᐊᑐᕈᓐᓇᕐᓂᐊᖅᐳᖅ ᐋᓐᓂᖅᑐᖃᕐᓂᖅᐸᑦ ᐊᑐᖅᑕᐅᓗᓂ ᐃᖅᑲᓇᐃᔭᖅᑎᒧᑦ ᓇᓂᑐᐃᓐᓇᑦᑎᐊᖅ ᓄᓇᕐᔪᐊᒥ 

ᐱᓕᕆᕝᕕᒋᔭᐅᑎᓪᓗᒍ ᐃᖅᑲᓇᐃᔭᖅᑎᑦᑎᔪᖅ ᓇᓕᐊᖕᓂᑐᐃᓐᓇᖅ ᓂᐅᕐᕈᑎᑕᐅᓯᒪᓪᓚᑦᑖᖅᑎᓪᓗᒍ 
ᐃᖅᑲᓇᐃᔭᖅᑎᒋᔭᐅᔪᖅ ᐃᓚᒋᔭᐅᓪᓗᓂ ᐃᓄᒃ ᐊᑕᐅᓯᖅ ᓄᒃᑕᖅᑎᓪᓗᒍ ᑲᑎᙵᓂᖃᕐᓗᓂ ᑖᔅᓱᒧᖓ.  ᓂᐅᕐᕈᓂᐅᔪᖅ 
ᐃᓱᒪᒋᔭᐅᓇᔭᖅᐳᖅ ᐱᒋᐊᓚᐅᕐᓂᖓᓂ ᐃᖅᑲᓇᐃᔭᖅᑎ ᓄᓇᒥᓂᒃ ᐊᐅᓪᓚᖅᑎᓪᓗᒍ ᐅᕝᕙᓘᓐᓃᑦ 
ᐃᖅᑲᓇᐃᔭᕐᕕᒋᔭᐅᕙᒃᑐᒥᒃ ᓂᐅᕐᕈᑎᑕᐅᓂᐊᕐᓗᓂ, ᓇᓕᐊᑐᐃᓐᓇᖅ ᑭᖑᓪᓕᖅᐹᖅ ᐊᑐᖅᑕᐅᔪᖅ, ᑲᔪᓯᓂᐊᖅᖢᓂᓗ 
ᑭᓯᐊᓂ ᑖᓐᓇ ᐃᖅᑲᓇᐃᔭᖅᑎ ᐅᑎᖅᐸᑦ ᓄᓇᒥᓄᑦ ᐃᖅᑲᓇᐃᔭᕐᕕᒋᕙᒃᑕᒥᓄᓪᓘᓐᓃᑦ, ᓇᓕᐊᑐᐃᓐᓇᖅ ᓯᕗᓪᓕᖅᐹᖅ 
ᐊᑐᖅᑕᖓ. 

 
 ᑖᓐᓇ ᐅᖃᐅᓯᖅ “ᐱᓕᕆᑎᑦᑎᑎᓪᓗᒍ ᐃᖅᑲᓇᐃᔭᕐᕕᒋᔭᐅᔪᖅ” ᑕᕝᕙᓂ ᐊᑐᖅᑕᐅᔪᒥ ᑐᑭᖃᖅᐳᖅ ᐱᓕᕆᑎᑕᐅᑎᓪᓗᒍ 

ᐊᐅᓚᑕᐅᓗᓂᓘᓐᓃᑦ ᐃᖅᑲᓇᐃᔭᕐᕕᒋᔭᐅᔪᒧᑦ ᐱᔾᔪᑎᖃᕐᓗᓂ ᓯᕗᒻᒧᐊᒃᑎᑦᑎᓇᓱᖕᓂᕐᒧᑦ ᐱᓕᕆᕝᕕᒋᔭᐅᔪᒥ 
ᐃᖅᑲᓇᐃᔭᕐᕕᒋᔭᐅᔪᒥ.  ᐋᓐᓂᖅᑐᖃᕐᓂᖅᐸᑦ ᖃᐅᑕᒫ ᓄᒃᑕᕐᓂᐅᕙᒃᑐᒧᑦ ᐃᖅᑲᓇᐃᔭᕆᐊᕐᓗᓂ 

 ᐃᖅᑲᔭᕐᕕᖕᒥᙶᕐᓗᓂᓘᓐᓃᑦ ᓴᓇᙱᓚᐅᑲᓪᓚᑦᑖᕐᓂᐊᕐᓗᓂ ᓄᖅᑲᖓᓚᐅᑲᖕᓂᐊᕐᓗᓂᓘᓐᓃᑦ ᐃᓱᒪᒋᔭᐅᙱᓚᖅ 
ᐊᑐᖅᑕᐅᓂᖓᓂᒃ ᐱᓕᕆᑎᑦᑎᑎᓪᓗᒍ ᐃᖅᑲᓇᐃᔭᕐᕕᒋᔭᐅᔪᖅ. 

 
 ᐃᖅᑲᓇᐃᔭᖅᑎ ᐃᖅᑲᓇᐃᔭᕐᓗᓂ ᓄᒃᑕᖅᑎᓪᓗᒍ ᖃᖓᑕᓲᖅᑎᐅᔪᒪᒍᓂ ᐅᕝᕙᓘᓐᓃᑦ ᐱᔨᑦᑎᖅᑎᐅᓗᓂ, 

ᖃᖓᑕᑎᓪᓗᒍᓘᓐᓃᑦ ᓇᖕᒥᓂᖅ ᖃᖓᑕᓲᒥᓂᒃ ᐅᕝᕙᓘᓐᓃᑦ “ᓵᑕᒥᒃ”, ᓇᓕᐊᖕᓂᑐᐃᓐᓇᖅ ᐊᖏᕈᑎᒥᒃ 
ᐱᔪᖃᕆᐊᖃᖅᐳᖅ ᖃᖓᑕᓚᐅᙱᑎᓪᓗᒋᑦ ᓇᓪᓕᐅᒃᑯᒫᖃᑦᑎᐊᖁᓪᓗᒍ ᐃᖅᑲᓇᐃᔭᖅᑎᒋᔭᐅᔪᖅ ᐊᑐᐊᒐᖅ ᒪᓕᒡᓗᒍ. 

 
 ᐃᖅᑲᓇᐃᔭᖅᑎ ᑐᓂᓯᔭᕆᐊᖃᖅᐳᖅ ᐊᐱᖅᑯᑎᒥᒃ ᐃᖅᑲᓇᐃᔭᕐᕕᒋᔭᒥᓄᑦ.  ᐊᖏᖅᑕᐅᒃᐸᑦ, ᐃᖅᑲᓇᐃᔭᖅᑎᒋᔭᐅᔪᖅ 

ᐱᓇᔫᑎᒥᒃ (ᖃᖓᑕᓲᖅᑎᒧᑦ ᐅᓂᒃᑳᓕᐊᖑᔪᖅ) ᓇᓪᓕᐅᒃᑯᒫᖃᖅᑎᒧᑦ ᓇᓪᓕᐅᒃᑯᒫᓕᕆᔨᑦ ᖃᐅᔨᓴᖅᑎᖏᑎᒍᑦ, 
ᑮᓇᐅᔭᓕᕆᔨᒃᑯᓐᓄᑦ.  ᓇᓪᓕᐅᒃᑯᒫᓕᕆᔨ ᐊᖏᖅᐸᑦ ᐱᓇᔫᒍᑕᐅᔪᒥᒃ, ᐃᖅᑲᓇᐃᔭᖅᑎᐅᑉ ᐊᑎᖓ ᐃᓚᔭᐅᓂᐊᖅᐳᖅ 
ᐊᑐᐊᒐᕐᒧᑦ ᓇᓪᓕᐅᒃᑯᒫᕆᔭᐅᔪᒧᑦ ᓯᕗᓂᑦᑎᓐᓂ ᖃᖓᑕᓂᕆᖃᑦᑕᓛᖅᑕᖓᓄᑦ.  ᑭᓯᐊᓂ, ᓯᕗᓂᑦᑎᓐᓂ ᖃᖓᑕᔪᒪᔪᓄᑦ 
ᐃᖅᑲᓇᐃᔭᕐᕕᒋᔭᖓᓂᑦ ᐊᖏᕈᑎᒥᒃ ᐱᓇᔪᒃᑐᖃᕈᓐᓇᕋᔭᕐᒥᔪᖅ ᓇᖕᒥᓂᕆᔭᐅᔪᒥᒃ ᖃᖓᑕᓲᒥᒃ ᐊᑐᓚᐅᙱᓐᓂᖓᓂ 
ᐃᖅᑲᓇᐃᔭᕐᓗᓂ ᓄᒃᑕᕐᓂᐊᕐᓗᓂ. 

 
 ᐱᑲᓂ ᐅᖃᖅᓯᒪᔪᒥᑦ ᐊᓯᐅᔨᔪᒧᑦ ᐃᑲᔫᑎᑦ ᐊᑐᕈᓐᓇᙱᑉᐳᑦ ᓇᓕᐊᖕᓄᑐᐃᓐᓇᖅ ᐊᓯᐅᔨᔭᐅᔪᒧᑦ, ᐃᓅᔪᓐᓃᖅᑐᖃᕐᓗᓂ 

ᐃᓅᔪᓐᓃᖅᑐᖃᙱᓪᓗᓂᓘᓐᓃᑦ, ᐱᔾᔪᑎᖃᕐᓗᓂ ᑕᐃᒪᐃᓕᖅᑎᑕᐅᓗᓂᓘᓐᓃᑦ ᐃᒪᓐᓇ: 

(1) ᐃᒻᒥᓃᖅᐸᑦ ᐃᒻᒥᓂᒡᓘᓐᓃᑦ ᐋᓐᓂᕐᓗᓂ, ᐊᓯᖏᓐᓂᒡᓘᓐᓃᑦ ᓯᕘᕋᓵᕆᒃᐸᑦ, ᐃᓱᒪᖃᑦᑎᐊᕐᓗᓂ 
ᐃᓱᒪᖃᑦᑎᐊᕈᓐᓃᓪᓗᓂᓘᓐᓃᑦ; 

(2) ᑭᒃᑯᑐᐃᓐᓇᓄᑦ ᑐᓴᐅᒪᔭᐅᔪᓄᑦ ᑐᓴᐅᒪᔭᐅᙱᑦᑐᒧᓪᓘᓐᓃᑦ ᐅᓇᑕᖅᑐᓄᑦ ᖃᓄᐃᓕᐅᕐᓂᐊᖅᑐᓄᓪᓘᓐᓃᑦ ᑕᕝᕙᓂ; 

(3) ᐱᔨᑦᑎᕋᖅᑎᓪᓗᒍ ᐅᓇᑕᖅᑐᓴᖃᕐᕕᖕᒥ ᓇᓂᑐᐃᓐᓇᑦᑎᐊᖅ ᓄᓇᒥ. 
 

 ᐊᓯᐅᔨᓂᕐᒧᑦ ᐃᑲᔫᑎᑦ ᐅᖃᐅᓯᐅᔪᑦ ᑕᕝᕙᓂ ᐊᑐᐊᒐᕐᒥ ᐃᓚᒋᐊᕈᑕᐅᕗᑦ ᓇᓕᐊᖕᓄᑐᐃᓐᓇᖅ ᐊᓯᖏᓐᓄᑦ ᐃᑲᔫᑎᓄᑦ 
ᐊᑭᓕᐅᑕᐅᔪᓐᓇᑐᐃᓐᓇᕆᐊᖃᖅᖢᓂ ᓄᓇᕗᑦ ᒐᕙᒪᒃᑯᖓᓂ ᐅᕝᕙᓘᓐᓃᑦ ᓇᓪᓕᐅᒃᑯᒫᓕᕆᓂᕐᒧᑦ ᐸᕐᓇᐃᓂᕐᒧᑦ 
ᐋᕿᒃᓱᖅᑕᐅᕙᓪᓕᐊᔪᓄᓪᓘᓐᓃᑦ ᒐᕙᒪᒃᑯᑦ ᐃᓚᐅᖃᑕᐅᓪᓗᑎᒃ ᐃᖅᑲᓇᐃᔭᖅᑎᓂᒃ. 

 
ᐊᐅᓚᑦᑎᔾᔪᑎᑦ 

 ᐊᓯᐅᔨᔪᖃᖅᐸᑦ, ᑎᑎᕋᕆᐊᓖᑦ ᐱᓇᔫᑏᑦ ᐱᔭᐅᔪᓐᓇᑐᐃᓐᓇᕆᐊᓖᑦ ᐊᑭᓕᖅᓱᐃᕙᒃᑐᓄᑦ ᐃᑲᔫᑎᓄᓪᓗ 
ᐱᓕᕆᕝᕕᒋᔭᐅᔪᒧᑦ ᑮᓇᐅᔭᓕᕆᔨᒃᑯᓐᓂ.  ᑎᑎᕌᓂᒃᓯᒪᔪᑦ ᐱᓇᔫᑎᑦ ᑐᓂᔭᐅᔭᕆᐊᖃᖅᐳᑦ ᓇᓪᓕᐅᒃᑯᒫᓕᕆᔨᒧᑦ 
ᖃᐅᔨᓴᕐᓂᐊᖅᑐᒧᑦ ᐱᓇᔪᒍᑕᐅᔪᒥᒃ.  ᐊᑭᓖᓂᐊᕐᓗᓂ ᓇᓕᐊᖕᓂᑐᐃᓐᓇᖅ ᐱᓇᔪᒍᑕᐅᔪᒥᒃ, ᓇᓪᓕᐅᒃᑯᒫᓕᕆᔨ 
ᑮᓇᐅᔭᒃᓴᒥᒃ ᑐᓂᓯᓂᐊᖅᐳᖅ ᐃᖅᑲᓇᐃᔭᖅᑎᒧᑦ ᑐᕌᖅᑎᓪᓗᒍ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ ᕿᒻᒪᑯᖏᓐᓄᑦ. 

ᐃᓚᒍᑕᖅ ᐱ6 

ᐃᓄᖕᓄᑦ ᓵᑕᐅᓕᕈᓐᓇᖅᑐᑦ 
 

ᐱ6.01 ᐱᓕᕆᑎᑦᑎᔪᖃᖅᐸᑦ ᐱᓕᕆᕙᓪᓕᐊᑎᑦᑎᔪᖃᖅᐸᓪᓘᓐᓃᑦ ᓇᓕᐊᖕᓂᑐᐃᓐᓇᖅ ᐃᖅᑲᓇᐃᔭᖅᑎᒥᒃ ᑲᖐᒋᔭᐅᓗᓂ 
ᓱᕋᐃᑎᑦᑎᓐᓂᖅᐸᑦ ᐱᓕᕆᑎᓪᓗᒍ ᐱᓕᕆᐊᒃᓴᕆᑎᑕᐅᔪᓂᒃ, ᑕᐃᒪᓕ: 

(1) ᐃᖅᑲᓇᐃᔭᖅᑎᑦ ᒥᓂᔅᑕᐅᑉ ᑐᖓᓕᐊᓄᑦ ᐅᖃᐅᔾᔨᓂᐊᖅᐳᖅ ᐱᓕᕆᐊᖃᖅᑎᓪᓗᒋᑦ ᓇᓕᐊᖕᓂᑐᐃᓐᓇᖅ 
ᒪᓕᒐᑎᒍᑦ ᐱᓕᕆᐊᖑᕙᓪᓕᐊᔪᓂᒃ, ᐱᓕᕆᐊᖑᔪᓂᒡᓘᓐᓃᑦ; 

(2) ᐃᖅᑲᓇᐃᔭᕐᕕᒋᔭᐅᔪᖅ ᐊᑭᓖᓂᐊᖅᐳᖅ ᓇᓕᐊᖕᓂᑐᐃᓐᓇᖅ ᒪᓕᒐᑎᒍᑦ ᐊᑭᓕᕆᐊᓕᖕᓂᒃ ᓇᓕᐊᖕᓂᑐᐃᓐᓇᕐᓗ 
ᓱᕋᖅᑕᐅᔪᓄᑦ ᐊᑭᓕᕆᐊᓕᖕᓄᑦ ᐃᖅᑲᓇᐃᔭᖅᑎᒧᑦ ᐊᑭᓕᒐᒃᓴᙳᖅᑎᑕᐅᔪᒧᑦ ᐱᓕᕆᐊᖑᔪᒧᑦ 
ᐱᓕᕆᐊᖑᕙᓪᓕᐊᔪᒧᓪᓘᓐᓃᑦ; ᐊᒻᒪᓗ/ᐅᕝᕙᓘᓐᓃᑦ 

(3) ᐃᖅᑲᓇᐃᔭᖅᑎᑦᑎᔨ ᐊᑭᓖᓇᔭᖅᐳᖅ ᐃᖅᑲᓇᐃᔭᖅᑎᐅᑉ ᐊᑭᓕᕆᐊᖃᖅᑕᖏᓐᓂᒃ ᐋᖅᑭᒃᑕᐅᓯᒪᔪᑦ ᒪᓕᒡᓗᒋᑦ.  
ᐋᖅᑭᒃᑕᐅᓯᒪᔪᑦ ᐊᖏᖅᑕᐅᓯᒪᔭᕆᐊᖃᖅᑐᑦ ᐃᖅᑲᓇᐃᔭᖅᑎᑦᑎᔨᒧᑦ ᐊᖅᑯᑎᒋᓗᒍ ᒥᓂᔅᑕᐅᑉ ᑐᒡᓕᐊ 
ᐱᔭᕇᖅᑕᐅᓚᐅᖅᑎᓐᓇᒍ.  

 ᑕᐃᒪᐃᓐᓇᔭᖅᐳᖅ ᑭᓯᐊᓂ ᐃᖅᑲᓇᐃᔭᖅᑎᐅᑉ ᖃᓄᐃᓕᐅᕐᓂᖓ ᓴᖅᑭᑎᑦᑎᔪᒧᑦ ᐱᓕᕆᓂᐅᓂᐊᓕᖅᑐᒥᒃ 
ᑕᐃᒪᐃᑎᑦᑎᓚᐅᙱᓐᓂᖓᓂ ᓱᖁᑎᒃᓴᙱᓗᐊᕐᓂᑯᒧᑦ ᐃᒃᓯᖕᓇᖅᓯᓯᒪᓂᕐᒧᓪᓘᓐᓃᑦ ᐃᖅᑲᓇᐃᔭᖅᑎᐅᑉ 
ᐱᓕᕆᐊᒃᓴᖏᓐᓂᒃ; 

 (4) ᑐᓴᖅᑎᑦᑎᓚᐅᖅᑎᓪᓗᒋᑦ ᑎᑎᕋᖅᓯᒪᓂᓕᒃ ᐱ6.01(1) ᖁᓛᓃᑦᑐᒥᒃ, ᐃᖅᑲᓇᐃᔭᕐᕕᐅᔪᖅ ᐃᖅᑲᓇᐃᔭᖅᑎᓗ 
ᑲᑎᓐᓂᐊᖅᐳᑦ ᑎᒃᑯᐊᖅᓯᓗᑎᒡᓗ ᑲᑎᒪᔨᒃᓴᒥᒃ ᑕᒪᐃᓐᓄᑦ ᐱᓕᕆᖃᑎᒌᒃᑐᓄᑦ ᐊᖏᖃᑎᒋᔭᐅᔪᓐᓇᖅᑐᒧᑦ.   

 
ᐱᓕᕆᖃᑎᒌᒃᑐᑦ ᐊᖏᖃᑎᖃᕈᓐᓇᙱᑉᐸᑕ ᑲᑎᒪᔨᙳᖅᑎᑕᐅᔪᑦ, ᐃᖅᑲᓇᐃᔭᕐᕕᐅᔪᖅ ᐊᖏᕈᑎᖃᕐᓂᐊᖅᐳᖅ ᑕᒪᐃᓐᓂᒃ 
ᑲᒪᒋᔭᖃᕆᐊᖃᕐᓂᕐᒥᒃ ᐱᓕᕆᐊᕆᔭᐅᔪᒧᑦ ᐃᖅᑲᓇᐃᔭᖅᑎᓗ ᐊᖏᖅᐳᖅ ᐱᓕᕆᖃᑎᖃᑦᑎᐊᕈᒪᓪᓗᓂ 
ᑎᒃᑯᐊᖅᑕᐅᓯᒪᔪᓄᑦ ᑲᑎᒪᔨᓄᑦ. 

 ᐃᓚᒍᑕᖅ ᑎ 

ᑮᓇᐅᔭᓕᐊᑦ ᐋᖅᑭᒃᑕᐅᓯᒪᔪᑦ 
 

ᐊᑐᓕᕐᓗᓂ ᔪᓚᐃ 1, 2021−ᒥ ᐊᑐᓂᑦ ᒪᓕᒋᐊᓖᑦ ᑮᓇᐅᔭᓕᐊᓂ ᐋᖅᑭᒃᑕᐅᓯᒪᔪᑦ ᐅᓄᖅᓯᒋᐊᖅᑕᐅᓂᐊᖅᑐᑦ 
2.0%−ᒥᒃ. 
         

ᒪᓕᒃᑕᐅᔪᒃᓴ
ᖅ 

ᐊᕐᕌᒍᐃᑦ 
ᐱᓕᕆᖃᑦᑕ
ᖅᓯᒪᓂᑰᓂ

ᖏᑦ 

ᖃᔅᓯᐅᓂᖏᑦ 

1 2 3 4 5 6 

1 0 66,290 69,877 73,647 79,597 83,790 87,347 
2 1 68,244 71,963 75,890 82,648 85,663 90,752 
3 2 70,206 73,983 78,131 85,698 90,467 94,158 
4 3 72,167 76,035 80,372 88,747 93,805 97,562 
5 4 74,123 78,088 82,616 91,797 97,147 100,966 
6 5 76,085 80,141 84,856 94,851 100,480 104,372 
7 6 78,043 82,200 87,100 97,902 103,819 107,778 
8 7 80,007 84,250 89,342 100,950 107,160 111,184 
9 8   86,306 91,586 103,998 110,498 114,592 
10 9   88,354 93,823 107,049 113,828 117,997 
11 10     96,069 110,103 117,170 121,396 
12 11         120,505 124,807 

         
 
 
ᐊᑐᓕᕐᓗᓂ ᔪᓚᐃ 1, 2022−ᒥ ᐊᑐᓂᑦ ᒪᓕᒋᐊᓖᑦ ᑮᓇᐅᔭᓕᐊᓂ ᐋᖅᑭᒃᑕᐅᓯᒪᔪᑦ ᐅᓄᖅᓯᒋᐊᖅᑕᐅᓂᐊᖅᑐᑦ 
1.5%−ᒥᒃ. 
         

ᒪᓕᒃᑕᐅᔪᒃᓴ
ᖅ 

ᐊᕐᕌᒍᐃᑦ 
ᐱᓕᕆᖃᑦᑕ
ᖅᓯᒪᓂᑰᓂ

ᖏᑦ 

ᖁᒡᕙᓯᖕᓂᖏᑦ 

1 2 3 4 5 6 

1 0 67,284 70,925 74,752 80,791 85,047 88,657 
2 1 69,268 73,042 77,028 83,887 86,948 92,114 
3 2 71,259 75,092 79,303 86,984 91,824 95,571 
4 3 73,250 77,175 81,577 90,078 95,212 99,025 
5 4 75,235 79,259 83,855 93,174 98,604 102,480 
6 5 77,226 81,344 86,129 96,274 101,987 105,937 
7 6 79,214 83,433 88,406 99,370 105,376 109,395 
8 7 81,207 85,514 90,682 102,465 108,768 112,852 
9 8   87,601 92,960 105,558 112,155 116,311 
10 9   89,680 95,230 108,655 115,535 119,767 
11 10     97,510 111,754 118,928 123,217 
12 11         122,312 126,679 

ᐊᑐᓕᕐᓗᓂ ᔪᓚᐃ 1, 2023−ᒥ ᐊᑐᓂᑦ ᒪᓕᒋᐊᓖᑦ ᑮᓇᐅᔭᓕᐊᓂ ᐋᖅᑭᒃᑕᐅᓯᒪᔪᑦ ᐅᓄᖅᓯᒋᐊᖅᑕᐅᓂᐊᖅᑐᑦ 1.5%−ᒥᒃ. 
         

ᒪᓕᒃᑕᐅᔪᒃ
ᓴᖅ 

ᐊᕐᕌᒍᐃᑦ 
ᐱᓕᕆᖃᑦᑕᖅᓯᒪᓂᑰᓂ

ᖏᑦ 

ᖁᒡᕙᓯᖕᓂᖏᑦ 

1 2 3 4 5 6 

1 0 68,293 71,989 75,873 82,003 86,322 89,987 
2 1 70,307 74,138 78,184 85,146 88,252 93,495 
3 2 72,328 76,219 80,492 88,289 93,201 97,004 
4 3 74,348 78,333 82,801 91,430 96,641 100,511 
5 4 76,364 80,448 85,113 94,572 100,083 104,017 
6 5 78,385 82,564 87,421 97,718 103,517 107,526 
7 6 80,402 84,684 89,732 100,861 106,957 111,036 
8 7 82,425 86,796 92,042 104,002 110,399 114,545 
9 8   88,915 94,354 107,142 113,837 118,055 
10 9   91,025 96,658 110,285 117,268 121,563 
11 10     98,972 113,431 120,712 125,066 
12 11         124,147 128,579 

         
 
         
ᐊᑐᓕᕐᓗᓂ ᔪᓚᐃ 1, 2024−ᒥ ᐊᑐᓂᑦ ᒪᓕᒋᐊᓖᑦ ᑮᓇᐅᔭᓕᐊᓂ ᐋᖅᑭᒃᑕᐅᓯᒪᔪᑦ ᐅᓄᖅᓯᒋᐊᖅᑕᐅᓂᐊᖅᑐᑦ 2.0%−ᒥᒃ. 
         

ᒪᓕᒃᑕᐅᔪᒃ
ᓴᖅ 

ᐊᕐᕌᒍᐃᑦ 
ᐱᓕᕆᖃᑦᑕᖅᓯᒪᓂᑰᓂ

ᖏᑦ 

ᖁᒡᕙᓯᖕᓂᖏᑦ 

1 2 3 4 5 6 

1 0 69,659 73,429 77,391 83,643 88,049 91,786 
2 1 71,713 75,621 79,747 86,848 90,017 95,365 
3 2 73,774 77,743 82,102 90,054 95,065 98,944 
4 3 75,835 79,900 84,457 93,258 98,573 102,521 
5 4 77,891 82,057 86,815 96,463 102,085 106,098 
6 5 79,952 84,215 89,169 99,672 105,588 109,677 
7 6 82,010 86,378 91,527 102,878 109,096 113,257 
8 7 84,073 88,532 93,883 106,082 112,607 116,836 
9 8   90,693 96,241 109,284 116,114 120,417 
10 9   92,845 98,592 112,490 119,614 123,994 
11 10     100,952 115,699 123,126 127,567 
12 11         126,630 131,151 

 ᐃᓚᒍᑕᖅ ᑭ 
 

ᑮᓇᐅᔭᓕᐊᑦ ᒪᓕᒡᓗᒍ 
 
ᐃᓕᓴᐃᔨ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓴᕆᔭᐅᔾᔪᑎᖃᙱᑦᑐᖅ ᐱᐊᓂᒃᓯᓯᒪᓗᓂᓗ ᓯᓚᑦᑐᖅᓴᕐᕕᒡᔪᐊᕐᒥ ᐊᔪᕈᓐᓃᖅᓴᖅᑕᐅᕙᒃᑐᓂᒃ 
ᐊᕐᕌᒍᓕᒫᒥ ᐱᐊᓂᒃᓯᔪᓐᓇᖅᓯᓗᓂ ᓯᓚᑦᑐᖅᓴᕐᕕᒡᔪᐊᒥ ᐊᔪᕈᓐᓃᖅᓴᕐᓂᕐᒥᒃ ᑕᐃᑲᓂ ᐅᓪᓗᕐᒥ ᐊᖏᕈᑕᐅᔪᒥᒃ ᑖᔅᓱᒥᖓ ᐊᖏᕈᑎᒥᒃ 
ᐱᑎᑕᐅᓂᐊᖅᐳᖅ ᑮᓇᐅᔭᓕᐊᖓ ᒪᓕᒡᓗᒍ ᑮᓇᐅᔭᖅᑖᕆᔭᐅᒃᑲᓐᓂᖅᐸᒃᑐᓂᒃ ᐊᕐᕌᒍᒥ ᐱᓕᕆᐊᕆᔭᒥᓄᑦ ᐱᐊᓂᒃᖢᓂᒋᑦ. 
 
ᐅᓄᕐᓂᖓ ᖃᐅᔨᓴᖅᑕᐅᖃᑦᑕᖅᐳᖅ ᐅᓄᖅᓯᒋᐊᖅᑕᐅᓪᓗᓂ ᐃᓚᖓᓂᒃ ᐊᕐᕌᒍᒥ ᐱᓕᕆᐊᕆᔭᒥᓄᑦ ᐱᐊᓂᒃᑕᐅᓪᓗᓂᓗ 
ᐊᔾᔨᒋᙱᓐᓂᖓᓄᑦ ᑖᒃᑯᓇᓂ ᑮᓇᐅᔭᓕᐊᖓᓄᑦ ᐱᓕᕆᖃᑦᑕᖅᓯᒪᓂᖓ ᒪᓕᒃᖢᒍ ᑭᖑᓪᓕᖅᐹᒧᑦ ᐱᐊᓂᒡᕕᒋᓂᐊᖅᑕᖓᓂᓪᓗ 
ᐊᕐᕌᒍᒥ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᖅᑕᒥᓄᑦ 

 ᑎᑎᖅᑲᖅ ᐊᖏᕈᑎᖃᕐᓂᕐᒧᑦ ᓈᓴᐅᑖ 1 
 

ᐱᔾᔪᑖ:  ᐃᓕᓴᐃᔨᑦ ᐃᖅᑲᓇᐃᔭᖅᑎᑖᖑᔪᕕᓃᑦ ᓯᑎᐱᕆ 1, 1994 ᑐᖔᓂᑦ  
 
 
1.01 ᐃᓕᓴᐃᔩᑦ ᐃᖅᑲᓇᐃᔭᖃᑕᐅᔪᑦ ᓯᑎᐱᕆ 1, 1994-ᒥ ᐱᒋᐊᖅᖢᒍ ᑭᖑᓂᖓᒍᓪᓗ ᐃᖅᑲᓇᐃᔭᕈᓐᓃᖅᓯᒪᓪᓗᑎᒃ: 
 

(a) ᐃᓕᓴᐃᔨ 20-ᓂᒃ ᐊᕐᕌᒍᓂ ᐅᖓᑖᓄᓪᓘᓐᓃᑦ ᐃᓕᓴᐃᔨᐅᑐᐊᕐᓂᕈᓂ, ᑖᓐᓇ ᐃᓕᓴᐃᔨ ᐱᔪᓐᓇᖅᑎᑕᐅᕗᖅ 
100%-ᓂᒃ ᐊᖏᖅᑕᐅᔪᓐᓇᕈᑎᓂᒃ ᐊᐅᓪᓚᕈᒪᒃᐸᑦ ᐊᑭᖏᓐᓂᒃ ᓇᒧᑐᐃᓐᓇᑦᑎᐊᖅ ᑲᓇᑕᒥ; 

 
(b)  ᐊᑐᓕᕐᕕᐅᓂᐊᖅᐳᖅ ᐅᑯᓂᖓ 2.01 (6) (b) ᐃᓇᖏᖅᖢᒍ 2.01 (6) (b) ᐊᖏᖃᑎᒌᒍᑎᒥ: (ᐱ-ᒥᒃ) 

ᐊᖏᕈᑎᒦᑦᑐᒥᒃ: 
 

 2.01 (6) (b) “ᐱᓕᕆᓚᐅᙱᑎᓪᓗᒍ ᐃᖅᑲᓇᐃᔭᖅᑎ ᐃᖅᑲᓇᐃᔭᕈᓐᓃᕐᓗᓂᓗ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᓂ 
ᐊᓂᑕᐅᓂᐅᑉ ᐊᓯᐊᒍᑦ, ᐃᖅᑲᓇᐃᔮᒥᓂᒃ ᕿᒪᒃᓯᓂᕐᒧᑦ ᐊᑐᕆᐊᓕᖕᓂᓪᓘᓐᓃᑦ ᐊᑐᕈᒪᙱᑉᐸᑦ, ᑕᐃᓐᓇ 
ᐃᖅᑲᓇᐃᔭᕐᓂᕆᓚᐅᖅᑕᖓ ᓯᕗᓂᖓᓂ ᑲᔪᓯᑎᑕᐅᖏᓐᓇᕐᓂᖅᐊᖅᐳᖅ ᐊᕐᕌᒍᓄᑦ ᒪᕐᕉᖕᓄᑦ 
ᐅᓄᙱᓐᓂᖅᐹᖃᕐᓗᓂ.” 

 
(c) ᐃᖅᑲᓇᐃᔮᖓ ᓄᖅᑲᖅᑎᑕᐅᑎᓪᓗᒍ ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᔪᖅ ᐊᑭᓕᖅᑕᐅᑲᐅᑎᒋᕙᒃᑐᒥᒃ ᐊᕐᕌᒍᒧᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓴᖅᑕᐅᔪᓂᒃ ᑐᖅᑯᖅᑕᐅᕙᓪᓕᐊᔪᕕᓃᑦ ᐱᖁᔭᕐᒥ ᒪᓕᒡᓗᒍ 
ᐊᑭᓕᖅᑕᐅᓂᐊᖅᐳᖅ, ᐊᑭᓕᐅᑕᐅᒃᑲᓐᓂᖅᐸᒃᑐᑦ ᐃᖅᑲᓇᐃᔭᕈᓐᓃᕐᓂᐊᕐᓗᓂ ᐊᑐᙱᖔᕐᓗᒋᑦ ᑎᑎᕋᖅᓯᒪᓂᓕᒃ 
17-ᒥ ᐊᖏᖃᑎᒌᒍᑎᒥ, ᐅᑯᐊ ᐊᑭᓕᐅᑕᐅᒃᑲᓐᓂᖅᐸᒃᑐᑦ ᐃᖅᑲᓇᐃᔭᕈᓐᓃᕐᓂᐊᕐᓗᓂ: ᑕᓪᓕᒪᐃᖅᓱᕐᓗᒍ 
ᐃᖅᑲᓇᐃᔭᖅᑎᐅᑉ ᖃᐅᑕᒫ ᑮᓇᐅᔭᓕᐊᕆᕙᒃᑕᖏᑦ ᐃᖅᑲᓇᐃᔭᕐᓂᕐᒧᑦ ᓄᖅᑲᖅᑎᑕᐅᑎᓪᓗᒍ 
ᐅᓄᖅᓯᒋᐊᖅᑎᓪᓗᒍ ᖃᔅᓯᐅᓂᖓ ᐊᕐᕌᒍᐃᑦ ᐃᓱᓕᓯᒪᔭᖏᑦ ᐃᖅᑲᓇᐃᔭᐃᓐᓇᕐᓗᓂ ᐊᖏᓂᖅᐹᖃᖅᑐᒥᒃ 30-
ᓂᒃ, ᐲᖅᓯᕝᕕᒋᓗᒍ ᓇᓕᐊᑐᐃᓐᓇᖅ ᐱᕕᒋᑎᑕᐅᔪᖅ ᐱᔾᔪᑎᖃᕐᓗᓂ ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ 
ᐊᑭᓕᖅᑕᐅᓚᐅᖅᑐᖅ ᐊᑭᓕᐅᑕᐅᒃᑲᓐᓂᖅᐸᒃᑐᓂᒃ ᐃᖅᑲᓇᐃᔭᕈᓐᓃᕐᓂᐊᕐᓗᓂ. ᑖᓐᓇ ᐊᒃᑐᐊᓂᖃᕆᕗᖅ 
ᐃᖅᑲᓇᐃᔭᖅᑎᒧᑦ, ᐃᓱᓕᑦᑎᓚᐅᖅᑐᒧᑦ ᐃᓕᓐᓂᐊᕐᓇᐅ ᐊᕐᕌᒍᐊᓂ ᐱᔪᓐᓇᖅᑎᑕᐅᓂᐊᖅᐳᖅ ᖃᖓᑐᐃᓐᓇᖅ 
ᐃᓕᓐᓂᐊᕐᓇᐅᑉ ᐊᕐᕌᒍᐊᓂ ᓄᖅᑲᖅᑎᑕᐅᑐᐊᖅᐸᑦ, ᐊᑭᓕᖅᑕᐅᑲᐅᑎᒋᓗᓂ ᐊᕐᕌᒍᒧᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑏᑦ ᑮᓇᐅᔾᔭᖅᓴᖅᑕᐅᔪᓂᒃ ᑐᖅᑯᖅᑕᐅᕙᓪᓕᐊᕙᒃᑐᓂᒃ ᒪᓕᒐᖅ ᒪᓕᒡᓗᒍ; ᐊᒻᒪᓗ 

 
(d)  ᐊᑭᓕᖅᑕᐅᓂᐊᖅᐳᑦ ᐃᖅᑲᓇᐃᔭᖅᑎᐅᑉ ᕿᒻᒪᑯᖏᓐᓄᑦ ᐊᑭᓕᐅᑕᐅᒃᑲᓐᓂᖅᐸᒃᑐᒥᒃ ᐃᖅᑲᓇᐃᔭᕈᓐᓃᕐᓂᐊᕐᓗᓂ 

ᑕᓪᓕᒪᐃᖅᓱᕐᓗᒍ ᐃᖅᑲᓇᐃᔭᖅᑎᐅᑉ ᖃᐅᑕᒫᑦ ᑮᓇᐅᔭᓕᐊᕆᕙᒃᑕᖓ ᓄᖅᑲᖅᑎᑕᐅᑎᓪᓗᒍ ᐃᖅᑲᓇᐃᔮᒥᓄᑦ 
ᐅᓄᖅᓯᒋᐊᖅᑎᓪᓗᒍ ᖃᔅᓯᐅᓂᖏᓐᓂᒃ ᐃᓱᓕᓯᒪᔭᖏᑦ ᐊᕐᕌᒍᐃᑦ ᐃᖅᑲᓇᐃᔭᐃᓐᓇᖅᑕᖏᑦ ᐊᖏᓂᖅᐹᖃᕐᓗᓂ 
30-ᓂᒃ, ᐲᕐᓗᒋᑦ ᓇᓕᐊᑐᐃᓐᓇᖅ ᐱᕕᒋᑎᑕᐅᔪᖅ ᐱᔾᔪᑎᖃᕐᓗᓂ ᐃᖅᑲᓇᐃᔭᖅᑎᒥᒃ ᐊᑭᓕᖅᑕᐅᒃᑲᓐᓂᖅᑐᒧᑦ 
ᐃᖅᑲᓇᐃᔭᕈᓐᓃᕐᓂᐊᕐᓗᓂ 

 
1.02 ᑖᓐᓇ ᑎᑎᖅᑲᖅ ᐊᖏᕈᑎᒦᑦᑐᖅ ᐃᓚᓕᐅᔾᔭᐅᔭᕆᐊᖃᖅᐳᖅ ᑕᕝᕗᖓ ᐋᖅᑭᒍᑕᐅᓗᓂᓗ ᐃᓚᖓᓂᒃ ᑕᒪᐃᓐᓄᑦ 

ᐊᖏᖃᑎᒌᒍᑎᒧᑦ ᐃᖅᑲᓇᐃᔭᖅᑎᑦᑎᔪᒥᒃ ᑲᑐᔾᔨᖃᑎᒌᓂᓪᓗ. 
 

ᐅᓪᓗᓕᖅᑕᖅ ᐃᖃᓗᐃᑦ, ᓄᓇᕗᒻᒥ, ᐅᓇᐅᑎᓪᓗᒍ 29 ᓄᕕᐱᕆ, 2005.  

ᐱᔾᔪᑖ:  ᐃᓕᓴᐃᔨᑦ ᑕᐅᖅᓰᖃᑎᒌᒃᑐᑦ ᐱᓕᕆᐊᖅ 
  
 
I. ᐱᔾᔪᑎᒋᔭᐅᔪᖅ ᐊᑐᐊᒐᕐᒧᑦ ᐱᓕᕆᔾᔪᓯᕐᓄᓪᓗ 

 ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᖅᓯᕗᑦ ᐱᒻᒪᕆᐅᓂᖓᓂᒃ ᐃᓕᓴᐃᔨᓄᑦ ᑕᐅᖅᓰᖃᑎᒌᒃᐸᒃᑐᓄᑦ ᐱᓕᕆᐊᖑᔪᒧᑦ 
ᐊᖏᖃᑎᒌᒃᐳᓪᓗ ᐅᔾᔨᕐᓇᖅᓯᑎᑦᑎᒃᑲᓐᓂᕈᒪᓪᓗᑎᒃ ᑎᓕᐅᒃᑲᓐᓂᕐᓗᒋᓪᓗ ᐃᓕᓐᓂᐊᖅᑎᑦᑎᓂᕐᒧᑦ ᑕᐅᖅᓰᖃᑎᒌᖕᓂᕐᒥᒃ 
ᐊᔪᕐᓇᙱᑦᑕᕌᖓᑦ.  ᑖᓐᓇ ᐊᑐᐊᒐᖅ ᓇᓗᓇᐃᖅᓯᕗᖅ ᒪᓕᒃᑕᐅᕙᒃᑐᓂᒃ ᐃᓕᓐᓂᐊᖅᑎᓄᑦ ᐃᓚᐅᖃᑕᐅᓂᐊᕐᓗᓂ 
ᐃᓕᓴᐃᔨᓄᑦ ᑕᐅᖅᓰᖃᑎᒌᒃᐸᖕᓂᕐᒧᑦ ᐱᓕᕆᐊᖑᔪᒧᑦ ᓇᓗᓇᐃᖅᑕᐅᓯᒪᔪᒧᑦ ᑎᑎᕋᖅᓯᒪᓂᖓ 15.09(1)-ᒥ 
ᑲᑐᔾᔨᖃᑎᒌᒃᑐᑦ ᐊᖏᖃᑎᒌᒍᑎᖓᓂ ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᓄᑦ (ᑲᑐᔾᔨᖃᑎᒋᑦ) ᐊᒻᒪ ᒥᓂᔅᑕ 
ᑲᒪᒋᔭᖃᖅᑎᑕᐅᔪᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᒃ (ᒥᓂᔅᑕ) 

II. ᐱᔭᕆᑐᑎᒋᓂᖓ 

 ᑖᓐᓇ ᐊᑐᐊᒐᖅ ᐊᒃᑐᐊᓂᖃᖅᐳᖅ ᐃᓕᓴᐃᔨᓕᒫᓄᑦ ᐃᖅᑲᓇᐃᔭᖅᑐᓄᑦ ᓄᓇᕗᒻᒥ ᐃᓕᓐᓂᐊᕐᕕᖏᓐᓂᒃ 
(ᐃᓕᓐᓂᐊᓕᓵᖅᑐᓂᒃ ᐊᔪᙱᓐᓂᓕᖕᓄᑦ 12-ᒧᑦ) ᓇᓗᓇᐃᖅᑕᐅᓯᒪᔪᑦ ᑕᒪᐃᓐᓄᑦ ᐊᖏᖃᑎᒌᒍᑎᒥ ᑖᒃᑯᓇᓂ 
ᑲᑐᔾᔨᖃᑎᒌᓄᑦ ᐊᒻᒪᓗ ᒥᓂᔅᑕᒧᑦ. 

III. ᑐᑭᖏᑦ 

 ᐃᓕᓴᐃᔨᑦ ᐃᓯᖅᐸᓪᓕᐊᔪᑦ 

 ᐃᓕᓴᐃᔩᑦ ᐃᓯᕐᓂᐊᓕᖅᑐᑦ ᓄᓇᕗᒻᒧᑦ ᐊᓯᖓᓂᙶᖅᖢᑎᒃ ᐊᕕᒃᑐᖅᓯᒪᓂᐅᔪᒥ ᐃᓕᓴᐃᔭᖅᑐᕐᓗᑎᒃ ᐃᓕᓴᐃᔨᓄᑦ 
ᑕᐅᖅᓰᖃᑎᒌᒃᐸᒃᑐᓄᑦ ᐱᓕᕆᐊᖑᕙᒃᑐᖅ ᒪᓕᒃᖢᒍ. 

 
 ᓄᓇᕗᒻᒥ ᐃᓕᓴᐃᔨ 

 ᐃᓕᓴᐃᔩᑦ ᐃᖅᑲᓇᐃᔭᖅᑎᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓄᓇᕗᑦ ᒐᕙᒪᒃᑯᖓᓂ, ᑭᓯᐊᓂ ᐃᓕᓴᐃᕙᒃᖢᑎᒃ 
ᐊᓯᖏᓐᓂᒃ ᐊᕕᒃᑐᖅᓯᒪᓂᐅᔪᓂ ᐃᓕᓴᐃᔨᓄᑦ ᑕᐅᖅᓰᖃᑎᒌᒃᐸᒃᑐᓄᑦ ᒪᓕᒃᖢᒍ ᐊᖏᕈᑕᐅᔪᒧᑦ ᐱᕕᒃᓴᕆᑎᑕᐅᔪᒧᑦ. 

IV. ᐱᔪᓐᓇᐅᑎᖃᖅᑐᑦ ᓵᑕᒃᓴᐅᔪᓪᓗ 

 ᒥᓂᔅᑕᐅᑉ ᑐᒡᓕᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᒃᓴᖃᖅᑎᑕᐅᕗᖅ ᐊᐅᓚᑦᑎᔨᐅᖁᔭᐅᓪᓗᓂ ᒪᓕᒋᐊᓕᓕᒫᓂᒃ 
ᒪᓕᒃᑐᓂᒃ ᑖᔅᓱᒧᖓ ᐊᑐᐊᒐᕐᒧᑦ. 

 
 ᐃᖅᑲᓇᐃᔭᕐᕕᒋᔭᐅᔪᖅ ᐊᖏᖅᓯᖃᑦᑕᖅᐳᖅ ᐱᓇᔫᑎᓂᒃ ᐃᓚᐅᔪᒪᔪᓂᒃ ᐃᓕᓴᐃᔨᓂᒃ ᑕᐅᖅᓰᖃᑎᒌᒍᒪᔪᓂᒃ 

ᐱᓕᕆᐊᖅᑎᒍᑦ. 

V. ᐱᓕᕆᐊᖑᕈᓘᔭᖅᐸᒃᑐᑦ 

ᐊᕐᕌᒍᒧᑦ ᐊᑕᐅᓯᕐᒧᑦ ᑕᒪᐃᓐᓄᑦ ᑕᐅᖅᓰᖃᑎᒌᖕᓂᖅ 
 

(a) ᐊᕐᕌᒎᑉ ᐃᓗᐊᓂ ᑕᐅᖅᓰᖃᑎᒌᖕᓂᖅ ᐱᒋᐊᕐᓗᓂ ᔮᓄᐊᕆ 1-ᒥ ᑎᓯᐱᕆ 31-ᒧ ᑎᑭᓪᓗᒍ 
ᑕᕝᕙᓂᑦᑕᐃᓐᓇᖅ ᐊᕐᕌᒍᒥ ᐃᓚᒋᔭᐅᓪᓗᓂ, ᐅᕝᕙᓘᓐᓃᑦ: 

 
(b) ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᒥ ᑕᐅᖅᓰᖃᑎᒌᖕᓂᖅ ᑐᑭᖃᖅᐳᖅ ᐊᕐᕌᒎᑉ ᐃᓚᖓᓂᒃ ᑖᒃᑯᓇᓂ 

ᐱᒋᐊᓕᓵᖅᑎᓪᓗᒋᑦ ᐱᐊᓂᓕᖅᑎᓪᓗᒋᓪᓗ ᐅᓪᓗᖏᓐᓂᒃ ᐃᓕᓐᓂᐊᕐᓇᐅᑉ (ᐋᒡᒌᓯᒥ ᐋᒡᒌᓯᒧᑦ). 
 

ᐊᕐᕌᒎᑉ ᕿᑎᐊᓂ ᑕᐅᖅᓰᖃᑎᒌᖕᓂᖅ – ᔮᓄᐊᕆᒥ ᐱᒋᐊᖅᖢᓂ ᐊᕐᕌᒎᑉ ᓇᑉᐸᖓᓄᑦ ᑕᐅᖅᓰᖃᑎᒌᖕᓂᐊᕐᓗᓂ. 

VI. ᓂᕈᐊᕐᓂᐊᕐᓗᓂ ᒪᓕᒐᒃᓴᑦ ᓄᓇᕗᒻᒥ ᐃᓕᓴᐃᔨᓄᑦ 

• ᑕᓕᒪᓂᒃ ᐅᖓᑖᓄᓪᓘᓐᓃᑦ ᐊᕐᕌᒍᓂᒃ ᐃᓕᓴᐃᖃᑦᑕᖅᓯᒪᓂᑰᔭᕆᐊᓕᒃ ᐱᔨᑦᑎᕋᕐᓂᕐᒧᑦ ᓄᓇᕗᒻᒥ 

ᐃᓕᓐᓂᐊᖅᑎᑦᑎᓂᕐᒧᑦ’ 
• ᐱᓕᕆᑦᑎᐊᖅᓯᒪᔭᕆᐊᓕᒃ ᖃᐅᔨᓴᖅᑕᐅᓂᖓ ᑲᔪᓯᓂᖃᑦᑎᐊᕐᓗᓂ; 
• ᐊᖑᒻᒪᑎᓯᒪᔭᕆᐊᓕᒃ ᐊᑐᕆᐊᖃᖅᑕᖏᓐᓂᒃ ᑕᐅᖅᓰᖃᑎᒌᒃᐸᖕᓂᕐᒧᑦ ᐊᕕᒃᑐᖅᓯᒪᓂᐅᔪᓂ; 
• ᐱᕙᒌᔭᖅᓯᒪᔭᕆᐊᓕᒃ ᐊᐱᖅᓱᖅᑕᐅᓂᐊᕐᓗᓂ ᐊᕕᒃᑐᖅᓯᒪᓂᐅᔪᑦ ᑲᒪᔨᖓᓄᑦ; 
• ᐊᖑᒻᒪᑎᔭᕆᐊᓕᒃ ᐊᐱᖅᓱᖅᑕᐅᓕᖅᐸᑦ ᐊᑐᕆᐊᖃᖅᑕᖏᓐᓂᒃ ᐊᕕᒃᑐᖅᓯᒪᓂᐅᔪᑦ ᑲᒪᔨᖓᓄᑦ; 
• ᐱᕋᔭᒃᓯᒪᓂᑰᖕᒪᖔᑦ ᑎᑎᖅᑲᖁᑎᒋᔭᐅᔪᓂ ᖃᐅᔨᓴᖅᑕᐅᔭᕆᐊᓕᒃ ᐊᑲᐅᙱᓕᐅᖅᓯᒪᙱᓪᓗᓂ. 

 

VII. ᐱᓇᔫᑎᑦ ᐱᓕᕆᐊᖑᕙᓪᓕᐊᓂᖏᑦ 

• ᓄᓇᕗᒻᒥ ᐃᓕᓴᐃᔩᑦ ᐱᐊᓂᒃᓯᔭᕆᐊᖃᖅᐳᑦ ᐱᓇᔫᑎᓄᑦ ᑎᑎᕋᕆᐊᓕᖕᓂᒃ ᓯᑎᐱᕆ 30 ᑎᑭᓚᐅᙱᑎᓪᓗᒍ 
ᐃᓱᒪᒃᓴᖅᓯᐅᕈᑕᐅᔪᒪᒃᐸᑕ ᑕᐅᖅᓰᖃᑎᒌᓛᖅᑐᓂᒃ; 

• ᐃᓕᓐᓂᐊᕐᕕᐅᑉ ᐊᖓᔪᖅᑳᖓ ᐃᓕᓴᐃᔨᓂᒃ ᐃᓚᐅᖃᑦᑕᖁᔨᕗᖅ ᑕᐅᖅᓰᖃᑎᒌᖕᓂᕐᒧᑦ ᐊᕕᒃᑐᖅᓯᒪᔪᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ.  ᐃᓕᓐᓂᐊᕐᕕᐅᑉ ᐊᖓᔪᖅᑳᖓ ᑲᒪᒋᔭᖃᕐᓂᐊᖅᐳᖅ 
ᑐᖅᑯᖅᓯᒪᕝᕕᒋᔭᐅᔪᓂ ᐊᑐᓂ ᐃᖅᑲᓇᐃᔭᖅᑎᓂᒃ ᐃᓚᐅᖃᑕᐅᔪᓂᒃ ᐃᓕᓴᐃᔨᓄᑦ ᑕᐅᖅᓰᖃᑎᒌᖕᓂᕐᒧᑦ 
ᐱᓕᕆᐊᖑᔪᒧᑦ; 

• ᓄᓇᕗᒻᒥ ᐃᓕᓴᐃᔨ ᓇᓗᓇᕈᓐᓃᖅᑎᑦᑎᔭᕆᐊᖃᖅᐳᖅ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔨᓄᑦ 
ᑖᓐᓇ ᐱᓇᔪᖃᑕᐅᔪᓐᓇᐃᓐᓇᕐᓂᐊᕐᓂᖓᓂᒃ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓄᑦ ᐃᑲᔫᑎᓄᑦ 
ᐃᖅᑲᓇᐃᔭᖅᑎᓪᓗᒍ ᓄᓇᕗᑦ ᓯᓚᑖᓂ ᑕᐅᖅᓰᖃᑎᒌᖕᓇᐅᑎᓪᓗᒍ, ᖃᐅᔨᔾᔪᑕᐅᔪᓐᓇᖅᑐᓂᒡᓗ ᑐᓂᓯᓗᓂ ᓲᕐᓗ 
ᓇᓗᓇᐃᖅᓯᔪᒥᒃ ᐊᕕᒃᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ. 

• ᐊᕕᒃᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖏᑦ ᐊᖏᕈᑎᖃᕐᓂᐊᖅᐳᖅ ᐱᓇᔪᒍᑕᐅᔪᒥᒃ 
ᐃᖅᑲᓇᐃᔭᕐᕕᒋᔭᐅᔪᒥᓪᓗ ᑭᖑᓪᓕᖅᐹᒥ ᐊᑎᓕᐅᖅᑕᐅᖁᓂᐊᖅᖢᓂᐅᒃ; 

• ᐃᖅᑲᓇᐃᔭᕐᕕᒋᔭᐅᔪᖅ ᐊᖏᕈᑎᖃᖅᐳᖅ ᓄᓇᕗᒻᒥ ᐃᓕᓴᐃᔨᒥᒃ ᐃᓚᐅᖃᑕᐅᖁᓪᓗᒍ ᐃᓕᓴᐃᔨᓄᑦ 
ᑕᐅᖅᓰᖃᑎᒌᒃᑐᓂᒃ; 

• ᐃᓕᓐᓂᐊᖅᑐᓕᕆᔨᒃᑯᑦ ᑐᓴᐅᒪᑎᑕᐅᖏᓐᓇᖃᑦᑕᖅᐳᑦ ᐋᖅᑭᒃᑕᐅᔪᓂᒃ ᐊᒃᑐᐊᓂᓕᖕᓄᑦ ᐃᓕᓴᐃᔨᓄᑦ 
ᑕᐅᖅᓰᖃᑎᒌᒃᐸᒃᑐᓄᑦ; 

• ᐃᓯᖅᐸᓪᓕᐊᔪᑦ ᐃᓕᓴᐃᔨᐅᓂᕐᒧᑦ ᒥᑭᓐᓂᖅᐹᒥ ᐃᓕᓐᓂᐊᖅᑎᑦᑎᔨᙳᕐᓂᕐᒧᑦ ᐃᓕᓴᕆᔭᐅᓯᒪᔭᕆᐊᖃᖅᐳᑦ 
ᓇᓕᒧᒃᓱᖅᑐᒥᒡᓘᓐᓃᑦ; 

• ᐃᓯᖅᐸᓪᓕᐊᔪᑦ ᐃᓕᓴᐃᔨᐅᓂᕐᒧᑦ ᐊᐱᖅᓱᖅᑕᐅᖃᑦᑕᕐᓂᐊᖅᐳᑦ ᑲᑎᒪᔨᓄᑦ ᐃᓚᒋᔭᐅᔪᖃᕐᓗᓂ, ᐊᑕᐅᓯᕐᒥᒃ 
ᐊᐅᓚᑦᑎᔨᒋᔭᐅᔪᒥᒃ, ᐊᑕᐅᓯᕐᒥᒃ ᐃᓕᓴᐃᔨᒥᒃ, ᐊᑕᐅᓯᕐᒥᓪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖓᓂᒃ. 

VIII. ᑳᓐᑐᓛᒃᑰᕆᐊᖃᕐᒪᖔᑕ ᐃᓱᒪᒋᔭᒃᓴᑦ 

a) ᑮᓇᐅᔾᔭᒃᓵᑦ 
• ᐃᓚᐅᖃᑕᐅᔪᑦ ᐃᓕᓴᐃᔨᓂᒃ ᑕᐅᖅᓰᖃᑎᒌᒃᑐᓂᒃ ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᐳᑦ ᐊᖏᕐᕋᖓᑕ 

ᐊᕕᒃᑐᖅᓯᒪᓂᖓᓂᒃ.  ᑮᓇᐅᔭᓕᐅᖏᓐᓇᕐᓂᐊᖅᐳᑦ ᐃᓕᓴᐃᔨᑦ ᑕᐅᖅᓰᑎᓪᓗᒋᑦ ᒪᓕᒡᓗᓂ 
ᑖᒃᓰᔭᕐᓂᐅᕙᒃᑐᒥᒃ, ᑮᓇᐅᔾᔭᒃᓴᖅᑕᐅᔪᓂᒃ ᑐᖅᑯᖅᑕᐅᕙᓪᓕᐊᔪᓂᒃ ᐃᑲᔫᑎᓂᒡᓗ. 

 
b) ᑲᑐᔾᔨᖃᑎᒋᓄᑦ ᐊᑭᓕᕆᐊᓖᑦ 

• ᐃᓕᓴᐃᔨ ᑭᐳᒃᑎᖃᑕᐅᔪᖅ ᐊᑭᓖᖏᓐᓇᖃᑦᑕᕐᓂᐊᖅᐳᖅ ᑲᑐᔾᔨᖃᑎᒌᓄᑦ ᐊᑭᓕᕆᐊᓕᖕᓂᒃ. 
• ᑲᑐᔾᔨᖃᑎᒌᑦ ᑲᒪᒋᔭᒃᓴᖃᐃᓐᓇᕐᓂᐊᖅᐳᖅ ᑭᒡᒐᖅᑐᐃᔨᒋᔭᐅᓗᑎᒃ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᓄᑦ. 

 
c) ᐃᒡᓗᓕᕆᓂᖅ 

• ᓄᓇᕗᒻᒥ ᐃᓕᓴᐃᔨᑦ ᑲᒪᒋᔭᒃᓴᖃᐃᓐᓇᕐᓂᐊᖅᐳᖅ ᐃᒡᓗᒧᑦ ᐊᑐᖅᑐᐊᕐᓂᕐᒧᑦ ᐊᑭᓕᕆᐊᓕᖕᓄᑦ, 
ᓇᓪᓕᐅᒃᑯᒫᓄᑦ ᑲᒪᒋᔭᐅᔭᕆᐊᖃᕐᓂᖓᓄᓪᓗ ᑐᔪᕐᒥᕕᐊᓄᑦ ᓄᓇᕗᒻᒥ. 

• ᑕᐅᖅᓰᔪᓄᑦ ᑐᔪᕐᒥᓂᐊᖅᑐᑦ ᐃᓗᓕᖃᑦᑎᐊᕆᐊᖃᖅᐳᑦ ᐃᒡᓗᒥᐅᑕᓂᒃ, ᐊᓪᓕᓂᕐᓂᒃ, ᐱᖁᑎᓂᒃ 
ᐅᐊᔭᒨᖅᑐᓂᒃ ᐃᓂᒋᔭᐅᔪᓐᓇᖅᑐᓂᒡᓗ ᐊᑐᖅᑕᐅᓯᑲᐅᑎᒋᓂᐊᖅᑐᓄᑦ ᐃᓯᖅᐸᓪᓕᐊᔪᓄᑦ ᑕᐅᖅᓰᔪᑐᓄᑦ 
ᐃᓕᓴᐃᔨᓄᑦ ᐃᓚᖏᓐᓄᓪᓗ. 

• ᐃᓕᓴᐃᔨᑦ ᑕᐅᖅᓰᔪᑦ ᑲᒪᒋᔭᖃᑦᑎᐊᕆᐊᖃᕐᓂᐊᖅᐳᑦ ᐃᒡᓗᒥᒃ ᐋᖅᑭᒃᓯᒪᑎᑦᑎᓗᑎᒃ, ᓱᕋᐃᙱᑦᑎᐊᕐᓗᑎᒡᓗ 
ᑕᐃᑲᓃᓐᓂᕐᒥᓂᒃ. 

• ᓄᓇᕗᒻᒥ ᐃᓕᓴᐃᔨ ᓄᓇᕗᑦ ᒐᕙᒪᖓᑕ ᐃᒡᓗᖁᑎᐊᓂ ᐊᖏᕐᕋᖃᖅᐸᑦ, ᐊᑐᖅᑐᐊᕐᓂᖓᓄᑦ 
ᐲᔭᐃᕝᕕᐅᓂᐊᖅᐳᖅ ᑮᓇᐅᔭᒃᓴᖓᒍᑦ ᑕᐅᖅᓰᑎᓪᓗᒋᑦ.  ᓄᓇᕗᒻᒥ ᐃᓕᓴᐃᔨᑦ ᖃᐅᔨᑎᑦᑎᔭᕆᐊᖃᖅᐳᖅ 

 ᓄᓇᕗᒻᒥ ᐃᒡᓗᓕᕆᔨᒃᑯᓐᓂ.  ᓄᓇᓕᖕᓂ ᖃᐅᔨᒋᐊᕐᕕᐅᔪᓐᓇᕐᓂᐊᖅᑐᒥᒃ ᑐᓂᓯᔭᕆᐊᖃᕐᓂᐊᖅᐳᑎᑦ 
ᐃᓯᖅᐸᓪᓕᐊᔪᒧᑦ ᐃᓕᓴᐃᔨᒧᑦ. 

• ᑐᔪᕐᒥᕖᑦ ᐃᖏᕐᕋᔾᔪᑎᓄᓪᓗ ᑕᐅᖅᓰᖃᑎᒌᖕᓂᖅ ᓇᖕᒥᓂᖅ ᑲᒪᒋᔭᐅᔭᕆᐊᖃᖅᐳᑦ ᑖᒃᑯᓇᓂ 
ᑕᐅᖅᓰᖃᑎᒌᒃᑐᓂᒃ ᐃᓕᓴᐃᔨᓂᒃ 

 
d) ᐋᓐᓂᐊᕐᕕᓕᐊᕈᓐᓇᐅᑎᒧᑦ ᓇᓪᓕᐅᒃᑯᒫᑦ 

• ᓄᓇᕗᒥᐅᑕᐃᑦ ᐊᐅᓪᓚᖅᓯᒪᔪᓐᓇᖅᐳᑦ ᐊᕐᕌᒍᓕᒫᒧᑦ (365-ᓄᑦ ᐅᓪᓗᓄᑦ) ᐋᓐᓂᐊᕐᕕᓕᐊᕈᓐᓇᐅᑎᓄᑦ 
ᓇᓪᓕᐅᒃᑯᒫᖃᐃᓐᓇᕐᓗᑎᒃ. 

• ᐊᖏᕐᕋᖃᖅᑏᑦ ᖃᐅᔨᑎᑦᑎᔭᕆᐊᖃᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᑎᕋᕐᕕᖓᓄᑦ ᑐᓂᓯᓗᓂᓗ 
ᑐᕌᕈᑎᒋᓚᐅᑲᒃᑕᒥᓂᒃ ᖃᐅᔨᒋᐊᕐᕕᐅᔪᒪᓐᓂᖅᐸᑕ ᓄᓇᕘᑉ ᓯᓚᑖᓂ. 

• ᐊᖏᕐᕋᖃᖅᑐᓕᒫᑦ ᐃᒡᓗᖃᖃᑕᐅᓗᑎᒃ ᑎᑎᕋᖅᓯᒪᔭᕆᐊᖃᖅᐳᑦ ᐃᓛᒃᑰᕐᓗᑎᒃ. 
• ᓄᓇᕗᑦ ᒐᕙᒪᖓᑕ ᖄᒃᑲᓐᓂᐊᒍᑦ ᐊᑭᓕᖅᓱᖅᑕᐅᕙᒃᑐᑦ ᐋᓐᓂᐊᕐᕕᓕᐊᕈᓐᓇᐅᑎᒧᑦ 

ᓇᓪᓕᐅᒃᑯᒫᖃᖅᑎᑦᑎᑐᐃᓐᓇᕐᓂᐊᖅᐳᖅ ᐅᓄᕐᓂᖅᐹᖃᖅᑐᒥᒃ 40-ᓄᑦ ᐅᓪᓗᓄᑦ ᑭᖑᓂᖓᒍᑦ ᓄᓇᕗᒻᒥ 
ᐃᓕᓴᐃᔩᑦ ᐊᐅᓪᓚᓚᐅᙱᑎᓪᓗᒋᑦ ᑲᓇᑕᒥ.  ᑕᐃᒪᐃᓐᓂᖓᓄᑦ, ᐃᓕᓴᐃᔨᑦ ᓇᓪᓕᐅᒃᑯᒫᒃᑲᓐᓂᕐᓂᒃ 
ᐱᓯᒪᖃᑦᑕᖁᔭᐅᕗᑦ ᑕᐅᖅᓰᔪᑦ ᐊᑯᓂᐅᑎᒋᓂᖓ ᒪᓕᒡᓗᒍ Blue Cross-ᑯᑎᒍᑦ ᐊᓯᐊᓄᓪᓘᓐᓃᑦ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ. 

 
e) ᐃᖅᑲᓇᐃᔭᙱᔾᔪᑕᐅᔪᖅᑕᖃᖅᑎᓪᓗᒍ 

• ᐃᓯᖅᐸᓪᓕᐊᔪᑦ ᐃᓕᓴᐃᔨᑦ ᐃᓚᒋᔭᐅᔾᔮᙱᓚᑦ ᑲᑐᔾᔨᖃᑎᒌᓄᑦ. 
• ᐃᓯᖅᐸᓪᓕᐊᔪᑦ ᐃᓕᓴᐃᔨᑦ ᐊᑎᓕᐅᕐᓂᐊᖅᐳᑦ ᐊᔪᙱᓐᓂᕐᒥᒃ ᓴᒃᑯᑦᑎᓂᕐᒥᒃ ᑲᑐᔾᔨᖃᑎᒌᓄᑦ 

ᑮᓇᐅᔭᓕᕆᔪᓕᒫᓄᑦ ᒪᓕᒐᖅᑎᒍᓪᓗ ᐱᓕᕆᐊᒃᓴᓂᒃ ᓈᒻᒪᒃᓴᙱᓐᓂᕐᒧᑦ, ᐊᖏᖃᑎᒌᒐᓱᖕᓂᕐᒧᑦ, 
ᒪᓕᒐᖅᑎᒍᑦ ᖃᓄᐃᓕᐅᕐᓂᕐᒧᑦ ᐊᓯᖏᓐᓄᓪᓘᓐᓃᑦ ᐃᓱᒪᒋᔭᒃᓴᓄᑦ. 

• ᐃᓯᖅᐸᓪᓕᐊᔪᑦ ᐃᓕᓴᐃᔨᑦ ᐃᓚᐅᖃᑕᐅᔾᔮᙱᓚᑦ ᐃᖅᑲᓇᐃᔭᖅᑎᐅᓂᕐᒧᑦ ᐊᑲᐅᙱᓕᐅᕐᓂᕐᒧᑦ, 
ᐃᖅᑲᓇᐃᔭᙱᔾᔪᑕᐅᔪᓄᑦ, ᐱᓕᕆᐊᖑᔪᓄᓪᓘᓐᓃᑦ ᐊᒃᑐᐊᓂᓕᖕᓄᑦ ᐃᖅᑲᓇᐃᔭᖅᑎᐅᓂᕐᒧᑦ 
ᐊᑲᐅᙱᓕᐅᕐᓂᕐᒧᑦ ᐃᖅᑲᓇᐃᔭᙱᔾᔪᑕᐅᔪᓄᓪᓘᓐᓃᑦ. 

• ᓄᓇᕗᒻᒥ ᐃᓕᓴᐃᔨᑦ ᐊᑭᓕᖅᓱᐃᖏᓐᓇᕐᓂᐊᖅᐳᑦ ᑲᑐᔾᔨᖃᑎᒌᓄᑦ ᐊᑭᓕᕆᐊᓕᖕᓂᒃ ᑲᑐᔾᔨᖃᑎᒌᓄᑦ 
ᓄᓇᕗᑦᒥ ᐃᓕᓴᐃᔨᓄᑦ ᓇᓗᓇᐃᕐᕕᐅᓂᐊᖅᐳᓪᓗ ᑲᑐᔾᔨᖃᑎᒌᓄᑦ ᓈᒻᒪᒃᓴᙱᓐᓂᕐᒧᑦ, 
ᐊᖏᖃᑎᒌᒐᓱᖕᓂᕐᒧᑦ, ᒪᓕᒐᖅᑎᒍᓪᓗ ᖃᓄᐃᓕᐅᕐᓂᐅᔪᓂᒃ ᐊᓯᖏᓐᓂᒡᓘᓐᓃᑦ ᐃᓱᒪᒋᔭᒃᓴᓂᒃ. 

 
f) ᐋᓐᓂᐊᕐᓗᓂ ᓄᖅᑲᖓᓂᖅ 

• ᐋᓐᓂᐊᕐᓗᓂ ᓄᖅᑲᖓᓂᖅ ᐊᑐᖅᑕᐅᔪᓐᓇᖅᑐᑦ ᒪᓕᒋᐊᖃᖅᐳᖅ ᑎᑎᕋᖅᓯᒪᓂᖓ 14.01(1)-ᒧᑦ ᑕᒪᐃᓐᓄᑦ 
ᐊᖏᖃᑎᒌᒍᑎᒥ. 

• ᓄᓇᕗᒻᒥ, ᐃᖅᑲᓇᐃᔭᖅᑎᑦᑎᔨ ᐊᑭᓖᓂᐊᖅᐳᖅ ᐃᓇᖅᑎᓄᑦ ᐊᑭᓕᐅᑕᐅᔭᕆᐊᓕᖕᓂᒃ. 
• ᐃᖅᑲᓇᐃᔭᖅᑎᑦᑎᔪᖅ ᐊᕕᒃᓯᒪᓂᐅᔪᓄᑦ ᐃᓕᓐᓂᐊᕐᕕᖕᓄᑦ ᐊᐅᓚᓂᕆᖃᑦᑕᖅᑕᖏᑦ ᓴᐳᔾᔨᓯᒪᕙᒃᐳᑦ 

ᑭᖑᓕᕇᓄᑦ ᐋᓐᓂᐊᕐᓗᓂ ᓄᖅᑲᖓᔾᔪᑎᓄᑦ ᓯᕗᓪᓕᖅᐹᑦ ᑕᓪᓕᒪᑦ ᐅᓪᓗᐃᑦ ᐊᓂᒍᓚᐅᖅᑎᓪᓗᒋᑦ. 
• 15 ᐅᓪᓗᐃᑦ ᐅᖓᑖᓄᑦ, ᐊᑭᓕᕆᐊᓖᑦ ᐳᓛᖅᓯᒪᔪᒧᑦ ᐃᓕᓴᐃᔨᒧᑦ ᐊᑐᖅᑕᐅᔪᒧᑦ ᐃᓇᖐᓯᒪᔪᒧᑦ ᐃᓕᓴᐃᔨᒧᑦ 

ᐊᑭᓕᒐᒃᓴᙳᖅᑎᑕᐅᓂᐊᖅᐳᖅ ᐊᖏᕐᕋᖓᑕ ᐊᕕᒃᑐᖅᓯᒪᓂᖓᓄᑦ. 
• ᐊᑭᓕᕆᐊᓖᑦ ᐃᓇᖐᔪᒧᑦ ᐃᓕᓴᐃᔨᒧᑦ ᐊᑭᓕᒐᒃᓴᙳᖅᑎᑕᐅᓂᐊᖅᐳᖅ ᐊᖏᕐᕋᖓᑕ ᐊᕕᒃᑐᖅᓯᒪᓂᖓᓄᑦ. 
• ᐲᖅᑎᑕᐅᓂᕐᒧᑦ ᐊᑭᓕᕆᐊᓖᑦ ᐋᓐᓂᐊᖅᑐᒧᑦ ᐃᓕᓴᐃᔨᒧᑦ ᑲᒪᒋᔭᒃᓴᕆᔭᐅᕗᑦ ᐃᓕᓴᐃᔨᐅᑉ ᐊᖏᕐᕋᖓᑕ 

ᐊᕕᒃᑐᖅᓯᒪᓂᖓᓄᑦ.  ᐊᑯᓂᐅᓂᖓ ᐊᑭᓕᖅᓱᖅᑕᐅᓗᓂ ᖃᓂᒪᓂᕐᒧᑦ ᓄᖅᑲᖓᓂᕐᒧᑦ 
ᑐᙵᕕᖃᕐᓂᐊᖅᐳᖅ ᐃᓕᓴᐃᔨᐅᑉ ᐃᑲᔫᓯᐊᕆᕙᒃᑕᖓᓂᒃ ᓇᖕᒥᓂᖅ ᐊᕕᒃᑐᖅᓯᒪᓂᖓᓂ. 

 
g) ᓄᖅᑲᖓᓂᖅ ᐊᑭᓕᖅᓱᖅᑕᐅᙱᓪᓗᓂ ᐊᒻᒪ ᐅᐸᒍᑎᙱᑦᑐᑦ ᓄᖅᑲᖓᔾᔪᑎᖃᙱᑦᑐᑦ 

• ᐃᓕᓴᐃᔨ ᐱᓇᔪᖕᓂᕈᓂ ᓄᖅᑲᖓᓂᕐᒧᑦ ᐊᑭᓕᖅᓱᖅᑕᐅᙱᓪᓗᓂ ᐃᖅᑲᓇᐃᔭᕆᐊᓚᐅᙱᒃᑯᓂᓘᓐᓃᑦ 
ᓄᖅᑲᖓᔪᓐᓇᙱᓪᓗᓂ, ᑲᒪᔨᒋᔭᐅᔪᖅ ᐃᓂᒋᔭᖓᓂ ᖃᐅᔨᒋᐊᕆᐊᖃᖅᐳᖅ ᐊᖏᕐᕋᖓᑕ 
ᐊᕕᒃᑐᖅᓯᒪᓂᖓᓂ. 

• ᐊᖏᕐᕋᖓᑕ ᐊᕕᒃᑐᖅᓯᒪᓂᖓ ᐊᑭᓖᓂᐊᖅᐳᖅ ᐊᑭᓕᕆᐊᓕᖕᓂᒃ ᐃᓇᖐᔪᒧᑦ ᐃᓕᓴᐃᔨᒧᑦ. 
 
h) ᐃᓱᓕᑎᑕᐅᓂᖓ ᑕᐅᖅᓰᖃᑎᒌᒍᑕᐅᔪᕐᓘᓐᓃᑦ ᓈᒻᒪᙱᓕᐅᓕᕐᓂᖅᐸᑦ 

• ᐃᓕᓴᐃᔨᒥᒃ ᓄᖅᑲᖅᑐᖃᖅᐸᑦ, ᐊᕕᒃᑐᖅᓯᒪᓂᕐᒥ ᑭᒡᒐᖅᑐᐃᔨ ᑐᓴᖅᑎᑦᑎᓇᔭᖅᐳᖅ ᐅᕙᑦᑎᒋᔭᐅᔪᖅ ᓄᓈᓂ. 
• ᐳᓛᕆᐊᖅᓯᒪᔪᑦ ᐊᕕᒃᑐᖅᓯᒪᓂᐅᔪᖅ ᐊᑭᓕᒐᒃᓴᙳᖅᑎᑦᑎᒃᑲᓐᓂᕐᓂᐊᖅᐳᖅ ᐊᑭᓕᕆᐊᓕᖕᓂᒃ 

ᐃᓇᖐᓯᒪᔪᒧᑦ ᐃᓕᓴᐃᔨᒧᑦ. 
 
i) ᐊᔪᕈᑎᖃᖅᑐᓄᑦ 

• ᐃᓕᓴᐃᔨᒥᒃ ᐊᔪᕈᑎᖃᓕᖅᑐᖃᕐᓂᖅᐸᑦ ᓴᓇᔪᓐᓇᐃᓪᓕᓗᓂᓗ, ᐊᖏᕐᕋᖃᕐᕕᖓ ᑭᒡᒐᖅᑐᐃᕕᖓ 

ᐊᑭᓕᖅᓱᐃᔨᐅᓇᔭᖅᐳᑦ ᐃᑲᔫᑎᒃᓴᖏᓐᓂᒃ ᐊᑭᖓᓂᒡᓗ ᐃᓇᖐᔨᑦ ᐃᓕᓴᐃᔨᓄᑦ. 
 
j) ᓄᖅᑲᖅᑎᑕᐅᓚᐅᑲᖕᓂᖅ 

• ᐃᓕᓴᐃᔨ ᓄᖅᑲᖓᑎᑕᐅᓚᐅᑲᒃᐸᑦ ᐱᔾᔪᑎᖃᕐᓗᓂ, ᑲᒪᔨᒋᔭᐅᔪᖅ ᐊᕕᒃᑐᖅᓯᒪᓂᐅᔪᓂ ᐊᑭᓖᓂᐊᖅᐳᖅ 
ᐃᓇᖐᓯᒪᔪᒧᑦ ᐊᑭᓕᕆᐊᓕᖕᓂᒃ ᓯᕗᓪᓕᕐᒧᑦ ᑕᓪᓕᒪᓄᑦ ᐅᓪᓗᓄᑦ. 

• ᑲᒪᔨᒋᔭᐅᔪᖅ ᐊᕕᒃᑐᖅᓯᒪᓂᐅᔪᓂ ᖃᐅᔨᒃᑲᐃᓂᐊᖅᐳᖅ ᐊᖏᕐᕋᒥ ᐊᕕᒃᑐᖅᓯᒪᓂᐅᔪᓂ. 
• ᐃᓕᓴᐃᔨᐅᑉ ᐊᖏᕐᕋᕆᔭᖓ ᓇᓗᓇᕈᓐᓃᖅᑎᑦᑎᓂᐊᖅᐳᖅ ᓄᖅᑲᖓᑎᑕᐅᓚᐅᑲᒃᑐᖅ 

ᐊᑭᓕᖅᓱᖅᑕᐅᓂᐊᕐᒪᖔ ᐊᑭᓕᖅᓱᖅᑕᐅᔾᔮᙱᒻᒪᖔᓪᓘᓐᓃᑦ. 
 
k) ᐅᑎᖅᑎᑕᐅᓂᖏᑦ 

• ᐅᐸᒍᑎᕙᒃᑐᑦ ᑎᑎᕋᖅᓯᒪᔪᖁᑎᒋᔭᐅᔪᑦ ᑐᓂᐅᖅᑲᖅᑕᐅᖃᑦᑕᕐᓂᐊᖅᐳᑦ ᑎᓴᒪᐃᖅᓱᕐᓗᑎᒃ ᐊᕐᕌᒍᒥ 
ᐊᖏᕐᕋᖓᑕ ᐊᕕᒃᑐᖅᓯᒪᓂᖓᓂ. 

 
l) ᐱᑐᐃᓐᓇᙱᑦᑐᒧᑦ ᓄᖅᑲᖓᓚᐅᑲᖕᓂᖅ ᐃᓯᖅᐸᓪᓕᐊᔪᓄᑦ ᐃᓕᓴᐃᔨᓄᑦ 

• ᐃᓯᖅᐸᓪᓕᐊᔪᑦ ᐃᓕᓴᐃᔨᑦ ᐱᑖᖅᐸᓪᓕᐊᕙᒃᐳᑦ ᐅᓪᓘ ᓇᑉᐸᖓᓂᒃ ᐱᑐᐃᓐᓇᐅᙱᑦᑐᒧᑦ ᓄᖅᑲᖓᓐᓇᒧᑦ 
ᐱᔭᐅᕙᓪᓕᐊᕙᒃᑐᒥᒃ ᐅᓪᓗᖅᓯᐅᑏᑦ ᑕᖅᑭᖏᓐᓄᑦ ᐊᑭᓕᖅᓱᖅᑕᐅᑎᓪᓗᒍ.  ᐃᓯᖅᐸᓪᓕᐊᔪᖅ ᐃᓕᓴᐃᔨ 
ᐊᖏᓂᖅᐹᒥ ᑕᓪᓕᒪᓄᑦ ᐅᓪᓗᓄᑦ ᓄᖅᑲᖓᔪᓐᓇᑐᐃᓐᓇᕆᐊᓕᒃ ᖃᖓᑐᐃᓐᓇᑦᑎᐊᖅ ᐊᑕᐅᑦᑎᒃᑯᑦ 
ᐃᓕᓐᓂᐊᕐᓇᐅᑉ ᐊᕐᕌᒍᐊᓂ.  ᐃᓕᓴᐃᔨᑖᓵᖅ ᑕᓪᓕᒪᓄᑦ ᐅᓪᓗᓄᑦ (5) ᓄᖅᑲᖓᔪᓐᓇᖅᑐᖅ 
ᖃᖓᑐᐃᓐᓇᑦᑎᐊᖅ ᐊᑕᐅᑦᑎᒃᑯᑦ ᐃᓕᓐᓂᐊᕐᓇᐅᑉ ᐊᕐᕌᒍᐊᓂ. 

• ᐃᓯᖅᐸᓪᓕᐊᔪᑦ ᐃᓕᓴᐃᔨᑦ ᒪᓕᒋᐊᖃᖅᐳᑦ ᑎᑎᕋᖅᓯᒪᓂᖓᓂᒃ 13.01(3)-ᒥᒃ, ᑎᑎᕋᖅᓯᒪᓂᖓᓂᒃ 
13.01(4-ᒥ) ᐊᒻᒪᓗ ᑎᑎᕋᖅᓯᒪᓂᖓᓂᒃ 13.02-ᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᒪᓕᒐᕐᒦᑦᑐᒥᒃ 
ᐱᑐᐃᓐᓇᐅᙱᑦᑐᒧᑦ ᓄᖅᑲᖓᓂᐊᕐᓗᓂ. 

 ᑎᑎᖅᑲᖅ ᐊᖏᖃᑎᒌᒍᑎᒧᑦ ᓈᓴᐅᑖ 3 
 

ᐱᓕᕆᐊᖑᖔᕈᓐᓇᖅᑐᑦ ᐋᖅᑭᒃᓱᖅᑕᐅᓂᖏᑦ 
 
 
 

ᐃᖅᑲᓇᐃᔭᕐᕕᒋᔭᐅᔪᖅ ᑲᑐᔾᔨᖃᑎᒌᓪᓗ ᓄᓇᕗᒻᒥ ᐃᓕᓴᐃᔨᓄᑦ ᐃᓕᓴᖅᓯᕗᒃ ᐱᒻᒪᕆᐅᓂᖓᓂᒃ ᐊᔪᙱᓐᓂᖃᑦᑎᐊᖅᑐᓂᒃ 
ᐱᓕᕆᖃᑦᑕᖅᓯᒪᓂᑰᓂᒡᓗ ᐃᖅᑲᓇᐃᔭᖅᑎᖃᕐᓂᕐᒥᒃ, ᓇᓗᓇᐃᖅᓯᓪᓗᑎᒡᓗ ᐱᓕᕆᐊᖑᖔᕈᓐᓇᖅᑐᓂᒃ ᐋᕿᒃᓱᐃᓂᕐᒧᑦ 
ᒪᓕᒃᑕᐅᕙᒃᑐᓂᒃ ᐃᖅᓇᐃᔭᖅᑎᒥᒃ ᐱᕕᖃᖅᑎᑦᑎᓇᔭᖅᑐᒥᒃ ᐱᓕᕆᕝᕕᒋᔭᐅᔪᒦᖏᓐᓇᖅᑎᓪᓗᒍ ᐊᔪᕈᓐᓃᖅᓴᖅᑕᐅᔪᒧᑦ ᐊᓯᐊᓄᑦ 
ᐅᐸᒍᑎᓂᐊᕐᓗᓂ ᓇᖕᒥᓂᖅ ᐊᑐᕆᐊᖃᖅᑕᒥᓄᑦ. 
 
 
ᐅᓪᓗᓕᖅᑕᖅ ᐃᖃᓗᐃᑦ, ᓄᓇᕗᑦ ᐅᓇᐅᑎᓪᓗᒍ 29 ᓄᕕᐱᕆ, 2005.  

 ᑎᑎᖅᑲᖅ ᑐᑭᓯᖁᒪᖃᑦᑕᖁᑎᓂᕐᒧᑦ #4 
 

ᐃᓕᓐᓂᐊᕐᕖᑦ ᐊᑦᑕᕐᓇᙱᑦᑐᑦ ᑲᑎᒪᔨᕋᓛᑦ 
 

1. ᐃᖅᑲᓇᐃᔭᕐᕕᐅᔪᖅ ᑲᑐᔾᔨᖃᑎᒌᓪᓗ ᐃᑲᔪᖅᓱᐃᖏᓐᓇᕐᓂᐊᖅᐳᑦ ᐊᑦᑕᕐᓇᙱᑦᑐᓂᒃ ᐃᓕᓐᓂᐊᕐᕕᖕᓂᒃ 
ᐋᓐᓂᖅᓯᕆᑦᑕᐃᓕᒪᔪᓕᕆᔩᓪᓗ ᑲᑎᒪᔨᖏᓐᓂᒃ ᐱᓕᕆᐊᒃᓴᖃᕐᓗᑎᒃ ᒥᒃᖠᒋᐊᖅᑎᑦᑎᓇᓱᒡᓗᑎᒃ ᐋᓐᓂᖅᓯᕆᓂᐅᖃᑦᑕᖅᑐᒥᒃ 
ᐃᓕᓴᐃᔨᓄᑦ ᓄᓇᕘᓕᒫᒥ ᐃᓕᓐᓂᐊᕐᕕᖕᓂᒃ.  

2. ᑐᑭᒧᐊᒍᑎᒃᓴᑦ ᐅᑯᓂᖓ ᐃᓚᖃᕐᓂᐊᖅᐳᑦ, ᑭᓯᐊᓂ ᑭᒡᓕᖃᖅᑎᑕᐅᙱᓪᓗᑎᒃ ᐅᑯᓄᖓ, ᑎᑎᕋᖅᓯᒪᔪᓄᑦ: 

(a) ᐃᓕᓴᖅᓯᓗᑎᒃ ᐃᓕᓴᐃᔩᑦ ᐃᖅᑲᓇᐃᔭᕐᕕᖕᒥᓂ ᐱᓕᕆᖃᑦᑕᕆᐊᖃᕐᓂᖏᓐᓂᒃ ᐋᓐᓂᖅᓯᖅᑕᐅᖃᑦᑕᙱᓪᓗᑎᒃ 
ᖃᓄᑐᐃᓐᓇᑦᑎᐊᖅ; 

(b) ᐃᓕᓴᖅᓯᓗᑎᒃ ᐃᓕᓐᓂᐊᕐᕕᖕᒥ ᐃᓕᓐᓂᐊᕐᕕᐊᕈᓯᕐᒥᓗ ᐋᓐᓂᖅᓯᕆᔪᖃᓕᑐᐃᓐᓇᕆᐊᖃᕐᓂᖓᓂᒃ 
ᓇᑭᙶᕈᓘᔭᑐᐃᓐᓇᖅᑐᓂᒃ; 

(c) ᐊᖅᑭᒃᓯᓗᑎᒃ ᓴᖅᑭᑎᑦᑎᔾᔪᑕᐅᓂᐊᖅᑐᓂᒃ ᐃᓕᓴᐃᔨᓂᒃ ᐋᓐᓂᖅᓯᕆᖃᑦᑕᕐᓂᖅ ᐅᔾᔨᕆᔭᐅᓕᒃᑲᓐᓂᖁᓪᓗᒍ 
ᐱᓕᕆᐊᒃᓴᓂᒃ ᓄᓇᓖᑦ ᐃᓕᓐᓂᐊᕐᕕᖏᓐᓂᒃ; 

(d) ᐋᖅᑭᒃᓯᓗᑎᒃ ᑲᔪᓯᔾᔪᑕᐅᓂᐊᖅᑐᒥᒃ ᑲᔪᓯᔾᔪᑕᐅᓂᐊᖅᑐᓂᒡᓘᓐᓃᑦ ᖃᐅᔨᓴᓯᑲᐅᑎᒋᔪᓐᓇᖁᓪᓗᒋᑦ 
ᐸᓯᔭᒃᓴᙳᖅᑎᑕᐅᔪᓕᒫᑦ ᐃᓕᓴᐃᔨᒥᒃ ᐋᓐᓂᖅᓯᕆᔪᖃᕐᓂᖓᓄᑦ ᐃᓕᓐᓂᐊᕐᕕᖕᒥ, ᐃᓕᓐᓂᐊᕐᕕᐊᕈᓯᕐᒥ ᐊᓯᐊᓂᒡᓗ; 
ᐋᖅᑭᒃᓯᓗᑎᒡᓗ ᑭᒃᑯᑦ ᖃᐅᔨᓴᖃᑦᑕᕆᐊᖃᕐᒪᖔᑕ; 

(e) ᐋᖅᑭᒃᓯᓗᑎᒃ ᒪᓕᒃᑕᐅᕙᓪᓕᐊᓂᐊᖅᑐᒥᒃ ᑎᑎᕋᖅᑕᐅᕕᒃᓴᓂᒃ ᐃᓕᓴᐃᔨᓄᑦ ᐱᓂᕐᓗᒍᑕᐅᔪᓂᒃ ᐃᓕᓐᓂᐊᕐᕕᖕᒥ, 
ᐃᓕᓐᓂᐊᕐᕕᐊᕈᓯᕐᒥ ᐊᓯᐊᓂᒡᓗ, ᐊᒻᒪ ᑖᒃᑯᐊ ᑎᑎᕋᖅᓯᒪᔪᑦ ᐱᔭᐅᔪᓐᓇᖅᑎᑕᐅᓗᑎᒃ ᑲᑐᔾᔨᖃᑎᒌᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ; ᐊᒻᒪ 

(f) ᐋᖅᑭᒃᓯᓗᑎᒃ ᒪᓕᒃᑕᐅᕙᓪᓕᐊᓂᐊᖅᑐᒥᒃ ᐅᓂᒃᑳᓕᐅᖅᑐᖃᕐᓂᐊᖅᑎᓪᓗᒍ ᐸᓯᔭᒃᓴᙳᖅᑎᑕᐅᔪᓕᒫᓂᒃ ᐃᓕᓴᐃᔨᒥᒃ 
ᐋᓐᓂᖅᓯᕆᓂᕐᒧᑦ ᐃᓕᓐᓂᐊᕐᕕᖕᒥ, ᐃᓕᓐᓂᐊᕐᕕᐊᕈᓯᕐᒥ ᐊᓯᐊᓂᒡᓗ ᒪᓕᒐᕐᓂᒃ ᐊᑐᖅᑎᑦᑎᔪᓐᓇᐅᑎᓕᖕᒥᒃ. ᐊᒻᒪᓗ 

(g) ᖃᐅᔨᒪᓕᕐᓗᑎᒃ ᐊᑐᖅᑕᐅᔪᓐᓇᖅᑐᒥᒃ ᑕᒪᐃᓐᓂᒃ ᐱᓕᕆᖃᑎᒌᒃᑑᖕᓂᒃ ᑐᓴᐅᒪᑎᑦᑎᔪᒪᓂᕐᒧᑦ ᖃᐅᔨᓴᕐᓂᕆᔭᐅᔪᓂᒃ 
ᐊᔪᕐᓇᙱᓐᓂᖏᑎᒍᑦ. 

 
3. ᑲᑎᒪᔩᑦ ᒪᕐᕉᖕᓂᒃ ᑲᑐᔾᔨᖃᑎᒌᓂᙶᖅᑑᖕᓂᒃ ᐊᒻᒪ ᒪᕐᕈᒃᑲᓐᓃᕐᓂᒃ ᐊᖏᖅᑕᐅᓯᒪᔪᓂᒃ ᐊᑐᔾᔨᑎᒌᓄᑦ 

ᐃᓕᓐᓂᐊᖅᑐᓕᕆᖖᔨᒃᑯᓐᓄᓪᓗ ᐃᓚᖃᕆᐊᖃᖅᐳᑦ.     

4. ᑲᑎᒪᔨᐅᖃᑕᐅᓂᐊᖅᑐᓂᒃ ᓇᓗᓇᐃᖅᑕᐅᔪᖃᕆᐊᖃᖅᐳᖅ 180 ᐅᓪᓗᐃᑦ ᐊᑐᖅᑎᓪᓗᒋᑦ ᐊᖏᖅᑕᐅᓚᐅᖅᑎᓪᓗᒍ 
ᑕᒪᐃᓐᓄᑦ ᐊᖏᖃᑎᒌᒍᑎ. 

5. ᑲᑎᒪᔨᑦ ᑲᑎᒪᔭᕆᐊᖃᖅᐳᑦ ᐅᓪᓗᑦ 90 ᑲᑎᒪᕕᒃᓴᒥᒃ ᐋᖅᑭᒃᓯᔪᖃᕆᐊᖃᖅᐳᖅ. 

6. ᑲᑎᒪᔨᓄᑦ ᐊᑭᓕᖅᓲᑕᐅᓂᐊᖅᑐᑦ ᐊᔾᔨᒌᓂᒃ ᐊᒡᒍᖅᑕᐅᔭᕆᐊᖃᖅᐳᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᑲᑐᔾᔨᖃᑎᒌᓂᓪᓗ. 
 
 
 
 
 
 
 

ᑎᑎᖅᑲᖅ ᑐᑭᓯᐅᒪᖃᑦᑕᐅᑎᓂᕐᒧᑦ #5  
 
 

ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᑦ 
 
 

1. ᐃᖅᑲᓇᐃᔭᖅᑎᑦᑎᔨ ᑲᑐᔾᔨᖃᑎᒌᓪᓗ ᐊᖏᖃᑎᒌᒃᐳᑦ ᑎᓕᓯᓂᐊᕐᓗᑎᒃ ᓯᓚᑖᓂᙶᖅᑐᒥᒃ ᕿᒥᕐᕈᓂᐊᖅᑐᒥᒃ 
ᐊᑐᓕᖁᔨᓂᐊᖅᑐᒥᒡᓗ ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒃᓴᓂᒃ ᒪᓕᒡᓗᒋᑦ ᑎᑎᕋᖅᓯᒪᓂᓕᒃ 16-ᒦᑦᑐᑦ, 
ᑐᒃᓯᕋᐅᑕᐅᓂᖓ ᐊᑐᓕᖅᑎᑕᐅᓂᖓᓗ ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒃᓴᑦ ᐊᒻᒪ ᑎᑎᕋᖅᓯᒪᓂᓕᒃ 16 

 (‘ᕿᒥᕐᕈᔭᐅᓂᖅ’).  
 
 

2. ᐃᖅᑲᓇᐃᔭᖅᑎᑦᑎᔨ ᑲᑐᔾᔨᖃᑎᒌᓪᓗ ᐋᖅᑭᒃᓱᐃᖃᑎᒌᖕᓂᐊᖅᐳᑦ ᒪᓕᒃᑕᐅᔭᕆᐊᓕᖕᓂᒃ ᓯᓚᑖᓂᙶᖅᑐᒧᑦ 
ᖃᐅᔨᓴᖅᑎᐅᓂᐊᖅᑐᒧᑦ. ᐃᖅᑲᓇᐃᔭᖅᑎᑦᑎᔨ ᑲᑐᔾᔨᖃᑎᒌᓪᓗ ᑲᑎᓪᓗᑎᒃ ᐋᖅᑭᒃᓱᐃᓂᐊᖅᐳᑦ ᒪᓕᒃᑕᐅᔭᕆᐊᓕᖕᓂᒃ 
ᐅᓪᓗᑦ 90 ᐊᖏᖃᑎᒌᒍᑦ ᐊᖏᕈᑕᐅᓚᐅᖅᑎᓪᓗᒍ.  
 
 

3. ᐃᖅᑲᓇᐃᔭᖅᑎᑦᑎᔨ ᑲᑐᔾᔨᖃᑎᒌᓪᓗ ᓂᕈᐊᖃᑎᒌᖕᓂᐊᖅᐳᑦ ᓯᓚᑖᓂᙶᖅᑐᒥᒃ ᖃᐅᔨᓴᖅᑎᒃᓴᒥᒃ. 
 

4. ᐃᖅᑲᓇᐃᔭᖅᑎᑦᑎᔨ ᑲᑐᔾᔨᖃᑎᒌᓪᓗ ᐊᑭᖏᓐᓂᒃ ᐊᑭᓕᖅᓯᔪᐃᓐᓇᐅᓗᑎᒃ. 
 
 

5. ᐊᑕᐅᓯᒃᑲᓐᓂᕐᒥᒃ ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒃᓴᓂᒃ ᐊᐅᓚᑦᑎᔨᒥᒃ ᐃᓚᒋᔭᐅᔪᖃᕐᓗᓂ ᐋᔩᖃᑎᒌᒃᑐᓂ ᑖᓐᓇ 
ᐊᖏᖃᑎᒌᒍᑦ ᐊᑐᖅᑕᐅᓂᖓᓂ, ᐊᑭᓕᖅᓱᖅᑕᐅᓗᓂ ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒃᓴᓄᑦ ᑮᓇᐅᔭᖏᓐᓂᑦ.  
 

6. ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒃᓴᓄᑦ ᑲᑎᒪᔨᑦ, ᓇᓗᓇᐃᖅᓯᓂᐊᖅᐳᑦ, ᐆᒃᑐᕈᒪᔪᓂᒃ ᑐᒃᓯᕋᕐᓗᑎᒃ, ᓂᕈᐊᕐᓗᑎᒃ 
ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒃᓴᓂᒃ ᐊᐅᓚᑦᑎᔨᐅᓂᐊᖅᑐᒥᒃ.   
 
 

7. ᑖᓐᓇ ᑎᑎᖅᑲᖅ ᐃᓱᓕᓐᓂᐊᖅᑐᖅ ᐊᖏᖃᑎᒌᒍᑦ ᐃᓱᓕᑉᐸᑦ ᔫᓂ 30, 2025-ᒥ.  

	(ᐸ) ᐊᑕᐅᑦᑎᒃᑰᕐᓗᒍ 63-ᓄᑦ ᐱᓇᓱᐊᕈᓯᕐᓄᑦ ᑎᑭᓪᓗᒍ ᐱᔪᓐᓇᖅᑎᑕᐅᒃᐸᑕ, ᐊᑐᕈᒪᓯᒪᓗᒍᓗ, ᐃᓚᒋᐊᖅᓯᔪᓐᓇᖅᑐᑦ ᕿᑐᕐᖓᖅᑖᕐᓂᕐᒧᑦ ᐃᑲᔫᓯᒃᓴᒃᑲᓐᓂᕐᓂᒃ ᒪᓕᒡᓗᒋᑦ ᑲᓇᑕᒥ ᐃᖅᑲᓇᐃᔭᙱᑦᑐᖅᓯᐅᑎᒃᓴᐃᑦ ᓇᓪᓕᐅᒃᑯᒫᓄᑦ ᐱᖁᔭᖅ.  ᑕᒪᓐᓇ ᓄᖅᑲᖓᓐᓇᖅ ᐊᑭᓕᖅᓱᖅᑕᐅᙱᓪᓗᓂ ᐊᑐᖅᑕᐅᓇᔭᖅᑐᖅ 78 ᐱᓇᓱᐊᕈᓰᑦ ᐊᑐᖅᑎᓪᓗᒋᑦ ᕿᑐᕐᖓᖓ ᐃᓅᓚᐅᖅᑎᓪᓗᒍ, ᑎᒍᐊᖅᑐᕕᓂᐅᒍᓂᓗ 78 ᐱᓇᓱᐊᕈᓯᑦ ᐃᖅᑲᓇᐃ...
	(2) ᐃᖅᑲᓇᐃᔭᖅᑎ ᑐᒃᓯᕋᕐᓂᐊᖅᑐᖅ ᐊᖓᔪᖅᑳᖑᓕᕐᓂᕐᒥᓄᑦ ᓄᖅᑲᖓᔾᔪᑎᒥᒃ ᐊᔪᙱᓐᓂᓕᒫᒥᓄᑦ ᑐᓴᖅᑎᑦᑎᔭᕆᐊᖃᖅᐳᖅ ᓯᕗᓂᖓᒍᑦ ᐃᖅᑲᓇᐃᔭᕐᕕᒋᔭᒥᓄᑦ.  ᑎᒍᐊᖅᑐᖃᖅᐸᑦ, ᐃᖅᑲᓇᐃᔭᖅᑎ ᑐᓴᖅᑎᑦᑎᓂᐊᖅᐳᖅ ᐃᖅᑲᓇᐃᔭᕐᕕᒋᔭᒥᓂᒃ ᐱᓇᔫᑎᒋᓯᒪᔭᖓ ᐱᔾᔪᑎᒋᓗᓂᐅᒃ ᑎᒍᐊᓕᒑᓂᕐᒥᓂᒃ ᐊᖏᖅᑕᐅᑐᐊᖅᐸᑦ ᑎᒍᐊᖅᑐᓕᕆᔨᒃᑯᓐᓂᑦ ᒪᓕᒐᑎᒍᓪᓘᓐᓃᑦ ᑎᒍᐊᖅᑐᓕᕆᔨᓂᒃ ᑎᑎᕋᕆᐊᓕᑦ ᐱᐊᓂᒃᑕᐅᓯᒪᓕᖅᐸᑕ.
	(3) ᓄᖅᑲᖓᑎᑕᐅᔪᓐᓇᖅᑐᑦ ᑎᑎᕋᖅᓯᒪᓂᓕᒃ 15.06(1) ᓈᓴᖅᑕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔮᖃᐃᓐᓇᓕᖅᑐᓄᑦ ᐱᔨᑦᑎᕈᑕᐅᖏᓐᓇᖅᑐᓄᓪᓗ.
	(4) ᑕᖅᑭᓄᑦ ᐊᕐᕕᓂᓕᖕᓄᑦ (6) ᐃᖅᑲᓇᐃᔭᐃᓐᓇᖅᐸᑦ, ᐃᖅᑲᓇᐃᔭᖅᑎᒥᒃ ᐃᓱᓕᕝᕕᒃᓴᓕᖕᒥᓪᓘᓐᓃᑦ ᐃᖅᑲᓇᐃᔮᓕᖕᒥᒃ ᑳᑦᑐᓛᒃᑕᐅᓯᒪᓗᓂ ᐱᕕᒃᓴᖓ ᓈᒻᒪᒡᓗᓂ ᑎᑎᕋᖅᓯᒪᓂᖓ 15.06.(5) ᒪᓕᒋᐊᓖᑦ ᒪᓕᒃᖢᒋᑦ ᐊᖏᖅᑕᐅᓯᒪᔪᖅ ᐊᖓᔪᖅᑳᖑᓕᕐᓂᖓᓄᑦ ᓄᖅᑲᖓᔾᔪᑎᓂᒃ ᐊᑭᓕᖅᓱᖅᑕᐅᙱᓪᓗᓂ ᑐᓂᓯᓗᓂᓗ ᐃᖅᑲᓇᐃᔭᕐᕕᒋᔭᒥᓄᑦ ᓇᓗᓇᐃᕈᑎᒃᓴᓂᒃ ᐱᓇᔪᓚᐅᕐᓂᖓᓂᒃ ᐱᖃᑦᑕᓕᕐᓂᕐᒥᓂᒡᓗ ᐊᖓᔪᖅᑳᖑᓂᕐᒧᑦ ᐃᑲᔫᓯᐊ...
	(5) ᐱᓇᔪᒃᑐᖅ ᑎᑎᕋᖅᓯᒪᔪᑦ 15.06(4) ᐊᑎᓕᐅᕆᐊᖃᖅᐳᖅ ᐊᖏᖃᑎᒌᒍᑎᒥᒃ ᐃᖅᑲᓇᐃᔭᕕᒋᔭᓂ ᐊᑎᓕᐅᖃᑎᒋᓗᒍ ᐃᒪᓐᓇᐃᓕᖓᔪᓂᒃ:
	(a) ᐅᑎᓛᕐᓂᕋᖅᐸᑦ ᐃᖅᑲᓇᐃᔮᒥᓄᑦ ᐃᖅᑲᓇᐃᔭᕐᕕᒌᓐᓇᓕᕐᓗᓂᐅᒡᓗ ᐃᒻᒪᖄ 97½ ᐃᓕᓐᓂᐊᕐᓇᓄᑦ ᐅᓪᓗᓄᑦ ᑕᐃᒪᙵᑦ ᐅᑎᓚᐅᖅᑎᓪᓗᒍ ᐃᖅᑲᓇᐃᔮᒥᓄᑦ;
	(6) ᐃᖅᑲᓇᐃᔭᖅᑎ ᐅᑎᙲᓐᓇᓕᖅᐸᑦ ᐃᖅᑲᓇᐃᔭᕐᕕᖕᒥᓄᑦ ᒪᓕᒃᑕᐅᓗᑎᒃ ᒪᓕᒋᐊᓕᑦ ᑎᑎᕋᖅᓯᒪᓂᓕᒃ 15.06(5)-ᒥ, ᑭᓯᐊᓂ ᐃᒪᓐᓇᐅᓐᓂᖅᐸᑦ, ᑖᓐᓇ ᐃᖅᑲᓇᐃᔭᖅᑎ ᐃᓅᔪᓐᓃᖅᐸᑦ, ᐃᓕᖅᑯᓯᖅᓱᕈᓐᓃᖅᐸᑦ ᓄᖅᑲᖅᑎᑕᐅᓐᓂᖅᐸᓪᓘᓐᓃᑦ, ᐃᖅᑲᓇᐃᔭᖅᑎ ᖃᐅᔨᓇᔭᕐᒪᑦ ᐊᖏᕐᓗᓂᓗ ᐊᑮᑦᑐᖃᕐᓂᕐᒥᓄᑦ ᐃᖅᑲᓇᐃᔭᕐᕕᖕᒥᓄᑦ ᖃᔅᓯᐅᓂᖏᓐᓂᒃ ᕿᑐᕐᖓᖅᑖᕐᓂᕐᒧᑦ ᓄᖅᑲᖓᓚᐅᕐᓂᕐᒧᑦ ᐃᑲᔫᓯᐊᕆᓚᐅᖅᑕᒥᓄᑦ. ᑖᓐᓇ ᐃᖅ...
	(7) ᕿᑐᕐᖓᖅᑖᕐᓂᕐᒧᑦ ᓄᖅᑲᖓᔪᖃᖅᐸᑦ ᐃᖅᑲᓇᐃᔭᖅᑎᒥᒃ ᓯᖓᐃᓂᕐᒥᓄᑦ ᓄᖅᑲᖓᔾᔪᑎᑖᓚᐅᙱᑦᑐᒧᑦ, ᓯᖓᐃᓂᕐᒥᓄᑦ ᓄᖅᑲᖓᔾᔪᑎᑖᓚᐅᕋᓗᐊᕈᓂᓗ ᑭᓯᐊᓂ ᐃᑲᔫᓯᐊᖅᑖᓚᐅᙱᓪᓗᓂ, ᕿᑐᕐᖓᖅᑖᕐᓂᕐᒧᑦ ᓄᖅᑲᖓᔾᔪᑎᓄᑦ ᐃᑲᔫᓯᐊᑦ ᐃᒪᓐᓇ ᓇᓕᒧᑎᑕᐅᓇᔭᖅᑐᑦ:
	(a) 93% ᐃᖅᑲᓇᐃᔭᖅᑎᐅᑉ ᐱᓇᓱᐊᕈᓯᕐᒧᑦ ᐊᑭᓕᖅᑕᐅᕙᖕᓂᖓᓂᒃ ᓯᕗᓪᓕᖅᐹᕐᒧᑦ ᐱᓇᓱᐊᕈᓯᕐᒧᑦ, ᐊᒻᒪ ᐱᓇᓱᐊᕈᓯᒃᑲᓐᓂᕐᓄᑦ 13-ᓄᑦ ᐊᑭᓕᖅᑕᐅᕙᒡᓗᓂ ᐃᖅᑲᓇᐃᔮᒥᑕ ᓇᓪᓕᐅᒃᑯᒫᖏᓐᓂᑦ ᐃᖅᑲᓇᐃᔭᖅᑎᐅᑉ ᐱᔪᓐᓇᖅᑕᖏᓐᓂᒃ ᐊᒻᒪ 93%-ᖓ ᐃᖅᑲᓇᐃᔭᖅᑎᐅᑉ ᐱᓇᓱᐊᕈᓯᕐᒥ ᐊᑭᓕᖅᑕᐅᕙᒃᑕᖏᓐᓂᑦ, ᐃᖅᑲᓇᐃᔭᖅᑎᐅᑉ ᐱᔪᓐᓇᕈᓐᓇᕈᓂᒋᑦ, ᐊᑐᕈᒪᓯᒪᓗᓂᒋᓪᓗ, ᕿᑐᕐᖓᖅᑖᕐᓂᕐᒧᑦ ᐃᑲᔫᓯᐊᑦ ᒪᓕᒡᓗᒋᑦ ᑲᓇ...
	(b) ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᒃᐸᒃ, ᐊᑐᕈᒪᓯᒪᓗᓂᐅᒡᓗ, ᐃᓚᒋᐊᖅᓯᒪᔪᒥᒃ ᕿᑐᕐᖓᖅᑖᕐᓂᕐᒧᑦ ᓄᖅᑲᖓᔾᔪᑎ ᒪᓕᒡᓗᒍ ᑲᓇᑕᒥ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓄᑦ ᐱᖁᔭᖅ, ᖁᕝᕙᕆᐊᖅᑕᐅᓇᔭᙱᑦᑐᑦ ᕿᑐᕐᖓᖅᑖᕐᓂᕐᒧᑦ ᐃᑲᔫᓯᐊᓄᑦ ᐊᑭᓕᐅᑕᐅᔪᑦ.  ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᓂᐊᖅᑐᖅ ᕿᑐᕐᖓᖅᑖᖅᑐᓄᑦ ᓄᖅᑲᖓᔪᓐᓇᐅᑎᓄᑦ ᐃᑲᔫᓯᐊᖑᕙᒃᑐᓂᒃ ᐃᖅᑲᓇᐃᔭᖅᑎᐅᑉ ᐊᑐᕈᓐᓇᕋᔭᖅᑕᖏᓐᓂᒃ, ᐃᖅᑲᓇᐃᔭᖅᑎ ᕿᑐᕐᖓ...
	(8) ᕿᑐᕐᖓᖅᑖᓚᐅᖅᑎᓪᓗᒍ ᓄᖅᑲᖓᔾᔪᑎᑦ ᐊᑐᖅᑕᐅᒃᐸᑕ ᐊᑭᓕᖅᓱᖅᑕᐅᙱᓪᓗᓂ ᑖᓐᓇ ᐃᖅᑲᓇᐃᔭᖅᑎ ᕿᑐᕐᖓᒃᓴᖃᖅᑎᓪᓗᒍ ᓄᖅᑲᖓᔾᔪᑎᓂᒃ ᐊᑭᓕᖅᓱᖅᑕᐅᙱᓪᓗᓂ, ᐅᕝᕙᓘᓐᓃᑦ ᕿᑐᕐᖓᒃᓴᖃᖅᑎᓪᓗᒍ ᓄᖅᑲᖓᔾᔪᑎᓄᑦ ᐊᑭᓕᖅᓱᖅᑕᐅᙱᓪᓗᓂ ᐊᑐᓚᐅᕐᓂᖅᐸᑦ ᐊᑐᓚᐅᙱᓪᓗᓂᓗ ᕿᑐᙵᒃᓴᖃᕐᓂᖓᓄᑦ ᓄᖅᑲᖓᔾᔪᑎᓂᒃ, ᕿᑐᕐᖓᖅᑖᖅᑐᓄᑦ ᓄᖅᑲᖓᔾᔪᑎᓄᑦ ᐊᑭᓕᖅᓲᑎᑦ ᐊᔾᔨᒋᑎᑕᐅᖃᑦᑕᕐᓂᐊᖅᐳᑦ 93%-ᖓᓄᑦ ᐃᖅᑲᓇᐃᔭᖅᑎᐅᑉ...
	(9) ᐅᓪᓗᓕᒫᖅ ᐃᖅᑲᓇᐃᔭᖅᐸᒃᑐᒧᑦ ᐱᓇᓱᐊᕈᓯᕐᒧᑦ ᐊᑭᓕᖅᓱᖅᑕᐅᓂᐅᖃᑦᑕᖅᑐᖅ ᐅᖃᐅᓯᐅᔪᖅ ᑎᑎᕋᖅᓯᒪᔪᓂ 15.06(7) ᐊᒻᒪᓗ 15.06(8)-ᒥ ᐱᓇᓱᐊᕈᓯᕐᒧᑦ ᐊᑕᐅᓯᕐᒧᑦ ᐊᑭᓕᖅᓱᖅᑕᐅᔾᔪᑎᖏᓐᓄᑦ ᐱᔪᓐᓇᖅᑕᖏᓐᓂᒃ ᑕᐃᑲᓂ ᐅᓪᓗᕐᒥᒃ ᐱᒋᐊᕐᕕᒋᓚᐅᖅᑕᖓᓂᒃ ᐊᖓᔪᖅᑳᖑᓕᖅᑎᓪᓗᒍ ᓄᖅᑲᖓᔾᔪᑎᒋᓚᐅᖅᑕᖓᓂᒃ ᐊᑭᓕᖅᓱᖅᑕᐅᙱᖦᖢᓂ ᕿᑐᕐᖓᒃᓴᖃᖅᐸᓪᓘᓐᓃᑦ ᓄᖅᑲᖓᔾᔪᑎᓂᒃ ᐊᑭᓕᖅᓱᖅᑕᐅᙱᖦᖢᓂ, ᑕᐃᒪᐃᑦᑕ...
	(10) ᐅᓪᓘᑉ ᐃᓚᐃᓐᓇᖓᓄᑦ ᐃᖅᑲᓇᐃᔭᖅᑎᒧᑦ ᐱᓇᓱᐊᕈᓯᕐᒥ ᐊᑭᓕᖅᓱᖅᑕᐅᔾᔪᑖ ᐅᖃᐅᓯᐅᔪᖅ ᑎᑎᕋᖅᓯᒪᔪᓂ 15.06(7) ᐊᒻᒪᓗ 15.06(8)-ᒥ ᓈᒻᒪᒃᓯᒋᐊᖅᑕᐅᓯᒪᓂᐊᖅᑐᑦ ᐱᓇᓱᐊᕈᓯᕐᒧᑦ ᐊᑭᓕᖅᓱᖅᑕᐅᔾᔪᑖᓄᑦ ᐱᔪᓐᓇᖃᑦᑕᖅᑕᖓ ᐅᓪᓗᕐᒥ ᐱᒋᐊᕐᑲᐅᑎᒋᓗᓂ ᐊᖓᔪᖅᑳᖑᓕᖅᑎᓪᓗᒍ ᓄᖅᑲᖓᔾᔪᑎᒋᓯᒋᐊᓚᐅᖅᑕᖓᓂᒃ ᐊᑭᓕᖅᓱᖅᑕᐅᙱᓪᓗᓂ ᐅᕝᕙᓘᓐᓃᑦ ᕿᑐᕐᖓᒃᓴᖃᕐᓂᖓᓄᑦ ᓄᖅᑲᖓᔾᔪᑎᑦ ᐊᑭᓕᖅᓱᖅᑕᐅᙱᓪᓗᓂ,...
	(11) ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᔾᔮᙱᓚᑦ ᐊᑭᓕᖅᑕᐅᓂᒃᓴᓄᑦ ᑎᑎᕋᖅᓯᒪᓂᖅ 15.06 ᒪᓕᒡᓗᒍ ᑭᓯᐊᓂ ᐊᑭᓕᐅᑎᑦ ᐃᖅᑲᓇᐃᔭᙱᑎᓪᓗᒍ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᔪᒥᒃ ᒪᓕᒡᓗᒋᑦ.
	(12) ᐊᖓᔪᖅᑳᖑᓕᖅᑐᓄᑦ ᓄᖅᑲᖓᔪᓄᑦ ᐊᑭᓕᖅᓱᖅᑕᐅᙱᓪᓗᑎᒃ ᐊᑐᖅᑕᐅᔪᓐᓇᕐᓗᓂ ᐃᖅᑲᓇᐃᔭᖅᑎᒧᑦ ᐊᐃᑉᐸᖓᓄᓪᓗ, ᑕᒪᕐᒥᒃ ᐃᖅᑲᓇᐃᔭᖅᑎᒋᔭᐅᓗᑎᒃ ᐃᖅᑲᓇᐃᔭᖅᑎᑦᑎᔨᒧᑦ, ᐊᑕᐅᑦᑎᒃᑰᖃᑕᐅᓇᔭᖅᑐᖅ ᕿᑐᕐᖓᖅᑖᖅᑎᓪᓗᒍ ᓄᖅᑲᖓᔾᔪᑎᓄᑦ 52 ᐱᓇᓱᐊᕈᓯᑦ ᐅᖓᑖᓅᕆᐊᖃᙱᑦᑐᖅ ᕿᑐᕐᖓᖅᑖᖅᑐᓄᑦ ᓄᖅᑲᖓᔾᔪᑎᓄᑦ, ᐊᒻᒪ 78 ᐱᓇᓱᐊᕈᓯᑦ ᐃᓚᒋᐊᖅᑕᐅᓯᒪᔪᒥᒃ ᕿᑐᕐᖓᖅᑖᕐᓂᕐᒧᑦ ᓄᖅᑲᖓᔾᔪᑎᓂᒃ, ᑕᒪᐃᓐᓄᑦ ᐃᖅ...
	(13) ᐊᖓᔪᖅᑳᖑᓕᖅᑐᓄᑦ ᓄᖅᑲᖓᔾᔪᑎᑦ ᐊᑭᓕᖅᓱᖅᑕᐅᙱᓪᓗᑎᒃ ᐃᖅᑲᓇᐃᔭᖅᑎᐅᑉ ᓯᖓᐃᓂᕐᒥᓄᑦ ᓄᖅᑲᖓᔾᔪᑎᒥᓂᒃ ᐊᑐᖅᑕᖓ ᐃᓱᓕᑐᐊᖅᐸᑦ ᑖᓐᓇ ᐊᑐᓯᒋᐊᕋᔭᖅᖢᓂ.
	(14) ᐊᖓᔪᖅᑳᖑᓕᖅᑐᓄᑦ ᓄᖅᑲᖓᔾᔪᑎᑦ ᐊᑐᖅᑕᐅᒃᐸᑕ ᐃᖅᑲᓇᐃᔭᖅᑎᒧᑦ ᐊᐃᑉᐸᖓᓐᓄᓪᓗ, ᑕᒪᕐᒥᒡᓗ ᐃᖅᑲᓇᐃᔭᖅᑎᒋᔭᐅᓗᑎᒃ ᐃᖅᑲᓇᐃᔭᖅᑎᑦᑎᔨᒧᑦ, ᐊᖓᔪᖅᑳᖑᓕᖅᑐᓄᑦ ᓄᖅᑲᖓᔾᔪᑎᑦ ᐊᑭᓕᖅᑕᐅᔾᔪᑎᑦ ᐱᓇᓱᐊᕈᓯᕐᓄᑦ 14-ᓄᑦ ᐅᖓᑖᓅᕆᐊᖃᙱᑦᑐᖅ ᑕᒪᐃᓐᓄᑦ ᐊᐃᑉᐸᕇᖕᓄᑦ ᑲᑎᓪᓗᒋᒃ.  ᐊᖓᔪᖅᑳᖑᓕᖅᑐᓄᑦ ᓄᖅᑲᖓᔾᔪᑎᑦ ᐊᑭᓕᖅᓱᖅᑕᐅᙱᓪᓗᑎᒃ ᐊᑐᖅᑕᐅᔪᑦ ᐊᐃᑉᐸᕇᖕᓄᑦ 37 ᐱᓇᓱᐊᕈᓯᑦ ᐅᖓᑖᓅᕆᐊᖃᙱᑦ...
	(15) ᐃᖅᑲᓇᐃᔭᖅᑎ ᓂᕈᐊᖅᓯᒪᓕᖅᐸᑦ ᐊᖓᔪᖅᑳᖑᓕᕐᓂᕐᒧᑦ ᐃᑲᔫᓯᐊᓂᒃ ᐅᕙᓘᓐᓃᑦ ᐃᓚᒋᐊᖅᓯᒪᔪᒥᒃ ᐊᖓᔪᖅᑳᖑᓕᕐᓂᕐᒧᑦ ᓄᖅᑲᖓᔪᓄᒃ ᐃᑲᔫᓯᐊᓂᒃ ᒪᓕᒡᓗᒋᑦ ᑲᓇᑕᒥ ᐃᖅᑲᓇᐃᔭᙱᑦᑐᖅᓯᐅᑎᒃᓴᐃᑦ ᐱᖁᔭᖅ ᒪᓕᒡᓗᒍ, ᑕᒪᓐᓇ ᐅᑎᖅᑎᑕᒃᓴᐅᙱᑦᑐᖅ ᐊᓯᔾᔨᒐᒃᓴᐅᓇᓂᓗ. ᐃᖅᑲᓇᐃᔭᖅᑏᒃ ᐊᐃᑉᐸᕇᒃᐸᑎᒃ, ᑕᒪᕐᒥᒃ ᐊᔾᔨᒌᒃᑐᒥᒃ ᓂᕈᐊᕆᐊᖃᖅᑑᒃ ᒪᓕᒡᓗᒋᑦ ᑲᓇᑕᒥ ᐃᖅᑲᓇᐃᔭᙱᑦᑐᖅᓯᐅᑎᒃᓴᐃᑦ ᒪᓕᒐᖓ  ᒪᓕᒡ...
	ᐃᓚᐅᓂᖅ ᐊᔪᕈᓐᓃᖅᓴᒐᒃᓴᓂ ᐃᖅᑲᓇᐃᔭᕐᕕᒋᔭᐅᔪᖅ ᑕᐃᒪᐃᖁᔨᓂᖓᓄᑦ
	ᐃᓕᓐᓂᐊᕈᑎᓄᑦ ᓄᖅᑲᖓᔾᔪᑎᑦ
	ᐃᓕᓴᐃᔨᑦ ᑭᐳᒃᓯᒪᓂᖏᑦ
	(2)  ᐊᐅᓪᓚᕐᓂᖅ ᓴᓇᔭᖅᑐᕐᓗᓂ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓐᓄᑦ ᐊᓯᐊᓄᓪᓘᓐᓃᑦ ᓴᓇᕝᕕᖕᒧᑦ
	ᖃᐅᔨᓴᖅᑕᐅᓂᐊᕐᓗᓂ ᓄᖅᑲᖓᓂᖅ
	ᓄᖅᑲᖓᔾᔪᑎᑦ ᐊᓯᖏᓐᓂᒃ ᐱᔾᔪᑎᓖᑦ
	ᓄᖅᑲᖓᔾᔪᑎᑦ - ᑕᒪᐃᓐᓄᑦ ᒪᓕᒃᑕᐅᒋᐊᓖᑦ
	ᓯᓚ ᒪᓕᒡᓗᒍ ᐱᖅᑯᓯᓕᕆᓂᕐᒧᑦ ᓄᖅᑲᖓᓂᖅ

	ᐱᓕᕆᔨᓪᓚᕆᐅᓂᕐᒧᑦ ᐱᕚᓪᓕᕈᑎᒃᓴᑦ

	ᐃᖅᑲᓇᐃᔭᔾᔮᔪᓐᓃᕐᓗᓂ ᐊᑭᓕᐅᑎᑦ
	ᓄᖅᑲᖓᑎᑕᐅᓚᐅᑲᒃᑐᑦ
	ᓄᖅᑲᖅᑎᑕᐅᓂᖅ
	ᑎᑎᕋᖅᓯᒪᓂᖓ 18
	ᐃᖅᑲᓇᐃᔮᒥᒃ ᓄᖅᑲᕐᓂᖅ ᖃᐅᔨᓴᖅᑕᐅᓂᕐᓗ
	ᐃᖅᑲᓇᐃᔭᖅᑎᑖᕐᓂᖅ
	ᖃᐅᔨᓴᖅᑕᐅᓂᖅ
	ᓄᖅᑲᖅᑎᑕᐅᓂᖅ
	ᓄᖅᑲᖅᑎᑕᐅᔪᑦ

	ᐃᖏᕐᕋᐃᓐᓇᖅᑐᑦ ᐃᑲᔫᑎᑦ ᐅᑎᖅᑐᓄᑦ ᐃᖅᑲᓇᐃᔭᖅᑎᓄᑦ

	ᓈᒻᒪᒃᓴᙱᓐᓂᕐᒧᑦ ᐅᖃᓪᓚᖃᑎᒌᖕᓂᕐᒧᓪᓗ ᒪᓕᒃᑕᐅᕙᒃᑐᑦ
	ᓈᒻᒪᒃᓴᖅᑐᖃᙱᑎᓪᓗᒍ ᐱᔾᔪᑕᐅᓪᓗᓂ ᑐᑭᖓ
	ᑭᖑᓪᓕᖅᐹᒥ ᐋᖅᑭᒃᓯᓂᖅ ᓈᒻᒪᒋᔭᐅᙱᑦᑐᒥᒃ
	ᓈᒻᒪᙱᓕᐅᖅᑐᓄᑦ ᒪᓕᒃᑕᐅᔭᕆᐊᓖᑦ
	ᒪᓕᒐᒃᓴᖅ 1
	ᓈᒻᒪᒃᓴᙱᑦᑐᖅ, ᑲᑐᔾᔨᖃᑎᒌᓂᒃ ᐃᑲᔪᖅᑎᖃᕐᓗᓂ, ᖃᐅᔨᒃᑲᐃᓂᐊᖅᐳᖅ ᐃᖅᑲᓇᐃᔭᕐᕕᒋᔭᒥᓂᒃ ᓈᒻᒪᒋᙱᑕᒥᓂᒃ ᖃᓄᐃᑦᑑᖕᒪᖔᑦ ᐅᓪᓗᑦ 40-ᓄᑦ ᐅᔾᔨᕈᓱᓕᓚᐅᖅᑎᓪᓗᒍ ᓈᒻᒪᒋᙱᑕᒥᓂᒃ. ᑲᑎᒪᓇᔭᖅᐳᑦ ᕿᒃᓵᒃᑐᖅ, ᑲᑐᔾᔨᖃᑎᒌᑦ ᐊᒻᒪ ᐃᖅᑲᓇᐃᔭᖅᑎ ᐅᓪᓗᑦ 10 ᓴᓇᓐᓇᓂᒃ ᑎᑎᖅᑲᖅ ᐱᔭᐅᓚᐅᖅᑎᓪᓗᒍ, ᐊᓯᒃᑲᓐᓂᖏᓐᓂᒃ ᑐᑭᓯᒋᐊᕈᑎᓂᒃ ᐱᔭᐅᔪᖃᕆᐊᖃᖅᐸᑦ ᐱᔭᐅᓇᔭᕆᓪᓗᑎᒃ.  ᐱᓕᕆᔩᑦ ᕿᒥᕐᕈᓇᔭᖅᐳᑦ ᖃᓄ...
	ᒪᓕᒐᒃᓴᖅ 2
	ᕿᒃᓵᒃᑐᖅ ᓈᒻᒪᒃᓵᓂᙱᑉᐸᑦ ᐋᖅᑭᒃᑕᐅᔪᒥᒃ ᒪᓕᒐᒃᓴᖅ 1-ᒥ ᐃᒪᓐᓇᐅᔪᓐᓇᖅᑐᖅ, 10 ᓴᓇᓐᓇᐅᑎᓪᓗᒍ ᐱᐊᓪᓚᓚᐅᕐᓗᓂ ᐋᖅᑭᒃᑕᐅᔪᒥᒃ, ᓇᒃᓯᐅᑎᓗᓂᐅᒃ ᓈᒻᒪᒋᙱᑕᖓ ᑎᑎᕋᖅᓯᒪᓗᓂ ᐊᖓᔪᖅᑳᒧᑦ ᑲᑐᔾᔨᖃᑎᒌᒃᑯᓐᓄᑦ, ᑎᒃᑯᐊᖅᑕᐅᓯᒪᔪᒧᓪᓘᓐᓃᑦ , ᑐᑭᒧᐊᖅᑎᑦᑎᔨᒧᓪᓗ ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ.
	20.06 ᐃᖅᑲᓇᐃᔭᖅᑎᑦ ᑭᒃᓵᒃᑎᓪᓗᒋᑦ ᐊᔪᙱᔾᔪᑎᖏᑦ ᒪᓂᒻᒪᒃᑕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᑦ ᐊᖓᔪᖅᑲᖓᓐᓄᑦ.  ᐃᖅᑲᓇᐃᔭᖅᑎᑦ ᖀᒃᓵᒍᑎᖏᑦ ᐋᖅᑭᒃᑕᐅᔪᓐᓇᙱᒃᑳᖓᑕ ᐅᖃᖃᑎᒌᒃᐸᒃᑲᓗᐊᕐᓗᑎᒃ ᐃᖅᑲᓇᐃᔭᖅᑎ ᑲᑐᔾᔨᖃᑎᒌᓪᓗ ᒪᓕᒐᒃᓴᐃᑦ ᐋᖅᑭᒃᑕᐅᓯᒪᔪᑦ 2-ᒥ ᑎᑎᕋᖅᓯᒪᓂᓕᒃ 20.05 ᑭᖑᓪᓕᖅᐹᒥ ᐋᖅᑭᒃᑕᐅᓕᑕᐃᓐᓇᕋᔭᖅᐳᖅ ᐋᔩᖃᑎᒌᒍᑕᐅᓗᓂ ᑎᑎᕋᖅᓯᒪᔪᑦ 20.07 ᒪᓕᒋᐊᖃᖅᑎᑕᑦ ...
	ᐋᔩᖃᑎᒌᖕᓂᖅ

	ᐃᖅᑲᓇᐃᔭᖅᑎᓄᑦ ᑎᑎᖅᑲᖁᑎᒋᔭᑦ

	ᑲᒪᒋᔭᒃᓴᕆᔭᐅᔪᑦ ᐃᖅᑲᓇᐃᔭᕐᕕᖃᕐᓂᐊᕐᓗᓂ ᐊᑦᑕᕐᓇᙱᑦᑐᒥᒃ

	ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᒃ ᓱᕋᐃᓂᖅ

	ᓇᖕᒥᓂᓕᕆᓂᕐᒧᑦ, ᑖᒃᑯᓇᓂᐅᙱᑦᑎᖅ ᐃᖅᑲᓇᐃᔭᕐᓂᖅ ᐊᑭᓕᖅᓱᖅᑕᐅᓇᓂᓗ ᐱᓕᕆᓂᐅᕙᒃᑐᓄᑦ

	ᐃᓕᓐᓂᐊᕐᕖᑦ ᐊᖓᔪᖅᑳᖓᑕ ᐊᐅᓚᑦᑎᕝᕕᒃᓴᖓ
	ᑎᑎᕋᖅᓯᒪᓂᖓ 26
	ᐃᖅᑲᓇᐃᔭᖅᑎᒋᔭᑦ ᐱᓕᕆᐊᖏᓐᓂᒃ ᖃᐅᔨᓴᕐᓂᖅ
	ᑎᑎᕋᖅᓯᒪᓂᖓ 27
	ᑎᑎᕋᖅᓯᒪᓂᖓ 28
	ᑲᑐᔾᔨᖃᑎᒌᒍᑕᐅᓪᓗᓂ ᑐᓴᕋᓱᒡᕕᐅᔪᖅ
	ᑎᑎᕋᖅᓯᒪᓂᖓ 29
	ᒪᓕᒐᑎᒍᑦ ᐱᔪᓐᓇᐅᑎᒋᔭᐅᔪᑦ ᐱᖁᔭᑎᒍᑦ
	29.01 ᐃᖅᑲᓇᐃᔭᖅᑎ ᓴᖅᑭᑎᑦᑎᔪᒪᔪᖅ ᐋᖅᑭᒃᓱᐃᔪᒪᔪᕐᓘᓐᓃᑦ ᐃᓕᓐᓂᐊᕐᕖᑦ ᐃᓕᓐᓂᐊᕈᑎᒃᓴᖏᓐᓂᒃ ᐅᕝᕙᓘᓐᓃᑦ ᐃᓕᓐᓂᐊᕐᕕᑦ ᐊᑐᒐᒃᓴᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᕈᑎᒋᓯᒪᔭᖏᓐᓂ ᐃᓕᓐᓂᐊᕈᑎᒃᓴᖏᓐᓂᒃ ᐊᑐᒐᒃᓴᖏᓐᓂᒡᓘᓐᓃᑦ ᐱᑕᖃᙱᓐᓂᐅᔪᓂᒃ, ᐊᒻᒪ/ᐅᕝᕙᓘᓐᓃᑦ ᐊᑐᖅᑕᐅᓗᑎᒃ ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᒃᓴᑦ ᐅᕝᕙᓘᓐᓃᑦ ᐊᑐᒐᒃᓴᑦ ᐃᓕᓐᓂᐊᖅᑎᓄᑦ ᐊᐱᕆᔭᕆᐊᖃᖅᐳᖅ ᓯᕗᓕᖅᑎᑦ ᑐᑭᒧᐊᒃᑎᑦᑎᔨ...
	29.02 ᐃᓕᓐᓂᐊᕐᕕᓕᒫᑦ ᐃᓕᓐᓂᐊᕈᑎᒃᓴᖏᑦ, ᐊᑐᒐᒃᓴᖏᑦ ᐱᖁᑎᓪᓘᓐᓃᑦ ᓴᖅᑭᑎᑕᐅᔪᑦ ᐋᖅᑭᒃᓱᖅᑕᐅᔪᓪᓘᓐᓃᑦ ᐃᖅᑲᓇᐃᔭᕐᕕᐅᔪᒧᑦ ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓪᓗᒍ ᐃᖅᑲᓇᐃᔭᕐᕕᒋᔭᐅᔪᒧᑦ ᐃᒪᐃᑦᑕᕆᐊᖃᖅᐳᖅ, ᐱᔾᔪᑎᒋᔭᓕᒫᖏᓐᓄᑦ, ᓇᖕᒥᓂᕆᔭᐅᕗᖅ ᐃᖅᑲᓇᐃᔭᕐᕕᒋᔭᐅᔪᒧᑦ, ᑭᓯᐊᓂ ᐋᖅᑭᒃᑕᐅᔪᖃᒃᑲᓐᓂᕐᓂᖅᐸᑦ ᑎᑎᕋᖅᓯᒪᔪᑎᒍᑦ ᐃᖅᑲᓇᐃᔭᖅᑎᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ.

	ᐱᓕᕆᔾᔪᓰᑦ ᐋᔩᖃᑎᒌᒍᑕᐅᔪᑦ ᐱᓕᕆᐊᖑᓂᐊᓕᖅᑎᓪᓗᒋᑦ

	ᐃᓇᖏᖅᓯᕙᒃᑐᑦ ᐃᓕᓴᐃᔩᑦ

	ᖃᓄᖅ ᐊᑯᓂᐅᑎᒋᓂᖓ ᓄᑖᙳᕆᐊᖅᑕᐅᓂᖓᓗ
	ᑮᓇᐅᔾᔭᒃᓵᑦ

	ᐊᔪᙱᓐᓂᕆᔭᐅᔪᑦ
	ᐱᓕᕆᖃᑦᑕᖅᓯᒪᓂᑰᓂᕐᒧᑦ ᐃᓚᒋᐊᕈᑕᐅᕙᒃᑐᑦ
	ᑮᓇᐅᔭᓕᐊᑦ
	ᐃᓕᓐᓂᐊᕐᕖᑦ ᐊᖓᔪᖅᑳᖏᑦᑕ ᑮᓇᐅᔭᓕᐊᖏᑦ
	ᐃᓕᓐᓂᐊᕐᕕᐅᑉ ᐊᖓᔪᖅᑳᑉ ᑐᒡᓕᐊᑕ ᑮᓇᐅᔭᓕᐊᖏᑦ
	ᐃᓄᒃᑑᕈᓐᓇᕈᓯᐊᑦ
	ᐃᓕᓴᐃᔨᓄᑦ ᐅᖃᐅᔾᔪᐃᔨᑦ ᐊᒻᒪ ᐃᓕᓴᐃᔨᓄᑦ ᐃᓕᓴᐃᔨᑦ ᑮᓇᐅᔭᓕᐊᖏᑦ
	ᐱᓕᕆᐊᓂᒃ ᐱᕙᓪᓕᐊᔾᔪᑎᓄᑦ ᖃᐅᔨᒪᔨᑕᑦ
	ᐊᖓᔪᖅᑳᕆᔭᕐᒥᒃ ᐃᓇᖏᖅᓯᓯᒪᔾᔪᓯᐊᑦ
	ᐃᓱᖃᖅᑎᑕᐅᓂᖓ
	ᐃᓕᓴᐃᔨᙳᕆᐅᖅᓴᔪᑦ ᖃᓄᐃᓕᐅᖁᔭᐅᔪᑦ ᑮᓇᐅᔭᓕᐊᖏᑦ
	ᐃᓚᒋᐊᕈᑖ ᐱ1
	ᓄᓇᕗᒻᒥ ᐅᑭᐅᖅᑕᖅᑐᒥᐅᑕᓄᑦ ᑮᓇᐅᔭᖅᑖᖑᕙᒃᑐᑦ
	ᓄᓇᕗᒻᒥ ᐅᑭᐅᖅᑕᖅᑐᒥᐅᑕᓄᑦ ᑮᓇᐅᔭᖅᑖᖑᕙᒃᑐᑦ
	ᐃᓚᒍᑕᖅ ᐱ2
	ᐊᓯᐊᓄᑦ ᓅᓐᓂᐊᖅᑐᓄᑦ ᐊᑐᐊᒐᖅ
	ᐃᖅᑲᓇᐃᔭᖅᑎᑖᖑᑎᓪᓗᒍ ᓅᑉᐸᓪᓕᐊᔪᓄᓪᓘᓐᓃᑦ ᒪᓕᒐᒃᓴᐃᑦ
	ᓂᕆᔾᔪᑎᑦ ᐊᑭᓕᕆᐊᓖᓪᓗ ᐱᔪᓐᓇᐅᑎᓄᑦ

	ᓇᖕᒥᓂᖅᑖᖅᐸᓪᓕᐊᓂᕐᒧᑦ ᐊᑭᖏᑦ
	ᑮᓇᐅᔭᓂᒃ ᐅᑎᖅᑎᑦᑎᓂᖅ
	ᓇᖕᒥᓂᖅ ᐱᖁᑎᒋᔭᐅᔪᑦ ᐅᕿᙱᓐᓂᖏᓪᓗ ᐊᖏᖅᑕᐅᓯᒪᔪᑦ
	ᐃᖅᑲᓇᐃᔭᖅᑎᓄᑦ

	ᐃᓱᓕᑦᑕᖅᑐᒥᒃ ᐃᖅᑲᓇᐃᔭᖅᑏᑦ
	ᒪᓕᒐᒃᓴᐃᑦ
	ᓄᓇᒋᙱᑕᒥᓄᑦ ᓅᑦᑐᑦ - ᐊᔪᖅᑎᑕᐅᙱᑦᑐᑦ ᐅᖁᒪᐃᓐᓂᖏᑦ ᓇᒃᓴᖅᑕᐅᔪᓐᓇᖅᑐᑦ
	ᐃᓱᓕᑦᑕᖅᑐᒥᒃ ᐃᖅᑲᓇᐃᔮᓖᑦ
	ᐊᕐᕌᒍᓕᒫᓪᓗ ᑐᖔᓂ ᐃᖅᑲᓇᐃᔮᖑᓗᑎᒃ
	ᐃᒡᓗᒥᐅᑕᖃᙱᑦᑐᑦ ᐃᒡᓗᒥᐅᑕᖃᖅᑐᓪᓗ ᐃᒡᓗᐃᑦ
	ᑎᑎᕋᖅᓯᒪᓂᖓ 2
	ᓄᓇᒋᙱᑕᒥᓄᑦ ᓅᑦᑐᑦ - ᐊᔪᖅᑎᑕᐅᙱᑦᑐᑦ ᐅᖁᒪᐃᓐᓂᖏᑦ ᓇᒃᓴᖅᑕᐅᔪᓐᓇᖅᑐᑦ
	ᐃᖅᑲᓇᐃᔭᖅᑏᑦ ᐃᓱᓕᕝᕕᒃᓴᐅᑎᓕᖕᓂᓪᓗ ᐃᖅᑲᓇᐃᔮᓖᑦ
	ᑎᒃᑯᐊᖅᑕᐅᔪᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ
	ᑎᑎᕋᖅᓯᒪᓂᖓ 3
	ᓄᓇᒋᙱᑕᒥᓄᑦ ᓅᑦᑐᑦ - ᐊᔪᖅᑎᑕᐅᙱᑦᑐᑦ ᐅᖁᒪᐃᓐᓂᖏᑦ ᓇᒃᓴᖅᑕᐅᔪᓐᓇᖅᑐᑦ
	ᐃᖅᑲᓇᐃᔭᖅᑏᑦ ᐃᓱᓕᕝᕕᒃᓴᐅᑎᓕᖕᓂᓪᓗ ᐃᖅᑲᓇᐃᔮᓖᑦ
	ᑎᒃᑯᐊᖅᑕᐅᔪᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ
	ᑎᑎᕋᖅᓯᒪᓂᖓ 4
	ᓄᓇᒥᓄᑦ ᐅᑎᕐᓂᐊᖅᑐᑦ ᐅᑎᖅᑎᕝᕕᐅᔾᔪᑎᒃᓴᖏᑦ ᑎᑎᕋᖅᓯᒪᔪᑦ
	ᐅᓄᓛᖓ ᓅᓐᓂᐊᖅᑎᓪᓗᒋᑦ ᑮᓇᐅᔭᖅᑖᖑᔪᓐᓇᖅᑐᑦ
	ᐃᖅᑲᓇᐃᔭᖅᑎᓄᑦ
	ᐃᒡᓗᒥᐅᑕᖃᙱᑦᑐᑦ ᐃᒡᓗᒥᐅᑕᖃᖅᑐᓪᓗ ᐃᒡᓗᐃᑦ
	ᑎᑎᕋᖅᓯᒪᓂᖓ 5

	ᓄᓇᒥᓄᑦ ᐅᑎᕐᓂᐊᖅᑐᑦ ᐅᑎᖅᑎᕝᕕᐅᔾᔪᑎᒃᓴᖏᑦ ᑎᑎᕋᖅᓯᒪᔪᑦ
	ᐅᓄᓛᖓ ᓅᓐᓂᐊᖅᑎᓪᓗᒋᑦ ᑮᓇᐅᔭᖅᑖᖑᔪᓐᓇᖅᑐᑦ
	ᐃᖅᑲᓇᐃᔭᖅᑎᐅᖏᓐᓇᖅᑐᑦ
	ᐃᒡᓗᒥᐅᑕᖃᙱᑦᑐᑦ ᐃᒡᓗᒥᐅᑕᖃᖅᑐᓪᓗ ᐃᒡᓗᐃᑦ
	ᑎᑎᕋᖅᓯᒪᓂᖓ 6

	ᐃᖅᑲᓇᐃᔭᖅᑎᓄᑦ
	ᐅᓄᓛᖓ ᐱᔪᓐᓇᖅᑎᑕᐅᓂᖅ
	ᑎᑎᕋᖅᓯᒪᓂᖏᑦ ᐊᑖᓂ:
	1. ᐃᓕᓴᐃᔩᑦ ᐊᓂᒍᐃᔪᑦ ᐊᑕᖐᓗᑎᒃ ᐃᓕᓐᓂᐊᕐᓇᒥᒃ ᐊᕐᕌᒍᒥᒃ ᐅᖃᐅᓯᐅᓯᒪᔪᑦ 12-ᓄᑦ ᑕᖅᑭᓄᑦ ᐱᓕᕆᓚᐅᕐᓂᖏᓐᓄᑦ.
	2. ᐃᓱᓕᑦᑕᕐᕕᓕᖕᓂᒃ ᐃᖅᑲᓇᐃᔮᓖᑦ ᐱᔪᓐᓇᖅᑎᑕᐅᔪᑦ 100 % ᑎᑎᕋᖅᓯᒪᔪᖅ 5 ᑎᑎᕋᖅᓯᒪᓂᖏᑦ ᒪᓕᒡᓗᒋᑦ.
	ᐃᓚᒍᑕᖅ ᐱ3
	ᐃᖅᑲᓇᐃᔮᒧᑦ ᐊᐅᓪᓚᕐᓂᖅ
	ᐱᔪᓐᓇᖅᑕᖏᑦ
	ᐃᖏᕐᕋᔪᓕᕆᓂᖅ
	ᑐᔪᕐᒥᔾᔪᑎᑦ
	ᓂᕆᔾᔪᑏᑦ ᐊᑭᓕᖅᓱᒃᑲᓐᓂᕆᐊᓕᖕᓄᓪᓗ ᐊᑭᓕᕐᓱᕆᐊᓖᑦ
	ᑭᒡᓕᒋᑎᑕᑦ
	ᒪᓕᒋᐊᓖᑦ
	ᐊᐅᓪᓚᕐᓂᖅ ᓇᖕᒥᓂᕆᔭᐅᔪᒧᑦ ᓄᓇᓯᐅᑎᒧᑦ
	ᐱᔪᓐᓇᖅᑕᖏᑦ
	ᑭᒡᓕᒋᑎᑕᑦ
	ᒪᓕᒋᐊᓖᑦ
	ᑐᖅᑲᖅᑕᕐᕕᖕᒥᐅᑦ ᖃᖓᑕᔾᔪᑎᖏᑦ
	ᐱᔪᓐᓇᖅᑕᖏᑦ
	ᑭᒡᓕᒋᑎᑕᑦ
	ᐃᓚᒍᑕᖅ ᐱ4
	ᑭᒍᑎᓕᕆᔭᐅᔾᔪᑎᓄᑦ
	ᐱ4.01 ᐃᖅᑲᓇᐃᔭᕐᕕᒋᔭᐅᔪᖅ ᐊᖏᕈᑎᖃᖅᐳᖅ ᑲᔪᓯᑎᑦᑎᔪᒪᓪᓗᓂ ᑭᖑᓂᖓᓂ ᐊᑐᖅᐸᒃᑕᖏᓐᓂᒃ ᐱᔾᔪᑎᖃᖅᖢᓂ ᑭᒍᑎᓕᕆᔭᐅᔾᔪᑎᓄᑦ ᐃᓚᒋᔭᐅᓂᐊᖅᑐᓂᒃ ᑭᓯᐊᓂ ᑕᒪᐃᓐᓄᑦ ᐊᖏᖃᑎᒌᒃᓯᒪᔪᖃᖅᐸᑦ ᑖᒃᑯᓇᓂ ᐱᓕᕆᔪᓄᑦ ᐊᓯᔾᔩᓂᐊᕐᓗᓂ ᐊᑐᖅᑕᐅᕙᒃᑐᒥᒃ ᐸᕐᓇᒃᑕᐅᓯᒪᔪᒥᒡᓘᓐᓃᑦ.
	ᐃᖅᑲᓇᐃᔭᕐᕕᒋᔭᐅᔪᖅ ᐱᑎᑦᑎᔭᕆᐊᖃᖅᐳᖅ, ᐊᑭᓖᑎᑦᑎᙱᓪᓗᓂ ᐃᖅᑲᓇᐃᔭᖅᑎᓄᑦ, ᑭᒍᑎᓕᕆᔭᐅᔾᔪᑎᒃᓴᓂᒃ.  ᐸᕐᓇᒍᑕᐅᔪᖅ ᑲᔪᓯᑎᑕᐅᔭᕆᐊᖃᖅᐳᖅ ᐅᑯᓂᖓ ᐋᔩᖃᑎᒌᒍᑕᐅᔪᓄᑦ ᐱᐅᓯᒋᐊᖅᓯᒪᔪᓄᑦ ᐱᕚᓪᓕᕈᑕᐅᔪᓐᓇᖅᑐᓄᑦ ᑕᕝᕙᓂ ᐊᑐᖅᑎᓪᓗᒍ ᑲᑐᔾᔨᖃᑎᒌᒃᑐᑦ ᐊᖏᖃᑎᒌᒍᑎᒥ.
	ᐱᔭᐃᕝᕕᐅᕙᒃᑐᑦ ᑕᒪᐃᓐᓄᑦ ᐃᑲᔫᓯᐊᖑᕙᒃᑐᑦ ᐊᕐᕌᒍᒥ ᒥᒃᖠᒋᐊᕐᓂᐊᖅᐳᑦ ᐃᒪᓐᓇ:
	(1)  ᐊᑕᐅᓯᕐᒧᑦ ᓇᓪᓕᐅᒃᑯᒫᕆᔭᐅᔪᖅ, $15.00-ᖑᓗᓂ ᑕᒪᐃᓐᓄᑦ ᐃᑲᔫᓯᐊᓄᑦ ᐊᕐᕌᒍᒥ.
	(2) ᐃᓚᒌᓄᑦ ᓇᓪᓕᐅᒃᑯᒫᕆᔭᐅᔪᑦ $30.00-ᖑᓗᓂ ᑕᒪᐃᓐᓄᑦ ᐃᑲᔫᓯᐊᓄᑦ ᐊᕐᕌᒍᒥ
	(3) ᑭᒍᑎᓕᕆᔭᐅᓂᕐᒧᑦ ᐊᑭᓕᖅᑕᐅᒃᑲᓐᓂᕐᓂᐊᕐᓗᓂ ᐅᓄᖅᓯᒋᐊᕐᓂᐊᖅᐳᖅ 60%-ᒧᑦ.
	(4) “ᐊᖏᔪᒥᒃ ᑭᒍᑎᓕᕆᔭᐅᓂᐊᕐᓗᓂ” ᐊᔾᔨᒌᙱᑦᑐᑦ ᐊᑭᓕᖅᑕᐅᒃᑲᓐᓂᕐᓂᐊᕐᓗᓂ ᐅᓄᖅᓯᒋᐊᕐᓂᐊᖅᐳᖅ 60%-ᒧᑦ.
	(5)  ᐊᕐᕌᒍᓕᒫᒧᑦ ᐅᓄᕐᓂᖅᐹᒥ ᐊᑭᓕᖅᑕᐅᒃᑲᓐᓂᕐᓂᐊᕐᓗᓂ (ᑭᑭᑕᐅᓗᓂ ᑭᒍᑎᓕᕆᔭᐅᔾᔪᑏᑦ) $1,200.00- ᖑᕗᑦ ᑕᒪᐃᓐᓄᑦ ᐃᑲᔫᓯᐊᖅᑖᕆᕙᒃᑕᖓᑕ ᐊᕐᕌᒍᒥ.
	ᓇᓗᓇᐃᖅᓯᒪᔪᓂᒃ ᑐᓴᕆᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓂᐊᖅᐸᐃᑦ ᐊᕕᒃᑐᖅᓯᒪᓂᐅᔪᑉ ᐊᑭᓖᕙᒃᑐᑦ ᐃᑲᔫᓯᐊᖅᑖᖅᑎᑦᑎᕙᒃᑐᓪᓗ ᑎᑎᕋᕐᕕᖓᓄᑦ, ᑮᓇᐅᔭᓕᕆᔨᒃᑯᓐᓂ.
	ᐃᓚᒍᑕᖅ ᐱ5
	ᐊᑭᓕᐅᑕᐅᕙᒃᑐᑦ ᐃᓅᔪᓐᓃᖅᑐᖃᑳᓪᓚᒃᑐᓄᑦ ᐱᕐᕈᓗᐊᕿᔪᓄᑦ ᐃᓚᙵᖅᑐᖃᕐᓂᖅᐸᓪᓘᓐᓃᑦ ᑎᒥᒥᒍᑦ
	ᐱᔪᓐᓇᖅᑐᑦ
	ᐱᔪᓐᓇᖅᑕᖏᑦ
	ᐊᑭᓕᐅᑎᒃᑲᓐᓃᑦ
	ᖃᓄᐃᓕᖓᓂᖏᑦ
	ᐊᐅᓚᑦᑎᔾᔪᑎᑦ
	ᐃᓚᒍᑕᖅ ᐱ6
	ᐃᓄᖕᓄᑦ ᓵᑕᐅᓕᕈᓐᓇᖅᑐᑦ
	ᑮᓇᐅᔭᓕᐊᑦ ᐋᖅᑭᒃᑕᐅᓯᒪᔪᑦ
	ᐃᓚᒍᑕᖅ ᑭ
	ᑮᓇᐅᔭᓕᐊᑦ ᒪᓕᒡᓗᒍ
	ᑎᑎᖅᑲᖅ ᐊᖏᕈᑎᖃᕐᓂᕐᒧᑦ ᓈᓴᐅᑖ 1



